
ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒪᐃ 14, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ Hᐊᕕᐅᔭᖅ, 
ᑕᐃᕕᑦ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓚᐃᓐ, ᔫᐱ 
ᓄᑕᕋᖅ, ᒥᓂᔅᑕ ᑳᓪᕕᓐ ᐃᖕ, ᐅᖃᖅᑎ ᑭᕕᓐ ᐆᕝᕗᕋᐃᐊᓐ, ᓯᕗᓕᐅᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ 
ᐲᑯ, ᔪᕋᐃᐊᔅ ᐳᒃᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, Hᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
>>ᑐᒃᓯᐊᕐᓂᖅ 
 
ᐅᖃᖅᑎ:  ᐅᓪᓈᒃᑯᑦ, ᓯᕗᓕᐅᖅᑎ, ᒪᓕᒐᓕᐅᖅᑏᑦ.  ᒪᒥᐊᓇᖅ ᑭᖑᕚᕐᔪᒃᑲᑦᑕ; 
ᐅᐊᔭᓕᕆᑲᐃᓐᓇᕆᐊᖃᕋᑖᕐᒪᑕ.  ᒪᓕᑦᑎᐊᑐᐃᓐᓇᕆ, ᓱᓕ ᐅᐊᔭᐃᑦ ᑲᒪᒋᔭᐅᒻᒪᑕ. 
 
>>ᐅᐊᔭᐃᑦ ᐱᐅᓐᖏᑦᑐᑦ 
 

ᐅᖃᖅᑎᐅᑉ ᐅᖃᐅᓯᖏᑦ ᒪᓕᒃᑲᓗᐊᕐᒪᖔᑕ ᒪᓕᒐᖏᓐᓂᑦ 
 
ᒪᓕᒐᓕᐅᖅᑏᑦ ᑲᔪᓯᓚᐅᓐᖏᓂᑦᑎᓐᓂᑦ ᐅᑯᓂᖓ ᑲᑎᒪᔾᔪᑎᔅᓴᓂᒃ, ᐅᖃᐅᓯᖃᑲᐃᓐᓇᕈᒪᕗᖓ ᐅᖃᖅᑎᐅᑉ 
ᐅᖃᐅᓯᖏᓐᓂᑦ ᒪᓕᒃᑲᓗᐊᕐᒪᖔᖅᑕ ᒪᓕᖓᕐᓂᒃ.  ᒪᐃ 8, 2002-ᒥ ᒥᓂᔅᑕ ᐸᓐᓂᖅᑑᕐᒥᐅᖅ 
ᐅᖃᐅᓯᖃᓚᐅᕐᒪᑦ ᒪᓕᒐᓕᐅᖅᑎᐅᓂᖓᑕ ᐱᔪᓐᓇᐅᑎᖓᓄᑦ.  ᓇᓗᓇᐅᖅᓯᓚᐅᖅᐳᖅ ᐅᑯᓂᖓ 
ᐱᔪᓐᓇᐅᑎᒋᔭᖏᓐᓄᑦ. 
 
ᒪᓕᒐᔅᓴᖅ 1, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᖓᖅ ᒪᕐᕈᐊᖅᑎᖅ ᐅᖃᓕᒫᖅᑕᐅᓯᒪᓕᕐᒪᑦ ᐊᒻᒪ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐱᓕᕆᐊᖑᓪᓗᑎᒃ.  ᐅᖃᕈᓐᓇᖅᐳᖓ ᑖᓐᓇ ᒪᓕᒐᔅᓴᖅ 
ᐅᖃᐅᓯᐅᓯᒪᔪᒻᒪᕆᐅᒻᒪᑦ ᑕᖅᑲᒃᑯᓄᖓ ᐊᒻᒪ ᐋᔩᕈᑕᐅᖃᑦᑕᖅᑐᓂ.  ᐅᖃᓕᒫᖅᑕᐅᓚᐅᖅᑎᓪᓗᒍ ᒪᕐᕈᐊᖅᑎᖅ 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓂᒥᐅᒧᑦ ᐅᖃᓕᒫᓚᐅᕐᒪᑦ ᑎᑎᖅᑲᓂᒃ ᑎᑎᕋᖅᑕᐅᓚᐅᖅᑐᒧᑦ ᐃᖃᓗᓐᓂ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᕌᖅᑐᓂ ᐊᖏᔪᖅᑳᕆᔭᐅᔪᓄᑦ. 
 
ᑎᑎᖅᑲᖅ ᐅᖃᐅᓯᖃᖅᐳᖅ ᒪᓕᒐᔅᓴᖅ 1-ᒥᒃ ᐅᑯᓂᖓᓗ ᐱᔾᔪᑎᖃᖅᑐᓂ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒫᓘᑎᒋᔭᖏᓐᓂᑦ.  ᑎᑎᕋᖅᑲᖅ ᐅᖃᓕᒫᖅᑕᐅᓚᐅᖅᑎᓪᓗᒍ ᑕᕝᕙᓂ, ᒥᓂᔅᑕ 
ᐸᓐᓂᖅᑑᕐᒥᐅᖅ ᒥᓂᔅᑕᐅᒧᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐅᖃᐅᓯᖃᓚᐅᕐᒪᑦ ᒥᓂᔅᑕᐅᓂᖓ ᐊᑐᖅᑐᓂᐅᒃ 
ᐱᔪᓐᓇᐅᑎᓂᒃ.  ᒥᓂᔅᑕ ᐅᖃᐅᓯᖃᓚᐅᓐᖏᓚᖅ ᐱᔪᓐᓇᐅᑎᖃᕐᓂᕋᖅᑐᓂ, ᐅᖃᓚᐅᓐᖏᓚᕐᓗ ᖃᓄᖅ 
ᐋᖅᑭᒋᐊᕈᑕᐅᔪᓐᓇᕐᒪᖔᖅ ᐊᑐᕐᓂᓗᓐᓂᐅᒻᒪᑦ ᐱᔪᓐᓇᕈᑎᐅᔪᒥᒃ.  ᒥᓂᔅᑕ ᑲᔪᓯᓚᐅᖅᐳᖅ ᐅᖃᐅᓯᖃᖅᑐᓂ 
ᒪᓕᒐᔅᓴᖅ 1-ᒥᑦ, ᐅᖃᐅᓯᖃᖅᑐᓂ ᐊᑐᓂᑦ ᐃᓱᒫᓘᑕᐅᔪᓂᒃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᕝᕙᓂ 
ᑎᑎᖅᑲᒥᒃ. 
 
ᐱᒻᒪᕆᐅᕗᖅ ᐃᖅᑲᐅᒪᒋᐊᖓ ᑕᒪᓐᓇ ᑲᑎᒪᔨᐅᓂᕐᒧᑦ ᐱᔪᓐᓇᐅᑎᐅᔪᖅ ᐱᔪᓐᓇᕐᓂᐅᒻᒪᑦ ᒥᓂᔅᑕᓕᒫᓄᑦ, 
ᐊᑐᓂᑦ ᐊᒻᒪ ᑲᑐᔾᔨᓗᑎᒃ ᓄᖅᑲᖓᑎᑕᐅᓇᑎᒃ ᐊᒻᒪ ᐸᕝᕕᑕᐅᓇᑎᒃ ᑲᔪᓯᑎᓪᓗᒋᑦ ᑕᖅᑲᒃᑯᓄᖓ 
ᐱᓕᕆᐊᖏᓐᓂᑦ.  ᑭᓱᑐᐃᓐᓇᐃᑦ ᐅᓂᒍᑎᔅᓴᐅᔪᑦ ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᒻᒥᓪᓘᓐᓃᑦ 
ᐱᓕᕆᐊᖃᖅᑎᓪᓗᒋᑦ ᐊᑐᕐᓂᓗᓐᓂᐅᒻᒪᑦ ᑲᑎᒪᔨᐅᓂᕐᒧᑦ ᐱᔪᓐᓇᐅᑎᓄᑦ ᐊᒻᒪ ᐃᓂᖅᑎᖅᑕᐅᒋᐊᖃᖅᑐᑎᒃ, 
ᓇᓗᓇᐃᖅᑕᐅᓯᒪᔪᑦ ᒪᓕᒐᓕᐅᕐᕕᒻᒥᑦ. 

ᒥᓂᔅᑕ ᐸᓐᓂᖅᑑᕐᒥᐅᑦ ᓇᓗᓇᐃᖅᓯᓚᐅᓐᖏᒻᒪᑦ ᐱᔪᓐᓇᕐᓂᕆᔭᖏᓐᓂᑦ.  ᑕᒪᓐᓇ ᐱᓪᓗᒍ, ᐅᖃᕈᓐᓇᖅᐳᒍᑦ 
ᐃᓱᒫᓘᑎᖃᕐᒪᑦ ᐅᖃᓕᒫᖅᑕᐅᓂᖓ ᑎᑎᖅᑲᖅ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᑐᕐᓂᓗᓐᓂᐅᒻᒪᑦ 
ᐱᔪᓐᓇᐅᑎᓂᒃ, ᐅᖃᓕᒫᕐᓂᕐᒧᑦ ᑎᑎᖅᑲᒥᒃ ᐃᓚᖓᒍᑦ ᐊᕝᕕᐊᕐᒪᑦ ᐊᐅᓚᓂᖏᓐᓂᑦ ᑖᔅᓱᒪ ᒪᓕᒐᓕᐅᕐᕕᐅᑉ. 
 
ᒪᓕᑦᑐᒍ ᒪᓕᒐᖅ 44, ᒪᓕᒐᓕᐅᖅᑎᒫᑦ ᐱᔪᓐᓇᕐᓂᖃᕐᒪᑕ ᐅᖃᓕᒫᕈᓐᓇᖅᑐᑎᒃ ᑎᑎᖅᑲᓂᒃ ᑕᖅᑲᒃᑯᓄᖓ 
ᑐᓴᖅᑕᐅᔪᒪᔪᓂᒃ.  ᑎᑎᖅᑲᖅ ᐅᖃᐅᓯᖃᕐᒪᑦ ᒪᓕᒐᔅᓴᕐᒥᑦ ᐱᓗᐊᖅᑐᒥ ᐋᖅᑭᓱᖅᑕᐅᓯᒪᑎᓪᓗᒍ ᒪᓕᒐᖅᑎᒍᑦ 
ᐱᓕᕆᐊᔅᓴᐃᑦ ᑎᑎᖅᑲᒃᑰᕆᐊᖃᕐᓂᖏᓐᓄᑦ ᑕᖅᑲᒃᑯᓄᖓ ᑐᓴᖅᑕᐅᔪᒪᔪᓄᑦ.  ᐊᔅᓱᑦ ᑖᓐᓇ ᑎᑎᖅᑲᖅ 
ᑕᖅᑲᒃᑯᓄᖓ ᑐᓴᖅᑕᐅᔪᒪᔪᒻᒪᓂᖅᐹᒻᒪᕆᐅᒻᒪᑦ. 
 
ᐅᖃᓕᒫᕐᓂᖅ ᑎᑎᖅᑲᒥᒃ ᑖᔅᓱᒥᖓ ᐊᕝᕕᐊᕈᑎᖃᓚᐅᓐᖏᓚᖅ ᖃᓄᑐᐃᓐᓇᖅ ᑕᕝᕙᓂ ᒪᓕᒐᓕᐅᕐᕕᒻᒥ 
ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ ᐃᓚᒋᔭᐅᖃᑕᐅᔪᓂᒃ.  ᑭᓯᐊᓂᓕ, ᐅᖃᕈᓐᓇᖅᐳᒍᑦ ᐱᓕᕆᐊᔅᓴᕆᒻᒪᒍ 
ᐃᓚᒋᔭᐅᖃᑕᐅᔫᑉ ᒪᓕᒐᓕᐅᕐᕕᒻᒥᑦ ᑖᒃᑯᓂᖓ ᑎᑎᖅᑲᓂᒃ ᑕᑯᔪᓐᓇᖅᑐᑎᒃ.  ᒪᓕᑦᑐᒍ, ᐊᑐᕐᓂᓗᑦᓯᒪᔪᒥᒃ 
ᑕᑯᓚᐅᓐᖏᓚᖓ ᑲᑎᒪᔨᐅᔪᓄᑦ ᐱᔪᓐᓇᐅᑎᓄᑦ. 
 
ᒥᓂᔅᑕ ᐸᓐᓂᖅᑑᕐᒥᐅᖅ ᐅᖃᐅᓯᖃᓚᐅᖅᐳᖅ ᒪᓕᒐᖅ 20-ᒥᒃ, ᐃᓱᒪᒋᓂᐊᖅᐸᒃᑲ ᒥᓂᔅᑕᐅᑉ ᐅᖃᐅᓯᖏᑦ 
ᐃᓗᐊᓃᒋᐊᖏᑕ ᒪᓕᒐᖅ 20 ᐅᑯᓂᖓ ᐃᓗᓕᖃᖅᑐᑎᒃ: 
 

ᐃᓚᐅᖃᑕᐅᓇᓂ ᐅᖃᖅᑎ, ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᓇᓗᓇᐃᖅᓯᔪᓐᓇᖅᐳᖅ 
ᐊᑐᕐᓂᓗᓐᖏᑐᐊᖅᐸᑦ ᐱᔪᓐᓇᐅᑎᓂᒃ, ᐃᓱᒫᓘᑎᒋᔭᖏᑦᒪᓕᒐᓕᐅᖅᑎᐅᑉᕐ 
ᐱᔪᓐᓇᕐᓂᖓᒍᑦ ᒪᓕᒐᓕᐅᖅᑎᓪᓗᓂ ᒪᓕᒐᓕᐅᕐᕕᒻᒥ.  ᑕᒪᑐᒨᓇ ᒪᓕᒐᓕᐅᖅᑎ 
ᓇᓗᓇᐃᖅᓯᔪᓐᓇᖅᐳᖅ ᑐᑭᓯᓂᕐᓗᑦᑕᐅᓐᓂᖅᐸᑦ, ᐅᖃᐅᓯᖏᓪᓗ ᑕᒻᒪᕐᓂᖅᐸᑕ 
ᐅᕝᕙᓘᓐᓃᑦ ᐅᖃᖅᓯᒪᓐᖏᑦᑐᒥᓂᐅᓂᕋᖅᐸᑦ ᐸᓯᔭᐅᔾᔪᑎᖏᓐᓄᑦ. 

 
ᐱᔾᔪᑎᖃᖅᐳᖅ ᒪᓕᒐᖅ 20 ᓇᓗᓇᐃᖅᓯᕗᖅ ᑐᓴᐅᒪᖃᑎᒌᑦᑎᐊᖅᑐᖃᕈᓐᓂᖅᑐᒥᓂᐅᑉᐸᑦ ᐅᕝᕙᓘᓐᓃᑦ 
ᑐᑭᓯᓂᕐᓗᑦᑐᖃᖅᑐᒥᓂᐅᑉᐸᑦ ᒪᓕᒐᓕᐅᖅᑎᒧᑦ.  ᑕᒪᓐᓇ ᐱᔾᔪᑎᖃᓐᖏᓚᖅ  ᒪᓕᒐᓕᐅᖅᑎᑦᓄ 
ᐋᔩᕈᑕᐅᔪᓐᓇᕐᓗᓂ ᒪᓕᒐᔅᓴᓄᑦ ᒫᓐᓇᐅᔪᖅ ᑲᑎᒪᔨᕋᓛᓄᑦ ᐱᓕᕆᐊᖑᔪᒧᑦ.  ᖃᐅᔨᒐᒃᑯ ᒥᓂᔅᑕᐅ 
ᐅᖃᐅᓯᖏᑦ ᐃᓗᐊᓃᓐᖏᒻᒪᑕ ᒪᓕᒐᖅ 20ᐅᑉ. 
 
ᑭᖑᓪᓕᖅᐹᒥ, ᐃᖅᑲᐃᑎᑦᑎᒋᐊᕈᒪᕗᖓ ᒪᓕᒐᓕᐅᖅᑎᓄᑦ ᒪᓕᑦᑐᐅᒋᐊᓕᓐᓂᒃ ᐅᖃᐅᓯᖃᖅᑐᖃᕈᒪᑎᓪᓗᒍ 
ᐱᔪᓐᓇᐅᑎᖏᓐᓂᑦ ᐊᑐᕐᓗᓂ.  ᓯᕗᓪᓕᕐᒥ ᐱᔪᓐᓇᐅᑎᓄᑦ ᐊᐱᖅᑯᑕᐅᑦᑕᐅᑎᒋᒋᐊᖃᖅᐳᖅ.  
ᐅᖃᐅᓯᐅᓚᐳᖅᑎᓪᓗᒍ ᐃᓱᒪᖅᓲᑕᐅᕗ ᐅᖃᖅᑎᒧᑦ ᑕᒪᓐᓇ ᐃᕐᖐᓐᓇᕐᒥᑦ ᐃᓱᒪᒋᔭᐅᓂᖓᓄᑦ ᐅᕝᕙᓘᓐᓃᑦ 
ᐊᑐᕐᓂᓗᓐᓂᐅᒻᒪᖔᖅ ᐱᔪᓐᓇᐅᑎᓂᒃ ᑕᒪᓐᓇ ᐅᖃᐅᓯᕆᒌᖅᑐᒍ.  ᖃᐅᔨᓯᒪᒐᑦᑕ ᐃᕐᖐᓐᓇᕐᒥᒃ 
ᐃᓱᒪᒋᔭᖅᑕᖃᕐᒪᑦ ᐊᑐᕐᓂᓗᓐᓂᕐᒧᑦ ᑕᒪᓐᓇ ᐅᖃᐅᓯᐅᑎᓪᓗᒍ ᒪᓕᒐᓕᐅᕐᕕᒻᒥ ᐃᓱᒪᓕᐊᖑᓂᐊᓕᖅᑐᒧᑦ. 
 
ᐃᓂᖅᑎᕈᒪᕙᒃᑲ ᒪᓕᒐᓕᐅᖅᑎᓕᒫᑦ ᑖᓐᓇ ᒪᓕᒐᔅᓴᖅ 1 ᑲᑎᒪᔨᕋᓛᓄᑦ ᐱᓕᕆᐊᖑᒻᒪᑦ, 
ᐅᖃᐅᓯᐅᒋᐊᖃᓐᖏᒻᒪᑦ ᐃᓗᓕᖏᓐᓂᑦ ᒪᓕᒐᔅᓴᐅᑉ ᑕᕝᕙᓂ ᒪᓕᒐᓕᐅᕐᕕᒻᒥ.  ᒪᓕᒐᓕᐅᖅᑎᓕᒫᑦ 
ᐋᔩᕈᑎᖃᕈᓐᓇᖅᐳᑦ ᒪᓕᒐᔅᓴᕐᒥᑦ ᐅᓂᒃᑲᐅᓯᐅᓕᖅᐸᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᑲᑎᒪᔨᕋᓛᑐᐃᓐᓇᕐᓄᑦ.  
ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᑕᐅᓯᐊᒃᑲᓐᓂᖅ ᐃᓂᖅᑎᒃᑲᓐᓂᕈᒪᕙᒃᑲ ᐅᕝᕙᓘᓐᓃᑦ ᐅᖃᐅᑎᔪᒪᕙᒃᑲ.  
ᐅᖃᐅᓯᖃᑲᐃᓐᓇᕈᒪᕗᖓ ᐅᖃᐅᓯᐅᓚᐅᖅᑐᒧᑦ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ.  ᐃᓂᖅᑎᕈᒪᕙᒃᑲ 
ᒪᓕᒐᓕᐅᖅᑏᑦ ᐊᑐᖁᓇᒋᑦ ᐅᖃᐅᔾᔨᒋᐊᕈᒻᒥᑦ ᐊᓯᖏᓐᓄᑦ ᒪᓕᒐᓕᐅᖅᑏᑦ ᐱᑦᑎᐊᕋᑎᒃ ᐱᓗᐊᖅᑐᒥ 
ᐱᔾᔪᑎᒋᓪᓗᒍ ᐅᖃᐅᓯᐅᓚᐅᖅᑐᓄᑦ ᒪᓕᒐᓕᐅᕐᕕᒻᒥ. 
 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐅᖃᓚᐅᕐᒪᑦ ᓇᒻᒥᓂᖅ ᐅᖃᐅᓯᕐᒥᓂᒃ, ᒪᓕᒐᓕᐅᖅᑏᑦ 
ᐊᖏᕈᑎᖃᓐᖏᒍᓐᓇᕐᒪᑕ ᐅᖃᐅᓯᐅᕙᑦᑐᓄᑦ ᑕᖅᑲᒃᑯᓄᖓ ᒪᓕᒐᕐᓄᑦ, ᑭᓯᐊᓂ ᐊᔭᐅᕈᒪᕙᒃᑲ 
ᒪᓕᒐᓕᐅᖅᑎᓕᒫᑦ ᐃᒻᒥᓐᓅᖓᔪᓂᒃ ᐅᖃᐅᓯᖃᖁᓇᒋᑦ ᐋᔩᕐᓂᖃᖅᑎᓪᓗᑕ.  ᖁᔭᓐᓇᒦᒃ. 
 
ᐅᑎᕐᓗᑕ ᑲᑎᒪᔾᔪᑎᔅᓴᕐᓄᑦ ᐅᓪᓗᒥ.  ᑲᑎᒪᔾᔪᑎᔅᓴᖅ 2.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᓂᒃᑳᖓᑦ 038-1(6): ᒥᓂᔅᑕ ᐊᓇᕈᐊᖅ ᐅᐸᔅᓯᒪᓐᖏᑦᑐᖅ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᒥᓂᔅᑕ ᔮᒃ ᐊᓇᕈᐊᖅ ᐅᐸᔅᓯᒪᔾᔮᓇᓂ ᒪᐃ 
14-ᒥ 16-ᒧᑦ. ᖁᔭᓐᓇᒦᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 137-1(6): ᐃᑭᓚᐅᖅᑐᖅ ᐅᖅᓱᖅᑐᕐᒥ ᑯᐊᐸᒃᑯᑦ ᓱᓇᒃᑯᑖᖃᕐᕕᖓ 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ ᐃᑉᐸᔅᓴᖅ 
ᐅᓪᓛᒃᑯᑦ ᑐᓴᓚᐅᕋᒪ ᐅᕙᖓ ᓂᕈᐊᖅᑎᒋᔭᖏᓐᓂᑦ ᑯᐊᐸᒃᑯᑦ ᓂᐅᕕᕐᕕᖓ ᐊᒻᒪ ᓱᓇᒃᑯᑖᖃᕐᕕᖓ 
ᐃᑭᓚᐅᕐᒪᑦ ᑭᓱᓕᒫᖏᑦ ᐃᓗᓕᖏᑦ ᐃᑭᖃᓯᐅᑎᓪᓗᑎᒃ. ᓱᕋᑦᑎᖅᑎᐊᓚᐅᖅᑐᖅ. ᓇᓪᓕᒋᔪᒪᕙᒃᑲ 
ᓂᕈᐊᖅᑎᖁᑎᒃᑲ ᓄᓇᓕᓐᓂ ᐊᓯᐅᔨᓂᖏᓐᓄᑦ ᓂᐅᕕᐊᒃᓴᓂᑦ ᓯᕐᓗᐊᒦᑦᑐᓂᑦ, ᐊᒻᒪ ᓇᓗᓇᓐᖏᑦᑐᖅ 
ᐊᑦᑐᖅᑕᐅᓪᓚᕆᓐᓂᐊᕐᒪᑕ ᑮᓇᐅᔭᑎᒍᑦ ᐊᓯᐅᔾᔪᑕᐅᓂᖓᓄᑦ. ᐃᑉᐱᒋᖃᑎᒋᑦᑎᐊᖅᐸᒃᑲ ᓂᕈᐊᖅᑎᖁᑎᒃᑲ 
ᐊᒻᒪ ᐅᖃᐅᑎᔪᒪᓪᓗᒋᓪᓗ ᒪᒥᐊᒃᑲᓗᐊᕋᒪ ᑕᐃᒪᐃᓚᐅᕐᒪᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᐳᒃᑭᕐᓇᖅ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 138-1(6): ᐃᓄᐃᓐᓇᖅᑐᓐ ᑐᑭᓕᐅᖅᑕᐅᓯᒪᔪᓂᒃ ᐅᖃᐅᓯᕐᓂᒃ ᓴᖅᑮᓂᖅ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᑕᖅᓯᔪᒪᓪᓗᖓ 
ᐱᓕᕆᐊᖑᓚᐅᖅᑐᒥᑦ ᐃᑲᔫᑕᐅᔪᓐᓇᖅᑐᒥᒃ ᓴᐳᔾᔨᓂᕐᒧᑦ ᐊᒻᒪ ᐋᖅᑮᒋᐊᕈᑕᐅᔪᓐᓇᖅᑐᓂ ᐃᓄᐃᓐᓇᖅᑐᓐ 
ᐅᖃᐅᓯᕐᒧᑦ. ᑕᖅᑭᐅ ᐱᒋᐊᕐᓂᕆᓚᐅᖅᑕᖓᓂ ᓄᑖᑦᑎᐊᖅ ᐃᓄᐃᓐᓴᖅᑐᓐ-ᖃᓪᓗᓈᑎᑐᑦ ᐅᖃᐅᓰᑦ ᑐᑭᖏᑦ 
ᓴᖅᑭᑕᐅᓚᐅᕐᒪᑕ. 
 
ᐅᖃᖅᑏ, ᑕᒪᓐᓇ ᖁᕕᐊᓇᖅᑐᒻᒪᕆᐅᕗᖅ ᐃᓄᐃᓐᓇᖅᑐᓐ ᐅᖃᓕᒪᔪᓄᑦ. ᑖᓐᓇ ᐅᖃᓕᒫᒐᖅ 
ᐱᐅᔪᒻᒪᕆᐅᕗᖅ ᐊᑐᖅᑕᐅᔪᓐᓇᖅᑐᓂ ᐃᓄᐃᓐᓇᖅᑐᓐ ᐅᖃᓕᒪᔪᓄᑦ. ᑕᑯᔪᒪᑦᑎᐊᖅᐳᒍᑦ ᓯᕗᓂᔅᓴᖅᑎᓐᓂᑦ  

ᐱᓕᕆᖃᑎᖃᕐᓗᑎᒃ ᐃᓐᓇᑐᖃᕐᓂᒃ ᐅᖃᐅᓯᐅᔪᓄᑦ, ᑕᐃᔭᐅᔾᔪᓯᖏᓐᓄᑦ ᐊᒻᒪ ᐱᕙᓪᓕᐊᑎᑦᑎᓪᓗᑎᒃ 
ᐅᖃᐅᓰᑦ ᑐᑭᖏᓐᓂᑦ ᓇᓗᓇᐃᖅᓱᖅᑎᐊᖅᓯᒪᓂᖅᓴᐅᓗᑎᒃ.  
 
ᐅᖃᖅᑏ, ᑕᐃᒃᑯᐊ ᐊᑐᖅᐸᑦᑐᑦ ᐅᖃᓕᒫᒐᕐᓂᒃ ᑐᑭᓕᐅᖅᓯᒪᔪᓂᒃ ᑕᑯᓂᐊᖅᐳᑦ ᐊᑐᕐᒪᑕ ᓄᑖᓂᒃ 
ᑎᑎᕋᕈᓯᕐᓂᒃ. ᑕᒪᓐᓇ ᐊᑐᕈᒥᓇᕐᒪᑦ ᑎᑎᕋᕈᓯᖅ ᐊᑐᖅᑕᐅᓪᓗᓂᓗ ᐃᓕᓐᓂᐊᕐᕕᑦᑎᓐᓂᑦ, ᐊᓯᐊᓂᒃ 
ᑎᑎᕋᕈᓯᖅᑕᖃᒃᑲᓐᓂᕆᕗᖅ ᐃᓄᐃᓐᓇᖅᑐᓐ ᐅᖃᓕᒪᔪᓄᑦ ᐊᑐᖅᑕᔪᓄᑦ ᐃᓐᓇᑐᖃᖁᑎᑦᑎᓐᓄᑦ. 
 
ᐅᖃᖅᑏ, ᐊᐅᔭ ᐱᓕᕆᖃᑎᖃᕈᒪᑦᑎᐊᖅᐳᖓ ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᒥᓂᔅᑕᖓᓐᓄᑦ 
ᐃᓕᖅᑯᑐᓯᖃᓕᕆᔨᒃᑯᑦ ᐳᓚᕋᕐᓂᐊᕐᓂᕋᖅᓯᒪᓪᓗᑎᒃ ᖁᕐᓗᖅᑐᕐᒧᑦ ᐅᖃᖃᑎᖃᕆᐊᖅᑐᕐᓗᑎᒃ 
ᑎᑎᕋᕈᓯᐅᔪᓂᒃ ᐊᑐᖅᑕᐅᔪᓂᒃ ᐃᓄᐃᓐᓇᖅᑐᓐ. 
 
ᐃᓕᑕᕆᔪᒪᕙᔭᕋ ᒍᐃᓐ ᐅᕼᐅᒃᑲᒃ, ᑕᕝᕙᓃᖃᑕᐅᔪᖅ ᐅᕙᓂ ᐅᓪᓗᒥ ᐊᔅᓱᕈᑦᑎᐊᓚᐅᖅᑐᖅ ᐅᖃᓕᒫᒐᕐᒧᑦ 
ᑐᑭᓕᐅᖅᓯᒪᔪᓄᑦ ᐅᖃᐅᓯᕐᓄᑦ. ᒍᐃᓐ ᐱᓕᕆᐊᖃᕆᐊᓕᓚᐅᖅᐳᖅ ᐃᓚᖃᖅᑐᓂ ᒪᐅᒐᑦ ᑲᓗᑦ ᐊᒻᒪ ᕕᐊᑎ 
ᕼᐋᓇᒻᒥᑦ. ᐃᓐᓇᑐᖃᐅᔪᑦ ᒪᐃᕗᓪ ᐊᖑᓚᓕᒃ ᐊᒻᒪ ᕗᕌᓐᒃ ᐊᓇᓗᒃ ᐃᓚᐅᖃᑕᐅᓪᓗᑎᒃ ᐊᓯᔾᔩᑎᓪᓗᒋᑦ 
ᐅᖃᓕᒫᒐᕐᒥᒃ ᑐᑭᓯᐅᖅᑕᐅᓯᒪᔪᓄᑦ ᐅᖃᐅᓯᕐᓄᑦ. 
 
ᕿᑎᕐᒥᐅᓂᑦ ᐃᑦᑕᕐᓂᓴᕐᕕᒃᑯᕕᒃ ᓴᖅᑮᓚᐅᖅᐳᖅ ᐅᖃᓕᒫᒐᕐᒥᒃ ᑐᑭᓕᐅᖅᑕᐅᓯᒪᔪᓄᑦ ᐅᖃᐅᓯᕐᓄᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥᑦ. ᑮᓇᐅᔭᖅᑖᕈᓯᐊᖅᑎᑦᑎᓪᓗᑎᒃ ᐃᓕᖅᑯᓯᑐᖃᓕᕆᔨᒃᑯᑦ. ᑖᒃᑯᐊ ᐃᓄᐃᓐᓇᖅᑐᓐ 
ᐅᖃᐅᓯᓕᓐᓄᑦ ᖁᔭᓐᓇᒦᖅᑎᐊᖅᐸᒃᑲ ᐊᔅᓱᕈᕐᓂᕆᓚᐅᖅᑕᖏᓐᓄᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 139-1(6): ᐃᓗᓐᓂᐊᕐᕕᓐᓂ ᐃᓕᓐᓄᐊᖅᑎᓄᑦ ᐃᑲᔪᖅᑏᑦ 
ᐃᑲᔪᖅᓱᖅᑕᐅᒋᐊᖃᖅᐳᑦ ᓄᓇᕗᒻᒥ ᒐᕙᒪᒃᑯᓐᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐅᓪᓗᒥ ᓂᑯᕕᑉᐳᖓ ᐃᑲᔪᖅᓱᕈᒪᓪᓗᒋᑦ 
ᐃᓕᓐᓂᐊᕐᕕᓐᓂᑦ ᐃᓕᓐᓂᐊᖅᑎᓂᒃ ᐃᑲᔪᖅᑎᐅᕙᑦᑐᑦ ᓄᓇᕗᓕᒫᕐᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᖃᐅᔨᓴᖅᑕᐅᓯᒪᔪᑦ ᓇᓗᓇᐃᖅᓯᕗᑦ ᓇᒻᒥᓂᕐᓗ ᑕᑯᔪᓐᓇᖅᐸᕗᑦ ᐊᒥᓱᑦ 
ᓄᓇᕗᒻᒥ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᓐᖏᒻᒪᑕ ᐃᓕᓐᓂᐊᕐᕕᓐᓂᑦ. 
 
ᐊᐃᑦᑖᖑᖦᖤᕋᓗᐊᖅᐳᖅ ᑖᒃᑯᐊ ᐃᓕᓐᓂᐊᖅᑏᑦ ᐱᓇᓱᒃᑑᒐᓗᐊᑦ ᑲᔪᓯᑦᑎᐊᖅᐸᓐᖏᑦᑐᑦ ᐃᓕᓐᓂᐊᕈᑎᓂᑦ 
ᓴᓇᔨᐅᓂᕐᒧᑦ ᐃᓕᓐᓂᐊᖃᑕᐅᓂᕐᒧᑦ ᐸᕐᓇᓯᒪᕙᓐᖏᒻᒪᑕᑦᑕᐅᖅ. 
 
ᐊᒥᓱᒻᒪᕆᐅᕗᑦ ᐊᑐᕋᔅᓴᐅᔪᑦ ᐃᓕᓐᓂᐊᖅᑎᓄᑦ ᐱᔭᕇᖅᓯᒪᔪᓄᑦ. ᐊᑐᕋᔅᓴᖃᕋᔭᕆᕗᑦ ᓯᓚᑦᑐᓴᕐᕕᓐᓄᑦ 
ᐃᓕᓐᓂᐊᕆᐊᒃᑲᓂᕐᓗᑎᑦ ᐅᕝᕙᓘᓐᓃᑦ ᓯᓚᑦᑐᓴᕐᕕᔾᔪᐊᒻᒪᕆᐅᔪᓄᑦ. ᐊᑐᕋᔅᓴᖃᕋᔭᕆᕗᑦ ᐃᖅᑲᓇᐃᔭᔅᓴᓄᑦ 
ᐃᓕᓐᓂᐊᕐᓂᐅᔪᓄᑦ ᓴᓇᔪᓕᕆᓂᕐᒧᑦ. ᐱᔭᔅᓴᖃᕋᔭᕆᕗᑦ ᐊᖅᑭᓱᖅᑕᐅᔅᓯᒪᔪᓄᑦ ᐊᑐᐃᓐᓇᐅᑎᑕᐅᔪᓄᑦ 
ᐱᒋᐊᕋᔅᓴᓂᑦ. ᐊᑐᕋᔅᓴᖅᑕᖃᕋᔭᕆᕗᖅ ᐃᖅᑲᓇᐃᔭᕐᓂᕐᒧᑦ. 
 
(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᖅᑎᖁᑎᕗᑦ ᐅᐸᓗᖓᐃᔭᖅᓯᒪᑎᑕᐅᓐᖏᒻᒪᑕ, ᐃᓕᓐᓂᐊᓂᒃᑯᑦ ᐅᕝᕙᓘᓐᓃᑦ 
ᐊᖏᔪᖅᑳᖏᓐᓄᑦ ᐊᑐᕋᔅᓴᓂ ᐊᑐᑕᐅᒋᒐᓱᓐᓂᕐᒥᑦ ᐊᒻᒪᓗ ᐅᐸᓗᖓᐃᔭᖅᓯᒪᓐᖏᑉᐸᑕ ᔭᒐᐃᑐᐃᓐᓇᓂᐊᖅᑯᑦ 
ᐊᑐᕋᔅᓴᐅᔪᓂᑦ, ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᓄᓇᕗᑦ ᓴᓐᖐᓐᓂᖃᕐᓂᐊᖅᑯ. 

(ᑐᓵᔨᖃᕐᓂᖅ ᓄᖅᑲᖅᑯ) ᐃᓕᓐᓂᐊᕕᓐᓂ ᐃᓕᓐᓂᐊᓂᕐᒧᑦ ᐅᖃᐅᔾᔨᔩᑦ ᐱᒻᒪᕆᐅᔪᒥᑦ ᐃᑲᔪᕐᓂᖃᕈᓐᓇᖅᑯᑦ 
ᓯᕗᓂᕆᓂᐊᖅᑕᑎᓐᓂ ᐃᖅᑲᓇᐃᔭᖅᑎᐅᒐᔭᖅᑐᓂᑦ ᐅᐸᓗᖓᐃᔭᕐᓗᒋᑦ ᐊᑐᕐᑕᐅᔪᓐᓇᖅᑐᑦ ᓯᕗᓂᖏᓐᓃᑦᑐᑦ. 
ᐃᓕᓐᓂᐊᕕᓐᓂ ᐃᓕᓐᓂᐊᓂᕐᒧᑦ ᐅᖃᐅᔾᔨᔨᐅᔪᑦ ᐃᖅᑲᓇᐃᔭᖃᑎᖃᕈᓐᓇᖅᑯᑦ ᐃᓕᓐᓂᐊᖅᑎᓂᑦ 
ᖃᐅᔨᑎᓪᓗᒋᑦ ᐊᑐᕋᔅᓴᐅᔪᑦ ᐊᑐᐃᓐᓇᐅᔪᑦ. 
 
ᐆᑦᑑᑎᒋᓗᒍ, ᐊᒥᓱᓂ ᓄᓇᓕᓐᓂ ᐱᓗᐊᖅᑐᒥ ᒥᑭᓂᖅᓴᓂᑦ ᓄᓇᓕᐅᔪᓂᑦ, ᐃᖅᑲᓇᐃᔮᔅᓴᐃᑦ 
ᐊᑐᐃᓐᓇᐅᓲᖑᒻᒪᑕ ᐃᓚᐃᓐᓇᐅᔪᓄᑦ ᐃᖅᑲᓇᐃᕕᐅᔪᓂᑦ. ᐃᓕᓐᓂᐊᖅᑏᑦ ᐃᑲᔪᖅᑕᐅᔪᓐᓇᕋᔭᖅᑯᑦ 
ᖃᐅᔨᑎᑕᐅᓗᑎᑦ ᑭᓱᓂᑦ ᐊᔪᕈᓐᓃᕆᐊᖃᕋᔭᕐᒪᖔᑕ ᐋᖅᑭᔅᓱᐃᓗᑎᑦ ᑖᒃᑯᓄᖓ ᐃᖅᑲᓇᐃᔮᔅᓴᐅᔪᓄᑦ. 
 
ᐃᓕᓐᓂᐊᕕᓐᓂ ᐃᓕᓐᓂᐊᓂᕐᒧᑦ ᐅᖃᐅᔾᔨᔨᐅᔪᑦ ᐃᖅᑲᓇᐃᔭᖃᑎᖃᕈᓐᓇᖅᑯᑦ ᐃᓕᓴᐅᔨᐅᔪᓂᑦ 
ᐃᓪᓗᕈᓯᖏᓐᓂ ᐃᑲᔪᕐᓗᑎᑦ ᐃᓕᓐᓂᐊᖅᑎᓂᑦ ᖃᐅᔨᑎᑦᑎᓂᕐᒥᑦ ᐃᓕᓐᓂᐊᕆᐊᖃᕋᔭᖅᑕᖏᓐᓂ 
ᑭᓱᑐᐃᓐᓇᕐᒧᑦ ᐅᐸᓗᖓᐃᔭᕐᓗᑎᑦ ᐱᐅᔪᓂᑦ ᐊᑐᕋᔅᓴᐅᔪᓂᑦ ᐊᑐᐃᓐᓇᐅᒍᓐᓇᕋᔭᖅᑐᓂᑦ. 
 
ᐃᔅᓯᕙᐅᑖᖅ, ᐃᑲᔪᖅᑐᕆᐊᕈᒪᕙᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᑦᑎᐊᕐᓗᑎᑦ ᐊᒻᒪᓗ 
ᐊᑐᐃᓐᓇᐅᑎᑦᑎᒋᐊᕐᓗᑎᑦ ᐃᑲᔫᑎᐅᒐᔭᖅᑐᓂᑦ ᐃᓕᓐᓂᐊᕐᕕᓂ ᐃᓕᓐᓂᐊᓂᕐᒧᑦ ᐅᖃᐅᔾᔨᒋᐊᖅᑎᐅᔪᑦ 
ᓄᓇᓕᓐᓂ, ᐱᓗᐊᖅᑐᒥ ᒥᑭᔫᓂᖅᓴᓂ ᓄᓇᓕᐅᔪᓂᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 140-1(6): ᐊᑦᑕᓇᖅᑐᑦ ᓄᑕᕋᐃᑦ ᑲᐱᔭᐅᓚᐅᖅᑎᓪᓗᒋᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᒪᑭᑉᐳᖓ ᐅᖃᐅᓯᖃᕈᒪᓪᓗᖓ 
ᑎᑎᕋᖅᑕᐅᓯᒪᔪᓂᑦ ᐃᓄᑐᖃᕐᒧᑦ ᐊᒻᒪᓗ ᐱᓗᐊᖅᑐᒥ ᐅᖃᖅᑏ, ᐱᔾᔪᑎᖃᖅᑐᓂ ᑲᐱᔭᐅᖃᑦᑕᕐᓂᖏᓐᓂ 
ᓄᑕᕋᐅᔪᓂᑦ ᐅᑭᐅᖅᑕᖅᑐᒥ.  
 
ᒫᓐᓇᕋᑖᖑᓚᐅᖅᑐ ᓈᓚᐅᑎᒃᑰᖅᑐᖃᕋᑖᓚᐅᕐᖓᑦ. ᐃᓚᖏᑦ ᐅᖃᐅᓯᐅᓯᒪᔪᑦ ᐅᕙᓐᓄᑦ ᑲᐱᔭᐅᖃᑦᑕᓂᕐᒥᑦ 
ᐱᒋᐊᖅᑎᑕᐅᓛᖅᑐᒥ ᐅᑭᐅᖅᑕᖅᑐᒥ ᐊᒻᒪᓗ ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᖃᓪᓗᓈᑎᑐᑦ 
ᑎᑎᕋᖅᑕᐅᓚᐅᖅᑎᓪᓗᒋᑦ, ᐅᖃᐅᓯᕆᑦᑎᐊᓛᖅᑲᒃᑲ. 
 
ᑎᑎᕋᖅᓯᒪᔪᒥ, ᐅᖃᐅᔾᔭᐅᓯᒪᕗᒍᑦ ᓄᑕᕋᐃᑦ ᑕᖅᑭᑲᑐᐃᓐᓇᑎᓪᓗᒋᑦ ᖃᑦᑎᐅᔪᓂᒃᑭᐊ ᑲᐱᔭᐅᑎᓪᓗᒋᑦ, 
ᐊᑦᑕᓇᖅᓯᓲᖑᕗᑦ ᑎᒥᖃᑦᑎᐊᕐᓂᖓᓄᑦ ᓄᑕᕋᐅᔪᒧᑦ. ᑕᒪᓐᓇ ᑲᐱᔭᐅᓂᐅᔪᖅ ᓴᓐᖏᓗᐊᖅᑲ, ᓱᕋᐃᒍᓐᓇᖅᑯ 
ᓄᑕᕋᐅᔫᑉ ᐃᓱᒪᖓᓂᑦ ᐅᕝᕙᓘᓐᓃᑦ ᑎᒥᖓᓂᑦ. ᓇᒡᒍᐊᓗᓕᕈᓐᓇᖅᑐᑎᑦ ᐅᕝᕙᓘᓐᓃᑦ ᐊᓂᕐᓂᖓᓂᑦ 
ᐊᑲᐅᓐᖏᓕᐅᕈᑎᖃᓕᕈᓐᓇᖅᑐᓂ ᐊᖏᓪᓕᑲᓐᓂᕋᓗᐊᖅᑲᑕ. 
 
ᐅᖃᐅᔾᔨᒋᐊᕈᒪᕗᖓ ᑲᑎᒪᔨᐅᔪᓂᑦ ᐊᑦᑕᕈᓱᖁᓪᓗᒋᑦ ᑲᐱᔭᐅᑎᑦᑎᓂᐅᓴᑉᐸᑕ ᓄᑕᕋᕐᓂᑦ 
ᑕᖅᑭᖃᑦᑎᐊᖏᑦᑐᓂᑦ. ᑖᓐᓇ ᐃᓄᒃ ᐅᑉᐱᕈᓱᓪᓚᕆᑦᑐᖅ ᑕᒪᔅᓱᒪᖓᑦ ᑕᒪᓐᓇ ᐅᖃᐅᓯᕆᐊᑦᑎᐊᓛᖅᑲᕋ 
ᖃᓪᓗᓈᑎᑐᑦ ᓇᕿᑦᑕᖅᑕᐅᓯᒪᓕᖅᑲᑦ, ᐃᓄᑦᑎᑐᐃᓐᓇᖅ ᑎᑎᕋᖅᓯᒪᒻᒪ ᐊᒻᒪᓗ ᐊᐱᖅᑯᓯᖃᑦᑎᐊᓛᖅᑯᖓ 
ᐊᑲᐅᓈᓕᖅᑲᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑖᒻᓴᓐ. 

ᒪᓕᒐᓕᐅᖅᑏᑦ ᐅᓂᒃᑳᖓᑦ 141–1(6): ᑐᑭᓯᑦᑎᑎᒋᐊᕐᓂᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᒪᐃ 10, 
2002 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᖃᐅᓯᕆᓂᐊᖅᑕᕋ 
ᑐᑭᓯᑎᑦᑎᒋᐊᕈᑎᑐᐃᓐᓇᐅᓗᒍ. ᐅᖃᐅᓯᖃᕈᒪᕗᖓ ᐅᖃᐅᓯᐅᑉ ᒥᔅᓵᓄᑦ ᐊᒻᒪᓗ ᐃᓄᖅᑎᑑᓕᖅᑎᑕᐅᓂᖓᓂ 
ᐊᒻᒪᓗ ᐊᑐᖅᑕᐅᕙᑦᑐᑦ ᐅᖃᐅᓯᒃᑯᑦ ᐊᓯᔾᔨᖅᑐᒍ ᐊᑕᐅᓯᕐᒥᑦ ᐅᖃᐅᓯᕐᒧᑦ ᐊᐃᑉᐸᖓᓄᑦ ᐅᖃᐅᓯᕐᒧᑦ. 
 
ᖃᓪᓗᓈᑦ ᑎᑦᑎᓇᕋᓱᓐᓂᖏᑦ ᖃᐅᔨᒪᒐᑦᑎᒍᑦ ᐱᔭᕆᐊᑐᔪᐹᓗᒃ ᐃᓄᑦᑎᑑᓕᑦᓯᐊᕋᓱᐊᕆᐊᖓ ᐊᒻᒪ ᐃᓛᓐᓂ 
ᐅᓇᒻᒥᐊᕆᒋᐊᖃᓪᓚᕆᓲᖅ ᑐᓵᔨᐅᓂᖅ ᐃᓄᑦᑎᑑᓕᕐᑎᒐᓱᐊᕐᓗᒍ ᒥᑕᓐᓂᖅ ᐊᒻᒪ ᒥᑕᒃᑯᓰᑦ. 
 
ᐃᓄᑦᑎᑐᑦ ᒥᑕᐅᓰᑦ ᐱᔭᕆᐊᑐᔪᐊᓘᒻᒥᔪᑦᑕᐅᖅ, ᐅᖃᖅᑏ, ᐃᓄᑦᑎᑖᓕᕐᑎᕆᐊᖓ ᐊᒻᒪ ᐱᔭᕆᐊᑐᒋᐊᓪᓚᒻᒥᔪᖅ 
ᐃᓛᓐᓂᒃᑯᑦ ᐅᖃᐅᓯᑦᑎᒍᑦ, ᐅᖃᐅᓯᖃᕐᕕᒋᓐᖏᓇᑦᑎᒍ ᐊᖑᒻᒨᖓᔪᒥᒃ ᐊᕐᓇᒧᖓᔪᒥᓪᓗ ᐊᒻᒪ ᐃᓱᒪᔪᖓ 
ᐊᑦᓱᐊᓗᑦᑕᐅ ᐅᓇᒻᒥᐊᖃᕆᐊᖃᕐᒥᒋᐊᖏᑦ ᐃᓄᑦᑎᑑᓕᕐᑎᕆᔩᑦ ᐃᓄᑦᑎᑑᓕᕐᑎᕆᑦᓴᐅᑎᒋᒋᐊᖃᓕᕋᐃᒐᒥᒃ 
ᐅᖃᓕᒪᕙᓪᓕᐊᑦᓴᐅᑎᒋᔭᑦᑎᑦᓂᒃ ᑐᖏᓪᓛᐱᐊᒍᑦ. 
 
ᐅᖃᐅᑎᓚᖓᔭᒋᑦ ᐅᑦᑐᕋᐅᑎᒥᒃ ᐊᒻᒪ ᑐᑭᓯᓐᓇᕆᐊᑦᓯᐊᑎᑦᓯᒻᒥᓗᖓ ᑎᑎᕋᕐᑕᐅᒌᕐᓯᒪᓐᖏᑦᑐᒥᒃ 
ᑭᖑᓪᓕᕐᐹᖓᒍᑦ ᒪᓕᒐᓕᐅᕐᕕᒻᒥ ᑲᑎᒻᒪᐅᑎᕕᓂᑦᑎᓐᓂ ᑕᓪᓕᒥᕐᒥ, ᒪᐃ 10, ᐅᖃᓕᒪᔪᒐᒪ ᐃᓄᑦᑎᑐᑦ. ᐃᒫᒃ 
ᐅᖃᖅᓱᖓ. ᓇᑯᕐᒦᒃ, ᐅᖃᖅᑏ. ᐊᑖᑕᒐ ᑐᓴᒡᒐᓗᒻᒪᑦ, ᓄᓕᐊᓚᓐᖏᖔᖅᓱᓂ, ᐃᒪᐃᓕᒐᔭᕐᑐᖅ ᐊᐃᒎᖅ. ᐊᒻᒪ 
ᐊᑦᓱᐊᓗᒃ, ᐊᑦᓱᐊᓗᒃ ᓂᐱᖅᑯᖅᑐᔫᓲᖑᑦᓱᓂ ᐊᓈᓇᓐᓂᒃ ᐊᖑᑕᐅᓂᕋᐃᓕᕋᐃᒐᒥ, ᐃᓄᑦᑎᑐᑦ, 
ᑐᓴᕐᑎᒋᓪᓚᕆᒍᒪᓕᕋᐃᒐᒥᐅᒃ. 
 
ᐃᓛᓐᓂ ᐊᑕᐅᓯᐊᓐᖏᒻᒪᕆᑦᓱᓂ, ᓂᓪᓕᑲᓪᓚᓲᖑᒻᒥᔪᖅ ᐃᒫᒃ ᐊᑕᓃᖅ (ᒎᑎᒐ), ᑕᒻᒪᖅᓱᓂ ᐃᓛᓂᐅᓐᖏᑦᑐᖅ 
ᐊᒻᒪ ᑐᑭᓯᓇᔭᕐᑐᑎᑦ ᓱᒻᒪᑦ ᐃᓄᐃᑦ ᐳᓛᕐᑐᑦ ᖃᓄᐃᒃᑲᒥᑭᐊᑕᒡᒐ ᒎᑎᒑᓚᑦᑕᖅᑳᖅᓯᒪᒐᔭᕆᐊᖏᑦ. ᓇᑯᕐᒦᒃ, 
ᐅᖃᖅᑏ. 
 
ᐅᓂᒃᑳᓕᐊᕆᓯᒪᔭᓐᓃᕙᖓ ᐃᓛᓂᐅᓐᖏᑦᑐᖅ ᐃᓄᑦᑎᑐᓕᐅᕐᑐᖃᖅᓯᒪᒻᒥᔪᖅ ᐅᖃᐅᓯᖃᕐᓂᕋᕐᑕᐅᑦᓱᖓ 
ᐊᓈᓇᓐᓃᕙᖓ ᐊᖑᑕᐅᓂᕋᐃᓂᕋᕐᑕᐅᑦᓱᖓ ᐊᒻᒪ ᐊᑖᑕᒐ ᐊᕐᓇᐅᓂᕋᖔᕐᓱᒍ, ᐊᑦᓱᐊᓗᑦ ᖁᐊᖅᓵᕆᔭᖓ 
ᐊᑖᑕᒪ.. ᐅᖃᕐᓂᐅᔭᓐᖏᑦᑐᖓ ᐊᑖᑕᒐ ᐊᓈᓇᓐᓃᕙᖓ ᐊᖑᑕᐅᓂᕋᐃᑦᑕᕋᔭᕆᐊᖓ. 
 
ᐃᒫᖅ ᐅᖃᕋᓱᐊᔪᔪᖓ ᐊᓈᓇᓄᑦ ᐅᓪᓗᕆᔭᐅᑎᓪᓗᒍ, ᐅᓂᒃᑲᐅᓯᓕᐊᕆᓯᒪᔭᓐᓂ ᑕᒪᓐᓇ ᐅᖃᐅᓯᕆᓚᐅᕐᓇᒍ, 
ᐅᖃᖅᑏ, ᐊᓈᓇᒐ ᐊᓈᓇᓐᓃᕙᖓ ᐊᖑᑎᓕᑦᑖᕆᐊᖓ ᐅᐃᒐᓐᖏᖔᖅᓱᓂ, ᐊᒻᒪ ᐃᓛᓐᓂ ᑕᐃᓲᕆᑦᓱᓂᐅᒃ 
“ᐊᑕᓂᕐᒥᒃ” ᑐᑭᓕᒃ “ᐱᐅᓕᔨᒐ” ᑐᕌᕐᑎᑕᐅᖔᑲᓪᓚᑦᓱᓂ ᒎᑎᒧᑦ ᐃᓛᓂᐅᓐᖏᑦᑐᖅ. ᑕᒪᓐᓇ 
ᐅᖃᓐᖑᐊᕐᓂᐅᓯᒪᔪᖅ, ᐅᖃᖅᑏ, ᐅᖃᕈᒪᑐᐃᓐᓇᖅᑲᐅᔪᖓ ᐃᓛᓐᓂ ᐱᔭᕆᐊᑐᔪᕖᓐᖔᓘᓱᖑᒋᐊᖓ 
ᐃᓄᑦᑎᑑᓕᕋᓱᐊᕐᓱᒋᑦ ᖃᓪᓗᓈᑦ ᐅᖃᓐᖑᐊᕈᓯᖏᑦ ᐊᒻᒪ ᐃᓄᐃᑦ ᐅᖃᓐᖑᐊᕈᓯᖏᑦ 
ᖃᓪᓗᓈᑎᑑᓕᕋᓱᐊᕆᐊᖏᑦ. 
 
ᐃᓛᓐᓂ, ᐅᖃᖅᑏ, ᐱᔭᕆᐊᑐᔪᖅ ᐅᖃᐅᓯᕆᓇᓱᐊᕆᐊᖓ ᒥᑕᐅᓯᖅ ᐅᕙᓂ ᒪᓕᒐᓕᐅᕐᕕᒻᒥ, ᑭᓯᐊᓂ ᐅᖃᖅᑏ, 
ᖃᐅᔨᒪᔪᖓ ᐅᖃᓕᒪᕕᑦᓴᕋ ᓈᒻᒪᑦᓯᒋᐊᖓ. ᑐᑭᓯᑎᑦᓯᒋᐊᕈᒪᑐᐃᓐᓇᖅᑲᐅᔪᖓ ᒪᒥᐊᕝᕕᒋᓗᒋᓪᓗ ᐊᖓᔪᖅᑳᒃᑲ. 
ᐅᖃᓕᒫᑐᐊᕐᓂᕈᑎᒃ ᑎᑎᕋᕆᖅᓯᒪᓐᖏᑦᑐᓂᒃ ᑭᖑᓪᓕᕐᐹᕐᓯᐅᑎᖏᒍᑦ ᒪᓕᒐᓕᐅᕐᑏᑦ ᑲᑎᒻᒪᐅᑎᕕᓂᖏᓐᓂᒃ, 
ᑕᑯᑦᔮᓐᖏᑕᖏᑦ, ᐃᑎᑦᑕᐃᓕᑦᓯᐊᕋᔭᕐᑐᖓ ᐊᑖᑕᒃᑯᑎᓐᓄᑦ ᑕᒪᓐᓇ ᓂᐊᖁᕐᒥᐅᑕᕆᓗᒍ. ᓇᑯᕐᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ ᑐᑭᓯᓐᓇᕆᐊᕐᑎᒃᑲᖖᐅᒃ. ᒪᓕᒐᓕᐅᕐᑏᑦ ᐅᖃᐅᓯᖏᑦ. ᓄᑕᕌᖅ. 

ᒪᓕᒐᓕᐅᖅᑏᑦ ᐅᓂᒃᑳᖓᑦ 142-1(6): ᓈᒻᒪᖏᑦᑐᓂᒃ ᑐᓂᐅᖅᑲᐃᓂᖅ ᑮᓇᐅᔭᓂᒃ ᓄᓇᓕᓐᓄᑦ 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐊᑕᐅᕐᓘᓐᓃᑦ ᒥᑕᓲᖑᓐᖏᓚᖓ ᒪᓕᒐᓕᐅᕐᖖᒻᒥ. ᐊᒻᒪ ᖃᐅᔨᒪᔪᖓ 
ᑕᒪᓐᓇ ᐊᑲᐃᓪᓕᐅᕈᑎᒋᓇᔭᕆᐊᖓ ᖃᓪᓗᓈᑎᑑᓕᕋᓱᐊᕐᓗᒍ. 
 
ᑕᐃᒪ ᐅᖃᐅᓯᕆᔪᒪᔭᕋ ᓄᓇᕗᒻᒥ ᐊᑦᔨᒌᓐᖏᑦᑐᓂᒃ ᓄᓇᓕᖃᐅᕐᒪᑦ. ᐃᓚᖏᑦ ᐃᕿᐊᑦᓴᐅᒥᖓᓈᖅᓯᒪᔪᒥᒃ 
ᑭᖑᕙᖅᓯᒪᒻᒪᑕ ᐊᒻᒪ ᐃᓚᖏᑦ ᐊᓐᖑᑎᓯᒪᔫᒥᑦᓱᑎᒃ ᓱᓇᓕᒫᓄᑦ. ᐅᑯᐊᑎᒎᕈᓐᓇᕐᒥᔪᖅ ᓱᓇᖁᑎᑎᒍᑦ 
ᑲᑎᒻᒪᐅᑎᓕᕆᒍᑎᑎᒍᑦ. ᐊᑦᔨᒌᓐᖏᑦᑐᓂᒃ ᐱᑦᔪᑎᖃᐅᕐᒥᔪᑦ ᒪᓕᒐᓕᐅᕐᑎᐅᓂᑦᑎᒍᑦ ᐃᓱᒪᔪᖓ 
ᓴᐳᑎᓯᒪᒋᐊᖃᕆᐊᑦᑎᒍ ᓄᓇᓕᓕᖁᑎᕗᑦ ᐊᑦᓱᒋᐊᒃᑲᓐᓂᖅ ᑮᓇᐅᔭᓕᐅᕈᑎᑦᓴᕐᑕᖃᓐᖏᓗᐊᓕᕋᐃᑉᐸᑦ 
ᐃᓘᓐᓇᖏᓐᓄᑦ. ᐱᑦᓯᐊᓂᖅᓴᒥᒃ ᑮᓇᐅᔭᕐᑑᑎᑕᖃᕐᑎᑕᐅᒋᐊᖃᕐᒪᑕ ᓄᓇᕗᒻᒥᐅᑦ. 
 
ᓱᓕᔪᕐᓴᕐᑐᖓ ᐊᕙᑎᑦ ᐱᖓᓲᔪᕐᑐᓪᓘᒋᐊᖏᑦ ᓄᓇᓖᑦ ᓄᓇᕗᒻᒥ. ᐃᓱᒪᔪᖓ ᐱᐅᓂᖅᓴᒥᒃ 
ᐊᐅᓚᓂᖃᕈᓐᓇᕆᐊᑦᑕ ᓄᓇᕗᒻᒥ. ᓇᓗᓇᓐᖏᑦᑐᐹᓘᓕᔪᒻᒪᑦ ᐱᒋᐊᓕᕋᑖᖅᑎᓪᓗᒍ ᓄᓇᕗᑦ, ᑕᐃᑰᓇ 
ᒐᕙᒪᒋᕋᑖᔪᔭᑦᑎᒍᑦ, ᓄᓇᑦᓯᐊᑉ ᒐᕙᒪᖓᒍᑦ, ᓄᓇᕗᒻᒥᐅᑦ ᑕᐃᒪᓐᖓᑦ ᓯᕗᓪᓕᐅᑎᑕᐅᑦᔪᑎᖃᓐᖏᑦᓯᐊᕐᐸᔪᒻᒪᑕ. 
 
ᐃᓚᖓᒍᑦ ᑕᒪᓐᓇ ᐊᓯᑦᔨᕐᓯᒪᓐᖏᑦᑐᖅ ᐅᕘᓇᐅᑉᐸᓪᓘᓐᓃᑦ ᓱᓇᖃᖅᑎᑦᓯᒋᐊᖃᕐᓂᒃᑯᑦ, 
ᓴᓇᒻᒪᐅᓯᖃᕆᐊᖃᕐᓂᖅᑯᑦ, ᑮᓇᐅᔭᕐᒍᑦ ᐊᐅᓚᑦᔪᑎᑦᓴᑎᒍᑦ ᒪᑭᒪᑦᔪᑎᑦᓴᑎᒍᓪᓗ. 
 
ᖃᐅᔨᓴᒃᑲᓐᓂᕈᓚᔭᕋ ᐱᐅᓯᒃᑲᓐᓂᕈᓐᓇᕐᖓᑦ ᐊᑕᐅᓯᐅᔪᖅ ᓄᓇᓕᒃ ᐱᓂᖅᓴᐅᓂᐊᖅᑲᑦ ᐊᓯᖏᓐᓂᑦ 
ᖃᐅᔨᔭᔅᓴᐅᒐᔭᕐᖓ ᐃᑲᔪᖅᑐᓂᖅᓴᐅᔪᒍ ᐃᓚᖏᓐᓂᑦ ᐊᒻᒪᓗ ᑕᐃᒪᐃᑦᑐᒥ ᑕᑯᒍᒪᓐᖏᑦᑐᖓ ᑕᕝᕙᓂ 
ᒐᕙᒪᑦᑎᓐᓂ. ᑕᑯᔭᐃᓐᓇᕆᒋᐊᓕᑉᐳ ᓄᓇᓕᓕᒪᑦ ᐊᔾᔨᒋᒻᒪᖓᑕ ᐊᒻᒪᓗ ᐊᔾᔨᒋᓪᓗᐊᓂ ᓄᓇᓕᐅᔪᑦ 
ᑐᓂᐅᖅᑲᖅᑕᐅᒐᓗᐊᕐᒪᖓᑕ, ᐱᑕᖃᕐᓂᐊᖏᒻᒪ ᐅᑯᐊ ᐱᑕᖃᓐᖏᑦᑐ ᐊᒻᒪᓗ ᐱᑕᓖᑦ ᓄᓇᓕᐅᔪᑦ. 
ᖁᔭᓐᓇᒥᒃ.  
 
ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᔅᓴᖏ. ᐱᑕᖃᒃᑲᓂᖅᑲ ᒪᓕᒐᓕᐅᖅᑎ ᐅᖃᐅᓯᔅᓴᖏᓐᓂᑦ. ᑐᑑ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 143-1(6): ᐅᐱᕐᖓᔅᓵᒥ ᐱᐊᓇᑦᑐᐃ ᐃᓄᒃᓱᒃ ᐃᓕᓐᓂᐊᕐᕕᐊᓗᖓᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥᐅᔪᖅ, ᐅᖃᕈᒪᑐᐃᓐᓇᖅᑐᖓ ᖃᓄᐃᓕᐅᕐᓂᐅᓚᐅᖅᑐᒥ ᑕᒫᓂ 
ᐃᖃᓗᓐᓂ. ᐅᐱᕐᖓᔅᓵᒥ ᐱᐊᓇᑦᑐᐃ ᐃᓄᒃᓱᐃ ᐃᓕᓐᓂᐊᕐᕕᐊᓗᖓᓂ ᑕᒃᑯᐊ 21-ᖑᔪ ᔮᓇᑦ ᑐᕈᕝᔅ 
ᐃᓕᓐᓂᐊᖅᑎᑕᖏ ᐱᐊᓇᓐᓂᕐᒥ ᑕᑯᓐᓇᖅᑕᐅᓚᐅᓐᖓᑕ ᐃᓕᓐᓂᐊᖅᑕᒥᓂᖏᓐᓂᑦ ᐊᕐᕌᒍᓚᐅᖅᑐᒥ 
ᐃᓕᓐᓂᐊᖃᑦᑕᑎᓪᓗᒋ ᐱᐊᓇᓐᓂᕐᒥᑦ. 
 
ᐅᖃᖅᑎ, ᑕᒃᑯᐊ ᓱᕈᓯᐅᔪᑦ ᐊᕐᕋᒍᖃᓚᐅᖅᑯᑦ 6ᒥ ᑕᒪᐅᖓ ᒪᒃᑯᑦᑐᓄᑦ. ᐊᒻᒪᓗᑦᑕᐅᖅ ᐱᖃᑕᐅᒍᓐᓇᕐᓂᖅ 
ᐊᑐᐃᓐᓇᐅᕗᖅ ᐊᒻᒪᓗ ᐃᓕᓐᓂᐊᕐᓗᓂ ᓂᔾᔭᐅᓯᔭᕐᓂᕐᒥᑦ, ᐅᖃᖅᑲᐅᒐᒪ 21-ᑐᐃᓐᓇᐅᒻᒪᑕ ᐃᓕᓐᓂᐊᖅᑏᑦ 
ᑕᐃᒪᐃᓚᐅᖅᑐ. ᐱᐅᒻᒪᕆᒃᑲᔭᖅᐸᓪᓚᐃᔪᖅ ᐊᒥᓲᓂᖅᓴᓂ ᐊᑐᐃᓐᓇᐅᔪᓂ ᑕᐃᒪᐃᑦᑐᓂ ᐅᕙᒍ 
ᒪᒃᑯᑦᑐᖁᑎᖏᓐᓄ. ᑕᒃᑯᑐᓐᖏᑦᑐ ᐃᓄᑐᓪᓗᓂ ᐃᓕᓐᓂᐊᕐᓂᖅ ᑭᓯᐊᓂ ᐃᓕᓐᓂᐊᕋᔅᓴᕈᖅᑎᑕᐅᓗᓂ 
ᐃᓕᓐᓂᐊᖅᑐᓕᕆᓂᕐᒥᑦ. 
 
ᖁᕕᐊᒋᕙᒃᑲ ᐃᓕᓐᓂᐊᖅᑎᓕᒫᑦ ᐱᖃᑕᐅᓚᐅᖅᑐ. ᑕᓐᓇ ᐱᐊᓇᓐᓂᐅᔪᖅ ᑲᔪᓯᑦᑎᐊᓚᐅᕐᖓᑦ. ᐃᓱᒪᓇᖅᑐᒥ 
ᐃᓕᑕᕆᔭᔅᓴᐃ, ᐸᓂᓐᓄ ᐅᖃᕈᒪᔪᖓ ᐃᑕᓐ ᐱᓐᖑᐊᓚᐅᖅᑐᖅ ᒪᕐᕉᓂ ᐃᓐᖏᒐᓐᓂᒃ, ᐅᕕᓐᖏᐊᖅᑐᓇᖅᑐᖅ 
ᐊᒻᒪᓗ ᖃᐅᒪᒋᕙᒋ. ᐊᒻᒪᓗᑕᐅᖅ ᑎᑎᕐᓗᒍ, ᐅᖃᖅᑎ ᒥᔅ. ᐅᐃᓕᐊᒻᔅ ᐃᕐᓂᖓ, ᕗᕐᔪ ᐱᓐᖑᐊᓚᐅᕐᒥᒻᒪ  

ᒪᕐᕉᓐᓂ ᐃᓐᖏᒐᓐᓂᒃ ᐱᐊᓇᑦᑎᓪᓗᒋ ᐊᒻᒪᓗ ᐃᓐᖏᒐᖅ ᐱᓐᖑᐊᓚᐅᖅᑕᖓ ᐅᒻᒪᑎᒐ ᑲᔪᓯᓂᐊᖅᑯᖅ ᐊᒻᒪᓗ 
ᓂᔾᔭᐅᓯᔭᖅᑐᖅ ᑕᕝᕙᓐᖓᑦ ᔨᐅᕙᓂ ᒧᕐᓴᑦ ᓴᓇᐅᒐᖓ. 
 
ᐊᐱᕆᒍᒪᕙᒃᑲ ᒪᓕᒐᓕᐅᖅᑎᓕᒫ ᒪᓕᒐᓕᐅᕐᕕᒻᒥ ᖁᕕᐊᒋᓗᒋ ᒪᒃᑯᑦᑐᓕᒫ ᐃᖅᑲᓇᐃᔭᑦᑎᐊᓚᐅᕐᓂᖏᓐᓄ 
ᐊᒻᒪᓗᑦᑕᐅ ᔮᓇᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᔅᓴᖏ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 144-1(6): ᐊᔪᕆᖅᓱᐃᔨᕈᖅᑎᑕᐅᔪ ᕙᕕ ᐸᑦᓴᒃ ᐊᒻᒪᓗ ᔪᓐ ᓯᒪᐃᓚᒃ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᓱᒻᒪᕆᑉᐳᖓ ᐅᓪᓗᒥ ᐅᖃᐅᓯᖃᕐᓂᐊᕐᓗᖓ ᓱᓂᐅᓚᐅᖅᑐᒥ 
ᐅᕙᖓ ᓄᓇᖓᓂ ᒪᔅᓯ 24, 2002ᒥ. ᐊᔪᕆᖅᓱᐃᔨᕈᖅᑎᑕᐅᔪᖃᓚᐅᓐᖓᑦ ᐊᐅᓚᑕᐅᓪᓗᓂ 
ᐊᔪᕆᔅᓱᐃᔨᕐᔪᐊᕐᒧ ᑯᕆᔅ ᐅᐃᓕᐊᒻᔅ ᑕᒃᑯᓂᖓ ᕙᕕ ᐸᑦᓴᒃ ᖃᒪᓂ’ᑐᐊᕐᒥᐅᖅ. 
 
ᐊᔪᕆᖅᓱᐃᔨᕈᓚᐅᖅᑐᖅ ᐊᖕᓕᑲᒃᑯ ᑐᔅᓯᐊᕐᕕᖓᓄ ᐊᒻᒪᓗᑦᑕᐅᖅ ᔨᓐ ᓯᒪᐃᓚᒃ, ᐊᔪᕆᖅᓱᐃᔨᔪ 
ᐃᑲᔪᖅᑎᕈᖅᑐᓂ. ᐃᑲᔪᓚᐅᖅᑐᖅ ᐊᔪᕆᖅᓱᐃᔨ ᐳᕋᐃᑦ ᑲᕐᓴᓐ, ᐊᐅᓚᑦᑎᔨᐅᔪᖅ SOMAᑯᓐᓂ ᑲᓇᑕᒥ 
ᐊᒻᒪᓗ ᐊᔪᕆᖅᓱᐃᔨ ᒪᐃᒃ ᓲᑕᐃᔅ ᑲᖏᖦᖠᓂᕐᒥᑦ. 
 
ᐊᔪᕆᖅᓱᐃᔨ ᐸᑦᓴᒃ ᐃᓕᓐᓂᐊᓚᐅᖅᑐᖅ ᑕᕝᕙᓐᖓ 1998-200 ᑕᐃᑲᓂ ᐊᔪᕆᖅᓱᐃᔨᔅᓴᓄ 
ᐃᓕᓐᓂᐊᕐᕕᖓᓂ ᐸᓐᓂᖅᑑᒥ. ᐊᔪᕆᖅᓱᐃᔨ ᔨᓐ ᓯᒪᐃᓚᒃ ᐊᔾᔨᒋᓐᖏᑦᑐᓂ ᐃᓕᓐᓂᐊᖅᓯᒪᔪᖅ ᐊᕐᕌᒍᓂ 
ᐊᒥᓱᓂᑦ ᐊᒻᒪᓗ ᐃᑲᔪᖅᑎᐅᓯᒪᓪᓗᓂ ᐅᖃᓕᒪᖅᑎᐅᓪᓗᓂ ᑕᕝᕙᓂᔅᓴᐃᓐᓇᖅ ᐊᖕᓕᑲᒃᑯ ᑐᔅᓯᐊᕐᕕᖓᓂ 
ᖃᒪᓂ’ᑐᐊᕐᒥ 1980ᒥᓂᑦ. 
 
ᐅᖃᖅᑎ, ᖁᕕᐊᓱᑎᒋᕙᒃᑲ ᑕᒃᑯᐊ ᐃᓅᒃ ᐱᔭᕆᓐᓂᖏᓐᓄᑦ ᐃᓄᓯᖓᓂ ᐊᑐᑕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᔅᓴᖏ. ᓱᓕ ᐱᑕᖃᖅᑲ ᒪᓕᒐᓕᐅᖅᑎ ᐅᖃᐅᓯᔅᓴᖏᓐᓂ? ᐱᑕᖃᓐᖏᑉᐸᑦ, 
ᑲᔪᓯᑕ. ᑲᑎᒪᔾᔪᑎᔅᓴᖅ 4, ᐅᑐᕐᓂᖅ ᖃᓂᒃᑯ ᐊᐱᖅᑯᓯᓂᑦ. ᐅᑐᕐᓂᖅ ᖃᓂᒃᑯ ᐊᐱᖅᑯᓯᓂ. ᑲᑎᒪᔾᔪᑎᔅᓴᖅ 5, 
ᐃᓕᑕᖅᓯᓂᖅ ᐸᓚᕐᕕᒥᑦᑐᓂᑦ. ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᐳᓛᖅᑎᓂᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᓐᖓᓱᑦᑎᑦᑎᒍᒪᕗᖓ ᐅᕙᖓ ᑭᒡᒐᑐᖅᑕᖏᓐᓂᑦ 
ᐳᓚᕐᕕᒻᒥ, ᓯᑲᑦ ᑰᐳ ᑕᕝᕙᖔᖅᑐ ᐅᖅᓱᖅ ᐅᖅᓱᐊᓗᓕᕆᔨᒃᑯ, ᐊᐅᓚᑦᑎᔨᐅᔪᖅ, ᐊᒻᒪᓗᑦᑕᐅ ᑯᕆᔅ ᕙᔅᑦ, 
ᐊᐅᓚᑦᑎᔨᐅᔪᖅ ᓂᐅᕕᐊᔅᓴᐅᔪᓂ ᐊᐅᓚᓂᖏᓐᓂ ᑕᒃᑯᓄᖓ ᕿᑭᖅᑖᓗᒃ ᑯᐊᐳᕆᔅᓴᑯᓐᓄ. ᐊᒻᒪᓗᑦᑕᐅᖅ 
ᓴᓂᐊᓂᑦᑐᖅ ᑯᕆᔅ ᑕᓚᔅ ᓕᑕᐳᓗ, ᐊᐅᓚᑦᑎᔨᐅᔪᖅ ᕿᑭᖅᑖᓗᒻᒥ ᒐᓯᑕᕐᕕᖓᓂ ᐊᒻᒪᓗ ᑕᓚᔅ ᓴᓂᐊᓂᑦᑐᖅ 
ᒪᐃᒃ ᕼᐃᓐ, ᓄᓇᓕᕆᔨᐅᔪᖅ, ᐃᖅᑲᓇᐃᔭᖅᑐᖅ ᕿᑭᖅᑖᓗᒃ ᑯᐊᐳᕆᔅᓴᖏᓐᓄ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᖖᒻᒥ. ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐃᓕᑕᖅᓯᒍᒪᔪᖓ ᐊᖑᒻᒥᒃ ᑲᖏᖅᓯᓂᕐᒥᐅᒥᒃ. 
ᐊᑎᖓ ᓴᐃᒪᓐ ᐅᒃᐸᑕᐅᔭᖅ ᑕᒫᓂ ᑐᓄᓐᓃᑦᑐᖅ. ᐊᒻᒪ ᑐᓐᖓᓱᑦᑎᑦᓯᒍᒪᒻᒥᔪᖓ ᐃᓄᒻᒥᒃ 
ᑲᖏᖅᓯᓂᕐᒥᐅᖑᖃᑦᑕᓚᐅᖅᓯᒪᔪᒥᒃ ᐅᕝᕙᓗ ᓱᓕ ᑲᖏᖅᓯᓂᕐᒥᐅᖑᑐᐃᓐᓇᕆᐊᓕᒃ, (ᑐᓵᔨᑎᒎᕈᓐᓃᕐᑐᖅ) 
ᐅᖃᖅᑎ, ᐊᓯᐊᓂᒃ ᐃᓕᑕᖅᓯᔪᒪᒻᒥᔪᖓ ᐃᖅᑲᓇᐃᔭᕐᑎᐅᖃᑦᑕᖅᓯᒪᔪᒥᒃ ᓂᐅᕕᕐᕕᒻᒥ ᐃᓘᓐᓇᖏᓐᓄᑦ 
ᖃᐅᔨᒪᔭᐅᓕᑦᓯᐊᖅᓯᒪᔪᒥᒃ. ᐊᕙᓂᑦᓯᐊᖅ ᐃᑦᓯᕙᔪᖅ. ᓇᑯᕐᒦᖅ, ᐅᖃᖅᑏ. ᑭᓯᐊᓂ ᐊᓯᐊᓂᒃ 
ᐃᖅᑲᓇᐃᔮᖃᕐᐸᓪᓚᐃᓕᕐᑐᖅ ᒫᓐᓇ. ᓇᑯᕐᒥᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ, ᓴᐃᒪᓐ. ᑲᑎᒪᐅᑎᑦᓴᖅ 5. ᐃᓕᑕᖅᓯᓂᖅ ᐳᓛᕐᑐᓂᒃ 
ᒪᓕᒐᓕᐅᕐᕕᒻᒥ. ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᓇᑯᕐᒦᒃ ᐅᖃᖅᑏ. ᐃᓕᑕᖅᓯᔪᒪᔪᖓ ᒪᕐᕉᓐᓂᒃ ᕘᔅ ᐃᐊᒥᐅᓐᓂᒃ ᐃᑦᓯᕙᔫᒃ 
ᑐᓄᑦᑎᓐᓂ, ᐊᖑᑦ ᔨᒻ ᕚᓕᖕᒑᓪ ᑐᖓᓕᖓ ᐊᖓᔪᖅᖄᖓᑕ ᐊᒻᒪ ᒥᔅᑕ ᕆᒃ ᓗᐱᕗᕆ, ᖃᐅᔨᒪᔭᖅ 
ᐃᓘᓐᓇᖏᓐᓄᑦ ᑐᑭᒧᐊᑦᑎᑦᓯᔨᐅᒋᐊᖓ ᓄᓇᕗᒻᒥ ᐊᐅᓚᓂᕐᓂᒃ. ᓇᑯᕐᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ ᕆᒃ, ᔨᒻ. ᑲᑎᒪᐅᑎᑦᓴᖅ 5. ᐃᓕᑕᖅᓯᓂᖅ ᐳᓛᕐᑐᓂᒃ 
ᒪᓕᒐᓕᐅᕐᕕᒻᒥ. ᑲᑎᒪᐅᑎᑦᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 165-1(6): ᐊᑦᑐᖅᑕᐅᓂᖏᑦ ᑭᓐᖓᕐᓂ ᑐᐊᕕᕐᓇᕐᓂᐅᓚᐅᕐᑐᒧᑦ ᐊᑭᑐᔪᑎᒍᑦ ᐱᓕᕆᐊᓄᑦ 
 
ᐳᑭᕐᓇᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᓇᐃᓈᕐᓗᒍ ᑐᑭᓯᓐᓇᕐᑎᑦᓴᐅᑎᒋᓇᓱᐊᓚᖓᔭᕋ, ᒐᕙᒪᒃᑯᑦ 
ᐸᕐᓇᐅᑎᓕᐅᓲᖑᒻᒪᑕ ᑐᐊᕕᕐᓇᕐᑐᓄᑦ. ᑐᐊᕕᓐᓇᕐᑐᓄᑦ ᑮᓇᐅᔭᐃᑦ. ᐅᓇ ᐆᑦᑑᑎᒋᓗᒍ, ᐅᑭᐅᖑᕋᑖᓚᐅᕐᑐᖅ 
ᓄᓇᓕᓕᑦᑕᖃᓚᐅᕐᑐᖅ, ᑭᓐᖓᐃᑦ, ᓇᓗᓇᐃᕐᑕᐅᓚᐅᕐᓱᓂ ᑐᐊᕕᓐᓇᑐᖅᓯᐅᓕᕆᐊᖓ ᓱᓪᓗᓕᖏᑦ 
ᐃᒥᕐᑐᑎᖏᑦ ᖁᐊᖅᑐᒥᓂᐅᒻᒪᑕ ᖃᒐᕐᑐᒥᓃᑦ ᐊᒻᒪ ᐊᑐᕆᐊᖃᓚᕿᓚᐅᖅᓱᑎᒃ ᑐᐊᕕᕐᓇᑐᖅᓯᐅᑎᓂᒃ 
ᑮᓇᐅᔭᓂᒃ ᖁᒥᐅᑎᑦᓴᒫᕆᓯᒪᔭᖏᓐᓂᒃ ᓄᓇᓕᓐᓂ ᒐᕙᒪᓕᕆᔩᑦ ᐃᖏᕐᕋᔫᓕᕆᔩᓪᓗ ᑕᒪᓐᓇ ᐊᖅᑭᒋᐊᕐᓱᒍ 
ᑐᐊᕕᓐᓇᖅᓯᓂᖓ. 
 
ᐊᐱᖅᑯᑎᒐ, ᐅᖃᖅᑏ, ᑐᕌᕐᑐᖅ ᒥᓂᔅᑕᖓᓄᑦ ᓄᓇᓕᓐᓂ ᒐᕙᒪᓕᕆᔩᑦ ᐃᖏᕐᕋᔫᓕᕆᔩᓪᓗ. ᑕᐃᓐᓇ 
ᖃᓄᐃᑲᒻᒪᓐᓂᐅᓚᐅᕐᑐᖅ ᐊᑦᑐᐃᓂᖃᕐᓂᐊᕐᐸ ᐊᑭᑐᔫᑎᓄᑦ ᑭᓇᐅᔭᕐᑑᑎᓂᒃ ᐊᑐᕐᑕᐅᒍᒫᕐᓂᐊᕐᓯᒪᔪᓂᒃ 
ᐊᐅᔭᐅᓂᐊᕐᑐᖅ? ᐊᑐᕐᓗᒋᑦ ᓄᓇᓖᑦ ᐆᑦᑑᑎᒋᓗᒋᑦ, ᐃᓚᖏᓐᓄᑦ ᑭᖑᕙᕆᐊᕈᑕᐅᓂᐊᕐᐸᑦ 
ᐱᓕᕆᐊᑦᓴᒫᓕᐊᖑᓯᒪᔪᓄᑦ ᐅᑭᐊᑐᐊᕐᐸᑦ ᑕᒪᓐᓇ ᑕᐃᒪᐃᓐᓂᐅᓚᐅᕐᑎᓪᓗᒍ ᖃᓄᐃᓐᓂᐅᓚᐅᕐᑐᖅ 
ᑭᓐᖓᕐᓂ, ᐊᑭᑐᔪᓄᑦ ᑮᓇᐅᔭᕐᑑᑏᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᖃᓄᐃᓐᓂᕐᒧᑦ ᐱᓕᕆᐊᖑᔪᖅ ᑭᓐᖓᕐᓂ 
ᐊᑦᑐᐃᓂᖃᑦᔮᖏᑦᑐᖅ ᐊᑭᑐᔫᑎᓄᑦ ᐱᓕᕆᐊᓂᒃ ᐸᕐᓇᑕᐅᒌᕐᓯᒪᔪᓂᒃ. ᓴᓂᕐᕙᐃᒋᐊᖃᕐᓯᒪᔪᒍᑦ ᐊᑭᑐᔫᑎᓄᑦ  

ᑮᓇᐅᔭᓂᒃ ᓴᓇᑦᔪᑕᐅᓂᐊᕐᑎᓪᓗᒋᑦ ᓱᓪᓗᓕᖏᓐᓂᒃ ᑕᐃᒪᐃᓚᕿᑎᑕᐅᔪᓂᒃ ᖁᐊᕐᓂᕐᒧᑦ ᑭᓯᐊᓂ 
ᐊᑦᑐᐃᓂᖃᕐᓂᐊᖏᑦᑐᑦ ᓇᓕᐊᓐᓂᒃ ᐱᓕᕆᐊᓂᒃ ᐊᑭᑐᔫᑎᓄᑦ ᐱᓕᕆᐊᑦᓴᒫᖑᓯᒪᔪᓂᒃ. ᓇᑯᕐᒦᒃ. 
 
ᐅᖃᖅᑎ: ᐃᓚᒋᐊᕆᒍᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᓇᑯᕐᒦᕐᑕᕋ ᒥᓂᔅᑕ ᑐᑭᓯᓐᓇᕐᑐᒥᒃ ᑭᐅᒻᒫᖓ. ᐃᓱᒫᓘᑕᐅᓯᒪᓚᐅᕐᒪᑦ 
ᒪᕐᕉᓐᓄᑦ ᓄᓇᓕᖁᑎᓐᓃᓐᖔᕐᓯᒪᔫᓐᓄᑦ ᐊᒻᒪ ᓱᖅᑯᐃᒪᓕᕐᐳᖓ ᑕᐃᒃᑯᐊ ᒪᕐᕉᒃ ᐃᓅᒃ 
ᓄᓇᓕᖁᑎᓐᓃᓐᖔᖅᓯᒪᔫᒃ ᓇᓗᓇᐃᖅᓯᕕᐅᑦᓯᐊᕐᒪᑎᒃ ᑭᖑᕙᕆᐊᕐᑐᖃᓛᓐᖏᒋᐊᖓ ᓇᓪᓕᐊᓐᓂᑐᐃᓐᓇᖅ 
ᐱᓕᕆᐊᑦᓴᓂᒃ ᑲᔪᓯᑎᑕᐅᒍᒫᕐᓂᐊᕐᑐᓂᒃ ᐅᑭᐊᖑᓂᐊᕐᑐᖅ. 
 
ᐊᐱᖅᑯᑎᑦᓴᖃᓐᖏᑦᑐᖓ ᑭᓯᐊᓂ ᑐᑭᓯᑎᑕᐅᑦᓯᐊᕐᑐᖓ. ᐅᖃᖅᑎ. ᓇᑯᕐᒦᒃ. 
 
ᐅᖃᖅᑎ: ᓇᑯᕐᒦᒃ, ᐳᑭᕐᓇᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 166-1(6): ᐊᖅᑭᓱᕐᑕᐅᓂᖏᑦ ᐃᖅᑲᓇᐃᔮᓂᒃ ᓄᑦᑎᖅᑎᕆᓂᕐᒧᑦ ᐸᕐᓇᐅᑏᑦ 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐅᖃᖅᑏ. ᐃᑉᐸᔅᓴᖅ, ᐅᖃᐅᓯᖃᓚᐅᖅᑯᖓ ᖃᐅᔨᓴᑕᐅᓂᕐᒧᑦ ᐅᓂᒃᑳᓕᐊᒥᑦ 
ᓄᓇᓕᓐᓄᑦ ᑐᓂᔭᐅᓂᑯᓂᑦ ᐃᖅᑲᓇᐃᔮᔅᓴᓂᑦ. ᐅᓪᓗᒥᓕ ᐊᐱᖅᑯᓯᕆᔭᓐᓂ ᑐᕌᖅᑎᑦᑎᔪᒪᖅᑲᐅᕗᖓ 
ᒥᓂᔅᑕᐅᔪᒧᑦ ᑲᒪᔪᒥᑦ ᓄᓇᓕᓐᓄ ᑐᓂᐅᖅᑲᖅᑕᐅᓂᑯᓂᑦ ᐃᖅᑲᓇᐃᔮᔅᓴᓂᑦ. 
 
ᐅᓂᒃᑳᓕᐊᖑᔪᒥᑦ ᐋᖅᑮᒋᐊᕈᒪᓐᓂᓚᐅᕋᕕᑦ ᐊᒻᒪᓗ ᑕᒪᓐᓇ ᐊᑕᐅᓯᐅᔪᖅ ᐋᖅᑮᒋᐊᕐᓂᐅᔪᖅ, 
ᐅᖃᐅᓯᕆᒍᓐᓇᕈᒃᑯᑦ ᐋᖅᑭᒋᐊᕐᓂᖅ ᓈᓴᐅᑎᖃᖅᑐᑦ 10 ᐅᖃᖅᓯᒪᒻᒪ ᑖᒃᑯᐊ ᑐᓂᐅᖅᑲᖅᑕᐅᓯᒪᔪᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᐅᓚᓂᖓ ᖁᕐᓗᖅᑑᒧᑦ ᐊᒻᒪᓗ ᑐᓂᔭᐅᓂᖓ ᐃᖅᑲᓇᐃᔮᔅᓴᑦ 
ᐱᓕᕆᔨᐅᔪᓄᑦ ᐃᑯᐱᕝᕕᓕᕆᔨᒃᑯᑦ, ᐆᒪᔪᓕᕆᔨᒃᑯᑦ, ᐃᓪᓗᓕ-ᒥ ᖃᐅᔨᓴᖅᑕᐅᒐᔭᖅᑯᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐱᒋᐊᖅᑕᐅᓕᖅᑲᑦ ᖃᐅᔨᓴᕐᓂᐅᔪᖅ ᐱᒋᐊᕋᔭᖅᑲ ᑕᒃᑯᓄᖓ ᒪᕐᕉᓐᓄᒃ 
ᓄᓇᓕᐅᔫᓐᓄᒃ? ᖁᐊᓇᖅᑯᑎᑦ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓇᒻᒥᓂᖅ ᑲᒪᒋᔭᖃᕆᐊᖃᕋᔭᖅᑯᑦ ᐱᓕᕆᕕᒋᔭᖏᓐᓂ 
ᑲᒪᕙᑦᑐᑦ ᖃᓄᐃᑦᑐᓂᑦ ᐃᖅᑲᓇᐃᔭᖅᑎᐅᔪᓂᑦ ᓅᑦᑕᐅᓯᒪᔪᓄᑦ ᓄᓇᓕᓐᓄᑦ. ᐃᓱᒫᓘᑎᒋᒻᒪᕆᑦᑕᕋᓕ 
ᐃᑲᔪᖅᑐᐃᓂᕐᒥᑦ ᑖᒪᒃᑯᓄᖓ ᐱᓕᕆᕕᖃᖅᑐᓄᑦ ᐊᒻᒪᓗ ᓅᑦᑕᐅᓂᐅᔪᖅ ᑲᔪᓯᒐᓗᐊᕐᒪᖔᖅ. 
 
ᒫᓐᓇᓕ ᐱᓕᕆᐊᕆᔭᕗᑦ ᐱᑦᑕᖃᑦᑎᐊᕋᓗᐊᕐᒪᖔᖅ ᐃᓪᓗᔅᓴᖃᕋᓗᐊᕐᒪᖔᑕ ᓄᓇᓕᐅᔪᑦ 
ᑐᓂᔭᐅᓂᖃᕐᓂᐊᖅᑐᑦ. ᐃᖅᑲᓇᐃᔭᖃᑎᖃᖅᓯᒪᕗᒍᑦ ᒥᓂᔅᑕᐅᔪᒥᑦ ᑲᒪᔨᐅᔪᒥᑦ ᑕᒪᔅᓱᒧᖓ. ᐊᒻᒪᓗ 
ᑐᔅᓯᕋᕐᓂᐅᔪᑦ ᑐᔅᓯᕋᐅᑎᓂᑦ ᐃᓪᓗᑖᒃᑲᓐᓂᕋᓱᓐᓂᕐᒧᑦ ᑖᒃᑯᓄᖓ. 
 
ᐃᑲᔪᖅᓯᒻᒪᕆᑉᐳᒍᑦ ᐊᔅᓱᕉᑕᐅᔪᓂᑦ ᓄᓇᓕᓐᓄᑦ ᑐᓂᔭᐅᓂᖏᑕ ᐋᖅᑭᑦᑕᐅᕙᓪᓕᐊᓂᖏᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐅᖃᖅᑏ. ᖁᔭᓐᓇᒦᒃ ᑐᑭᓯᑎᑦᑎᒋᐊᕈᑎᒧᑦ. ᖃᐅᔨᒪᕗᖓᓕ ᒪᕐᕉᔫᒃ 
ᐱᓕᕆᕕᐅᔫᒃ ᐅᖃᐅᓯᖃᖅᓯᒪᓕᓐᖓᑎᒃ…ᐃᒪᖃ ᐊᑕᖏᖅᑐᒋᑦ ᐱᓕᕆᕕᐅᔪᑦ. 

ᐊᐱᖅᑯᓯᕆᓂᐊᕋᑖᖅᑕᕋᓕ ᖃᐅᔨᓴᖅᑕᐅᓂᐊᖅᑳᑦ, ᖃᐅᔨᓴᕐᓂᖅ ᑖᒃᑯᓄᖓ ᓄᓇᓕᐅᔫᓐᓄᒃ. ᐋᖅᑮᓯᒪᕖᑦ 
ᖃᖓᒃᑯᑦ ᐱᔭᕇᖅᑕᐅᓯᒪᖏᐊᖃᕐᓂᐊᕐᒪᖔᑕ? ᐊᐱᕆᒃᑲᓂᕐᓂᐊᖅᑯᖓ. ᖁᐊᓇᖅᑯᑎᑦ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇᓕ ᐋᖅᑮᓯᒪᓐᖏᓚᒍᑦ ᖃᖓᒃᑰᒐᔭᕐᒪᖔᖅ, 
ᒫᓐᓇᐅᔪᕐᓕ, ᐱᓕᕆᐊᕆᔭᕗᑦ ᑖᒃᑯᐊ ᐃᖅᑲᓇᐃᔮᔅᓴᐃᑦ ᐋᖅᑭᔅᓯᒪᒐᓗᐊᕐᒪᖔᑕ ᑖᒃᑯᓄᐊ ᓄᓇᓕᐅᔫᓐᓄ. 
 
ᐋᖅᑮᓪᓚᕆᔅᓴᒪᓐᖏᓚᒍᔅᓱᓕ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓂ ᑐᓂᔭᐅᓯᒪᔪᓂᑦ ᐊᒻᒪᓗ ᑕᐃᒪᐃᓛᖅᑯᒍᑦ 
ᒫᓐᓇᕈᓘᓛᖅᑐ ᓯᕗᓂᑦᑎᓐᓂ. 
 
ᓲᒋᐊᓚᐅᓐᖏᓚᒍᔅᓱᓕ ᐋᖅᑮᒋᐊᖁᔭᐅᓯᒪᔪᑦ ᒫᓐᓇᐅᔪᖅ, ᖃᐅᔨᓴᖅᑲᕗᔅᓱᓕ. ᑲᔪᓯᑦᑎᐊᕐᓂᖓᓂ 
ᐃᖅᑲᓇᔮᖃᖅᑯᒍᑦ ᑕᒪᒃᑮᓄᑦ ᓄᓇᓕᐅᔪᓄᑦ ᐅᖃᐅᓯᐅᓯᒪᔪᓂᑦ ᐊᒻᒪᓗ ᐋᖅᑭᑦᑕᐅᓯᒪᔪᓂᑦ ᐊᒻᒪᓗ ᐅᓪᓗᒥᒧᑦ 
ᑭᐅᔪᓐᓇᓐᖏᓚᒍᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᓄᑕᕋᖅ. 
 
ᐊᐱᖅᑯᑦ 167–1(6) ᐸᕐᓇᐅᑎᐅᔪᑦ ᕚᓯᖃᖅᑎᑦᑎᓂᕐᒥᑦ ᐃᓕᓐᓂᕕᓐᓄᑦ 
 
ᓄᑕᕋᖅ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑏ, ᑐᓴᑦᑎᐊᕋᑖᓐᖏᓇᒃᑭᑦ. ᖁᔭᓐᓇᒦᒃ. 
 
ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᕐᕌᓂ, ᐊᑕᐅᓯᐊᖅ 
ᑮᓇᐅᔭᖃᑦᑎᓂᐅᓚᐅᖅᑐᑦ ᓄᖅᑲᖅᑎᑕᐅᓚᐅᖅᑎᓪᓗᒋ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ. ᐊᒥᓲᓗᐊᖅᑐᓂᑦ 
ᑮᓇᐅᔭᖃᕐᓂᓚᐅᖅᓯᒪᒻᒪᑕ $1-ᒥᓕᐊᓐ-ᓂᑦ, ᐊᒻᒪᓗ ᑕᒪᓐᓇ $1-ᒥᓕᐊᓐ-ᖑᔪᑦ ᑐᓂᐅᖅᑲᑕᐅᓚᐅᖅᓯᒪᕗᑦ 
ᓄᓇᓕᓐᓄᑦ. ᐊᒻᒪᓗ ᒪᕐᕉᔫᒃ ᓄᓇᓕᐅᔫᒃ ᓂᐅᕕᓚᐅᖅᓯᒪᒻᒪᑕ ᐃᓕᓐᓂᐊᕕᓐᓄᑦ ᕚᓯᓂᑦ. ᑕᒪᓐᓇ 
ᐱᔾᔪᑎᒋᓪᓗᒍ ᐱᖃᓗᐊᕐᓂᐅᔪᖅ ᑮᓇᐅᔭᓂᑦ ᐊᑐᕐᓂᖅᓴᐅᓚᐅᕐᖓᑕ ᒪᕐᕉᔫᓐᓂᒃ ᕚᓯᓂᒃ. ᑕᒪᓐᓇ 
ᐊᑕᐅᓯᐊᖅᑐᑎ ᑮᓇᐅᔭᖃᖅᑎᑦᑎᓂᐅᔪᖅ ᐊᒥᐊᒃᑯᒥᓂᕐᓄᑦ. 
 
ᐊᐱᕆᔪᒪᕙᕋᓕ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒃᑯᓄᖓ ᒥᔅᓵᓄᑦ ᐊᑐᖅᑕᐅᔭᕆᐊᓕᓐᓄ 
ᐃᓕᓐᓂᐊᕕᓐᓄᑦ ᕚᓯᐅᔪᑦ. ᐱᔾᔪᑎᒋᓪᓗᒍ ᐃᓕᓐᓂᐊᕕᓄᑦ ᕚᓯᖃᖅᑎᑦᑎᓂᐅᔪᖅ, ᐸᕐᓇᐅᑎᖃᖅᑭᓰ 
ᐱᖃᖅᑎᑦᑎᒋᐊᔅᓴᖅ ᐃᓕᓐᓂᐊᕕᓐᓄᑦ ᕚᓯᓂᑦ ᓄᓇᓕᓐᓄᑦ ᐊᓯᖏᓐᓄᑦ ᐅᕝᕙᓘᓐᓃᑦ ᑕᒪᓐᓇ 
ᐃᓱᒫᓘᑎᒋᔭᐅᓐᖏᓛᖅ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ: ᒥᓂᔅᑕ ᑲᒪᔨᐅᔪᒃ ᐃᓕᓐᓂᐊᖅᑐᓕᕆᔨᒃᑯᓐᓄ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᖃᖃᑎᖃᐃᓐᓇᐸᓗᑉᐸᑉᐳᒍᑦ 
ᓄᓇᓕᐅᔪᓂᑦ ᑕᐃᒪᐃᑦᑐᓄᑦ ᐃᓱᒫᓘᑎᐅᔪᓄᑦ. ᕚᓯᖃᖅᑎᑦᑎᓂᕐᒥᑦ ᑐᑭᓯᑎᑦᑎᐊᕈᒪᕙᕋ ᐊᔾᔨᒌᓐᖏᑑᓐᓂᒃ 
ᒪᕐᕉᓐᓂᒃ ᐊᐅᓚᑎᒐᑦᑕ. 
 
ᐃᓚᖏᑦ ᓄᓇᓖᑦ ᐃᓕᓐᓂᐊᕐᕕᖏᑦ ᕚᓯᖃᖅᑎᑦᑎᕙᑉᐳᑦ ᑳᓐᑐᕌᒃᑯᑦ ᐊᒻᒪ ᐃᓚᖏᑦ ᓄᓇᓕᓐᓂᑦ ᒐᕙᒪᒃᑯᑦ 
ᐱᓕᕆᐊᖃᖅᐸᑦᑐᑎᒃ ᕙᓯᖃᖅᑎᑦᑎᔨᐅᓪᓗᑎᒃ. ᑕᑯᒋᐊᖅᐸᑉᐸᕗᑦ ᕚᓯᓄᑦ ᐱᔨᑦᓯᕐᓂᕐᒥᒃ ᓄᓇᓕᓐᓂᑦ 
ᖃᓄᐃᓐᓂᕆᔭᖏᑦ ᐊᔾᔨᐅᓐᖏᒻᒪᑕ ᐅᖃᐅᓯᖃᒃᑲᔪᑦᑐᑕᓗ ᑕᒪᑐᒥᖓ ᒪᓕᑦᑐᒋᑦ ᐊᑲᐅᓐᖏᓕᐅᕈᑎᐅᔪᑦ. ᖁᔭᓐᓇᒦᒃ. 

ᐅᖃᖅᑎ: ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓕᖅᑑᒃ ᐊᕐᕌᒎᒃ, ᕙᓯᖃᑦᑎᑎᕙᓚᐅᕐᒪᑕ ᑳᓐᑐᕌᖏᓐᓇᒃᑯᑦ 
ᐊᒻᒪ ᐊᕐᕌᓂ ᐊᔾᔨᒋᓚᐅᓐᖏᓛ ᐊᑐᖅᑕᐅᕙᑦᑐᑦ ᐱᓪᓗᒍ ᐊᒥᐊᒃᑯᒥᓂᕐᒥᒃ ᑮᓇᐅᔭᓂᒃ ᐊᑐᓚᐅᕐᒪᑕ ᓂᐅᕕᖅᑐᑎᒃ 
ᒪᕐᕉᓐᓂᒃ ᐃᓕᓐᓂᐊᕐᕕᒻᒧᑦ ᕙᓰᓐᓂᒃ ᒪᕐᕉᓐᓄᒃ ᓄᓇᓖᓐᓄᒃ. 
 
ᕚᓯᓕᕆᓂᖅ ᐊᔾᔨᒋᓚᐅᓐᖏᓛ ᐊᕐᕌᓂᓂᑦ ᑕᒪᓐᓇ ᐱᔾᔪᑎᒋᓪᓗᒍ.  ᐊᒻᒪ ᐱᔾᔪᑎᒋᓪᓗᒍ ᒪᕐᕉᔫᒃ ᐱᔨᑦᓯᕐᓃᒃ ᕚᓯᓄᑦ 
ᑳᓐᑐᕌᒃᑯᑦ ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᒃᑯᑎᒍᑦ, ᒥᓂᔅᑕ ᐅᖃᖅᓯᒪᒻᒪᑦ ᒪᕐᕉᓐᓂᒃ ᐊᑐᕐᒪᑕ ᐊᔾᔨᒌᓐᖏᑦᑑᓐᓂᒃ. 
ᑐᑭᓯᖅᑰᔨᖅᑲᐅᒐᒃᑭᑦ ᐊᕐᕌᓂ ᐃᓕᓐᓂᐊᕐᕕᓂᒃ ᕙᓯᖃᖅᑎᑦᑎᓂᕐᒧᑦ ᑳᓐᑐᕌᒃᑯᑦ ᐃᓱᓕᓐᓂᐊᓕᕐᒪᑦ.  
 
ᑕᐃᒪᐃᒻᒪᑦ ᖃᐅᔨᔪᒪᕗᖓ ᑳᓐᑐᕌᑦ ᐃᓕᓐᓂᐊᕐᕕᓐᓄᑦ ᕚᓯᓄᑦ ᐱᔨᑦᓯᕐᓂᖅ ᓄᖅᑲᖅᑎᑕᐅᓚᐅᕐᒪᖔᖅ ᐅᕝᕙᓘᓐᓃᑦ 
ᓄᓇᓖᑦ ᑐᔅᓯᕋᖅᐹᑦ ᑳᓐᑐᕌᑖᕋᓱᐊᖅᑐᑎᒃ ᕙᓯᖃᖅᑎᑦᑎᓂᕐᒧᑦ, ᐱᔪᓐᓇᖅᑎᑕᐅᓂᐊᖅᐹᑦ ᕙᓯᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑮᓐᓂᒃ ᐊᑐᖅᐳᒍᑦ ᒫᓐᓇ ᑳᑐᓐᕌᒃᑯᓪᓘᓐᓃᑦ ᐊᒻᒪ 
ᓄᓇᓕᓐᓂᑦ ᒐᕙᒪᒃᑯᑎᒍᑦ. ᓄᓇᓕᓐᓄᑦ ᕙᓯᖃᖅᑎᑦᑎᔪᓄᑦ, ᑳᓐᑐᕌᖃᖅᐳᒍᑦ ᕚᓯᓄᑦ. 
 
ᑳᓐᑐᕌᖃᖅᑎᑦᑎᓂᖅ ᕙᓯᓄᑦ ᐊᐅᓚᓂᖃᖅᐳᖅ ᑭᓯᐊᓂ ᐆᑦᑐᕋᓱᓚᐅᖅᐳᒍᑦ ᓄᑖᒥᒃ ᐊᕐᕌᓂ ᓂᐅᕕᖅᑐᑕ 
ᒪᕐᕉᓐᓕᓂᒃ ᕙᓰᓐᓂᒃ ᑐᓂᔭᐅᓚᐅᖅᑐᓂᒃ ᓄᓇᓕᓐᓂ ᒐᕙᒪᒃᑯᓐᓄᑦ ᕙᓯᖃᖅᑎᑕᐅᖃᑦᑕᖁᓪᓗᒋᑦ ᓱᕈᓰᑦ 
ᐃᓕᓐᓂᐊᖅᐸᑦᑐᑦ. ᑕᒪᒃᑮᒃ ᓱᓕ ᐊᐅᓚᓂᖃᖅᐴᒃ ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᓄᓇᓕᓐᓄᑦ ᑳᓐᑐᕌᖃᖅᑐᓄᑦ ᕚᓯᓄᑦ, ᑳᓐᑐᕌᖃᖅᑎᑦᑎᕚᑦ ᐱᔨᑦᓯᖅᑎᓄᑦ 
ᑎᒦᓐᓇᐅᔪᓄᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᑲᑎᒪᔨᖏᑎᒎᕆᐊᖃᖅᐸᑦ ᐅᕝᕙᓘᓐᓃᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑎᒍᑦ. ᖃᓄᖅ ᐊᐅᓚᒐᔭᖅᐸᑦ ᓄᓇᓕᐅᔪᑦ ᑐᔅᓯᕋᕐᓂᖅᐸᑦ ᕚᓯᖃᖅᑎᑦᑎᔪᒪᓪᓗᑎᒃ 
ᐃᓕᓐᓂᐊᕐᕕᓄᑦ ᑳᓐᑐᕌᖃᕇᖅᑐᓄᑦ? 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ. ᑳᓐᑐᕌᑕᖃᓚᐅᕐᒪᑦ ᐃᓕᓐᓂᐊᕐᕕᒻᒧᑦ 
ᕚᓯᖃᖅᑎᑦᑎᓂᕐᒧᑦ, ᐊᒻᒪ ᓄᓇᓕᓐᓂ ᒐᕙᒪᒃᑯᑦ ᕚᓯᖃᖅᑎᑦᑎᔪᒪᓪᓗᑎᒃ, ᑕᒪᑐᒥᖓ ᐊᑐᕈᓐᓇᓂᖅᐸᑕ ᐅᕝᕙᓘᓐᓃᑦ 
ᐊᓯᐊᒎᕐᕕᖃᕋᔭᓐᖏᓛᑦ ᑳᓐᑐᕌᒥᓂᒃ ᑲᔪᓯᑎᑦᑎᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᓄᓇᓖᑦ ᓇᓗᓇᐃᖅᓯᒋᐊᖃᕋᔭᖅᐳᑦ 
ᑭᓲᒻᒪᖔᑕ ᓯᕗᓪᓕᐅᔾᔭᐅᖁᔭᖏᑦ, ᑭᓱᓂᒃ ᑐᔅᓯᕋᕐᒪᖔᑕ ᐊᒻᒪᓗ, ᑕᒧᑯᓐᓇᖅᑐᒋᑦ ᐱᔨᑦᓯᖅᑎᐊᕐᓂᖅᓴᐅᔪᓐᓇᕐᒪᖔᑕ 
ᐊᒻᒪ ᐊᑭᑭᓐᓂᖅᓴᐅᒻᒪᖔᑕ, ᑕᒪᒃᑯᓂᖓᓕ ᐊᑐᕋᔅᓴᐅᔪᓂᒃ ᑕᑯᒋᐊᒃᑲᔪᑉᐳᒍᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᓇᓕᐊᓐᓂᒃ ᐱᔨᑦᓯᕐᓂᕐᓂᒃ ᑕᑯᔪᒪᒐᔭᕐᒪᖔᑕ. 

ᑮᓇᐅᔭᖅᑕᖃᖅᐸᑦ ᐋᖅᑮᕙᑉᐳᑦ ᑕᒪᒃᑯᓂᖓ ᐱᔨᑦᓯᕐᓂᐅᔪᓂᒃ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒥ ᑕᐅᓯᕐᒥᑦ ᕚᓯᖃᖅᐳᒍᑦ ᑭᓯᐊᓂ ᓇᓗᓇᕈᓐᓃᕐᒪᑦ 
ᕚᓯᖃᒃᑲᓐᓂᕆᐊᖃᓕᕐᒪᑕ ᐱᓪᓗᒍ ᐃᓄᒋᐊᔅᓯᕙᓪᓕᐊᒻᒪᑕ ᐊᒻᒪ ᒥᓂᔅᑕ ᖃᐅᔨᒪᔭᕇᖅᑰᖅᑐᓂᐅᒃ. 
 
ᐊᓯᔾᔩᓚᐅᕐᒪᑕ ᕚᓯᓄᑦ ᒪᓕᒐᕐᓂᒃ, ᑕᐃᒪᐃᒻᒪᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᑦᑎᒪᑕᓕᒻᒥ 
ᕚᓰᑖᒃᑲᓐᓂᕈᒪᓐᓂᖅᐸᑕ, ᖃᐅᔨᔪᒪᕗᖓ ᒥᓂᔅᑕ ᕿᓂᕈᓐᓇᕋᔭᕐᒪᖔᖅ ᑮᓇᐅᔭᒃᑲᓂᕐᓂᒃ ᕚᓯᒧᑦ. 
 
ᐅᖃᐅᓯᕆᒃᑲᓐᓂᐊᕐᔪᓪᓗᒍᓗ, ᐃᓕᓐᓂᐊᖅᑏᑦ ᐃᓛᓐᓂᒃᑯᑦ ᐃᑲᕐᕋᐅᑉ ᐊᕝᕙᐃᓐᓇᖓᓂ ᓂᕆᔭᖅᑐᖅᓯᒪᕙᒻᒪᑕ 
ᐊᑐᐃᓐᓇᕈᖅᓴᕆᐊᖃᖅᑕᐅᑎᒋᓪᓗᑎᒃ ᐃᓕᓐᓂᐊᕐᕕᒻᒧᑦ ᕚᓯᒧᓄᑦ ᐃᖏᕐᕋᓕᕇᖅᑐᓂᓗ ᐊᒻᒪ ᓱᕈᓰᑦ ᐃᓛᓐᓂᒃᑯᑦ 
ᑐᐊᕕᖅᑐᑎᒃ ᓂᕆᓵᕆᐊᖃᖅᐸᒻᒪᑕ. ᐊᑲᐅᓐᖏᓕᐅᕈᑎᑕᖃᕐᒪᑦ ᑕᒪᑐᒧᖓ ᕚᓯᓄᑦ ᐱᔨᑦᓯᕐᓂᐅᔪᓄᑦ ᑕᒪᓐᓇ 
ᐅᖃᐅᓯᕆᓇᓱᐊᖅᐸᕋ.  
 
ᒥᑦᑎᒪᑕᓕᒻᒥ ᐃᓕᓐᓂᐊᖅᑐᓕᕆᔨᒃᑯᖏ, ᕚᓯᑕᒃᑲᓐᓂᕈᒪᑉᐸᑕ ᑕᓐᓇ ᑕᑯᓇᓱᒃᑲᔭᖅᑭᐅ ᐱᖃᑎᖃᕐᓗᑎ 
ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐅᕝᕙᓘᓐᓂ ᑮᓇᐅᔭᓂ ᓴᓂᕐᕙᖅᓯᒪᔪᖃᓐᖏᑉᐸᑦ, ᑕᐃᒪᐃᒍᓐᓇᓐᖏᓚᖅ? 
ᖁᔭᓐᓇᒥᒃ.  
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓐᓂᐊᕈᑦᑕ, ᐄ. 
ᑕᐃᒪᐃᓕᒐᔭᖅᑐᖓ ᑕᑯᒋᐊᕋᔭᖅᑕᕗᑦ ᐊᑦᑕᓇᕐᓂᖓ ᐱᖃᓯᐅᑎᔪᖅ. ᑕᑯᒋᐊᕋᔭᖅᑐᒍ ᖃᓄᑎᒋᐅᒻᒪᖓ 
ᐅᕝᕙᓘᓐᓂ ᖃᓄ ᐅᖓᓯᑦᑎᒋᒻᒪᖓᑕ ᐊᖏᕐᕋᕆᔭᐅᔪᑦ ᐊᒻᒪᓗ ᖃᐅᔨᓴᑦᑕᐅᑎᒋᒐᔭᕐᒥᔪᒍ, ᐅᖃᖅᑲᐅᒐᒪ 
ᓯᕗᓂᐊᓂ, ᒪᓕᒐᓕᐅᕐᕕᒻᒥ, ᑲᒪᒐᑦᑕ ᕚᓯᓕᕆᓂᕐᒥᑦ, ᐱᑕᖃᕆᐊᖃᓪᓚᕆᑦᑐ ᐊᒻᒪᓗ ᐊᑦᑕᓇᖅᑐ 
ᐱᓕᕆᐊᔅᓴᐃ ᐊᒻᒪᓗ ᐅᖓᓯᓐᓂᖓ ᐃᓕᓐᓂᐊᕕᒻᒥᑦ ᐊᒻᒪᓗ ᐊᖏᕐᕋᓂᑦ. 
 
ᑕᒃᑯᐊ ᐊᑐᕋᔭᖅᑕᕗ ᐊᒻᒪᓗ ᑕᐃᒪᐃᒍᒪᕗᖓ, ᐄ, ᐱᑕᖃᖅᑎᑦᑎᓂᐊᖅᑯᒍ ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑕ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᖏᓐᓂᑦ ᑕᒃᑯᓂ ᐱᓕᕆᖏᐊᓕᓐᓂᑦ. ᖁᔭᓐᓇᒥᒃ. 
 
ᐅᖃᖅᑎ: ᖃᓂᒃᑯ ᐊᐱᖅᑯᓯᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 168-1(6) ᐸᕐᓇᖑᔪ ᐊᓐᓂᖅᑕᐅᔪᖃᖅᑲ ᐊᑲᐅᓐᖏᓕᐅᕈᑎᔪᓄ ᓇᓄᕐᓄᑦ 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕋ ᑐᕋᖅᑎᓂᐊᖅᑕᕋ ᒥᓂᔅᑕᐅᔪᒧ 
ᐃᑯᐱᕝᕕᓕᕆᔨᒃᑯᓐᓄ ᐱᔾᔪᑎᒋᓪᓗᒍ ᓇᓄᐃᑦ. 
 
ᐄ, ᐅᐱᕐᖓᖑᓂᐊᖅᑐᒥ ᓄᓇᑦᑎᓐᓂ ᓂᕆᐅᑦᑐᒍ ᐊᑲᐅᓐᖏᓕᐅᕈᑎᓂᐊᖅᑐᓂ ᓇᓄᕐᓂ ᓄᓇᑦᑎᓐᓂ 
ᐅᐱᓐᓇᕋᓂ ᓴᓂᐊᓂᑦᑐᑦ ᑲᖏᖅᑐᒑᐱᐅ ᑕᑉᐸᐅᖓᓕᒫᖅ ᒥᑦᑎᒪᑕᓕᒻᒧ ᐊᒻᒪᓗ ᑕᐅᓄᖓ ᕿᑭᖅᑕᕐᔪᐊᒧ, 
ᑕᒪᓐᓇ ᓇᓄᖅᑕᖃᐃᓐᓇᕐᖓᑦ ᐊᒻᒪᓗ ᑕᒪᐅᖓ ᓇᓄᐃ ᓄᔅᓯᒪᓕᕐᒥᔪ. 

ᐊᐱᖅᑯᓯᒐ, ᐊᑐᕈᒪᓐᖏᑕᕋᓗᐊᕗᑦ ᓇᓄᐃᑦ ᐱᐅᒋᓂᐊᓐᖏᓪᓗᒋ ᒐᕙᒪᔪᑦ, ᐊᖏᖃᑎᒋᓐᖏᓇᑦᑕ ᑕᔅᓱᒥᖓ 
ᐱᓕᕆᐊᒥᑦ ᐅᐱᓐᓇᕋᓂ ᐃᑉᐱᓐᓂᐊᒐᑦᑕ ᐅᓄᖁᑎᑦᑎᓐᓄ ᐊᒻᒪᓗ ᑕᑯᒍᒪᓐᖏᓇᑦᑕ ᐊᓐᓂᖅᑕᐅᔪᓂ ᐃᓄᓐᓂ 
ᓄᓇᖁᑎᑦᑎᓐᓂ. 
 
ᐊᐱᖅᑯᓯᒐ, ᓇᓄᖅ ᐊᓐᓂᓯᓪᓚᕆᓐᓂᖅᑲᑦ ᐃᓄᒻᒥᑦ ᐅᕝᕙᓘᓐᓂ ᓇᓄᖅ ᐊᓐᓂᖅᓯᑉᐸ ᐃᓄᒻᒥᑦ, ᖃᓄᐃᑦᑐᓂ 
ᐸᕐᓈᖃᖅᑭᑦ ᐃᑲᔪᖅᑐᓂᐊᖅᑐᒥ ᐅᕝᕙᓘᓐᓂ ᖃᓄᐃᓐᖏᑦᑐᒥ ᐃᑲᔪᕐᓂᐊᖅᑐᒥ ᐃᓄᓐᓂᑦ.  ᐊᕐᕌᓂ ᐃᕐᓂᕋ 
ᐊᓐᓂᖅᑕᐅᑲᓴᓚᐅᖅᓯᒪᒻᒪ ᓇᓄᕐᒧ. ᐊᓐᓂᖅᑕᐅᓚᐅᖅᑲᑦ, ᐊᓐᓂᕋᔭᖅᑐᖓ ᐅᐱᓐᓇᕋᓂ ᒪᕐᕉᓚᐅᓐᖓᑎ ᓇᓅᒃ 
ᓴᓂᐊᓂᑦᑑ ᐊᒻᒪᓗ ᐅᓪᓚᔅᓯᑐᐊᓐᓇᓚᐅᖅᑐᓂ ᑕᒃᑯᓇᓐᖓᑦ ᐊᒻᒪᓗ ᑕᐃᒪᒃ ᐊᓐᓂᖅᑕᐅᓚᐅᓐᖏᓚᖅ. 
 
ᑕᐃᒪᐃᒻᒪᑦ, ᐊᐱᖅᑯᓯᕋ ᒥᓂᔅᑕᒧ, ᖃᓄᐃᑦᑐᓂ ᐸᕐᓈᖃᖅᑭᓯ ᐃᓄᒃ ᐊᓐᓂᖅᑕᐅᓂᐊᖅᑲᑦ ᓇᓄᕐᒧᑦ. 
ᖁᔭᓐᓇᒥᒃ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯ ᐃᖅᑲᓇᐃᔭᖃᑎᒃᑲ. 
 
ᐅᒪᔪᕐᓂᐊᑎᒃᑯ ᐃᖅᑲᓇᐃᔭᖃᑎᖃᓲᖑᕗ ᐃᓄᓐᓂ ᐊᑲᐅᖏᓕᐅᕈᑎᔪᖁᕐᓂᖅᑲᑦ ᓇᓄᕐᒥ ᐊᓐᓂᖅᓯᔪᒥ 
ᑭᓇᑐᐃᓐᓇᕐᒥ ᐃᓄᒻᒥ ᐊᒻᒪᓗ ᐃᖅᑲᓇᐃᔭᖃᑎᖃᖅᑐᑎᒃ ᐃᓄᓐᓂᑦ. ᓇᓄᖅ ᐊᓐᓂᖅᓯᓂᖅᑲᑦ ᐃᓄᒻᒥ 
ᐊᔅᓱᑲᓪᓚᒃ, ᓇᓄᖅ ᓇᓂᔭᐅᒋᐊᖃᕋᔭᖅᑐᖅ ᐊᒻᒪᓗ ᖁᑭᖅᑕᐅᓗᓂ. 
 
ᐅᒪᔪᕐᓂᐊᑎᒃᑯ ᑲᒪᔨᐅᕗᑦ; ᐃᖅᑲᓇᐃᔭᑦᑎᐊᓲ ᑕᐃᒪᐃᑦᑐᖃᓕᖃᐃᒻᒪᑦ. ᖁᔭᓐᓇᒥᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖃᓂᒃᑯ ᐊᐱᖅᑯᓯᑦ. ᐃᓚᖓᓂᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕈᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᐄ, ᐅᒪᔪᕐᓂᐊᑎᒃᑯ ᐃᖅᑲᓇᐅᔭᖃᖅᑯ ᑕᔅᓱᒥᖓ 
ᐱᓕᕆᐊᒥ, ᑮᓇᐅᔭᓂ ᓴᓂᕐᕙᐃᓯᒪᕕᓯ ᐊᑐᐃᓐᓇᐅᔪᓂ ᓇᓄᖅ ᐊᓐᓂᖅᓯᑲᓪᓚᓂᐊᖅᑲᑦ ᐃᓄᒻᒥᑦ, ᑮᓇᐅᔭᓂ 
ᓴᓂᕐᕙᐃᓯᒪᕕᓯ ᐃᑲᔫᓯᐊᕐᓂᐊᕐᓗᑎ ᐊᓐᓂᖅᑕᐅᔪ ᖃᑕᓐᖑᑎᖏᓐᓄ ᔭᒐᐃᔪᓄ ᐅᕝᕙᓘᓐᓂ ᑐᖁᔪᖃᖅᑲᑦ. 
ᐃᓱᒪᔪᖓ ᓴᓂᕐᕙᐃᓯᒪᒻᒪᖓᔅᓯ ᑕᔅᓱᒧᖓ ᑐᕌᖓᔪᒧᑦ? ᖁᔭᓐᓇᒥᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᕿᒥᕈᓂᐊᖅᑕᕗᑦ ᑕᐃᓐᓇ 
ᐃᓚᒋᔭᐅᓗᓂ ᐃᓚᒋᔭᖏᓪᓗᓐᓂᑦ ᐊᒻᒪᓗ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔨᐅᔪᑦ 
ᑲᑎᒪᔨᓕᖏᑦ ᐊᓯᐊᒍᑦ ᐱᓇᓱᐊᕈᓐᓇᒥᒻᒪᑕ ᒪᓕᓪᓗᒍ ᖃᓄᐃᑦᑐᓂᖓ ᐊᒻᒪᓗ ᑕᐃᒃᑯᐊ ᑕᑕᑎᕆᐊᖃᖅᑯᑦ. 
ᐅᖃᓐᖏᑦᑐᖓ ᑮᓇᐅᔭᖅᑕᖃᓪᓚᕆᓐᓂᕋᐃᓗᖓ ᐊᑐᐃᓐᓇᐅᔪᓂᒃ, ᑭᓯᐊᓂᓕ ᑕᐃᒃᑯᐊ ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᐊᑐᖅᑕᐅᔪᓐᓇᑐᒃᓴᐅᕗᑦ ᑕᐃᒪᐃᑦᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕆᐊᖓ ᖁᕕᐊᒋᔭᕋ ᑭᓯᐊᓂᒥᓕ ᒪᓕᒐᓕᐅᖅᑎᐅᖃᑎᒐ 
ᐊᐱᕆᓚᐅᕐᒪᑦ ᐃᒃᐸᒃᓴᖅ ᐊᒃᖤᐃᑦ ᒥᒃᓴᓄᑦ ᓱᕋᐃᔭᐃᑎᓪᓗᒋᑦ ᐊᖑᓇᓱᒃᑎᐅᑉ ᐱᖁᑎᖏᓐᓂᒃ. ᑕᐃᒪᓐᖓ 
ᓱᖅᑯᐃᓱᓕᕋᑦᑕ, ᑕᒪᒃᑯᐊ ᐊᖑᓇᓱᒃᑎᐅᑉ ᓱᓇᒃᑯᑖᖏᑦ ᓱᕋᑦᑕᐅᖏᓐᓇᓱᖑᒻᒪᑕ. ᐃᓚᓐᓂᒃᑯᑦ ᓱᓇᒃᑯᑖᖏᓐᓂ  

ᓱᕋᐃᑦᑎᐊᓱᖑᒻᒪᑕ ᑭᓱᒃᓴᐅᔪᓐᓂᖅᑐᑎᒃ ᐊᒻᒪᓗ ᐊᑐᕈᓐᓇᐃᓕᓪᓗᑎᒃ ᐊᒻᒪᓗ ᑕᐃᒃᑯᐊ ᓱᕋᐃᓱᖑᒻᒪᑕ 
ᐃᓪᓗᕋᓛᖑᔪᓂ ᓄᓇᓕᐅᔪᑦ ᓯᓚᑖᓂᑦᑐᓂᒃ. 
 
ᓱᕋᐃᒐᐃᒻᒪᑕ ᐃᓪᓗᕋᓛᖑᔪᓂᒃ ᐊᒻᒪᓗ ᓇᓄᐃᑦ ᐃᓴᕐᓴᓱᖑᓪᓗᑎᒃ ᐃᓪᓗᕋᓛᓄᑦ ᑕᐃᒪᓕ 
ᖃᐅᔨᔪᒪᒐᓗᐊᖅᑐᖓ ᖃᓄᐃᑦᑐᓂ ᐸᕐᓇᒍᑕᐅᔪᓂᒃ ᒥᓂᔅᑕᐅᔪᖅ ᐸᕐᓇᒍᑎᖃᕐᒪᖓ ᑕᒪᒃᑯᐊᓄ 
ᐊᓯᕙᖅᑎᐅᔪᓄᑦ ᐊᒻᒪᓗ ᐃᓄᓐᓄᑦ ᑭᓱᐃᒍᔾᔭᐅᔪᓄᑦ ᐅᕝᕙᓘᓐᓃ ᐊᑭᓕᖅᑕᐅᔪᓐᓇᕐᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᒥᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓇᓪᓕᐅᒃᑯᒪᖃᕋᔪᒃᑐᑦ ᐊᖏᕐᕋᕆᔭᐅᔪᑦ 
ᐃᓪᓗᐃᓗᓐᓂᑦ. ᑕᐃᒃᑯᐊ ᓇᓪᓕᐅᒃᑯᒫᖃᖅᑎᑕᐅᓐᓂᖅᐸᑕ ᐃᓪᓗᕋᓛᖑᔪᑦ, ᐄ ᑕᐃᒃᑯᐊ ᐊᑭᓕᖅᑕᐅᔪᓐᓇᖅᑐ 
ᓇᓪᓕᐅᒃᑯᒫᖃᕐᕕᖏᓐᓂᒃ…ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲ ᑕᒪᒃᑯᐊ ᐃᓪᓗᕋᓛᖁᑎᖃᖅᑐᑦ 
ᓇᓪᓕᒃᑯᒪᖃᖁᓪᓗᒋᑦ ᐊᑲᐅᓐᖏᓕᐅᕈᑎᖃᓐᖏᓐᓂᕐᓴᐅᒐᔭᕐᒪᑕ ᓱᕋᑦᑕᐅᔨᐊᖃᕐᓂᕈᑎᒃ ᐃᓪᓗᕋᓚᓂ ᓇᓄᕐᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᑲᒪᒋᔭᐅᑎᓪᓗᑕ, 
ᐊᒃᓱᕈᖅᐸᓚᐅᕋᓗᐊᕋᑦᑕᓴ ᓴᐳᑎᔭᐅᓯᒪᔪᒪᓪᓗᑕ ᐊᒻᒪᓗ ᑮᓇᐅᔭᖃᖅᑎᑕᐅᓗᑕ ᑕᐃᒪᓕ ᓄᓇᕗᑦ 
ᒐᕙᒪᖃᓕᕋᓗᐊᕋᑦᑕ ᓇᓪᓕᐅᒃᑯᒪᖃᕐᕕᐅᔪᓂᒃ ᐱᑕᖃᓐᖏᒻᒪᑦ ᑐᒃᓯᕋᕋᓗᐊᕈᑦᑕ ᐃᓪᓗᕋᓛᖑᔪᓄᑦ ᐊᒻᒪᓗ 
ᐊᐱᕆᔭᕋᐃᒐᑦᑎᒍᑦ ᐱᓕᕆᕕᐅᔪᑦ ᐃᑲᔪᖅᑕᐅᔪᒪᓪᓗᑕ, ᐊᖅᑭᒃᓯᓯᒪᔪᖃᕈᓐᓇᖏᒻᒪᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ, ᑖᒃᑯᐊ ᒪᕐᕈᒃ ᓄᓇᓕᐅᔪᑦ 
ᑭᒡᒐᖅᑐᖅᑕᒃᑲ ᓄᓇᖏᑕ ᖃᓂᒋᔭᖏᓐᓂᒃ ᐊᒥᓱᐊᓗᓐᓂᒃ ᓇᓄᖅᑕᖃᓱᖑᒻᒪᑕ. ᖃᐅᔨᒍᒪᒐᓗᐊᖅᑐᖓ 
ᓇᓗᓇᐃᕐᓯᔪᓐᓇᕐᒪᖔᑦᓯ ᓇᒧᒃ ᑭᓇᒧᓪᓗᓐᓂᑦ ᑕᒪᒃᑯᐊ ᐱᖁᑎᒋᔭᐅᔪᑦ ᓱᕋᒃᑕᒥᓂᐅᑉᐸᑕ ᐅᕙᒍᓐᓇᕐᒪᖔᑕ 
ᐊᖑᓇᓱᒃᑎᐅᔪᑦ ᐊᑭᓕᖅᑕᐅᔪᒪᓐᓂᕈᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᒪᓕᒐᓕᐅᖅᑎᐅᔪᖅ ᐅᓂᒃᑳᒥᒃ 
ᖃᐃᑦᑎᔪᓐᓇᖅᐸᑦ ᓇᓕᐊᓐᓂ ᐊᓯᕙᖅᑎᐅᔪᒥᒃ ᐃᓄᒻᒥᓗᓐᓂᑦ ᑮᓇᐅᔭᖃᖅᑎᑕᐅᔪᓐᓇᓂᖏᑦᑐᒥᒃ 
ᓇᓪᓕᐅᒃᑯᒫᒥᓪᓗᓐᓂᑦ, ᑕᐃᒃᑯᐊ ᐊᑎᖏᓐᓂᒃ ᖃᐃᑦᑎᔪᓐᓇᖅᐸᑦ ᐊᒻᒪᓗ ᐆᒪᔪᕐᓂᐊᖅᑎᐅᔪᑦ ᐃᑲᔪᕈᓐᓇᖅᑐᑦ 
ᑕᐃᒃᑯᓂᖓ ᓇᓪᓕᒃᑯᒫᖅᑕᕈᒪᒃᐸᑕ ᐃᓪᓗᕋᓛᖏᓐᓂᑦ, ᒪᒥᐊᓇᐅᒐᓗᐊᖅ ᑕᒪᓐᓇ ᐊᑲᐅᓐᖏᓕᐅᕈᑕᐅᓯᒪᒃᐸᑦ 
ᐃᓄᒻᒧᑦ, ᑕᐃᒃᑯᐊᓕᖃᐃ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᑲᔪᕈᓐᓇᖅᑐᒃᓴᐅᕗᑦ. 
 
ᑭᓯᐊᓂᓕ ᐅᖃᖅᑏ, ᒪᓕᒐᓕᐅᖅᑎᐅᔪᖅ ᖃᐃᑦᑎᖁᔭᕋᓗᐊᕋ ᑎᑎᖅᑲᐅᔪᓂᒃ ᑕᐃᒃᑯᐊ 
ᐊᑭᓕᖅᑕᐅᓇᓱᐊᓚᐅᕐᓯᒪᒻᒪᖔᑕ ᔭᒐᐃᔭᖏᓐᓄᑦ ᓇᓪᓕᐅᒃᑯᒪᓄᑦ ᓱᓇᒃᑯᑕᓄᑦ ᑕᒪᓂ ᑲᖏᖅᑐᒑᐱᒻᒥ 
ᐅᕝᕙᓘᓐᓃᑦ ᕿᑭᖅᑕᕐᔪᐊᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ 
 
ᐊᐱᖅᑯᑦ 169-1(6): ᑐᑭᓯᒋᐊᒃᑲᓐᓂᕐᓂᖅ ᑭᐅᔾᔪᑕᐅᔪᓄᑦ ᐅᖃᖃᑎᒋᒍᑕᐅᓂᖓᓐᓄᑦ ᐱᖁᔭᒃᓴᖅ 1 
 
ᑐᑐ: ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐅᖃᑲᐃᓐᓇᕈᒪᔪᖓ 
ᑲᑎᒪᔾᔪᑎᒥᓂᑦᑎᓐᓄᒃ ᑎᑎᕋᕐᓯᒪᔪᓂ ᐅᖃᖅᑎ. 

ᑎᓴᒻᒥᕐᒥ ᐄᐳᕈᓪ 25, ᑕᖅᑭᐅᓚᐅᖅᑐᒥ ᐊᐱᕆᓚᐅᕋᒪ ᒥᓂᔅᑕᐅᔪᒥᒃ ᐱᔾᔪᑎᖃᖅᑐᒥᒃ 
ᐅᖃᖃᑎᒋᓐᓂᐅᓚᐅᖅᑐᑦ ᐊᒻᒪᓗ ᑕᐃᒃᑯᐊ ᐊᓯᑦᔨᕆᐊᕈᑕᐅᙳᒪᔪᑦ ᐱᖁᔭᒃᓴᒧᑦ 1_ᒧᑦ. ᒥᓂᔅᑕᐅᔪᖅ 
ᑭᐅᓚᐅᕐᒪᑦ, “ᐄ, ᖁᔭᓐᓇᒦᒃ, ᐅᖃᖅᑏ. ᐄ ᒪᓕᒐᓕᐅᖅᑎᐅᔪᖅ ᓱᓕᔪᖅ ᐅᖃᖃᑎᒋᓐᓂᕐᒧᑦ ᐃᓕᖅᓯᐅᔪᓂᒃ 
ᑐᒃᓯᕋᖅᑕᐅᓯᒪᒻᒪᑕ ᒪᓕᒐᓕᐅᖅᑎᒧᑦ ᐊᒻᒪᓗ ᑲᑎᒪᔨᕋᓛᖑᔪᓂᒃ.” 
 
ᐅᖃᖅᑏ, ᐱᓇᓱᐊᕈᓯᒃ ᒪᕐᕉᒃ ᓈᑎᓪᓗᒋᒃ ᒪᐃ 8-ᒥ, ᑕᐃᒫᑦᓴᐃᓐᓇᖅ ᐊᐱᖅᑯᑎᒋᓯᒪᒻᒥᔭᕋ, 
ᖃᐅᔨᑎᑕᐅᒋᐊᒃᑲᓐᓂᕈᒪᑦᓱᖓ ᖃᖓ ᐱᔪᓐᓇᕋᔭᕐᒪᖔᒃᑭᑦ ᖃᐅᔨᒍᑏᑦ. 
 
ᐅᖃᐅᓯᖃᕐᓂᐊᕐᑐᖓ ᑲᑎᒻᒪᐅᑎᕕᓂᑦᑎᓃᑦᑐᓂᒃ ᒥᓂᔅᑕᐅᑉ ᑭᐅᒍᑎᒥᓂᖓ ᐃᒪᐃᓕᖓᔪᖅ. ᓇᑯᕐᒦᒃ, 
ᐅᖃᖅᑎ. ᓱᓕ ᐅᓪᓗᒥᒧᑦ ᓇᓗᓇᐃᖅᓯᒪᔪᒥᒃ ᑐᑦᓯᕋᕐᓯᒪᔪᖃᓐᖏᑦᑐᖅ ᑲᑎᒪᔨᕋᓛᓃᓐᖔᕐᑐᓂᒃ ᑕᒪᒃᑯᓂᖓ 
ᖃᐅᔨᒍᑎᓂᒃ. ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᕆᐊᕈᓐᓇᕐᒪᖔᒋᒃ ᑕᐃᒃᑯᐊ ᒪᕐᕉᒃ ᑭᐅᑦᔪᑎᒋᓯᒪᔭᓂ. ᓇᑯᕐᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᕐᑐᓕᕆᓂᕐᒧᑦ. ᒥᓂᔅᑕ ᕿᓚᕝᕙᒃ. 
 
ᒥᓂᔅᑕ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐅᖃᐅᓯᕆᓯᒪᔪᑦ, ᒪᒥᐊᑉᐳᖓ ᑲᑎᒻᒪᐅᑎᒥᓂᕗᑦ 
ᒫᓐᓇ ᐱᓯᒪᓐᖏᓇᒃᑭᑦ, ᑭᓯᐊᓂ ᑕᐃᑦᓱᒨᓇ ᑭᐅᒐᒪ ᒪᓕᒐᓕᐅᕐᑎᐅᑉ ᐊᐱᖅᑯᑎᖓᓂᒃ ᐅᖃᐅᑎᔪᔭᕋ 
ᐱᒋᐊᖃᕆᐊᒪ ᓱᓕ ᑐᑦᓯᕌᕆᓯᒪᔭᓐᓂᒃ ᐱᑐᐃᓐᓇᐅᖏᑦᑐᓕᕆᔩᑦ ᑲᑎᒻᒪᔨᕋᓛᖏᓐᓂᒃ. 
 
ᐅᖃᓕᕕᒋᔭᕋᓂ ᒪᓕᒐᓕᐅᕐᑎ ᑕᒪᑐᒪ ᒥᑦᓵᓄᑦ, ᐊᖏᕐᓯᒪᔭᕋ ᐱᑎᒐᔭᕐᓂᕋᕐᓱᒍ ᖃᐅᔨᒍᑎᓂᒃ ᐱᒍᒪᔭᖏᓐᓂᒃ 
ᑕᐃᒃᑯᐊ ᑲᑎᒻᒪᔨᕋᓛᖑᐃᓐᓇᕐᑐᑦ ᐱᓯᒪᒍᓐᓇᖁᓪᓗᒋᑦ ᖃᐅᔨᒪᒍᑎᓂᒃ ᐅᖃᓕᒪᐅᑎᖃᕐᑎᓪᓗᒋᑦ 
ᐃᓱᒫᓘᑕᐅᓂᖏᓐᓂᒃ ᑭᓯᐊᓂ ᑕᐃᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ ᖃᐃᑦᓯᓯᒪᓐᖏᑦᑐᑦ ᑎᑎᕋᕐᓯᒪᔪᓂᒃ 
ᐊᐱᖅᓲᑎᒥᓐᓂᒃ ᐅᕝᕙᓗ ᖃᐅᔨᒪᐅᑎᐅᒍᒪᔪᓂᒃ. ᓇᑯᕐᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᑑᑐ. 
 
ᑑᑐ: ᓇᑯᕐᒦᒃ, ᐅᖃᖅᑎ. ᐅᖃᖅᑏ, ᐊᐃᐸᔭᓕᒃ 25-ᒥ, ᑐᕌᖓᓪᓗᐊᕐᑐᓂᒃ ᑐᑦᓯᕋᕐᓯᒪᔪᖓ ᐃᓱᓕᑦᔪᑎᒋᓯᒪᔪᓂᒃ 
ᖃᐅᔨᒐᓱᐊᕐᓂᐅᓯᒪᔪᓄᑦ ᐊᒻᒪ ᑎᑎᕋᕐᓯᒪᔪᓂᒃ ᐊᓯᕈᕈᑎᓂᒃ ᐊᒻᒪ ᒥᓂᔅᑕ ᐅᖃᓪᓚᕆᑦᓯᒪᔪᖅ ᐊᖏᖅᓱᓂ, 
ᑕᐃᒃᑯᐊ ᖃᐅᔨᒪᐅᑏᑦ ᐱᔭᐅᒍᒪᓯᒪᒋᐊᖏᑦ. 
 
ᐱᓇᓱᐊᕈᓰᒃ ᒪᕐᕉᒃ ᓈᑎᓪᓗᒋᒃ ᐅᖃᓕᕐᒥᔪᖅ ᑐᑦᓯᕋᕐᑐᖃᓪᓚᕆᓚᐅᖅᓯᒪᓐᖏᒋᐊᖓ. ᑕᐃᒪ 
ᐊᐱᕆᔪᒪᕙᓪᓚᐃᔭᕋ ᒥᓂᔅᑕ, 25-ᖓᓂ ᐊᐃᐸᔭᓕᐅᑉ ᐊᖏᔪᒻᒪᑦ ᐊᒻᒪ ᑭᐅᑦᓱᓂ ᑕᒪᓐᓇ ᖃᐅᔨᒪᒍᑦ 
ᐱᔭᐅᒍᒪᓯᒪᒋᐊᖓ ᑲᑎᒪᔨᕋᓛᖑᐃᓐᓇᕐᑐᓄᑦ ᒪᓕᒐᓕᐅᕐᑎᓄᓪᓗ. ᖃᐅᔨᒪᔪᖓ ᐅᖃᖅᓯᒪᔪᖓ ᑕᐃᑲᓂ 
ᐅᓪᓗᕐᒥ, ᑕᐃᒃᑯᐊ ᓇᒻᒥᓂᖅ ᐱᔪᒪᓯᒪᒐᒃᑭᑦ ᖃᐅᔨᒍᑏᑦ. 
 
ᐊᐱᕆᔪᒪᔭᕋ ᒥᓂᔅᑕ, ᐊᖏᔪᒋᐊᖓ ᑕᐃᑦᓱᒨᓇ, ᐊᐱᕆᓯᒪᔪᒍᑦ ᐊᒻᒪ ᐊᑏᓗᒃᑲᓐᓂᖃᐃ, ᐊᐱᕆᒃᑲᓐᓂᕐᓗᒍ 
ᖃᖓ ᑕᐃᒃᑯᐊ ᖃᐅᔨᒍᑎᑦᓴᐃᑦ ᓂᕆᐅᒋᒃᑲᓐᓂᕈᓐᓇᕐᒪᖔᑦᑎᒍ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒥᒃ, ᑑᑐ. ᐃᖅᑲᐃᑎᒋᐊᑐᐃᓐᓇᕐᓗᒍ ᒥᓂᔅᑕ ᑕᐃᒪᐃᑦᑐᓂᒃ ᐱᓕᕆᐊᖃᓕᕋᐃᒐᑦᑕ 
ᑎᑎᖅᑲᓕᔭᓐᖏᑐᐊᕋᐃᒐᑦᓯ ᓯᕗᕋᑦᓯᓐᓂ, ᐊᑦᔨᒌᒍᓐᓃᓲᖑᒋᐊᖏᑦ ᐅᓪᓗᖅᓯᐅᑎᖏᑦ ᐊᒻᒪ ᓈᓴᐅᑎᖏᑦ, 
ᐃᓱᒪᕐᓱᕐᑐᑎᑦ ᑕᒪᓐᓇ ᐊᐱᖅᑯᑎᖓ ᑭᐅᔪᒫᕐᓂᐊᖔᕈᒪᑐᐊᕈᕕᐅᓪᓘᓐᓃᑦ ᑭᐅᓐᖏᑲᐃᓐᓇᑐᐃᓐᓇᕐᓗᒍ. ᒥᓂᔅᑕ 
ᕿᓚᕝᕙᒃ. 

ᒥᓂᔅᑕ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᑭᐅᔪᒪᔪᖓ ᓇᓗᓴᖅᓯᓯᒪᓂᐊᓐᖏᒻᒪᑦ. 
ᓇᓗᓕᖅᓯᒪᓂᖅᑕᖃᕐᐸᓪᓚᐃᒻᒪᑦ ᐅᕝᕙᓗ ᑐᑭᓯᓂᕐᓗᑦᓯᒪᑦᑕᖏᑉᐸᑦ ᒪᓕᒐᓕᐅᕐᑎ ᑕᒪᑐᒧᖓ ᒪᕐᕉᓐᓂᒃ 
ᑐᑦᓯᕋᐅᓯᖃᕐᒪᑦ ᒪᓕᒐᓕᐅᕐᑎ ᐊᒻᒪᓗ ᑐᑦᓯᕋᕐᓯᒪᑦᓱᑎᒃ ᑲᑎᒪᔨᕋᓛᖑᐃᓐᓇᕐᑐᑦ ᑐᑦᓯᕋᕐᓱᑎᒃ 
ᖃᓄᐃᓕᖓᒍᓯᖏᓐᓂᒃ ᖃᐅᔨᒋᐊᕐᓂᐅᓯᒪᔪᑦ. ᐅᖃᖅᑏ, ᓇᓗᓇᐃᔭᐃᒋᐊᒃᑲᓐᓂᕐᓂᕈᒪ, 
ᐅᖃᐅᑎᒋᐊᒃᑲᓐᓂᕆᐊᓪᓚᒐᔭᕐᑕᒃᑲ ᓇᓗᓇᐃᔭᐃᕕᒋᑦᓯᐊᕋᔭᕐᓱᒋᓪᓗ. ᓇᑯᕐᒦᒃ. 
 
ᐅᖃᖅᑎ: ᑑᑐ. 
 
ᑑᑐ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᑉ ᐅᖃᐅᑎᒃᑲᓐᓂᖅᓯᒪᒻᒥᔮᑎᒍᑦ ᖃᐃᑦᓯᒐᔭᕐᓂᕋᕐᓱᓂ ᑕᐃᒃᑯᓂᖓ 
ᖃᐅᔨᒪᒍᑎᓂᒃ ᑕᐃᑦᓱᒪᓂ ᒪᓕᒐᓕᐅᕐᑎᑐᐃᓐᓇᐅᓂᕐᒥᒍᑦ ᐅᕙᓂ ᒪᓕᒐᓕᐅᕐᕕᒻᒥ ᑕᐃᒃᑯᓂᖓ ᖃᐅᔨᒍᑎᓄᑦ. 
ᐸᕐᓇᑉᐹ ᑐᓂᓯᒋᐊᔅᓴᖅ ᐅᕙᓐᓄᑦ ᐊᒻᒪᓗ ᐃᓚᖏᓐᓄᑦ ᑲᑎᒪᔨᐅᔪᓄᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ 
ᐅᕝᕙᓘᓐᓃ ᑲᑎᒪᔨᕋᓛᓄᑐᐃᓐᓇᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᖅ ᓄᖑᓐᓂᖓᓂ, ᐅᖃᓚᐅᖅᑯᖓ 
ᑐᓂᓯᓂᐊᕐᓂᕋᖅᑐᖓ ᐱᓇᓱᐊᕈᓯᖅ ᓄᖑᓐᓂᖓᓂ ᐊᒻᒪᓗ ᖃᐃᑕᐅᓚᐅᖅᑯᑦ ᐴᖅᓯᒪᓪᓗᑎᑦ ᑲᑎᒪᔨᐅᑉ 
ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᔅᓱᒪ ᐅᓪᓗᖓᓂ, ᐊᐃᐳᕈᓪ 25, ᐊᐱᕆᑦᑎᐊᓚᐅᖅᑯᖓ 
ᖃᐅᔨᔭᐅᓂᖏᓐᓂ ᐅᖃᖃᑎᖃᓚᐅᕐᓂᖏᓐᓂ ᐊᒻᒪᓗ ᑎᑎᖅᓯᒪᔪᓂᑦ ᐊᓯᔾᔨᖅᑕᐅᓂᐅᓴᔪᓂᑦ ᐊᒻᒪᓗ 
ᒥᓂᔅᑕᐅᔪᖅ ᐅᖃᖅᓯᒪᕗᖅ ᑐᓂᓯᒋᐊᔅᓴᖅ ᑲᑎᒪᔨᓄᑦ ᒪᓕᒐᓕᐅᕐᕕᑎᓐᓃᑦᑐᓂᑦ ᐊᒻᒪᓗ ᑲᑎᒪᔨᕋᓛᓄᑦ. 
 
ᐊᐱᕆᔪᒪᕙᕋ ᒥᓂᔅᑕᐅᔪᖅ ᑕᒪᓐᓇ ᑐᑭᓯᑎᑦᑎᒋᐊᕐᓂᖅ ᑕᕝᕙᑑᓂᐊᕐᒪᖔᖅ ᑐᓂᓯᓂᕆᓚᐅᖅᑕᖓ 
ᑲᑎᒪᔨᐅᔪᓄᑦ ᐅᕝᕙᓘᓐᓃᑦ ᐅᖃᐅᓯᖃᑐᐃᓐᓇᖅᑐᑦ ᐃᓚᖏᓐᓂᑦ ᐊᓯᔾᔨᐅᑎᒋᒻᒪᕆᓐᓂᐊᖅᑕᖏᓐᓂ 
ᐅᖃᐅᓯᕆᓚᐅᖅᑕᖏᓐᓂ ᑕᕝᕙᓂ ᒪᓕᒐᓕᐅᕐᕕᑎᓐᓂ, ᑐᓂᓚᐅᖅᑕᖏᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑎᑦᑎᒋᐊᕈᑎᐅᔪᖅ ᑐᓂᐅᖅᑲᓚᐅᖅᑕᒃᑲ 
ᐅᖃᐅᓯᖃᑐᐃᓐᓇᖅᑯᑦ ᑎᑎᖅᓯᒪᔪᓂᑦ, ᓇᐃᓪᓕᑎᕆᐊᖅᓯᒪᓪᓗᑎᑦ. ᐊᒻᒪᓗᑦᑕᐅᖅ, ᑲᑎᒪᔨᕋᓛᖑᔪᑦ 
ᐊᐅᓪᓚᖃᑦᑕᓂᐊᖅᑐᑦ ᓄᓇᓕᓐᓄᑦ ᓄᓇᕗᒻᒥ, ᖃᐅᔨᒪᑎᑦᑎᑐᐃᓐᓇᕈᒪᕗᖓ ᓇᓗᓇᕐᓂᐊᖏᒻᒪᑦ. 
 
ᐱᓕᕆᕕᒻᒪ ᐃᖅᑲᓇᐃᔭᖅᑎᖏᑦ ᐅᖃᐅᑎᓯᒪᕙᒃᑲ ᐊᒻᒪᓗ ᐃᖅᑲᓇᐃᔭᖅᑎᑕᖃᖅᑯ ᐃᖅᑲᓇᐃᔮᓕᒻᒥᑦ 
ᑲᑎᑎᕆᓂᕐᒥᑦ ᑐᑭᓯᑎᑦᑎᒋᐊᕈᑎᓂᑦ ᑐᓂᔭᐅᒐᔭᖅᑐᓄᑦ ᑲᑎᒪᔨᕋᓛᖑᔪᓄᑦ. ᑖᓐᓇ ᐃᖅᑲᓇᐃᔭᖅᑎᐅᓂᐊᖅᑐ 
ᑲᑎᑎᕆᓂᐊᖅᑯ ᑐᑭᓯᑎᑦᑎᒋᐊᕈᑎᐅᔪᓂᑦ ᐊᒻᒪᓗ ᓄᓇᓕᓐᓂ ᓇᓕᐊᓐᓂ ᐅᖃᖃᑎᖃᓚᐅᕐᓂᖏᓐᓂ ᐊᒻᒪᓗ 
ᖃᓄᐃᑦᑑᓂᖏᓐᓂ ᐅᖃᐅᓯᐅᓚᐅᖅᑐᓂᑦ ᓄᓇᓕᓐᓂ. ᐃᑉᐸᔅᓴᖅ ᐅᖃᒃᑲᓐᓂᓚᐅᖅᑯᖓ, ᑲᑎᒪᔨᐅᔪᑦ ᑕᕝᕙᓂ 
ᒪᓕᒐᓕᐅᕐᕕᑎᓐᓂ 3-ᑕᐅᓴᓐ-ᐸᓘᕗᑦ ᑐᑭᓯᑎᑦᑎᒋᐊᕈᑎᐅᔪᑦ ᐅᕝᕙᓘᓐᓃᑦ ᐊᐱᖅᑯᓯᐅᔪᑦ ᑲᒪᒋᔭᐅᓯᒪᓕᖅᑐᑦ 
ᐅᓪᓗᒥᒧᑦ. 

ᑕᐃᒪᐃᒻᒪᑦ, ᑐᓂᓯᓂᐊᖅᑯᖓ ᑐᑭᓯᑎᑦᑎᒋᐊᕈᑎᐅᔪᓂᑦ ᑲᑎᒪᔨᕋᓛᓄᑦ ᖃᐅᔨᒪᓂᐊᕐᖓᑕ 
ᖃᓄᐃᓕᐅᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑕᐅᖁᓪᓗᒍ ᐅᖃᖅᑲᐅᒐᒪ ᒥᔅᑕ ᐊᓇᕈᐊᖅ ᐅᕙᓃᓐᓂᐊᕐᓂᕋᕐᓇᒍ 
ᐅᓪᓗᒥ. ᒥᔅᑕ ᐊᓇᕈᐊᖅ ᒪᓕᒐᓕᐅᕐᕕᑎᓐᓃᑦᑐᖅ ᐅᓪᓗᒥ. ᑎᑎᖅᑕᐅᖁᓪᓗᒍ. ᐅᖃᐅᓯᒃᑯᑦ ᐊᐱᖅᑯᓰᑦ. 
ᐃᖅᑭᑦᑐᖅ. 
 
ᐊᐱᖅᑯᑦ 170–1(6): ᑐᑭᓯᑎᑦᑎᐊᑎᑦᑎᓂᖅ ᑲᐱᔭᐅᖃᑦᑕᕐᓂᖏᓐᓄᑦ ᓄᑕᕋᐃᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᖅᑲᐅᔭᓐᓄᑦ ᑲᑎᒪᔩᑦ 
ᐅᖃᐅᓯᖃᖅᑎᓪᓗᒋᑦ, ᐅᖃᖅᑲᐅᒐᒪ ᐊᐱᕆᓂᐊᕐᓂᕋᖅᑐᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ. 
 
ᐱᔮᕆᓐᖏᒃᑲᓗᐊᖅᑐᖓ ᐊᐱᕆᓗᒍ ᒥᓂᔅᑕᐅᔪᑦ ᑭᓯᐊᓂᓕ ᓂᕈᐊᖅᑕᐅᓯᒪᓂᕋ ᑲᑎᒪᔨᐅᓗᖓ 
ᑭᒡᒐᖅᑐᕆᐊᖃᕋᒃᑭᑦ ᓂᕈᐊᕐᕕᐅᓯᒪᓂᒃᑲ. ᐃᓄᐃᑦ ᖃᐅᔨᒍᒻᒪᐅᒻᒪᑕ ᐊᒻᒪᓗ ᖃᐅᔨᒐᓱᑉᐸᒻᒪᑕ ᑭᓱ 
ᐊᑲᐅᓐᖏᓕᐅᕈᑎᐅᒻᒪᖔᖅ, ᐊᒻᒪᓗᑦᑕᐅ ᓄᑕᕋᐃᑦ ᑲᐱᔭᐅᒐᐃᒻᒪᑕ ᓴᓐᖏᓗᐊᖅᑐᓄᑦ, ᐊᑲᐅᓐᖏᓕᐅᕈᑎᓂᑦ 
ᓴᖅᑭᕐᕕᐅᕙᑉᐳᑦ ᐃᓅᖅᓴᓕᖅᑎᓪᓗᒋᑦ, ᓱᕐᓗ ᐳᕙᓪᓗᓂᕐᒥᑦ ᐊᒻᒪᓗ ᐃᓚᖏᑦ ᐃᓱᒪᒃᑯᑦ 
ᐊᑲᐅᓐᖏᓕᐅᕈᑎᖃᓕᖅᐸᑉᐳᑦ. 
 
ᐋᓐᓂᐊᖅᑐᓕᕿᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐅᖃᐅᔾᔨᓯᒪᕗᑦ ᓄᑕᕋᐃᑦ ᑲᐱᔭᐅᕆᐊᖃᒃᑲᓐᓂᕐᓂᖏᓐᓂ, 
ᓄᑖᕐᒧ ᐋᓐᓂᐊᓇᓐᖏᑦᑐᒧᑦ ᐅᕝᕙᓘᓐᓃᑦ ᐄᔭᒐᐅᔪᓂᑦ ᐊᖏᖅᑕᐅᓯᒪᔪᓄᑦ ᐊᑐᖅᑕᐅᓗᑎᑦ ᓄᓇᕗᒻᒥ.  
ᖃᐅᔨᔪᒪᕗᒍᑦ ᖃᓄᐃᑦᑐᓪᓚᑦᑖᖑᒻᒪᖔᑕ ᐋᓐᓂᐊᖅᑖᕐᓇᓐᖏᑦᑐᑦ ᐅᕝᕙᓘᓐᓃᑦ ᐋᖅᑭᒍᑎᐅᔪᑦ ᑲᐱᔾᔪᑕᐅᓂᐊᖅᑐᑦ 
ᓱᕈᓯᕐᓄᑦ ᓄᑖᖑᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᐱᓯᖃᑦᑕᕐᓂᖅ ᐋᓐᓂᐊᖅᑐᔨᕆᔨᒃᑯᓐᓄᑦ, 
ᐋᓐᓂᐊᖅᑐᓕᕆᔨᒃᑯᓐᓄᐃᓐᓇᐅᓐᖏᑦᑐᖅ ᓄᓇᕗᒻᒦᓐᓇᐅᓐᖏᑦᑐᖅ, ᑕᐃᒪᐃᖃᑦᑕᖅᓯᒪᒻᒪᑕ 50 ᐅᕝᕙᓘᓐᓃᑦ 60 
ᐊᕐᕌᒍᓂᑦ ᐊᒻᒪ ᐱᒻᒪᕆᐅᓂᖅᓴᐅᓯᒪᖅᑰᖅᑐᓂ ᓄᑮᕈᑎᓇᖅᑐᓄᑦ ᐋᓐᓂᐊᓕᓐᓄᑦ ᑲᐴᑦ. 
 
ᐅᖃᖅᑏ, ᑲᐱᓯᖃᑦᑕᓚᐅᓐᖏᓐᓂᖏᓐᓂᑦ ᓄᓇᓕᓐᓂᑦ ᐋᓐᓂᐊᓯᐅᖅᑏᑦ ᑕᒫᓂ ᓄᓇᑦᑎᓐᓂ ᐅᕝᕙᓘᓐᓃᑦ 
ᐊᓯᖏᓐᓂᑦ ᓄᓇᓕᓐᓂᑦ , ᐊᒥᓱᑲᓪᓚᓐᓄᑦ ᖃᐅᔨᓴᖅᑕᐅᖅᑳᓲᖑᕗᑦ ᖃᐅᔨᒪᑦᑎᐊᖁᓪᓗᒋᑦ 
ᐊᑲᐅᓐᖏᓕᐅᕈᑎᖃᓐᖏᒃᑲᓗᐊᕐᒪᖔᑕ ᑲᐴᑏᑦ ᓄᖅᑲᖓᑎᑦᑎᒐᓗᐊᕐᒪᖔᖅ ᐅᕝᕙᓘᓐᓃᑦ ᓄᖑᓴᐃᒐᓗᐊᕐᒪᖔᖅ 
ᐊᒻᒪ ᐊᔅᓱᕈᓗᐊᓐᖏᒃᑲᓗᐊᒻᒪᖔᖅ ᒥᑭᔫᓗᓂᓗ. 
 
ᑕᐃᒪᐃᒻᒪᑦ ᑲᐱᓯᖃᑦᑕᖅᐳᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᖃᐅᔨᓴᖅᑕᐅᓯᒪᓪᓗᑎᒃ ᐊᖏᕈᑕᐅᓯᒪᓪᓗᑎᓪᓗ 
ᑲᓇᑕᒥ ᐄᔭᒐᓕᕆᔩᑦ ᐱᓕᕆᔨᖏᓐᓄᑦ ᑲᓇᑕᒥ ᐋᓐᓂᐊᖅᑐᓕᕆᔨᕐᔪᐊᒃᑯᓐᓂᑦ ᓴᖅᑭᑕᐅᓂᐊᖅᑐᑦ. ᑕᒪᑐᒧᖓᓕ, 
ᐳᒐᓪᓗᓇᓐᖏᑦᑐᖅ, ᑲᐴᑎᐅᔪᖅ ᓴᖅᑭᖅᑎᑕᕗᑦ, ᑖᓐᓇ ᑲᐴᑦ ᐆᒧᖓ ᐊᑐᖅᐳᖅ, ᐃᑲᔪᕋᓱᑦᑐᑎᒃ 
ᐳᕙᓪᓗᓐᓇᐅᕙᑦᑐᓂᒃ. 
 
ᐳᕙᓪᓗᓐᓇᖅ ᐳᕙᒃᑯᑦ ᐃᒻᒪᓐᓇᖅᐳᖅ ᓴᖅᑮᔾᔪᑕᐅᓗᐊᖅᐸᑦᑐᓂ ᕿᒥᕐᓘᑉ ᖃᕋᓴᐅᓪᓗ ᐃᒪᕆᐊᖓᓄᑦ ᐊᒻᒪ 
ᖁᐱᕐᕈᐊᕐᔪᓄᑦ ᐊᒻᒪ ᓯᐅᓯᕆᓂᕐᒧᑦ. 

ᑕᒪᒃᑯᐊ ᓄᖅᑲᖅᑎᑕᐅᔪᓐᓇᖅᐳᑦ ᐊᑐᕐᓗᑎᒃ ᑲᐴᒻᒥᑦ ᑕᒪᓐᓇ ᓇᓗᓇᐃᑦᑎᐊᕈᒪᕙᕋ ᐅᖃᖅᑏ, ᑕᒪᒃᑯᐊ ᑲᐴᑏᑦ 
ᖃᐅᔨᓴᖅᑕᐅᑦᑎᐊᖅᓯᒪᕗᑦ ᐊᒻᒪ ᐊᖏᕈᑕᐅᑦᑎᐊᖅᓯᒪᓪᓗᑎᒃ ᐱᓕᕆᔨᐅᔪᓄᑦ ᐱᒻᒪᕆᐅᓪᓗᑎᓪᓗ 
ᖃᓄᐃᓐᖏᑦᑎᐊᖅᑎᑦᑎᓇᓱᐊᕐᓂᕐᒧᑦ ᓱᕈᓯᓛᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᒻᒧᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖃᑦᑕᖅᓯᒪᕗᒍᑦ ᑕᐃᒃᑯᐊ ᑲᐱᔭᐅᖃᑦᑕᓚᐅᖅᑐᑦ 1970-ᖏᓐᓂᑦ 
ᓯᕗᕐᖓᒍᓪᓘᓐᓃᑦ ᑕᐃᒃᑯᐊ ᑲᐱᔭᐅᖃᑦᑕᕆᐊᓕᓚᐅᖅᐳᑦ, ᐊᒻᒪ ᓱᓕ ᑲᐱᓯᖃᑦᑕᖅᐳᑦ. ᓘᑦᑕᖅᑕᖃᓚᐅᕐᒪᑦ 
ᐅᕙᑦᑎᓐᓄᑦ ᓇᓗᓇᐃᖅᓯᔪᒥᒃ ᐊᑲᐅᓐᖏᓕᐅᕈᑎᑕᖃᕐᒪᑦ ᑲᐱᔭᐅᕙᑦᑐᓄᑦ ᒥᑭᓗᐊᖅᑎᓪᓗᒋ5 ᐅᕝᕙᓘᓐᓃᑦ 
ᐊᖏᓗᐊᖅᑎᓪᓗᒍ ᑲᐴᒻᒦᑦᑐᖅ. 
 
ᐊᑲᐅᓐᖏᓕᐅᕈᑎᑕᖃᖅᓯᒪᕚ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒪᔭᖏᓐᓂᑦ ᑲᐱᓯᖃᑦᑕᕐᓂᕐᒧᑦ ᓱᕈᓯᕐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᓯᒪᓐᖏᓚᖓ ᐱᒻᒪᕆᐅᔪᓂᒃ ᐊᑲᐅᓐᖏᓕᐅᕈᑎᖃᖅᑐᓂᒃ 
ᑲᐱᔭᐅᔪᒥᓂᕐᓂᒃ. ᑲᐱᓯᖃᑦᑕᕐᓂᖅ ᑭᒃᑯᑐᐃᓐᓇᕐᓂᒃ, ᓱᕈᓯᕐᓂᒃ, ᐃᓐᓇᑐᖃᕐᓂᒃ ᐳᕙᓪᓗᓇᓐᖏᑦᑐᒧᑦ ᐋᖅᑭᔅᓯᒪᕙᕗᑦ 
ᐆᑦᑑᑎᒋᓗᒍ, ᖃᑦᑏᓐᓇᒻᒪᕆᐅᕗᑦ ᐊᑲᐅᓂᖏᓕᐅᕈᑎᐅᕙᑦᑐᑦ ᑭᒥᔫᓪᓗᑎᓪᓗ. 
 
ᐅᖃᕈᓐᓇᓐᖏᓚᖓ ᖃᓄᐃᓐᓂᕐᒪᖔᑕ 1970-ᖏᓐᓂᑦ. ᑭᓯᐊᓂ ᐅᖃᖅᑏ ᐅᖃᕈᓐᓇᖅᐳᖓ ᐱᔪᓐᓇᕐᓂᖃᕐᓗᖓ 
ᐃᓚᖓᒍᑦ ᑲᐱᔭᐅᖃᑦᑕᕐᓂᓕᒫᑦ ᓄᓇᕗᒻᒥ ᒪᓕᒻᒪᑕ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ , ᐋᓐᓂᐊᖅᑐᓕᕆᓂᕐᒧᑦ 
ᒪᓕᒐᑦᑎᓐᓂᒃ ᐊᑐᖅᑕᐅᖁᔭᐅᓪᓗᑎᓪᓗ ᐱᓪᓗᒍ ᐃᓚᖏᑦ ᐋᓐᓂᐊᑦ ᓴᖅᑭᐊᕙᒻᒪᑕ. 
 
ᖃᓄᐃᓐᓂᖅᑕᖃᖅᑐᒥᓂᐅᑐᐃᓐᓇᕆᐊᖃᖅᐳᖅ ᑲᐱᓯᖃᑦᑕᕐᓂᕐᒧᑦ ᑲᓇᑕᒥ, 50-ᖏᓐᓂᑦ 60-ᖏᓐᓂᑦ ᐅᕝᕙᓘᓐᓃᑦ 
70-ᖏᓐᓂᑦ, ᑭᓯᐊᓂ ᐅᖃᖅᑏ, ᐅᖃᐅᓯᕆᔪᓐᓇᓐᖏᓚᒃᑲ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᕙᕋ ᑭᐅᔾᔪᑎᖓ ᑭᓯᐊ ᑭᐅᓪᓚᑦᑖᕈᓐᓇᓐᖏᓐᓂᕙᕋ 
ᐱᐅᓐᓂᕐᒪᖔᖅ ᑲᐴᑦ ᐱᐅᓐᓂᖏᒻᒪᖔᕐᓘᓐᓃᑦ. ᖃᐅᔾᔨᑎᖃᓪᓚᑦᑖᓐᖏᑦᑐᐃᓐᓇᐅᒐᓐᓄᒃ ᑲᐴᑏᑦ ᒥᔅᓵᓄᑦ 
ᐃᓕᓐᓂᐊᖅᓯᒪᓐᖏᓐᓇᑦᑎᒃᑯ. 
 
ᐊᐱᖅᑯᑎᒐᓕ, ᖃᐅᔨᓴᖅᑕᐅᔪᓐᓇᖅᐹ ᑲᐴᑎᐅᖃᑦᑕᓚᐅᖅᑐᑦ 70-ᖏᓐᓂᑦ ᓱᕈᓯᕐᓄᑦ, ᐊᑐᖅᑕᐅᔪᓐᓃᖅᑐᑦ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒥ, ᐅᖃᖅᑎ. ᐅᖃᖅᑎ, ᖃᓄᐃᓕᐅᕈᓐᓇᖅᑯᖓ ᒪᓕᒐᓕᐅᖅᑎᒧ 
ᐅᖃᖃᑎᖃᕐᓂᐊᕐᓗᖓ ᐊᖏᔪᖅᑲᕆᔭᐅᔪᒧ ᐊᓐᓂᐊᖃᕐᓇᖏᑦᑐᓕᕆᓂᕐᒥ ᐊᐅᓚᒃᑎᔪᖅ ᓄᓇᕗᒻᒧᑦ, ᐅᑦᑕᖅ 
ᕈᐊᐳᔅ ᖃᐅᔨᒋᐊᕐᓗᖓ ᐃᓱᒫᓗᓇᖅᑐᖃᕐᒪᖓ ᓴᖅᑭᖅᑕᐅᓯᒪᔪᓂ ᑲᐱᔭᐅᕙᑦᑐᓂᑦ ᐊᑐᖅᑕᐅᓚᐅᖅᑐᓂᑦ  

1970ᖏᓐᓂ ᓄᓇᔅᓯᐊᕐᒥ, ᒪᓐᓇᐅᓕᖅᑐ ᓄᓇᕗᒻᒥᓕᖅᑐᖅ ᑕᕝᕙᓐᖓ ᓄᓇᔅᓯᐊᕐᒥᑦ ᐊᒻᒪᓗ ᖃᐅᔨᒋᐊᕐᓗᖓ 
ᐊᑲᐅᓐᖏᓕᐅᕈᑎᔪᖃᕐᒪᖓ ᑕᑯᔅᓴᕈᖅᑐᓂ ᑕᒃᑯᓇᓐᖓ ᑲᐱᔭᐅᖃᑦᑐᖅᓯᒪᔪᓂᑦ.  
 
ᑕᓐᓇ ᐊᐱᖅᑯᓯᐅᕗᖅ ᒪᓕᒐᓕᐅᖅᑎᒥ. ᐅᑉᐱᕈᓱᑦᑐᖓ ᑕᓐᓇ ᑕᑯᒋᐊᕈᓐᓇᓂᐊᖅᑕᕗ. ᑎᑎᕋᖅᓯᒪᐃᕐᖓᑕ 
ᐊᒪᓗ ᖃᐅᔨᓴᐅᑎᓂ ᐱᓯᒪᑦᑎᓪᓗᑎ. ᑕᐃᒪᐃᒻᒪ, ᖃᐅᔨᒋᐊᒃᑲᓐᓂᕈᓐᓇᖅᑐᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ: ᖃᓂᒃᑯ ᐊᐱᖅᑯᓰᑦ. ᐃᓚᖓ. ᑭᖑᓪᓕᖅᐹᑦ ᐃᓚᖓ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒥᖅᑕᕋ ᒥᓂᔅᑕᐅ ᑭᐅᔾᔪᑎᖓ 
ᑭᓯᐊᓂ ᐊᐱᕆᒍᒪᔪᖓ. ᑭᖑᓪᓕᖅᐸᖅ ᐊᐱᖅᑯᓯᕋ. 
 
ᒥᓂᔅᑕ ᐅᖃᖅᑲᐅᒻᒪ ᐅᓱᒪᓇᒻᒪᕆᑦᑐᒥ ᐊᓐᓂᐊᑕᐃᓕᒪᔾᔪᒻᒥᑦ ᑲᐳᒻᒥᑦ ᐊᑎᖃᖅᑐᒥ ᐳᕐᓯᓇᐊ. ᖃᓄᑎᒋ 
ᐊᑐᖅᑕᐅᓯᒪᓕᖅᑲ ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧ ᐊᒻᒪᓗ ᐃᓄᓕᕆᓂᕐᒧ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ, ᐳᕐᓯᓇᐊ ᓚᐃᓴᑕᑕᐃᓐᓇᓚᐅᖅᑐᖅ ᐊᑐᕐᓂᐊᕐᓗᓂ 
ᑲᓇᑕᒥ. ᖃᐅᔨᓴᖅᑕᒻᒪᕆᐅᓚᐅᖅᑎᓪᓗᒍ ᐊᒻᒪᓗ ᐊᓯᖏ ᐊᒻᒪᓗ ᑐᑭᓯᐅᒪᔭᒃᑯ, ᐊᑦᑕᑎᖃᖅᓯᒪᔪᖅ 
ᓄᐊᑕᐅᓯᒪᔪᓂᑦ ᖃᐅᔨᓴᖅᑎᓪᓗᒋ ᑲᓇᑕᒥ ᑕᕝᕙᓐᖓ ᓄᓇᔅᓯᐊᕐᒥᑦ, ᔪᑳᒥᑦ, ᓄᓇᕗᒻᒥᑦ, ᐊᒻᒪᓗ ᓄᓇᕕᒻᒥᑦ. 
 
ᐅᖃᖅᑎ, ᐃᓱᒪᓇᒻᒪᕆᑦᑐᒋᔭᕋ ᑐᑭᓯᐅᒪᑦᑎᐊᕐᓗᒍ ᑲᐱᔭᐅᓂᖅ, ᐱᓗᐊᖅᑐᒥ ᒪᒃᑯᑦᑐᖁᑎᕗ, ᐃᓄᐃᑦ 
ᓴᓐᖏᑦᑐᒥ ᐊᓐᓇᐅᒪᔾᔭᐃᒃᑯᑎᓕ, ᐃᓐᓇᕗᑦ, ᐃᓱᒪᓇᒻᒪᕆᑦᑐᖅ, ᐃᑲᔪᕐᓂᖃᒻᒪᕆᒻᒪ ᐃᓅᓯᖏᓐᓂᑦ, 
ᓴᐳᒻᒥᑎᓪᓗᓂ ᐊᓐᓂᐊᓇᖅᑐᓂᑦ. ᐃᒪᐃᑦᑐᑉᐸᑦ ᐃᒡᒋᐊᓗᓐᓂᖅ, ᓄᑮᕐᓂᖅ, ᓴᐅᓐᓂᕆᓂᖅ ᐊᒻᒪᓗ ᐊᓯᖏ. 
ᐊᒻᒪᓗ ᐅᖃᖅᑎ, ᐊᖏᔪᖅᑲᕆᔭᐅᓪᓗᖓ ᐅᐸᑦᑕᐅᑎᒋᒐᔭᖅᑐᖓ ᕿᑐᓐᖓᒃᑲ ᑲᐱᔭᐅᑎᒋᐊᖅᑐᕐᓗᒋ. 
ᐃᓱᒪᔪᖓ ᑐᑭᓯᓇᑦᑎᐊᕆᐊᖃᕋᑦᑕ ᑕᔅᓱᒥᖓ. 
 
ᒪᓕᒐᓕᐅᖅᑎᐅ ᓯᕗᓂᐊᓂ ᐅᐱᖅᑯᓯᕆᖅᑲᐅᔭᖓ ᖃᓄᐃᓐᓂᕐᒪᖓᑕ 70ᖏᓐᓂ. ᖃᐅᔨᒪᓐᖏᑦᑎᐊᕋᒪ 
ᑕᒪᔅᓱᒪ ᒥᔅᓴᓄ ᑭᓯᐊᓂ ᑕᓐᓇ ᐅᖃᐅᓯᕆᒍᓐᓇᖅᑕᕋ ᖃᐅᔨᒪᒻᒪᕆᑦᑐᒧ, ᐅᑦᑕᖅ. ᕋᐳᑦ ᔭᓐ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᖃᓂᒃᑯ ᐊᐱᖅᑯᓰᑦ. ᐃᒃᑲᕐᕆᐊᓗᒃ.  
 
ᐊᐱᖅᑯᑦ 171-1(6)6: ᐃᑲᔪᖅᑕᐅᓂᖅ ᓴᒃᑯᓄᑦ ᕿᒪᑎᑦᑎᓂᐊᕐᓗᓂ ᓇᓄᕐᓂ ᐊᑲᐅᓐᖏᓕᐅᕈᑎᔪᓂᑦ 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕋ ᒥᓂᔅᑕᐅᔪᒧ ᐊᑯᐱᕝᕕᓕᕆᔨᒃᑯᓐᓄ. 
ᐱᔾᔪᑎᒋᓪᓗᒍ ᓇᓄᐃᑦ, ᐅᐱᓐᓇᕋᓂ ᓇᓄᖃᕐᒪᕆᑦᑐᒥᖓᕋᒪ ᓄᓇᑦ ᖃᓂᒋᔭᓂᑦ. ᐃᖅᑲᓇᐃᔭᖃᑎᒻᒪ 
ᑭᒡᒐᑐᓐᖏᑕᖓᓂᑦ, ᐊᒥᓱᓂ ᓇᓄᖃᖅᑐᒥᑦ. 
 
ᐊᐱᖅᑯᓯᕋ, ᐊᓯᕙᖅᑎᓪᓗᑕ ᐅᐱᕐᖓᖑᑎᓪᓗᒍ, ᐱᓗᐊᖅᑐᒥ ᐅᐱᕐᖓᖑᑎᓪᓗᒍ, ᐊᒥᓱᐊᓗᓐᓂ 
ᓇᓄᖅᑕᖃᕐᖓᑦ ᐅᒥᐊᒃᑯᖅᑐᓂ. ᕿᓚᓗᒐᖅᓯᐅᕆᐊᖃᑦᑕᕋᓗᐊᖅᑐᒍ ᐅᕝᕙᓗᓐᓂ ᑐᑦᑐᓕᐊᖅᑐᑕ, ᓴᒃᑯᐃ 
ᐊᑐᖅᐸᑦᑕᕗ ᐅᒪᔪᕋᓱᐊᖅᑐᑕ ᐊᑐᖅᑕᐅᕙᒻᒪᑕ ᑲᑉᐱᐊᓴᕆᓪᓗᑎ ᓇᓄᕐᓂᑦ. ᐃᓱᒪᑐᐃᓐᓇᖅᑐᖓ ᖃᓄᐃᑦᑐᓂ  

ᐃᑲᔪᓯᐊᕈᓐᓇᕋᔭᖅᑭᑕ ᑎᒥᐅᔪᖅ ᐱᑕᖃᖅᑎᑦᑎᒍᓐᓇᕋᔭᖅᑲᑦ ᐅᕙᑦᑎᓐᓄ ᐅᐱᓐᓇᕋᓂ ᓄᖑᑉᐸᒻᒪᑕ, 
ᒪᓐᓇᐅᓕᖅᑐ ᐊᑭᑐᔪᒻᒪᕆᐅᓕᓐᖓᑕ ᐊᑐᕈᓐᓇᕋᔭᖅᑕᕗ ᕿᒪᑎᑦᑎᓂᐊᕐᓗᑕ ᓇᓄᕐᓂ ᐊᑐᕋᔭᓐᖑᐊᑕᑦᑎᓐᓂ 
ᐅᒪᔪᕋᓱᓐᓂᐊᑕᒃᑎᓐᓂᑦ. 
 
ᐃᓱᒪᔪᖓ ᒥᓂᔅᑕᐅᔪᖅ ᑎᒥᖁᑎᖓ ᑕᕝᕗᖓ ᑕᑯᒋᐊᕈᓐᓴᕐᒪᖓ, ᖃᐅᔨᒋᐊᕐᓗᓂ ᖃᓄ 
ᐃᑲᔪᖅᑕᐅᒍᓐᓇᕐᒪᖓᑦᑕ ᑕᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓂ ᓴᓂᕐᕙᖅᓯᒪᔪᓂ 
ᐱᑕᖃᓐᖏᑎᐊᖅᑐᒍ ᑕᒃᑯᓄᖓ ᐅᕝᕙᓘᓐᓂ ᓴᒃᑯᓂᑦ ᕿᒫᑎᑦᑎᓂᐊᕐᓗᓂ ᓇᓄᕐᓂᑦ ᐅᐱᓐᓇᕋᓂ ᐃᓅᓯᑕ 
ᐃᓚᒋᒻᒪᒍ ᐊᓯᕙᕋᐃᒐᑦᑕ, ᕿᒫᑎᑦᑎᒐᓱᓐᓂᐊᑎᓪᓗᑎ ᐅᒪᔪᕐᒥᑦ.  ᐃᒻᒥᓂ ᓴᐳᒻᒥᑦᑎᐊᕆᐊᖃᕋᕕᑦ. 
ᑕᐃᒪᐃᑦᑐᓂ ᑮᓇᐅᔭᖅᑕᖃᓐᖏᑦᑐᒍ ᐅᕝᕙᓘᓐᓂ ᑮᓇᐅᔭᖅᑕᖃᓐᖏᑦᑐ ᓴᒃᑯᓄ ᕿᒫᑎᑦᑎᓂᐊᕐᓗᓂ ᓇᓄᕐᓂᑦ. 
ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐃᓚᖓᓂᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐄ, ᑕᐃᒪᓕ ᓇᓕᐊᓐᓂᒃ ᓱᓕᔪᖃᐊᓐᖏᓚᐅᑦ 
ᐱᓕᕆᕕᐅᔪᖅ ᑮᓇᐅᔭᖁᑎᖃᓐᖏᑉᐸᑕ ᑕᐃᒪᐃᑦᑐᓄᑦ, ᑭᓯᐊᓂᓕ ᐅᖃᕈᒪᔪᖓ ᒥᓂᔅᑕᒧᑦ ᑭᒡᒐᖅᑐᐃᒐᒥ 
ᓄᓇᕗᒻᒥᐅᑕᐅᔪᓂᒃ ᑕᒪᒃᓱᒧᖓ ᐊᒻᒪᓗ ᑕᒪᓐᓇ ᑲᒪᒋᓪᓗᑎᒍᑦ ᐊᒻᒪᓗ ᐃᓚᓐᓂᒃᑯᑦ ᑕᐃᒪᐃᓕᕐᓂᕈᕕᑦ 
ᐃᓱᒪᖃᑦᑕᕆᐊᖃᕋᓗᐊᕋᕕᑦ, ᑕᐃᒪᓕ ᐊᑐᐊᒐᖅᑕᖃᓐᖏᑉᐸ ᐋᖅᑭᒃᓯᒪᔪᓂ ᐃᓄᓐᓄᑦ 
ᐊᑭᓕᖅᑕᐅᖃᑦᑕᕈᒪᓂᖏᓐᓄᑦ ᓱᕋᒃᑕᐅᔪᓄᑦ, ᑕᐃᒪᓕ ᐃᒪᐃᓕᐅᖅᐱᑦ ᖃᓄᖅ ᐃᑲᔪᕈᓐᓇᖏᓐᓇᑦᑎᒍᑦ ᐊᒻᒪᓗ 
ᑕᒪᒃᑯᒧᖓ ᖃᓄᐃᓕᐅᖅᑕᐅᔪᒪᓐᖏᑦᑐᒍᑦ ᐅᕝᕙᓘᓐᓃᑦ ᑕᐃᒃᑯᐊ ᐃᑲᔪᕋᓱᐊᕋᔭᖅᐱᒋᑦ ᓄᓇᓕᖏᓐᓂ 
ᒪᓕᓪᓗᒋᑦ ᐱᔪᒪᔭᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᒃᓴᖏᑦᑎᐊᖅᑐᒍᑦ ᐃᓄᐃᑦ 
ᐊᐱᕆᖃᑦᑕᕐᓗᑎᒃ ᐆᒪᔪᕐᓂᐊᖅᑎᐅᔪᓂᒃ ᑲᑉᐱᐊᓴᕆᓂᕐᒧᑦ ᓇᓄᕐᓂᒃ ᐊᒻᒪᓗ ᐆᒪᔪᕐᓂᐊᖅᑎᖃᖅᑐᑕ 
ᓄᓇᓕᓕᒫᓂ. ᑕᐃᒪᓕ ᐃᓄᐃᑦ ᐅᖃᓚᔪᓐᓇᖅᐸᑕ ᐆᕙᕈᓐᓇᖅᐸᑕ ᐆᒪᔪᕐᓂᐊᖅᑎᒥᓄᑦ ᓄᓇᓕᐅᔪᓂᒃ 
ᐊᑲᐅᓐᖏᓕᐅᕈᑎᓕᒃᑕᖃᖅᐸᑦ ᓇᓄᕐᓄᑦ ᐊᐅᓪᓚᕐᓯᒪᑎᓪᓗᒋᑦ ᑕᐃᒃᑯᐊ ᐆᒪᔪᕐᓂᐊᖅᑎᐅᔪᑦ ᓱᓇᒃᑯᑖᖃᖅᑐᑦ 
ᑲᑉᐱᐊᓴᕆᔾᔪᑕᐅᔪᓂᒃ ᓇᓄᕐᓂᒃ, ᐃᓱᒪᓗᒃᐸᑕ ᓴᒃᑯᒥᓂᒃ ᔭᒐᐃᑐᐃᓐᓇᕐᓂᐊᕆᐊᒃ ᕿᒪᑎᑦᑎᓇᓱᐊᓗᑎᒃ 
ᓇᓄᒻᒥ ᑐᖁᓐᖏᖓᕐᓗᒍ ᓂᕿᒋᓂᐊᖏᓪᓗᒍ ᐅᖃᖃᑦᑕᕈᓐᓇᖅᑐᑦ ᐆᒻᒪᔪᕐᓂᐊᖅᑎᐅᔪᓄ ᐊᑐᓂᑦ 
ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᒡᒍᐊᕐᓇᖅᐳᖅ ᑖᒃᑯᐊ ᐱᓕᕆᕕᒋᔭᖏᑦ 
ᖃᐅᔨᐊᓚᒃᓯᓐᖏᒻᒪᑕ ᑕᒪᒃᓱᒧᖓ ᐱᕕᔾᔪᐊᖑᓂᖓᓂᒃ. ᐊᐅᔭᒃᑯ ᐊᒃᓱᐊᓗᒃ ᐱᔭᕆᐊᑐᒻᒪᑦ 
ᓇᒧᓐᖓᑲᐅᖅᑐᕕᒃᓴᐅᓐᖏᒻᒪᑦ ᐱᓗᐊᖅᑐᒥᒃ ᐃᖏᕐᕋᓪᓗᓂ. ᑕᐃᒪᓕ ᐱᓕᕆᕕᐅᔪᑦ ᐱᒻᒪᕆᐅᓂᖓᓂᒃ 
ᖃᐅᔨᓐᖏᑉᐸᑕ, ᑕᐃᒪᓕ ᑕᐃᒃᑯᐊ ᓇᒻᒥᓂᖅ ᐊᓯᕙᖅᑎᐅᔪᑦ ᓇᒻᒥᓂᖅ ᓴᐳᑎᓯᒪᓇᓱᐊᕆᐊᖃᖅᐳᑦ. 
ᑕᐃᒪᒃᑲᑦᑕ ᐅᑭᐅᖅᑕᖅᑐᒥ. 
 
ᐃᓛᓐᓂᒃᑯᑦ ᓯᓂᒃᑎᓪᓗᑕ ᓱᕋᐃᔭᐃᓱᖑᒻᒪᑕ ᓇᓄᐃᑦ ᓇᔪᖅᑕᐅᒐᓗᐊᖅᑎᓪᓗᒋᑦ ᐃᓄᖏᓐᓄ ᑕᕝᕙᓂᑦᑐᑎᓪᓗ 
ᓱᓇᒃᑯᑖᖏᑦ ᐊᒻᒪᓗ ᐊᐅᔭᑕᒪᑦ ᑕᐃᒃᑯᐊ ᓂᕿᒃᓴᑎᓐᓂᒃ ᐱᓱᖑᒻᒪᑕ. ᐊᐅᔭᐅᓚᐅᖅᑐᒥ, ᓄᓕᐊᕋᓗ  

ᐊᐅᓪᓚᕐᓯᒪᓪᓗᓄ, ᐊᒃᑐᓇᓕᐅᕋᓱᐊᓚᐅᕋᒪ ᐅᔾᔪᒐᔭᒥᒃ ᐊᒻᒪᓗ ᓇᓄᕐᒧᑦ ᐱᔭᐅᓐᓂᖅᑐᓂᒃ ᓯᓂᒃᑎᓪᓗᓄᑦ 
ᓴᓂᑦᑎᐊᑎᓐᓂᒃᑲᓗᐊᖅᑎᓪᓗᒍ. ᑕᒪᔾᔭ ᑕᐃᒪᐃᑦᑐ ᑐᐊᕕᕐᓇᖅᑐᔪᑦ ᐅᖃᐅᓯᕆᔭᒃᑲ. ᓄᓇᓕᑦᑎᓐᓂ 
ᖃᐅᔨᕙᒃᑲᑦᑕ ᐊᐅᔭᑕᒪᑦ ᐊᒻᒪᓗ ᐊᖑᓇᓱᒃᑎᐅᔪᑦ ᐊᒥᓱᓂᒃ ᔭᒐᐃᑐᐃᓐᓇᖅᐸᒻᒪᑕ ᓴᒃᑯᓂᒃ 
ᕿᒪᑎᑦᑎᓇᓱᐊᖅᑐᑎᒃ ᓇᓄᕐᓂᒃ ᓄᓇᖁᑎᓐᓂ. 
 
ᖃᐅᔨᒍᒪᒐᓗᐊᖅᑐᖓ ᐱᓕᕆᕕᐅᔪᖅ ᐸᕐᓇᒍᑕᐅᔪᒥᒃ ᐱᑕᖃᕐᒪᖔᑕ ᐃᑲᔪᕈᓐᓇᕋᔭᖅᑐᓂᒃ ᕿᑭᖅᑕᕐᔪᐊᒥ 
ᐊᒻᒪᓗ ᑲᖏᖅᑐᒐᐱᒻᒥ ᐃᑲᔪᖅᑕᐅᔪᓐᓇᖅᑐᓂᒃ ᐅᐱᓐᓇᕋᓂ ᑕᐃᒪᐃᑦᑐᖃᕆᐊᖃᓪᓚᕆᑦᑐᖅ ᐊᒻᒪᓗ ᐃᓕᒃᓯ 
ᑕᒪᒃᑯᓂᖓ ᐃᒃᐱᒋᔭᖃᓗᐊᓐᖏᓇᒃᓯ. ᑕᐃᒪᓕ ᐱᓕᕆᕕᐅᔪᑦ ᖃᓄᖅᑐᕋᓱᐊᕈᓐᓇᖅᐸᑦ ᐃᑲᔪᕋᓱᐊᕐᓗᑎᒃ 
ᑕᐃᒪᐃᒃᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ 
ᐊᐱᖅᑯᑎᖏᓐᓄᒃ ᐊᒻᒪᓗ ᑐᒃᓯᕋᖅᑕᖏᓐᓄᑦ. ᐃᒃᑲᕐᕆᐊᓗᒃ, ᓇᒥᓕᒫᖅ ᓇᓄᖅᑕᓕᒃ 
ᓄᓇᖁᑎᖏᓐᓂᑐᓐᖏᑦᑐᖅ. ᐊᓯᖏᑦᑕᐅᑦ ᓄᓇᓕᐅᔪᑦ ᑕᒪᒃᑯᓂᖓ ᖃᐅᔨᖃᑦᑕᕐᒥᔪᑦ ᑕᑉᐸᓂ 
ᐱᓂᖅᐸᐅᔪᒃᓴᐅᕗᑦ. 
 
ᑕᐃᒪᓕ ᐆᒪᔪᕐᓂᐊᑎᑕᖃᕈᑎᕙ ᑕᒪᒃᑯᐊ ᐃᑲᔪᖃᑦᑕᓂᐊᕐᒪᑕ ᓄᓇᖏᓐᓂ. ᖃᐅᔨᒪᔪᖓ ᐃᓄᐃᑦ 
ᐃᑲᔪᖅᑕᐅᔪᒪᔪᑦ, ᑭᓯᐊᓂᓕ ᐅᒪᔪᕐᓂᐊᖅᑎᐅᔪᑦ ᐅᐊᑦᑎᔭᕆᐊᖃᖅᐸ ᐅᓐᓄᐊᓕᒪ ᑐᐱᖏᓐᓂᒃ ᑕᒪᓐᓇ 
ᐱᓗᐊᕐᒪᑦ. ᐊᒥᓱᐊᓗᐃᑦ ᐃᓄᐃᑦ ᐊᐅᓪᓚᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ ᐊᐅᓪᓚᖅᐸᒃᑐᑦ ᐊᐅᓪᓚᕈᒪᒐᒥᒃ 
ᐊᓯᕙᕐᓗᑎᒃ. ᑕᐃᒪᓕ ᐆᒪᔪᕐᓂᐊᖅᑎᖃᖅᑎᑦᑎᔪᓐᓇᖅᑐᒍᑦ ᑐᐊᕕᕐᓇᖅᑐᖃᓕᕐᓂᖅᐸᑦ ᑭᓯᐊᓂᓕ 
ᐅᓐᓄᐊᓕᒫᖅ ᐊᑐᐃᓐᓇᐅᔪᓐᓇᖏᑦᑐᑦ ᓴᒃᑯᖃᕐᒥᔪᑦ ᕿᒪᑎᑦᑎᔪᓐᓇᖅᑐᑦ ᓇᓄᕐᓂᒃ. 
 
ᓂᐅᕕᖃᑦᑕᕆᐊᖃᕈᑦᑕ ᓴᒃᑯᓂᒃ ᐊᓯᕙᖅᑐᓕᒫᓄᑦ ᐊᒃᓱᐊᓗᒃ ᑕᒪᓐᓇ ᐊᑭᑦᑐᕈᓐᓇᕐᒪᑕ. ᐆᒪᔪᕐᓂᐊᑎᕗᑦ 
ᐊᑭᓕᖅᓱᖅᑕᐅᓪᓗᑎᒃ ᐃᖅᑲᓇᐃᔭᖅᑎᐅᒻᒪᑕ ᑕᐃᒪᓕ ᑐᐊᕕᕐᓇᖅᑐᖃᓕᕐᓂᖅᐸᑦ ᖃᐅᔨᒃᑲᖅᑕᐅᔪᓐᓇᖅᑐᑦ. 
 
ᐊᒻᒪᓗᑦᑕᐅᖅ, ᕿᒻᒦᑦ ᒪᓕᑦᑎᑕᐅᓗᑎᑦ ᐊᓯᕙᖅᑎᐅᔪᓄᑦ, ᐱᓗᐊᖅᑐᒥ ᐊᑯᓂᐅᓂᐊᖅᑐᓄᑦ, 
ᖃᐅᔨᑎᑦᑎᔪᓐᓇᕐᓂᖏᓐᓄᑦ ᐃᓄᓐᓂᑦ ᐅᐱᕐᖏᔪᓂᑦ ᓱᕋᑦᑕᐅᓂᐊᓐᖏᒻᒪᑕ ᑐᐱᖏᑦ ᐊᒻᒪᓗ ᐊᑐᖅᐸᑦᑕᖏᑦ 
ᑭᓱᑐᐃᓐᓇᐃᑦ. ᕿᒻᒦᑦ ᖃᐅᔨᒪᓲᖑᕗᑦ ᓇᓄᕐᒥᑦ ᐊᒡᒋᖅᑐᖃᓕᕋᐃᒻᒪᑦ ᐅᕝᕙᓘᓐᓃᑦ ᓇᓄᖅᑕᖃᓕᕐᒪᖔᖅ. 
ᖃᐅᔨᒃᑲᐃᔪᓐᓇᖅᑯᑦ ᐃᓄᓐᓂᑦ ᐅᓐᓄᒃᑯᑦ. ᑕᒪᓐᓇ ᐆᑦᑑᑎᐅᒋᕗᖅ ᓇᒻᒥᓂᖅ ᐃᑲᔪᕈᓐᓇᓂᕐᒥᑦ 
ᐊᑐᖅᑕᐅᔪᓐᓇᖅᑐᑦ, ᕿᒦᑦ ᐅᐊᑦᑎᔨᑦᑎᐊᕙᐅᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᐃᓚᒋᐊᕈᑏᑦ. ᑭᖑᓪᓕᖅᐹᖅ ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑭᖑᓪᓕᖅᐹᕆᓕᕋᒃᑯᑦ ᐃᓚᒋᐊᕈᑎᒋᓪᓗᒍ, 
ᒪᕐᕉᓐᓂᒃ ᐊᐱᖅᑯᓯᖃᕐᓂᐊᖅᑯᖓ ᑕᒪᓐᓇ ᓈᒻᒪᔅᓯᓂᐊᓕᕐᖓᑦ ᐱᔪᓐᓇᕐᓂᕆᔭᕋ ᐅᓪᓗᒥᒧᑦ. 
 
ᖃᐅᔨᒃᑲᐃᒍᒪᕗᖓ ᑲᑎᒪᔨᐅᔪᓂᑦ ᕿᒻᒦᑦ ᐅᓪᓗᒥᐅᓕᖅᑐᑦ ᑐᑭᓯᓯᒪᓐᖏᑦᑑᓕᕐᖓᑕ ᐅᕙᑦᑐᑦ ᐃᓅᔪᒍᑦ ᐊᒻᒪᓗ 
ᑲᑉᐱᐊᑦᑕᐅᓪᓗᑎᑦ ᐅᓪᓗᒥᐅᓕᖅᑐ. ᐃᓱᒪᕗᖓᓕ ᐃᓄᓕᒫᑦ ᐊᒻᒪᓗ ᖃᐅᔨᒪᔪᐃᓐᓇᐅᒋᐊᖃᖅᑯᑦ ᐅᓪᓗᒥᒧᑦ. 
ᖃᓄᐃᑦᑐᑐᐃᓐᓇᕐᓂᑦ ᖃᐅᔨᓵᖑᓯᒪᓕᖅᑯᑦ ᓇᓄᐃᑦ ᓄᓇᑦᑕ ᖃᓂᒋᔮᓂ. ᐊᐱᖅᑯᓯᕆᔭᕋᓕ ᐱᔾᔪᑎᖃᖅᑐ 
ᐅᖅᓱᖅᑐᖅ ᖃᓂᒋᔮᓄᑦ ᐅᕝᕙᓘᓐᓃᑦ ᐅᖅᓱᖅᑑᒥ. 
 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

911 

ᓄᖅᑲᖓᑎᑕᐅᓂᖅᑕᖃᓚᐅᖅᑯ ᒫᓐᓇᑕᐅᑎᒋᐅᓪᓗᓂ ᓇᓄᕐᓂᐅᓂᕐᒧᑦ ᑕᒫᓂ ᓄᓇᓕᐅᔪᓂᑦ 
ᒫᓐᓇᕈᓘᓚᐅᖅᑐ. ᐱᔾᔪᑎᖃᖅᑐᑎᑦ ᓇᓄᐃᑦ ᖃᑦᑏᓇᐅᓗᐊᓕᕐᓂᖏᓐᓄᑦ ᐊᒻᒪᓗ ᐱᑕᖃᕈᓐᓃᖅᑐᓂ. ᐃᓄᐃᑦ 
ᐅᖅᓱᖅᑑᒥ ᖃᐅᔨᒪᕗᓪᓕ ᖃᑎᐅᓂᖏᓐᓂ ᓇᓄᐃᑦ ᑕᒫᓂ ᖃᓂᒋᔮᓂ. ᒐᕙᒪᒃᑯᑦ ᐅᑉᐱᕈᓱᖔᓚᐅᖅᑯᑦ 
ᖃᐅᔨᓴᖅᑎᐅᔪᓂᑦ ᑕᒪᓐᓇ ᖃᐅᔨᓴᐅᑎᒋᔭᖏᑦ ᑕᒻᒪᖅᓯᒪᒐᓗᐊᖅᑎᓪᓗᒋᑦ. 
 
ᑕᒪᓐᓇ ᓄᖅᑲᖓᓂᐅᔪᖅ ᐋᖅᑭᑦᑕᐅᓚᐅᖅᑯ ᐊᑐᖅᑕᐅᒐᑎᑦ ᐱᖅᑯᓯᑐᖃᐃᑦ ᖃᐅᔨᒪᐅᑎᖏᓐᓂ. ᐃᒻᒪᖃ 
ᑕᒪᓐᓇ ᓱᓕᕗᖅ ᐊᓯᖏᓐᓄᑦ ᒐᕙᒪᒃᑯᓐᓄᑦ ᖃᐅᔨᓴᐅᑎᐅᔪᓂᑦ ᐃᓄᐃᑦ ᖃᐅᔨᒪᔭᖏᑦ 
ᓱᓕᓐᖏᓂᖅᓴᐅᓂᐅᑎᑦᑐᒋᑦ. ᑕᒪᓐᓇ ᐊᑐᖅᑕᐅᔪᔅᓴᐅᒋᕗᖅ ᖃᐅᔨᓴᖅᑏᑦ ᐅᑉᐱᕆᔭᐅᓪᓗᑎᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᓱᕙᓕᑭᐊᖑᑎᑕᐅᓪᓗᑎᑦ. ᐃᓅᓪᓗᑖ, ᑕᒫᓐᓂ ᓄᓇᖅᑲᖅᑐᒍᑦ 
ᐱᖃᑕᐅᑎᑕᐅᖃᑦᑕᓚᐅᖅᑕᓕ ᑕᒪᒃᑯᐊ ᖃᓄᐃᓕᐅᖅᑕᐅᓕᖅᑎᓪᓗᒋᑦ ᐊᑲᐅᓐᖏᓕᐅᕈᑎᒋᕙᑦᑕᕗᑦ ᖃᐅᑕᒫᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᓐᖏᓚᕋᓕ ᐃᓚᖏᓐᓂ 
ᐅᖃᐅᓯᕆᔭᐅᖏᓐᓂ ᑲᑎᒪᔨᐅᔫᑉ. ᐃᓚᖏᑦ ᕿᒻᒦᑦ ᖃᐅᔨᒻᒪᑕᒻᒪᕆᐅᕗᑦ ᐊᒻᒪᓗ ᖃᐅᔨᒪᕗᖓ 
ᐊᑲᐅᓪᓚᕆᑦᑐᓂᑦ ᐅᐊᑦᑎᔨᐅᔪᓐᓇᕐᖓᑕ. ᖃᐅᔨᒪᖃᓯᐅᑎᕗᑦ ᖃᐅᔨᒪᔭᑦᑎᓐᓂ ᐆᒪᔫᔪᓂᑦ. 
 
ᐱᔾᔪᑎᒋᓪᓗᒍᑦ ᓇᓄᐃᑦ ᖃᐅᔨᓴᖅᑕᐅᓂᖏᓐᓂ, ᑕᒪᓐᓇ ᐱᓕᕆᐊᖑᐃᓐᓇᖅᑯ ᐱᓕᕆᕕᑦᑎᓐᓂ. 
ᐅᖃᖅᓯᒪᕗᒍᑦ ᐅᓪᓗᐃᑦ ᓯᕗᓪᓕᖅᐹᖓᓐᓂᑦ, ᓄᓇᕗᑦ ᒐᕙᒪᒃᑯᖏᑦ, ᐊᑐᕐᓂᐊᕐᓂᕋᖅᑐᑕ 
ᖃᐅᔨᒪᔭᐅᓂᖏᓐᓄᑦ ᐃᓄᓐᓄᑦ ᐊᒻᒪᓗ ᐊᔪᓐᖏᓂᐅᔪᓄᑦ ᑕᒪᒃᑯᓇᖓᑦ ᖃᐅᔨᓴᖅᑕᐅᔪᓂᑦ. 
 
ᑕᒪᓐᓇ ᐃᖅᑲᓇᐃᔮᕆᕙᕗᑦ ᐊᒻᒪᓗ ᐊᑐᕐᓂᐊᖅᑐᑎᒍ. ᐃᖅᑲᓇᐃᔭᖃᑎᒌᑦᑎᐊᓂᖅᓴᐅᓂᐊᖅᑯᒍᑦ ᓄᓇᓕᓐᓂ. 
ᐃᖅᑲᓇᐃᔭᖃᑎᖃᖅᑯᖓᑦᑕᐅᖅ ᑲᑎᒪᔨᐅᔪᒥᑦ ᑭᒡᒐᖅᑐᐃᔪᒥᑦ ᐅᖅᓱᖅᑑᒥ. ᑕᒪᓐᓇ ᖃᐅᔨᓴᕐᓂᐅᔪᖅ 
ᐊᑐᖅᑕᐅᓚᐅᖅᑯ ᓄᓇᓕᓐᓂ ᖃᐅᔨᒪᔭᐅᓂᖏᓐᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 
 
ᐅᕙᒍᑦ ᓄᓇᕗᑦ ᒐᕙᒪᒃᑰᔪᖑᑦ ᓈᓚᑉᐸᑉᐳᒍᑦ ᐃᓄᓐᓄ ᓄᓇᕗᒻᒦᑦᑐᓂᑦ. ᕿᓂᖅᑯᒍᑦ ᐅᖃᐅᓯᕆᔭᐅᔪᓂᑦ 
ᑲᒪᑦᑎᐊᓂᕐᒥᑦ ᐅᒪᔪᓕᕆᓂᕐᒥᑦ. ᑕᑯᔅᓴᐅᒻᒪᕆᑉᐳᖅ ᒫᓐᓇᐅᔪᖅ ᑲᑎᓐᖓᓂᖅᓴᒥᑦ 
ᐃᖅᑲᓇᐃᔭᖃᑎᖃᖅᐸᓕᕋᑦᑕ ᐃᓄᓐᓂ ᓄᓇᕗᒻᒦᑦᑐᓂᑦ ᒐᕙᒪᐅᓚᐅᖅᑐᑦ ᓴᓂᐊᓂᑦ. ᐊᒻᒪᓗᑦᑕᐅᖅ, ᑕᒪᓐᓇ 
ᓄᑖᖅ ᐱᒋᐊᖅᑎᑕᐅᓂᐊᖅᑐ ᐆᒪᔪᓕᕆᓂᕐᒧᑦ ᒪᓕᒐᐅᔪᖅ ᐋᖅᑭᔅᓯᒪᓗᓂ ᐃᑲᔪᕋᓱᓐᓂᑎᓐᓂ ᐃᓄᓐᓂᑦ. 
 
ᑕᒪᓐᓇ ᐱᕙᓪᓕᐊᖏᓐᓇᓂᐊᖅᑐᑦ ᐱᓕᕆᐊᕆᒐᓱᑦᑕᕗᑦ ᑕᐃᒪᐃᖏᓐᓇᓂᐊᖅᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 172–1(6): ᑭᓱᑐᐃᓐᓈᖅᑐᑦ ᑎᒻᒥᐊᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᒥᓂᔅᑕᐅᔪᒧᑦ ᐆᒪᔪᓕᕆᓂᕐᒧᑦ, 
ᐃᐳᑭᕝᕕᓕᕆᔨᒃᑯᓐᓄᑦ. 
 
ᑲᑎᒪᔨᐅᔪᖅ ᐅᖅᑯᕐᒥᐅᓄᑦ, ᓱᓕᓪᓚᕆᑉᐳᖅ ᐃᓚᖏᑦ ᕿᒻᒦᑦ ᑲᑉᐱᐊᑕᒻᒪᕆᐅᕗᑦ, ᖃᐅᔨᒪᓐᖏᒻᒪᕆᑉᐳᑦ 
ᖃᓄᖅ ᐅᐊᑦᑎᒋᐊᔅᓴᖅ ᐅᕙᑎᓐᓂᑦ ᓇᓄᕐᓂᑦ ᐊᒻᒪᓗ ᑕᐃᒪᐃᖏᓐᓇᓂᐊᖅᑯ ᕿᒻᒥᓄᑦ. ᐃᓚᖏᑦ ᕿᒻᒦᑦ 
ᑕᑯᔪᒪᓐᖏᒻᒪᕆᑉᐳᑦ ᐅᕝᕙᓘᓐᓃᑦ ᓇᐃᔪᒪᓐᖏᒻᒪᕆᑉᐳᑦ ᓇᓄᕐᓂᑦ. ᐊᐱᖅᑯᓯᕆᔭᕋᓕ ᐅᓪᓗᒥᐅᓕᖅᑐᖅ; 
ᓄᓇᓖᑦ ᓂᒃᑯᓕᐅᖅᐸᑦᑐᑦ ᐊᒻᒪᓗ ᐱᑦᑎᓕᐅᖅᐸᑦᑐᑦ ᐊᒻᒪᓗ ᖃᓄᑐᐃᓐᓇ ᐊᑐᖅᐸᑦᑐᑦ ᓂᕿᓂᑦ. 

ᐊᐱᖅᑯᑎᒐ ᒥᓂᔅᑕᒥᒃ ᐅᓇ, ᐱᓕᕆᐊᕆᓂᐊᕐᐸᕘᑦ ᓇᐅᔭᐃᑦ ᑐᓗᒐᐃᓪᓗ ᓂᕆᕙᑦᑐᑦ ᐱᐅᓕᓂᐊᒐᑦᑎᓐᓂᒃ 
ᓂᕿᓂᒃ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒥᒃ. ᐊᓯᕙᕐᑐᐹᓘᔭᒻᒥᔪᖓᑦᑕᐅᖅ ᐊᒻᒪ ᓂᒃᑯᓕᐅᕐᐸᑦᓱᑕ 
ᐱᑦᓯᓕᐅᕐᐸᑦᓱᑕᓗ ᐊᒻᒪ ᖃᓄᑐᐃᓐᓇᖅ. ᖃᓄᐃᓐᖏᑦᑑᒐᓗᐊᖅ ᐅᓪᓗᒃᑯᑦ ᐃᓄᐃᑦ ᐊᐅᓚᔭᑦᑎᓪᓗᒋᑦ ᑭᓯᐊᓂ 
ᓴᓂᕐᕙᕋᔪᑦᑕᕗᑦ ᓂᖀᑦ ᐅᓐᓄᓕᕋᐃᒻᒪᑦ ᑕᐃᒫᒃ ᓂᕆᔭᐅᖁᓐᖏᒧᑦ ᐆᒪᔪᓄᑦ. 
 
ᐃᓱᒪᔪᖓ ᑕᐃᒫᑦᓯᐊᕐᑐᒥᒃ ᐃᑉᐱᒍᓱᑦᓯᐊᕐᓂᖅ ᓂᕿᓂᒃ, ᐅᓕᓪᓗᒋᑦ ᐅᓕᑦᓴᔭᒧᑦ ᐅᓐᓄᓕᕋᐃᑉᐸᑦ, ᐅᕝᕙᓗ 
ᐴᕐᓗᒋᑦ ᐸᐃᑉᐹᓄᑦ ᐃᑦᓯᕐᕕᓐᓄᑦ ᑕᐃᒫᒃ ᐱᔭᐅᓂᐊᓐᖏᒻᒪᑕ ᓇᐅᔭᕐᓄᑦ ᑐᓗᒃᑲᓄᓪᓗ ᐱᔭᕆᐊᑭᓈᕐᑐᒥᒃ 
ᑭᒡᒍᓯᕋ. ᑕᐃᒪ ᓴᐳᒪᔭᑦᓴᐃᑦ ᓂᕿᓯᐅᕐᑎᓄᑦ ᐱᔭᐅᓂᐊᖁᓇᒋᑦ ᓂᕿᖁᑎᑎᑦ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᓇᑯᕐᒥᒃ, ᐅᖃᖅᑏ. ᑐᑭᓯᔭᕋ ᑭᐅᒍᑏᑦ ᐊᒻᒪ ᖃᐅᔨᒪᔪᖓ ᓴᐳᑎᒋᐊᒥᒃ 
ᓂᕿᐅᓯᕐᑎᓄᒃ ᓂᖀᔭᕐᑕᐅᑦᑕᐃᓕᒪᓂᕐᒥᒃ. ᐅᓕᑦᓴᔭᒧᑦ ᐅᓕᖃᑦᑕᕋᑦᓴᐅᖏᑦᑐᑦ ᐅᕝᕙᓗ 
ᐴᖅᑲᖃᑦᑕᕋᑦᓴᐅᖏᑦᑐᑦ ᐸᐃᑉᐹᓄᑦ ᐃᑦᓯᕐᕕᓐᓄᑦ ᓂᒃᑯᓕᐊᕆᓂᐊᕐᓗᒋᑦ ᐅᕝᕙᓗ ᓂᕿᓕᐊᕆᓂᐊᕐᓗᒋᑦ. 
ᖃᐅᔨᒪᓇᔭᕐᐹ ᒥᓂᔅᑕ ᓂᕿ ᐱᐅᓐᖏᓕᔪᓐᓇᕋᔭᕐᒪᖔᖅ ᐊᓇᕐᕕᒥᓂᐅᑉᐸᑕ ᐅᕝᕙᓗ ᐋᒧᑦᑕ?ᓂᐅᑉᐸᑕ 
ᖃᓂᖏᓐᓃᓐᖔᕐᑐᓄᑦ ᐅᒪᔪᐃᑦ ᐅᕝᕙᓗ ᕿᒥᕐᕈᓯᒪᕙᑦ ᖃᓄᖅ ᑕᒪᓐᓇ ᐋᖅᑭᒍᓐᓇᕋᔭᕐᒪᖔᖅ? ᓇᑯᕐᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒥᒃ, ᐅᖃᖅᑏ. ᐃᓱᒪᔪᖓ ᑕᐃᒃᑯᐊ ᐃᓄᐃᑦ ᐊᓯᕝᕙᐅᓂᖅᓴᐃᑦ 
ᖃᐅᔨᒪᓂᖅᓴᐅᒋᐊᖏᑦ ᐅᕙᑦᑏᓐᓂᒃ ᖃᓄᖅ ᐊᓐᓇᐅᒪᑦᓯᔪᓐᓇᕆᐊᖅ ᓴᐳᒪᑦᓯᒋᐊᕐᓗ ᓂᕿᓂᒃ. ᓄᓇᒥ 
ᐆᒪᔪᐃᑦ ᓂᕿᓯᐅᓯᓐᓂᕐᒪᑕ ᐱᒋᐊᓐᖓᕐᓂᖓᓂᓂᑦ ᓄᓇᕐᔪᐊᑉ ᐊᒻᒪ ᐅᕙᒍᑦ ᖃᐅᑦᔨᑎᖃᕐᑐᑎᒍᑦ 
ᖃᓄᐃᑦᑐᑐᐃᓐᓇᕐᓂᒃ ᑎᒻᒥᐊᖃᓲᒥᐅᑎᒍᑦ ᐅᓪᓕᕕᐅᓱᑎᒍᓪᓗᓐᓃᑦ ᐊᑲᐃᓪᓕᐅᕈᑎᑦᓴᖃᕐᓂᕐᓴᐅᒐᓚᓲᖑᔪᒍᑦ 
ᐃᓚᖏᓐᓂᒃ ᓄᓇᓖᑦ. 
 
ᒪᓕᒐᓕᐅᕐᑎ ᐃᓱᒫᓘᑎᖃᕈᓂ ᓂᖀᔭᕐᑕᐅᓂᕐᒥᒃ ᐱᐅᓐᖏᓕᔭᐅᑦᔭᓐᖒᕐᓯᒍᓂᓘᓐᓂᑦ ᓂᕿᓂᒃ 
ᐅᖃᐅᑎᒍᓐᓇᐸᓪᓚᐃᔭᕋ ᐅᖃᖃᑎᖃᖁᓗᒍ ᐃᓄᓐᓂᒃ ᐊᓯᕙᐃᓐᓇᓕᒫᕐᓂᖅᓴᓂᖅ ᑕᐃᒫᒃ ᑕᒪᒃᑯᐊ 
ᓴᐳᑎᓯᒪᒍᓐᓇᓂᕐᓴᕆᒐᔭᕋᑦᑎᒍ. ᐅᖃᐅᑎᒍᓐᓇᕐᑕᒋᑦ ᐅᖃᖃᑎᖃᖁᓗᒋᑦ ᐊᐅᓪᓛᖅᓯᒪᒐᔪᑦᑐᓂᒃ 
ᐅᖃᖃᑎᒋᓗᒋᑦ ᒥᑦᓴᐃᓐᓄᑦ ᓴᐳᒪᑦᓯᓂᐅᒍᓐᓇᕐᑐᑦ ᐊᒻᒪ ᓴᐳᒪᓗᒋᑦ ᐱᐅᓐᖏᓕᒍᑕᐅᔪᓐᓇᕐᑐᑦ. ᓇᑯᕐᒥᒃ, 
ᐅᖃᖅᑏ. 
 
ᐅᖃᖅᑎ: ᓇᑯᕐᒥᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒪᒋᐊᕆᒍᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᓇᑯᕐᒥᒃ, ᐅᖃᖅᑏ. ᓇᐃᓈᕆᐊᓪᓚᓪᓗᒍ ᑐᓗᒃᑲᑦ ᓇᐅᔭᓪᓗ ᓴᐳᒪᔭᐅᒻᒪᑕ 
ᒪᓕᒐᒃᑯᑦ ᐅᖃᖅᑎ. ᐃᒃᑯᐊ ᓴᐳᒪᔭᐅᓐᖏᑦᑐᑦ? 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒥᒃ ᐅᖃᖅᑏ. ᑲᓇᑕᐅᑉ ᒐᕙᒪᖓᑕ ᒪᓕᒐᓕᐅᕐᕕᖓ ᐳᕐᑐᓂᖅᓴᐅᒻᒪᑦ 
ᑕᐃᒪ ᐊᑐᕆᐊᖃᕐᐸᕗᑦ ᑲᓇᑕᐅᑉ ᒐᕙᒪᖓᑕ ᒪᓕᒐᖁᑎᖏᑦ. ᑕᑯᓂᐊᕈᓐᓇᕐᑕᕗᑦ ᒪᓕᒐᖁᑎᖏᑦ 
ᐅᐱᓐᓇᕋᓗᐊᕋᓂ, ᐅᕙᒍᑦ ᓄᓇᕗᒻᒧᑦ ᒐᕙᒪᐅᑦᓱᑕ ᐋᖅᑭᒋᐊᕆᔪᓐᓇᖏᓐᓇᑦᑕ ᒪᓕᒐᖏᓐᓂᒃ 
ᐊᑐᓕᕐᑎᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᖓᓄᑦ. ᑕᑯᓂᐊᕈᓐᓇᕐᑕᕗᑦ ᑎᑎᖅᑲᖁᑎᖏᑦ ᒪᓕᒐᐃᑦ ᐊᒻᒪ ᐅᑯᐊᑕᒡᒐ 
ᐊᓯᕈᕆᐊᖁᒍᒥᓇᕐᑑᒐᓗᐊᓚᓗᒋᑦ. ᒪᓕᒐᐅᑎᑕᐃᑦ ᑕᒪᒃᑯᐊ ᑎᒥᐊᓄᑦ ᑐᓛᓲᓄᑦ. 
 
ᑭᓯᐊᓂ ᓯᖁᒥᑦᓯᔪᒪᓐᖏᓇᑦᑕ ᒪᓕᒐᕐᓂᒃ ᐊᑐᓕᕐᑎᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᖓᓄᑦ. ᓇᑯᕐᒥᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᕐᐹᒥ ᐃᓚᒋᐊᕆᒍᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑦ. 
 
ᓄᓇᕗᒻᒥ ᒐᕙᓚᒃᑰᓪᓗᑕ ᑕᒪᑐᒥᖓ ᐱᓕᕆᐊᖃᕋᑦᑕ ᐊᑐᕈᒪᓯᒪᓪᓗᑕᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᒐᔭᖅᐹᑦ ᑲᔪᓯᑎᑦᑎᓂᐊᕈᑦᑕ ᓄᑖᕐᒥᒃ ᒪᓕᒐᕐᒥᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓴᐳᔾᔭᐅᔪᑦ 
ᐆᒪᔪᐃᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᕈᒪᕗᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐱᓕᒻᒪᔅᓴᐃᑎᓪᓗᑕ ᒐᕙᒪᑦᑎᓐᓂᑦ.  
 
ᐱᔾᔪᑎᒋᓪᓗᒍ ᐊᐱᖅᑯᑎᖓ, ᐊᑐᕈᓐᓇᖅᐳᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐅᖃᓕᒪᑎᓪᓗᑕ ᐊᒻᒪ ᓴᐳᔾᔨᑎᓪᓗᑕ 
ᐆᒪᔪᕐᓂᒃ ᓄᓇᕗᒻᒥ ᑕᐃᒪᐃᒍᓐᓇᖅᓯᒪᑦᑎᐊᖅᐳᒍᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 173-1(6): ᐋᔩᕈᑕᐅᓯᒪᔪᑦ ᐃᓗᐃᒃᑲᐃᑦ ᑮᓇᐅᔭᐃᑦ ᐃᖃᓗᓐᓄᑦ - ᒫᓐᓇᒧᑦ ᖃᓄᐃᓐᓂᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ ᑮᓇᐅᔭᓕᕆᔩᑦ. ᖃᐅᔨᒪᓐᖏᒃᑲᓗᐊᖅᑐᖓ 
ᐱᔪᓐᓇᕐᓂᖃᕐᒪᖔᖅ ᒪᓕᒐᓕᐅᕐᕕᒻᒥ ᓯᕗᓕᐅᖅᑎᐅᓪᓗᓂ ᐅᕝᕙᓘᓐᓃᑦ ᐃᒃᓯᕙᐅᑕᐅᓪᓗᓂ ᑮᓇᐅᔭᓕᕆᔩᒃ 
ᑲᑎᒪᔨᖏᓐᓄᑦ ᑭᓯᐊᓂ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᐹ. 
 
ᐅᖃᖅᑏ, ᐃᑉᐸᔅᓴᖅ ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ ᐅᖃᓚᐅᕐᒪᑦ 
ᐊᖏᕈᑎᓕᐅᕐᓂᕋᐃᓪᓗᓂ ᒥᓂᔅᑕᖃᕐᕕᖓᓐᓂᑦ ᓄᓇᓕᐸᖑᔭᖓᓄᑦ ᐃᖃᓗᐃᑦ ᐋᔩᕈᑕᐅᔪᓄᑦ ᐃᓗᐃᒃᑲᕐᓄᑦ 
ᑮᓇᐅᔭᓄᑦ ᐊᑭᑐᔪᓄᑦ ᑐᓂᔭᐅᓯᒪᒻᒪᑦ ᐅᕝᕙᓘᓐᓃᑦ ᐅᑕᖅᑭᑐᐃᓐᓇᖅᐸᑦ ᐅᖃᐅᓯᐅᓂᐊᕐᓗᓂ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓄᑦ. 
 
ᐊᐱᕆᔪᒪᕙᕋ ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᕆᔭᖓᑦ ᑲᑎᒪᔩᑦ, ᑮᓇᐅᔭᓕᕆᓂᕐᒧᑦ ᑲᑎᒪᔩᑦ ᖃᖓᒃᑯᑦ 
ᑕᒪᑐᒥᖓ ᑕᑯᒋᐊᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

914 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓈᒻᒪᖅᑰᓐᖏᓚᖅ ᐅᕙᓐᓄᑦ ᐅᖃᐅᓯᕆᒋᐊᖓ ᐊᒻᒪ ᑭᓲᒻᒪᖔᑕ 
ᑲᑎᒪᔾᔪᑎᔅᓴᓂᒃ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᑭᓯᐊᓂ ᐅᖃᕈᓐᓇᖅᐳᖓ ᑐᓂᔭᐅᓯᒪᓕᕐᒪᑕ ᐊᒻᒪ ᐊᒥᓱᓂᒃ 
ᑮᓇᐅᔭᓕᕆᔩᑦ ᑲᑎᒪᔨᖏᑦ ᑲᑎᒪᓂᖃᓛᕐᒪᑕ ᐱᓕᕆᐊᖃᕐᓗᑎᒃ ᐱᓕᕆᐊᕆᒃᑲᔪᑦᑕᖏᓐᓂᑦ ᐊᒻᒪ ᐊᑭᑐᔪᑦ 
ᒥᔅᓵᓄᑦ 2003 ᑮᓇᐅᔭᑎᒍᑦ ᐸᕐᓇᐅᑎᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᑐᐃᓐᓇᓐᖏᓚᖓ, ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᐃᑉᐸᔅᓇᖅ ᑐᓂᔭᐅᓯᒪᓕᕐᒪᑕ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ 
ᕿᒥᕐᕈᔭᐅᓂᐊᕐᓗᑎᒃ ᑕᐃᒪᐃᒻᒪᓪᓗ ᖃᐅᔨᔪᒪᕗᖓ ᐃᑉᐸᔅᓴᕐᓗ ᐊᐱᕆᓚᐅᕆᓪᓗᒋᑦ ᓄᓇᓕᐸᐅᔭᒃᑯᑦ 
ᐊᖏᕈᑎᓕᐅᕈᒪᒻᒪᖔᑕ ᑕᒪᑐᒧᖓ ᐱᔪᓐᓇᖅᓯᑐᐊᖅᐸᑕ ᐱᓪᓗᒍ ᑕᒪᒃᑯᓂᖓ ᐃᓚᖏᓐᓂᑦ ᐱᓕᒻᒪᔅᓴᐃᔪᒪᒻᒪᑕ 
ᑕᕝᕙᓂ ᐊᕐᕌᒍᒥ ᐃᓪᓗᓕᐅᕐᓇᐅᑎᓪᓗᒍ. 
 
ᒥᓂᔅᑕ ᐃᓱᒪᕚ ᑕᒪᓐᓇ ᐊᔪᕐᓇᕋᔭᓐᖏᒻᒪᖔᖅ, ᐅᖃᐅᓯᐅᔪᓐᓇᕐᒪᖔᖅ ᐊᖏᕈᑕᐅᓗᓂᓗ, 
ᐊᖏᕈᑕᐅᓐᖏᓪᓗᑎᒃ ᑭᓯᐊᓂ ᑕᑯᒋᐊᖅᑕᐅᓗᑎᒃ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ ᓄᓇᓕᐸᐅᔭᒃᑯᑦ 
ᑲᔪᓯᒋᐊᕈᓐᓇᖁᓪᓗᒋᑦ ᐃᓚᖏᓐᓄᑦ ᑕᒪᒃᑯᓄᖓ ᐱᓕᕆᐊᓄᑦ ᐱᓕᕆᐊᕆᔪᒪᔭᖏᓐᓄᑦ ᑕᕝᕙᓂ ᐊᕐᕌᒍᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᖃᐅᔨᒪᕗᖓ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᐅᑉ ᐊᖏᔪᖅᑲᐅᑎᖏᑦ ᒥᓂᔅᑕᖃᕐᕕᖓᓐᓂᑦ ᐅᖃᖃᑎᖃᖃᑦᑕᖅᓯᒪᒻᒪᑕ 
ᓄᓇᓕᐸᐅᔭᐅᑉ ᐊᓪᓚᑦᑎᖏᓐᓂᑦ ᐱᓕᕆᖃᑎᒌᒐᓱᐊᖅᑐᑎᒃ ᑮᓇᐅᔭᓕᕆᓂᕐᒥᒃ ᐱᔾᔪᑎᒋᓪᓗᒋᑦ ᐊᑭᑐᔪᑦ 
ᑕᐃᒪᐃᒍᓐᓇᖁᓪᓗᒋᑦ ᑕᕝᕙᓂ ᒫᓐᓇᐅᔪᖅ ᐃᓪᓗᓕᐅᕐᓇᕐᒥ ᐊᒻᒪ ᑮᓇᐅᔭᑎᒍ ᐊᕐᕌᒍᒥ. 
 
ᑭᓯᐊᓂ ᑕᐃᒫᒃ ᐅᖃᓚᐅᖅᑎᓪᓗᖓᖑ, ᑕᐃᒪᐃᓐᓂᕋᓗᐊᖅᐸᑕ, ᑮᓇᐅᔭᓕᕆᔩᑦ ᑲᑎᒪᔨᖏᓐᓅᖅᑎᓪᓗᒋᑦ 
ᐊᖏᕈᑕᐅᑉᐸᑕᓗ, ᐱᕕᔅᓴᖃᕐᓂᖅ ᐃᓱᒪᒋᔭᐅᒋᐊᖃᕋᔭᕐᒥᒻᒪᑦ ᐃᓚᒋᐊᕈᑎᓄᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ 
ᐅᑎᕐᓗᑎᒃ ᒪᓕᒐᓕᐅᕐᕕᒻᒧᑦ ᐊᖏᕈᑕᐅᓪᓚᑦᑖᕐᓂᐊᕐᓗᑎᒃ. ᐱᕕᔅᓴᖃᕐᓂᕆᔭᖓᓪᓕ ᓲᖃᐃᒻᒪ, ᒪᓕᒐᓕᐅᕐᕕᒻᒥ 
ᑭᓯᐊᓂ ᑲᑎᒪᓛᕐᒥᒻᒪᑕ ᐅᑭᐊᔅᓵᒥ ᐊᑦᑑᕙ, ᓅᕖᕝᕙ ᐊᒻᒪ ᓰᑏᕝᕙ. 
 
ᐱᔾᔪᑎᐅᒻᒥᒻᒪᑦ ᐱᕕᔅᓴᖃᕐᓂᖅ. ᑭᓯᐊᓂ ᖃᐅᔨᒋᐊᕐᓂᐊᖅᐳᒍᑦ ᐊᑐᕋᔅᓴᐅᔪᓂᒃ ᖃᓄᖅ 
ᐱᓕᕆᐊᕆᔪᓐᓇᕐᒪᖔᖅᑎᒍ ᑕᒪᒃᑯᐊ ᐱᑕᖃᖁᔭᐅᔪᑦ ᓄᓇᓕᐸᖑᔭᒃᑯᓐᓄᑦ ᐃᖃᓗᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᒋᔭᕋ ᒥᓂᔅᑕᐅᔪᑉ ᑭᐅᔾᔪᑎᖓ ᑕᒪᓐᓇ ᖃᐅᔨᒋᐊᕐᓂᐊᕐᒪᒍ 
ᖃᓄᖅ ᑲᒪᒋᔭᐅᔪᓐᓇᕐᒪᖓᖅ ᐊᒻᒪᓗ ᐊᖏᖅᑕᐅᓗᓂ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᕿᒥᕈᔪᓐᓇᕐᒪᖔᖅ ᑲᒪᒋᔭᖓᓂᒃ ᓇᓕᐊᒃ ᓯᕗᓪᓕᐅᑦᔭᐅᓂᐊᕐᓗᑎᒃ 
ᕿᒥᕐᕈᔭᐅᓂᐊᖅᑐᑦ, ᑕᐃᒪᓂ ᐊᑯᓂᐅᓂᖓ ᐱᔾᔪᑎᒋᔭᐅᑉᐸᑦ, ᑕᐃᑯᓇᐃᓐᓇᖅ ᑲᒪᒋᔭᐅᓗᑎᒃ ᑕᒪᓐᓇ  

ᐱᔾᔪᑎᒋᔭᐅᔪᓐᓇᕐᒪᑕ ᑲᒪᒋᔭᐅᓂᖓᓄᑦ ᐊᑯᓂᐅᓂᖓᑕ ᕿᒥᕐᕈᔭᐅᑎᓪᓗᒍ ᐊᒻᒪᓗ ᐃᓱᒪᓕᐅᕈᑕᐅᓯᒪᑎᓪᓗᒍ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄ. ᐅᖃᖅᑏ, ᑕᒪᓐᓇ ᐊᑯᓂᐅᓂᖓ ᐃᓱᒪᒋᔭᐅᖏᓐᓇᕐᒪᑦ 
ᐃᓱᒪᒃᓴᕐᓯᐅᖅᑎᓪᓗᑕ ᑐᓂᔭᕆᐊᓕᓐᓂᑦ ᐱᓕᕆᕕᐅᔪᓂᒃ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᐅᔪᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᖅ ᐃᓱᓕᑦᑐ. ᑲᑎᒪᔾᔪᑎᒃᓴᓄᑦ 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᔪᓄᑦ. ᑲᑎᒪᔾᔪᑎᒃᓴᖅ 123. ᐅᓂᒃᑲᖏᑦ ᑲᑎᒪᑐᐃᓐᓇᖅᑐᑦ 
ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᐅᓂᒃᑳᖅᑕᖃᖅᐸᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒋᔭᐅᔪᓂᒃ ᐱᖁᔭᒃᓴᓄᑦ. 
ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. Hᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑎᕆᓂᖅ ᑎᑎᖅᑲᓂᒃ 
 
ᓴᖅᑭᑕᐅᔪᖅ ᑎᑎᖅᑲᒃ 025-1(6): ᐃᓄᐃᓐᓇᖅᑐᓐ-ᖃᓪᓗᓈᑎᑐᑦ ᐅᖃᐅᓯᑦ ᑐᑭᖏ 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐅᖃᖅᑏ. ᓴᖅᑭᔪᒪᔪᖓ ᐊᔾᔨᖏᓐᓂᒃ ᐃᓄᐃᓐᓇᖅᑐᓐ ᐅᖃᐅᓯᐅᔪᑦ ᑐᑭᖏᓐᓂᒃ 
ᐅᐊᑦᑎᐊᕈ ᐅᖃᐅᓯᕆᖅᑲᐅᔭᒃᑲ. ᑐᑭᓯᒋᐊᖁᓪᓗᒋᑦ ᒪᓕᒐᓕᐅᖅᑎᐅᔪᑦ ᐊᒻᒪᓗ ᓄᓇᕗᒻᒥᐅᑕᐅᔪᑦ 
ᐊᑐᐃᓐᓇᐅᔪᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᓂᒃ. ᖁᐊᓇᖅᑐᑎᑦ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᐅᑎᕈᒪᔪᖓ ᑲᑎᒪᔾᔪᑎᒃᓴᒧᑦ 12-ᒧᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ ᐅᑎᕈᒪᓪᓗᓂ ᑲᑎᒪᔾᔪᑎᒃᓴ 12-ᒧᑦ. 
ᐊᖏᓐᖏᑦᑐᖃᖅᐸ. ᐊᖏᓐᖏᑦᑐᖃᓐᖏᒻᒪᑕ. ᑲᔪᓯᒋᑦ ᒪᒃᓖᓐ. 
 

ᑲᑎᒪᔾᔪᑎᒃᓴᖅ 12: ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕈᔭᐅᓂᖏᓐᓄᑦ ᐱᖁᔭᒃᓴᐃᑦ 
 
ᐅᓂᒃᑳᖅ 02-1(6): ᓄᓇᓖᑦ ᐱᔪᓐᓇᕐᓯᕙᓪᓕᐊᓂᖏᓐᓄᑦ ᐃᑯᐱᒡᕕᓕᕆᔨᒃᑯᓐᓄᓗ ᑲᑎᒪᔨᕋᓛ 
ᕿᒥᕐᕈᓂᖓ ᐱᖁᔭᒃᓴᖅ 8, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᖅᐸᒃᑐᓂᒃ ᑮᓇᐅᔭᓂᒃ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓂᒃᑲᕈᒪᔪᖓ ᐱᖁᔭᒃᓴᖅ 8, ᒪᓕᒐᖅ ᐋᖅᑭᒋᐊᕆᓂᐅᔪᖅ ᐅᑎᖅᑕᖅᑐᑦ  
ᑮᓇᐅᔭᖏᓐᓂᒃ ᒪᓕᒐᖅ, ᕿᒥᕐᕈᔭᐅᓯᒪᓕᖅᑐᖅ ᑲᑎᒪᔨᕋᓛᖑᔪᓄᑦ ᓄᓇᓕᓐᓂ ᐱᔪᓐᓇᕐᓯᕙᓪᓕᐊᓂᕐᒧᑦ ᐊᒻᒪᓗ 
ᐃᑯᐱᒡᕕᓕᕆᔨᒃᑯᓐᓄᑦ ᐊᒻᒪᓗ ᑕᐃᓐᓇ ᐱᖁᔭᒃᓴᖅ ᐃᓱᒪᒃᓴᕐᓯᐅᕈᑕᐅᔪᓐᓇᕐᓯᔪᑦ ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᖁᔭᓈᑲᐃᓐᓇᕐᓗᒍ ᒪᓕᒐᖅ 68(5) ᑕᐃᒃᑯᐊ ᑲᑎᒪᔨᕋᓛᖑᔪᑦ ᐅᓂᒃᑲᖓ 
ᐱᖁᔭᒃᓴᖅ 8 ᑲᑎᒪᑐᐃᓐᓇᖅᑎᓪᓗᑕ ᑲᒪᒋᓂᐊᕐᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᒃᓖᓐ ᐊᐱᕆᒻᒪᑦ ᖁᔭᓐᓈᑲᐃᓐᓇᕐᓗᒍ ᒪᓕᒐᖅ 68(5) ᑕᐃᒃᑯᐊ ᑲᑎᒪᔨᕋᓛᖑᔪᑦ ᐅᓂᒃᑳᖓ 
ᐱᖁᔭᒃᓴᖅ 8 ᑐᓂᔭᐅᓂᐊᕐᒪᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᒋᔭᐅᓗᓂ. ᐊᖏᓐᖏᑦᑐᖃᖅᐸ. 
ᐊᖏᓐᖏᑦᑐᖃᓐᖏᒻᒪᑦ. ᑲᑎᒪᔨᕋᓚᓄᑦ ᐅᓂᒃᑳᖑᔪᖅ ᐅᓂᒃᑳᖅ ᐱᖁᔭᒃᓴᖅ 8 ᑐᓂᔭᐅᓂᐊᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ. 

12: ᐅᓂᒃᑳᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᒪᒃᓖᓐ. 
 
ᐅᓂᒃᑳᖅ 03-1(6): ᓄᓇᓖᑦ ᐱᔪᓐᓇᕐᓯᕙᓪᓕᐊᓂᖏᓐᓄᑦ ᐃᑯᐱᒡᕕᓕᕆᔨᒃᑯᓐᓄᓗ ᑲᑎᒪᔨᕋᓛ 
ᕿᒥᕐᕈᓂᖓ ᐱᖁᔭᒃᓴᖅ 9, ᒪᓕᒐᖅ ᐋᖅᑭᒋᐊᕈᑕᐅᔪᖅ ᓇᒻᒥᓂᖁᑎᒋᔭᐅᔪᓄᑦ ᖃᐅᔨᓴᕐᓂᕐᒧᑦ ᐊᒻᒪᓗ 
ᑖᒃᓯᔭᕐᓂᕐᒧᑦ ᒪᓕᒐᖅ. 
 
ᒪᒃᓖᓐ: ᒪᑦᓇ, ᐅᖃᖅᑎ. ᐅᓂᒃᑳᕈᒪᔪᖓ ᐱᖁᔭᒃᓴᖅ 9, ᒪᓕᒐᖅ ᐋᖅᑭᒋᐊᕈᑕᐅᔪᖅ ᓇᒻᒥᓂᖁᑎᒋᔭᐅᔪᓄᑦ 
ᖃᐅᔨᓴᕐᓂᕐᒧᑦ ᐊᒻᒪᓗ ᑖᒃᓯᔭᕐᓂᕐᒧᑦ ᒪᓕᒐᖅ., ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᔪᓂᒃ ᓄᓇᓕᓐᓂ 
ᐱᔪᓐᓇᕐᓯᕙᓪᓕᐊᓂᕐᒧᑦ ᐊᒻᒪᓗ ᐃᑯᐱᒡᕕᓕᕆᔨᒃᑯᓐᓄᑦ ᐊᒻᒪᓗ ᐱᖁᔭᒃᓴᖅ ᑲᒪᒋᔭᐅᔪᓐᓇᕐᓯᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦᐊ ᖁᔭᓇᑲᐃᓐᓇᕐᓗᒍ ᒪᓕᒐᖅ 68(5) ᐊᒻᒪᓗ ᐱᖁᔭᒃᓴᖅ 
6 ᑲᒪᒋᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ. ᒪᑦᓇ, ᐅᖃᖅᑎ. 
 
ᐅᖃᖅᑎ: ᒪᑦᓇ. ᒪᒃᓖᓐ. ᐊᑐᖅᑎᑦᑎᓐᖏᑲᐃᓐᓇᕈᒪᔪᖅ ᒪᓕᒐᖅ 68(5) ᑕᐃᒃᑯᐊ ᑲᑎᒪᔨᕋᓚᖑᔪᑦ ᐅᓂᒃᑳᖓ 
ᐱᖁᔭᒃᓴᖅ 9 ᑐᓂᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᒋᔭᐅᓂᐊᕐᒪᑦ. ᐊᖏᓐᖏᑦᑐᖃᖅᐸ. 
ᐊᖏᓐᖏᑦᑐᖃᓐᖏᒻᒪᑦ. ᑲᑎᒪᔨᕋᓛᓄᑦ ᐅᓂᒃᑳᖑᔪᖅ ᐱᖁᔭᒃᓴᖅ 9 ᑲᒪᒋᔭᐅᓂᐊᕐᓗᓂ 
ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒪᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ 
 
ᐱᒋᐊᖅᑎᑕᖅ 07-1(6): ᓴᓐᖏᓂᖅᑖᑎᑦᑎᑲᓐᓂᕐᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ -ᖃᐅᔨᒃᑲᐃᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᕗᖓ ᒪᐃ 16, 2002-ᒥ, ᐱᒋᐊᖅᑎᑦᑎᓂᐊᕋᒪ ᐅᑯᓂᖓ: 
 
ᐱᒋᐊᖅᑎᑦᑎᕗᖓ, ᑭᖑᕝᕕᖅᑕᐅᓪᓗᓂ ᒥᓂᔅᑕᒧᑦ ᖃᒪᓂᖅᑐᐊᕐᒥᐅᕐᒧᑦ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᔪᓯᑎᑦᑎᖁᓪᓗᒋᑦ ᐊᖏᕈᑎᓂᒃ ᐊᑐᓂᕐ ᐃᓘᓐᓇᖏᓐᓄᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓂᖓ 
ᐱᓕᕆᐊᖃᕈᒪᓂᕋᖅᓯᒪᔪᓄᑦ; 
 
ᐊᒻᒪ ᓱᓕᒃᑲᓐᓂᖅ, ᐱᒋᐊᖅᑎᑦᑎᕗᖓ ᐃᓕᓐᓂᐊᖅᑐᔨᕆᔨᑯᑦ ᑲᔪᓯᖁᓪᓗᒋᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ 
ᐃᑲᔪᖅᓱᕐᓂᕐᒥᒃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓰᓐᓇᕐᓂᐊᖅᑐᒥᒃ ᐃᑲᔪᖃᑦᑕᖁᓪᓗᒋᑦ 
ᑕᒪᒃᑯᓂᖓ ᐱᒻᒪᕆᐅᔪᓂᒃ ᐱᓕᕆᐊᖏᓐᓂᑦ. 
 
ᓈᒻᒪᔅᓯᑉᐸᑦ ᐅᖃᖅᑏ, ᐊᖏᖅᑕᐅᒍᒪᓂᐊᖅᐳᖓ ᐱᓕᕆᐊᖃᕈᒪᓗᖓ ᐱᒋᐊᖅᑎᑕᕐᓂᒃ ᐅᓪᓗᒥ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᒋᐊᖅᑎᑕᐅᖁᔭᐃᑦ. ᑲᑎᒪᔾᔪᑎᔅᓴᖅ 15. ᐱᒋᐊᖅᑎᑕᐅᖁᔭᐃᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᒪᑎᔾᔪᑎᔅᓴᖅ 16. ᐱᒋᐊᖅᑎᑕᐅᖁᔭᐃᑦ. ᑐᑐ. 

ᑲᑎᒪᔾᔪᑎᔅᓴᖅ 16: ᐱᒋᐊᖅᑎᑕᐃᑦ 

 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ ᐲᖅᑎᑕᐅᖁᓪᓗᒍ ᒪᓕᒐᖅ 45 (1) 
ᐱᒋᐊᖅᑎᑕᐅᖁᔭᕋ ᐱᓕᕆᐊᖑᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᓕᕆᐊᖃᖁᓪᓗᒍ ᐱᒋᐊᖅᑎᑕᐅᖁᔭᖓᓂᑦ ᐅᓪᓗᒥ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ ᑐᑐ. 
 
ᐱᒋᐊᖅᑎᑕᐅᔪᖅ 07-1(6): ᐱᔪᓐᓇᓕᖅᐹᓪᓕᖅᑎᑦᑎᓂᖅ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  
 
ᐃᒪᐃᒻᒪᑦ ᒪᓕᒐᖅ ᐊᓯᔾᔨᖅᑕᐅᖁᓪᓗᒍ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐲᖅᑕᐅᖁᓪᓗᒍ ᒪᓕᒐᖓ 
ᐊᖏᕈᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᐄᐳᕈ 28, 2000-ᒥ; 
 
ᐊᒻᒪ ᐃᒪᐃᒻᒪᑦ ᐃᓚᖓ 7 ᑕᕝᕙᓂ ᒪᓕᒐᕐᒥ ᐅᖃᖅᓯᒪᒻᒪᑦ "ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᒥᓂᔅᑕ ᐊᖏᕈᑎᖃᕈᓐᓇᖅᐳᑦ ᐱᓕᕆᐊᖃᖅᑎᓪᓗᒋ5 ᖃᓄᖅ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᔾᔪᓯᖃᕐᓂᐊᕐᒪᖓᑕ ᐱᓕᕆᐸᔅᓴᖏᓐᓂᑦ ᐊᒻᒪ ᐊᑐᕐᓗᒋᑦ ᐱᔪᓐᓇᕐᓂᕆᔭᖏᑦ ᖃᐅᔨᒪᒋᐊᖁᓪᓗᒋᑦ 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ, ᐃᓱᓕᕝᕕᖃᕐᓗᑎᒃ ᐱᓕᕆᐊᖃᕈᒪᓂᖃᕐᓗᑎᒃ ᐊᒻᒪ ᐱᔪᓐᓇᕐᓂᖏᒍᑦ, 
ᐊᒥᓱᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᐱᔪᓐᓇᕐᓂᖏᑦ ᒪᓕᑦᑐᒋᑦ, ᐱᓕᕆᐊᖃᕐᓗᑎᒃ ᐊᒻᒪ ᐊᒥᓱᓂᒃ 
ᐱᔪᓐᓇᕐᓂᖅᑖᕐᓗᑎᒃ ᐱᔪᓐᓇᕐᓂᓕᒫᖏᒍᑦ"; 
 
ᐊᒻᒪ ᐃᒪᐃᒻᒪᑦ ᐅᖃᐅᓯᐅᓯᒪᒻᒪᑦ ᐱᓕᕆᐊᕆᓇᓱᐊᖅᑕᖓᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᔪᓐᓇᖅᑎᑦᑎᓕᖁᓪᓗᒋᑦ ᓄᓇᓕᒻᒥᐅᓂᑦ ᓯᕗᓂᑦᑎᓐᓂᑦ; 
 
ᐊᒻᒪ ᐃᒪᐃᒻᒪᑦ ᐅᖃᐅᓯᐅᓯᒪᒻᒪᑦ ᐱᓕᕆᐊᕆᓇᓱᐊᖅᑕᖓᑦ ᑖᔅᓱᒪ ᒐᕙᒪᒃᑯᑦ ᐊᖏᓪᓕᒋᐊᖁᓪᓗᒋᑦ 
ᐱᔪᓐᓇᕐᓂᖅᑖᒃᑲᓐᓂᖁᓪᓗᒋᓪᓗ ᐱᓕᕆᐊᖏᓐᓂᑦ ᓄᓇᓕᑦᑎᒎᖅᑐᑦ ᓄᓇᕗᒻᒥ; 
 
ᐊᒻᒪ ᐃᒪᐃᒻᒪᑦ ᐊᒥᓱᑦ ᓄᓇᓖᑦ ᐱᓕᕆᖃᑕᐅᔪᒪᓂᕋᖅᓯᒪᒻᒪᑕ ᑕᒪᒃᑯᓂᖓ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᓐᓂᑦ ᑮᓇᐅᔭᑎᒍᑦ ᐸᕐᓇᐅᑎᓕᕆᓂᕐᓂᒃ, ᑮᓇᐅᔭᓕᕆᓂᕐᓂᑦ ᐊᒻᒪ 
ᐊᐅᓚᑦᑎᓂᕐᒥᒃ; 
 
ᑕᐃᒪᐃᒻᒪᓪᓕ ᐱᒋᐊᖅᑎᑦᑎᔪᒪᕗᖓ, ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᖃᒪᓂᖅᑐᐊᕐᒧᑦ, ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᔪᓯᑎᑕᐅᖁᓪᓗᒋᑦ ᐊᖏᕈᑕᐅᓂᐊᖅᑐᑦ ᐊᑐᓂᑦ ᐃᓘᓐᓇᖏᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑕᐅᔪᒪᓂᕋᖅᓯᒪᔪᑦ ᑕᒪᒃᑯᓂ ᐱᓕᕆᐊᔅᓴᓂᒃ; 
 
ᐊᒻᒪ ᓱᓕᒃᑲᓐᓂᖅ ᐱᒋᐊᖅᑎᑦᑎᕗᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᖁᓪᓗᒋᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ 
ᐊᒻᒪ ᐃᑲᔪᖅᓱᕐᓂᕐᒥᒃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓰᓐᓇᕐᓂᐊᖅᑐᒥᒃ ᑕᒪᒃᑯᓂᖓ 
ᐱᒻᒪᕆᐅᔪᓂᒃ ᐱᓕᕆᐊᕆᕙᑦᑕᒥᓐᓂᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᒋᐊᖅᑎᑦᑐᔪᒪᔪᖃᕐᒪᑦ. ᐱᒋᐊᖅᑎᑕᐅᔪᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᑐᒧᖓ ᐱᒋᐊᖅᑎᒍᒪᔭᓐᓄᑦ, ᖃᐅᔨᒪᕗᖓ ᐅᖃᖅᓯᒪᒐᒪ ᐊᐃᐳᕈ 1, 
1999-ᒥᓂᑦ ᓯᕗᕐᖓᒍᓪᓗ, ᓄᓇᓖᑦ ᐱᓕᕆᐊᖃᒃᑲᓐᓂᕈᒪᓯᒪᒻᒪᑕ ᐊᒻᒪ ᐊᐅᓚᑦᑎᓂᖅᓴᐅᔪᒪᓪᓗᑎᒃ 
ᑕᒪᒃᑯᓂᖓ ᐱᓕᕆᐊᖑᕙᑦᑐᓂᒃ ᓴᖅᑮᑎᓪᓗᒋᑦ ᐱᓕᕆᐊᓂᒃ ᐊᒻᒪ ᐱᔨᑦᓯᕐᓂᕐᓂᒃ ᓄᓇᓕᓐᓂᑦ. ᑕᒪᑐᒧᖓᓕ 
ᐅᖃᖅᑏ, ᐱᓕᕆᐊᖃᖅᐳᖅ ᐊᓪᓚᕝᕕᓕᕆᓂᕐᒥᒃ ᐊᒻᒪ ᐊᐅᓚᑦᑎᓂᕐᒥᒃ ᐃᓕᓐᓂᐊᖅᑐᓕᕆᓂᒃᒥᒃ ᓄᓇᓕᓐᓂᑦ  

ᐊᒻᒪ ᐊᒥᓱᐊᖅᑎᖅ ᑐᓴᖃᑦᑕᖅᓯᒪᕗᖓ ᒪᓕᒐᓕᐅᕐᕕᒻᒥᑦ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᕗᑦ 
ᓄᓇᓕᕗᑦ ᖃᐅᔨᒪᓂᖅᓴᐅᒻᒪᑕ ᓇᒻᒥᓂᖅ ᐊᒻᒪ ᐱᔪᓐᓇᕐᓂᖃᖅᑎᑕᐅᒋᐊᖃᕐᒪᑕ ᐊᒻᒪ ᐱᓕᕿᐊᔅᓴᓂᒃ ᐊᒻᒪ 
ᓴᓐᖏᓂᖃᕐᓗᑎᒃ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᑕᒪᔾᔭᓗ ᐃᓚᒋᕙᐃᑦ ᑕᒪᑐᒥᖓ ᐱᒋᐊᖅᑎᑦᑎᔪᒪᔾᔪᑎᒐ. 
 
ᐃᓱᒪᕗᖓ ᐅᖃᖅᑏ, ᐲᖅᑎᑕᐅᓂᖓ ᑕᑯᒋᐊᕆᐊᖃᕋᑦᑎᒍ ᒐᕙᒪᐅᓪᓗᑕ 
ᐃᓕᓐᓂᐊᖅᑐᓕᕆᓂᕐᒧᐃᓐᓇᐅᓐᖏᑦᑐᖅ ᑭᓯᐊ ᐊᓯᖏᓐᓄᓪᓗ ᐊᐅᓚᓂᖃᑦᑎᐊᓕᖁᓪᓗᑕ ᐊᒻᒪ 
ᐊᑑᑎᖃᑦᑎᐊᖁᓪᓗᑕ. ᐊᒻᒪ ᐊᒥᓱᑦ ᐃᖅᑲᓇᐃᔭᓕᖅᑐᑦ ᒐᕙᒪᒃᑯᓐᓄᑦ ᓇᓗᓕᕈᑕᐅᕙᒻᒪᑕ ᐅᕝᕙᓘᓐᓃᑦ 
ᑐᑭᓯᓂᕐᓘᑕᐅᓪᓗᑎᒃ ᓄᓇᓕᓐᓂᑦ ᓂᕈᐊᖅᑕᐅᓯᒪᔪᓄᑦ ᐱᓕᕿᐊᔅᓴᖏᓐᓄᑦ ᐊᒻᒪ ᒥᓂᔅᑕᖃᕐᕕᓐᓄᑦ. 
 
ᐅᖃᖅᑏ, ᐅᖃᑦᔭᖏᑦᑐᖓ ᑕᒪᓐᓇ ᑕᐃᒪᐃᒋᐊᖓ ᑕᒪᑐᒧᖓ ᑐᕌᖓᔪᖅ ᑭᓯᐊᓂ ᑕᐃᒪᐃᒍᓐᓇᕐᕕᖃᕆᐊᖓ 
ᐊᒻᒪ ᒪᓐᓇ ᐱᕕᖃᕐᑎᑦᓯᓂᖅᓴᐅᓂᐊᕐᑐᖅ ᑲᔪᓯᓂᖃᕐᓂᖅᓴᐅᒍᓐᓇᑦᓯᓂᕐᒥᒃ ᑕᐃᒃᑯᓂᖓ ᐱᓕᕆᐊᑦᓴᒫᓂᒃ 
ᐱᔨᑦᓯᐅᑎᓂᓪᓗ ᓄᓇᓕᓐᓂ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᑑᑐ. ᐱᖁᔨᒍᒻᒧᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᓇᐃᓈᕆᐊᓪᓚᓪᓗᒍ, ᐱᖁᔨᒍᒻᒧᑦ, ᓄᓇᓕᓐᓂ ᐃᓕᓐᓂᐊᕐᑐᓕᕆᔩᑦ 
ᓄᓇᓕᓐᓂ ᐃᓘᓐᓇᑲᓴᑦᓯᐊᖏᓐᓂ ᓄᓇᓕᓐᓂ ᓄᓇᕗᒻᒥ ᓂᕈᐊᕐᑕᐅᓯᒪᔪᑦ ᓄᓇᖅᑲᑎᒥᓐᓄᑦ, ᐅᕙᒍᑎᑐᑦ. 
ᐱᔪᓐᓇᕐᓂᓖᑦ ᐊᐅᓚᑦᓯᒋᐊᒥᒃ ᐱᓕᕆᐊᑦᓴᓂᒃ ᓄᓇᓕᒻᒥᓐᓂ ᐊᒻᒪ ᐊᐅᓚᑦᓯᔪᑦᓴᒫᓕᐊᖑᓯᒪᑦᓱᑎᒃ 
ᐱᓕᕆᐊᑦᓴᓂᒃ ᐊᒻᒪ ᐊᐅᓚᑦᓯᔪᓐᓇᕐᓂᖃᕐᓂᕐᓴᐅᒋᐊᓖᑦ ᐊᒥᓱᒋᐊᒃᑲᓂᕐᓂᒃ ᐱᓕᕆᐊᑦᓴᓂᒃ 
ᓄᓇᓕᖁᑎᑦᑎᓐᓂ. 
 
ᑐᑭᓯᐊᔪᑦ ᓄᓇᓕᒻᒥᓐᓂᒃ ᐊᒻᒪ ᐳᓚᕋᑉᐸᑦᓱᑎᒃ ᐃᓕᓐᓂᐊᕐᕕᖁᑎᒻᒥᓐᓂᒃ ᐊᒻᒪ ᖃᐅᔨᒪᔪᑦ ᖃᓄᖅ 
ᐃᖏᕐᕋᑦᑕᓕᕐᒪᖔᑕ ᓄᓇᓕᒻᒥᓐᓂ. ᐃᓱᒪᔪᖓ ᐃᓕᑕᕆᒋᐊᖃᕆᐊᑦᑎᒍ ᐊᒻᒪ ᑐᓂᓯᒋᐊᒃᑲᓐᓂᕐᓗᒋᑦ 
ᐱᔪᓐᓇᓂᒃᑲᓂᕐᓂᒃ ᑕᐃᒫᒃ ᓇᒻᒥᓂᖅ ᐊᐅᒪᑦᓯᔪᓐᓇᓂᖅᓴᐅᖁᓪᓗᒋᑦ ᐱᓕᕆᐊᓂᒃ ᓄᓇᓕᒻᒥᓐᓂ. 
 
ᐆᑦᑐᕋᐅᑎᖃᕈᓐᓇᕈᒪ ᐊᑕᐅᓯᕐᒥᒃ, ᐅᖃᖅᑏ, ᒥᑭᔫᑕᐅᓂᖅᓴᓂ ᓄᓇᓕᓐᓂ ᒥᑭᔫᖃᑎᖏᓐᓂ ᓄᓇᓕᒻᒪ 
ᐆᑦᑑᑎᒋᓗᒍ, ᐸᕐᓇᐅᑎᓕᐅᕐᐸᑦᑐᑦ ᐊᕐᕌᒍᓕᒫᒧᑦ ᐊᒻᒪ ᐋᖅᑭᑦᓱᐃᕙᑦᓱᑎᒃ ᐃᓕᓐᓂᐊᕕᑦᓴᒫᓂᒃ 
ᐅᓪᓗᖅᓯᐅᑎᓂᒃ ᓄᓇᓕᒻᒥᓐᓂ. ᑕᒪᐅᓇ ᓄᓇᓖᑦ ᑎᒍᒥᐊᕐᓂᕐᓴᐃᑦ ᐱᓕᕆᐊᕆᒋᐊᓕᒻᒥᓐᓂᒃ ᒪᓕᑦᓱᒋᑦ 
ᓱᓕᕆᐊᕆᔪᒪᔭᓂ ᓇᒻᒥᓂᖅ ᓄᓇᓕᒻᒥᓐᓂ ᐊᒻᒪ ᑕᒪᓐᓇ ᐃᓕᑕᖅᓯᓂᖅ ᐱᓕᕆᐊᕆᒋᐊᓕᖏᓐᓂᒃ. 
 
ᓄᓇᕗᒻᒥ ᑲᑐᑦᔨᖃᑎᒌᖏᑦ ᒐᕙᒪᓛᖏᑕ, ᑕᐃᒃᑯᐊᑎᑐᑦᓴᐃᓐᓇᖅ, ᑕᐃᒫᒃ ᐱᔪᓐᓇᕐᓂᓖᑦ ᑎᒥᐅᓂᕐᒥᑎᒍᑦ. 
ᒥᑭᓐᓂᖅᓴᐅᖏᑦᑐᑦ ᓄᓇᕗᒻᒥ ᒐᕙᒪᓛᑦ ᑲᑐᑦᔨᖃᑎᒌᖏᓐᓂᒃ, ᑕᐃᒪ ᑐᓂᔭᐅᒃᑲᓐᓂᕆᐊᖃᖅᑯᑦ 
ᐱᔪᓐᓴᕐᓂᑲᓐᓂᕐᓂᒃ ᐊᐅᓚᑦᓯᓂᐊᕐᓗᑎᒃ ᓇᒻᒥᓂᖅ ᐱᓕᕆᐊᓂᒃ, ᒪᓕᓪᓗᒋᑦ ᐱᔪᓐᓇᕐᓂᖏᒃ ᐊᒻᒪ 
ᓂᕈᐊᕐᑕᐅᓯᒪᒍᓯᖏᑦ ᐃᓄᖁᑎᒥᓐᓄᑦ. ᑕᒪᓐᓇ ᐱᓪᓗᒍ ᐃᑲᒧᕐᑐᕐᑕᕋ ᐱᒋᐊᕐᑎᑦᓯᒍᑦ. ᓇᑯᕐᒥᒃ, ᐅᖃᖅᑏ.  
 
ᐅᖃᖅᑎ: ᓇᑯᕐᒥᒃ, ᐅᐃᓕᐊᒻᔅ. ᒪᒃᓚᐃᓐ. 
 
ᒪᒃᓚᐃᓐ: ᓇᑯᕐᒦᒃ, ᐅᖃᖅᑏ. ᓇᐃᓈᕐᑕᐹᓗᒋᓂᐊᕐᑕᕋ. ᒐᕙᒪᓕᕆᔩᓐᓇᐃᑦ ᐃᓱᒪᓕᐅᕈᓯᑐᖃᒥᓂᖓᑦ ᐊᒻᒪ 
ᐃᓱᒪᒋᓗᒍ ᑐᖁᑦᓯᕇᓐᓂᖅ. ᓇᑯᕐᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᕐᑎᑦᓯᒍᒻᒧᑦ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐃᑲᒧᕐᑐᕐᑕᕋ ᐅᓇ ᐱᒋᐊᕐᑎᑦᓯᒍᑦ. ᐅᖃᕐᑲᐃᓐᓴᕈᒪᑐᐃᓐᓇᕐᑐᖓ 
ᓇᐃᓈᕐᓗᒍ ᒥᑦᓵᓄᑦ ᓄᓇᓕᓐᓂ ᐃᓕᓐᓂᐊᕐᑐᓕᕆᔩᑦ ᑲᑎᒻᒪᔨᖏᑕ. ᖃᐅᔨᒪᔪᖓ ᐱᔪᓐᓇᓂᕐᑖᑲᓐᓂᕈᒪᔪᑦ 
ᐃᓗᐊᓂ ᑎᒥᖁᑎᒋᔭᕐᒥ ᓴᖑᐊᔪᓐᓇᓂᖅᓴᐅᔪᒪᕕᖃᖅᓱᑎᒃ. ᑕᐃᒫᒃ ᐃᑲᔪᕈᒪᑦᓱᑎᒃ ᐊᒥᓱᐊᓗᓐᓂᒃ 
ᐃᓕᓐᓂᐊᕐᑎᓂᒃ ᑕᖄᓂ ᐊᒻᒪ ᐃᑲᔪᕐᒥᓗᑎᒃ ᐃᓕᓐᓂᐊᑎᑦᓯᔨᓂᒃ. ᐃᑲᒧᕐᑐᕐᑕᕋ ᐅᓇ ᐱᒋᐊᕐᑎᑦᓯᒍᑦ. ᓇᑯᕐᒦᒃ, 
ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᕼᐊᕕᐅᔭᖅ. ᐱᒋᐊᕐᑎᑦᓯᒍᒻᒧᑦ. ᐊᐱᖅᑯᑕᐅᓯᒪᕗᖅ. ᑕᐃᒃᑯᐊ ᐃᑲᔪᕐᑐᕐᑐᓕᒫᑦ? 
ᐱᒋᐊᕐᑎᑦᓯᒍᑦ ᑲᔪᓯᕗᖅ. 
 
ᑲᑎᒪᐅᑎᑦᓴᖅ 17. ᓯᕗᓪᓕᕐᐹᒥ ᐅᖃᓕᒫᕐᑕᐅᓂᖏᑦ ᒪᓕᒐᑦᓴᐃᑦ. ᑲᑎᒪᐅᑎᑦᓴᖅ 18. ᑭᖑᓪᓕᕐᒥ 
ᐅᖃᓕᒫᕐᑕᐅᓂᖏᑦ ᒪᓕᒐᑦᓴᐃᑦ. ᑲᑎᒪᐅᑎᑦᓴᖅ 19. ᐃᓱᒪᒋᓯᒪᔭᖏᑦ ᑲᑎᒪᔨᕋᓛᖑᑐᐃᓐᓇᕐᑐᑦ ᑐᕌᕐᑐᑦ 
ᒪᓕᒐᒃᓴᓄᑦ ᐊᒻᒪ ᐊᓯᖏᓐᓄᑦ; ᒪᓕᒐᒃᓴᖅ 2, ᒪᓕᒐᒃᓴᖅ 3, ᒪᓕᒐᒃᓴᖅ 4, ᒪᓕᒐᒃᓴᖅ 5 ᐊᒻᒪᓗ ᒪᓕᒐᒃᓴᖅ 
6, ᒪᓕᒐᒃᓴᖅ 8 ᐊᒻᒪ ᒪᓕᒐᒃᓴᖅ 9. ᒥᓂᔅᑕᐅᑉ ᐅᖃᐅᓯᖏᑦ 20-1(6), ᐊᓚᒃᑲᕐᑕᐅᓯᒪᔪᑦ ᑎᑎᖅᑲᑦ 16-1(6). 
 
ᒪᓕᓪᓗᒍ ᐱᔪᓐᓇᕐᓂᑖᖅᑕᐅᓯᒪᓂᕋ ᐱᒋᐊᕐᑎᑦᓯᒍᒻᒧᑦ 02-1(6) ᑲᑎᒪᔨᕋᓛᑐᐃᓐᓇᕐᓄᑦ, 
ᑲᑎᒻᒪᐃᓐᓇᓚᖓᕗᒍᑦ ᓄᖅᑲᕐᓂᕋᓐᖏᓐᓂᖏᓐᓂ ᐃᖅᑭᑦᑐᖅ ᐃᑦᓯᕙᐅᑕᕆᔭᐅᓗᓂ. 
 
ᑲᑎᒪᔨᕋᓛᒃᑲᓐᓂᖏᓐᓂᑎᓐᓂ, ᓄᖅᑲᖓᑲᐃᓐᓇᒐᓛᓐᓂᐊᕐᑐᒍᑦ. ᑲᑎᒻᒪᕕᒻᒧᑦ ᐅᑎᕐᓂᐊᕐᑐᒍᑦ 1-ᒨᕐᐸᑦ 
ᐅᖃᐅᑎᒍᒪᒻᒥᔭᒃᑲ ᒪᓕᒐᓕᐅᕐᑎᑐᐃᓐᓇᐃᑦ ᑲᑎᒻᒪᖃᑎᖃᕐᓂᐊᕋᑦᑕ ᕘᔅ ᐃᐊᒥᐅᓂᒃ 12-ᒥ ᓇᓄᖅ 
ᑲᑎᒻᒪᕕᒻᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕ ᓄᖅᑲᖓᑲᐃᓐᓇᓯᕗᖅ 11:55 ᐅᓪᓛᓴᒃᑯᑦ ᐱᒋᐊᕐᓂᐊᕐᓱᓂ 1:04 ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ ᒪᓕᒐᓕᐅᕐᕕᑎᓐᓄᑦ. ᓂᕆᑦᑎᐊᑐᔅᓴᐅᕋᑖᖅᑯᓯ. 
ᐱᒋᐊᕈᓐᓇᖅᓯᕗᒍᑦ ᑲᑎᒪᑐᐃᓐᓇᓂᑦᑎᓐᓂ . ᑲᑎᒪᑐᐃᓐᓇᓂᑦᑎᓐᓂ ᐱᓕᕆᒋᐊᖃᖅᑯᒍᑦ ᐱᖁᔭᒃᓴᖅ 2, 3, 
4, 5, 6, 8, 9, ᐊᒻᒪᓗ ᒥᓂᔅᑕᐅᔪᑦ ᐅᖃᐅᓯᔅᓴᖏᑦ 20 – 1(6) ᐊᒻᒪᓗ ᖃᐃᑕᐅᓯᓚᔪᖅ ᑎᑎᕋᖅᓯᒪᔪᖅ 16 
– 1(6), ᐅᖅᓱᖅᑑᒥ ᐅᖅᓱᐊᓗᒃ ᖃᐅᔨᓴᖅᑕᐅᓂᖓ. 
 
ᖃᓄᖅ ᐱᔪᒪᕙ ᑲᑎᒪᔨᕋᓛᖑᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᑕᖃᖅᑲᐅᕗᖅ ᒥᓂᔅᑕᐅᔪᑦ ᐅᖃᐅᓯᔅᓴᖏᑦ 20 – 1 (6) 
ᐊᒻᒪᓗᑦᑕᐅᖅ ᖃᐃᑕᐅᓯᒪᔪᑦ ᑎᑎᖅᑲᐅᔪᑦ 16 – 1(6), ᐅᖅᓱᖅᑑᒥ ᐅᖅᓱᐊᓗᒃ ᖃᐅᔨᓴᖅᑕᐅᓂᖓ. 
ᑕᒃᑯᐊᖑᒌᖅᑲᑕ ᑲᔪᓯᓂᐊᖅᑯᒍᑦ ᐱᖁᔭᒃᓴᒧᑦ 6, ᑮᓇᐅᔭᐃᑦ ᐊᑐᖅᑐᔅᓴᐃᑦ ᒪᓕᒐᖓ 2, ᐱᒋᐊᕐᓗᑕ 
ᓴᓇᔪᓕᕆᔨᒃᑯᓐᓂ ᐊᒻᒪᓗ ᐱᔭᕇᕈᑦᑕ ᓴᓇᔪᓕᕆᔨᒃᑯᓐᓂ ᑲᒪᒍᒪᔪᒍ ᒪᓕᒐᕐᒥ 8, ᓇᓕᐊᓐᓄᕋᖅᑐ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᔪᑦ ᒪᓕᒐᖅ. ᖁᔭᓐᓇᒥ, ᒥᔅᑕ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕᐅᔪᖅ ᓴᓇᔪᓕᕆᔨᒃᑯᓐᓄ ᒪᑐᖅᓯᔾᔪᑎᖃᖅᑲ 
ᐅᖃᐅᓯᔅᓴᒥ? ᒥᓂᔅᑕ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᓂᓪᓕᐊᓂᐊᖅᑐᖓ ᖃᓪᓗᓈᑎᑐᑦ. 
 
(ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ) ᒥᔅᑕ. ᐃᔅᓯᕙᐅᑖ, ᖁᔭᓐᓇᒥᒃ ᐱᔪᓐᓇᖅᑎᑕᐅᒐᒪ ᐅᖃᐅᓯᖃᕐᓂᐅᕐᓗᖓ 
ᒑᓴᓕ ᒥᔅᓴᓄ ᓄᓇᕗᒻᒥ. ᐱᒋᐊᓚᐅᓐᖏᓂᓐᓂ, ᐅᖃᖅᑲᕈᒪᔪᖓ ᐊᑲᐅᓐᖏᓕᐅᕈᑎᖃᒻᒪᕆᒃᑲᒪ ᖃᐅᔨᓪᓗᖓ 
ᒑᓴᓕ ᖃᓄᐃᓐᓂᖓᓂ ᓄᓇᕗᒻᒥ. ᐃᓕᑕᕆᔭᕋ ᑕᓐᓇ ᐊᑲᐅᓐᖏᓕᐅᕈᑎᔪᖅ ᐊᑦᑐᐃᓂᖃᓐᖓ ᐃᓅᓯᖏᓐᓂ  

ᓄᓇᕗᒻᒥ ᐊᒻᒪᓗ ᐅᖃᐅᑎᒍᒪᓪᓗᒋ ᑭᒃᑯᓕᒫᑦ ᐊᔅᓱᕈᖅᑐᑕ ᐃᖅᑲᓇᐃᔭᕆᒐᑦᑎᒍ ᐊᖅᑭᒐᓱᑦᑐᒍ. 
 
ᐃᔅᓯᕙᐅᑕ, ᐅᖅᓱᐊᓗᓕᕆᔨᒃᑯ ᑎᒥᐅᔪᒥ ᓴᓇᔪᓕᕆᔨᒃᑯ ᖃᓄᐃᓕᐅᕆᐊᑦᑕᐅᑎᒋᓚᐅᖅᑯ ᓂᓪᓕᐊᔪᑎᖃᖅᑐᑎ 
ᐃᓱᒫᓗᒋᔭᖏᓐᓂ ᒑᓴᓕ ᖃᓄᐃᓐᓂᖓᓂᑦ ᑕᕝᕙᓐᖓᑦ ᓂᐅᕕᖅᑎᓂ, ᐅᖅᓱᐊᓗᖅᑎᑦᑎ ᑲᓐᑐᕋᖅᑎ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯ. 
 
ᖃᓄᐃᓐᓂᖓ ᐅᖅᓱᐊᓗᑦᑕ ᐃᓱᒪᓇᒻᒪᕆᒻᒪᑦ. ᒑᓴᓕᓐ ᖃᐅᔨᓴᕋᔅᓴᐃ ᐊᐅᓪᓚᖅᑎᑕᐅᓚᖅᑐ ᐊᐳᑕᒥ 
ᖃᐅᔨᓴᕐᕕᖓᓂ ᑲᑎᒪᔨᖏᓐᓄᑦ, ᓯᕗᓕᖅᑎᐅᔪᖅ ᖃᐅᔨᓴᕐᕕᒃ ᑲᓇᑕᒥ ᖃᐅᔨᓴᖅᑕᐅᓂᐊᕐᓗᓂ. ᒑᓴᓕ 
ᐊᐅᓪᓚᖅᑎᑕᐅᓚᐅᕐᒥᔪᑦ ᑯᐃ ᓄᓇᖓᓄᑦ ᖃᐅᔨᓴᒃᑲᓂᕐᓂᐅᕐᓗᑎᒃ. ᒪᓐᓇᕈᓘᓚᐅᖅᑐᖅ PTT ᐊᒻᒪᓗ IRT 
ᑲᓐᑐᕋᖓᓂᑦ ᒪᕐᕉᓐᓂᒃ ᖃᐅᔨᓴᖅᑕᐅᓂᐊᖅᑐᓐᓂᒃ ᖃᐅᒧᑕᐅᔭᓐᓂᒃ.  
 
ᐃᒃᓯᕙᐅᑖ, ᒥᓂᔅᑕᐅᑉ ᐅᖃᐅᓯᖏ ᐅᖃᐅᓯᕆᓚᐅᖅᑕᒃᑲ ᒪᐃ 23, 2002, ᖃᓄᐃᓐᓂᖏ ᖃᐅᔨᓴᖅᑕᐅᓂᖏᑦ. 
ᖃᐅᔨᓴᖅᑕᐅᓂᖏᑦ ᓇᓗᓇᐃᖅᓯᓚᐅᖅᑯᑦ ᒪᓐᓇᐅᔪᖅ ᒑᓴᓖ ᐊᑐᐃᓐᓇᐅᔪᖅ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ 
ᐱᐅᒍᓐᓂᑎᑦᑎᓚᐅᖅᑯᑦ ᐊᐅᓚᐅᑎᖏᓐᓂᑦ. ᒑᓴᓖ ᑲᑎᖅᓯᕗᖅ ᖃᓄᐃᒋᐊᖃᕐᓂᖏᓐᓂ ᑕᒃᑯᓇᖓ ᑲᓇᑕᒥ 
ᐊᖅᑭᔅᓯᓚᔭᕆᐊᓕᓐᓂᑦ ᑲᑎᒪᕐᔪᐊᑦ ᑭᓯᐊᓂ ᐃᓚᔭᐅᓯᒪᔪᑦ ᐊᐅᓚᑦᑎᔨᑦ ᐃᓚᔭᐅᓯᒪᔪᑦ. ᐊᑲᐅᓐᖏᓕᐅᕈᑎᔪᑦ 
ᐊᖏᓗᐊᖅᑐᒥᑦ ᐃᓚᖏᓐᓂ ᐃᓚᒋᒐᔪᑦᑕᖏᓐᓂᑦ. ᐊᖏᓗᐊᖅᑐᒥᑦ ᐃᓚᒋᐊᖅᓯᒪᔪᑦ ᑭᓯᐊᓂ 
ᖃᐅᔨᔭᐅᒍᓐᓇᖅᑐᖅ ᐊᒻᒪᓗ ᖃᐅᔨᓴᖅᑕᐅᓗᓂ ᖃᐅᔨᓴᖅᑕᐅᕕᓪᓚᕆᓐᓂ. ᐋᐳᑕᒥ ᖃᐅᔨᓴᖅᑎᒃᑯᑦ 
ᑲᑎᒪᔨᖏᑦ ᖃᐅᔨᓴᖅᓯᒪᕗᑦ ᒑᓴᓖᓂᑦ ᑲᓇᑕᓕᒫᒥ ᐊᒻᒪᓗ ᖃᐅᔨᓚᐅᖅᓯᒪᓐᖏᓚᑦ ᐃᓚᒋᐊᖅᓯᒪᓗᐊᖅᑐᓂᑦ 
ᒪᓐᓇᕈᓘᓚᐅᖅᑐ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ ᒑᓴᓖᖏᓐᓂᑦ. 
 
ᐃᔅᓯᕙᐅᑕᖅ, ᓯᕗᓪᓕᖅᐹᒥ ᖃᐅᔨᓴᕐᓂᖅ ᐅᖃᕈᔪᓚᐅᖅᑯᑦ ᒪᕐᕉᓐᓂᒃ ᐊᑐᕐᓗᑎᒃ ᐱᓯᑎᑦᑎᒍᓐᓇᕐᓗᑎᒃ. 
ᐊᑕᐅᓯᖅ, ᐃᒋᑐᐃᓐᓇᕐᓗᒍ ᒪᓐᓇᐅᔪᖅ ᒑᓴᓖᖑᔪᖅ ᐊᒻᒪᓗ ᐊᐃᑉᐸᖓ, ᐃᓚᓕᐅᑎᓗᒍ ᒪᓐᓇᐅᔪᖅ 
ᒑᓴᓖᖑᔪᖅ ᑕᒃᑯᓄᖓ ᓄᑖᓄᑦ ᒑᓴᓕᖅᑕᕆᔭᐅᓂᐊᖅᑐᓄᑦ. ᓴᓇᔪᓕᕆᔨᒃᑯᑦ ᐃᖅᑲᓇᐃᔭᖅᑎᑕᓚᐅᖅᑯᑦ 
ᐃᑲᔪᖅᑎᒥᑦ ᓯᕗᓕᐅᖅᑎᐅᓂᐊᕐᓗᓂ ᖃᐅᔨᓴᕐᓂᕐᒥᑦ. ᑎᑎᖅᑲᖅ ᓇᓗᓇᐃᖅᓯᔪᖅ ᐊᐅᓪᓚᖅᑎᑕᐅᓚᐅᖅᑐᖅ 
ᒑᓯᑕᖅᑎᑦᑎᕙᑦᑐᓂᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒥ ᑲᑉᐸᓂᖓ ᓕᒥᑎᑦ. ᓴᓇᔪᓕᕆᔨᒃᑯᑦ ᒪᓐᓇᐅᔪᖅ 
ᖃᐅᔨᓴᖅᑯᑦ ᒪᓕᒐᕐᓂᑦ ᐊᑐᑦᑎᐊᖅᑐᓂᑦ ᐱᖃᑎᖃᖅᑐᑎᒃ ᐃᖅᑲᖅᑐᐃᕕᓕᕆᔨᓂᑦ ᐊᒻᒪᓗ 
ᐅᖃᐅᔾᔨᒋᐊᖃᑦᑕᓂᐊᖅᑐᒍᑦ ᐃᓄᓐᓂ ᖃᐅᔨᓴᕐᓂᐊᕐᓗᑕ ᐊᑐᕐᓂᐊᖅᑕᕗ ᐃᑲᔪᕐᓂᖃᕐᓂᐊᖅᑐᒥ ᓄᓇᕘᒧᑦ. 
 
ᐃᔅᓯᕙᐅᑕᖅ, ᐃᖅᑲᓇᐃᔭᕗᑦ ᒪᓐᓇᐅᔪᖅ ᐊᑦᑐᐊᓂᖃᖅᑯᖅ ᐃᓱᒪᒋᔭᐅᔪᓂᑦ ᐊᒻᒪᓗ ᖃᐅᔨᓴᕐᓂᖅ 2001ᒥ 
ᒑᓴᓖᖅᑐᐅᓂᐊᖅᑐᑦ. ᐅᓂᒃᑳᖑᔪᖅ ᓯᕗᕙᕆᐊᖅᑐᒥ ᓴᓇᓕᒪᒧᓂ ᓕᒥᑎᑦ ᐅᖃᖅᓯᒪᑦᑎᐊᓚᐅᖅᑐᑦ 
ᐅᖃᓯᖃᖅᑐᑎᒃ ᐃᓱᒫᓗᒋᔭᐅᔪᓂᑦ ᐅᖅᓱᖅᑑᕐᒥᐅᑕᐃ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᑐᓐᖓᓱᑦᑎᑦᑎᕗᖓ ᐊᐱᖅᑯᑎᔅᓴᓂᑦ ᒪᓕᒐᓕᐅᖅᑎᓂᑦ ᐱᑕᖃᖅᑲᑕ. ᖁᔭᓐᓇᒦᒃ ᐃᔅᓯᕙᐅᑕᖅ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑐᒃ. ᐃᒻᒪᖃ ᒥᓂᔅᑕᐅᔪᖅ ᐊᐱᖅᓱᖅᑕᐅᕕᒻᒨᕐᓗᓂ. ᒥᓂᔅᑕ. ᐊᑏ, 
ᒥᔅᑕ ᒥᓂᔅᑕ. ᐃᖅᓱᒃᑎ, ᐃᑲᔪᑭᑦ ᐊᐱᖅᓱᖅᑕᐅᓂᐊᖅᑐᑦ ᐊᐱᖅᓱᖅᑕᐅᕕᒻᒨᑦ ᒥᓂᔅᑕᐅᑉ ᐊᐃᑉᐸᕆᓂᐊᖅᑕᖏ. 
ᖁᔭᓐᓇᒦᒃ. 
 
ᖁᔭᓐᓇᒦᒃ ᖃᐃᔪᓐᓇᕋᔅᓯ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ. ᑲᑐᒃ ᖃᐅᔨᒃᑲᐃᒋᑦ ᑭᒃᑰᒻᒪᖔᑕ ᐱᖃᑎᒋᔮᒃᑭ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᓕᖅᐱᓃᑦᑐᖅ ᕌᔅ ᒧᕌᓴᒃ, ᑐᖏᓕᕆᔭᕋ, ᐊᒻᒪᓗ 
ᐅᓇ ᐃᐅᓪᐴᑕ ᖃᐅᔨᓴᖅᑎᒃᑯᑦ ᑲᑎᒪᔨᖏᓐᓃᖔᖅᑐᖅ, ᑖᓐ ᐅᐃᔅᐱᓐᔅᑭ. ᖁᔭᓐᓇᒦᒃ. 

ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ ᑲᑎᒪᔨᕋᓛ ᐃᔅᓯᕙᐅᑕᖓ ᐅᖃᐅᓯᔅᓴᖃᖅᑯ 
ᒪᑐᐃᖅᑕᐅᓂᖓᓂᑦ. ᒪᑲᓚᐃᓐ. 
 
ᒪᑲᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᔅᓴᖃᓐᖏᓚᖓᓕ ᑲᑎᒪᔨᕋᓛᕐᒦᖔᖅᑐᓂᑦ. ᐃᒪᐃᒍᒪᕗᖓᓕ 
ᒪᑐᐃᖅᑕᐃᒋᐊᕐᓂᖏᑦ ᐅᖃᐅᓯᔅᓴᐃᑦ ᑲᑎᒪᔨᓕᒫᓄᑦ ᓇᒻᒥᓂᖅ ᐅᖃᐅᓯᖏᓐᓂ, ᑭᓯᐊᓂᓕ 
ᑕᐃᒪᐃᒍᒪᔪᐃᓐᓇᐅᕙᓪᓚᐃᒻᒪᑕ ᑲᑎᒪᔨᐅᔪᑦ ᒪᑐᐃᖅᑕᐅᓂᖏᓐᓂ ᐅᖃᐅᓯᕐᓂᑦ ᐊᒻᒪᓗ ᓯᕗᓪᓕᐅᔪᒪᕗᖓ 
ᑕᐃᒪᐃᒍᓐᓇᕈᒪ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᓚᐃᓐ. ᐊᑖᓂ 77(1), ᐱᔪᓐᓇᑎᓐᓂᐊᖃᒃᑲ ᑲᑎᒪᔩᑦ 
ᒪᓕᒐᓕᐅᕐᕕᑎᓐᓂ ᐅᖃᕈᓐᓇᖁᓪᓗᒋᑦ 10-ᒥᓂᔅ-ᒥᑦ ᐅᖃᐅᓯᑐᐃᓐᓇᕐᓂᑦ. ᑭᓇᑐᐃᓐᓇᖅ ᐅᖃᐅᓯᔅᓴᖃᖅᑳ? 
ᒪᑲᓚᐃᓐ. 
 
ᒪᑲᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᑎᑦᑎᑦᑎᐊᖁᔨᕗᖓ ᐱᒋᐊᓚᐅᓐᖏᓐᓂᓂ ᖃᓄᓕᒫ ᐸᓯᓐᖏᓚᕋ 
ᒫᓐᓇ ᒥᓂᔅᑕᐅᔪᖅ ᑕᒪᔅᓱᒪ ᒥᔅᓵᓄᑦ. ᐊᒻᒪᓗ ᐱᔾᔪᑎᒋᓪᓗᒍᑦ ᑕᒪᔅᓱᒥᖓ, ᐃᓱᒪᕗᖓᓕ ᓇᐃᓈᕐᓗᒍ ᑕᒪᓐᓇ 
ᐅᖃᐅᓯᕆᓗᒍᑦ ᐊᑲᐅᓐᖏᓕᐅᕈᑎᖃᒻᒪᕆᒃᑲᑦᑕ ᐅᖅᓱᐊᓗᒻᒥᑦ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᐊᕐᒥ. 
 
ᐊᖏᖅᑐᐃᓐᓇᐅᔪᓐᓇᖅᑯᒍᑦ ᑕᒪᓐᓇ ᖃᓄᐃᕝᕕᒋᔭᕗᑦ ᓴᓗᒻᒪᖅᓴᕆᐊᖃᕋᑦᑎᒍᑦ ᑐᐊᕕᕐᓂᖅᐹᒥᑦ. 
ᐃᒪᐃᑦᑐᓅᕋᐃᒐᑦᑕ ᖃᓄᐃᓐᓂᐅᔪᓂᑦ, ᓯᕗᓪᓕᖅᐹᖑᑎᑕᐅᕙᑉᐳᖅ ᐅᖃᐅᓯᖃᕐᓂᕐᒥᑦ 
ᐃᖅᑲᖅᑐᐃᕕᒃᑰᑎᑦᑎᓂᕐᒥᑦ ᐊᑭᓕᖅᑕᐅᔪᒪᓂᕐᒧᑦ ᐃᒃᑯᓂᖓ ᐊᒻᒪᓗ ᐃᖅᑲᖅᑐᐃᕕᒃᑰᑎᑦᑎᓂᕐᒥᑦ 
ᐊᑭᓕᖅᑕᐅᔪᒪᕐᓂᒧᑦ ᐅᑯᓄᖓ. 
 
ᑭᓯᐊᓂᓕ ᒫᓐᓇᑦᑕᐅᑎᒋ ᑕᑯᔪᒪᔭᕋ ᐋᖅᑮᒋᐊᕐᓂᕐᒥᑦ ᖃᓄᐃᓕᐅᖅᑕᐅᓂᐊᕐᓂᖓᓄᑦ. 
ᖃᓄᐃᓕᐅᖅᑕᐅᓂᐊᕐᓂᖅ ᑕᒪᓐᓇ ᐊᑲᐅᓐᖏᓕᐅᕈᑎᐅᔪᖅ ᐅᖅᓱᐊᓗᑲᒻᒪᖃᕐᓂᖅ. ᐅᕙᒍᓪᓕ 
ᒪᓕᒐᓕᐅᖅᑎᐅᑎᓪᓗᑕ ᐋᖅᑮᒍᓐᓇᓐᖏᓚᒍᑦ ᑭᓇ ᐸᓯᔭᔅᓴᐅᒻᒪᖔᖅ ᑕᒪᓐᓇ ᐱᐅᓐᖏᓐᓂᖓᓄᑦ ᐅᖅᓱᐊᓗᒃ 
ᓂᐅᕕᐊᕆᔭᐅᓂᑰᔪᖅ ᒐᕙᒪᒃᑯᓐᓂ, ᐅᑭᐅᖅᑕᖅᑐᒥ ᐅᓯᑲᖅᑕᖅᑐᓕᕆᔨᒃᑰᒐᓗᐊᖅᑲᑕ, ᐅᕝᕙᓘᓐᓃᑦ 
ᒐᕙᒪᒃᑰᒐᓗᐊᖅᑲᑦ ᐱᓂᕐᓗᔅᓯᒪᔪᑦ, ᐅᕝᕙᓘᓐᓃᑦ ᖃᐅᔨᓴᖅᑎᐅᕙᑦᑐᑦ ᐱᐅᒐᓗᐊᕐᒪᖔᑕ ᐱᓂᕐᓗᔅᓯᒪᒻᒪᖔᑕ 
ᑕᐃᒪᐃᑦᑐᓂᑦ ᐅᐊᑦᑎᔨᐅᔪᑦ. 
 
ᐃᓅᔪᑦ ᑕᖅᑲᑲᐅᒻᒪᑕ. ᐊᒻᒪᓗ ᖃᐅᔨᒪᕗᖓ ᓂᐅᕕᖅᑐᑦ ᖃᐅᔨᒪᔭᕆᐊᖃᖅᑯ. ᑭᓯᐊᓂᓕ 
ᐋᖅᑭᔅᓯᒪᑎᑦᑎᒋᐊᖃᖅᑯᒍᑦ ᓈᒻᒪᑐᓂᑦ ᐃᓕᓯᒪᔪᓂᑦ. 
 
ᑐᓴᖅᑲᐅᕗᖓ ᐅᖃᐅᓯᕆᖅᑲᐅᔭᑎ ᑲᓇᑕᒥ ᒪᓕᑦᑕᐅᒋᐊᓕᓐᓄ ᐋᖅᑭᑦᑕᐅᓯᒪᔪᓂᑦ ᑲᑎᒪᔩᑦ..ᑭᓱᖅᑲᐅᔪᒃᑭᐊ.. 
ᐊᐅᓚᑦᑎᕙᑦᑐᑦ ᐊᒻᒪᓗ ᓂᐅᕕᐊᔅᓴᐅᕙᑦᑐᓂᑦ. ᑕᒪᓐᓇ ᐃᒪᐃᓕᖓᕗᖅ, ᐅᖅᓱᐊᓗᖃᖅᑯᒍᑦ 
ᐊᑲᐅᓐᖏᓕᐅᕆᓪᓚᕆᑦᑐᓂᑦ ᓄᓇᓕᓐᓂ, ᓄᓇᖁᑏᓪᓗ ᐱᖃᑕᐅᕗᖅ. ᐅᖃᐅᓯᕆᕋᑖᖅᑕᑦᑐᑦ, 
ᐸᓯᓐᖏᑎᐊᖅᑲᒋᑦ ᑕᒪᔅᓱᒧᖓ ᐊᑲᐅᓐᖏᓕᐅᕈᑕᐅᔪᒧᑦ. 
 
ᖃᐅᔨᓴᓚᐅᕐᖓᑕ ᐅᖅᓱᖅᑑ ᐅᖅᓱᐊᓗᖓᓂᑦ ᐊᕐᕌᒎᓕᖅᑐᑦ ᐱᖓᓱᑦ ᐊᒻᒪᓗ ᐊᔾᔨᒋᓐᒋᓚᐅ ᐅᖅᓱᐊᓘᔪᖅ 
ᑭᓯᐊᓂᓕ ᐊᔾᔨᑲᓴᑦᑎᐊᖓ. ᖃᐅᔨᒍᒪᕗᖓᓕ ᑕᒪᓐᓇ ᖃᓄᐃᓐᓂᐅᓚᐅᖅᑐ ᐱᐅᓕᖅᑎᑕᐅᓚᐅᓐᖏᓚᖅ 
ᑕᐃᔅᓱᒪᓂ, ᑕᒪᔅᓱᒧᖓ ᐊᖏᓪᓕᓗᐊᓚᐅᓐᖏᓐᓂᖓᓂ ᐊᑲᐅᓐᖏᓕᐅᕈᑎᐅᔪᖅ, ᐅᓪᓗᒥᐅᓕᖅᑐ 
ᑕᐃᒪᐃᑦᑐᖃᖅᑐᐃᓐᓇᐅᓕᖅᑎᓪᓗᑕ ᐅᖅᓱᐊᓗᒻᒥ ᓄᓇᓕᒫᓂ. 
 
ᐅᖄᓚᕕᐅᖃᑦᑕᓕᖅᑯᖓ ᑭᒡᒐᖅᑐᕐᑕᓐᓂ ᑕᒪᔅᓱᒪ ᒥᔅᓵᓄᑦ. ᐅᖃᖅᑯᖓᓕ, ᕿᓄᐃᓵᑦᑎᐊᑐᐃᓐᓇᕆᔅᓯ, 
ᒐᕙᒪᐅᓪᓗᑕ, ᐋᖅᑮᓂᐊᕋᑦᑕ ᖃᓄᐃᓕᐅᕈᑕᐅᔪᓐᓇᖅᑐᒥᑦ, ᖃᐅᔨᓂᐊᖅᑐᒍᑦ ᐋᖅᑭᒍᑎᒃᓴᐅᔪᒥᒃ ᐊᒻᒪᓗ 
ᐅᓪᓗᒥ ᑕᐃᒪᐃᒍᒪᔪᖓ. 
 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

922 

ᒪᓕᒐᓕᐅᖅᑎᓕᒫᑦ ᐅᓪᓗᒥ ᐋᖅᑭᒃᓯᔪᒪᒐᓗᐊᕐᒪᑕ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᐋᖅᑭᓐᓇᓱᐊᕐᓗᒍ. 
ᐅᖃᖅᑲᐅᒐᒪ, ᐃᖅᑲᖅᑐᐃᔨᒃᑯᑦ ᐊᑭᓕᖁᔨᓂᐅᒧᑦ ᐊᕐᕋᒍᒐᓴᓄᑦ ᐱᔪᓐᓇᕐᒪᑕ ᖃᐅᔨᓇᓱᐊᕐᓗᑎᒃ ᑭᓇᒃᑯᑦ 
ᐊᑭᓕᔭᕆᐊᖃᕐᒪᖔᑕ. 
 
ᑕᑯᔪᒪᒐᓗᐊᖅᑐᖓᓕ ᒪᓕᒐᓕᐅᖅᑎᐅᔪᑦ ᐃᒃᓯᕙᓪᓗᑎᒃ ᐅᓪᓗᒥ ᐊᒻᒪᓗ ᐅᖃᕈᓐᓇᕐᓗᑎᒃ, ᑕᒪᓐᓇ 
ᑲᒪᒋᒋᐊᓕᑉᐳᑦ, ᐊᖅᑭᓚᐅᕐᓚᕗᑦ ᐊᑲᐅᓂᕐᓴᐅᓂᐊᕐᒪᑦ ᓄᓇᕗᒻᒧ. ᑕᐃᒪᓕ ᐊᔪᕈᑎᒋᒐᒃᑯ ᑐᑭᓯᓂᕐᒧᑦ 
ᑲᑐᑦᔨᖃᑎᒌᒋᔭᕗᑦ, ᒐᕙᒪᐅᔪᖅ, ᐊᒻᒪᓗ ᐄ, ᒐᕙᒪᒃᑯᑦ ᑕᒻᒪᖅᐸᒻᒥᔪᑦ ᐊᒻᒪᓗ ᑕᒪᒃᑯᐊ ᓇᒻᒥᓂᖅ 
ᐱᖁᑎᖃᖅᑐᑦ. 
 
ᐅᖃᖃᑎᒋᓪᓗᒋ ᖃᐅᔨᒪᔨᑕᕆᔭᕗᑦ, ᑕᒪᒃᑯᐊ ᐃᓚᒋᔭᖏᑦ 36.9 -ᖑᒻᒪᑦ ᐊᒻᒪᓗ 6-ᕋᓗᐊᖅᑐᒋᑦ 
ᖁᑦᑎᓐᓂᕐᓴᐅᔪᖅ ᑲᓇᑕᒥ. ᐅᕝᕙᓘᓐᓃ ᑕᒪᒃᑯᓇᓐᖓᑦ ᐅᖅᓱᐊᓗᓐᓂ. ᐅᖃᕐᓯᒪᒻᒪᑦ ᑕᒪᒃᑯᐊ ᑕᐃᒪᐃᑦᑯᓂᒃ 
ᐊᑲᐅᓐᖏᓕᐅᕈᑎᖃᖅᑎᑦᑎᔪᓐᓇᕐᒪᑕ ᐊᐅᓚᐅᑎᓂᒃ ᖃᐅᔨᖃᑦᑕᖅᑕᑦᑎᓐᓂᒃ. ᑕᒪᓐᓇ ᑲᒪᒋᔭᕆᐊᖃᕋᑦᑎᒍᑦ 
ᐊᒻᒪᓗ ᐋᖅᑭᒋᐊᕐᓗᒍ ᑕᐃᒪᐃᑦᑐᐃᓐᓇᕐᓂᒃ ᐅᖃᕐᓂᐊᖅᑐᖓ. ᑕᒪᒃᑯᐊ ᐅᖃᐅᓯᕆᔭᒃᑲ ᓇᐃᑦᑐᑯᓗᑎᒃᑲᑭᒃ 
ᐊᒻᒪᓗ ᐅᐊᑦᑎᐊᕈ ᐊᐱᖅᓱᑲᓐᓂᕐᓂᐊᖅᑐᖓ. 
 
ᑭᓯᐊᓂᓕ ᐅᖃᐅᑎᔪᒪᒋᒃᑭ ᒥᓂᔅᑕᐅᒐᑦ. ᐋᖅᑭᒍᑎᒃᓴᓂᒃ. ᐋᖅᑭᒍᑎᒃᓴᓂᒃ ᒫᓐᓇᒫᒃᑯᑦ. ᑕᐃᒃᑯᐊ 
ᐊᑭᓕᖁᔨᔾᔪᑕᐅᔪᑦ ᑭᖑᕐᖓᒍᑦ ᑲᒪᒋᔭᐅᔪᓐᓇᖅᑐᑦ. ᖁᔭᓐᓇᒦ,ᒃ  ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ ᑭᐅᔪᒪᖅᑲᐅᕕᑦ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐅᖃᕈᒪᔪᖓ ᒪᓕᒐᓕᐅᖅᑎᓕᒫᑦ ᐅᖃᐅᓯᕐᖓᐅᑎᖃᕐᓗᑎᒃ ᓯᕗᓪᓕᕐᒥᒃ 
ᑭᐅᓚᐅᓐᖏᓐᓂᕐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Hᐊᕕᐅᔭᖅ. 
 
Hᐊᕕᐅᔭᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎ. 
ᐅᖃᐅᓯᖃᕐᔪᒍᒪᑐᐃᓐᓇᖅᑐᖓ ᐃᓱᒪᓗᒍᑕᐅᔪᒧᑦ. ᐊᑲᐅᓐᖏᓕᐅᕈᑎᖃᓗᐊᓐᖏᒃᑲᓗᐊᖅᑐᒍᓪᓕ ᓄᓇᖁᑎᓐᓂᒃ 
ᑕᒪᒃᓱᒧᖓ ᒐᓴᓕᒧᑦ ᒫᓐᓇᐅᔪᖅ ᑭᓯᐊᓂ ᐃᓱᒪᓗᒍᑎᓕᒃᑕᖃᕐᒥᒻᒪᑦ ᒐᓴᓕᒧᑦ ᑲᒪᒋᔭᐅᓚᐅᖅᑐᖅ ᐅᖅᓱᖅᑐᒥ 
ᐊᕕᒃᓯᒪᔪᓂ ᐃᓱᒪᓗᒍᑕᐅᓚᖅᑐᖅ. 
 
ᑕᐃᒪᓕᖃᐃ, ᖃᐅᔨᒪᓇᓐᖏᒻᒪᑕ, ᑕᐃᑲᓐᖓᓴᐃᓐᓇᖅ ᒐᓴᓕᖃᕐᓂᖅᖃᑦ ᐅᖅᓱᖅᑐᒥᒃ 
ᖁᕐᓗᖅᑐᒧᖅᑕᐅᓚᐅᖅᑐᖅ. ᑕᐃᒃᑯᐊ ᐃᓱᒪᓗᒍᑎᖃᐃᓐᓇᓚᐅᕐᒪᑕ ᒐᓴᓕᒧᑦ. ᖃᐅᔨᒪᔪᖓ ᑲᒪᓐᓇ 
ᐊᑲᐅᓐᖏᓕᐅᕈᑕᐅᒻᒪᑦ ᐊᒻᒪᓗ ᐊᖅᑭᒐᓱᐊᕆᐊᖃᕐᓂᐊᕋᑦᑎᒍᑦ ᐊᔪᕐᓇᕈᓐᓂᑐᐊᖅᐸᑦ ᐊᒻᒪᓗ 
ᑕᐃᒪᐃᒃᑲᓐᓂᖁᔪᒥᓇᓐᖏᓚᖅ. 
 
ᑕᒪᓐᓇ ᐋᖅᑭᖏᒃᑯᑦᑎᒍᑦ ᐊᑲᐅᓐᖏᓕᐅᕈᑕᐅᔪᖅ, ᐊᑲᐅᓐᖏᓕᐅᕈᑎᒋᔭᕗᑦ ᐊᓯᖏᓐᓄᑦ 
ᐃᓱᒪᓗᒍᑎᓄᑐᐃᓐᓇᕐᓂᐊᕐᒪᑕ. ᖃᐅᔨᒪᒐᑦᑕ, ᒐᓴᓕᑲᒻᒪᐅᔪᖅ ᓱᕋᐃᕙᓪᓕᐊᒻᒪᑦ ᖃᒧᑕᐅᔭᐃᑦ 
ᐊᐅᓚᐅᑎᖏᓐᓂᒃ, ᐅᒥᐊᕐᓯᐅᑎᓂᒃ ᐊᐅᓚᐅᑎᓂᒃ ᐊᒻᒪᓗ ᓱᕋᒍᑕᐅᓕᖅᐸᒃᑐᑎᒃ ᐊᑐᖅᑐᒃᓴᐅᔪᓐᓂᑎᑦᑎᓪᓗᓂ. 
ᑕᐃᒪᓕ ᖃᐅᔨᔪᒪᑐᐃᓐᓇᖅᑐᖓ ᑕᐃᒃᑯᐊ ᒐᓴᓕᑲᒻᒪᐅᔪᑦ ᐅᖅᓱᐊᓗᖃᐅᑎᖃᕐᕕᓂᓐᖓᕐᒪᖓᑕ. ᑕᒪᓐᓇ 
ᐃᓱᒪᓗᒍᑎᑐᐃᓐᓇᖅ, ᐅᖃᐅᓯᑐᐃᓐᓇᖅ. ᐊᐱᕐᓱᕐᓂᐊᕐᒥᔪᖓ ᐱᔾᔪᑎᖃᖅᑐᓂᒃ ᖃᓄᖅ ᓄᓇᓕᐅᔪᑦ 
ᖃᐅᔨᓴᕐᒪᖔᑕ ᐱᐅᒐᓗᐊᕐᒪᖔᖅ ᒐᓴᓕᖑᔪᖅ ᐅᐱᓐᓇᕋᓂ ᖃᐅᔨᒪᓇᓂ, ᑐᑭᓯᔭᕐᓂᖏᒻᒪᑦ ᖃᓄᐃᑦᑐᒥᒃ 
ᒐᓴᓕᖃᕋᓗᐊᕐᒪᖔᑦᑕ. 

ᖃᐅᔨᓴᑦᑎᐊᕆᐊᖃᖅᑐᒍᑦ ᑕᒪᒃᑯᓂᖓ ᑎᑭᑦᑐᓂ ᑕᐃᒪᐃᓕᑲᓂᕐᓂᐊᖏᒻᒪᑦ. ᖁᕐᓗᖅᑐᒥᐅᑕᐅᔪᑦ, 
ᕿᑎᕐᒥᐅᖅᑲᐃ ᖃᐅᔨᒪᕈᔪᓐᓂᕐᓴᐅᓕᕋᔭᕐᒪᑕ ᑕᒪᓐᓇ ᓴᖅᑭᑲᓐᓂᖅᑐᒥᐅᑉᐸ ᑕᐅᕙᓂ. 
 
ᑖᒃᑯᐊ ᐅᖃᐅᓯᑦᓴᑐᐃᓐᓇᒃᑲ. ᖃᐅᔨᓴᖅᑕᐅᑦᓯᐊᑲᓐᓂᖁᑐᐃᓐᓇᖅᑐᑦ ᐅᖅᓱᐊᓗᒃ, ᖃᓄᖅ ᐱᐅᑎᒋᒻᒪᖔᖅ 
ᐅᖅᓱᐊᓗᒃ ᐊᒻᒪᓗ ᐋᖅᑭᒐᓱᐊᕐᓗᒍ ᑖᓐᓇ ᐊᑲᐃᓪᓕᐅᕈᑦ ᒫᓐᓇᑦᓴᐅᑎᒋᒃᑯᑦ ᐋᖅᑭᑦᑕᐅᒋᐊᓕᒃ ᐊᓯᖏᓐᓂᒃ 
ᐱᓕᕆᒋᐊᕐᓂᐊᓕᕋᑦᑕ. 
 
ᒫᓐᓇᑯᓪᓕ ᐋᖅᑭᒋᐊᓕᕗᑦ ᑖᓐᓇ ᐊᑲᐃᓪᓕᐅᕈᑎᒋᔭᕗᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᕐᒥ ᐅᖃᕈᒪᔪᖓ ᐅᖅᓱᐊᓗᒃ ᒫᓐᓇᒃᑯᑦ 
ᐱᐅᓐᖏᑦᑑᒐᓗᐊᖅᑎᓪᓗᒋᑦ, ᖁᕕᐊᑦᑐᖓ ᐱᓕᕆᖃᑎᒌᒍᓐᓇᕋᑦᑕ ᑖᓐᓇ ᐋᖅᑭᒐᓱᐊᖅᓱᒍ. ᐱᕕᓕᒫᒃᑯᑦ 
ᐋᖅᑭᒐᓱᐊᕐᓂᐊᖅᑕᕗᑦ ᑖᓐᓇ ᐊᑲᐃᓪᓕᐅᕈᑕᐅᔪᖅ ᐱᓕᕆᖃᑎᒌᓪᓗᑕ ᐱᓕᕆᔨᓯᓗ ᑖᓐᓇ ᐋᖅᑭᒐᓱᐊᕐᓗᒍ. 
 
ᑕᐃᒃᑯᐊᓕ ᐊᑲᐃᓪᓕᐅᕈᑏᑦ ᓴᖅᑭᓚᐅᖅᓯᒪᔪᑦ ᖁᒡᓗᒃᑐᒥ, ᑕᐃᑦᓱᒪᓂ ᐱᓕᕆᔨᓄᑦ ᐅᖃᐅᑎᔭᐅᓚᐅᖅᓯᒪᔪᒍᑦ 
ᐅᖅᓱᐊᓗᒃ ᐱᐅᔫᓂᕋᖅᑕᐅᓪᓗᓂ. ᑭᖑᓂᐊᒍᑦ ᐱᐅᓐᖏᓐᓂᕋᖅᑕᐅᖃᑦᑕᓯᑦᑕᖅᑯᖅ ᕿᑭᖅᑖᓗᒻᒥ ᐊᒻᒪᓗ 
ᕿᑎᕐᒥᐅᓂ. ᓱᒻᒪᑦ ᐅᖃᐅᑎᔭᐅᓐᓂᖅᐱᑕ ᐱᐅᓐᖏᑦᑑᒋᐊᖓᓂᑦ ᐅᖅᓱᐊᓗᒃ ᓄᓇᕗᒥ? 
 
ᓄᓇᕗᒥᐅᑦ ᐅᖃᕋᓱᐊᖃᖅᑕᖅᓯᒪᔪᑦ ᒐᕙᒪᒃᑯᓐᓄᑦ ᐱᐅᓐᖏᑦᑑᓂᕋᐃᑦᓱᑎᒃ ᐅᖅᓱᐊᓗᒻᒥᒃ ᐊᒻᒪᓗ 
ᐊᔪᐃᓐᓇᖅᓱᑕ ᑭᓯᐊᓂ ᐊᒻᒪᓗ ᐊᒥᓱᓐᖑᐸᓪᓕᐊᑐᐃᓐᓇᓕᕐᒪᑕ ᐱᐅᓐᖏᓐᓂᕋᐃᔪᑦ ᕿᑭᖅᑖᓗᒻᒥ 
ᕿᑎᕐᒥᐅᓂᓗ ᒐᕙᒪᒃᑯᑦ ᐱᐅᓐᖏᓐᓂᕋᐃᒍᓐᓇᖅᓯᓚᐅᖅᑐᑦ ᐅᖅᓱᐊᓗᒻᒥᒃ. 
 
ᒐᕙᒪᒃᑯᑦ ᖃᐅᔨᒃᑲᐃᖃᑦᑕᕆᐊᓕᐅᒐᓗᐊᑦ ᕿᓚᒥᒃᑯᑦ ᑕᒪᒃᑯᓂᖓ ᐊᑲᐃᓪᓕᕈᑕᐅᓕᖅᐸᑦᑐᓂᒃ. ᒐᕙᒪᒃᑯᑦ 
ᐅᖃᐃᓐᓇᖃᑦᑕᓚᐅᕐᒪᑕ ᐃᓄᓐᓄᑦ ᓄᓇᕗᒥᐅᓄᑦ ᐅᖅᓱᐊᓗᒻᒥᒃ ᖃᓄᐃᓐᖏᓐᓂᕋᐃᓪᓗᑎᒃ ᑲᖐᓱᓕᕋᑦᑕ 
ᖃᐅᔨᓴᖅᑕᐅᖁᓕᓚᐅᖅᓯᒪᔭᕗᑦ. ᐃᓱᒪᖃᑦᑕᓕᕋᒪ ᓄᓇᕗᒥ ᒐᕙᒪᒃᑯᑦ ᑭᒡᒐᖅᑐᓪᓚᕆᒻᒪᖔᑕ ᓄᓇᕗᒥᐅᓂᒃ. 
ᑭᒡᒐᖅᑐᓪᓚᕆᓐᓂᐊᕈᑦᑎᒍᑦ ᓱᓕᔪᓂᒃ ᐅᖃᐅᑎᖃᑦᑕᕆᐊᖃᖅᑖᑎᒍᑦ. 
 
ᑭᒡᒐᑐᖅᑎᐅᒻᒪᑕ ᐃᓄᖁᑎᑦᑎᓐᓂᒃ, ᐱᔨᑦᓯᕋᖅᑎᐅᓪᓗᑎᒃ ᓄᓇᕗᒥᐅᓂᒃ ᓈᓚᖃᑦᑕᕆᐊᓖᑦ ᐃᓄᓐᓂᒃ. 
ᐃᑦᓯᕙᐅᑖᖅ, ᒪᕐᕉᓐᓂ ᓄᓇᓖᓐᓂ ᑭᒡᒐᑐᖅᑕᓐᓄᑦ ᐅᖃᐅᑎᔭᐅᓛᕐᒥᔪᖓ ᑕᑯᔪᒪᔭᖏᓐᓂᒃ ᐊᒻᒪᓗ ᐅᕙᖓ 
ᐅᖃᐅᑎᒋᐊᖃᓛᕆᓪᓗᒋᑦ ᒐᕙᒪᒃᑯᑦ ᑭᓐᖒᒪᔭᖏᑦᑕ ᒥᑦᓵᓄᑦ. ᓂᕈᐊᖅᑕᐅᓯᒪᒐᒪ ᑭᒡᒐᖅᑐᐃᓂᐊᖅᑎᓪᓗᖓ 
ᓄᓇᓕᖁᑎᓐᓂᒃ ᓂᐱᒋᔭᐅᒋᐊᖃᖅᓱᖓ ᒪᓕᒐᓕᐅᕐᕕᒻᒥ, ᐅᓪᓗᒥᑐᐃᓐᓇᐅᖏᑦᑐᖅ, ᑖᕗᖓᓕᒫᖅ ᐅᑯᓇᓂ 
ᒪᓕᒐᓕᐅᖅᑎᐅᖃᑕᐅᓂᓐᓂ. 
 
ᑕᒪᓐᓇ ᐱᓪᓗᒍ ᐃᓄᐃᑦ ᓄᓇᕗᒥᐅᑦ ᑲᖔᕈᑎᖃᖅᐳᑦ ᐱᐅᓐᖏᑦᑐᒥᒃ ᐅᖅᓱᐊᓗᑦᑖᖅᑎᑕᐅᓂᒥᓂᕐᒥᓐᓂᒃ 
ᐊᒻᒪᓗ ᒫᓐᓇᕈᓗᒃ ᐅᒥᐊᖅᑐᕐᓇᐅᖃᑦᑕᓛᓕᕐᒥᒻᒪᑦ ᓇᓗᓇᓐᖏᑦᑐᖅ ᐊᒥᓱᑦ ᐊᐅᓚᐅᑏᑦ ᕿᐊᕐᖒᔫᑦ 
ᓯᖁᒥᖃᑦᑕᓛᕐᓂᖏᑦ ᐊᐅᔭᐅᓛᖅᑐᒥ. ᓇᓗᓇᕈᓐᓃᖅᑐᖅ ᐅᖅᓱᐊᓘᑉ ᓯᖁᒥᒍᑕᐅᖃᑦᑕᕐᓂᖓ 
ᐊᐅᓚᑕᐅᑎᓕᓐᓄᑦ ᐊᒻᒪᓗ ᓴᓂᓄᑦ ᑭᖑᓈᑯᓄᓪᓗ ᑲᑎᖅᓯᕕᐅᕙᑦᓱᑎᒃ ᐃᕐᕋᕕᖏᑦ ᐊᐅᓚᐅᑎᓖᑦ. 
ᑭᖑᓈᑯᖏᑦ ᐸᓂᕋᐃᒻᒪᑕ ᐊᐅᓚᔾᔭᒍᓐᓇᐃᓪᓕᑎᑦᓯᕙᑦᑐᑦ ᐊᐅᓚᐅᑎᖏᓐᓂᒃ ᓇᓗᓇᕈᓐᓃᖅᓱᓂ ᓄᑖᓂᒃ 
ᑭᓯᐊᓂ ᐊᐅᓚᐅᑎᑖᕆᐊᖃᓕᕐᓂᖏᑦ.  

ᐃᓚᖏᑦ ᐊᐅᓚᐅᑏᑦ ᑎᑭᑎᑕᐅᔪᑦ ᓄᑖᖑᓚᐅᖅᐳᑦ ᑭᓯᐊᓂ ᓱᕋᓚᐅᖅᐳᑦ ᓄᐊᕝᕕᐅᓪᓗᑎᒃ ᐃᓚᐅᕈᑎᓂᒃ. 
ᐊᑲᐅᓐᖏᓕᐅᕈᑎᖃᕋᑦᑕ ᐅᑭᐅᒃᑯᑦ ᒫᓐᓇᓕ ᐅᐱᕐᖓᔅᓵᖑᓕᕐᒥᒻᒪᑦ ᓯᓚ ᐅᖅᑰᓯᕙᓪᓕᐊᓕᖅᑐᓂ, 
ᓇᓗᓇᓐᖏᑦᑐᖅ ᐊᑲᐅᓐᖏᓕᐅᕈᑎᐅᔪᑦ ᐱᓗᐊᔾᔮᔪᓐᓃᕐᒪᑕ ᑭᓯᐊᓂ ᐊᑐᕈᓐᓇᕈᔅᓯᐅᒃ ᒑᓴᓖᑲᒻᒪ 
ᓇᓕᐊᓐᓄᑐᐃᓐᓇᖅ ᐊᐅᓚᐅᑎᓄᑦ, ᐱᐅᑐᐃᓐᓇᕆᐊᖃᖅᐳᖅ ᐅᖅᑰᓇᕐᓂᖅᓴᐅᑎᓪᓗᒍ ᓯᓚ ᑭᓯᐊᓂ 
ᓂᓪᓚᕐᓂᖅᐸᑦ ᓯᓚ ᖁᐊᕋᔭᖅᐳᑦ ᐸᓂᕐᓗᑎᓪᓗ ᐊᐅᓚᔾᔭᑲᓐᓂᕈᓐᓃᕐᓗᑎᒃ ᐊᕐᕌᒍ. 
 
ᑭᒃᑯᑦ ᐸᓯᔭᔅᓴᐅᕙᑦ, ᓄᓇᕗᒻᒥ ᒐᕙᒪᒃᑯᑦ ᐅᕝᕙᓘᓐᓃᑦ ᑭᒃᑯᑦ ᐸᓯᔭᐅᔪᔅᓴᐅᕙᑦ? ᓄᓇᕗᒻᒥ 
ᐅᓯᑲᖅᑕᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᑕᐃᒃᑯᐊ ᓂᐅᕕᐊᔅᓴᖃᖃᑦᑕᖅᑐᑦ ᒑᓴᓖᑖᕐᕕᒋᓚᐅᖅᑕᕗᑦ? ᑕᒪᒃᑯᐊ 
ᑕᑯᒋᐊᖅᑕᐃᓐᓇᕆᒋᐊᖃᕋᑦᑎᒃᑯ ᖃᐅᔨᒋᐊᕐᓗᑕ ᑭᒃᑯᑦ ᓴᖅᑮᓐᓂᕐᒪᖔᑕ ᑕᒪᑐᒥᖓ ᒑᓴᓖᑲᒻᒪᒻᒥᑦ 
ᐅᕝᕙᓘᓐᓃᑦ ᐱᐅᓐᖏᑦᑐᒥᑦ ᐅᖅᓱᐊᓗᒻᒥᑦ ᓄᓇᕗᒻᒧᑦ. 
 
ᖃᐅᔨᒋᐊᖃᖅᐳᒍᑦ ᑭᒃᑯᑦ ᓴᖅᑮᓚᐅᕐᒪᖔᑕ ᑕᒪᑐᒥᖓ ᓄᓇᕗᒻᒥ ᓄᓇᓕᓐᓄᑦ. ᐊᒻᒪ ᓇᓗᓇᐃᖅᓯᔪᒪᓛᖅᑐᖓ 
ᐃᓕᔅᓯᓐᓄᑦ ᖃᐅᔨᑉᐸᑕ. ᐱᔨᑦᓯᕐᓂᐅᒻᒪᑕ ᐊᒻᒪ ᓂᐅᕕᖅᐸᑦᑕᕗᑦ ᐊᑐᕆᐊᖃᐃᓐᓇᕐᓂᐊᖅᑕᑎᓐᓂᒃ 
ᐱᐅᓂᖅᐹᓂᓪᓗ ᓴᖅᑮᖃᑦᑕᕆᐊᖃᕋᑦᑕ. 
 
ᑕᒪᓐᓇ ᒑᓴᓖ ᐱᐅᓐᖏᑉᐸᑦ, ᑲᑎᒪᖃᑦᑕᕆᐊᖃᕋᔭᓚᐅᓐᖏᓚᒍᑦ ᑕᒪᑐᒥᖓ ᐱᓕᕆᐊᖃᖅᑐᑕ 
ᐅᖅᓱᐊᓗᓕᕆᓂᕐᒥᒃ.  ᐃᓛᓐᓂᒃᑯᑦ ᑭᒡᒐᑐᖅᑕᐅᑦᑎᐊᖅᐸᓐᖏᒻᒪᑕ. ᓄᓇᕗᒻᒥᐅᑦ ᐊᒻᒪ ᐅᑭᐅᖅᑕᖅᑐᒥᐅᑦ 
ᖃᐅᑕᒫᖅ ᐱᔪᓄᑦ. ᑕᒪᒃᑯᐊ ᐊᑐᖅᐸᑲᑦᑎᒍ ᐊᐅᓚᐅᑏᑦ ᖃᐅᑕᒫᑦ. ᑲᖐᓱᒃᑯᑦᑕ ᐱᐅᓐᖏᑦᑐᒋᓪᓗᑎᒍ ᑕᒪᒃᑯᐊ 
ᓂᐅᕕᖅᐸᑦᑕᕗᑦ, ᓱᓕᖅᑰᖅᐳᑦ ᐃᓅᓯᕆᕙᒃᑲᑦᑎᒍ ᖃᐅᑕᒫᑦ. 
 
ᐃᓛᑎᒍᑦ ᐃᓕᓐᖓᓐᖏᓐᓇᑦᑕ ᓴᓇᔭᕆᐊᖓ ᐊᐅᓚᐅᑎᓂᒃ ᑭᒥᔪᓂᒃ ᐃᓕᓐᓂᐊᕐᕕᒻᒥᑦ ᐃᓕᔅᓯᒪᓇᑎᒍ ᑭᓯᐊᓂ 
ᐱᓪᓗᒍ ᐃᓅᓯᑦᑎᓐᓂᑦ ᐊᑐᐃᓐᓇᕋᑦᑕ ᑕᒪᒃᑯᓂᖓ ᐊᐅᓚᐅᑎᓕᓐᓂᒃ, ᐃᓕᑉᐸᒃᑲᑦᑕ ᓴᓇᔭᕆᐊᖓ 
ᐊᔾᔨᒌᑦᑐᑎᓪᓗ. 
 
ᐃᓚᖏᑦ ᐊᖑᓇᓱᑦᑏᑦ ᐊᑭᓕᖅᑕᐅᑐᐃᓐᓇᕆᐊᖃᕐᓂᐊᖅᐳᑦ ᐱᓪᓗᒋᑦ ᐊᑲᐅᓐᖏᓕᐅᕈᑎᖏᑦ. 
ᐃᓅᔾᔪᑎᑐᐊᕆᒻᒪᔾᔪᑦ. ᐊᓯᐅᔨᓯᒪᔪᒻᒪᕆᐅᕗᑦ ᐊᖏᔪᒥᒃ ᐱᓪᓗᒍ ᐊᐅᓚᐅᑏᑦ ᓱᕋᖃᑦᑕᕐᒪᑕ. 
ᐊᖑᓇᓱᒍᓐᓇᓚᐅᓐᖏᓚᑦ ᓂᕿᔅᓴᖅᓯᐅᕆᐊᕐᓗᑎᑦ ᐃᓚᖏᓐᓄᑦ ᐊᒻᒪ ᐱᖃᓐᓇᕆᔭᖏᓐᓄᑦ.  
 
ᐊᒥᓲᓂᖏᑦ ᓄᓇᓕᒻᒥᐅᑦ ᓂᕆᖃᑦᑕᕋᑦᑕ ᐃᓄᔅᓯᐅᑎᓂᒃ ᓂᕆᓐᖏᓂᖅᓴᐅᕙᑦᑐᑕᓗ ᓂᐅᕕᐊᒥᓂᕐᓂᒃ 
ᓂᐅᕕᕐᕕᓐᓂᑦ. ᑕᐃᒪᐃᒻᒪᑦ ᑕᑯᒋᐊᕆᐊᖃᖅᐳᒍᑦ ᐊᑦᑐᐃᓂᓕᒫᖑᔪᓂᒃ ᐱᐅᓐᖏᑦᑐᓄᑦ ᒑᓴᓖᓄᑦ ᓄᓇᓕᓐᓂᑦ 
ᐊᒻᒪ ᑭᒃᑯᑐᐃᓐᓇᕐᓂᒃ ᑕᖅᑳᓂ. 
 
ᖃᐅᔨᒪᕗᒍᑦ ᓲᔪᖅᓴᖅᓯᒪᒐᑦᑕ ᑎᐱᖓᓂᑦ ᒑᓴᓖ. ᓇᓗᓇᓐᖏᑦᑐᖅ ᓇᐃᔭᐃᓐᓇᕆᕙᒃᑲᑦᑎᒍ, ᐆᒪᔪᐃᑦ 
ᑕᒪᒃᑯᐊ, ᓇᓗᓇᓐᖏᑦᑐᖅ ᐊᑦᑐᐃᒻᒪᑦ ᐆᒪᔪᕐᓂᒃ ᑕᒫᓂ, ᐅᖃᕈᓐᓇᖅᐳᖓᓕ ᐊᕙᑎᑦᑎᓐᓂᑦ 
ᐊᑦᑐᐃᓂᕐᓗᒍᓐᓇᕐᒪᑦ ᐊᓪᓛᑦ ᐱᓪᓗᒍ ᐆᒪᔪᕗᑦ ᓂᕆᕙᒻᒪᑕ ᓄᓇᒥ ᐊᒻᒪ ᑖᓐᓇ ᒑᓴᓖ, ᐅᕝᕙᓘᓐᓃᑦ ᐲᔭᖅᑐᑦ 
ᐊᕙᑎᑦᑎᓐᓅᖅᑲᕐᒪᑕ ᐊᒻᒪ ᐱᐅᓐᖏᓕᓴᐃᔪᑦᓴᐅᑦᓱᓂ ᐊᒻᒪ ᐅᕙᒍᑦ ᑕᒪᒃᑯᐊ ᐆᒪᔪᐃᑦ ᓂᕆᕙᑦᑕᕗᑦ. 
 
ᑕᐃᒪ, ᑕᒪᓐᓇ ᐊᖅᑭᓂᐊᕐᐸᕗᑦ? ᐋᖅᑭᑦᓱᐃᒍᓐᓇᖅᑭᑕᖃᐃ ᐊᑭᑭᓪᓕᒋᐊᕐᑕᐅᑲᕐᓗᒍ ᐊᑭᖏᑦ ᒑᓴᓖᑖᕐᕕᑦᑕ? 
ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ ᐳᑭᕐᓇᒃ. ᖁᓕᓂᒃ ᐃᑲᕐᕌᕈᓯᖃᖅᑐᑎᑦ. 

ᐳᑭᕐᓇᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᐅᑎᖃᒐᓛᒍᒪᑐᐃᓐᓇᕐᑐᖓ ᐱᐅᓐᖏᑦᑑᓂᖓᓂᒃ ᒑᓴᓖᑦᑕ. 
ᐊᕐᕌᒍᐃᑦ ᐊᓂᒍᕐᓯᒪᓕᕐᑑᒐᓗᐊᑦ ᖃᐅᔨᒋᐊᓐᖓᓕᓚᐅᕐᓯᒪᕗᒍᑦ 1999-ᒥ ᐊᒻᒪ ᓱᒃᑲᐃᓪᓕᐅᒥᑦᓱᓂ 2000-ᒥ. 
ᑕᒪᓐᓇ ᐊᑲᐃᓪᓕᐅᕈᑎᒋᓚᐅᖅᓯᒪᔭᕗᑦ ᓄᓇᑦᑎᓐᓂ 1999-ᒥ ᐊᒻᒪ ᓱᓕ ᐊᓚᒃᑲᑲᓐᓂᖅᓯᒪᓕᖅᓱᓂ 
ᕿᑭᕐᑖᓗᒻᒥᐅᑎᒍᑦ ᑭᕙᓪᓕᕐᒥᐅᑎᒍᓪᓗ ᐅᕙᓂ ᐊᕐᕌᒍᒥ. 
 
1999-ᒥ, ᐅᖅᓱᕐᑑᒥᓗᐊᓐᖑᐊᖅ ᖃᒧᑕᐅᔭᐃᑦ ᐊᐅᓚᐅᑦᔮᖃᑦᑕᐸᓪᓕᐊᓕᓚᐅᕐᓯᒪᔪᑦ ᐊᒻᒪ 
ᐊᐅᓚᑎᑦᓯᐊᑕᑐᐊᕈᕕᑦ ᖃᒧᑕᐅᔭᕐᓃᕕᑦ ᓯᓚᒥ ᐃᖏᕐᕋᑎᓐᓇᒍ ᓯᓚᑖᓂ ᐃᓪᓗᑉᐱᑦ, ᐃᒪᐃᒐᔪᑉᐸᔪᔪᖅ ᐊᐳᑦ 
ᑐᖅᓱᐊᖓᑕ ᐊᓂᓪᓛᖖᒋᔭᖓᓂ ᐊᓚᒃᑲᐃᕙᔪᔪᖅ ᑕᐅᑦᑐᓕᒻᒥᒃ ᐊᒻᒪ ᐳᔪᖅ ᐊᓂᓪᓛᕙᑦᓱᓂ ᑐᖅᓱᐊᖓᒍᑦ 
ᑕᐃᑦᓱᒨᓇ ᖃᐅᔨᒋᐊᓐᖓᐸᓪᓕᐊᓕᕐᑎᓪᓗᑕ ᐱᐅᓐᖏᑦᑐᒥᒃ ᒑᓴᓖᒥᒃ. 
 
ᐅᖃᓕᒪᐅᑎᒋᖃᑦᑕᔪᔭᕗᑦ ᐊᑕᐅᓯᐊᕐᓴᒍ ᒐᕙᒪᒃᑯᓐᓄᑦ, ᐃᓱᒪᑦᓱᑕ ᐃᑲᔪᕐᑕᐅᓂᐊᕐᑐᕆᓂᕐᒥᒃ ᒐᕙᒪᒃᑯᓐᓄᑦ 
ᑭᓯᐊᓂ ᐃᑲᔪᓚᐅᖅᓯᒪᓐᖏᒻᒪᑕ. 
 
ᒐᕙᒪᒃᑯᑦ ᐱᐅᔫᓂᕋᐃᖏᓐᓇᑐᐃᓐᓇᕐᐸᔪᔪᑦ ᒑᓴᓖᒥᒃ. ᐊᑦᓱᐊᓗᒃ ᐱᔭᕆᐊᑐᓚᐅᖅᓯᒪᔪᖅ 
ᓱᓕᔪᖅᓴᓕᖅᑎᓐᓇᓱᐊᕆᐊᖏᑦ ᒐᕙᒪᒃᑯᑦ ᐱᐅᓐᖏᑦᑑᓂᖓᓂᒃ ᒑᓴᓖᑉ. ᐊᔪᐃᓐᓇᖅᓱᑕ 
ᐱᐅᓐᖏᓐᓂᕋᕋᓗᐊᕋᑦᑎᒍ ᒐᕙᒪᒃᑯᑦ ᐱᐅᔫᓂᕋᐃᑐᐃᓐᓇᓚᐅᖅᓯᒪᔪᑦ. 
 
ᓄᓇᓖᑦ ᐱᑦᓯᐊᕋᓱᐊᕐᐸᑦᑐᑦ ᐱᔪᓐᓇᕐᓂᓕᒫᒥᒍᑦ ᐊᒻᒪ ᐃᓅᓪᓗᑕ ᓴᓪᓗᒐᔪᐃᑑᑦᓱᑕ. ᑕᐃᒫᒃ ᐱᕈᐃᔭᐅᓯᒪᒐᑦᑕ 
ᐊᖓᔪᖅᑳᑎᓐᓄᑦ. ᐃᓕᓐᓂᐊᕐᑎᑕᐅᓯᒪᒐᑦᑕ ᓱᓕᔪᒥᒃ ᐅᖃᖃᑦᑕᖁᔭᐅᑦᓱᑕ ᐊᒻᒪ ᓴᓪᓗᖃᑦᑕᖁᔭᐅᒐᑕ 
ᐃᓅᓯᑦᑎᓐᓂ. ᑕᒪᓐᓇ ᐃᓚᒋᓯᒪᔭᖓ ᐱᕈᕐᓴᔭᐅᓯᒪᓂᑦᑕ ᐊᖓᔪᖅᑳᑎᓐᓄᑦ ᐊᒻᒪ ᐊᑐᖅᓱᑎᒍ ᓱᓕ ᐃᓅᓯᑦᑎᒍᑦ 
ᐅᓪᓗᒥ. 
 
ᐊᒻᒪ ᑕᒪᓐᓇ ᐱᓪᓗᒍ, ᐅᖃᐅᑎᒐᓱᐊᖅᓯᒪᔭᕗᑦ ᒐᕙᒪ ᑕᐃᒃᑯᐊ ᐊᐅᓚᐅᑎᕗᑦ ᓯᖁᒥᖃᑦᑕᕆᐊᖏᑦ, ᑕᒪᓐᓇ 
ᒑᓴᓖ ᐱᐅᓐᖏᒋᐊᖓ ᐃᑲᔪᕐᑕᐅᓂᖅᓯᐅᓕᖅᓱᑕ ᒐᕙᒪᑦᑎᓐᓄᑦ. ᖃᐅᔨᒪᓐᖏᑦᑐᖓ ᓱᒐᒥ ᐱᓕᕆᕕᒃ 
ᐱᐅᔫᓂᕋᐃᑐᐃᓐᓇᖃᑦᑕᖅᓯᒪᒻᒪᖔᖅ ᒑᓴᓖᒥᒃ. 
 
ᑕᐃᑦᓱᒨᓇ ᖃᐅᔨᓚᐅᖅᓯᒪᔪᒍᑦ ᐊᑦᓱᕈᕐᓇᕐᑑᒋᐊᖓ ᐅᐱᓐᓇᕋᓂ ᐃᑲᔪᕐᑐᖅᑕᐅᓂᖃᔪᓐᖏᑦᑐᒍᑦ ᒐᕙᒪᒧᑦ 
ᐊᒻᒪᓗ ᓲᕐᓗ ᐅᕙᖓᖔᖅ ᐊᓚᐃᑳᑎᕆᔫᔮᖅᓱᖓ ᐊᑲᐃᓪᓕᐅᕈᑎᓕᒫᓂᒃ. ᑕᐃᑦᓱᒨᓇ ᖃᐅᔨᓚᐅᖅᓯᒪᔪᒍᑦ 
ᓱᖏᖅᑑᑎᖃᕈᓐᓇᓐᖏᒋᐊᖅ ᐊᐱᕆᔪᓐᓇᓐᖏᒋᐊᕐᓘᓐᓃᑦ ᐃᑲᔪᕐᑕᐅᒍᒪᓂᕐᒥᒃ ᒐᕙᒪᑦᑎᓐᓄᑦ. 
 
ᑕᒪᓐᓇ ᑕᐃᒪᐃᓯᒪᒐᓗᐊᕐᑎᓪᓗᒍ, ᓱᓕ ᐃᑲᔪᕐᑐᕐᑕᕗᑦ ᓄᓇᕗᒻᒥ ᒐᕙᒪᕗᑦ. ᓱᓕ ᓱᓕᔪᖅᓴᕐᓂᕐᑕᖃᕋᓱᐊᕐᑐᒍᑦ 
ᒐᕙᒪᑦᑎᓐᓂᒃ ᐊᒻᒪ ᑕᐅᑐᓕᑐᐊᕈᕕᐅᒃ ᓄᓇᕐᔪᐊᕐᒥᓐᖔᕐᑐᑎᑐᑦ ᐱᐅᔪᒥᒃ ᒐᕙᒪᖃᕐᑐᒍᑦ. 
 
ᓄᓇᑦᑎᐊᕆᒃᑲᑕ ᑲᓇᑕᒥ ᐊᒻᒪᓗ ᐊᖏᖃᑎᒋᒃᓯᒪᓪᓗᑕ ᐊᒻᒪᓗ ᖁᔭᒋᕙᕗᑦ ᒐᕙᒪᐅᔪᑦ 
ᐊᖏᕐᕋᖃᖅᑎᑕᐅᒐᑦᒃᑕ ᐊᒻᒪᓗ ᓂᕆᔭᒃᓴᖃᖅᐸᒃᑐᑕ. ᑭᓯᐊᓂᓕ ᐊᔪᕐᓇᕐᓯᕙᒻᒥᒻᒪᑦ. ᒐᕙᒪᖃᑦᑎᐊᖅᑐᒍᑦ 
ᐅᓇᑕᕐᓂᐅᓴᓐᖏᑦᑐᓂᒃ ᐊᒻᒪᓗ ᑕᐃᒪᐃᓕᖓᑎᒋᐊᖃᕋᑦᑎᒍᑦ ᐃᑲᔪᖃᑕᐅᑎᖃᑦᑕᕐᓗᑕ. 
 
ᑕᐃᒃᓱᒪᓂ ᐃᑲᔪᖅᑕᐅᔪᒪᑎᓪᓗᑕ ᒐᕙᒪᑦᑎᓐᓂᒃ ᑭᓯᐊᓂᓕ ᐅᖃᖅᐸᓪᓗᑎᒃ ᒐᓴᓕᕗᑦ ᐱᐅᒻᒪ 
ᖃᓄᐃᓕᒋᐊᖅᑎᓐᓇᒋᑦ, ᐊᒃᓱᕈᕐᓇᕐᓯᖃᑦᑕᕐᒪᑕ. ᐊᑕᐅᓯᕐᒥᒃ ᒪᓕᒐᓕᐅᖅᑎᐅᔪᒥᒃ ᐅᖃᖅᑐᖃᓚᐅᕐᒪᑦ 
ᐸᓯᑦᓯᔪᒪᓐᖏᓐᓂᕋᖅᑐᑎᒃ ᒥᓂᔅᑕᐅᔪᒥᒃ ᐱᓕᕆᕕᖓᓂᓪᓗᓐᓂᑦ. ᒪᓕᒐᓕᐅᖅᑎᐅᔪᖅ ᐅᖃᓚᐅᖅᑐᖅ 
ᐱᓕᕆᖃᑎᖃᕐᓂᐊᕋᒥᒃ ᐱᓕᕆᕕᐅᔪᒥᒃ ᑕᐃᒃᑯᐊ ᓇᓂᓯᔪᓐᓇᕐᓂᐊᕐᒪᑕ ᐊᑲᐅᓐᖏᓕᐅᕈᑕᐅᔪᓂᒃ. 
ᑕᐃᒪᐃᑦᑐᓂᒃ ᑕᑯᔪᒪᔪᒍ. ᐅᖅᓱᐊᓗᒃ ᖃᓄᐃᓐᖏᑦᑐᖅ, ᐅᖅᑯᓴᐅᒻᒧᑦ ᐅᖅᓱᐊᓗᒃ ᖃᓄᐃᓐᖏᑦᑐᖅ, ᑭᓯᐊᓂᓕ 
ᒐᓴᓕᖑᔪᖅ ᐊᑲᐅᓐᖏᓕᐅᕈᑎᖃᕐᕕᒋᕙᕗᑦ ᐊᒻᒪᓗ ᐋᖅᑭᒍᑎᒃᓴᖏᓐᓂᒃ ᓇᓂᓯᔭᕆᐊᖃᖅᐳᒍ. ᐅᐊᑦᑎᐊᕈ  

ᐊᐱᖅᓱᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓇᐃᑦᑐᑯᓪᓗᒻᒥᒃ ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᐃᓄᐃ ᖃᐅᔨᒪᔭᑐᖃᖏᑦ 
ᐅᖃᐅᓯᕆᓐᓇᖅᑕᕗᑦ ᒪᓕᒐᓕᐅᕐᕕᒻᒥ. ᐃᓅᓪᓗᑕ ᐅᖃᐅᓯᖃᐃᓐᓇᕋᑦᑕ ᒑᓴᓖᖑᔪᖅ ᐱᐅᓐᖏᓐᓂᖓᓂᒃ, 
ᐱᓗᐊᖅᑐᒥᒃ ᑕᒪᒃᑯᓇᖓᑦ ᐊᖑᓇᓱᒃᑎᐅᔪᓂᒃ ᐊᒻᒪᓗ ᐱᒋᐊᓚᐅᕐᓯᒪᓪᓗᓂ ᑕᒪᓐᓇ ᑯᒐᕈᒻᒥᒃ ᑕᐃᒃᓱᒪᓂ. 
ᒐᕙᒪᒃᑯᑦ ᐅᖃᕆᐊᓐᖓᓚᐅᕐᓯᒪᒻᒪᑕ ᖃᓄᐃᓐᖏᓐᓂᕋᖅᑕᐅᓪᓗᓂ ᒑᓴᓖᖑᔪᖅ ᑕᐃᒪᓗ 
ᖃᐅᔨᓴᖅᑕᐅᓚᐅᖅᑎᓪᓗᒍ ᖃᐅᔨᓕᓚᐅᖅᐳᒍ ᑕᒪᒃᑯᐊ ᑲᖐᒋᖃᑦᑕᓚᐅᖅᑕᕗᑦ ᓱᓕᒋᐊᖏᓐᓂᒃ, ᐱᓗᐊᖅᑐᒥᒃ 
ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ. 
 
ᑕᐃᒃᓱᒪᓂᐅᔪᖅ ᐊᒥᓱᑦ ᐃᓄᐃᑦ ᐅᖃᖃᑦᑕᓚᐅᕐᒪᑕ ᐊᒻᒪᓗ ᑕᐃᓐᓇ ᑲᖐᒋᔭᐅᕗᑦ ᓴᖅᑭᑕᐅᓚᐅᖅᐳᑦ 
ᖃᐅᔨᓴᖅᑕᐅᓕᕐᒪᑕ ᖃᒧᑕᐅᔭᕐᓄᑦ ᑕᒪᓂ ᑕᒪᓐᓇ ᐃᓚᖓᓂᒃ ᐃᓄᐃ ᖃᐅᔨᒪᔭᑐᖃᖏᓐᓂᒃ ᐊᑐᕐᒪᑦ. 
ᐅᐊᑦᑎᐊᕈ ᐊᐱᕐᓱᑲᓐᓂᓂᐊᖅᑐᖓ ᑭᓯᐊᓂᓕ ᑎᓕᐅᕆᐊᑲᓐᓂᕈᒪᔭᒃᑲ ᒐᕙᒪᒃᑯᑦ ᓇᓚᖃᑦᑕᖁᓪᓗᒋᑦ 
ᓄᓇᕗᒻᒥᐅᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓂᖃᕐᒪᑕ ᖃᐅᔨᓇᓱᐊᖅᑎᓪᓗᑕ ᑕᒪᒃᑯᓂᖓ 
ᐃᓚᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋ. ᐊᓚᑲᓐᓄᐊᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑐᒪᔭᒃᑲ ᒥᓂᔅᑕᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. ᐱᓕᕆᖃᑎᒋᒐᓱᐊᕋᑦᑕ ᐊᒻᒪᓗ ᑭᒡᒐᖅᑐᐃᔪᐃᓐᓇᐅᒐᑦᑕ ᓄᓇᓕᓐᓂ ᓄᓇᕗᒻᒥ. 
ᑭᒡᒐᖅᑐᐃᔪᒍ ᓄᓇᑦᑎᓐᓂᒃ ᐊᒻᒪᓗ ᑕᐃᒃᑯᐊ ᐱᔪᒪᔭᖏᓐᓂᒃ ᐱᓇᓱᐊᕐᓗᑕ ᐅᕙᓂ ᐃᒃᓯᕙᐅᕋᔭᓐᖏᓇᑦᑕ 
ᑭᒡᒐᖅᑐᐃᓐᖏᒃᑯᑦᑕ ᓄᓇᖁᑎᑦᑎᓐᓂᒃ. 
 
ᓇᐅᔮᓂ, ᒑᓴᓖᑲᒻᒪᖃᓚᐅᕐᒪᑕ ᑕᐃᑲᓃᓐᓇᐅᓐᖏᑦᑐᕐᓗ ᑭᓯᐊᓂ ᐊᓯᖏᓐᓂᑦᑕᐅᖅ ᓄᓇᓕᓐᓂᑦ. 
ᖃᓄᖅᑑᕆᐊᖃᕐᒪᑕ ᑕᒪᑐᒧᖓ ᐋᖅᑭᐅᑕᐅᓂᐊᖅᑐᒥᑦ ᐱᓪᓗᒍ ᐊᒥᓱᑦ ᐊᑐᖅᐸᑦᑐᑦ ᓯᑭᑑᓂᒃ 
ᐊᑲᐅᓐᖏᓕᐅᕈᑎᖃᖅᑐᑎᓪᓗ ᒑᓴᓖᒥᒃ. 
 
ᕿᓂᕆᐊᖃᕋᑦᑕ ᐋᖅᑮᔾᔪᑎᔅᓴᓂᒃ ᑕᒪᑐᒧᖓ. ᐅᓪᓗᒥᒧᑦ ᑐᓴᖃᑦᑕᐃᓐᓇᕋᑦᑕ ᐊᑲᐅᓐᖏᓕᐅᕈᑎᖃᕐᓂᕋᖅᑐᓂᒃ 
ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ. ᐅᖃᕈᒪᕗᒍᑦ ᑖᒃᑯᐊ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓛᑎᒍᑦ 
ᐱᕈᖅᓯᒪᒐᑦᑕ ᐃᓪᓗᕕᒐᕐᓂᑦ. ᐃᓅᓇᓱᐊᕈᑎᖃᓚᐅᕋᑦᑕ ᕿᓯᕐᓂᒃ ᐊᒻᒪ ᖁᓪᓕᕐᓂᒃ. 
 
ᓯᑭᑑᖃᖅᐸᓚᐅᓐᖏᓇᑦᑕ ᑕᐃᔅᓱᒪᓂ. ᐅᐱᕐᖔᖑᓕᕋᐃᒻᒪᑦ ᓈᒻᒪᒐᓱᐊᖅᐸᓚᐅᕐᒪᑕ ᓇᑦᑎᐅᑉ ᐅᖅᓱᖓᓂᑦ. 
ᐅᐱᕐᖔᒃᑯᑦ ᓇᑦᑎᐅᑉ ᐅᖅᓱᖓ ᐱᐅᕙᓚᐅᓐᖏᓚᖅ ᐱᓪᓗᒍ ᐆᓇᕐᓂᖓ ᓯᕿᓂᐅᑉ ᓯᓚᒥ. ᐃᓄᐃᑦ 
ᖃᐅᔾᔨᑎᒋᒻᒪᒍ ᑕᒪᓐᓇ ᐱᓪᓗᒍ ᐃᓚᖏᑦ ᓇᑦᑎᐅᑉ ᐅᖅᓱᖓ, ᐃᓚᖏᑦ ᐱᐅᓚᐅᓐᖏᒻᒪᑕ ᐊᒻᒪ ᐃᓄᐃᑦ 
ᖃᐅᔨᒪᓪᓗᑎᒃ ᓇᓕᐊ ᐱᐅᒻᒪᖔᖅ ᐱᐅᓐᖏᒻᒪᖔᕐᓗ. 
 
ᑕᐃᒪᐃᒻᒪᑦ ᑕᒪᓐᓇ ᒑᓴᓖᑲᒻᒪᒃ ᑕᑯᓐᓇᕆᐊᖃᕋᑦᑎᒍ ᑕᐃᒫᔅᓴᐃᓐᓇᖅ ᕿᓂᕐᓗᑕ ᒑᓴᓖᑦᑎᐊᕙᒻᒥᑦ ᕿᓂᕐᓗᑕ 
ᓇᑭᑦ ᓇᓂᓯᔪᓐᓇᕐᒪᖔᖅᑕ. ᐅᓪᓗᒥᒧᑦ ᐃᓅᓯᕆᓕᖅᑕᕗᑦ ᐅᓪᓗᒥᐅᔪᖅ ᐱᔾᔪᑎᖃᐃᓐᓇᓕᕐᒪᑦ ᑮᓇᐅᔭᒥᒃ. 
ᓂᑯᐳᖅᐸᑉᐳᒍᑦ ᒑᓴᓖᒥᑦ ᑮᓇᐅᔭᒧᑦ ᐊᓯᖏᓐᓂᓪᓗ. ᑕᐃᒪᐃᒻᒪᑦ, ᕿᓂᕆᐊᖃᖅᐳᒍᑦ ᐋᖅᑮᔾᔪᑎᔅᓴᓂᒃ 
ᐱᐅᓂᖅᓴᒥᒃ ᒑᓴᓖᑖᖁᓪᓗᑕ ᓄᓇᓕᓐᓄᑦ ᓄᓇᕗᒻᒥ. 

ᐱᔾᔪᑎᒋᓪᓗᒍ ᑭᒡᒐᖅᑐᕋᒪ ᐃᓄᖁᑎᓐᓂᒃ, ᐅᕙᓐᓄᑐᐃᓐᓇᐅᓐᖏᑦᑐᖅ ᑭᓯᐊᓂ ᐊᓯᖏᓐᓄᑦ ᓄᓇᓕᓐᓂᑦ, 
ᓇᐅᔮᓂ ᒑᓴᓖᑖᖃᑦᑕᕐᒪᑕ ᑯᒑᕈᒻᒥᑦ. ᒑᓴᓖᑖᖃᑦᑕᓕᓚᐅᕐᒪᑕᓂᑦ ᑯᒑᕈᒻᒥᑦ ᒑᓴᓖ ᖃᓄᐃᓐᖏᑦᑑᓯᒪᕗᖅ. 
ᐃᓱᒪᒋᓕᖅᑐᑎᒍᓗ ᐅᐱᕐᖓᒥ ᑎᑭᓐᓂᐊᖅᑐᑦ. 
 
ᓂᕆᐅᑉᐳᒍᑦ ᑕᑯᒋᐊᖓ ᐱᐅᓯᑎᑕᐅᒋᐊᖅᑐᓂᒃ ᒑᓴᓖᒥᑦ ᐱᓪᓗᒍ ᐱᓕᕆᐊᖃᕆᐊᖃᕐᓂᐊᕐᒥᒐᑦᑕ 
ᐊᐅᓚᐅᑎᓂᒃ ᐅᒥᐊᖅᓯᐅᑎᓂᒃ ᐊᒻᒪ ᓯᑭᑑᓄᑦ ᐊᑐᖅᑐᓂᒃ ᒑᓴᓖᒥᑦ. ᕿᓂᕆᐊᖃᕋᑦᑕ ᐋᖅᑮᔾᔪᑎᓂᒃ 
ᒫᓐᓇᑦᑕᐅᑎᒋ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᓄᓇᓕᓐᓂᑦ. 
 
ᐱᓗᐊᖅᑐᒥ ᐅᐱᕐᖔᒃᑯᑦ, ᑕᒪᓐᓇ ᐊᑲᐅᓐᖏᓕᐅᕈᑕᐅᓂᐊᕐᒪᑦ ᐊᖑᓇᓱᑦᑎᓄᑦ ᐊᑐᖃᑦᑕᕐᓂᐊᕐᒥᒻᒪᑕ 
ᐅᒥᐊᕐᓂᒃ. ᐃᓈᓐᓂᒃᑯᑦ ᐅᖓᓯᑦᑐᒻᒪᕆᒻᒨᖅᐸᒻᒪᑕ. ᐊᒥᓲᓂᐊᕐᒥᒻᒪᑕ ᐅᒥᐊᒃᑯᑦ ᐊᐅᓪᓚᖃᑦᑕᖅᑐᑦ, 
ᐊᖑᓇᑐᑦᑐᑦ ᐊᑦᑕᕐᓇᖅᑐᑕᖃᕐᒪᓪᓗ ᑕᖅᑳᓂ. ᑕᒪᓐᓇ ᐃᓱᒪᒋᒋᐊᖃᖅᐸᕗᑦ ᐃᑲᔪᕋᓱᓪᓗᑎᒍ ᐃᓄᖁᑎᕗᑦ 
ᐱᔪᓐᓇᕐᓂᓕᒫᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ. ᑕᒫᓃᓚᐅᕐᒥᒐᕕᑦ ᒪᕐᕉᒃ ᑕᖅᑮᒃ ᓈᓕᖅᑑᒃ. 
 
ᐅᓪᓗᒥ ᑭᒡᒐᖅᑐᐃᒐᑦᑕ ᓄᓇᕗᒻᒥᐅᓂᒃ, ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ, ᒥᓂᔅᑕᐅᒐᓗᐊᕈᕕᑦ ᐋᒡᒐᓘᓐᓃᑦ. 
ᑭᒡᒐᖅᑐᐃᔪᐃᓐᓇᐅᒐᑦᑕ ᓄᓇᓕᓐᓂᑦ ᐊᒻᒪ ᐊᖏᔪᓂᒃ ᐊᑲᐅᓐᖏᓕᐅᕈᑎᑕᖃᕐᒪᑦ ᐱᓕᕆᐊᕆᒋᐊᓕᑦᑎᓐᓂᒃ.  
 
ᖁᕕᐊᓱᑉᐳᖓ ᓇᒦᒋᐊᔅᓴᑎᓐᓂ ᐅᓪᓗᒥᐅᔪᖅ ᓇᒧᓐᖓᐸᓪᓕᐊᓂᑦᑎᓐᓂ. ᒪᑲᓚᐃᓐ ᐅᖃᐅᓯᖃᖅᑲᐅᒻᒪᑦ 
ᐅᓪᓗᒥ ᐋᖅᑭᒋᐊᑎᑦᑎᓂᕐᒥᑦ ᒫᓐᓇᑦᑕᐅᑎᒋ ᐅᑕᖅᑭᓐᖏᖔᕐᓗᑕ ᑭᓱᑐᐃᓐᓇᕐᒥᑦ ᖃᓄᐃᒡᒍᑕᐅᓂᐊᓴᔪᒥᑦ. 
 
ᖃᐅᔨᒪᓐᓂᕈᑦᑎᒍᓕ ᓯᕗᓂᐊᓂ ᖃᓄᐃᓕᐅᕈᓐᓇᓚᐅᖅᑯᒍᑦ ᐊᔾᔨᒋᓐᖏᑕᖓᓂᑦ ᐊᒻᒪᓗᑦᑕᐅ ᓯᑭᑑᖑᔪᑦ 
ᐊᑐᕋᔅᓴᐅᒍᓐᓇᕋᔭᖅᑯᑦ ᓱᕋᐅᑎᓐᖏᖔᕐᓗᑎᑦ. ᐃᑉᐸᔅᓴᖅ ᖃᐃᑦᑎᔭᐅᓚᐅᖅᑯᖓ ᑐᑭᓯᑦᑎᑎᒋᐊᕈᑎᐅᔪᓂᑦ 
ᓱᕋᓐᓂᖏᓐᓄᑦ ᓯᑭᑑᖑᔪᑦ ᐊᒻᒪᓗ ᖃᓄᖅ ᓱᕋᑉᐸᒻᒪᖔᑕ. ᒫᓐᓇᐅᔪᖅ ᐊᒥᓱᒻᒪᕇᑦ ᐃᓄᐃᑦ ᓄᓇᓕᓐᓂ 
ᐸᕐᓇᐸᓪᓕᐊᓕᕆᕗᑦ ᓯᓚᑦᑎᐊᕙᐅᖃᑦᑕᓕᕐᓂᖓᓄᑦ ᐊᒻᒪᓗ ᐱᐅᔪᓂᑦ ᓯᑭᑑᖃᕆᐊᖃᕐᓂᐊᖅᑐᑎᑦ. 
 
ᐅᑉᐱᕆᕙᕋᓕ ᒐᕙᒪᒋᔭᕗᑦ ᖃᓄᐃᓕᐅᕈᓐᓇᕐᓂᖓᓄᑦ ᐃᑲᔪᕆᐊᕐᓗᒋᑦ ᓄᓇᓖᑦ. ᐃᓄᐃᑦ ᑭᒡᒐᑐᖅᑕᕗᑦ 
ᐅᑉᐱᕈᓱᓕᕋᔭᖅᑯᑦ ᐅᕙᑦᑎᓐᓂ. ᐅᖃᐅᓯᔅᓴᖃᑦᑎᐊᓐᖏᓚᖓ ᑭᓯᐊᓂᓕ ᖃᐅᔨᒪᕗᒍᑦ ᐅᖅᓱᐊᓗᒃ 
ᐱᐅᓐᖏᓐᓂᖓᓄᑦ ᐊᒻᒪᓗ ᖃᓄᖅᑑᕈᑕᐅᔭᕆᐊᖃᖅᑐᓂ. ᒫᓐᓇᐅᔪᖅ ᓄᓇᓕᖁᑎᕗᑦ ᐊᑐᖅᑯᑦ ᐱᐅᓐᖏᑦᑐᒥᑦ 
ᐅᖅᓱᐊᓗᒻᒥᑦ ᐊᒻᒪᓗ ᒫᓐᓇ ᖃᐅᔨᒪᓕᕋᑦᑎᒍ ᐱᐅᓐᖏᓐᓂᖓ ᖃᓄᖅᑑᕈᑎᒋᒋᐊᖃᖅᑲᕗᑦ. 
ᐊᐱᖅᑯᓯᖃᒃᑲᓂᕐᓂᐊᖅᑯᖓ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᐅᖃᐅᓯᔅᓴᒃᑲ ᓇᐃᑑᑎᒋᐊᕐᓂᐊᖅᑲᕋ ᐊᐱᖅᓱᕈᒪᓂᖅᓴᐅᓂᐊᕋᑦᑕ ᐅᖃᐅᓯᑐᐃᓐᓇᕐᓂᑦ 
ᐱᑕᖃᓐᖏᓂᖅᓴᐅᓗᑕ, ᑭᓯᐊᓂ ᐋᔩᖃᑎᒌᒐᓱᓐᓂᕐᒥᑦ ᓱᕙᓕᑭᐊᖑᑎᑦᑎᓂᐊᖅᑯ. ᐊᐱᖅᑯᓯᕆᓂᐊᖅᑕᕗᑦ 
ᐊᒻᒪᓗ ᓯᕗᓂᐊᓂᑦ ᐊᑲᐅᓂᐊᖅᑯ ᐅᖃᕐᓗᓂ ᓴᓇᔪᓕᕆᔨᒃᑯᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᖃᐅᔨᒪᒍᓐᓇᓚᐅᓐᖏᒻᒪᑕ ᐃᓚᒋᐊᕈᑕᐅᔪᓂᑦ ᐋᖅᑭᑦᑕᐅᓯᒪᓂᖏᓐᓄᑦ ᐊᑲᐅᓐᖏᓕᐅᕈᑎᐅᔪᖅ 
ᓴᖅᑭᓚᐅᖅᓯᒪᓐᖏᒻᒪᑕ ᖃᐅᔨᒪᔭᑎᒍᓪᓕ ᐅᐊᑦᑎᐊᕈᓕᓴᕐᓂᑦ. 

ᓂᐅᕕᖅᑏᑦ, ᐱᓗᐊᖅᑐᒥ ᐊᓯᕙᖅᑎᐅᔪᑦ, ᐃᓱᒪᓕᕋᐃᒐᒥ ᖃᓄᑐᐃᓐᓇᖅ ᐊᑲᐅᓐᖏᓕᐅᕈᑎᐅᒐᔭᖅᑐᓂᑦ 
ᐅᖅᓱᐊᒻᒥᑦ, ᒐᕙᒪᒃᑯᑦ ᖃᓄᐃᓕᐅᑦᑕᐅᑎᒋᓚᐅᓐᖏᓚᑦ ᖃᐅᔨᑲᐅᖅᑐᕋᔭᕐᓗᑎᑦ ᑭᓱᑐᐃᓐᓇᐅᔪᖅ 
ᐊᑲᐅᓐᖏᓕᐅᕈᑕᐅᔪᓐᓇᖅᑐᑦ, ᐅᐱᓐᓇᕋᓂ ᐃᓱᒫᓗᓚᐅᓐᖏᓚᑦ ᑕᐃᒪᐃᓚᐅᖅᓯᒪᓐᖏᓂᒃᑯᖓᓄᑦ. 
ᐅᐱᓐᓇᕋᓂ, ᐊᐱᖅᑯᓯᐅᔪᖅ ᓴᖅᑭᑕᐅᕗᖅ, ᑎᑎᕋᐅᔭᖅᑎᑕᖃᖅᑳ ᐅᓯᑲᑦᑕᕐᕕᐅᔪᓂᑦ ᐊᒻᒪᓗ ᐅᓰᔾᔮᕐᕕᐅᔪᓂᑦ 
ᓴᓇᔪᓕᕆᔨᒃᑯᓐᓂ ᐃᓲᒫᓘᑎᖃᖅᑐᓂᑦ ᑎᐱᖓ ᑕᐃᒪᐃᑦᑎᐊᖏᓐᓂᖓᓄᑦ ᐊᒻᒪᓗ ᐊᒥᐊᖓ. 
 
ᐅᕙᖓᓗᑦᑕᐅ ᐅᑭᐊᔅᓵᖅ, ᓯᑭᑑᖃᑦᑕᓕᕋᑖᖅᑐᑕ ᐊᐳᑎᑕᖃᓕᖅᑎᓪᓗᒍ, ᓯᕗᓪᓕᖅᐹᒥ ᐊᐅᓚᐅᑎᒋᔭᕐᓂᑦ 
ᓄᑲᕋᓗ. ᑕᐃᒪᐃᕝᕕᒋᕙᑦᑕᑎᑐᑦ ᐋᑦᑐᓚᐅᖅᑎᓪᓗᓄᒃ ᑐᑦᑐᒥᓂᕐᒥᑦ ᐊᒻᒪ ᑏᓕᐅᓚᐅᖅᑎᓪᓗᓄᒃ, 
ᐅᖅᓴᐸᒃᑲᑦᑎᒍ ᐃᖏᕐᕋᔾᔪᑎᒋᔭᕗᑦ ᐅᑎᐅᑎᒋᓂᐊᖅᑕᑎᓐᓄ. ᐊᒥᐊᖓ ᐊᒻᒪᓗ ᑎᐱᖓ 
ᖃᐅᔨᑦᑕᐅᑎᒋᓚᐅᕋᒃᑯ ᐅᖃᖅᑐᖓ ᑭᑭᐊᖓᐃ ᑕᐃᒪᐃᓕᔭᒥᓈᓗᐊ, ᐃᓱᒪᓚᐅᕋᒪ ᑭᓇᑐᐃᓐᓇᖅ 
ᑕᐃᒪᐃᑎᑦᑎᔪᒥᓂᐅᒋᐊᔅᓴᖓᓂᑦ ᐅᓄᐊᒃᑯᑦ? ᐅᖅᓴᐅᑎᒋᒍᓐᓃᓚᐅᖅᑲᕋᓕ. 
 
ᐅᑎᓚᐅᖅᑎᓪᓗᖓ ᓯᕐᓗᐊᒦᑎᓚᐅᖅᑲᕋ ᐊᒻᒪᓗ ᓄᑖᒥᑦ ᓂᐅᕕᕆᐊᖅᑐᖓ ᐊᒻᒪᓗ ᑕᐃᒪᐃᔅᓴᐃᓐᓇᕆᓪᓗᓂ 
ᐊᒥᐊᖓ ᐊᒻᒪᓗ ᑎᐱᖓ ᒑᓯᑖᕐᕕᒻᒦᖔᓪᓗᐊᖅᑐᒥᑦ. ᖃᐅᔨᒍᒪᕗᖓᓕ ᓴᓇᔪᓕᕆᔨᒃᑯᑦ ᐃᓱᒫᓗᓕᓚᐅᓐᖏᓚᑦ 
ᐊᔾᔨᒋᓐᓂᕆᔭᖓᓂᑦ ᐅᓯᔭᐅᓂᐅᓴᓕᖅᑎᓪᓗᒍ ᐊᒻᒪᓗ ᐅᓰᔾᔮᖅᑕᐅᓂᐅᓴᓕᖅᑎᓪᓗᒍ ᐅᖅᓱᐊᓗᖃᕐᕕᓐᓄᑦ.  
 
ᖃᐅᔨᒪᑦᑎᐊᕐᖓᑕ ᐅᖃᖅᓯᒪᔪᖅ ᐃᓚᖓ 5.1.2 ᐊᖏᖃᑎᒋᓐᓂᕐᒥ ᐱᑕᖃᕆᐊᖃᓐᖓᑦ ᑕᒃᑯᓇᓐᖓ 
ᒐᕙᒪᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᐃᒋᕐᕋᓲᓕᕆᔨᒃᑯᑦ ᑲᑉᐸᓂ ᓕᒥᑕᑦ ᓇᓗᓇᐃᖅᓯᓯᒪᔪᓂᑦ 
ᐱᑕᖃᕆᐊᖃᓐᖓᑕ ᑕᒃᑯᓄᖓ ᐃᓚᓯᒪᓐᖏᑦᑐᖅ ᒑᓴᓖ ᑕᒃᑯᓇᓐᖓᑦ ᑲᓇᑕᒥ ᒪᓕᑦᑕᐅᔭᕆᐊᓕᓐᓂᑦ 
ᑲᑎᒪᔨᖏᓐᓂᑦ ᒪᓕᒐᐅᑉ ᐃᓚᖓᓂ 3.5. ᐱᖃᐅᓯᑎᓪᓗᒍ 94 ᐅᑭᐅᖅᓯᐅᑦ ᓴᓇᐅᒐᖓ 2. ᒪᓗᒍᓱᓐᓂᖏᒻᒪᑖ 
ᑕᓐᓇᐅᓐᖏᑐᐃᓐᓇᕆᐊᓕᒃ.  
 
ᒥᓂᔅᑕᐅ ᐅᖃᐅᓯᕆᖅᑲᐅᔭᖏ ᐊᐃᑉᐸᖓᓂ ᒪᑉᐱᖅᑐᒐᖅ, ᐱᖓᔪᐊ ᐊᕕᔅᓯᒪᓂᖏᓐᓂ, ᐅᖃᖅᓯᒪᒻᒪᑦ ᒑᓴᓖ 
ᑲᑎᖅᓯᓂᐊᕐᓗᓂ ᐱᑕᖃᕆᐊᖃᓪᓚᕆᑦᑐᓂᑦ ᑕᒃᑯᓇᓐᖓᑦ ᑲᓇᑕᒥ ᒪᓕᑦᑕᐅᔭᕆᐊᓕᓐᓂ ᑲᑎᒪᔨᐅᔪᑦ, ᑲᓇᑕᒥ 
ᒪᓕᑦᑕᐅᔭᕆᐊᓕᓐᓂ ᑲᑎᒪᔨᐅᔪᑦ ᑭᓱᐊᓂ ᐃᓚᒍᑕᐅᔪᖅ DCA. 
 
ᑭᓯᐊᓂᑦᑕᐅᖅ, ᓇᒻᒥᓂᖅ ᐊᐅᓚᔪᒥ ᖃᐅᔨᓴᖅᑐᖃᕐᒥᔪᖅ, ᐃᓚᒋᔭᐅᓚᐅᖅᑐᖅ ᓴᓪᓖᑦ ᐊᐅᓪᓚᖅᑎᑕᐅᓚᐅᖅᑐ 
ᐃᓐᒪᑕᕐᒧᑦ, ᐃᓐᒪᑕᓐᖑᕙᓪᓚᐃᓚᐅᖅᑐᖅ, ᐊᒻᒪᓗ ᑕᓐᓇᐅᓚᐅᓐᖏᑦᑐᖅ 94 ᐊᖏᕈᑕᐅᓯᒪᔪᖅ ᐅᖃᖅᓯᒪᓂᖓ. 
ᑭᓯᐊᓂ, 87ᖑᓱᒋᔭᐅᓚᐅᖅᑐᖅ ᐅᕝᕙᓘᓐᓂ ᐊᑖᓂ 87. ᓱᓕᒃᑲᓐᓂᖅ ᐸᐃᑉᐹᑦ ᐱᓯᒪᓐᖏᓇᒃᑭᑦ 
ᑕᑯᔅᓴᐅᑎᑦᑎᓂᐊᕐᓗᖓ.  
 
ᐅᖃᐅᓯᕋ ᐃᔅᓯᕙᐅᑖᖅ ᑕᓐᓇ ᐊᑦᑐᐃᓂᖃᖅᑲ ᖃᐅᔨᒪᔪᒻᒪᕆᓐᓂᑦ ᓴᓇᔭᐅᓯᒪᓂᐊᖅᑐᓂᒃ ᐋᖅᑭᔅᓱᐃᔨᐅᓪᓗᑎ 
ᑎᑎᕋᐅᔭᖅᑏᑦ ᑕᒃᑯᓇᓐᖓ ᓴᓇᔪᓕᕆᔨᒃᑯᓐᓂᑦ ᐊᒻᒪᓗ ᐅᖅᓱᐊᓗᓕᕆᔨᒃᑯᓐᓂ ᐊᒻᒪᓗ ᐅᑭᐅᖅᑕᖅᑐᒥ 
ᐃᒋᕐᕋᓲᓕᕆᔨᒃᑯᑦ ᑲᑉᐸᓂ ᓕᒥᑕᑦ ᐱᑕᖃᕆᐊᖃᓪᓚᕆᑦᑐᖅ ᐊᖏᕈᑎᒥ ᒪᓗᒋᒋᐊᖃᓚᐅᖅᑕᖓᓂᑦ ᐊᓯᕙᖅᑏ 
ᓯᕗᓂᐊᓂ.  
 
ᐃᔅᓯᕙᐅᑖᖅ, ᐅᖃᐅᓯᕆᓂᐊᖅᑕᒃᑲ ᑕᑭᓗᐊᔾᔭᖏᑦᑐᑦ ᑭᓯᐊᓂ ᒪᓐᓇ ᓄᑖᖑᔪᓂᑦ ᑐᓴᕋᔅᓴᖅᑕᖃᓐᖓᑦ. 
ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᐅᑯᐊ ᐊᒻᒪᓗ ᐃᓚᖏ ᐅᓂᒃᑳᖑᔪᑦ ᑕᕝᕙᓐᖓᑦ,ᑕᕝᕙᓐᖓᑦ  ᐅᖅᓱᑦᑑᒥᑦ 
ᒑᓯᒋᔭᐅᔪᖅ ᐊᔾᔨᐸᓗᐊᓂᖅ ᐊᑲᐅᓐᖏᓕᐅᕈᑎᖃᕐᒥᒻᒪᑦ ᐅᕙᑦᑎᓐᓂᑦ ᐃᓱᒪᑎᑦᑎᕗᖅ ᑭᓇᑐᐃᓐᓇᖅ 
ᐃᖅᑲᓇᐃᔭᑦᑎᐊᖏᒻᒪᑦ.  
 
ᐃᒪᐃᔅᓯᒪᕗᒍ, ᑮᓇᐅᔭᓂ ᒥᓕᐊᓐ ᐊᒥᓱ ᑮᓇᐅᔭᓂᑦ ᐊᑐᖅᐸᑦᑐᒍ ᖃᐅᔨᒪᒻᒪᕆᑦᑐᓂᑦ ᐃᖅᑲᓇᐃᔭᑦᑎᓂᑦ 
ᒐᕙᒪᒃᑯᓐᓂ ᐱᔾᔪᑎᖃᕐᓗᑎ ᐱᔨᖅᑎᕐᓗᑎ ᓄᓇᕗᒻᒥᐅᓄᑦ ᐅᕙᓐᖔᕋᓗᐊᖅᑲᑦ ᐊᓐᓂᐊᖃᓐᓇᖏᑦᑐᓕᕆᓂᕐᒥ 
ᐅᕝᕙᓘᓐᓂ ᐃᓕᓐᓂᐊᖅᑐᓕᕆᓂᕐᒥᑦ ᐅᕝᕙᓘᓐᓂ ᓱᓇᒃᑯᑖᖃᖅᑎᑦᑎᓂᕐᒥᑦ, ᐅᖅᓱᐊᓗᖃᖅᑎᑦᑎᓂᕐᒥᑦ 
ᓂᐅᕕᖅᐸᑦᑐᓄᑦ. 

ᑕᐸᐃᖅᑐᖓ ᐳᐃᒍᓐᓂᕋᑦᑕ ᓇᒥᑭᐊᖅ ᒪᓗᒍᓱᒍᓐᓇᓚᐅᕋᓗᐊᖅᑐᒍ ᑭᓱᑐᐃᓐᓇᕐᒥᑦ ᖃᐅᔨᓪᓚᕆᓚᐅᓐᖏᓪᓗᒍ 
ᑭᓯᐊᓂ ᒪᓗᒍᓱᓪᓗᓂ ᖃᐅᔨᓴᒃᑲᓂᕐᓂᐊᕐᓗᓂ ᖃᓄᐃᓐᖏᒃᑲᓗᐊᕐᒪᖓᖅ. ᐅᐊᑦᑎᐊᕈ 
ᐊᐱᖅᑯᓯᔅᓴᖃᕐᓂᐊᖅᑐᖓ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐊᕐᕚᕐᓗᒃ. ᐄ, ᐊᐱᖅᑯᓯᓄᑦ ᓄᑦᑎᓪᓗᑕ, ᐊᐱᖅᓱᕐᓂᖅ 
ᑎᒥᐅᔪᒥᑦ ᓴᓇᔪᓕᕆᔨᒃᑯᓐᓂᑦ ᖃᐅᔨᓴᑦᑎᐊᖅᑕ ᑕᔅᓱᒥᖓ ᐅᖃᐅᓯᖃᖅᑎᓪᓗᑕ. ᑑᑑ. 
 
48 
ᑑᑑ: ᖁᔭᓐᓇᒦᒃ, ᒥᔅᑕ. ᐃᔅᓯᕙᐅᑕᖅ. ᒪᕐᕉᓐᓂ ᐅᖃᐅᓯᖃᕈᒪᑐᐃᓐᓇᖅᑐᖓ ᐊᒻᒪᓗ ᖃᐅᔨᒪᔪᖓ 
ᐊᐱᖁᓯᓄᕐᓂᐊᖅᑐᒍᑦ ᐊᒻᒪᓗ ᐅᖃᐅᓯᑐᐃᓐᓇᐃᑦ ᓇᓗᓇᐃᖅᓯᒋᐊᕐᓂᕐᒥᑦ ᑕᒪᔅᓱᒪ ᐃᓚᒋᔭᖏᓐᓂᑦ 
ᐅᐊᑦᑎᐊᕈ ᑕᑯᒍᒪᓂᐊᖅᑕᑎᓐᓂᑦ ᐊᐱᖅᑯᓯᓂ.  
 
ᑕᑯᔅᓴᒻᒪᕆᐅᔭᕐᖓᑦ ᒪᕐᕉᒃ ᐊᕕᑦᑐᖅᓯᒪᔫᒃ ᓄᓇᕘᒥ ᐅᑲᐅᓐᖏᓕᐅᕈᑎᖃᖅᑐᓂᑦ ᒑᓯᒥᑦ ᐊᒻᒪᓗ ᖃᐅᔨᒪᕕ, 
ᑭᓇᑐᐃᓐᓇᖅ ᐊᑲᐅᔅᓴᕈᓐᓂᑎᓪᓗᒍ ᑕᕝᕙᓐᖓ ᒑᓯᑲᒻᒪᒥᑦ, ᓯᕗᓪᓕᕐᒥ ᐱᓇᓱᐊᓱᖑᕗᑦ ᓴᓇᓂᐊᕐᓗᓂᐅᒃ.  
 
ᖃᐅᔨᒪᔪᑎ, ᐃᓱᒪᓇᒻᒪᕆᑉᐸᓚᐃᒻᒪᑦ ᖃᐅᔨᒐᓱᓪᓗᑕ ᐃᓱᒪᓇᕐᓂᖅᐹᖑᔪᖅ ᐱᓇᓱᐊᕐᓗᑕ ᐊᒻᒪᓗ ᓇᓂᓯᓗᑕ 
ᐊᑲᐅᓐᖏᓕᐅᕈᑎᔪᖅ ᓴᓇᓂᐊᕐᓗᒍ ᑕᔅᓱᒥᖓ ᒑᓱᓖᖑᔪᒥᑦ ᐱᓯᒪᐃᓐᓇᓕᖅᑕᑎᑦᑎᓂᑦ. ᐃᓱᒪᔪᖓ, 
ᒪᓂᔅᑕᐅᔪᖅ ᐅᖃᖅᑲᐅᒻᒪᑦ ᐅᖃᐅᓯᖏᓐᓂ, ᐃᒋᑦᑎᓂᖅ ᒪᓐᓇᐅᔪᑦ ᒑᓯᐅᔪᒥᑦ ᐊᒻᒪᓗ ᑲᑎᖅᑎᓪᓗᒍ ᓄᑖᒧ 
ᒑᓯᑖᕆᔭᐅᓂᐊᖅᑐᒧᑦ, ᑕᒪᒃᑯᐊ ᑕᐃᒪᐃᓐᓂᐊᖏᑦᑐᑦ ᐊᐅᔭᑐᖃᕈᓐᖏᓐᓂᖓᓂ. 
 
ᐃᒪᐃᑦᑐᖅ, ᒫᓐᓇᐅᓂᖓᓂ, ᐊᑐᖅᑎᑕᐅᔪᒍᑦ ᓱᓕ ᑕᒪᑐᒥᖓ ᐱᐅᓐᖏᑦᑐᒥᒃ ᒑᓴᓖᒥᒃ ᑕᖅᑳᓃᑦᑐᒥᒃ. 
ᐃᓱᒪᔪᖓ ᓯᕗᓪᓕᐅᑎᒋᐊᖃᕆᐊᖓ ᓇᐃᐱᑦᓯᓂᖅ ᓱᓇᒥᒃᑭᐊᖅ, ᓇᐃᐱᑦᓯᒋᐊᖃᕐᑐᒍᑦ ᓱᓇᒥᒃᑭᐊᖅ 
ᓱᑦᔪᑎᒋᔪᓐᓇᑕᑦᑎᓐᓂᒃ ᐃᓚᒋᓕᐅᑎᔭᑦᓴᒥᒃ ᒑᓴᓖᒧᑦ ᐊᑦᑕᓇᐃᓕᓂᖅᓴᐅᖁᓪᓗᒍ ᐊᑐᕐᑕᐅᓂᖓ ᐃᓄᓐᓄᑦ 
ᑕᖅᑳᓂ. 
 
ᐃᓱᒪᔪᖓ ᐊᓯᕙᒃᑲᐃᖃᑦᑕᕆᐊᖃᓐᖏᒋᐊᑦᑕ ᐃᓄᓐᓂᒃ, ᖃᒧᑕᐅᔭᒃᑰᒐᓗᐊᕐᐸᑦ ᐅᒥᐊᒃᑯᓪᓘᓐᓂᑦ 
ᐊᐅᓚᐅᑦᔮᖅᑐᖃᕋᔭᖁᓇᒍ ᐱᑦᔪᑕᐅᓗᓂ ᒑᓴᓖ ᐊᓱᐃᓪᓛᒃ ᐊᔪᖅᓯᐅᖅᑲᓯᔪᖃᓚᕿᓗᓂ ᐊᓯᕙᖅᓯᒪᔪᒥᒃ. 
ᐃᓱᒪᔪᖓ ᓯᕗᓪᓕᐅᑎᒋᐊᖃᓪᓚᕆᒋᐊᖓ ᕿᓂᖅᑳᕐᓂᖅ ᐋᖅᑭᑦᔪᑎᑦᓴᒥᒃ ᐱᕙᒌᖅᓯᒪᔭᑦᑎᓐᓂᐅᖏᑦᑐᖅ 
ᐊᓯᖏᓐᓂᒃ ᒥᓂᔅᑕᐅᑉ ᐅᖃᐅᓯᕆᓯᒪᔭᖏᑕ ᑕᒪᓐᓇ ᑕᐃᒪᐃᓕᖓᑐᐊᕐᓂᕐᐸᑦ. 
 
ᐊᖏᔪᑲᓪᓛᓗᒻᒥᒃ ᒑᓴᓖᖃᕋᑦᑕ ᓱᓕ ᑕᖅᑳᓂ, ᐅᖃᕈᓐᓇᕐᑐᖓ ᐱᖃᓯᐅᑎᓗᒍ ᑕᒪᓐᓇ ᐊᑲᐃᓪᓕᐅᕈᑎᖃᕐᓂᖅ. 
ᐃᓱᒪᔪᖓ ᓱᓕ ᐊᓯᐊ ᑕᑯᓇᓱᐊᕆᐊᖃᕆᐊᑦᑎᒍ ᐅᓇ ᐱᕙᓪᓕᐊᓂᖅ, ᖃᐅᔨᒪᓐᖏᑦᑐᖓ 
ᐊᑐᖅᑎᒋᐊᖃᕐᒪᖔᑦᑎᒍ ᒪᓕᒐᐅᑦᓴᐅᑎᒋᔪᖁᑎᕗᑦ, ᐅᕝᕙᓗ ᐃᓚᐅᕐᑐᕆᐊᖃᕐᒪᖔᑦᑎᒍ ᒪᓕᒐᐅᑦᓴᐅᑎᒋᔪᓄᑦ 
ᕿᓂᕈᑎᒋᓗᒋᑦ ᓇᓗᓇᐃᖅᓯᒪᓂᖅᓴᓂᒃ ᖃᐅᔨᒋᐊᓕᑦᑎᓐᓄᑦ ᐱᑕᖃᓐᖏᓐᓂᖏᓐᓄᑦ ᐅᕝᕙᓗ ᓱᓇᐃᑦ 
ᖃᐅᔨᒻᒪᖓᑦᑎᒍ ᑕᕝᕙᓂ ᒑᓴᓖᒥ ᐊᐅᓚᐅᑦᔮᕈᑕᐅᕙᑦᑐᓂ. 
 
ᓇᓗᓇᐃᖅᓯᑦᓯᐊᕆᐊᖃᕐᑐᒍᑦ ᓇᓗᓇᐃᖅᓯᒪᓂᖅᓴᒥᒃ ᒑᓴᓖᒥᒃ ᐱᐅᓈᖅᓯᒪᔪᒥᒃ ᑭᖒᒪᓇᖅᑐᒧᑦ 
ᑕᒪᐅᓐᖓᖓᓂᖅᓴᐅᓗᓂ ᓄᓇᕗᒻᒧᑦ. ᑐᑭᓯᔪᖓ ᖃᓄᐃᓕᖓᓯᒪᒻᒪᖔᖅ ᐅᖅᓱᖅᑑᒥ ᖃᐅᔨᓇᓱᐊᕐᓂᐅᓯᒪᔪᖅ 
ᓱᓇᐅᕝᕙ ᐊᐅᔭᕐᓯᐅᑎᑦᓴᒫᖑᓐᓂᕐᒪᑦ ᒑᓴᓖᖓᑦ ᐅᑭᐅᕐᓯᐅᑎᑦᓴᒫᖑᒐᓂ ᐊᑲᐃᓪᓕᐅᕈᑕᐅᓚᕿᑦᓱᓂ. 
 
ᖃᐅᔨᒪᓐᖏᑦᑐᖓ ᐃᓱᒫᓘᑏᑦ ᓇᓗᓇᐃᕐᑕᐅᓂᕐᒪᖔᑕ ᑕᐃᑲᓂ ᐅᓂᒃᑲᐅᑎᓂ 
ᓇᓗᓇᐃᒃᑯᑕᐅᓚᕿᓇᔭᕐᑐᒥᓂᐅᓗᑎᒃ ᖃᓄᐃᑦᓴᕆᐊᖃᕐᑐᒥᓂᐅᒐᔭᕋᓗᐊᕐᓂᕐᒪᖓᑦᑕ ᒐᕙᒪᐅᓂᑦᑎᒍᑦ ᐅᕝᕙ 
ᐊᓯᕈᕆᐊᖃᕈᑎᑦᓴᐅᓇᔭᕐᑐᓂᒃ ᒑᓴᓖᑖᕐᓂᕐᒧᑦ ᓯᕗᓂᕆᓂᐊᕐᑕᑎᓐᓂ. ᖃᐅᔨᒪᓐᖏᑦᑐᖓ ᑕᒪᒃᑯᐊ 
ᐱᓕᕆᐊᖑᓚᐅᕐᓂᕐᒪᖔᑕ ᐊᒻᒪ ᐊᐱᖅᑯᑎᒋᒋᐊᒃᑲᓐᓂᓚᖓᔭᒃᑲ ᑕᒪᒃᑯᐊ ᓯᐊᕈᒋᐊᖅ. ᓇᓗᓇᐃᖅᑐᓃᒃ 
ᐃᒪᐃᑦᑐᑦᓴᐅᒐᓗᐊᐳᑦᑕᒑᕈᑎᑕᖃᖅᑲ ᑕᑯᔭᒥᓂᑦᑎᓐᓂᒃ ᑕᐃᒃᑯᓇᓂ ᐅᓂᒃᑲᐅᑎᓂ 

ᐊᑦᑐᐃᑐᐃᓐᓇᕆᐊᓕᒥᓂᕐᓂᒃ ᐊᓯᕈᐃᑐᐃᓐᓇᕆᐊᓕᒥᓂᕐᓂᓪᓘᓐᓃᑦ ᖃᓄᐃᓕᖓᓂᑦᑎᓐᓂᒃ ᒫᓐᓇ ᐅᓪᓗᒥ? 
ᐃᓱᒪᔪᖓ ᐱᒻᒪᕆᐊᓘᒋᐊᖓ ᑕᑯᒋᐊᒃᑲᓐᓂᕆᐊᖃᕐᓗᑎᒍ. 
 
ᐊᓯᐊᑦᑕᐅᖅ ᑕᑯᒃᑲᓐᓂᕆᐊᓕᑦᑕ ᖃᓄᐃᓐᓂᕆᔭᖏᑦ ᓱᓇᑐᐃᓐᓇᐃᑦ ᒪᓐᓇᒧᓄᑦ, ᑐᕌᖓᕕᑐᐊᖃᕐᒪᑕ 
ᖃᒧᑕᐅᔭᐃᑦ ᖃᐅᔨᓴᕐᑕᐅᓂᖏᓐᓂᒃ. ᐃᓱᒪᖃᕈᓐᓇᕐᑐᒍᑦ ᕿᐊᕐᖒᔫᑦᑕᐅᖅ ᓯᖁᒥᖃᑦᑕᓛᕆᐊᖏᑕ ᐊᒻᒪ 
ᐊᐅᓚᐅᑎᓂᒃ ᓴᓇᔨᐅᒻᒥᓇᖓ ᑭᓯᐊᓂ ᖃᐅᔨᒪᔪᖓ ᕿᐊᕐᖒᔫᑦ ᐊᐅᓚᓯᑕᐅᓂᖅᓴᐅᒋᐊᖏᑕ ᖃᒧᑕᐅᔭᐃᑦ 
ᐊᐅᓚᐅᑎᖏᓐᓂᒃ ᐊᐅᓚᑕᐅᒋᐊᖃᓕᑐᐊᕋᐃᒐᒥᒃ ᐊᒻᒪ ᖃᓄᑎᒋ ᓯᖑᓂᖅᓴᒥᒃ ᐊᐅᓚᑦᓯᑦᓱᑎᒃ. ᑕᒪᓐᓇᑦᑕᐅᖅ 
ᖃᐅᔨᓇᓱᐊᕆᐊᖃᕐᐸᓪᓚᐃᒻᒥᔭᕗᑦ.  
 
ᐊᒻᒪ ᐊᐅᓚᐅᑎᓅᖓᓪᓚᕆᒻᒪᑦ ᐃᖏᕐᕋᒍᓐᓇᕐᑐᓕᒫᓄᑦ. ᖃᓄᑎᒋᓕᑭᐊᖅ ᐊᑦᑐᖅᑕᐅᓂᖃᓛᖅᑲᑦ ᓄᓇᓯᐅᑎ? 
ᐃᖃᓗᓐᓂ, ᒫᓂ, ᑖᒃᓯᑦᑏᑦ ᖃᐃᖃᑦᑕᖅᑐᑦ ᐅᕙᓐᓄᑦ ᐅᖃᕆᐊᕐᑐᖅᓱᑎᒃ ᐅᖅᓱᑐᖅᑐᕖᓐᖔᓘᖃᑦᑕᕆᐊᖅ 
ᐱᐅᓐᖏᑦᑑᓂᑯᖓᓄᑦ ᒑᓴᓖ. ᐃᓱᒪᔪᖓ ᕿᒥᕐᕈᑲᓐᓂᕆᐊᖃᕆᐊᑦᑕ ᖃᓄᑎᒋ ᐃᓕᓐᖓᓴᐃᑎᒋᑦᑕᕐᒪᖓᖅ 
ᑕᒪᓐᓇ ᒑᓴᓖ ᐃᓘᓐᓇᖏᓐᓂᒃ ᐊᐅᓚᐅᑎᓕᓕᒫᓂᒃ ᖃᒧᑕᐅᔭᐃᓐᓇᐅᖏᑦᑐᓂᒃ 
ᕿᐊᕐᖒᔫᑐᐃᓐᓇᐅᖏᑦᑐᓂᓪᓗ. 
 
ᐊᑐᕆᐊᖅᓯᐅᑕᐅᓐᖏᑦᑐᓂᒃ ᐃᖏᕐᕋᔫᖃᐅᕐᒥᔪᖅ. ᐃᓘᓐᓇᑎᒃ ᓄᓇᓯᐅᑎᓕᒫᑦ. ᐅᖃᖃᑎᖃᖅᓯᒪᔪᖓ ᐃᓄᒻᒥᒃ 
ᐊᐃᑉᐸᖓᓂ ᓄᓇᓕᓕᖃᐅᕐᑐᑦ ᓄᓇᓕᒻᒥᒃ ᐊᒻᒪ ᐅᖃᐅᑎᑦᓱᓂᖓ ᓂᐅᕕᕐᑐᒥᓂᕉᖅ ᓄᓇᓯᐅᒻᒥᒃ ᐊᒻᒪ 
ᐊᐅᓪᓚᑎᑦᓯᑦᓱᓂ ᖃᐅᔨᓴᕐᑕᐅᑲᖅᓱᒍ ᒑᓴᓖ ᖃᓄᐃᑦᑑᒻᒪᖔᖅ ᑕᐃᒃᑯᓄᖓ ᓄᓇᓯᐅᑎᑕᕐᕕᒥᓂᕐᒥᓐᓄᑦ ᐊᒻᒪ 
ᐅᖃᐅᑦᔭᐅᓐᓂᖅᓱᓂ ᑕᐃᒪᐃᑦᑐᒥᒃ ᒑᓴᓖᒥᒃ ᐅᖅᓴᖃᑦᑕᓚᖓᑐᐊᕐᐸᑦ ᓄᓇᓯᐅᑎᖓ, ᓄᑕᖅ ᓄᓇᓯᐅᑎᖓ 
ᐃᖏᕐᕋᐅᑎᒋᓗᓂᐅᒃ, ᐊᑭᖃᓐᖏᑦᑐᒥᒃ ᑕᐅᖅᓯᕐᑕᐅᒍᑎᑦᓴᓵᒫᖓ ᐊᑐᕈᓐᓃᕋᔭᕐᑐᕉᖅ. 
 
ᑕᐃᒪ ᐃᓱᒪᕗᖓ ᑕᐃᒫᑎᒋ ᐃᓱᒫᓘᑎᓂᒃ ᐅᖃᐅᑦᔭᐅᖃᑦᑕᓚᖓᑐᐊᕈᑦᑕ, ᖃᐅᔨᒋᐊᒃᑲᓐᓂᓪᓚᕆᒋᐊᖃᖅᑯᒍᑦ 
ᐊᑦᑐᖅᓯᓂᖏᓐᓂᒃ ᑕᒪᑐᒪ ᒑᓴᓖᑉ ᖃᒧᑕᐅᔭᐃᓐᓇᐅᖏᑦᑐᓂᒃ ᑭᓯᐊᓂᑦᑕᐅᖅ ᓄᓇᓯᐅᑎᓕᒫᓂᒃ 
ᓄᓇᓯᐅᑎᐸᐅᔭᓕᒫᓂᓪᓗ ᐊᒻᒪ ᐊᓯᓕᒫᖏᑦ ᐃᖏᕐᕋᔫᑦ, ᐃᓘᓐᓇᑎᒃ ᐊᐅᓚᐅᑎᓕᓕᒫᑦ ᑕᒪᑐᒥᖓ ᐊᑐᕐᐸᑦᑐᑦ 
ᒑᓴᓖᒥᒃ. 
 
ᑕᒪᓐᓇᑑᓐᖏᑦᑐᖅ, ᑖᓐᓇ ᐊᐱᖅᑯᓯᐅᔪᖅ ᐅᖓᑖᓅᖓᒃᑲᓐᓂᕐᒪᑦ, ᐊᐅᓚᐅᑎᖁᑎᖃᕋᒪ ᐊᑐᕐᓂᐊᕈᒃᑭᑦ 
ᐅᐱᕐᖏᕕᒋᔭᓐᓂᒃ ᖃᓄᑐᐃᓐᓇᕐᖏᓛᒃ, ᐊᑐᕐᓗᖓ ᐅᖅᓱᐊᓗᒻᒥᒃ ᑖᓐᓇ ᐊᒃᑐᐃᓂᖃᕈᓐᓇᕐᒥᖕᒪᑦ. 
 
ᑕᐃᒪᐃᒻᒪᑦ, ᖃᒧᑕᐅᔭᑑᖅᑰᖏᑦᑐᑦ ᕿᐊᙳᐃᓪᓗ ᐃᓱᒪᒋᔭᕆᐊᖃᖅᑕᕗᑦ; ᐊᐅᓚᐅᑎᓕᒫᑦᑎᐊᑦ ᐊᑐᓲᑦ 
ᑖᔅᓱᒥᖓ  ᐅᖅᓱᐊᓗᖕᒥ. ᖃᐅᔨᓇᓱᒋᐊᖃᕋᑦᑕ ᖃᓄᑎᒋ ᐊᒃᑐᐃᓂᖃᓲᖑᒻᒪᖔᑦ.  
 
ᐱᓕᕆᐊᖑᒋᐊᕆᐊᖃᖅᑰᔨᓕᕐᒪᑦ ᓲᖃᐃᒻᒪ, ᓄᓇᖃᕋᑦᑕ ᓂᑲᒍᓱᖃᖏᑦᑐᒥᒃ ᐱᕈᓗᑐᖃᑐᐃᓐᓇᕆᐊᖃᕐᒪᑦ 
ᓱᕋᓚᑦᑎᔪᖃᕐᓂᕈᓂ ᖃᒧᑕᐅᔮᖕᓂᒃ ᓯᓚ ᐱᐅᙱᓗᐊᕌᓗᒃᑎᓪᓗᒍ. ᑕᒪᓐᓇ ᐃᓱᒪᒋᔭᐅᔭᕆᐊᖃᕐᒥᖕᒪᑦ.  
 
ᐊᒻᒪᑦᑕᐅᖅ, ᖃᓄᐃᓕᐅᕐᔫᒥᔭᕆᐊᖃᕐᓂᕗᑦ ᑕᐃᒪᐃᑦᑐᖃᒃᑲᓐᓂᖁᓇᒍ. ᖃᓄᑐᐃᓐᓇᖅ ᐅᕙᒍᑦ 
ᓂᕈᐊᕆᓯᒪᖏᑦᑎᐊᖅᑕᖓᒍᑦ, ᖃᓄᐃᓕᓂᕐᓗᒃᑐᖃᖅᐸᑦ. ᑲᒪᒋᒋᐊᕆᐊᖃᕋᔭᕋᑦᑎᒍᑦ ᐃᓕᑦᑎᕕᒋᓗᑎᒍᓪᓗ 
ᐊᒻᒪ ᖃᓄᖅᑑᕈᑎᒋᓗᑎᒍᑦ ᓯᕗᓂᒃᓴᑦᑎᓐᓂ ᑕᐃᒪᐃᒃᑲᓐᓂᖁᓇᒍ.  
 
ᐊᑭᖃᖅᑦᑐᒪᙱᑕᕋᓗᐊᕋ ᑕᒪᓐᓇ ᐃᓕᑦᑎᔾᔪᑕᐅᔪᖅ ᐊᑭᖃᕋᔭᕐᒪᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᑕᒪᑦᑐᒪ 
ᐱᓂᖓ ᒪᓕᒡᓗᒍ. ᑖᓐᓇᓕ ᐃᓱᒪᒋᒐᒃᑯ ᑕᕝᕙᓂᑐᐊᖅ ᐱᓕᕆᐊᖑᔭᕆᐊᖃᕋᓱᒋᓇᒍ, ᐊᒻᒪ ᐄᓛᒃ, 
ᖃᐅᔨᓂᐊᕋᑦᑕ ᑭᒃᑯᑦ ᐸᓯᔭᒃᓴᐅᒻᒪᖔᑕ ᐊᒻᒪ ᑲᒪᒋᒋᐊᕐᓗᒋᑦ ᑕᐃᒃᑯᐊ ᖃᒧᑕᐅᔭᖏᓐᓂᑦ  

ᐱᐅᔪᓐᓃᕈᑎᓚᐅᖅᑐᑦ. ᐃᓱᒪᒐᒪᓕ ᑖᓐᓇ ᖃᐅᔨᓇᓱᑦᑎᐊᕆᐊᖃᕋᓱᒋᓪᓗᒍ.  
 
ᑭᖑᓪᓕᖅᐹᑦ ᐱᓕᕆᐊᕆᔭᕆᐊᖃᕋᔭᖅᑕᕗᑦ ᓯᕗᓪᓕᖅᐹᒥᑦ, ᒪᕐᕈᐃᓕᖓᖅᑰᕐᒪᑏᒃ. ᓯᕗᓪᓕᕐᐹᖅ, 
ᖃᓄᐃᓕᓂᕐᓗᒃᑐᖃᕐᓂᖅᐸᑦ, ᖃᐅᔨᓇᓱᒡᓗᑕ ᓇᐅᒃᑯᑦ ᖃᓄᐃᓕᓂᕐᓗᒻᒪᖔᑦ. 
ᒪᓕᒐᓕᕆᔨᑕᖃᐅᖅᑐᒃᓴᐅᓪᓗᓂᓗ ᖃᐅᔨᓇᓱᒃᑐᓂᑦ ᒫᓐᓇ. ᑭᓯᐊᓂ ᑖᓐᓇ ᐱᒻᒪᕆᐅᖅᑰᔨᒋᒐᒃᑯ 
ᖃᐅᔨᓇᓱᖕᓂᖅ ᓇᐅᒃᑯᑦ ᐱᐅᔪᓐᓃᕈᑎᖃᓚᐅᕐᒪᖔᑦ ᐃᒪᐃᑦᑐᒥ ᐱᐅᖏᑦᑐᒥ ᐅᖅᓱᐊᓗᒃᑖᓚᐅᕐᒪᖔᑦᑕ.  
 
ᐊᒻᒪᑦᑕᐅᖅ, ᖃᐅᔨᓇᓱᒋᐊᖃᕐᒥᔭᕗᑦ ᖃᐅᔨᑦᑎᐊᕋᓱᒡᓗᒍ, ᐊᑭᓕᖅᑕᐅᔪᖃᐅᕐᓂᐊᕐᒪᖔᑦ, ᓇᑭᙶᕋᓗᐊᖅᐸᑦ, 
ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ ᖃᓄᑎᒋᓗ ᐊᑯᓂᐅᑎᒋᔭᕆᐊᖃᖃᑦᑕᕐᓂᐊᕐᒪᖔᑦᑕ 
ᐋᖅᑭᒃᓱᐃᕕᒋᖃᑦᑕᕐᓂᐊᖅᑕᑦᑎᓐᓂᓗ ᑲᒪᓂᕆᖃᑦᑕᕐᓂᐊᖅᑕᑦᑎᓐᓄᑦ ᖃᓄᐃᓕᐅᕐᓂᐅᔪᒥᑦ.  
 
ᑕᓐᓇ ᐅᖅᓱᐊᓗᒃ, ᐃᓚᓕᐅᑎᒍᑦᑎᒍᑦ, ᐃᓚᓕᐅᑎᒍᑦᑎᒍᑦ ᒫᓐᓇ ᐅᖅᓱᐊᓘᔪᖅ, ᐱᐅᔪᓐᓃᕈᑎᓂᐊᖅᐳᖃᐃ 
ᐊᕐᕌᒍ ᐅᖅᓱᐊᓗᒋᓂᐊᖅᑕᑦᑎᓐᓂ. ᑖᓐᓇᖃᐃ ᐊᑲᐅᙱᓕᐅᕈᑏᓐᓇᖃᑦᑕᕐᓂᐊᓕᖅᐸ ᖃᐅᔨᓂᐊᖅᑕᕗᑦ 
ᑕᒪᑐᒪᓂᑑᖏᑦᑐᖅ ᐊᕐᕌᒍᒋᔭᑦᑎᓐᓂ ᑭᓯᐊᓂᓕ ᐊᕐᕌᒍ ᐊᒻᒪ ᐊᕐᕌᒍᒃᑲᓐᓂᕐᒥᖅᐸᑦ. ᐊᒥᐊᒃᑯᖄᕐᔪᑐᐊᖅᐸᑦ 
ᐅᖅᓱᖃᐅᑎᐊᓗᖕᓂ, ᑕᐃᒪᐃᖏᓐᓇᓲᖑᓪᓗᓂᓗ, ᐊᕐᕌᒍᑕᒫᑦ, ᐊᐅᓐᓂᐊᖅᐳᖃᐃ ᐃᓚᓕᐅᑎᓗᓂ, 
ᐱᐅᔪᓐᓃᕈᑎᓂᐊᖅᐳᖃᐃ ᓯᕗᓂᑦᑎᓐᓂ ᐅᖅᓱᐊᓗᒃᑖᖑᖃᑦᑕᕐᓂᐊᖅᑐᓂᑦ? 
 
ᑕᐃᒪᐃᒻᒪᑦ ᐱᔭᕆᐊᑭᑦᑐᑯᓘᙱᓚᖅ ᖃᐅᔨᓇᓱᒋᐊᖃᖅᑕᕗᑦ. ᐊᐱᖅᑯᓯᒃᓴᓕᐊᓘᙳᐊᔾᔮᖏᑦᑐᖓ 
ᐊᕝᕙᕆᙱᑕᖏᓪᓘᓐᓃᑦ ᐊᐱᖅᑯᓯᒃᓴᐃᑦ ᖃᐅᔨᔭᕆᐊᖃᖅᑕᕗᑦ ᒫᓐᓇ ᐊᒥᓲᔪᒃᓴᐅᓪᓗᑎᒡᓗ ᑭᒡᒍᓰᑦ 
ᖃᐅᔨᔭᐅᓇᓱᓚᐅᖏᒻᒪᕆᒃᑐᑦ, ᖃᐅᔨᔭᐅᓚᐅᖏᑦᑐᑦ ᐊᒻᒪ ᖃᐅᔨᔾᔮᓇᑎᒍᑦ ᑭᓱᑦ ᖃᐅᔨᓇᓱᒋᐊᖃᕐᒪᖔᑕ 
ᑭᓯᐊᓂ ᐊᓂᒍᖅᐸᑦ.  
 
ᐱᒻᒪᕆᐅᖅᑰᔨᖕᒪᑦ, ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᖃᐅᔨᓇᓱᑦᑎᐊᒃᑲᓐᓂᕈᑦᑎᒍᑦ, 
ᐋᖅᑭᒍᑎᔪᓐᓇᖅᑐᒥᑦ ᓇᓂᓯᓇᓱᕈᓘᔭᕐᓗᑕ ᐱᐅᓛᖑᔪᒥᑦ ᑭᒃᑯᑐᐃᓐᓇᕐᓄᑦ ᓄᓇᕘᒥᐅᑕᕐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒃᑐᒋᑦ ᒪᓕᒐᖅ ᓈᓴᐅᑎᓕᒃ 77 (1)-ᒃ, 10 ᒥᓇᖃᖅᑐᒍᑦ 
ᐅᖃᓪᓚᑐᐃᓐᓇᕐᕕᒋᔪᓐᓇᖅᑕᑦᑎᓐᓂ. ᒪᓕᒐᖅ 77 (2), ᐃᒃᓯᕙᐅᑕᐅᑉ ᐱᔭᐅᖁᔭᖓᓐᓂᑦ ᒪᓕᒃᑐᓂ, 
ᒪᓕᒐᓕᐅᖅᑏᑦ ᐅᖃᕈᓐᓇᖅᑐᑦ ᐅᖃᐅᓯᖃᕐᓗᑎᒃ ᑖᒃᑯᓂᖓᑦᑕᐃᓐᓇᖅ 10 ᒥᓇᒧᑦ, ᑭᓯᐊᓂ 
ᐊᓯᐊᒎᕐᕕᖃᒃᑲᓐᓂᖅᐸᑦ, ᒪᓕᒐᓕᐅᖅᑏᑦ ᐅᖃᐅᓯᖃᕈᓐᓇᖅᐳᑦ ᐊᑕᐅᓯᐊᖏᓪᓗᑎᒃ ᑲᑎᒪᔾᔪᑕᐅᔪᒥᒃ 
ᐱᔾᔪᑎᖃᕐᓗᑎᒃ ᑭᓯᐊᓂ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ ᐅᖃᓚᐅᖅᑎᓪᓗᒋᑦ ᐊᒻᒪ ᓄᓇᕘᒥᐅᑕᐃᑦ 
ᑐᓴᕈᒪᔪᒃᓴᐅᕗᑦ ᑕᒪᑐᒪ ᒥᒃᓵᓄᑦ ᐱᔾᔪᑎᒋᓪᓗᒍ ᐅᖅᓱᐊᓗᕐᓘᑎ.  
 
ᑕᐃᒪᐃᒻᒪᑦ, ᒪᑐᐃᖅᑕᕋ ᐊᐱᖅᑯᓯᒃᓴᓄᑦ. ᑕᐃᒪᐃᒻᒪᑦ, ᒪᓕᒐᓕᐅᖅᑏᑦ ᓇᓕᐊᑐᐃᓐᓇᑦᑎᐊᑦ 
ᐊᐱᕆᔪᓐᓇᖅᓯᕗᑦ, 10 ᒥᓇᒧᑦ. 10 ᒥᓇᐅᑉ ᐅᖓᑖᓅᕈᑎᒐᓗᐊᕈᕕᑦ, ᒪᓕᒐᓕᐅᖅᑏᑦ 
ᐊᐱᕆᔪᐃᓐᓇᐅᓚᐅᖅᑎᓪᓗᒋᑦ, ᒪᓕᒐᓕᐅᖅᑎᓕᒫᑦ ᐅᖃᕈᓐᓇᕐᕕᖃᖅᑎᓐᓂᐊᖅᐸᒃᑲ, ᑕᐃᒪᐃᒻᒪᑦ, ᒪᑐᐃᖅᑕᕋ 
ᐊᐱᖅᑯᓯᒃᓴᓄᑦ. 
 
ᒥᓂᔅᑕ ᓴᓇᔪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ, ᐅᖃᕈᓐᓇᖅᓯᔪᑎᑦ, ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᑎᑦ ᑐᓴᕈᒥᓇᑦᑎᐊᖅᑐᑦ. ᐅᓪᓗᒥ, 
ᐃᓱᒪᒋᖅᑲᐅᒐᑦᑎᒍᑦ ᐅᖅᓱᐊᓘᑉ ᐱᐅᖏᓐᓂᖓ ᒐᕙᒪᒃᑯᓪᓗ ᐃᓱᒪᒃᓴᖅᓯᐅᕈᑎᖃᖅᑐᑎᒃ ᑕᒪᑐᒥᖓ ᐊᒻᒪ  

ᐅᖅᓱᐊᓗᓕᕆᔨᒃᑯᓐᓂᑦ, ᐃᖅᑲᓇᐃᔭᖅᑎᕗᑦ ᑕᕝᕗᙵᖃᑎᒋᑲᐃᓐᓇᖅᑕᒃᑲ ᐊᒻᒪ ᓄᑖᖅ 
ᐃᖅᑲᓇᐃᔭᖅᑎᖁᑎᕗᑦ.  
 
ᑕᐃᒪᐃᒻᒪᑦ, ᓇᓗᓇᐃᙵᕈᒪᔭᒃᑲ ᐃᖅᑲᓇᐃᔭᖅᑎᖁᑎᒃᑲ ᐊᒻᒪ ᑖᓐᓇ ᑕᐃᑲᙶᕐᓂᑯ ᐊᒻᒪ ᓄᑖᑦ 
ᐃᖅᑲᓇᐃᔭᖅᑎᖁᑎᕗᑦ. ᕿᒥᕐᕈᖕᒪᑦ ᖃᐅᔨᓴᑲᑕᒃᑐᓂᓗ ᐅᖅᓱᐊᓗᖕᒥ ᐊᐅᓚᑦᑎᓂᐊᖅᑐᓂ ᑕᒪᑐᒥᖓ ᐊᒻᒪ 
ᐅᖃᐅᓯᐅᑲᐃᓐᓇᖅᑐᑦ ᒪᓕᒐᓕᐅᖅᑎᓄᑦ ᖃᐅᔨᒪᔭᖏᑦ, ᑕᐃᒪ ᐅᖃᖅᑲᐅᒐᒪ ᓯᕗᓪᓕᖅᐹᖅᓯᐅᑎᓐᓂᒃ, ᑐᓴᕋᒪ 
ᐱᐅᖏᑦᑐᒥ ᐅᖅᓱᐊᓗᒃᑕᖃᖅᑐᕕᓂᐅᒋᐊᒃᓴᖓᓂ ᐊᒻᒪ ᓈᓚᒃᑐᒋᑦ ᐃᓱᒫᓘᑕᐅᔪᑦ ᐅᖅᓱᐊᓘᑉ ᒥᒃᓵᓄᑦ 
ᓂᐅᕕᖃᑦᑕᖅᑐᓂᑦ ᑕᒪᓐᓇ ᐱᒻᒪᕆᐅᒋᒐᒃᑯ.  
 
ᐱᓕᕆᕙᓪᓕᐊᑦᑎᐊᕋᓱᒃᑲᓗᐊᖅᑐᒍᑦ ᐋᖅᑭᒍᑎᓇᓱᒃᑐᑎᒍᑦ ᐱᐅᖏᑦᑐᒥᑦ ᐅᖅᓱᖃᕐᓂᖅ ᓄᓇᓕᐅᔪᓂᑦ ᑭᓯᐊᓂ 
ᖃᐅᔨᒪᒐᑦᑕ ᐅᑭᐅᖅᑕᖅᑐᒥᐅᑕᐅᓂᑦᑎᓐᓂ, ᖃᐅᔨᒪᔪᒍᑦ ᐅᖅᓱᐊᓘᑉ ᖃᓄᐃᓐᓂᖓᓂᒃ 
ᐊᓯᔾᔩᔪᓐᓇᖏᓐᓂᑦᑎᓐᓂ ᐅᓐᓄᐊᖏᓐᓇᖅ ᓲᖃᐃᒻᒪ ᐅᑭᐅᖅᑕᖅᑐᒥᐅᑕᐅᒐᑦᑕ. 
 
ᐊᑐᕆᐊᖃᕐᓂᐊᖅᑐᒍᑦ ᐊᒥᓱᐊᓗᖕᓂ ᑮᓇᐅᔭᓂᑦ ᐋᖅᑭᒍᑎᓂᐊᕈᓂ ᑕᒪᓐᓇ ᑭᓯᐊᓂ 
ᐊᐱᖅᓱᑲᑕᖅᑳᕐᓂᐊᖅᑕᕗᑦ ᓄᓇᓕᖕᓂᒥᐅᑕᐅᔪᑦ ᐊᒃᓱᕉᑎᖃᕐᓂᐊᖅᑐᒃᓴᐅᕗᑦ ᐱᓕᕆᓇᓱᒡᓗᑎᒃ ᑕᒪᑐᒥᖓ.  
 
ᓄᓇᕐᔪᐊᓕᒫᒥᐅᖏᒃᑯᓂ ᐅᕝᕙᓘᓐᓃᑦ ᑲᓇᑕᓕᒫᒥᐅᖏᒃᑯᓂ, ᓯᕗᓪᓕᖅᐹᖑᓪᓗᑕ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓂ ᐅᕝᕙᓘᓐᓃᑦ ᓄᓇᓕᐅᔪᓂᑦ ᑕᐃᒫᒃ ᐱᐅᖏᑦᑐᒥᑦ ᐅᖅᓱᖃᕐᖓᐅᑕᐅᓗᑕ ᖃᐅᔨᒪᓇᑕ 
ᑕᐃᒫᒃ ᐅᖅᓱᐊᓗᑦᑎᐊᕆᖏᑦᑐᖃᓚᐅᕐᒪᖔᑦ ᐊᓯᖏᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᑭᓯᐊᒥ ᑕᒪᓐᓇ 
ᐱᐅᙱᓚᑦᑎᓂᐅᑲᑕᒃᑐᖅ ᐋᖅᑭᒍᑎᔪᒪᒐᓗᐊᕋᑦᑎᒍᑦ ᓄᓇᓕᐅᔪᓂᑦ ᐱᓵᓕᒋᐊᕐᓗᑕ.  
 
ᑕᓐᓇ ᐅᖅᓱᐊᓗᑦᑎᐊᕆᖏᓐᓂᐅᔪᖅ ᐋᖅᑭᒋᐊᖃᕋᓗᐊᕋᑦᑎᒍᑦ ᐅᕝᕙᓘᓐᓃᑦ ᐅᖅᓱᐊᓘᑉ ᖃᓄᐃᓕᖓᓂᖓ 
ᓄᓇᓕᐅᔪᓂᑦ ᐊᒻᒪ ᒫᓐᓇᒃᑯᑦ ᐋᖅᑭᒍᑎᔪᓐᓇᖅᑐᖃᐅᕐᓇᑕ, ᖃᐅᔨᓇᓱᒋᐊᖃᕋᑦᑕ ᖃᓄᖅ 
ᐋᖅᑭᒍᑎᔪᓐᓇᖅᑐᓂᑦ ᖃᐅᔨᓴᖅᑳᕆᐊᖃᕋᑦᑎᒍᑦ ᐅᖅᓱᐊᓗᒃ ᖃᐅᔨᓇᓱᒡᓗᑕ ᖃᓄᐃᒻᒪᑦ ᐱᐅᖏᒻᒪᖔᑦ 
ᑕᐃᒪᐃᓚᐅᕐᓗᑕ ᑭᓯᐊᓂ ᖃᐅᔨᔪᓐᓇᕐᓂᐊᕋᑦᑕ ᐋᖅᑭᒍᑎᔪᓐᓇᖅᑐᓂᑦ ᑕᒪᑐᒧᖓ. 
 
ᒐᕙᒪᒃᑯᑦ ᐃᓱᒫᓘᑎᖃᕐᒪᑕ ᐅᖅᓱᐊᓘᑉ ᖃᓄᐃᓐᓂᖓᓂᒃ ᒥᓂᔅᑕᐅᕝᕕᑦᑎᓐᓂ ᐱᓕᕆᖃᑎᖃᑦᑎᐊᖅᑐᑎᒃ 
ᒐᕙᒪᒃᑯᓐᓂᑦ ᖃᐅᔨᓇᓱᒃᑐᑎᒃ ᐋᖅᑭᒍᑎᔪᓐᓇᕋᔭᖅᑐᓂᑦ ᐅᖅᓱᐊᓗᑦᑎᐊᕙᐅᖏᑦᑐᒧᑦ. ᑕᕝᕙ ᑭᐅᔾᔪᑎᒋᔭᕋ 
ᒪᓕᒐᓕᐅᖅᑎᓄᑦ ᐅᖃᓪᓚᑐᐃᓐᓇᕐᕕᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒥᓂᔅᑕ ᑲᑦᑐᒃ, ᒥᓂᔅᑕ ᑲᒪᒋᔭᓕᒃ ᓴᓇᔪᓕᕆᔨᒃᑯᓐᓄᑦ 
ᐱᔨᑦᓯᕋᖅᑎᒃᑯᓐᓄᓪᓗ. ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᒥᓂᔅᑕᐃᑦ ᒥᓂᔅᑕᐃᑦ ᑲᑎᒪᔨᖏᓐᓂᙶᖅᑐᑦ 
ᑭᒡᒐᖅᑐᐃᒻᒥᖕᒪᑕᑦᑕᐅᖅ ᓄᓇᓕᖏᓐᓂ ᐱᔾᔪᑎᒋᓪᓗᒍ ᐅᖅᓱᐊᓘᑉ ᐱᐅᖏᓐᓂᖓ ᓂᕈᐊᖅᑕᐅᓯᒪᖕᒪᑕ 
ᓄᓇᓕᖁᑎᖏᓐᓂ ᑭᒡᒐᖅᑐᐃᔨᐅᓂᐊᕋᒥᒃ. ᑕᒪᓐᓇ ᑐᑭᓯᒐᑦᑎᒍᑦ ᐊᐱᖅᑯᓯᒃᓴᓄᑦ ᒪᑐᐃᖓᓕᕐᑐᖅ. 10 
ᒥᓇᓂᑦ ᐊᐱᖅᓱᕈᓐᓇᕐᕕᖃᖅᑐᓯ. ᐅᑕᖅᑭᓂᐊᖅᑐᒍᑦ ᑭᓯᐊᓂ ᐅᖃᐅᓯᒃᓴᑐᐃᓐᓇᐃᑦ ᐃᓱᓕᑉᐸᑕ. 
ᐅᖃᐅᓯᒃᓴᖃᖅᑐᖃᒃᑲᓐᓂᕈᓐᓃᕈᓂ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᒃᓴᓕᐊᓘᑲᐃᓐᓇᕋᓗᐊᖅᑐᒍᑦ 
ᐃᓵᒍᓐᓇᙱᑐᐃᓐᓇᑲᐃᓐᓇᖅᑐᒍᑦ. ᓯᕗᓪᓕᖅᐹᖅ ᐊᐱᖅᑯᓯᕋ…(ᑐᓵᔨᑎᒎᕈᓐᓃᖅᑐᓂ)…ᖃᓄᖅ 
ᐊᑐᓕᖁᔭᐅᔪᓂᑦ ᐅᖃᖅᓯᒪᔪᖃᓚᐅᕐᒪᖔᖅ ᓯᕗᓪᓕᖅᐹᖅᓯᐅᑎᓂᑦ ᐅᓂᒃᑳᓕᐊᖑᓯᒪᔪᓂᑦ ᐋᓪᐴᑕᒥ 
ᖃᐅᔨᓇᓱᒃᑎᒻᒪᕆᒃᑯᓐᓂᑦ ᐱᔾᔪᑎᒋᓪᓗᒍ ᐅᖅᓱᐊᓘᑉ ᖃᓄᐃᓕᖓᓂᖓ ᕿᑭᖅᑖᓗᖕᒥ ᐊᒻᒪ ᑭᕙᓪᓕᕐᒥ? 
ᖃᓄᐃᓕᖓᓚᐅᖅᐳᒃᑭᐊᖅ ᐊᑐᓕᖁᔭᐅᔪᑦ ᐅᓂᒃᑳᓕᐊᖑᓯᒪᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑲᑦᑐᒃ.  

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓕᐊᕆᓯᒪᔭᖏᑦ ᐋᓪᐴᑕᒥ 
ᖃᐅᔨᓇᓱᒃᑎᒻᒪᕆᒃᑯᑦ ᐅᖃᖅᓯᒪᓚᐅᖅᐳᑦ ᐅᖅᓱᐊᓗᒃ ᐃᓚᒃᓴᖏᓐᓂᑦ ᐃᓚᑰᓂᕋᖅᑕᐅᓪᓗᓂ ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᓴᖅᑎᒻᒪᕆᒃᑯᑦ ᖃᐅᔨᓇᓱᒃᑲᓐᓂᕆᐊᖃᓚᐅᖅᐳᑦ ᐅᖅᓱᐊᓗᖕᒥ ᖃᐅᔨᒐᒥᒃ 
ᐃᓚᒃᓴᖏᓐᓂᑦ ᐃᓚᑰᓂᖓᓂᒃ. ᑕᐃᒫᒃ ᖃᐅᔨᓴᖅᑕᐅᑎᒋᐊᓕᓚᐅᖅᑕᕗᑦ ᑕᐃᔅᓱᒪᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᐱᔭᕇᖅᓯᒪᑦᑎᐊᕐᓗᑎᒃ ᐅᓂᒃᑳᓕᐊᖑᓯᒪᔪᑦ 
ᑲᑎᒪᔾᔪᑎᒃᓴᓄᐊᖅᑕᐅᓛᖅᐸᑦ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᓕᐊᖑᓯᒪᔪᑦ ᒪᓕᒐᓕᐅᕐᕕᖕᒥ 
ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᑐᑦ ᖃᖓᑐᐃᓐᓇᑦᑎᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐅᓪᓘᒃ ᒪᕐᕈᐃᓐᓇᐅᓕᕐᒪᑏᒃ 
ᑲᑎᒪᕝᕕᒋᓂᐊᖅᑕᕗᑦ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᖃᖓ ᑕᒃᑯᐊ ᐅᓂᒃᑳᓕᐊᕆᓯᒪᔪᑦ 
ᑲᑎᒪᔾᔪᑎᒃᓴᓄᐊᕐᓂᐊᕐᒪᖔᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓂᕆᑲᑕᖕᓂᐊᖅᑕᕗᑦ ᐃᓱᓕᓚᐅᖏᓐᓂᖓᓂ 
ᐅᓂᒃᑳᓕᐊᖑᓯᒪᔪᑦ ᑲᑎᒪᔾᔪᑎᒃᓴᓄᐊᕋᓱᖕᓂᐊᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔭᐅᓯᒪᕗᖃᐃ ᓇᓕᐊᑦ ᓄᓇᓕᐅᔪᑦ 
ᐊᒃᑐᖅᑕᐅᓂᖃᖅᓯᒪᓂᖅᓴᐅᒻᒪᖔᑕ ᐊᓯᖏᓐᓂᑦ ᓄᓇᓕᐅᔪᓂᑦ ᐱᓪᓗᒋᑦ ᐊᒥᓲᓂᖏᑦ ᓱᕋᔨᐊᕆᔭᐅᓯᒪᔪᑦ 
ᐅᕝᕙᓘᓐᓃᑦ ᐊᓯᐊᒍᑦ ᐅᖅᓱᐊᓗᖕᒧᑦ ᖃᓄᐃᓕᓂᕐᓗᒃᓯᒪᔪᖃᖅᐸ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓂ ᓄᓇᓕᖕᓂ ᐅᖃᖅᓯᒪᖏᒻᒪᑕ 
ᐊᒃᑐᖅᑕᐅᓂᕆᓯᒪᔭᒥᓂᒃ ᐅᖅᓱᐊᓗᕐᓘᑎᒧᑦ, ᑭᓯᐊᓂ ᓄᓇᓖᑦ ᐅᖃᖅᓯᒪᔪᓄᑦ ᑭᐅᔪᓐᓇᖅᑐᒍ ᐊᐱᖅᑯᓯᕆᔭᐃᑦ 
ᐅᖃᕐᓗᖓ ᐅᑭᐊᒃᓵᖑᓚᐅᕐᑐᖅ ᐅᖅᓱᐊᓗᖃᐅᑏᑦ ᐃᒻᒥᖅᓱᖅᑕᐅᑎᓪᓗᒋᑦ ᓄᓇᓕᖕᓂ ᐊᒥᐊᒃᑯᒥᑦ 
ᐅᖅᓱᐊᓗᑦᑎᐊᕙᖃᓚᐅᕐᒪᑕ ᐊᑲᐅᙱᓕᐅᕈᑎᖃᖏᓐᓂᖅᓴᐅᓪᓗᑎᒃ. ᑭᓯᐊᓂᓕ ᑕᐃᒃᑯᐊ ᓄᓇᓕᐅᔪᑦ 
ᐊᒥᐊᒃᑯᖃᖏᓐᓂᖅᓴᐅᓚᐅᖅᑐᑦ ᐅᖅᓱᐊᓗᑦᑎᐊᕙᖕᒥᒃ ᐊᒃᑐᖅᑕᐅᓂᖃᕐᓂᖅᓴᐅᓚᐅᖅᐳᑦ ᐊᓯᖏᓐᓂ 
ᓄᓇᓕᖕᓂᑦ. ᑕᕝᕙ ᐅᕙᖓᓕ ᑐᑭᓯᐅᒪᔭᖓᒍᑦ.  
 
ᑕᐃᒃᑯᐊ ᓄᓇᓕᐅᔪᑦ ᐱᐅᓂᖅᓴᒥᒃ ᐅᖅᓱᐊᓗᖕᒥ ᐊᒥᐊᒃᑯᖃᓚᐅᖅᑐᑦ ᐅᖅᓱᖃᐅᑎᐊᓗᖏᓐᓂ 
ᐊᒃᑐᖅᑕᐅᓂᑭᓐᓂᖅᓴᐅᓚᐅᖅᐳᑦ ᓄᓇᓕᐅᔪᓂᑦ ᐅᖅᓱᐊᓗᑦᑎᐊᕙᐅᖏᓐᓂᖅᓴᖃᓚᐅᖅᑐᓂᑦ ᐅᖅᓱᐊᓗᒃ 
ᓄᓇᓕᖕᒧᐊᖅᑲᖅᑕᐅᑎᓪᓗᒋᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐅᖃᕈᓐᓇᖅᐸ ᖃᔅᓯᑦ 
ᐊᐅᓚᐅᑏᑦ…ᖃᔅᓯᐅᕙᒃᑭᐊᖅ ᐅᖃᐅᓯᐅᓯᒪᔪᑦ ᓱᕋᐃᓂᑰᔪᑦ ᐊᐅᓚᐅᑎᒥᖕᓂᒃ ᐊᓯᖏᓐᓂᓪᓗ ᒑᓴᓖᒧᐊᖓᔪᓂᑦ 
ᐅᓪᓗᒥᒧᑦ. ᐊᒻᒪ ᑐᒃᓯᕋᓚᐅᖅᐱᓰ ᓄᓇᓕᓐᓂᑦ ᐅᓂᒃᑳᓕᐊᓂᑦ ᓱᕋᐃᓂᑯᓂᑦ ᐊᐅᓚᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓄᓇᓖᑦ ᐃᓚᖏᓐᓄᑦ ᑎᑎᕋᕐᕕᐅᓯᒪᔪᖓ 
ᒑᓯᕐᓘᑎᐅᑉ ᒥᒃᓵᓄᑦ. ᐊᐱᖅᓱᕐᓇᐅᔪᒥᓪᓗ ᒪᓕᒐᓕᐅᕐᕕᒻᒥ ᑐᓴᖅᓯᒪᒻᒥᔪᖓ ᒪᓕᒐᓕᐅᖅᑎᓂᑦ ᒑᓯᕐᓘᑎᐅᑉ 
ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑲᑦᑐᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑐᓴᕈᒪᑐᐃᓐᓇᖅᑐᖓ ᒑᓴᓕᐅᑉ ᒥᒃᓵᓄᑦ ᕿᑎᕐᒥᐅᓂ. 
 
ᖃᐅᔨᒪᕗᒍᑦ ᐊᑐᒐᒃᓴᐅᔪᖅ, ᑭᓯᐊᓂ ᐃᓚᖏᓐᓂᑦ ᒥᑭᔪᓂᐅᒐᓗᐊᖅ ᐃᓗᐊᓐᖏᓕᐅᕈᑎᑕᖃᕐᒪᑦ. 
ᐆᑦᑑᑎᒋᓪᓗᒍ ᐅᖅᓱᖅᑑᒥ, ᖁᕐᓗᖅᑑᒥ ᐊᒻᒪ ᐃᖃᓗᑦᑑᑦᑎᐊᕐᒥ ᐅᒥᐊᖅᔪᐊᒃᑯᑦ NTCLᒃᑯᑦ ᑎᑭᑎᑦᑎᒑᖓᑕ 
ᒑᓴᓖᒥᒃ, ᑕᐃᑲᓐᖓᑦᑕᐃᓐᓇᖅ ᑎᑭᓴᖅᑕᐅᓯᒪᔪᓃᓐᖔᖅᐸᑉᐹᑦ ᓄᓇᓕᓐᓄᑦ ᐅᕝᕙᓘᓐᓃᑦ ᐋᓪᐴᑕᒥᒃ 
ᒑᓴᓖᓕᐅᕐᕕᒻᒦᖔᖅᐸᑉᐸᑦ. 
 
ᑖᓐᓇᓴᐃᓐᓇᖅ ᒑᓴᓖ ᑎᑭᑎᑕᐅᕙᑉᐸ ᑖᒃᑯᓄᓐᖓ ᓄᓇᓕᓐᓄᑦ ᐱᖓᓱᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ Hᐊᕕᐅᔭᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᓕᒐᓕᐅᖅᑎ ᐊᐱᖅᑯᑎᖃᖅᑰᖅᑐᖅ ᕿᑎᕐᒥᐅᑦ 
ᒥᒃᓵᓄᑦ. ᕿᑎᕐᒥᐅᓪᓗ ᒑᓴᓖᖅᑖᖅᐸᒃᑐᑦ ᐋᓪᐴᑕᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑲᑦᑐᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑭᑎᑕᐅᕙᒃᑐᓄᑦ ᒑᓴᓖᒥᒃ, ᐆᑦᑑᑎᒋᓪᓗᒍ ᖃᐅᔨᒪᕗᒍᑦ 
ᐃᓗᐊᓐᖏᓕᐅᕈᑎᑕᖃᕇᕐᒪᑦ ᐅᖅᓱᖅᑑᒥ. 
 
ᑕᐃᒃᑯᐊᓴᐃᓐᓇᐃᑦ ᑎᑭᑎᑕᐅᓚᐅᖅᑐᑦ ᐋᑐᐋᒥ, ᐃᓗᐊᓐᖏᓕᐅᕈᑎᑕᖃᓚᐅᖅᐸᑦ ᐅᖅᓱᖅᑑᒥ ᐊᒻᒪ 
ᖃᓄᐃᓚᐅᕋᓂ ᖁᕐᓗᖅᑑᒥ. ᖃᓄᐃᒻᒪᓪᓕ ᑕᐃᒪᓐᓇᐃᓕᓚᐅᖅᐸ. ᐃᓛᒃ ᓄᓇᓖᑦ ᐃᓚᖓᑦ ᖃᓄᐃᓐᖏᑦᑐᒥᒃ 
ᒑᓴᓖᖅᑖᖅᑕᖅᐳᑦ ᐊᓯᐊᓗ ᐃᓗᐊᓐᖏᓕᐅᕈᑎᖃᖅᑐᑎᑦ ᑕᐃᑲᓐᓇᓴᐃᓐᓈᖅᑐᒥᒃ ᐊᒻᒪ ᑕᐃᒪᓐᓇᐃᒃᑯᓂ 
ᐃᓱᒫᓘᑎᖃᖅᑐᒍᑦ ᖁᕐᓗᖅᑑᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒻᒪᖄ ᑐᖏᓕᕋ ᑭᐅᔪᓐᓇᕈᓂ, ᐅᕌᔅ ᒨᔭᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕌᔅ. 
 
ᒨᔭᒃ: ᖁᔭᓐᓇᒦᒃ ᐃᒃᓯᕙᐅᑖ. ᒑᓴᓖ ᓂᐅᕕᐊᖑᓚᐅᖅᑐᖅ 1999ᒥ ᕿᑎᕐᒥᐅᓄᑦ. ᐅᓂᒃᑳᒻᒪᕆᖏᓐᓂᑦ 
ᐱᓯᒪᓐᖏᓐᓇᒪ, ᐋᓪᐴᑕᒥᒃ ᐱᓚᐅᖅᓯᒪᖅᑰᖅᑐᑦ. ᐊᔾᔨᐅᓐᖏᑦᑑᓚᐅᖅᑐᖅ ᐅᖅᓱᖅᑑᒥ ᒑᓴᓖ ᑕᐃᑲᓂ 
ᖃᐅᔨᔭᐅᓚᐅᕐᒪᑦ ᐊᐃᑉᐸᕆᔭᖓᓂᒃ ᒑᓴᓖᖑᒋᐊᒃᓴᖓᓂᒃ, ᐊᐃᑉᐸᖓ ᐊᐅᔭᖅᓯᐅᑎᐅᓪᓗᓂ ᐊᐃᑉᐸᖓᓗ 
ᐅᑭᐅᖅᓯᐅᑎᐅᓪᓗᓂ ᑮᑖᕐᔪᑯᓗᒃ ᐊᔾᔨᒌᓐᖏᒃᑲᓗᐊᖅᓱᑎᒃ ᓈᓴᐅᑎᖏᑦ ᐋᒃᑕᐃᓐ ᓇᓗᓇᐃᒃᑯᑕᖏᑦᑕ ᐊᒻᒪᓗ 
ᐊᓯᖏᑦ ᐊᔾᔨᒌᓐᖏᔾᔪᑎᖏᑦ. 
 
ᐊᐅᔭᖅᓯᐅᑦ ᐅᖅᓱᐊᓗᒃ, ᐅᑭᐅᖅᓯᐅᑦ ᐅᖅᓱᐊᓗᒃ. ᑕᐃᒪᐃᑦᑐᑑᓚᐅᖅᓯᒪᒐᓗᐊᕐᒪᑦ ᑕᐃᑦᓱᒪᓂ 
ᐊᑕᐅᑦᓯᒦᑎᑕᐅᒍᓐᓃᓚᐅᖅᓯᒪᔫᒃ ᐊᑲᐃᓪᓕᐅᕈᑕᐅᓂᐊᕈᓐᓃᕐᒪᑦ ᐅᖅᓱᐊᓗᒃ. ᑖᓐᓇ ᑭᐅᔪᑦᓴᐅᔫᒐᓗᐊᖅ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᔭᕋ ᑭᐅᔾᔪᑏᑦ ᐅᖃᑲᐃᓐᓇᕋᕕᑦ ᐊᐅᔭᖅᓯᐅᒻᒥᒃ 
ᐅᑭᐅᖅᓯᐅᒥᓪᓗ ᐅᖅᓱᐊᓗᖃᕐᓂᕋᐃᑦᓱᑎᒃ. ᑐᑭᓯᑦᓯᐊᕈᒪᑐᐃᓐᓇᑲᐃᓐᓇᖅᑐᖓ ᓇᑭᑦ ᐅᖅᓱᐊᓗᒃ 
ᐱᓐᓂᕐᒪᖔᖅ ᐅᖃᑲᐃᓐᓇᕋᕕᑦ ᐊᐅᔭᖅᓯᐅᒻᒥᒃ ᐅᑭᐅᖅᓯᐅᑎᒥᓪᓗ ᐅᖅᓱᐊᓗᖃᕐᓂᕋᐃᑦᓱᑎᑦ. 
 
ᖁᒡᓗᒃᑐᖅ ᐆᑦᑑᑎᒋᓗᒍ, ᑕᐃᒪᐃᑦᑐᒥᑦᑕᐅᖅ ᐅᖅᓱᐊᓗᖃᖅᑎᑦᓯᕙᑉᐱᓯ? ᐊᐅᔭᖅᓯᐅᒥᓪᓗ ᐅᑭᐅᖅᓯᐅᒥᓪᓗ 
ᐅᖅᓱᐊᓗᖃᕋᑦᓯ. ᐊᐱᖅᑯᑎᒐ ᐅᓇ, ᐃᓐᑏᓰᐃᐅᓪᑯᑦ ᐅᖅᓯᖅᑐᐃᒋᐊᖅᑐᖃᑦᑕᕐᒪᑕ ᐃᖃᓗᑦᑑᑦᓯᐊᒧᑦ, 
ᖁᒡᓗᒃᑐᒧᑦ, ᑕᓗᕐᔪᐊᒧᑦ ᑰᒑᕐᔪᒧᓪᓗ. ᑖᒃᑯᐊ ᓄᓇᓖᑦ ᑕᕝᕙᓐᖓᓴᐃᓐᓇᖅ ᐅᖅᓱᐊᓗᑦᑖᐸᑦᑐᑦ. ᐅᖃᑲᐃᓐᓇᕋᒪ 
ᑕᕝᕙᓐᖓᓴᐃᓐᓇᖅ ᐅᖅᓱᐊᓗᑦᑖᖅᑐᐃᓐᓇᐅᕙᒻᒪᑕ ᕿᑎᕐᒥᐅᑦ ᓄᓇᓕᓕᒫᖏᑦ ᐃᒪᐃᑦᑑᔮᖃᑦᑕᕐᒪᑦ ᓄᓇᓕᓐᓄ 
ᐊᕐᕕᑕᖅᓱᓂ. . .(ᑐᓵᔨᑎᒎᕈᓐᓃᖅᑐᖅ)… ᖃᐅᔨᑎᑕᐅᒃᑲᓐᓂᕈᒪᑐᐃᓐᓇᖅᑐᖓ ᓱᒻᒪᑦ ᑕᐃᒪᐃᓐᓂᕐᒪᖔᖅ. 
 
ᓯᐊᕈᒋᐊᖅ ᐅᖃᖅᑲᐅᔪᖓ ᐅᖅᓱᐊᓗᒃ ᐱᐅᓐᖏᑐᒻᒪᕆᐊᓘᓂᕋᖅᓱᒍ, ᑐᓴᕐᓂᕆᓐᖏᒃᑲᓗᐊᖅᓱᒍ 
ᐃᓚᐃᓐᓇᑯᓗᒐᓗᐊᖓ, ᑭᓯᐊᓂ ᑲᓇᓐᓇᕐᒨᐸᓪᓕᐊᓪᓗᓂ ᐊᑲᐃᓪᓕᐅᕈᑦ ᐊᖏᓪᓕᕙᓪᓕᐊᑐᐃᓐᓇᖅᑐᖅ. ᐅᓇ 
ᐊᕐᕌᒍᖅ ᑕᑯᔭᐅᑎᒋᐊᒃᑲᓐᓂᕋᓱᐊᖅᑕᕋ ᑕᐃᒪᐃᒃᑲᓐᓂᓛᖁᔨᓐᖏᒧᑦ ᓯᕗᓂᕐᒥ. ᖁᐅᐊᓇᖅᑯᑎᑦ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑲᑦᑐᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᐅᒪᒋᐊᖃᖅᑐᒍᑦ ᐅᖃᐅᓯᖃᕋᑦᑕ ᒪᕐᕉᓐᓂᒃ 
ᐊᔾᔨᒌᓐᖏᑦᑑᓐᓂᒃ ᐅᖅᓱᐊᓘᓐᓂᒃ ᕿᑎᕐᒥᐅᓂ. ᕿᑎᕐᒥᐅᑦ ᐅᖅᓱᐊᓗᒥᓐᓂᒃ ᐱᕙᑦᑎᓪᓗᒋᑦ ᐋᓪᐴᑕᒥᒃ 
ᕿᑭᖅᑖᓗᒻᒥᐅᑦ ᑭᕙᓪᓕᕐᒥᐅᓪᓗ ᐅᖅᓱᐊᓗᑦᑖᐸᑦᑐᑦ ᓂᐅ ᔪᐊᒃᒥᒃ ᒫᓐᓇᒃᑯᑦ. ᑖᒃᑯᐊ ᑕᕝᕙ ᐅᖃᐅᓯᕆᔭᕗᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐃᑦᓯᕙᐅᑖᖅ. ᖃᐅᔨᒪᔪᖓ ᐅᖃᐅᓯᖃᕋᑦᑕ ᒪᕐᕉᓐᓂᒃ ᐅᖅᓱᐊᓗᑦᑖᕐᕖᓐᓂᒃ. 
ᐃᓚᖓ ᓂᐅᕕᐊᕆᕙᑦᑐᖅ ᒥᐊᓕᒃᑲᓂᒃ ᐊᒻᒪᓗ ᐃᓚᖓ ᐋᓪᐴᑕᒥᒃ. ᑕᒪᓐᓇ ᑕᒡᒐ ᐅᖃᐅᓯᕆᖅᑲᐅᔭᕋ 
ᐱᔭᐅᕙᑦᑐᖅ ᐅᖅᓱᐊᓗᒃ ᕿᑎᕐᒥᐅᓄᑦ, ᑖᓐᓇ ᑕᒡᒐ. ᐅᖅᓱᐊᓗᑦᑐᕐᓗᑎᑦ ᑕᒫᓐᖓᑦ ᐊᕕᑦᓯᒪᓂᕆᔭᒥᒃ  

ᐃᖏᕐᕋᒍᓐᓇᕋᔭᖅᑐᑎᑦ ᖁᒡᓗᒃᑐᒥᒃ ᐃᖃᓗᑦᑑᑦᓯᐊᕐᒧᑦ, ᑕᓗᕐᔪᐊᒧᑦ, ᐊᒻᒪᓗ ᑰᒑᕐᔪᒻᒧᑦ. ᑕᒻᒪᕐᓂᕈᒪ 
ᖃᐅᔨᑎᓐᓂᓂᐊᖅᐸᓐᖓ ᑭᓯᐊᓂ ᑕᐃᒪᐃᓲᖑᕙᓪᓚᐃᔪᖅ. 
 
ᑕᒻᒪᕐᓂᕈᒪ ᐋᖅᑭᒋᐊᕈᓐᓇᑕᓐᖓ. ᑖᓐᓇᓴᐃᓐᓇᖅ ᐅᓯᖃᑦᑕᐅᑦ ᐅᓯᕙᑦᑐᖅ ᐅᖅᓱᐊᓗᒻᒥᒃ ᐊᒻᒪᓗ ᖁᒡᓗᒃᑐᒥᐅᑦ 
ᐱᐅᓐᖏᑦᑐᒥᒃ ᐅᖅᓱᐊᓗᑦᑖᐸᑦᓱᑎᒃ. ᓇᐅᒃᑯᑦ ᑕᕝᕙᓂᑦᓴᐃᓐᓇᖅ ᐅᓯᖃᑦᑕᐅᒻᒥ, ᑖᓐᓇᑦᑕᐅᖅ ᐅᖅᓱᐊᓗᒃ 
ᐱᐅᓐᖏᓕᓐᓂᖅᑲ ᐃᖏᕐᕋᓪᓗᓂ ᑲᓇᓐᓇᕐᒧᑦ? ᑕᐃᒫᒃ ᐅᖃᕋᓱᐊᑐᐃᓐᓇᖅᑐᖓ. ᖃᐅᔨᒪᔪᖓ ᒪᕐᕈᓐᓂᒃ 
ᐊᔾᔨᒌᓐᖏᑦᑑᓐᓂᒃ ᐅᖅᓱᐊᓗᑦᑖᕐᕖᓐᓂᒃ ᐅᖃᐅᓯᖃᕋᑦᑕ. ᐅᖃᐅᓯᕆᔭᑐᐊᕋ ᐅᖅᓱᐊᓗᒃ ᕿᑎᕐᒥᐅᓃᑦᑐᖅ. 
ᖁᐅᐊᓇᖅᑯᑎᑦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐ ᑭᐅᑎᓐᓂᐊᕋᒃᑯ ᐊᐱ6ᑯᒻᒧᑦ ᒑᓴᓖᒧᑦ 
ᐅᖅᓱᖅᑑᕐᒥᑦ ᐊᒻᒪ ᐊᓯᖏᓐᓄᑦ ᕿᑎᕐᒥᐅᓂᑦ ᓄᓇᓕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 1999-ᖑᑎᓪᓗᒍ, ᐋᓪᕘᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ 
ᐅᖃᐅᓯᔅᓴᖃᓚᐅᖅᐳᑦ ᐅᓂᒃᑳᓕᐊᒥᒃ ᐅᖅᓱᖅᑐᕐᒥ, ᐅᓂᒃᑳᓕᐊᕐᒥᒃ ᐅᖃᐅᓯᕆᓚᐅᖅᑕᕐᓂᒃ, ᐊᓯᐊᓂᒃ ᖃᐅᔨᓴᖅᑏᑦ 
ᑲᑎᒪᔨᓂᒃ ᑭᐅᔪᖃᓚᐅᕐᒪᑦ. 
 
ᑕᑯᓐᓇᖅᑕᒃᑯᑦ ᑐᑭᓯᔪᓐᓇᓚᐅᓐᖏᓚᒍᑦ ᐃᓚᖏᓐᓂᑦ ᐅᖃᐅᓯᕆᔭᔅᓯᓐᓂᒃ. ᓱᒻᒪᑦ ᐅᖅᓱᖅᑑᖅ 
ᐊᑲᐅᓐᖏᓕᐅᕈᑎᖃᕐᒪᖔᖅ, ᑖᔅᓱᒥᖓᔅᓴᐃᓐᓇᖅ ᐅᖅᓱᐊᓗᖃᖅᑎᓪᓗᒋᑦ ᑐᓂᔭᐅᓚᐅᖅᑐᓂᒃ ᖃᓂᒋᔭᖏᓐᓄᑦ 
ᓄᓇᓕᓐᓄᑦ. ᑖᒃᑯᔅᓴᐃᓐᓇᐅᓚᐅᖅᐳᑦ ᐅᖅᓱᐊᓗᖏᑦ. 
 
ᐃᓚᖓᑦ ᐊᐱᖅᑯᑎᐅᓯᒪᔪᖅ ᑭᐅᔭᐅᓚᐅᓐᖏᑦᑐᖅ ᓱᓕ ᐃᒻᒪᖃ ᐃᒻᒪᑦᑕᐅᓯᒪᓯᓐᓇᓚᐅᖅᑐᒧᑦ ᐅᖅᓱᖅᑐᕐᒥ 
ᐅᖅᓱᐊᓗᖃᕐᕕᖓᓐᓂᑦ. ᓄᑖᖅ ᐅᖅᓱᐊᓗᒃ ᑎᑭᒻᒪᑦ ᑲᑎᑎᖅᑕᐅᓪᓗᓂ ᐅᓱᖅᑐᕐᒥ ᐅᖅᓱᐊᓗᒋᓯᓐᓇᓚᐅᖅᑕᖓᓄᑦ, 
ᖃᐅᔨᓴᖅᑏᑦ ᑕᑯᓐᓇᓚᐅᕐᒪᑕ ᑲᑎᓐᖓᔫᓐᓂᒃ ᐅᑭᐅᓕᓴᕐᒥᒃ ᐊᒻᒪ ᐊᐅᔭᓕᓴᕐᒥᒃ ᒑᓴᓖᒥᒃ ᐱᔾᔪᑎᖃᕈᓐᓇᖅᐳᖅ 
ᐅᖅᓱᐊᓗ ᐅᖅᓱᐊᓗᖃᕐᕕᒻᒦᓚᐅᖅᑐᖅ ᐊᓯᔾᔨᓚᐅᕐᒪᑦ ᐱᐅᔪᓐᓃᖅᑎᑦᑎᓪᓗᓂᓗ ᑕᒪᒃᑮᓐᓂᒃ ᐅᑭᐅᒃᑯᑦ ᐊᒻᒪ 
ᐊᐅᔭᒃᑯᑦ ᒑᓴᓖᒥᑦ ᑕᒪᑐᒧᖓ ᐅᖅᓱᐊᓗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᔅᐱᓐᔅᑭ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕙᕋ ᑭᐅᔾᔪᑎᖓ. ᐃᒫᖔᖃᐃ. ᖃᐅᔨᒪᒐᒪ ᐅᖅᓱᖅᑐᕐᒥ 
ᖃᐅᔨᓴᖅᑎᓪᓗᒋᑦ ᖃᐅᔨᓴᕈᒪᓚᐅᕋᒪ ᐊᔾᔨᒌᓐᖏᑦᑐᓂᒃ ᒑᓴᓖᓂᒃ ᖃᓄᑎᒋ ᐊᔾᔨᒌᓐᖏᓐᓂᖃᓚᐅᕐᒪᖔᑕ 
ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ ᕿᑎᕐᒥᐅᓂᑦ. ᐆᑦᑑᑎᒋᓗᒍ ᑯᒑᕈᒻᒥ. 
 
ᖃᐅᔨᒪᒐᒪ ᖃᐅᔨᓴᖅᑎᓪᓗᒋᑦ ᑕᐃᑲᓂ ᐃᓚᖏᑦ ᓇᒻᒪᐃᑦ ᐊᑐᖅᑕᐅᓚᐅᖅᑐᑦ ᐊᔾᔨᒌᓐᖏᑦᑐᓄᑦ ᐅᖅᓱᖅᑐᕐᒥ 
ᑕᐃᒫᔅᓴᐃᓐᓇᕐᓗ ᐱᓚᐅᕋᔅᓯ ᑯᒑᕈᒻᒥ ᖃᐅᔨᓴᖅᑕᓯᓐᓂᑦ. ᑕᐃᒫᔅᓴᐃᓐᓈᓚᐅᖅᐳᑦ. ᖃᐅᔨᒪᕗᖓ 
ᖃᐅᔨᓴᖅᑕᐅᔪᓃᒋᕈᓐᓇᕐᒪᑦ ᑭᓯᐊᓂ ᐋᒡᒐᐅᑉᐸᑦ, ᐸᕐᓇᐅᑎᑕᖃᖅᐹ ᖃᐅᔨᓴᖅᑕᐅᓂᐊᕐᓂᕐᒧᑦ ᓄᓇᓕᓕᒫᓂᑦ 
ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᑲᑦᑐᒃ. 
 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

937 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓕᕋᑦᑕ ᐱᐅᓐᖏᒻᒪᑦ ᒑᓴᓖ 
ᐃᒪᐃᔅᓯᒪᓕᖅᐳᒍᓪᓕ ᐅᐸᓗᖓᐃᖅᑐᑕ ᐊᑐᕋᔅᓴᐅᔪᓄᑦ ᐋᖅᑮᒋᐊᑦᑎᐊᕈᑎᔅᓴᓄᑦ. ᑕᐃᒪᐃᒃᑲᓐᓂᕈᒪᒐᔭᓐᖏᓇᑦᑕ 
ᓯᕗᓂᔅᓴᖅᑎᓐᓂᑦ ᐊᒻᒪ ᐃᓱᒪᔅᓴᖅᓯᐅᕈᑎᒋᓂᐊᖅᐸᕗᑦ ᐊᑐᕈᓐᓇᖅᑕᕗᑦ ᐋᖅᑮᒋᐊᕈᑎᔅᓴᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᑕᕝᕙᑑᕚ. ᕼᐊᕕᐅᔭᖅ. 
 
Hᐊᕕᐅᔭᖅ: ᐄ, ᑕᒪᓐᓇ ᐱᓕᕆᐊᖑᓕᕐᒪᑦ ᐊᒻᒪ ᐅᖃᐅᔾᔨᒋᐊᕈᒪᓪᓗᖓ ᑕᒪᒃᑯᓂᖓ ᖃᐅᔨᓴᖁᔨᓪᓗᖓ 
ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ ᑎᑎᕋᖅᑕᐅᓗᑎᓪᓗ ᖃᐅᔨᒪᓂᐊᕋᔅᓯᐅᒃ ᐊᒥᓲᓂᖏᑦ ᐊᑐᓂᑦ ᓄᓇᓕᓐᓄᑦ ᐊᒻᒪ 
ᖃᓄᑎᒋ ᐱᐅᓐᖏᒻᒪᖔᑕ. ᖃᐅᔨᒪᓂᐊᕋᑦᑕ ᐅᓪᓗᒥᐅᔪᖅ ᐊᒥᓲᓂᖏᓐᓂᑦ, ᖃᓄᖅ ᐊᓯᔾᔩᓂᐊᕐᒪᖔᑕ 
ᓯᕗᓂᔅᓴᖅᑎᓐᓂᑦ ᑕᐃᒪᐃᓕᖓᓂᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᓂᒃ ᐱᑕᖃᓐᖏᓇᑦᑕ ᒑᓴᓖᒥᑦ 
ᑎᑭᑎᑦᑎᕕᐅᕙᑦᑐᓄᑦ ᓄᓇᓕᓐᓄᑦ ᓇᐅᒃᑰᖅᐸᒻᒪᖔᑕ, ᐊᐱᖅᑯᑎᒋᔭᖓᓄᓪᓕ ᑎᑎᕋᖅᓯᒪᔪᓂᒃ ᐱᑕᖃᓐᖏᓚᒍᑦ 
ᓇᐅᒃᑰᑦ ᐃᖏᕐᕋᕙᒻᒪᖔᑕ ᓄᓇᓕᓐᓄᑦ ᒑᓴᓖᒥᒃ ᐅᓯᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑐᒃ. ᖃᓄᕐᓗ? ᕼᐊᕕᐅᔭᖅ. 
 
Hᐊᕕᐅᔭᖅ: ᖃᐅᔨᒪᓐᖏᑦᑐᖓᓕ ᖃᓄᖅ ᑐᑭᓯᓇᖅᑎᐅᕈᓐᓇᕐᒪᖔᕐᒪ ᐆᑦᑐᑲᓐᓂᕐᓂᐊᕋᒪ. 
ᐅᖃᐅᓯᖃᕋᑖᖏᑦᑐᖓᓕ ᐊᑐᖅᑕᒥᓂᕐᒥᑦ ᐅᖃᕐᑎᓪᓗᖓ ᐅᖅᓱᐊᓗᓕᒫᑦ ᖃᐅᔨᓴᖅᑕᐅᖁᓪᓗᒋᑦ ᓈᓴᐅᑎᓂ 
ᐊᑐᕐᓗᓯ ᖃᐅᔨᒪᑦᑎᐊᕐᓂᐊᕋᔅᓯ ᖃᓄᐃᓕᕐᒪᖔᖅ ᐅᓪᓗᒥᐅᓕᖅᑐᖅ ᐊᒻᒪᓗ ᖃᓄᐃᓕᖓᒐᔭᕐᒪᖔᖅ 
ᓯᕗᓂᑦᑎᓐᓂ. 
 
ᐅᓇ ᐆᑦᑑᑎᒋᓗᒍ. ᑕᒪᓐᓇ ᐊᑐᓚᐅᖅᑕᓯ ᐅᖅᓱᖅᑑᒥ, ᓈᓴᐅᑎᓂ ᐊᑐᖅᑐᓚᐅᖅᑯᓯ. ᐅᖃᐅᓯᕆᓗᐊᓐᖏᓪᓗᒍ 
ᑭᓯᐊᓂ ᖃᐅᔨᓴᖅᑕᐃᓐᓇᕆᓗᒋᑦ ᓄᓇᕗᒻᒥ ᓄᓇᓕᓕᒫᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᖃᕐᓂᖅ ᓄᖃᖅᑐ) ᐅᖅᓱᐊᓗᒃ 
ᖃᐅᔨᓴᖅᑕᐅᓕᖅᑯᑦ ᑯᕕᑎᑦᑎᔾᔪᑎᖏᓐᓂ, ᐊᓂᕙᓪᓕᐊᓕᖅᑎᓪᓗᒍ ᑯᕕᑎᑦᑎᔾᔪᑎᖏᓐᓃᖔᖅᑎᓪᓗᒋᑦ, 
ᖃᐅᔨᓴᖅᑕᐅᓯᒪᓕᖅᑯ. ᑕᐃᒫᒃ ᐅᓪᓗᒥᒧᑦ ᖃᐅᔨᓴᕐᓂᑰᓕᖅᑯᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑐᒃ. ᐱᓯᒪᔭᕋ ᐊᑎᖅ, ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑭᓗᐊᓐᖏᑦᑐᒥᑦ ᐊᐱᖅᑯᓯᔅᓴᖃᖅᑐᖓ, ᑭᓯᐊᓂᓕ 
ᐊᐱᖅᑯᓯᕆᓂᐅᓴᔭᕋ ᑐᑭᓯᓇᑦᑎᐊᖁᕙᕋ.  
 
ᐊᐱᖅᑯᓯᔅᓴᖃᖅᓯᒪᕗᖓ 1999-ᒥᑦ, ᐱᐅᓐᖏᑦᑐᒥᑦ ᐅᖅᓱᐋᓗᖃᖅᑎᓪᓗᑕ ᐅᖅᓱᖅᑑᒥ. ᐊᒻᒪᓗᑦᑕᐅᖅ, 
ᐅᖅᓱᐊᓗᒃᑖᐸᑉᐳᒍᑦ ᐃᐅᓪᐴᑕᒥᑦ, ᐃᓅᔪᑦ ᕿᑎᕐᒥᐅᑕᐅᔪᑦ. ᑐᑭᓯᔭᐃᓐᓇᕆᕙᕗᑦ ᑕᒪᓐᓇ. 

ᑭᓯᐊᓂᓕ ᐊᕐᕌᒎᓕᖅᑯ ᑕᒪᓐᓇ ᐅᖅᓱᐊᓗᒃ ᐱᐅᓐᖏᓐᓂᐅᓚᐅᖅᑐᑦ ᐋᖅᑭᑕᐅᓚᐅᕋᓗᐊᖅᑎᓪᓗᒍ, 
ᑕᐃᒪᐃᓕᕇᕆᕗᖅ, ᐅᖅᓱᐊᓗᑲᒻᒪᒻᒦᑦ ᐋᑦᑎᕕᐅᓯᒪᕗᒍᑦ ᐊᒥᐊᓕᒐᐃ ᓄᓇᖓᓃᖔᖅᑐᓂᑦ ᑕᒪᐅᖓ 
ᕿᑭᖅᑖᓗᒻᒧᑦ ᐊᒻᒪᓗ ᑭᕙᓪᓕᕐᒧᑦ, ᐊᕐᕌᒎᒃ ᒪᕐᕉᒃ ᐊᓂᒍᓚᐅᖅᑎᓪᓗᒋᒃ ᐅᖅᓱᖅᑑᒥ. 
 
ᐊᐱᖅᑯᓯᕋᓕ, ᓄᓇᕗᒻᒥᐅᑦ, ᑕᐃᒪᐃᑉᐹ ᐅᖅᓱᐊᓗ ᐱᐅᓐᖏᑐᐃᓐᓇᐅᒻᒫᑦ ᓄᓇᕐᔪᐊᓕᒫᒥ? 
ᖃᐅᔨᒪᓐᖏᓚᖓᓕ ᓇᑭᐅᒻᒪᖔᖅ ᐊᑲᐅᓐᖏᓕᐅᕈᑕᐅᔪᖅ. 1999-ᕈᓚᐅᖅᑎᓐᓇᒍ, ᑐᓴᐅᒪᓇᓚᐅᓯᒪᓐᖏᓚᖅ 
ᐱᐅᓐᖏᑦᑐᒥᑦ ᐅᖅᓱᐊᓗᒻᒥ ᐊᒻᒪᓗ 1999-ᖑᓚᐅᖅᑎᓪᓗᒍ ᐱᐅᓐᖏᑦᑐᓂ ᐅᖅᓱᐊᓗᖃᖃᑦᑕᓕᖅᑯᒍ. 
 
ᐱᒋᐊᖅᑐᒍ ᕿᑎᕐᒥᐅᓂ, ᐅᖅᓱᐊᓗᒃ ᐃᐅᓪᐴᑕᒦᓐᖔᖅᑐ ᐱᐅᓚᐅᓐᖏᓚᖅ. ᐊᒻᒪᓗᑦᑕᐅ ᐊᕐᕌᒎ ᐊᑕᐅᓯᖅ 
ᐊᓂᒍᕐᖓᑦ, ᐊᒥᐊᓕᒐᐃᓐ ᓄᓇᖓᓃᖔᖅᑐᑦ ᐱᐅᒍᓐᓃᕆᕗᖅᑕᐅᖅ. ᐃᒻᒪᖃ ᑐᑭᓯᑎᑕᐅᔪᓐᓇᖅᑯᒍᑦ 
ᓯᓚᕐᔪᐊᓕᒫᒦᖔᖅᑐᓂᑦ, ᐅᖅᓱᐊᓗᓕᕆᔨᐅᔪᓂᑦ ᓇᒥᓕᒫᖅ, ᑕᒪᓐᓇ ᐱᐅᒍᓐᓃᑐᐃᓐᓇᕐᒪᖔᖅ ᖃᐅᑕᒫᑦ, 
ᐅᖅᓱᐊᓗᒃ. 
 
ᖃᐅᔨᑎᑕᐅᓚᐅᖅᑭᓰ ᓇᑭᑐᐃᓐᓈᖅᑐᓂᑦ ᓯᓚᕐᔪᐊᒥ ᑕᐃᒃᑯᐊ ᐃᓄᐃᑦ, ᐅᖅᓱᐊᓗᓕᕆᔨᐅᔪᑦ 
ᑭᓱᑐᐃᓐᓇᐃᓘᓐᓃᑦ, ᐅᖃᖅᓯᒪᓕᖅᑳᑦ ᖃᐅᔨᕙᓪᓕᐊᓕᕐᒪᖔᑕ ᐱᐅᓐᖏᑦᑐᒥᑦ ᐅᖅᓱᐊᓗᒥ ᓯᓚᕐᔪᐊᒥ. 
 
ᖃᓄᐃᑦᑑᒻᒪᖔᖅ ᖃᐅᔨᒪᓐᖏᓚᖓ ᐱᐅᓐᖏᓐᓂᐅᔪᖅ. ᑐᓂᐅᖅᑲᐃᓚᐅᓐᖏᓚᓯ ᑐᑭᓯᑎᑦᑎᒋᐊᕈᑎᐅᔪᓂᑦ 
ᑕᒪᔅᓱᒪ ᒥᔅᓵᓄᑦ ᐅᕝᕙᓘᓐᓃᑦ ᑐᓴᓚᐅᕐᒪᖔᔅᓯ ᑕᐃᒪᐃᑦᑐᓂᑦ, ᑐᓴᖅᑎᑕᐅᔭᕆᐊᖃᕋᓗᐊᕆᕗᒍᑦᑕᐅᖅ, 
ᐱᐅᓐᖏᑦᑐᓂᑦ ᐅᖅᓱᐊᓗᓐᓂᑦ ᐱᖃᑕᐅᕙᒃᑲᑦᑕ, ᐱᒋᐊᖅᑐᒍ 1999. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᒥᓂᔅᑕ ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔾᔪᑎᒋᖅᑲᐅᔭᓐᓄᑦ ᐊᐱᖅᑯᓯᕆᖅᑲᐅᔭᐃᑦ 
ᖃᓄᐃᓐᓂᖓᓂ ᐅᖅᓱᐊᓗᒃ ᓇᒥᓕᒫᖅ ᓯᓚᕐᔪᐊᕐᒥᑦ, ᑕᒪᓐᓇ ..ᑭᐅᔪᓐᓇᖏᓐᓇᒃᑯᑦ ᒫᓐᓇᐅᔪᖅ ᑭᓯᓂᓕ 
ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ ᑕᒪᓐᓇ ᒑᓴᓖᖑᔪᖅ ᐱᐅᒍᓐᓂᓚᐅᖅᑎᓪᓗᒍ ᐱᓯᒪᓕᖅᑎᓪᓗᑎᒍ ᕿᑭᖅᑖᓗᒻᒥ 
ᐊᒻᒪᓗ ᑭᕙᓪᓕᕐᒥ. 
 
ᐊᖑᓇᓱᒃᑎᐅᔪᑦ ᐱᓗᐊᖅᑐᒥᒃ ᑕᒪᒃᓱᒧᖓ ᖃᐅᔨᓗᐊᓐᖑᐊᖃᑦᑕᖅᑐᑦ ᐊᑲᐅᓐᖏᓕᐅᕈᑕᐅᔪᒥᒃ ᐊᒻᒪᓗ ᑕᐃᒪ 
ᖃᐅᔨᓴᖅᑕᐅᔪᖃᓚᐅᕐᒪᑦ ᒪᕐᕈᓐᓂᒃ ᖃᒧᑕᐅᔮᓐᓂᒃ ᑭᕙᓪᓕᕐᒥ ᖃᐅᔨᓇᓱᐊᖅᑐᑎᒃ ᑕᒪᓐᓇ ᒑᓴᓖᖑᔪᖅ 
ᐱᐅᑦᑎᐊᖏᒻᒪᖔᖅ. 
 
ᐃᓚᓕᐅᑦᔭᐅᓱᒥ ᐃᓚᑯᒻᒪᑦ ᑕᒪᓐᓇ ᒑᓴᓖᖑᔪᖅ ᕿᑭᖅᑖᓗᒻᒧᖅᑕᐅᓚᐅᖅᑐᖅ ᐊᒻᒪᓗ ᑭᕙᓪᓕᕐᒧᑦ. ᖁᔭᓐᓇᒦ,ᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2001-2002 ᑕᒪᓐᓇ ᒑᓴᓖᖑᔪᖅ ᓄᓇᕗᒻᒨᖅᑕᐅᓚᐅᖅᑐ 
ᐃᒃᐱᒋᔭᐅᓚᐅᕐᒪᑕ ᑕᒪᒃᑭᓐᓂ ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ ᐊᒻᒪᓗ ᑕᐃᒃᑯᐊ ᐅᖅᓱᐊᓗᖏᑦ 
ᐅᖅᓱᖃᐅᑎᓂᑦᑐᑎᒃ. ᑐᓴᕐᓯᒪᓕᖅᑐᒍᓪᓕ ᐃᓚᒋᔭᐅᓱᒥᒃ ᐃᓚᑯᒻᒪᑦ ᒑᓴᓖᖑᔪᖅ. ᑕᐃᒪᓕ ᖃᐅᔨᓯᒪᓕᕋᑦᑕ 
ᐃᓚᑯᒋᐊᖓᓂᒃ ᐊᒻᒪᓗ ᓱᓕ, ᐅᑎᕐᓗᑕ ᐅᓪᓛᖅ ᐊᐱᕐᓱᕐᓇᐅᖅᑲᐅᔪᒧᑦ, ᐅᖃᖅᑲᐅᒐᒪ ᐅᓪᓛᖅ ᑕᒪᒃᑯᐊ 
ᓂᐅᕕᖃᑦᑕᕋᑦᑎᒍᑦ ᐅᖅᓱᐊᓗᐃᑦ ᐊᖏᓇᖅᑐᒋᑦ ᐊᑐᖅᑐᒃᓴᐅᓪᓗᑎᒃ ᐊᕐᕋᒍᓕᒫᒧᑦ. 

ᐅᐊᑦᑎᐊᕈ ᐅᖃᖅᑲᐅᒐᕕᑦ, ᐅᖃᖅᑲᐅᔪᑎᒃ ᑕᐃᒃᑯᐊ ᐃᒪᐃᔭᕈᓐᓇᔾᔭᖏᑦᑐᑦ ᐊᒻᒪᓗ ᓄᑕᒥ 
ᑕᐃᒃᑯᓄᖓᕐᓯᔪᓐᓇᕐᓇᑕ. ᑕᐃᒪᓕᖃᐃ ᐊᔪᕐᓇᓐᖏᓚ ᐃᓚᑐᐃᓐᓇᕐᓗᒋᑦ ᐃᓚᒋᒋᐊᓕᖏᓐᓂᒃ ᑕᐃᒃᑯᐊ 
ᐅᖅᓱᐊᓗᖃᐅᑎᐅᔪᑦ  ᓇᒻᒪᒃᓯᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᖅ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᑐᑭᓯᖅᑲᐅᖏᒃᑯᕕᓐᖓ, ᑭᐅᓪᓗᒍ ᐅᐃᓕᐊᒻᔅ 
ᐊᐱᖅᑯᑎᖓ. ᐅᐃᓕᐊᒻᔅ ᐊᐱᕆᖅᑲᐅᒻᒪᑦ ᓇᓕᐊᒃ ᓄᓇᓕᐅᔪᑦ, ᖃᑦᓯᐅᒻᒪᖓ ᐅᖃᕐᓯᒪᔪᑦ ᓱᕋᒃᓯᒪᔪᓄᑦ 
ᐊᐅᓚᐅᑎᓄᑦ ᐊᒻᒪᓗ ᐊᓯᖏᓐᓂᒃ ᑐᕋᖓᔪᓄᑦ ᐅᓪᓗᒥᒧᑦ. 
 
ᓄᓇᓕᐅᔪᑦ ᐊᒥᓱᓂᖅᐸᐅᔪᓄᑦ ᐅᖃᕐᓯᒪᔪᑦ ᐊᒻᒪᓗ ᓄᓇᓕᐅᔪᑦ ᐊᒃᑐᖅᑕᐅᓂᖅᐸᖑᓚᐅᖅᑐᑦ ᑕᐃᒃᑯᐊ 
ᐅᖃᓚᐅᓐᖏᒻᒪᑕ. ᐃᓚᒋᑦ ᓄᓇᓕᐅᔪᑦ ᑐᓂᓯᓯᒪᓐᖏᒻᒪᑕ ᓱᓕ ᖃᑦᓯᐅᓂᖏᓐᓄᑦ ᐊᐅᓚᐅᑎᐅᔪᑦ 
ᓱᕋᒃᓯᒪᓂᖏᓐᓄᑦ. ᐊᕐᕋᓂ ᒑᓴᓖᖑᔪᖅ ᖃᓄᐃᓚᐅᓐᖏᑦᑐᖅ. ᑕᒪᓐᓇ ᑐᑭᓯᒋᐊᕈᑎᒃᓴᑐᐃᓐᓇᐅᖃᐅᔪᖅ.  
 
ᐊᓯᖏᓐᓄᓪᓕ ᐅᖃᐅᓯᕆᔭᕐᓄᑦ, ᒫᓐᓇᐅᔪᖅ ᕿᓂᕋᓱᐊᖅᑐᒍᑦ ᑕᒪᓐᓇ ᖃᓄᖅ ᐋᖅᑭᒍᓐᓇᕐᓂᐊᕐᒪᖔᑦᑎᒍᑦ. 
ᖃᐅᔨᒪᓪᓚᕆᓐᖏᑦᑐᒍ ᖃᓄᓪᓚᕆ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᐋᖅᑭᒐᓱᐊᕐᓂᐊᕐᒪᖓᖅ ᑭᓯᐊᓂᓕ 
ᒫᓐᓇᒪᒃᑯᑦ ᐊᖅᑭᓐᓇᓱᐊᕐᓂᐊᖅᑕᕗᑦ. 
 
ᒫᓐᓇᐅᔪᖅ ᑕᕝᕙ ᐃᖅᑲᓇᐃᔭᖅᑎᒋᔭᕗᑦ ᑕᒪᒃᓱᒥᖓ ᑲᒪᓇᓱᐊᖅᑐᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓂᕐᓴᐅᒐᔭᖅᑐᖃᐃ ᑕᐃᓐᓇ ᒑᓴᓖᖑᔪᖅ ᓄᓇᓕᓐᓂ 
ᓱᕐᕋᖏᓪᓗᒍ ᐊᒻᒪᓗ ᐊᖅᑭᒃᓯᖃᑕᐅᔪᒪᓂᐊᕆᕗᒍ ᖃᓄᐃᓕᐅᕐᓂᐊᕐᒪᖔᑦᑕ. 
 
ᐊᒃᓱᐊᓗᒃ ᖁᔭᓕᒐᔭᖅᑐᒍᑦ. ᑭᖑᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ ᐱᐅᓐᖏᓐᓂᖏᓐᓄᑦ ᑕᒪᒃᑯᐊ 
ᐅᖅᓱᐊᓗᖃᐅᑎᓂᑉᐸᒋᖅᑐᑦ. ᑭᓇᒃᑯᑦ ᑕᒪᒃᑯᓂᖓ ᐊᖅᑭᒍᑎᒃᓴᓂᒃ ᓇᓂᓯᓂᐊᖅᐸᑦ ᖃᓄᕐᓗ 
ᐃᒋᓐᓂᐊᕐᒪᖓᑦᑎᒍᑦ ᖃᓄᕐᓗ ᐊᑐᕐᓂᐊᕐᒪᖔᑦᑎᒍᑦ. ᐃᓱᒪᓕᐅᕐᓯᒪᓂᐊᖅᐱᓯ ᐅᒥᐊᕐᔪᐊᑕᖃᓚᐅᖅᑎᓐᓇᒍ. 
 
ᑕᐃᒃᑯᐊ ᓄᑕᖑᔪᑦ ᑎᑭᓚᐅᓐᖏᓐᓂᖏᓐᓂᒃ. ᖃᓄᑎᒋ ᐊᑯᓂᐅᓂᐊᖅᐸ ᑕᒪᓐᓇ ᐊᖅᑭᒐᓱᐊᕐᓗᒍ. ᓇᓕᐊᓐᓂ 
ᐱᓕᕆᖃᑎᖃᖅᐸᒃᐱᓯ ᐊᓪᐳᑕᒥ ᑲᒻᐸᓂᐅᔪᒥᒃ ᐅᕝᕙᓘᓐᓃᑦ ᓂᐅ ᔪᐊᒃᒥ ᑲᒻᐸᓂᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐱᓕᕆᖃᑎᖃᖅᐸᒃᑐᒍᑦ ᐊᓪᐳᕐᑕ ᑲᒻᐸᓂᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑭᑦᑐᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᓇᑭᑦ ᐱᒋᐊᕆᐊᒃᓴᖅ. ᓯᕗᓪᓕᖅ ᐊᐱᖅᑯᑎᐅᔪᖅ, ᐅᐊᑦᑎᐊᕈ ᐃᕝᕕᑦ 
ᐅᖃᐅᓯᖏᓐᓂ ᐅᖃᖅᑲᐅᒐᕕᑦ ᒪᕐᕈᓐᓂᒃ ᓯᕗᓪᓕᖅ, ᑕᒪᓐᓇ ᐅᓂᒃᑳᖑᔪᖅ ᑲᒪᒋᔭᐅᓚᐅᕐᒪᑕ ᐊᓪᐳᕐᑕᒥ 
ᖃᐅᔨᓴᕐᓂᕐᒧᑦ ᑲᑎᒪᔨᐅᔪᓄᑦ ᐊᒻᒪᓗ ᐅᖃᖅᑲᐅᓪᓗᑎᒃ ᑕᒪᓐᓇ ᓴᖅᑭᓂᐊᕐᓂᕋᖅᑐᒍᑦ ᒪᓕᒐᓕᐅᕐᕕᒻᒥ 
ᐅᓂᒃᑳᖑᔪᖅ. ᖃᖓ ᑕᐃᓐᓇ ᐅᓂᒃᑳᖑᔪᖅ ᐱᔭᕇᖅᑕᐅᓂᕐᒪᑦ ᐊᒻᒪ ᖃᖓ ᐱᓐᓂᕋᕕᐅᒃ. ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒥ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᐅᔪᑦ ᓴᖅᑭᑕᐅᖃᐅᔪᖅ 
ᐅᐊᑦᑎᐊᕈ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᓱᒥᖓᒃᓴᐃᓐᓇᖅ ᐊᐱᖅᓱᖅᐱᑦᒃ. ᑐᑐ. 
 
ᑐᑐ: ᐊᒃᑲ, ᐃᒃᓯᕙᐅᑖᖅ. ᓇᓗᓇᐃᑦᑎᐊᕋᓱᐊᕐᓂᐊᖅᐸᕋ ᑕᐃᒪᓐᓇ ᒥᓂᔅᑕᐅᔪᖅ ᑐᑭᓯᑦᑎᐊᕐᓂᐊᕐᒪᑦ. 
ᐅᖃᓚᐅᕐᒪᑦ ᑭᖑᓪᓕᖅᐸᒥᒃ ᐅᓂᒃᑳᖑᔪᒥᒃ ᐊᓪᓚᐳᑕ ᖃᐅᔨᓴᕐᓂᕐᒧᑦ ᑲᑎᒪᔨᓂ ᐱᓯᒪᓂᕋᖅᑐᓂᒃ ᐊᒻᒪᓗ 
ᓴᖅᑭᓛᕐᒪᒍ. ᑕᐃᒃᑯᐊ ᓴᖅᑭᕋᓱᐊᕐᓂᐊᓚᐅᕐᒪᒋᑦ ᑲᑎᒪᓂᕆᔭᕗᑦ ᐃᓱᓕᓚᐅᓐᖏᓐᓂᖓᓂ. 
 
ᐊᐱᖅᓱᕋᑕᖅᑕᕋ ᖃᖓ ᑕᐃᓐᓇ ᐱᔭᕆᖅᑕᐅᓂᕐᒪᖓᖅ ᐊᒻᒪᓗ ᖃᖓ ᐱᓐᓂᕐᒪᖓᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑕᒪᓐᓇ ᐊᐱᖅᑯᑎᐅᖅᑲᐅᒻᒥᔪᖅ ᒪᓕᒐᓕᐅᖅᑎᒧᑦ 
ᐊᓯᐊᓄᑦ ᐊᒻᒪᓗ ᐅᖃᖅᑲᐅᓪᓗᖓ, ᑕᐃᓐᓇ ᐅᓂᒃᑳᖑᔪᖅ ᓴᖅᑭᕈᓐᓇᕐᓂᐊᕋᒃᑯᑦ ᑲᑎᒪᓂᕗᑦ 
ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑑᑐ: ᓇᑯᕐᒥᒃ, ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᖃᖓ ᐱᓕᕆᕕᖓ ᐊᒻᒪ ᒥᓂᔅᑕ ᐅᓂᒃᑲᐅᑎᑖᕐᓂᖅᑲ ᐋᓪᕘᑕᒥ 
ᕿᒥᕐᕈᔩᑦ ᑲᑎᒻᒪᔨᖏᓐᓂᒃ? ᐅᖃᐅᑦᔭᐅᒍᓐᓇᕈᒪ ᐅᓪᓗᖓᓂᒃ ᑕᒪᑐᒪ? ᑕᒪᓐᓇᑕᒡᒐ ᕿᓈᔭᕋ. ᖃᖓ ᑖᒃᑯᐊ 
ᐱᓐᓂᖅᑭᒋᑦ ᐅᓂᒃᑲᐅᑎᓕᐊᖑᓯᒪᔪᑦ? ᑕᒪᓐᓇ ᐊᐱᖅᑯᑕᐅᑦᔪᑎᒋᓯᒪᓐᖏᑕᕋ. 
 
ᐅᖃᐅᑎᑲᐃᓐᓇᕋᑦᑎᒍᑦ ᐅᓂᑲᐅᑎᓕᐊᖑᓯᒪᔪᓂᒃ ᐱᓐᓂᕆᐊᕕᑦ ᐊᒻᒪ ᖃᐅᔨᒃᑲᐅᑎᓚᖓᓂᕋᕐᓯᒪᑦᓱᒋᑦ 
ᒪᓕᒐᓕᐅᕐᑎᓄᑦ. ᐊᐱᕆᔪᖓ ᖃᖓ ᐱᓐᓂᕐᒪᖔᑦᓯᐅᒃ? ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓴᔨᒃᑯᑦ): ᓇᑯᕐᒥᒃ, ᑑᑐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑕᖅ. ᐱᔪᔭᕗᑦ ᐅᓂᒃᑲᐅᑏᑦ ᐱᓇᓱᐊᕈᓯᐅᓚᐅᕐᑐᒥ 
ᑕᓪᓕᒥᕐᒥ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ, ᒥᓂᔅᑕ ᑲᑦᑐᒃ. ᑑᑐ. 
 
ᑑᑐ: ᓇᑯᕐᒥᒃ, ᐃᑦᓯᕙᐅᑕᖅ. ᑕᓪᓕᒻᒥᐅᕋᑖᓚᐅᕐᑐᒦ? ᐅᓪᓗᒥ ᐊᐃᑉᐱᐅᕙ? ᖃᓄᐃᒻᒪᑦ ᑕᐃᒪᐃᑎᓪᓗᒍ 
ᖃᐅᔨᑦᑕᑐᐊᕋᕕ ᑕᐃᒪᐃᑦᑐᓂᒃ ᐅᓂᒃᑲᐅᑎᓂᒃ ᐅᖃᖅᑐᓂᒃ ᐱᐅᓐᖏᒋᐊᖓ ᒑᓴᓖ ᐊᑲᐃᓪᓕᐅᕈᑕᐅᓗᓂ, 
ᐅᖃᐅᑎᑦᓴᐅᑎᒋᒋᐊᓕᑦ ᒪᓕᒐᓕᐅᕐᕕᒃ. ᖃᐅᔨᒍᒪᑐᐃᓐᓇᕐᑐᖓ ᖃᐅᔨᑦᓴᐅᑎᒋᒐᓗᐊᕋᕕᑦ 
ᐅᓂᒃᑲᐅᑎᑕᑦᑕᑐᐊᕋᕕᑦ ᐊᑐᐃᓐᓇᐅᑎᑦᓯᔭᕐᓂᖏᓪᓚᑎᑦ ᒪᓕᒐᓕᐅᕐᑎᓄᑦ ᐅᕙᓂ ᒪᓕᒐᓕᐅᕐᕕᒻᒥ. ᓇᑯᕐᒥᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓴᔨᒃᑯᑦ): ᓇᑯᕐᒥᒃ, ᑑᑐ. ᒥᓂᔅᑕ ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑕᖅ. ᓯᕗᓪᓕᕐᒥ ᒪᒥᐊᕝᕕᒋᕙᕋ ᒪᓕᒐᓕᐅᕐᑎ. ᖃᐅᔨᒪᔪᒍᑦ 
ᐊᖏᔪᒥᒃ ᐃᓱᒫᓗᓐᓇᕆᐊᖓ ᑕᒪᓐᓇ ᒪᓕᒐᓕᐅᕐᑎᓕᒫᓄᑦ. ᖃᐅᔨᒪᓂᑰᔪᒍᑦ ᐊᓚᒃᑲᐅᑎᓯᒪᒍᒫᕐᓂᐊᕐᓯᒪᒋᐊᖅ 
ᑲᑎᒻᒪᔨᕋᓛᑐᐃᓐᓇᕐᓄᑦ, ᐊᒻᒪ ᑕᒫᓃᓐᓂᑯᖏᓐᓄᑦ ᕿᒥᕐᕈᔨᐅᓯᒪᔪᑦ, ᐊᒥᓱᐊᕐᑎᖅᓱᑕ 
ᑲᑎᒻᒪᐅᑎᒋᖃᑦᑕᖅᓯᒪᒐᑦᑎᒍ ᐋᖅᑭᓐᓇᓱᐊᕐᓱᒍ ᑕᒪᓐᓇ ᐱᐅᓐᖏᑦᑐᖅ ᒑᓴᓖ. 
 
ᑲᑎᒻᒪᖃᑦᑕᖃᑎᖃᕐᑐᒍᑦ ᐃᖅᑲᓇᐃᔭᕐᑎᓂᒃ ᐊᒻᒪ ᕿᒥᕐᕈᔨᓂᒃ ᐊᒻᒪ ᑕᒪᓐᓇ ᐱᓪᓗᒍ 
ᐊᑐᐃᓐᓇᕈᕐᓯᒪᓚᐅᓐᖏᑕᕗᑦ ᐅᓂᒃᑲᐅᓯᐊᖑᓯᒪᔪᑦ ᑕᕝᕙᑦᓴᐅᑎᒋ ᒪᓕᒐᓕᐅᕐᕕᒻᒧᑦ. ᐅᖃᐅᑎᒍᓐᓇᕐᑕᕋ 
ᒪᓕᒐᓕᐅᕐᑎ ᐊᑐᐃᓐᓇᐅᑎᓐᓂᐊᕆᐊᖏᑦ ᐅᓂᒃᑲᐅᓯᐊᖑᓯᒪᔪᑦ ᒪᓕᒐᓕᐅᕐᕕᒻᒥ ᑎᒪᓂᕗᑦ 
ᐃᓱᓕᓚᐅᓐᖏᓐᓂᖓᓂ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓴᔨᒃᑯᑦ): ᓇᑯᕐᒥᒃ. ᑑᑐ. 
 
ᑑᑐ: ᓇᑯᕐᒥᒃ, ᐃᑦᓯᕙᐅᑕᖅ. ᑕᐃᓐᓇ ᐅᓂᒃᑲᐅᓯᖅ ᐊᑐᐃᓐᓇᐅᓂᕐᐸᑦ, ᖃᓄᐃᒋᓇᔭᓐᖏᑕᕋ ᑕᑯᔪᓐᓇᕆᐊᖓ, 
ᐊᒻᒪ ᖃᐅᔨᒪᔪᖓ ᐅᕙᖓᑑᓐᖏᑦᑐᖅ ᐅᕙᓂ ᑕᑯᖅᑲᕐᓂᐊᕈᒪᒐᔭᕐᑕᒃᑲ ᑕᒪᓐᓇ 
ᐱᓕᕆᐊᕆᒋᐊᓚᐅᓐᖏᓂᑦᑎᓐᓂ ᑲᑎᒻᒪᔨᕋᓛᑐᐃᓐᓇᕐᑎᒍᑦ. 
 
ᖃᐅᔨᒪᔪᖃᓐᖏᒻᒪᑦ ᐱᓚᐅᕐᑕᕗᓐᓂ ᑕᐃᒃᑯᐊ ᐅᓂᒃᑲᐅᑏᑦ ᐊᓚᒃᑲᐃᑐᐃᓐᓇᕆᐊᖃᕐᒥᔪᑦ ᐊᓯᖏᓐᓂᒃ 
ᐊᐱᖅᑯᑎᑦᓴᕋᓵᓗᓐᓂᒃ ᖃᐅᔨᒃᑲᓐᓂᕈᑎᑦᓴᓂᒃ ᐃᔨᕐᓯᒪᐅᑎᒋᓂᐊᓐᖏᑕᑦᑎᓐᓂᒃ ᑕᒪᓐᓇ ᐱᕕᑦᓴᕆᔭᕗᑦ 
ᑲᑎᒻᒪᖃᑎᖃᕐᓂᕐᒥᒃ ᐃᓕᓐᓂᒃ ᐃᖅᑲᓇᐃᔭᕐᑎᓐᓃᕕᓪᓗ ᑕᕝᕙᓂ ᑲᑎᒪᔨᕋᓛᑐᐃᓐᓇᕐᑎᒍᑦ. 
 
ᑕᒪᓐᓇᑐᖅ ᐃᓱᒪᓂᕆᑐᐃᓐᓇᑕᕐᓚᒍ, ᐃᓱᒪᓂᕆᑐᐃᓐᓴᕈᒪᔭᕋ, ᑭᒡᒐᑐᕐᓗᒍ ᐱᓕᕆᕕᒃ. ᐊᑦᓱᐊᓗᒃ 
ᐅᖃᓕᒫᑦᓯᐊᕋᓱᐊᓛᕐᑕᒃᑲ ᐱᑐᐊᕈᑦᑎᒍ, ᐊᒻᒪᖃᐃ ᐱᓕᕆᔨᖁᑎᑎᑦ ᐅᑎᖅᑎᒋᐊᖃᑐᐃᓐᓇᕆᐊᖃᓛᕐᑕᕗᑦ 
ᑭᐅᔭᑦᑎᒋᐊᕐᑐᕐᓗᒋ ᐊᐱᖅᑯᑎᑦᓴᓂᒃ ᑕᒪᑐᒧᓐᖓᖓᔪᓂᒃ. 
 
ᐊᓯᐊᑦᑕᐅᖅ ᐅᖃᖅᓯᒪᔭᐃᑦ ᐅᓂᒃᑲᐅᑎᓕᐊᕆᓯᒪᔭᓐᓂᕕᑦ ᖃᐅᔨᓇᓱᐊᕐᓂᕋᕐᓱᑎᑦ ᓱᓇᒥᒃ 
ᐊᑲᐃᓪᓕᐅᕈᑎᖃᕐᒪᖔᖅ. ᐅᖃᐅᑎᕕᑎᒎᑦ ᓱᓕ ᖃᐅᔨᒪᓕᓐᖏᒋᐊᕕᑦ ᓱᓇᒥᒃ ᐊᑲᐃᓪᓕᐅᕈᑎᑕᖃᕐᒪᖔᖅ 
ᑕᒪᓐᓇ ᒑᓴᓖ? ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ, ᑑᑐ. ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᐅᑎᒍᓐᓇᕐᑕᕋ ᒪᓕᒐᓕᐅᕐᑎᐅᖃᑎᒐ ᐊᑦᓱᐊᓗᒃ 
ᐃᓱᒫᓗᑎᖃᕆᐊᑦᑕ ᒑᓴᓖᒥᒃ. ᓱᓇᑐᐃᓐᓴᕐᒥᒃ ᐃᔨᕐᓯᒪᑦᓯᓇᓱᐊᓐᖏᑦᑐᒍᑦ. ᕿᓈᔪᒍᑦ ᐋᖅᑭᒍᑎᑦᓴᖓᓂᒃ. 
ᐊᑦᓱᐊᓗᒃ ᐊᑭᑐᔫᓚᖓᔫᒐᓗᐊᖅ ᑭᓯᐊᓂ ᐱᓕᕆᐊᕇᓐᓇᓚᖓᔭᕗᑦ. 
 
ᖃᐅᔨᒪᔪᒍᑦ ᐱᐅᓐᖏᑦᑑᒋᐊᖓ ᒑᓴᓖ. ᑕᐃᒪᓕ ᐱᓕᕆᐊᕆᔪᓐᓇᕐᑕᑐᐊᕆᓕᕐᑕᕗᑦ ᒫᓐᓇᐅᓂᖓᓂ ᖃᓄᖅ 
ᐋᖅᑭᒍᓐᓇᕐᒪᖔᖅ. ᖃᓄᐃᓕᖓᖔᕈᓐᓇᕐᒪᖓᖅ ᓱᓕ ᕿᓈᔪᒍᑦ ᐅᓪᓗᒥ. 
 
ᐊᑐᕈᓐᓇᑕᓐᓂᑦ ᐊᒻᒪᓗ ᐱᓐᖑᐊᕐᓗᒍ ᐊᓐᓂᐊᖃᐅᓇᓕᖅᑐᖅ ᐃᓗᐊᒍᒃ ᐅᕙᓘᓐᓂᑦ ᖃᐅᓂᒪᐅᑎᓕᒃ. 
ᖃᐅᔨᒋᐊᖃᖅᑕᐃᑦ ᑕᓐᓇ ᐊᑲᐅᓐᖏᓕᐅᕈᑎᔪᖅ ᐊᖅᑭᔅᓯᒍᓐᓇᑐᒥ ᓇᓂᓯᓂᐊᕐᓗᓂ. ᑕᒪᐅᓈᕈᔪᑦᑐᖅ. 
 
ᐊᖅᑭᔾᔪᑎᔅᓴᓂ ᕿᓂᕋᑦᑕ ᐊᒻᒪᓗ ᖃᐅᔨᒍᑦᑎᒍ ᐊᑲᐅᓐᖏᓕᐅᕈᑎᔪᖅ ᓇᓂᓯᒍᓐᓇᖅᑯᒍᑦ ᐊᖅᑮᔪᓐᓇᖅᑐᒥᑦ 
ᑭᓯᐊᓂ ᐅᖃᐅᑎᒍᓐᓇᖏᑦᑕᕋ ᒪᓕᒐᓕᐅᖅᑎᐅᔪᖅ ᖃᖓ, ᑭᓯᐊᓂ ᐃᖅᑲᓇᐃᔭᕆᔭᕗᑦ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᑲᑦᑐᒃ. ᑑᑑ. 

ᑑᑑ: ᖁᔭᓐᓇᒥᒃ, ᐃᔅᓯᕙᐅᑕᖅ. ᐱᖅᓯᒍᓐᓇᕈᒪ ᒥᓂᔅᑕᐅᒨᑉ ᑭᐅᔾᔪᑎᒋᖅᑲᐅᔭᖓᓂᑦ ᖃᐅᔨᒪᓐᖏᒻᒪᑕ 
ᐊᑲᐅᓐᖏᓕᐅᕈᑎᔪᖅ ᒪᓐᓇᐅᔪᖅ, ᐊᓯᐊᓂ ᓱᓕᔪᒥᑦ ᒑᓯᑲᒻᒪᖃᕋᑦᑕ ᐅᐱᓐᓇᕋᓂ ᑕᔅᓱᒥᖓᑐᐃᓐᓇᖅ 
ᐊᐱᖁᓯᖃᖅᑲᐅᒐᒪ ᐊᒻᒪᓗ ᐱᑲᒻᒪᒃᑯᒪ ᐊᖅᑭᒋᐊᕐᓂᐊᖅᑕᖓ. 
 
ᐊᐃᑉᐸᖓ ᐊᐱᖅᑯᑎᒪ ᒪᑐᐃᕐᓂᕆᖅᑲᐅᔭᖓ ᓂᓪᓕᐊᓕᖅᑎᓪᓗᒍ, ᐃᔅᓯᕙᐅᑕᖅ, ᐅᖃᖅᑲᐅᒻᒪᑦ ᑕᓐᓇ ᒑᓴᓖ 
ᑲᑎᑦᑎᒻᒪᑦ ᒪᓕᑦᑕᐅᔭᕆᐊᓕᓐᓂᑦ ᑲᓇᑕᒥ ᑲᑎᒪᔨᖏᓐᓄ ᑭᓯᐊᓂ ᐃᓚᔭᐅᔭᕆᐊᓕᒻᒥᑦ. 
 
ᐊᐱᖅᑯᓯᕋ, ᖃᐅᔨᒪᔭᐃᑦ, ᐊᖏᑐᐃᓐᓇᕐᓗᑎ ᐅᕝᕙᓘᓐᓂ ᐊᒡᒐ. ᒑᓴᓖ ᖃᐃᑕᐅᓚᐅᖅᑐᖅ ᑲᑎᑦᑎᕙ 
ᑕᒃᑯᓂᖓ ᑲᓇᑕᒥ ᒪᓕᑦᑕᐅᔭᕆᐊᓕᓐᓂ ᑲᑎᒪᔨᖏᓐᓂᑦ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑑᑑ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐄ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑑᑑ. ᒪᒥᐊᓇᖅ, ᖁᔭᓐᓇᒥᒃ, ᑲᑦᑐᒃ. ᑑᑑ 
 
ᑑᑑ: ᖁᔭᓐᓇᒥᒃ, ᐃᔅᓯᕙᐅᑕᖅ. ᐃᔅᓯᕙᐅᑕᖅ,ᐃᒪᑦᑎᓪᓗᒍᓗ, ᓇᓗᓕᕈᔪᒃᑲᒪᖃᐃ. ᑐᓴᕋᔅᓴᐅᓚᐅᖅᑐᒥ 
ᐱᕙᓪᓕᐊᔪᒥᑦ ᐊᒻᒪᓗ ᑐᑭᓯᐅᒪᒍᑎ ᓴᖅᑭᖅᑕᐅᓯᒪᔪᖅ ᑎᒥᐅᔪᒧᑦ ᐅᖃᖅᓯᒪᒻᒪᑕ ᐱᑕᖃᕆᐊᖃᕐᓂᖏ 
ᑕᒃᑯᓄᖓ ᑲᓇᑕᒥ ᒪᓕᑦᑕᐅᔭᕆᐊᓕᓐᓂᑦ ᑲᑎᒪᔨᖏᓐᓄᑦ ᐱᑕᖃᕆᐊᖃᓚᐅᖅᑯᖅ ᑕᓐᓇ DCA ᒑᓴᓖᒥ 
ᑕᐃᒪᐃᒻᒪ, ᐊᐱᕆᕙᕋ ᒥᓂᔅᑕᐅᔪᖅ, ᑕᓐᓇ ᒪᓐᓇ ᐱᑕᖃᓐᖏᑉ’ᐸᑦ, ᖃᓄᖅ ᑕᒃᑯᓂᖓ ᑲᑎᖅᓯᕙᖅ 
ᒪᓕᑦᑕᐅᔭᕆᐊᓕᑦ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑑᑑ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᑕᓐᓇ ᖃᐅᔨᑐᐊᕈᑦᑎᒍ 
ᐱᑕᖃᓚᐅᓐᖏᒻᒪ ᐃᓚᔭᐅᔭᕆᐊᓕᒻᒥᑦ, ᖃᐅᔨᒪᓚᐅᓐᖏᓇᑦᑕ ᐃᓚᑰᒋᐊᖓ ᐅᐱᓐᓇᕋᓂ 
ᐱᑕᖃᓐᖏᒃᑲᓗᐊᖅᑲᑦ ᖃᓄᐃᓐᖏᑦᑐᖅ ᐅᖃᐅᑕᐅᓯᒪᔪᓂ ᖃᐅᔨᓴᖅᑕᐅᑎᓪᓗᒋᑦ ᒑᓴᓖᑦ. ᕿᓂᕐᓂᐊᕐᓗᓂ 
ᐃᓚᓕᐅᑎᔅᓴᒥᑦ ᐱᑕᖃᕆᐊᖃᓐᖏᑦᑐᖅ ᐅᖃᐅᑕᐅᓯᒪᔪᒥ ᑕᕝᕙᓂ. 
 
ᑕᐃᒻᒪᐃᒻᒪ ᐊᑯᓂᐅᓚᐅᖅᑯᖅ ᖃᐅᔨᒐᓱᐊᖅᑐᑕ ᖃᓄᐃᓐᓂᖓᓂᑦ ᒑᓴᓖ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᑲᑦᑐᒃ. ᑑᑑ 
 
ᑑᑑ: ᖁᔭᓐᓇᒥᒃ, ᐃᔅᓯᕙᐅᑕᖅ. ᓱᓕ ᓇᓗᓕᐅᖅᑲᒐᒪ. ᑕᒃᑯᐊ ᑲᑎᑦᑕᐃᓐᓇᖏ ᑭᓯᐊᓂ ᐅᓇ. ᐃᒪᐃᑦᑑᕗᖅ 
ᒪᓕᑦᑐᐅᔭᕆᐊᓕᒃ ᖃᐅᔨᓴᖅᑕᐅᓪᓗᓂ; ᑕᕝᕙᓃᒋᐊᓕᐅᒐᓗᐊᖅ ᐃᓚᓕᐅᔭᐅᓱᖅ. 
 
ᑕᕝᕙᓂᓐᖏᑉᐸ ᑐᑭᓯᓐᖏᑦᑐᖓ, ᖃᐅᔨᒪᒐᓗᐊᖅᑐᖓ ᖃᐅᔨᓴᖅᑕᐅᔭᓐᖏᑦᑐᖅ ᑭᓯᐊᓂ 
ᑕᐃᒪᐃᒋᐊᓕᐅᒐᓗᐊᖅ ᒪᓕᑦᑐᒍ ᑲᓇᑕᒥ ᒪᓕᑦᑕᐅᔭᕆᐊᓕᓐᓂ ᑲᑎᒪᔨᖏᓐᓄ ᑕᕝᕙᓐᖓᑐᐃᓐᓇᕆᐊᓕᒃ 
ᒑᓴᓖᒥᑦ ᐊᒻᒪᓗ ᑐᑭᓯᑦᑎᐊᕈᓐᓇᖏᓐᓇᒪ ᓇᑭᓐᖓᕐᒪᖓ ᒥᓂᔅᑕᐅᔪᖅ ᐅᖃᖅᑎᓪᓗᒍ ᑕᐃᒪᐃᓐᓂᖃᖅᑐᓂᐅᒃ,  

ᑕᕝᕙᓂᓐᖏᒃᑲᓗᐊᖅᑎᓪᓗᒍ, ᑕᓐᓇ, ᐅᖃᖃᑦᑕᖅᓯᒪᒻᒪᑕ, ᑎᒥᐅᔪᖅ ᑕᓐᓇ ᐃᓚᒋᔭᐅᒋᐊᓕᐅᒐᓗᐊᖅ ᒑᓴᓖᒥ. 
 
ᑕᕝᕙᓃᓐᖏᑉᐸᑦ ᖃᓄ ᑎᑭᑦᑎᒍᓐᓇᖃ ᒪᓕᑦᑕᐅᔭᕆᐊᓕᓐᓂᑦ ᒥᓂᔅᑕᐅ ᐅᖃᐅᓯᖏᓐᓂ? ᖃᐅᔨᒪᔪᑎ, 
ᐱᑕᖃᖅᑲ ᐅᕝᕙᓘᓐᓂ ᐱᑕᖃᓐᖏᓚᖅ. ᐄᖑᕙ ᐋᒡᒐᐅᕙᓘᓐᓃᑦ. ᖁᔭᓇᐅᓐᓂᑦ ᑕᐃᒪᐃᒋᐊᖃᕐᓂᕋᐃᓂᖅ, 
ᑕᐃᒪᐃᒻᒪᑦ ᐃᒻᒪᖃ ᖃᐅᔨᓴᓐᖏᒃᑯᑦᑎᒍ. ᐱᑕᖃᓐᖏᒋᐊᖃᖅᐸᑕ ᖃᐅᔨᓴᕐᓂᕐᓂᒃ ᐄᓘᓐᓃᑦ. ᑭᓯᐊᓂᓕ 
ᐃᒪᐃᓕᖓᓪᓚᕆᑉᐳᖅ, ᒪᓕᒋᐊᖃᕐᒪᑕ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ ᑲᑎᒪᔩᑦ ᒪᓕᒐᖏᓐᓂᑦ. 
 
ᐱᑕᖃᕆᐊᖃᕐᒪᑕ ᐅᖅᓱᐊᓗᒻᒥ. ᐱᑕᖃᓐᖏᑉᐸᑕ, ᒪᓕᓐᖏᓚᑦ ᒪᓕᒐᖏᓐᓂᑦ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ 
ᑲᑎᒪᔩᑦ ᒪᓕᒐᖏᓐᓂᑦ. ᑕᒪᔾᔭᑐᐊᖅ ᓇᐅᒃᑰᕈᓘᔭᑐᐃᓐᓇᓐᖏᓪᓗᑕ ᖃᐅᔨᓴᖅᑕᐅᓂᕐᒪᖔᖅ ᐋᒡᒐᓘᓐᓃᑦ. 
 
ᑐᑭᓯᔪᓐᓇᐅᖅᑰᕋᑦᑕ ᑕᒪᓐᓇ ᖃᐅᔨᓴᖅᑕᐅᓯᒪᓐᖏᒻᒪᑦ ᐱᓪᓗᒍ ᐱᑕᖃᕆᐊᖃᕐᒪᑦ. ᑭᓯᐊᓂᓕ ᐱᑕᖃᓚᐅᓐᖏᒻᒪᑦ 
ᑕᐃᒪᐃᒻᒪᑦ ᒪᓕᓐᖏᓚᖅ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ ᑲᑎᒪᔩᑦ ᒪᓕᒐᖏᓐᓂᑦ ᐅᖅᓱᐊᓗᒻᒧᑦ 
ᓂᐅᕕᖅᑕᐅᕙᑦᑐᓄᑦ ᑭᒃᑯᓕᒫᓄᑦ. 
 
ᐄᖑᕙ ᐋᒡᒐᓘᓐᓃᑦ. ᑐᑭᓯᐊᓐᖏᓇᒃᑭᑦ ᖃᓄᐃᓕᐅᕐᒪᖔᖅᐱᑦ ᐅᖃᖅᑎᓪᓗᑎᑦ ᐱᑕᖃᓐᖏᓐᓂᕋᐃᓪᓗᑎᑦ ᑭᓯᐊᓂ 
ᑕᒪᑐᒥᖓ ᐱᑕᖃᓚᐅᓐᖏᒻᒪᑦ ᒪᓕᑦᑐᒋᑦ ᐅᖃᐅᓯᐅᕙᑦᑐᑦ ᐱᕙᓪᓕᐊᔪᒃᑯᑦ ᓴᖅᑭᐸᑦᑕᑎᑦ ᑕᒪᒃᑯᐊ 
ᐱᑕᖃᕆᐊᖃᖅᑐᑎᒃ ᒪᓕᑦᑐᒋᑦ ᒪᓕᒐᐃᑦ ᐋᒡᒐᓘᓐᓃᑦ. 
 
ᑕᐃᒪᐃᒻᒪᑦ ᐃᒻᒪᖃ ᑭᐅᔭᐅᑦᑎᐊᕈᓐᓇᖅᑐᔅᓴᐅᕗᖓ. ᐱᐅᒐᔭᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒑᓴᓖ ᐊᒥᓱᓂᒃ ᐃᓚᐅᖅᓯᒪᒻᒪᑦ. ᐃᒻᒪᖃ 700-
ᖑᖅᑰᖅᑐᑎᒃ ᐃᓚᒋᔭᖏᑦ ᒑᓴᓖ ᐊᒻᒪ ᖃᐅᔨᓴᖅᑕᐅᕙᑉᐳᑦ ᐃᓚᓕᐅᑕᐅᓯᒪᒻᒪᖔᑕ ᒑᓴᓖᒧᑦ. ᐅᖃᐅᓯᖃᖅᐳᒍᑦ 
700-ᓂᒃ ᐃᓚᒍᑎᓂᒃ. 
 
ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑎᓐᓄᑦ. ᐅᖃᑐᐃᓐᓇᕈᓐᓇᖅᐳᖓ ᑐᖏᓕᕋ ᐃᓚᒋᐊᖅᑎᓐᓂᐊᕋᒃᑯ ᐅᖃᐅᓯᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᒧᕇᓴᒃ. 
 
ᒧᕇᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᓇᓱᑦᑎᐊᕐᓂᐊᖅᐸᕋ ᖃᐅᔨᒪᔭᓕᒫᒃᑯᑦ. ᒑᓴᓖ ᓂᐅᔭᐅᓚᐅᖅᑐᖅ 
ᑐᓂᔭᐅᓚᐅᖅᐳᖅ ᐃᓕᑕᕆᔭᐅᔾᔪᑎᖃᖅᑐᓂ ᒑᓴᓖᒥᒃ ᒪᓕᓐᓂᕋᐃᔪᒥᒃ ᑲᓇᑕᒥ ᒪᓕᒐᕐᓄᑦ ᑲᑎᒪᔨᖏᓐᓄᑦ 
ᐊᖏᕈᑕᐅᓯᒪᔪᒥᒃ. 
 
ᑭᓯᐊᓂᓕ ᖃᐅᔨᓴᓚᐅᖅᑕᑎᓐᓂᒃ ᑭᖑᕐᖓᒍᑦ ᖃᐅᔨᓴᖅᑕᐅᓚᐅᖅᑐᒧᑦ, ᒐᕙᒪᑐᖃᒃᑯᑦ ᖃᐅᔨᓴᕐᕕᖓᓐᓂᑦ ᑲᓇᑕᒥ 
ᐅᕝᕙᓘᓐᓃᑦ ᐊᒥᐊᓕᑲᐃᑦ ᓄᓇᖓᓐᓂ, ᓴᖅᑮᕗᖅ ᐃᓚᒋᒋᐊᓕᖏᑦ ᐃᓚᓕᐅᔾᔭᐅᓐᓂᓐᖏᒻᒪᑕ ᒑᓴᓖᒧᑦ. 

ᑕᒪᓐᓇ ᑭᖑᕐᖓᒍᑦ ᓴᖅᑭᓕᓚᐅᖅᐳᖅ ᐋᓪᕘᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ ᐅᖃᕆᐊᓚᐅᖅᐳᑦ ᖃᐅᔨᓴᒃᑲᓐᓂᕐᓂᒃᑯᑦ 
ᖃᐅᔨᓴᒃᑲᔪᑦᑐᑎᒃ ᒪᓕᑦᑐᒍ ᓇᒦᓐᓂᖓ ᑕᐃᑲᓐᖓᑦ ᖃᐅᔨᓪᓗᑎᒃ ᖃᐅᔨᓴᖅᑏᑦ ᐊᑐᐊᒐᕐᓄᑦ ᐋᒡᒐᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕇᓴᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᒪᓕᑦᑐᒍ, ᓴᖅᑮᓚᐅᖅᑎᓪᓗᒋᑦ ᐃᓕᑕᕆᔭᐅᔾᔪᑎᑕᖃᖅᑎᓪᓗᒍ 
ᐅᖃᖅᓯᒪᔪᒥᒃ ᖃᐅᔨᓚᐅᕋᑦᑕ ᑕᐃᒪᐃᓐᖏᑦᑐᒥᒃ. ᑕᐃᒫᒃ ᐅᖃᖅᐲᑦ, ᖃᐅᔨᓴᒃᑲᓐᓂᓚᐅᖅᑐᓯ, ᑕᐃᒪᐃᒃᑲᔪᓐᖏᒻᒪᑕ, 
ᖃᐅᔨᓚᐅᕋᑦᑕ ᒪᓕᒐᕐᓂᒃ ᐊᑐᐊᓐᖏᒋᐊᖓ. ᑕᐃᒫᒃ ᒥᓂᔅᑕᐅ ᑐᖏᓕᐊ ᐅᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒧᕇᓴᒃ. 
 
ᒧᕇᓴᒃ: ᐅᖃᖅᐳᖓ ᖃᐅᔨᔾᔪᑎᖃᓕᕋᑦᑕ ᒑᓴᓖ ᒪᓕᒻᒪᑦ ᐊᑐᐊᒐᕐᓂᒃ ᑭᓯᐊᓂ ᐃᓗᓕᖏᑦ ᐃᓚᐅᕈᑎᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕌᔨᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒧᒥᓯᑦᑕᑐᐃᓐᓇᕐᒥᔪᒍᑦ. ᐊᐱᕆᑐᐃᓐᓇᕐᓗᒍᖃᐃᑦ ᒥᓂᔅᑕᐅᑉ ᑐᖏᓕᖓ. 
ᖃᐅᔨᓴᖅᑕᐅᑲᓐᓂᓚᐅᖅᑎᓪᓗᒍ, ᐄ ᐅᕝᕙᓗ ᐋᒡᒐ, ᑖᒃᑯᐊ ᖃᐅᔨᓴᖅᑕᐅᑲᓐᓂᓚᐅᖅᓱᑎᒃ ᖃᐅᔨᔭᐅᕙᑦ 
ᒪᓕᒻᒪᖔᑕ ᒪᓕᑦᑕᐅᒋᐊᓕᓐᓂᒃ? ᐄ ᐅᕝᕙᓗ ᐋᒡᒐ, ᑖᓐᓇ ᐅᖅᓱᐊᓗᒃ ᓇᓛᒎᖓᕙ ᒪᓕᑦᑕᐅᖃᑦᑕᕆᐊᓖᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑲᑦᑐᒃ. ᒧᕌᔨᒃ.  
 
ᒧᕌᔨᒃ: ᑕᐃᒫᑦᓴᐃᓐᓇᖅ ᐅᖃᕆᐊᖃᖅᐸᓪᓚᐃᔪᖓ, ᐅᖅᓱᐊᓗᒃ ᓇᓛᒎᖓᔪᖅ ᑲᓇᑕᒥ 
ᒪᓕᑦᑕᐅᖃᑦᑕᕆᐊᓕᓐᓂᒃ ᐋᖅᑭᑦᓱᐃᔩᑦ ᐃᓚᐅᕈᑎᖓ ᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕌᔨᒃ. ᑐᑐ. 
 
ᑐᑐ: ᐃᑦᓯᕙᐅᑖᖅ, ᐃᓕᓕᖅᑕᕋ ᐅᑭᐅᓂᒃ ᐱᖓᓱᓂᒃ ᐅᕙᓂ ᒪᓕᒐᓕᐅᕐᕕᒻᒥ ᒐᕙᒪᒃᑯᑦ ᐋᒡᒑᖅᑎᒐᓱᐊᖅᓱᒋᒃ 
ᐱᔭᕐᓃᖃᑦᑕᕐᓂᖏᑦ. ᖃᓄᑭᐊᖅ ᓱᒻᒪᓪᓗᑭᐊᖅ, ᐃᓛᖃᐃ ᒥᓂᔅᑕᐅᑉ ᖃᐃᒍᒫᕐᓂᐊᖅᑕᖏᑦ ᓯᐊᕈᒋᐊᒃᑲᓐᓂᖅ 
ᑭᒃᑯᑐᐃᓐᓇᕐᓄᑦ ᑐᓵᔭᐅᒍᓐᓃᕈᑎᒃ ᓱᒻᒪᑦ ᒪᓕᓐᖏᒻᒪᖔᑕ ᒪᑦᑕᐅᒋᐊᖃᖅᐸᑦᑐᓂᒃ. 
 
ᓇᓗᓇᕈᓐᓃᖅᑐᖅ ᒪᓕᓐᖏᓐᓂᖓ. ᑐᓵᑦᓱᒋᑦ, ᐅᖃᐅᓯᖏᑦ ᐋᖅᑭᓱᑦᓯᐊᖅᓯᒪᓪᓗᑎᒃ, ᑕᐃᒪᐃᑦᑐᖅ ᑭᓯᐊᓂ. 
ᐃᓛ ᖏᑦᑑᒐᓗᐊᖅ. ᕿᓚᓈᖅᐳᖓ ᐅᖃᐅᓯᕆᔭᐅᑦᓯᐊᓛᕐᓂᖓᓂᒃ ᓱᒻᒪᑦ ᐱᓕᕆᔩᑦ ᒥᓂᔅᑕᓗ 
ᐋᒡᒑᕈᓐᓇᖏᒻᒪᖔᑕ. ᐅᕙᖓᓕ ᑏᒐᖅᑐᔾᔮᒍᓐᓃᖅᑕᕋ ᑖᓐᓇ ᕿᒧᑦᓯᐅᑦ ᑭᐅᔭᐅᔾᔮᖏᒻᒥᒐᒪ ᒐᓗᐊᕈᒃᑯ. 
 
ᑲᖔᑐᐃᓐᓇᖅᑐᖓᖃᐃ. ᐅᓇᑦᑕᐅᖅ ᐊᐱᖅᑯᑎᒋᒍᒪᖅᑲᐅᔭᕋ, ᖃᐅᔨᒪᓕᕐᒪᑕ ᓱᓇᐅᒻᒪᖔᖅ ᐊᑲᐃᓪᓕᐅᕈᑕᖅ 
ᐋᖅᑮᔾᔪᑎᑦᓴᖅᓯᓂᒐᓱᐊᓕᖅᓱᑎᒃ, ᐃᓛᖃᐃᑦ ᑖᓐᓇ ᐅᐊᔅᐱᓐᔅᑭ ᑭᐅᑦᓯᐊᓂᖅᓴᐅᔪᓐᓇᖅᑐᖅ ᐆᒥᖓ, 
ᖃᓄᑭᐊᖅ, ᑭᓯᐊᓂ ᐃᓚᐅᕈᑎᓕᕐᓗᒍ ᐅᖅᓱᐊᓗᕗᑦ ᐃᓚᑰᒐᔭᓐᖏᑦᑐᖅ. ᐃᓚᐅᕈᑎᓕᕆᓐᓇᐅᕚ ᐅᖅᓱᐊᓗᒃ? 

ᐃᓚᐅᕈᑎᑦᓴᖅᑕᖃᖅᑳ ᓱᕋᓗᐊᔾᔭᐃᒃᑯᑕᐅᒍᓐᓇᕋᔭᖅᑐᒥᒃ ᐊᐅᓚᐅᑎᓄᑦ ᐃᑭᑎᓐᖏᖔᕐᓗᒍ ᐅᖅᓱᐊᓗᒃ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖃᐅᔨᓴᕈᑎᒋᓚᐅᖅᑕᕗᑦ ᖃᒧᑕᐅᔭᐃᑦ ᖃᐅᔨᒐᓱᐊᕈᑎᒋᓚᐅᖅᑕᕗᑦ ᐃᓚᐅᕈᑎᓕᕐᓗᒍ 
ᐱᕙᓪᓕᐅᑎᒐᔭᕐᒪᖔᖅ. ᑕᐃᒪᐃᓚᐅᖅᑐᒍᑦ, ᐃᓚᐅᕈᑎᓕᓕᓚᐅᖅᑕᕗᑦ ᐅᖅᓱᐊᓗᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᔅᐱᓐᔅᑭ. ᑐᑐ, ᓄᖅᑲᖓᑲᐃᓐᓇᕐᓂᐊᖅᑐᒍᑦ ᐱᔭᕇᕈᕕᑦ. 
ᖁᔭᓐᓇᒦᒃ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑯᓂ ᐅᖃᓕᒪᒍᓐᓇᕋᓗᐊᖅᑐᖓ ᓄᖅᑲᖅᑎᑐᐃᓐᓇᓚᖓᒻᒥᒐᕕᓐᖓ. 
ᐱᕙᓪᓕᐅᑎᓚᐅᖅᑳ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑭᓇ? ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᐃᓚᐅᕈᑕᐅᓚᐅᖅᑐᖅ ᐱᕙᓪᓕᐅᑎᐊᕐᔪᓚᐅᖅᑑᒐᓗᐊᖅ ᑭᓯᐊᓂ ᓈᒻᒪᑦᓯᓚᐅᓐᖏᒻᒪᑦ 
ᑎᓕᓯᔾᔪᑎᓕᐅᕈᑕᐅᔪᓐᓇᓚᐅᓐᖏᑦᑐᖅ ᐃᓚᐅᕈᑕᐅᖁᔭᐅᓗᓂ ᐅᖅᓱᐊᓗᓕᒫᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᔅᐱᓐᔅᑭ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᖃᐅᓯᕆᖃᓯᐅᑎᖅᑕᐅᔭᕋ ᐅᖃᐅᓯᕐᖓᐅᑎᓐᓂ, 
ᖃᐅᔨᒐᓱᐊᕆᐊᖃᖅᑐᒍᑦ ᐋᖅᑮᒍᑎᑦᓴᐅᒐᔭᖅᑐᓂᒃ. ᐊᐱᕆᒍᒃᑯᖃᐃ ᐅᐃᔅᐱᓐᔅᑭ ᓇᓗᓇᐃᖅᓯᒍᓐᓇᕐᒪᖔᖅ 
ᐅᕝᕙᓘᓐᓃᑦ ᖃᐅᔨᒪᑎᒍᓐᓇᕐᒪᖔᑦᑎᒍᑦ ᓇᓖᕌᕋᑦᓴᓂᒃ ᐋᖅᑮᒍᑕᐅᒐᔭᖅᑐᓂᒃ ᐅᖅᓱᐊᓗᒻᒥᒃ?  
 
ᐊᓯᖏᓐᓂᑦ ᐃᓚᐅᕈᑎᑕᖃᖅᐹ ᐃᓕᒍᓐᓇᖅᑕᑎᓐᓂᒃ? ᐊᓯᖏᓐᓂᑦ ᐃᓚᓯᔪᓐᓇᖅᐱᑖ 
ᐋᖅᑮᔾᔪᑎᔅᓴᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐸᐅᕋᑖᖅᐳᖅ ᐊᐱᖅᑯᑎᓂᒃ. ᐅᐃᔅᐸᓐᔅᑭ. 
 
ᐅᐃᔅᐸᓐᔅᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᓯᒪᔪᒻᒪᕆᐅᕗᒍᑦ ᑭᓱᓂᒃ ᐃᓚᓯᒪᒻᒪᖔᖅ ᐅᕝᕙᓘᓐᓃᑦ 
ᐃᓚᓯᒪᓐᖏᒻᒪᖔᖅ. ᖃᐅᔨᓴᕈᑎᖃᓚᐅᖅᐳᒍᑦ ᑭᓯᑑᓐᓂᒃ ᐃᓚᐅᕈᑎᓄᑦ. ᖃᐅᔨᓴᑦᑎᐊᖅᑕᐃᓐᓇᕆᓯᒪᕙᕗᑦ 
ᐊᖅᑮᑦᑕᐅᑎᒋᓇᓱᐊᖅᑐᑕ ᐊᑲᐅᓐᖏᓕᐅᕈᒻᒥᑦ ᑖᒃᑯᐊᓕ ᒪᕐᕉᒃ ᐊᑐᕋᔅᓵᒃ ᖃᐅᔨᓚᐅᖅᐸᕗᑦ ᒥᓂᔅᑕ ᑲᑦᑑᑉ 
ᐅᖃᐅᓯᕆᓚᐅᖅᑕᖏᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᔪᐃᓐᓇᐅᖁᓪᓗᒋᑦ ᐊᑯᓂᐅᔪᖅ ᑕᒪᓐᓇ 
ᐅᖃᐅᓯᕆᒋᐊᖃᕐᓂᐊᖅᑰᖅᐸᕗᑦ. ᐃᓘᓐᓇᓯ ᐅᖃᕐᕕᔅᓴᖃᖅᑎᓐᓂᐊᖅᐸᓯ. 15-ᒥᓂᔅᓯᓂᒃ 
ᓄᖅᑲᖓᑲᐃᓐᓇᕐᓂᐊᕋᑦᑕ, ᐅᑎᕐᓂᐊᕐᓗᑕ. 
 
>>ᓄᖅᑲᖓᑲᐃᓐᓇᖅᑐᑦ 3:06 ᑲᔪᓯᓪᓗᑎᒃ 3:28 ᐅᓐᓄᓴᒃᑯᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᒃᑲᓐᓂᕈᓐᓇᖅᓯᕗᒍᑦ. ᒥᓂᔅᑕ ᐃᖅᑲᓇᐃᔭᖅᑎᓪᓗ ᐅᑎᕈᓐᓇᖅᐳᓯ ᐅᖃᓪᓚᕝᕕᒻᒧᑦ. 
 
ᑎᑎᕋᖅᓯᒪᔪᖅᑕᖃᕋᒪ ᐊᑎᕐᓂᒃ. 10-ᒥᓂᔅᓯᖃᖅᑎᑦᑎᓂᐊᖅᐳᒍᑦ ᑕᐃᒪᐃᒍᓐᓇᕈᑦᑕ. ᐊᐱᖅᑯᑎᔅᓴᖅᑕᖃᒃᑲᓂᖅᐹ? 
ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᕙᕋ ᒥᓂᔅᑕ ᒑᓴᓖᑲᒻᒪᐅᑉ ᒥᔅᓵᓄᑦ. 
ᐅᖃᓕᒫᖅᑲᐅᒻᒪᑦ ᐅᖃᖅᑎᐅᑉ ᑎᑎᖅᑲᖏᓐᓂᑦ, ᐅᖃᖅᑲᐅᒻᒪᑦ ᐃᓚᓯᓂᕐᒧᑦ ᐅᕝᕙᓘᓐᓃᑦ ᑯᕕᓯᓂᕐᒧᑦ. 
ᓇᓗᓇᐃᖅᓯᕕᐅᔪᒪᑐᐃᓐᓇᖅᐳᖓ ᑕᒪᑐᒥᖓ. ᖃᓄᐃᒃᑲᔭᕐᒪᖔᖅ ᐃᓚᓗᒍ ᐅᕝᕙᓘᓐᓃᑦ ᐃᓚᖓ ᑯᕕᓗᒍ. 
ᓇᓗᓇᐃᕈᓐᓇᖅᐱᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑯᕕᒍᕕᐅᒃ ᓇᒧᑐᐃᓐᓇᖅ, 
ᓇᓗᓇᐃᖅᓯᔪᓐᓇᖅᐱᐅᒃ ᓇᒧᑦ ᑯᕕᒋᐊᖓ? ᓇᓗᓇᐃᕈᓐᓇᖅᐱᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐱᐅᓐᖏᑦᑑᒻᒪᑦ ᒑᓴᓖ ᐊᒻᒪ ᐅᖃᖅᑲᐅᒐᕕᑦ ᐱᐅᓐᖏᓐᓂᕋᖅᑐᒍ ᒑᓴᓖ, 
ᐱᐅᔫᓱᒋᓚᐅᕋᒃᑯ ᒑᓴᓖ. ᐲᕐᓗᒍ ᐅᕝᕙᓘᓐᓃᑦ ᑯᕕᓗᒍ. ᐃᒋᓪᓗᒍ ᐅᕝᕙᓘᓐᓃᑦ ᐃᓚᓗᒍ. ᑲᑎᑎᕐᓗᒍ ᐊᒥᐊᒃᑯᖓ 
ᒑᓴᓖ ᓄᑖᕐᒧᑦ. ᖃᓄᐃᒍᓐᓇᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐃᒋᑦᑎᓂᓗᓂ ᒑᓴᓖᒥᒃ ᑯᕕᔪᐃᓐᓇᐅᒋᐊᖃᕋᔭᖅᐳᖅ ᐅᖅᓱᐊᓗᖃᐅᒻᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᑯᕕᒍᑦᑎᒍ ᖃᓄᖅ ᓄᑖᒥᒃ ᒑᓴᓖᑖᕈᓐᓇᖅᐱᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᑖᓐᓇ ᑭᐅᓪᓚᑦᑖᕈᓐᓇᓐᖏᓚᕋ. ᐅᖃᖅᑲᐅᒐᒪ, ᐋᖅᑭᒍᓐᓇᓐᖏᓐᓇᑦᑎᒍ 
ᐅᓐᓄᐊᖏᓐᓇᖅ. ᑯᕕᑎᓛᖅᐸᕗᑦ ᒑᓴᓖᑲᒻᒪᒃ ᑭᓯᐊᓂ ᐅᑕᖅᑭᒋᐊᖃᕐᓂᐊᖅᐳᖑᑦ ᐱᐅᔪᒥᒃ ᑎᑭᑦᑐᖃᕋᓱᐊᕐᓂᖓᓂ 
ᐅᖅᓱᐊᓗᖃᐅᒻᒨᖅᑕᐅᓂᐊᖅᑐᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐊᓯᐊᖑᒻᒪᑦ ᑖᓐᓇ. ᓲᕐᓗ ᐅᖃᖅᑎᓪᓗᑎᑦ ᐃᓚᓯᓂᕐᒥᒃ ᖃᓄᖅ ᐅᖃᐅᓯᖃᖅᐱᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᐅᖃᖅᑲᐅᒐᒪ, ᑕᒪᓐᓇ 
ᐱᓕᕆᐊᖑᓂᐊᖅᐳᖅ. ᖃᐅᔨᒐᓱᐊᕐᓂᐊᖅᐳᒍᑦ ᖃᓄᖅ ᒑᓴᓖᒥᒃ ᐱᐅᔪᒥᒃ ᓄᓇᓕᓐᓅᖅᓯᔪᓐᓇᕐᒪᖔᖅᑕ ᑭᓯᐊᓂ 
ᑭᐅᔪᓐᓇᓐᖏᓚᕋ ᐊᐱᖅᑯᑎᖓ ᒫᓐᓇᐅᔪᖅ ᑭᓯᐊᓂ ᓱᒋᐊᕐᓂᐊᖅᐳᒍᑦ ᒑᓴᓖᒧᑦ ᓄᓇᓕᓐᓂᑦ ᕿᓂᕐᓗᑕ 
ᓂᐅᕕᕆᐊᖓ ᐱᐅᓂᖅᓴᒥᒃ ᒑᓴᓖᒥᒃ, ᒑᓴᓖᑦᑎᐊᕙᒻᒥᑦ. 
 
ᑭᓯᐊᓂ ᖃᐅᔨᒪᓐᖏᓚᖓ ᒫᓐᓇᐅᔪᖅ ᖃᓄᐃᓐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐅᖃᕋᑖᑦᑎᐊᕋᕕᑦ ᐊᒥᐊᒃᑯᒧᑦ ᒑᓴᓖᒧᑦ, ᐅᖃᖅᑲᐅᒐᕕᑦ ᐅᖃᑦᑎᐊᕈ ᓄᓇᓖᑦ 
ᒑᓴᓖᖃᖅᑐᑦ ᐱᐅᔪᒥᒃ ᐊᒥᐊᒃᑯᒥᑦ ᐊᑲᖅᓴᓐᖏᓐᓂᕋᓐᖏᓂᖅᓴᐅᕙᒻᒪᑕ. ᑕᐃᒪᐃᒻᒪᑦ ᐊᐱᖅᑯᑎᒐᓕ, 
ᑲᑎᑎᕋᔅᓴᐅᒻᒪᖔᖅ ᐱᐅᔪᖅ ᒑᓴᓖ. 
 
ᒪᓕᑦᑐᒍ ᐅᖃᐅᓯᕆᕋᑖᖅᑕᐃᑦ ᓄᓇᓕᓐᓂᑦ ᐃᓚᖏᓐᓂᑦ ᒑᓴᓖᑦᑎᐊᕙᖃᕐᒪᑕ ᐊᒥᐊᒃᑯᒥᓂᕐᒥᒃ ᐊᕐᕌᒎᓚᐅᖅᑐᒥ 
ᐊᑲᐅᓐᖏᓕᐅᕈᑎᖃᓐᖏᓂᖅᓴᐅᓪᓗᑎᓪᓗ. ᑕᐃᒪᐃᒻᒪᑦ ᐃᐅᕚ ᑲᑎᑎᕆᒋᐊᖓ ᒪᕐᕉᓐᒃᓂ ᒑᓴᓖᓐᓂᒃ? ᖁᔭᓐᓇᒦᒃ.i 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑲᑎᒍᓐᓇᖅᑰᖅᐸᕗᑦ ᑭᓯᐊᓂ ᒫᓐᓇᒧᑦ 
ᐋᖅᑮᓚᐅᓐᖏᓐᓇᑦᑕ ᑲᑎᑎᖅᑐᔅᓴᐅᒻᒪᖔᑕ ᐅᕝᕙᓘᓐᓃᑦ ᐋᒡᒐ ᒑᓴᓖ ᐊᑐᖅᑕᐅᓚᐅᖅᑐᕐᓗ. 
 
ᖃᐅᔨᒪᕗᖓ ᑖᓐᓇ ᒑᓴᓖ ᑐᓂᐅᖅᑲᖅᑕᐅᓯᒪᒻᒪᑦ ᓄᓇᓕᓐᓄᑦ ᖃᐅᔨᒪᓕᖅᐳᒍᑦ ᒑᓴᓖ ᐱᐅᓐᖏᓂᖅᓴᐅᒻᒪᑦ ᐊᒻᒪ 
ᐃᓚᓯᒋᐊᖃᕐᒪᖔᖅᑕ ᐅᕝᕙᓘᓐᓃᑦ ᖃᓄᖅ ᐃᓚᓯᒋᐊᖃᕐᒪᖔᖅᑕ. ᑕᒪᓐᓇ ᐱᓕᕆᐊᕆᕙᕗᑦ. ᐃᖅᑲᓇᐃᔭᖅᑏᑦ 
ᐱᓕᕆᐊᖃᖅᐳᑦ ᑕᒪᑐᒥᖓ ᐊᒻᒪ ᒐᕙᒪᐅᓪᓗᑕ ᐃᑲᔪᖅᓱᖅᐸᕗᑦ ᐅᐱᓐᓇᕋᓂ ᐊᖅᑭᒋᐊᖃᕋᑦᑎᒍ ᐱᐅᓐᖏᑦᑐᖅ 
ᒑᓴᓖ ᓄᓇᓕᓐᓂ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐊᐱᕆᔭᕋ ᒥᓂᔅᑕ ᒥᑦᓵᓄᑦ ᐅᖃᕐᓯᒪᔭᖓᑕ ᐅᓂᒃᑳᖅᓱᓂ. 
ᐅᖃᖅᑲᐅᒐᕕᑦ ᑕᐃᒃᑯᐊ ᐊᒥᐊᒃᑯᓯᒪᔪᑦ, ᐊᐱᕆᔪᖓ ᑕᐃᒃᑯᐊ ᐃᓚᒋᐊᕐᑕᐅᓛᕐᒪᖔᑕ, ᐱᐅᓂᕐᓴᐅᒐᔭᖅᑳ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐄ, ᒪᓕᒐᓕᐅᕐᑎ ᑐᑭᓯᑦᓯᐊᕐᑐᒥᓂᖅ ᑕᐃᑦᓱᒪᓂ 
ᐅᑭᐊᖑᓚᐅᕐᑐᖅ ᑕᐃᒃᑯᓄᖓ ᓄᓇᓕᓐᓄᑦ ᐱᐅᔪᒥᒃ ᒑᓴᓖᓕᓐᓄᑦ ᐊᒥᐊᒃᑯᓂᒃ ᒑᓴᓖᖃᐅᑎᖏᓐᓂ 
ᖃᕿᐊᖅᓯᖏᓐᓂᖅᓴᐅᓯᒪᔪᑦ ᐊᒻᒪ ᑕᐃᒃᑯᐊ ᐱᐅᓐᖏᓂᖅᓴᓂᒃ ᒑᓴᓖᓖᑦ ᐊᒥᐊᒃᑯᓂᒃ ᒑᓴᓖᖃᐅᑎᒥᓐᓂ 
ᐅᓐᓂᓗᑦᓯᒪᓂᖅᓴᐃᑦ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᔪᓯᒋᐊᒃᑲᓐᓂᕈᒪᕖᑦ ᓄᑕᕌᖅ. 

ᓄᑕᕋᖅ (ᑐᓵᔨᒃᑯᑦ): ᑕᐃᒃᑯᐊ ᓄᓇᓖᑦ ᒑᓴᓖᒥᒃ ᐱᐅᔪᒥᒃ ᐊᒥᐊᒃᑯᖃᕐᓂᑯᐃᑦ ᒑᓴᓖᖃᐅᑎᒥᓐᓂ 
ᐅᓐᓂᓗᑦᓯᒪᓐᖏᓂᖅᓴᐃᑦ. ᑕᐃᒪ ᐅᓇ ᐊᐱᖅᑯᑎᒋᕙᕋ, ᒑᓴᓖ ᐱᐅᓯᕚᓪᓕᕋᔭᖅᑳ ᐅᕝᕙ ᐱᐅᓯᒐᔭᖅᑲ 
ᑲᑎᑎᑉᐸᑎᒃ ᐱᐅᔪᖅ ᒑᓴᓖ ᐊᒻᒪ ᐱᐅᓐᖏᑦᑐᖅ ᒑᓴᓖ. ᓇᑯᕐᒥᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᕿᒥᕐᕈᔩᑦ ᕿᒥᕐᕈᐊᓂᐊᕐᑐᑦ ᒑᓴᓖᒥᒃ ᑕᒪᓐᓇ 
ᐱᐅᓐᖏᑦᑐᖅ ᒑᓴᓖ ᐃᓚᔭᐅᑐᐃᓐᓇᕈᓐᓇᕐᒪᖔᖅ ᐱᐅᔪᒧᑦ ᒑᓴᓖᒧᑦ. ᑕᒪᑐᒥᖓ ᖃᐅᔨᓴᕐᓂᐊᕐᑐᑦ 
ᐊᑐᕈᓐᓇᖅᓯᒍᓐᓇᕐᒪᖓᖅ ᐱᐅᔪᑎᑐᑦ ᒑᓴᓖᑎᑐᑦ. ᓇᑯᕐᒥᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᓄᓇᓖᑦ ᓄᓇᕗᒻᒥ ᐱᐅᔪᒥᒃ ᒑᓴᓖᒥᒃ ᐊᒥᐊᒃᑯᓯᒪᔪᑦ, 
ᐅᖃᖅᓯᒪᔪᖅ ᐅᓐᓂᓗᓐᖏᓂᖅᓴᐅᓐᓂᕆᐊᖏᑦ. ᒥᓂᔅᑕ ᖃᐃᑦᓯᒍᓐᓇᑐᑦᓴᐅᔪᖅ ᑎᑎᕋᖅᓯᒪᔪᓂᒃ ᓄᓇᓕᓐᓂᒃ 
ᐅᓐᓂᓗᑦᓯᒪᓐᖏᓂᖅᓴᓂᒃ. ᐃᓱᒪᑲᐃᓐᓇᕐᑐᖓ ᒥᓂᔅᑕ ᖃᐃᑦᓯᒍᓐᓇᕐᒪᖔᖅ ᑎᑎᕋᕐᓯᒪᔪᓂᒃ ᓇᓪᓕᐊᖑᒻᒪᖔᑕ 
ᓄᓇᓖᑦ ᐅᓐᓂᓗᑦᓯᒪᓐᖏᓂᖅᓴᐃᑦ ᖃᐅᔨᒃᑲᐃᓯᒪᓐᖏᓂᕐᓴᐃᑦ. ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᑯᓂᐊᑲᐃᓐᓇᐃ ᑎᑎᖅᑲᖁᑎᓐᓃᕙᖓ ᐃᑦᓯᕙᐅᑕᖅ. 
 
ᓇᑯᕐᒥᒃ, ᐃᑦᓯᕙᐅᑖᖅ. ᐱᓯᒪᓐᖏᑕᒃᑲ ᑎᑎᖅᑲᑯᑎᒃᑲ ᓯᕗᓂᕐᓂ. ᖃᐃᖁᔨᔪᖓ ᐱᓕᕆᔨᒪ ᐃᓚᖓᓐᓂᒃ 
ᑕᒪᐅᓐᖓᐃᖁᔨᑦᓱᖓ ᐹᓐᖓ ᖁᓛᑦᑎᓐᓂᒃ. ᑕᐃᒪ ᐱᓕᕆᔨᒐ ᑐᓵᒻᒪᑦ ᑕᒪᑐᒥᖓ ᑲᑎᒪᓂᑦᑎᓐᓂᒃ 
ᑎᑎᕋᕐᓯᒪᔪᓂᒃ ᓄᓇᓕᓐᓂᒃ ᑐᓴᒃᑲᐃᓯᒪᔪᓂᒃ ᐊᑦᑐᖅᑕᐅᓂᕆᓯᒪᔭᒥᓐᓂᒃ, ᑕᐃᒪ ᐃᖅᑲᓇᐃᔭᕐᑎᒐ 
ᖃᐃᑦᓯᒐᓱᐊᕐᓂᖓᓂ ᑎᑎᖅᑲᓂᒃ, ᓄᑕᕋᖅ ᐊᓯᐊᓂᒃ ᐊᐱᕆᔪᓐᓇᕐᑐᖅ. ᓇᑯᕐᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓴᔨᒃᑯᑦ); ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒥᒃ, ᐃᑦᓯᕙᐅᑖᖅ. ᐊᐱᖅᓱᑎᓪᓗᒍ ᐃᓚᖓᑦ ᒪᓕᒐᓕᐅᕐᑏᑦ, ᐅᐱᓐᓇᕋᓂ 
ᓂᐅᕕᕐᓂᕐᒪᑕ ᒑᓴᓖᒥᒃ ᐱᐅᔫᔪᕆᑦᓱᒍ ᐊᒻᒪ ᐅᖃᐅᑎᑦᓱᓂᑎᒍᑦ ᖃᐅᔨᑦᑕᓯᓐᓇᓕᕐᓂᕆᐊᖅ ᑭᖑᓂᖓᒍᑦ 
ᑕᐃᓐᓇ ᒑᓴᓖ ᐃᓚᑰᑦᔪᑎᖃᕆᐊᖓ. 
 
ᑕᐃᒪ ᐅᓐᓂᓪᓘᑎᓂᒃ ᐱᖃᑦᑕᓕᕋᒥᒃ, ᖃᖓ ᖃᐅᔨᓴᓯᓐᓂᖅᑲᑦ. ᑕᒪᓐᓇ ᐊᐱᖅᑯᑎᒋᔭᕋ ᐃᓱᒪᒋᓪᓗᒍ. ᑕᐃᒪ 
ᑲᑎᑎᒃᑯᑦᑎᒍ ᒑᓴᓖᒃ, ᐃᓱᒪᑲᐃᓐᓇᕋᒪ ᐊᑐᕈᓐᓇᕋᔭᕋᓗᐊᕐᒪᖔᖅ ᒑᓴᓖᑎᑐᑦ. 
 
ᑕᐃᒪ ᐅᑕᖅᑭᓂᑦᑎᓐᓂ ᑎᑎᖅᑲᓂᒃ, ᒥᑦᓯᒪᑕᓕᒃ ᐃᓚᒋᔭᐅᓚᐅᕐᑐᖅ ᓄᓇᓕᓐᓄᑦ ᐅᖃᖅᑕᐅᓯᒪᔪᓂ 
ᐱᓇᐃᓗᑕᖃᓗᐊᓐᖏᑦᑐᓄᑦ ᑭᓯᐊᓂ ᐱᓯᒪᔪᖓ ᐊᑎᖏᓐᓂᒃ ᐊᓯᕙᕐᑏᑦ ᖃᒧᑕᐅᔭᐃᓪᓕᖃᑦᑕᖅᓯᒪᔪᐃᑦ. 
ᓱᖅᑯᐃᒪᔪᖓ ᐅᖃᖅᓯᒪᔪᖁᑎᖃᕐᐸᑦ ᐅᓂᒃᑳᖁᑎᒥᓂ ᐱᓐᓂᕆᐊᖏᑦ ᐃᓄᐃᓴᓐᓂᕐᓴᐃᑦ 
ᐊᑦᑐᖅᑕᐅᓂᖃᕐᓂᕆᐊᖏᑦ, ᐅᐱᓐᓇᕋᓂ ᐊᑎᖁᑎᖃᕐᑐᖓ ᐅᖓᑖᓃᑦᑐᓂᒃ ᕿᐱᑕᐃᑦ ᐃᓄᐃᑦ. 

ᑕᐃᒪ ᖃᐅᔨᑐᐊᕋᕕ ᑕᐃᓐᓇ ᒐᓴᓖ ᐃᓚᒋᒋᐊᓕᒻᒥᒃ ᐱᑕᖃᓐᖏᒋᐊᖓ, ᑕᐃᒪ ᐊᐱᖅᑯᑎᓪᒪᕆᒐ 
ᐃᓚᑐᐊᕈᑦᑎᒍ ᐱᐅᔪᖅ ᒑᓴᓖ ᐱᐅᓐᖏᑦᑐᒥᒃ ᒑᓴᓖᒥᒃ, ᐅᖃᖅᑲᐅᒻᒪ ᑕᐃᒪᐃᑦᑐᒥᒃ 
ᖃᐅᔨᓴᐅᑎᖃᕐᓂᐊᕆᐊᖏᑦ. ᖃᐅᔨᒪᔪᖓ ᖃᐅᔨᑦᔪᑎᑕᑦᓯᑲᓐᓂᕐᓂᐊᕆᐊᖓ. 
 
ᓇᒻᒪᖏᑦᑐᕈᓗᒃ ᒑᓴᓖᓐ ᐅᕝᕙᓘᓐᓂ ᐱᐅᓐᖏᑦᑐᕈᓗᒃ ᒑᓴᓖ ᐊᐱᖅᑯᓯᕆᖅᑲᐅᔭᕋ ᒪᓕᒐᓕᐅᖅᑎᐅᖃᑎᒃᑲᓗ 
ᐃᓱᒫᓗᒋᔭᐅᕗᑦ ᐅᐱᓂᓇᕋᓂ ᐅᐱᕐᖓᔅᓴᒥ ᐱᓐᖑᐊᕐᓗᒍ ᖃᖓᑕᓱᒃᑰᑎᑦᑎᒍᑦᑕ ᐊᑭᑦᑐᓂᐊᖅᑐᐊᓗᒻᒪᑦ 
ᐊᒻᒪᓗ ᒑᓴᓖ ᐊᑯᓂ ᐊᑐᕋᓱᓐᓂᐊᖅᑐᓂ ᐊᒻᒪᓗ ᐅᐱᕐᖓᔅᓵᒥ ᐅᐱᕐᖔᒥ ᐊᓯᕙᖅᑎ ᐊᓯᕙᕐᓂᐊᒥᒻᒪᑕ 
ᑎᑭᓚᐅᖅᑎᓐᓇᒍ ᒑᓯᑦᑎᐊᕙᒃ ᐅᑭᐊᔅᓴᖑᓂᐊᖅᑐᖅ ᐅᐱᓐᓇᕋᓂ ᐃᓱᒫᓗᒋᔭᕗᑦ. 
 
ᑕᐃᒪᐃᒻᒪ, ᐱᐅᓯᔾᔪᑎᓂ ᓇᓂᓯᒍᓐᓇᕈᕕᑦ ᐊᒻᒪᓗ ᓄᑖᒥ ᒑᓴᓕᒥᑦ ᐊᒻᒪᓗ ᖃᐅᔨᒪᔪᖓ ᑕᒪᓐᓇ 
ᑐᐊᕕᕐᓇᓂᐊᓐᖓᑦ. ᐃᓱᒪᔪᖓ ᑎᒥᖁᑎᑦ, ᐅᑕᖅᑭᓂᑦᑎᓐᓂ ᑎᑎᕋᖅᓯᒪᔪᖅ ᒪᐅᓐᖓᕋᓱᐊᕐᓂᖏᓐᓂ, ᐊᓯᐊᓂᑦ 
ᐊᐱᕆᓂᐊᖅᑐᖓ. 
 
ᓯᑭᑑᓄᑦ ᐅᕝᕙᓘᓐᓂ ᐃᖏᕐᕋᓲᑦ, ᐃᓚᑎᑦᑎᒍᒪ ᐅᕙᖓ ᓯᑭᑑᖓᓄᑦ ᐊᐅᓚᐅᑎᖓᓄᑦ ᐅᕝᕙᓘᓐᓂ 
ᖃᓄᐃᑦᑐᑐᐃᓐᓇᕐᒧ ᐊᐅᓚᐅᑎᒧᑦ, ᑎᒥᖁᑎᒋᔭᐃ ᖃᐅᔨᓴᖅᓯᒪᓕᖅᑲ ᐃᑲᔪᕈᓐᓇᕐᒪᖓ ᐊᐅᓚᐅᑎᒥᑦ? 
ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ.  
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᑯᔭᓐᓇᒥᒃ, ᐃᔅᓯᕙᐅᑕᖅ. ᐄ, ᐅᓪᓗᒥᒧᑦ, ᐃᖅᑲᓇᐃᔭᖅᑎᒃᑲ 
ᓴᐅᒥᓐᓂᑦᑐ ᐅᖃᖅᑲᐅᒪᑦ ᐃᓚᖓᓂ ᓯᑭᑑᑉ ᖃᐅᔨᓴᖅᑕᐅᓚᐅᖅᑐᒥᑦ ᐃᓚᔭᐅᓚᐅᖅᑐᒥᑦ ᓇᓕᐊᓄ ᓯᑭᑑᒧᑦ, 
ᖃᐅᔨᓴᕆᖅᑎᓪᓗᒋᑦ, ᖃᐅᔨᓪᓚᕆᓚᐅᓐᖏᑦᑐᒍ ᐊᔾᔨᒋᓐᖏᓂᖓᓂᑦ ᑭᓯᐊᓂ ᐃᕝᕕᑦ ᐊᐱᖅᑯᓯᖓᓄᑦ.  
 
ᐅᓪᓗᒥᒧᑦ, ᐃᓚᑎᑦᑎᓂᕐᒥ ᒑᓴᓖᒧᑦ, ᖃᐅᔨᒪᓐᖏᑦᑐᒍ ᐱᐅᓯᑎᑦᑎᑲᓐᓂᓂᐊᕐᒪᖓᖅ ᐃᓚᒍᑦᑎᒍ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕᐅᔪᖅ ᐅᖅᓱᐊᓗᓕᕆᓂᕐᒧᑦ ᐅᖃᖅᑲᐅᒪᑦ, ᖃᐅᔨᒪᓪᓚᕆᓐᓇᓂ 
ᖃᓄᐃᓐᓂᖓᓂᑦ ᐱᐅᓂᖅᓴᐅᒐᔭᓐᖓ ᑲᑎᓪᓗᒋ ᑕᒃᑯᐊ ᒪᕐᕉᒃ ᐊᒻᒪᓗ ᖃᐅᔨᒪᖅᑲᐅᓐᓇᓂ ᖃᓄᐃᓐᓂᕐᒪᖓᑕ. 
ᖃᓄᐃᓕᖓᒐᔭᖅᑲ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᔅᓯᕙᐅᑕᖅ. ᐃᖅᑲᐅᒪᓐᖏᑦᑐᖓ ᐅᖃᕆᐊᖓ 
ᑲᑎᓪᓗᒋ ᒪᕐᕉᒃ ᒑᓴᓖᒃ ᐱᐅᓯᑎᑦᑎᒋᐊᖓᓂᑦ. ᐃᖅᑲᐅᒪᓐᖏᑕᕋ ᐅᖃᕐᓂᕆᐊᖓ ᑭᓯᐊᓂ ᐃᖅᑲᓇᐃᔭᖅᑏ 
ᖃᐅᔨᓴᕐᓂᐊᖅᑐ ᖃᓄ ᐱᐅᓯᑎᒍᒧᓐᓇᕐᒪᖔᖅ ᐃᓚᓂᐊᕐᒪᖓᕐᓗᓐᓂᑦ ᐅᐱᓐᓇᕋᓂ ᖃᐅᔨᓴᓚᐅᖅᓯᒪᓐᖏᑦᑐᒍ 
ᐱᐅᓯᑎᑦᑎᓇᓱᐊᕐᓂᕐᒥᑦ ᒑᓴᓖᒥᑦ ᑭᓯᐊᓂ ᑕᐃᒪᐃᑉᐸᓪᓕᐊᓕᖅᑐᑦ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓄᑕᕋᖅ.  
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᓯᕿᓐᖑᔭᕋ ᓄᖅᑲᓂᕐᖓᑦ ᐊᑯᓂᑲᓪᓚᐅᔪᔅᓴᐅᔪᖅ ᐊᐱᖁᓯᖃᕐᓂᐊᖅᑐᖓ.  
ᐱᔾᔪᑎᒋᒧᓪᓗᒍ ᒑᓯᓖᑲᒻᒪᒃ, ᖃᐅᔨᓴᖅᑕᐅᑎᓪᓗᒍ. ᐊᑲᐅᔅᓴᔪᓐᖏᓇᑦᑕ ᐱᐅᔪᓐᖏᒻᒪᑦ ᒥᓂᔅᑕᐅᔪᑦ  

ᐅᖃᖅᓯᒪᒋᓪᓗᓂ ᖃᐅᔨᓴᒃᑲᓂᕐᓂᐊᖅᑐᑦ ᑭᓯᐊᓂ ᒪᓐᓇ ᖃᐅᔨᒪᓇᓕᖅᑯᖅ ᐱᐅᓐᖏᒻᒪᑦ, ᒑᓴᓖ 
ᓄᓇᓕᓐᓂᑦᑐᑦ ᐱᐅᓐᖏᑦᑐᑦ. 
 
ᑕᐃᒪᐃᒻᒪᑦ, ᐃᓱᒪᔪᖓ ᑎᒥᐅᔪᖅ ᐅᖃᕆᐊᒃᑲᓐᓂᕈᓐᓇᕐᒪᖓᖅ. ᐅᖃᖅᓯᒪᒻᒪᑕ 36.9ᐳᓴᖓ ᐃᓚᔭᐅᒋᐊᓕ 
ᒥᑭᓗᐊᖅᑐᖅ ᐅᕝᕙᓘᓐᓂ ᐊᖏᓗᐊᖅᑐᖅ. ᐃᓱᒪᑐᐃᓐᓇᖅᑐᖓ ᐅᖃᕆᐊᒃᑲᓐᓂᕈᓐᓇᕐᒪᖓᖅᐱ ᑕᓐᓇ 
36.9ᐳᓴᓐ. ᓇᒥᑉᐸ? ᐊᖏᓗᐊᖅᑲ ᐅᕝᕙᓘᓐᓂ ᒥᑭᓗᐊᖅᑲ? ᖁᑦᑎᓗᐊᖅᑲ, ᐊᒻᒪᓗ ᑭᓱᒧ 
ᐱᐅᓐᖏᔾᔪᑎᖃᖅᖃ? ᐅᕝᕙᓘᓐᓂ ᐊᑦᑎᓗᐊᖅᑲ ᐱᐅᓐᖏᑎᑦᑎᔪᖅ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᖁᑦᑎᓗᐊᖅᑐᖅ. 36.9ᐳᓴᓐ ᖁᑦᑎᓗᐊᖅᑐᖅ. 
ᖁᔭᓐᓇᒥᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᖃᐅᔨᓴᖅᑎᓪᓗᒋᑦ, ᖃᓄᐃᓕᖓᓂᖓ ᖃᐅᔨᔭᐅᒻᒪᑦ, ᖃᐅᔨᒻᒪᑕ 
ᖁᑦᑎᓗᐊᕐᓂᖓᓄᑦ. ᐃᓚᒋᔭᐅᒋᐊᓕᒃ ᐳᐃᒍᖅᑕᒥᓃᑦ ᐃᓚᔭᐅᒋᐊᖓ ᐅᖅᓱᐊᓗᒻᒧᑦ, ᖃᐅᔨᔪᒪᑐᐃᓐᓇᖅᐳᖓ 
ᐃᓚᒋᐊᕈᑎᓂᒃ ᑎᑭᑎᑦᑎᔪᓐᓇᕐᒪᖔᑕ ᖃᖓᑕᓲᒃᑯᑦ ᓄᓇᓕᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᖃᐅᔨᓴᖅᓯᒪᓐᖏᓚᒍᑦ 
ᑎᑭᑎᑦᑎᔪᓐᓇᕐᒪᖔᖅᑕ ᖃᖓᑕᓱᒃᑯᑦ ᓄᓇᓕᓐᓄᑦ ᑭᓯᐊᓂ ᒪᓕᑦᑐᒋᑦ ᖃᐅᔨᓴᕐᓂᕆᓚᐅᖅᑕᕗᑦ ᓯᑭᓲᓂᒃ, 
ᐊᐃᑉᐸᖓ ᓯᑭᑑ ᐃᓚᖃᓚᐅᖅᐳᖅ ᐊᐃᑉᐸᖓᓗ ᒑᓴᓖᖃᖅᑐᓂ ᐅᖃᐅᓯᕆᖃᑦᑕᖅᑕᑎᓐᓂᒃ. 
 
ᖃᐅᔨᓴᓚᐅᕋᑦᑕ ᒪᕐᕉᓐᓂᒃ ᓯᑭᑑᓐᓂᒃ. ᒑᓴᓖ ᐃᓚᖃᕋᓗᐊᖅᑎᓪᓗᒍ ᖃᐅᔨᓪᓚᕆᓚᐅᓐᖏᓚᒍᑦ 
ᐊᔾᔨᒌᓐᖏᓐᓂᖏᓐᓂᑦ ᕿᓂᖅᑕᑎᓐᓂᒃ. ᒫᓐᓇᒧᑦ ᐊᐱᖅᑯᑎᒋᔭᖓ ᖃᓄᐃᒋᐊᕈᓐᓇᕐᒪᖔᖅᑕ. ᑕᐃᒪᐃᒻᒪᑦ 
ᑭᐅᔪᓐᓇᓐᖏᓚᒋᑦ. 
 
ᒫᓐᓇᐅᔪᖅ ᑭᐅᔾᔪᑎᔅᓴᖃᓐᖏᓐᓇᒪ ᑭᓯᐊᓂ ᖃᐅᔨᓴᓚᐅᖅᐳᑦ ᐃᓚᐅᕈᑎᓂᒃ ᒑᓴᓖᒧᑦ, ᐱᒡᒐᓇᖅᑐᒻᒪᕆᐅᓚᐅᖅᐳᖅ 
ᖃᐅᔨᒐᓱᐊᕆᐊᖓ ᑖᒃᑯᓂᖓ ᒪᕐᕉᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᐳᖅ ᐊᒻᒪ ᓇᓗᓇᐃᖅᐳᖅ ᒫᓐᓇ 
ᐃᓚᓯᒐᓗᐊᖅᑎᓪᓗᑕ ᐋᖅᑮᒋᐊᕈᓐᓇᕋᔭᓐᖏᓛᖅ ᐅᖅᓱᐊᓗᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪ ᐃᒋᒋᐊᖓ ᐅᕝᕙᓘᓐᓃᑦ 
ᐃᓚᒋᐊᖓ ᒑᓴᓖ ᐊᓯᐊᓄᑦ ᒑᓴᓖᒧᑦ, ᖃᐅᔨᒪᓐᖏᓚᒍᑦ ᓱᓕ ᓇᓕᐊᓐᓂᑦ ᐊᑐᕐᓂᐊᕐᒪᖔᖅᑕ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᒪᓕᑦᑐᒍ ᑭᐅᔾᔪᑎᖏᑦ, ᐊᐱᕇᓐᓇᕋᒪ. ᐅᖃᐅᓯᖃᕐᒪᑦ ᒪᕐᕉᓐᓂᒃ ᓯᑭᑑᓐᓂᒃ 
ᖃᐅᔨᓴᓚᐅᖅᑕᖏᓐᓂᒃ. ᐊᐃᑉᐸᖓ ᐃᓚᖃᖅᑐᓂ. ᖃᐅᔨᒪᓚᐅᓐᖏᒻᒪᑕ ᖃᓄᖅ ᐊᔾᔨᒌᓐᖏᑎᒋᒻᒪᖔᑎᒃ, 
ᑕᐃᒪᐃᒻᒪᑦ ᐊᐱᕆᕙᕋ ᒥᓂᔅᑕ ᐃᒋᒋᐊᖃᕐᓂᐊᕐᒪᖔᖅ ᒑᓴᓖ ᓄᓇᓕᓐᓃᑦᑐᖅ ᓄᓇᕗᒻᒥ. 
 
ᓇᓗᓕᕋᒪᓕ. ᓇᓗᓇᐃᕐᓂᖅᓴᐅᖅᑲᐅᒐᓗᐊᕐᒪᑦ ᐅᐊᑦᑎᐊᕈ. ᑭᐅᔾᔪᑎᖓ ᓴᖑᒃᑲᓐᓂᓕᕐᒥᒻᒪᑦ. ᖃᖓᒃᑯᑦ 
ᖃᐅᔨᓛᖅᐱᑕ ᐱᐅᓐᖏᑦᑐᖅ ᒑᓴᓖ ᐋᖅᑭᑦᑕᐅᔪᓐᓇᕋᔭᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐅᓗᐊᔾᔮᖅᑐᒋᓐᖏᓚᕋ, ᑕᒪᓐᓇ ᓱᓕ 
ᐱᓕᕆᐊᖑᕙᓪᓕᐊᒻᒪᑦ, ᖃᐅᔨᓴᕋᑦᑕ ᓱᓕ ᐊᒻᒪ ᓇᓗᓇᓐᖏᑦᑐᖅ ᖃᐅᔨᓛᕋᑦᑕ ᒫᓐᓇᒫᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓄᒃ ᓯᑭᑑᓐᓄᒃ ᖃᐅᔨᓴᓚᐅᖅᑕᓯᓐᓄᒃ, 
ᖃᐅᔨᓪᓚᑦᑖᓚᐅᓐᖏᓐᓇᔅᓯ. ᐱᔭᕇᖅᑕᐅᑉᐸᑕ ᖃᐅᔨᓴᒃᑲᓐᓂᓛᖅᐱᓰ ᐱᐅᒐᓗᐊᕐᒪᖔᖅ ᒑᓴᓖ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓯᕗᓪᓕᖅᐹᒥ ᖃᐅᔨᓴᓚᐅᖅᑕᕗᑦ ᒑᓴᓖᒥᒃ 
ᐃᓚᑰᓚᐅᖅᐳᑦ ᐊᐃᑉᐸᖓᓂᓪᓗ ᖃᐅᔨᓴᕐᓂᖅ ᐊᑐᖅᑐᑎᒃ ᒑᓴᓖ ᓂᐅᕕᖅᑕᐅᓚᐅᖅᑐᒥᑦ ᕿᑎᕐᒥᐅᓂᑦ ᒑᓴᓖᒥᑦ, 
ᒪᕉᓐᓂᒃ ᑭᖑᕐᖓᒍᑦ ᖃᐅᔨᓚᐅᖅᐳᒍᑦ ᕿᑎᕐᒥᐅᓂᑦ ᒑᓴᓖ, ᐊᑐᖅᑕᐅᓚᐅᖅᑐᖅ ᐊᐃᑉᐸᖓᓄᑦ ᓯᑭᑑᒧᑦ, ᐊᒻᒪ 
ᕿᑭᖅᑖᓗᒻᒥ ᒑᓴᓖ, ᐊᑐᓚᐅᖅᐸᕗᑦ ᕿᑭᖅᑖᓗᒻᒥ ᒑᓴᓖ ᑭᖑᓪᓕᐅᑎᑦᑐᒍ. 
 
ᖃᐅᔨᓚᐅᖅᐸᕗᑦ ᕿᑭᖅᑖᓗᒻ ᒑᓴᓖ ᐱᐅᓐᖏᒻᒪᑦ ᐊᒻᒪ ᖃᐅᔨᒐᑦᑕ ᑭᖑᓂᐊᒍᑦ ᖃᐅᔨᓴᕐᓂᑎᓐᓂᑦ, ᑭᓯᐊᓂ 
ᓯᕗᓪᓕᕐᒥ ᖃᐅᔨᓴᕋᑦᑎᒃᑯ ᒑᓴᓖ ᐃᓚᑰᓚᐅᖅᐳᖅ ᐃᓚᒋᒋᐊᓕᒐᓗᐊᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ, ᒥᓂᔅᑕ. ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒥᒃ, ᐃᑦᓯᕙᐅᑖᖅ. ᐊᐱᖅᓱᕈᒪᓐᖏᒃᑲᓗᐊᕐᑐᖓ ᑕᐃᒫᑦᓴᐃᓐᓇᖅ 
ᐊᐱᖅᑯᑎᒋᓯᒪᔭᓐᓂᒃ ᒥᓂᔅᑕᒧᑦ ᖃᐅᔨᑐᐊᕈᑦᓯ ᖃᓄᐃᓯᒪᓂᖏᓐᓂᒃ. ᑕᐃᒪᒃ ᒥᓂᔅᑕ ᐅᖃᖅᓯᒪᒻᒪᑦ 
ᐱᔭᕆᓐᖏᒋᐊᖏᑦ ᓱᓕ ᖃᐅᔨᓴᕐᓂᑦ, ᐊᒻᒪ ᐅᖃᓕᒪᐅᑎᖃᖅᓯᒪᔪᖅ ᒪᕐᕉᓐᓂᒃ ᖃᒧᑕᐅᔮᓐᓂᒃ 
ᖃᐅᔨᓴᕈᑎᒥᓂᕐᒥᓐᓂᒃ. ᓱᓕ ᖃᐅᔨᑦᓯᐊᖏᑦᑐᑦ ᖃᓄᖅ ᐱᐅᓯᕚᓪᓕᕆᐊᕈᓐᓇᕐᒪᖔᖅ ᒑᓴᓖ ᑕᐃᒪ ᐊᐱᕆᕙᕋ 
ᒥᓂᔅᑕ ᑭᖑᓪᓕᕐᐹᒥ, ᖃᖓ ᖃᐅᔨᒍᓐᓇᖅᑭᑦ ᑕᒪᓐᓇ ᐱᐅᓯᕙᓪᓕᕈᓐᓇᕋᔭᕐᒪᖔᑦᑎᒍ ᐱᐅᓐᖏᓐᓂᖓ ᒑᓴᓖᑉ 
ᓈᒻᒪᑦᓯᓗᓂ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᒪᓕᒐᓕᐅᕐᑎ ᐊᐱᖅᓱᑎᓪᓗᒍ ᑐᑭᓯᑦᓯᐊᐸᓪᓚᐃᓐᓂᖏᑕᕋ ᓯᕗᓪᓕᕐᒥ 
ᐊᐱᖅᑯᑏᑦ. ᐅᖃᒃᑲᓐᓂᕈᓐᓇᖅᑭᐅᒃ ᐊᐱᖅᑯᑎᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᑐᑭᓯᐊᖃᑎᒌᑦᑐᕆᑲᐃᓐᓇᕐᑐᖓ ᐅᐱᓐᓇᕋᓂ ᐅᖃᐅᓯᖃᖃᑎᒌᑦᑐᒍᒃ. ᑕᐃᒪ 
ᑐᑭᓯᓕᖅᑯᖓ ᐅᖃᐅᓯᑦᑎᒍᑦ ᑐᑭᓯᐊᖃᑎᒌᑦᓴᐃᓐᓇᓐᖏᒋᐊᖅ, ᑕᒪᓐᓄᒃ ᐃᓄᑦᑎᑑᕋᓗᐊᖅᓱᓄᒃ. ᑕᐃᒃᑯᐊ 
ᐱᓪᓗᒋᑦ ᐅᖃᐅᓯᑦᓴᕆᓯᒪᔭᑎᑦ ᒪᕐᕉᒃ ᖃᒧᑕᐅᔮᒃ ᖃᐅᔨᓴᕈᑎᒥᓂᓯ. ᓯᕗᓪᓕᖅ ᐃᓚᐅᕈᑎᖃᖅᓯᒪᔪᖅ. 
ᐊᐱᕆᓯᒪᔭᕋ ᐱᐅᓯᕚᓪᓕᑎᑦᓯᒐᔭᕐᒪᖔᖅ ᒑᓴᓖᒥᒃ ᐃᓚᑐᐊᕈᑦᑎᒍ ᐃᓚᑦᓴᒫᖓᓂᒃ ᓄᓇᓕᓐᓂ. 
 
ᐅᖃᖅᓯᒪᒻᒪᑦ ᒪᕐᕉᓐᓂᒃ ᖃᒧᑕᐅᔮᓐᓂᒃ ᖃᐅᔨᓴᐅᑎᖃᖅᓯᒪᒋᐊᖅ ᐊᐃᑉᐸᖓ ᐃᓚᐅᕈᑎᓕᑦᑐᑎᓪᓗᒍ. ᓱᓕ 
ᑐᑭᓯᓪᓚᕆᑦᓯᒪᓐᖏᑦᑐᑦ ᑕᐃᒪ ᐊᐱᕆᓚᕿᑲᐃᓐᓇᖅᑲᕋ ᖃᖓ ᐱᔭᕇᓛᕐᒪᖔᑦᓯ ᖃᐅᔨᓴᕐᓂᕐᒥᒃ ᐊᒻᒪ ᖃᖓ 
ᖃᐅᔨᓛᖅᑭᓯ ᐱᐅᓯᕚᓪᓕᕈᓐᓇᕐᓯᑎᑦᓯᓂᕐᒥᒃ ᒑᓴᓖᒥᒃ. ᑕᒪᓐᓇ ᑕᐃᒫᑦᓴᐃᓐᓇᖅ ᐊᐱᖅᑯᑎᒋᒃᑲᓂᕐᑕᕋ. 
ᓱᖅᑯᐃᒪᔪᖓ ᑐᑭᓯᓐᓇᓂᖅᓴᐅᓕᕆᐊᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑭᓯᓐᓇᓂᕐᓴᐅᓕᕐᑐᖃᐃ, ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑐᑭᓯᔭᒃᑰᕙᖓ, ᑐᓴᑲᐃᓐᓇᕋᒪ ᒪᕐᕉᓐᓂᒃ 
ᐊᐱᖅᑯᑏᓐᓂᒃ ᐱᓪᓗᒍ ᖃᒧᑕᐅᔮᓐᓂᒃ ᖃᐅᔨᓴᐅᑎᖃᕐᓂᖅ. ᖃᖓ ᐱᔭᕇᓛᖃ? ᐊᐱᖅᑯᑎᒋᑉᐸᐅᒃ ᐃᓚᓯᒪᔪᖅ 
ᐃᓚᐅᕈᑎᒋᒋᐊᓕᒻᒥᓂᒃ, ᐃᓚᑐᐊᕈᑦᑎᒍ ᐃᓚᒋᒋᐊᓕᒻᒥᒃ ᐊᒻᒪ ᖃᐅᔨᓴᓯᓗᒍ ᑕᐃᒪ ᑕᒪᓐᓇ ᑐᑭᓯᑦᓯᐊᕈᒪᕙᕋ. 
ᖃᒧᑕᐅᔭᒥᒃ ᖃᐅᔨᓴᕐᓂᖅ, ᖃᖓ ᐱᔭᕇᕐᑕᐅᓛᕐᒪᖔᖅ ᐊᒻᒪ ᖃᖓ ᓂᕆᐅᒋᒻᒪᖔᑦᑎᒍ ᖃᐅᔨᔭᐅᒍᑎᖏᑦ 
ᐊᒻᒪ ᐊᐱᖅᓱᕐᒥᔪᖅ ᓱᓕ ᖃᐅᔨᓴᒃᑲᓐᓂᓛᕐᒪᖔᑦᑕ ᑲᑎᑎᓪᓗᒋᒃ ᑕᒪᕐᒥᒃ ᒑᓴᓖᒃ. 
ᑐᑭᓯᓐᓇᑦᓯᐊᖁᑐᐃᓐᓇᑲᐃᓐᓇᕐᑕᕋ ᐊᐱᖅᑯᑎᖓ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐊᐱᖅᓱᕆᐊᓐᖓᓯᒐᒪ ᐊᐱᕆᒋᐊᓐᖓᖅᑲᐅᔪᖓ 
ᐃᒋᑕᐅᓂᐊᕐᒪᖔᖅ ᐅᕝᕙᓗ ᐃᓚᔭᐅᑐᐃᓐᓇᓂᐊᕐᒪᖔᖅ ᐱᐅᓐᖏᑦᑐᖅ ᒑᓴᓖ ᐱᐅᔪᒥᒃ ᒑᓴᓖᒥᒃ 
ᑕᕝᕙᓃᑦᑐᖓ ᓱᓕ. ᒪᑐᐃᖅᓯᓂᒃᑯᑦ ᐅᖃᐅᓯᕐᓃᕕᑦ, ᐅᖃᐅᓯᕆᖅᑲᐅᒐᕕᒋᒃ ᒪᕐᕈᐃᓕᖓᒋᐊᖓ 
ᖃᓄᐃᖔᕈᓐᓇᕐᓂᒃ ᐃᒋᑐᐃᓐᓇᕐᓗᒍᓘᓐᓃᑦ ᐅᕝᕙᓗ ᐃᓚᓗᒍ ᐱᐅᓐᖏᑦᑐᖅ ᒑᓴᓖ. ᓱᓕ 
ᕿᒪᕉᑎᓯᒪᓐᖏᑦᑐᖓ ᐱᐅᓐᖏᑦᑐᒥᒃ ᒑᓴᓖᒥᒃ. ᖃᓄᖅ ᐱᐅᓯᕚᓪᓕᕐᑎᒍᓐᓇᖅᑲᕗᑦ ᐱᐅᓐᖏᑦᑐᖅ ᒑᓴᓖ 
ᓄᓇᕗᑦ ᓄᓇᓕᖁᑎᖏᓐᓃᑦᑐᖅ? ᑕᒪᓐᓇ ᐊᐱᖅᑯᑎᒐ. 
 
ᐊᐱᖅᑯᑎᒋᓐᖏᑖᒃᑲ ᖃᒧᑕᐅᔮᒃ ᒪᓐᓇ, ᐊᑐᑐᐃᓐᓇᕋᑖᖅᑖᒃᑲ ᐆᑦᑑᑎᒋᑦᓱᒋᒃ. ᖃᐅᔨᓇᓱᐊᕐᑐᖓ ᖃᓄᖅ 
ᐱᐅᓯᕖᓪᓕᕐᑎᒍᓐᓇᕐᒪᖔᑦᑎᒍ ᒑᓴᓖ. ᐅᓇ ᐊᐱᖅᑯᑎᒐ, ᖃᓄᖅ ᓄᓇᕗᒻᒥ ᓄᓇᓕᓕᖁᑎᕗᑦ 
ᐱᐅᓯᕚᓪᓕᑎᑦᓯᒍᓐᓇᖅᑲᑦ ᒑᓴᓖᒥᒃ ᓄᓇᒥᓐᓂ? ᖃᓄᖅ ᐱᐅᓯᕚᓪᓕᕐᑎᒍᓐᓇᖅᑲᕗᑦ ᒑᓴᓖ ᐅᐱᓐᓇᕋᓂ 
ᑐᓴᖅᓯᒪᒐᑦᑕ ᐱᐅᓐᖏᑦᑑᓗᐊᕆᐊᖓ ᒑᓴᓖ ᕿᑎᕐᒥᐅᓂ ᐱᓗᐊᕐᑐᒥᒃ ᕿᑭᕐᑖᓗᒥ. ᐊᐱᕆᓇᓱᐊᑲᐃᓐᓇᕐᑐᖓ 
ᖃᓄᖅ ᐱᐅᓯᕚᓪᓕᕐᑎᒍᓐᓇᕐᒪᖔᑦᑎᒍ ᒑᓴᓖ. 
 
ᓂᐅᕕᐊᕆᓯᒪᔭᕗᑦ ᒑᓴᓖ, ᐊᒻᒪ ᓂᐅᕕᐊᕆᒌᕐᓯᒪᓕᕋᑦᑎᒍ ᒑᓴᓖ, ᖃᐅᔨᓕᑕᐃᓐᓇᓯᓂᑰᔪᒍᑦ 
ᐃᓚᒋᒋᐊᓕᒻᒥᓂᒃ ᐃᓚᑰᑦᔪᑎᖃᕆᐊᖓ. ᐃᓛᖃᐃ ᐃᓚᓗᒍ ᑕᐃᑦᓱᒥᖓ ᐃᓚᒋᒋᐊᖃᖅᓯᒪᔭᖓᓂᒃ  

ᐱᐅᓯᕚᓪᓕᕈᓐᓇᕐᑐᖅ. ᐊᐱᖅᑯᑎᒐ ᖃᓄᖅ ᐱᐅᓯᕚᓪᓕᕈᓐᓇᖅᑲᕗᑦ ᒑᓴᓖ? ᐅᖃᓕᒪᕙᓪᓚᐃᔪᖓ 
ᓇᓗᓇᖅᓯᓯᒪᔪᓂᒃ ᑐᑭᓯᔭᐅᒍᓐᓇᐃᓪᓕᒐᒪ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓯᔭᒋᑦ. ᐃᒫᒃ ᐅᖃᑲᐃᓐᓇᖅᑐᑎᑦ, ᐊᒥᐊᒃᑯᖓ ᐅᖅᓱᐊᓘᑉ 
ᐃᓚᒍᑦᓯᐅᑎᒍᑦᑎᒍ ᐅᖅᓱᐊᓗᑦᑖᖅᑲᐅᒧᑦ, ᐱᐅᓯᕙᓪᓕᕋᔭᖅᑳ? ᑖᓐᓇ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᒥᓂᔅᑕ.                   
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖃᑲᐃᓐᓇᖅᑐᖅ ᕿᑎᕐᒥᐅᓂᒃ ᕿᕿᖅᑖᓗᒻᒥᐅᓂᓪᓗ, 
ᑭᕙᓪᓕᐅᕐᒥᐅᑦ ᕿᑭᖅᑖᓗᒻᒥᐅᓪᓗ ᐅᖅᓱᐊᓗᕐᓗᑦᑐᑑᑎᓪᓗᒋᑦ. ᖃᐅᔨᒐᓱᐊᖅᑕᕗᑦ ᐊᐱᖅᑯᑎᖓ 
ᐅᖅᓱᐊᓗᑦᑖᖅᑲᐅᖅ ᐃᓚᐅᖅᑐᕈᓐᓇᕋᔭᕐᒪᖔᖅ ᐅᖅᓱᐊᓗᑐᖃᕐᒥᒃ, ᑕᐃᒪᐃᓪᓗᓂ ᐱᐅᓯᒐᔭᕐᒪᖐᖅ 
ᖏᒻᒪᖔᕐᓘᓐᓃᑦ. 
 
ᒫᓐᓇᒃᑯᑦ ᑖᓐᓇ ᑭᐅᔪᓐᓇᓪᓚᕆᓐᖏᑕᕗᑦ ᐅᐱᓐᓇᕋᓂ ᑕᐃᒪᐃᒐᓱᐊᓕᑕᐃᓐᓇᖅᑐᒍᑦ. ᖃᐅᔨᒪᓐᖏᑦᑐᖓ 
ᑕᒪᕐᒥᒃ ᑲᑎᒃᑲᓗᐊᖅᐸᑎᒃ ᐱᐅᓯᕙᓪᓕᕋᔭᕐᒪᖔᖅ ᐅᕝᕙᓘᓐᓃᑦ ᐃᒋᑐᐃᓐᓇᕐᓂᐊᕐᒪᖔᑦᑎᒍ ᐅᖅᓱᐊᓗᕐᓗᒃ. 
ᑖᒃᑯᐊ ᒪᕐᕉ ᓇᓖᕌᕋᑦᓴᑐᐊᒃ ᒫᓐᓇᒃᑯᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᒥᐊᓇᖅ, ᐃᑦᓯᕙᐅᑖᖅ, ᑖᑦᓱᒥᖓᑦᓴᐃᓐᓇᖅ ᐊᐱᖅᑯᑎᖃᕋᒪ. ᐅᖃᐅᓯᖃᖅᓱᓂ 
ᐅᖃᐅᓯᕐᖓᐅᑎᒥᓂᒃ, ᒥᓂᔅᑕ ᒪᕐᕉᓂᕋᐃᖅᑲᐅᔪᖅ ᓇᓖᕌᕋᑦᓵᓐᓂᒃ, ᐃᒋᓪᓗᒍ ᐅᖅᓱᐊᓗᕐᓗᒃ ᐅᕝᕙᓘᓐᓃᑦ 
ᐃᓚᐅᖅᑑᑎᒋᓗᒍ ᐅᖅᓱᐊᓗᑦᑖᖅᑲᐅᒧᑦ. 
 
ᑕᐃᒫᒃ ᐅᖃᖅᑲᐅᔫᒐᓗᐊᖅ. ᐃᓛᖃᐃ ᖃᐅᔨᒪᓐᖏᑐᐃᓐᓇᖅᑐᖅ ᓇᓪᓕᐊᓂᒃ ᓂᕈᐊᕐᓂᐊᕐᒪᖔᕐᒥ ᑕᐃᒫᒃ 
ᐊᐱᖅᑯᑎᒋᓚᕿᔭᕋ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᑦᑐᒃ.     
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᕆᔭᒃᑲᓂ ᐅᖃᐅᓯᕐᖓᐅᑎᒃᑲ 
ᐅᖃᐅᓯᕆᔭᑐᐊᕆᖅᑲᐅᔭᕋ ᖃᐅᔨᓴᕆᐊᓐᖓᖅᓱᑕ ᖃᐅᔨᓚᐅᕋᑦᑕ ᒪᕐᕉᓐᓂᒃ ᓇᓖᕌᕋᑦᓴᖃᕆᐊᑦᑕ. ᑕᐃᒫᒃ 
ᐅᖃᖅᑲᐅᔪᖓ. ᐋᖅᑭᒍᑕᐅᒍᓐᓇᕐᓂᕋᐃᓚᐅᓐᖏᑦᑐᖓ. ᐅᖃᖅᑲᐅᔪᖓ ᖃᐅᔨᓴᕆᐊᓐᖓᐅᑎᑎᒍᑦ 
ᖃᐅᔨᓯᒪᒋᐊᑦᑎᒍ ᓇᓖᕌᕋᑦᓴᐅᒋᐊᖏᒃ ᐋᖅᑭᒍᑕᐅᒐᔭᓐᖑᐊᖅᑎᓪᓗᒋᒃ. 
 
ᑕᐃᒫᒃ ᑭᓯᐊᓂ ᐅᖃᖅᑲᐅᔪᖓ. ᐅᖃᖅᑲᐅᖏᑦᑐᖓ ᐱᐅᓯᑎᑦᓯᓂᐊᕐᓂᕋᐃᓗᖓ. ᑕᒪᓐᓇ ᓱᓕ 
ᖃᐅᔨᒪᓐᖏᑕᕗᑦ. ᑕᐃᒪᐃᒻᒪᑦ ᑖᒃᑯᐊᖑᕘᒃ ᓇᓖᕌᕋᑦᓴᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᖃᐹ. ᖁᔭᓐᓇᒦᒃ. ᑖᓐᓇ ᓈᒻᒪᑦᓯᔪᖅ. ᒪᕐᕈᓕᓐᓄᑦ ᓯᑕᒪᓕᓐᓄᓪᓗ ᐊᐅᓚᐅᑎᓄᑦ. 
ᑖᒃᑯᐊ ᒪᕐᕉᒃ ᐊᐅᓚᐅᑏᒃ ᐊᔾᔨᒌᓐᖏᑦᑑᒃ. ᑖᒃᑯᐊ ᖃᐅᔨᓴᖅᑕᐅᖃᓯᐅᑎᓯᒪᕙᑦ, ᓯᑕᒪᓖᑦ ᒪᕐᕈᓖᓪᓗ 
ᐊᐅᓚᐅᑏᑦ ᓇᓪᓕᖏᑦ ᐱᐅᓂᖅᓴᐅᒐᔭᕐᒪᖔᑕ? ᐅᕝᕙᓗ ᖃᓄᐃᓐᖏᓚᖅ ᐊᑐᖅᑕᐅᑉᐸᑕ ᒪᕐᕈᓖᑦ ᓯᑕᒪᓖᓪᓗ. 

ᐱᐅᓐᖏᑐᐃᓐᓇᕆᐊᓖᒃ ᑖᒃᑯᓄᖓ ᐊᔾᔨᒌᓐᖏᑦᑐᓄᑦ ᐊᐅᓚᐅᑎᓄᑦ ᓯᑕᒪᓕᓐᓄᑦ ᒪᕐᕈᓕᓐᓄᓪᓗ ᐊᒻᒪᓗ 
ᐅᖃᐅᓯᕐᖓᐅᑎᒋᔭᐅᖅᑲᐅᔪᓂ ᐊᐱᖅᑯᑕᐅᖅᑲᐅᒻᒪᑕ ᑕᐃᒪᐃᑦᑐᑦ. ᖃᐅᔨᒍᒪᑐᐃᓐᓇᖅᑐᖓ 
ᖃᐅᔨᓴᖅᑕᐅᔪᖃᖅᓯᒪᒻᒪᖔᖅ ᓯᑕᒪᓕᓐᓂᒃ ᒪᕐᕈᓕᓐᓂᓪᓘᓐᓃᑦ ᐊᐅᓚᐅᑎᓂᒃ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑲᑦᑐᒃ.         
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᐄ, ᐱᓐᖑᐊᕆᒐᓱᐊᓐᖏᑕᕋ ᒪᓕᒐᓕᐅᖅᑎ. ᖃᐅᔨᓴᖅᑕᐅᓯᒪᔪᑦ ᒪᕐᕈᓖᑦ 
ᐊᐅᓚᐅᑏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ.         
 
ᓄᑕᕋᖅ (ᑐᓵᔨᑎᒍᑦ): ᐅᖃᑲᐃᓐᓇᕐᒪᑦ ᖃᐅᔨᓴᖅᑕᐅᒪᓂᕋᐃᑦᓱᓂ ᒪᕐᕈᓕᓐᓂᒃ ᐊᐅᓚᐅᑎᓂᒃ. ᓱᓇᓂᒃ 
ᖃᐅᔨᓚᐅᖅᐱᓯ, ᐱᐅᔪᒥᒃ ᐱᐅᓐᖏᑦᑐᒥᓪᓘᓐᓃᑦ?. ᖁᔭᓐᓇᒦᒃ.        
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ.  
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᔭᐅᓚᐅᖅᑐᑦ 
ᖃᐅᔨᓴᕐᓂᐅᓚᐅᖅᑐᒥᒃ ᖃᐅᔨᒪᔭᒃᑯᑦ, ᓱᕋᑦᑐᖃᓚᐅᓐᖏᑦᑐᖅ. ᑕᕝᕙᑐᐊᑦ ᓇᓂᓚᐅᖅᑕᓄᑦ ᐃᓚᐅᕈᑎ 
ᐅᕝᕙᓘᓐᓃᑦ ᑭᖑᓈᑯᖓ ᓂᐱᑦᑐᒥᓂᖅ ᐊᐅᓚᐅᑎᓄᑦ ᖃᐅᔨᓴᓚᐅᖅᑕᑎᓐᓂᑦ ᐊᑐᖅᑐᑕ ᒑᓴᓖᑲᒻᒪᒻᒥᒃ 
ᓱᕋᐃᓪᓚᑦᑖᓚᐅᓐᖏᓚᖅ ᐊᐅᓚᐅᑎᓂᒃ ᑭᓯᐊᓂ ᒪᕈᓕᒻᒧᑦ. 
 
ᑭᓯᐊᓂ, ᖃᐅᔨᒪᓪᓚᑦᑖᓐᖏᓚᒍᑦ ᖃᓄᐃᓚᐅᕐᒪᖔᑕ ᑭᓯᐊᓂ ᖃᐅᔨᒪᕗᒍᑦ ᑭᖑᓈᑯᓇ ᐊᐅᓚᐅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 

 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕋᒪ ᐊᒥᓱᑲᓪᓚᓐᓂᒃ. ᓯᕿᓐᖑᔭᒃᑯᑦ 
ᑭᖑᕙᖅᑕᐃᓕᒐᓱᐊᕐᓕᐊᖅᐳᖓ. ᑕᑯᓐᓇᕋᒃᑯ ᑖᓐᓇ ᑎᑎᖅᑲᖅ ᐅᖅᓱᖅᑑᕐᒥ ᖃᐅᔨᓴᕐᓂᐅᓚᐳᖅᑐᖅ ᒑᓴᓖᒥᒃ. 
 
ᑎᑎᖅᑲᐃᑦ ᐃᓚᖏᓐᓂᑦ ᐅᖃᓕᒫᑲᐃᓐᓇᕈᒪᒐᒪ. "ᑭᖑᓈᑯᓇ ᑖᓐᓇ ᓱᕋᖅᑎᕆᖅᑰᔨᒻᒪᑦ ᓴᕕᕋᔭᐅᔪᖅ ᐃᓚᐅᕈᑎ. 
ᑕᐃᒪᐃᑦᑐᒥᒃ ᐱᑕᖃᕐᓇᓂ ᓄᑖᕐᒥᒃ ᒑᓴᓖᒥᒃ ᐊᐅᓚᐅᑎᓂᒃ ᐊᑯᓂᐅᔪᒧᑦ. ᑭᖑᓈᑯᓇ ᐊᑦᑐᐃᓂᕐᓗᖅᑰᔨᒻᒪᑦ 
ᖃᐅᓯᕈᑎᖓᓂᑦ. ᑲᖐᒋᔭᐅᕗᖅ ᓱᕋᔅᓯᓴᕋᐃᔪᓐᓇᕆᐊᖓ ᓱᕋᐃᔪᓐᓇᖅᑐᓂᓗ." ᑕᕝᕙ ᐅᖅᓱᖅᑐᕐᒥ ᒑᓴᓖᒥᒃ 
ᐱᔾᔪᑎᖃᖅᑐᖅ. 
 
ᑐᓄᐊᓂ ᐅᖃᓕᒫᒐᐅᑉ ᐅᖃᖅᓯᒪᒻᒪᑦ ᐅᖅᓱᐊᓘᑉ ᖃᐅᔨᓴᖅᑕᐅᓂᖓᓄᑦ ᓇᓗᓇᐃᖅᓱᖅᓯᒪᔪᓂᒃ ᐅᖅᓱᖅᑐᕐᒥ ᒑᓴᓖ 
ᒪᓕᓚᐅᕐᒪᑦ ᒫᓐᓇᐅᔪᖅ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ ᑲᑎᒪᔩᑦ ᒪᓕᒐᖏᓐᓂᑦ. ᑕᐃᒪᐃᒻᒪᑦ ᒑᓴᓖ 
ᐊᑲᐅᓐᖏᓕᐅᕈᑎᖃᓕᓚᐅᕐᒪᑦ ᐅᖅᓱᖅᑐᕐᒥ ᐊᒻᒪ ᒪᓕᓚᐳᖅᐳᖅ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ ᑲᑎᒪᔩᑦ 
ᒪᓕᒐᖏᓐᓂᑦ ᐅᖃᖅᓯᒪᓪᓗᓂᓗ ᑕᕝᕙᓂ ᐱᕙᓪᓕᐊᔪᓂᒃ, "ᐅᓂᒃᑳᓕᐊᖅ ᓇᓗᓇᐃᖅᓯᕗᖅ ᒑᓴᓖ ᓱᕋᑦᑎᕆᒋᐊᖓ 
ᓯᑭᑑᑦ ᐊᐅᓚᐅᑎᖏᓐᓂᑦ," ᐊᒻᒪ ᒑᓴᓖ, ᒥᓂᔅᑕᐅ ᐅᖃᐅᓯᔅᓴᖏᓐᓂᑦ, ᒑᓴᓖ ᒪᓕᓚᐅᕐᒪᑦ ᑲᓇᑕᒥ ᑭᓱᑐᐃᓐᓇᕐᓄᑦ 
ᒪᓕᒐᕐᓄᑦ ᑲᑎᒪᔩᑦ ᒪᓕᒐᖏᓐᓂᑦ ᐃᓚᓕᐅᑎᓐᓇᒍ ᐃᓚᐅᕈᑦ ᐊᐅᓚᑦᑎᔪᖅ DCA-ᒥᑦ. 
 
ᑕᐃᒪᐃᒻᒪᑦ ᖃᐅᔨᒪᕗᖓ ᓱᒻᒪᑦ ᑕᒪᓐᓇ ᑭᐅᔪᓐᓇᓐᖏᒻᒪᖔᖅᐱᐅᒃ ᐊᐱᖅᑯᑦ, ᐱᓪᓗᒍ ᐊᖏᔪᒻᒪᕆᒻᒥᒃ 
ᐃᖅᑲᖅᑐᐃᕕᒃᑯᑎᒍᑦ ᐱᔾᔪᑎᖃᕈᓐᓇᕐᒪᑦ ᐅᖃᐅᓯᖃᕆᐊᖓ ᑕᕝᕙᓂ ᒪᓕᒐᓕᐅᕐᕕᒻᒥ. ᑐᓴᖅᑕᐅᑉᐸᑦ. 

ᑭᓯᐊᓂ, ᐊᐱᖅᑯᑎᒐᓕ, ᒑᓴᓖ ᓱᕋᖅᑎᕆᒻᒪᑦ ᐊᐅᓚᐅᑎᓂᒃ.  ᑕᒪᓐᓇ ᖃᐅᔨᒪᔭᐃᓐᓇᕆᒐᑦᑎᒃᑯ. ᐅᖃᖅᑲᐅᒐᒪ 
ᐅᐊᑦᑎᐊᕈ ᐅᕙᖓ ᐅᖃᐅᓯᔅᓴᖏᓐᓂᑦ ᓇᓂᓯᒋᐊᖃᕋᑦᑕ ᐋᖅᑮᔾᔪᑎᔅᓴᕐᒥᒃ ᑕᒪᑐᒧᖓ. 
ᐅᖃᐅᓯᕇᓐᓇᖅᑎᐊᖃᑦᑕᖅᑐᑎᒍᓗ. ᒫᓐᓇᓕ ᓇᓗᓇᓐᖏᑦᑐᖅ ᒐᕙᒪᒃᑯᑦ ᐱᓕᕆᐊᖃᓪᓚᑦᑖᓕᕐᒪᑕ ᓄᓇᕗᒻᒥ 
ᐅᓯᑲᖅᑕᐅᑎᓕᕆᔨᒃᑯᓐᓂᒃ ᑭᓯᐊᓂ ᖃᐅᔨᒪᕗᖓ ᒑᓴᓖ ᖃᐅᔨᓴᖅᑕᐅᖏᓐᓇᖃᑦᑕᓐᖏᒻᒪᑦ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓕᓚᐅᕐᒪᑦ ᐊᖑᓇᑐᑦᑎᖁᑎᕗᑦ ᖃᐅᔨᒻᒪᑕ ᐊᑲᐅᓐᖏᓕᐅᕈᑎᑕᖃᕆᐊᖓ. 
 
ᐊᐱᖅᑯᑎᒐᓕ, ᒐᕙᒪᒃᑯᑦ ᖃᐅᔨᒋᐊᖅᓯᒪᕚᑦ ᒑᓴᓖᑲᒻᒪᒃ ᓂᐅᕕᖅᑕᐅᓚᐅᖅᑐᖅ ᓄᓇᕗᒻᒥ 
ᐅᓯᑲᖅᑕᐅᑎᓕᕆᔨᒃᑯᓐᓂᒃ ᒪᓕᓐᓂᕐᒪᖔᑕ ᒐᕙᒪᒃᑯᑦ ᐊᑐᐊᒐᓕᒫᖏᓐᓂᑦ ᑕᐃᔅᓱᒪᓂ ᐅᕝᕙᓘᓐᓃᑦ ᑕᒪᒃᑯᐊ 
ᐊᑲᐅᓚᐅᓐᖏᓚᑦ ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓚᐃᓐ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᑐᖏᓕᕋ ᑭᐅᑎᓐᓂᐊᕋᒃᑯ ᒪᒃᓚᐃᓐ ᐊᐱᖅᑯᑎᖓᓄᑦ. ᒧᕇᓴᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕇᓴᒃ. 
 
ᒧᕇᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐅᓯᑲᖅᑕᐅᑎᓕᕆᔨᒃᑯᑦ ᐊᒻᒪ ᓂᐅᕕᕐᕕᒋᔭᐅᓚᐅᖅᑐᑦ 
ᖃᐅᔨᓴᖅᑕᒥᓂᕐᓂᒃ ᐅᓂᒃᑳᓚᐅᖅᐳᑦ ᒪᓕᑦᑐᒋᑦ ᑖᒃᑯᐊ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒐᕐᓄᑦ ᑲᑎᒪᔩᑦ ᒪᓕᒐᖏᑦ. 
ᑕᐃᒪᐃᓚᐅᖅᐳᑦ ᑭᖑᓂᑦᑎᓐᓂᑦ. ᐊᕐᕌᓂᐅᓚᐅᖅᑐᖅ. ᖃᐅᔨᓪᓗᖓᓕ ᑕᒪᑐᒥᖓ ᐃᓚᒋᐊᖅᓯᔪᒪᕗᖓ ᒫᓐᓇᐅᔪᖅ 
ᒐᕙᒪᒃᑯᑦ ᖃᐅᔨᓴᒃᑲᓐᓂᓛᕐᒪᑕ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᒃᑲᓂᕐᓂᐊᕋᒃᑯ. ᒑᓴᓖ ᒪᓕᓚᐅᖅᐹ ᒪᓕᒐᖅᑎᓐᓂᑦ ᒪᓕᑦᑐᒋᑦ 
ᑮᓇᐅᔭᓂᒃ ᑐᔅᓯᕋᐅᑎᕗᑦ? ᒑᓴᓖ ᒪᓕᓚᐅᖅᐹ ᐊᑐᐊᒐᕐᓂᒃ, ᐄ, ᐋᒡᒐᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕇᓴᒃ. 
 
ᒧᕇᓴᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᑐᐊᒐᐃᑦ ᖃᐅᔨᒋᐊᖅᑕᐅᓯᒪᕗᑦ ᓄᓇᕗᒻᒥ ᐅᓯᑲᖅᑕᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓚᐃᓐ. 
 
ᒪᒃᓚᐃᓐ: ᓇᑯᕐᒦᒃ, ᐃᑦᓯᕙᐅᑖᖅ. ᑕᐃᑦᓱᒪᓂ ᐅᖅᓱᖅᑑᒥ ᐃᓱᒫᓘᑕᐅᓗᐊᓐᖑᐊᓕᕐᑎᓪᓗᒍ 
ᒪᓕᒐᓕᐅᕐᑎᐅᖃᑎᓐᓄᑦ ᐅᖅᓱᖅᑑᕐᒥᐅᒧᑦ ᐊᒻᒪ ᓇᓗᓇᐃᕐᑕᐅᓪᓚᕆᓚᐅᖅᓯᒪᑦᓱᓂ ᒑᓴᓖ 
ᐊᑲᐃᓪᓕᐅᕈᑕᐅᓪᓚᕆᒋᐊᖓ ᐊᐅᓚᐅᑎᓄᑦ ᐊᒻᒪ ᐊᐅᓚᔨᔪᖓ ᒪᓕᒐᓕᐅᕐᑎᐅᖃᑎᒐ 
ᓂᓪᓕᐊᒍᑎᓕᐹᓘᑎᓪᓗᒍ ᐊᒻᒪ ᐅᕙᓐᓂᒃ ᐅᖃᐅᑦᔨᓯᒪᔪᖅ ᐊᑐᖃᑦᑕᕈᓐᓃᖅᓯᒪᒋᐊᒃ ᒑᓴᓖᒥᒃ ᑕᐃᑦᓱᒪᓐᖓᑦ 
ᐃᒃᑮᓇᕈᓐᓃᑎᓪᓗᒍ. ᐅᕙᓐᓄᓪᓕ ᐊᐅᔭᕐᓯᐅᑎᑦᓴᒫᖑᓗᓂ ᒑᓴᓖᖑᔮᖅᑐᖅ. 
 
ᖃᐅᔨᒪᔪᖓ ᐊᑦᔨᒋᓐᖏᒋᐊᖓᒍ ᒑᓴᓖᖁᑎᑦᑕ ᑭᕙᓪᓕᕐᒥ, ᐊᒻᒪ ᕿᑭᕐᑕᓂ. ᐅᖃᐅᑦᔨᓯᒪᔫᔮᕐᑐᖅ ᐅᕙᓐᓂᒃ 
ᐊᑐᓲᕆᒋᐊᖓ ᐊᐅᔭᒃᑯᑦ ᐊᒻᒪ ᖃᓄᐃᓗᑕᐅᓯᒪᔫᔮᕋᓂ. ᑕᒪᓐᓇ ᐅᖃᖅᑕᐅᒌᕐᒪᑦ ᐱᔭᕇᕐᑕᐅᒪᓪᓗ 
ᑕᐅᖅᓯᖅᑕᐅᑦᔪᑎᑕᖃᓚᐅᖅᓯᒪᕚ ᐊᑭᓕᕐᑕᐅᓗᑎᒃ ᐅᖅᓱᖅᑑᒥᐅᑦ ᒑᓴᓖᕐᓗᓂᕐᒧᑦ ᐅᕝᕙᓗ ᐅᖅᓱᖅᑑᒥᐅᑦ  

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

956 

ᐊᖐᓐᓇᖅᓯᒪᑐᐃᓐᓇᖅᑲᑦ? ᐅᖅᓱᖅᑑᒥᐅᑦ ᐃᓄᖏᑦ ᐊᑭᓕᕐᑕᐅᓂᖅᑲᑦ ᐱᓪᓗᒍ ᑕᐃᓐᓇ ᒑᓴᓖᕐᓘᓯᒪᔪᖅ? 
ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᖃᐅᔨᒪᔭᑦᑎᒍᓪᓕ ᐅᖅᓱᖅᑑᒥᐅᑦ 
ᐊᑭᓕᕐᑕᐅᓚᐅᖅᓯᒪᓐᖏᑦᑐᑦ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓱᓖ ᒪᒃᓚᐃᓐ. 
 
ᒪᒃᓚᐃᓐ: ᓇᑯᕐᒦᒃ, ᐃᑦᓯᕙᐅᑖᖅ. ᑕᐃᒪ ᑕᒪᓐᓇ ᐊᖅᑯᑎᖃᒃᑲᐃᕗᖅ ᑕᐃᒫᑦᓴᐃᓐᓇᖅ ᓄᓇᕗᒻᒥᐅᓂᒃ 
ᑕᐃᒃᑯᐊ ᐅᖅᓱᖅᑑᒥᐅᑦ ᐊᑭᓕᕐᑕᐅᓂᓐᖏᑉᐸᑕ ᑕᐃᒪᑦᑕᐅᖅ ᐃᓄᖏᑦ ᓄᓇᕗᒻᒥᐅᑦ ᐊᑭᓕᕐᑕᐅᓇᔭᓐᖏᓚᑦ 
ᐅᖅᓱᖅᑑᒥᐅᑦ ᐊᑭᓕᕐᑕᐅᓐᓂᖏᒻᒪᑕᑎᑐᑦ. 
 
ᒐᕙᒪᖓᓂ ᓄᓇᕗᑦ, ᒥᓂᔅᑕᐅᑉ ᐅᓂᒃᑳᖏᑦ ᒪᐃ 3-ᒥ, ᑖᓐᓇ ᒐᕙᒪᖓ ᓄᓇᕗᑦ ᐃᓱᒪᒋᐊᖓ ᒪᓕᒐᕐᑎᒍᑦ 
ᖃᓄᐃᓕᖓᖔᕈᓐᓇᓂᕐᓂᒃ. ᐅᕙᓐᓂᒃ ᑕᒪᓐᓇ ᑐᑭᓯᑎᑦᓯᔪᖅ ᒐᕙᒪᖓ ᓄᓇᕗᑦ ᐊᑭᓖᑦᔮᓐᖏᒋᐊᖓ 
ᐃᓄᖏᓐᓂᒃ ᓄᓇᕗᑦ ᐱᐅᓐᖏᑦᑐᒥᒃ ᒑᓴᓖᑖᖃᑦᑕᕈᑎᒥᓂᑦᑎᓐᓂᒃ. ᑕᐃᒪ ᐃᓱᒪᑉᐸᑕ ᒪᓕᒐᕐᑎᒍᑦ 
ᖃᓄᐃᓕᖓᒑᕈᓐᓇᕐᒪᖔᕐᒥᒃ, ᐃᓱᒪᑐᐃᓐᓇᕆᐊᓖᑦ, ᐅᖃᐅᓯᓕᐅᕋᓱᐊᓐᖏᑕᒋᑦ ᒥᓂᔅᑖ, ᒐᕙᒪᖓ ᓄᓇᕗᑦ 
ᐃᓱᒪᔪᑦᓴᐅᒐᒥ ᑕᐃᒃᑯᐊ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᖓ ᓵᑕᑦᓴᐅᒋᐊᖏᑦ ᑕᒪᑐᒧᖓ ᒑᓴᓖᒧᑦ. 
 
ᑕᐃᒫᒃ ᐅᖃᖅᑲᐅᒐᒪ ᐅᖃᐅᓯᑦᓴᒃᑰᕙᖓ ᑕᒫᓃᓐᖏᓐᓂᕋᕐᓱᖓ ᐸᓯᑦᓯᓇᓱᐊᕐᓗᖓ ᐃᓕᓐᓂᒃ ᐅᕝᕙᓗ 
ᐸᓯᓐᓇᓱᐊᕐᓗᒋᑦ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᖓ ᕿᓈᔪᖓᓕ ᐊᖅᑭᒍᑎᑦᓴᖔᒥᒃ ᑕᐃᒫᒃ ᐊᑦᓱᐊᓗᒃ 
ᐊᑦᓱᕈᐊᓚᕿᒍᑕᐅᓯᒪᒻᒪᑦ ᐃᓄᓐᓄᑦ ᓄᓇᕗᒻᒥ ᑕ,ᒪᓐᓇ ᒑᓴᓖᕐᓗᒃ ᐱᓪᓗᒍ. ᐃᓱᒪᓯᒪᕕᓰ ᐃᓕᑦᓯ 
ᖃᓄᑐᐃᓐᓇᖅ ᐸᕐᓇᐅᑎᖃᕐᕕᒋᒋᐊᖓ. ᖃᐅᔨᒪᔪᖓ ᐃᖅᑲᓇᐃᔭᕐᑎᑖᕐᓂᕆᐊᑦᓯ ᖃᐅᔨᓇᓱᐊᕐᑎᒥᒃ, ᑭᓯᐊᓂ 
ᐅᓇ ᒐᕙᒪ ᐃᖅᑲᓇᐃᔭᕐᑎᑦᓯᔪᕐᔫᔮᕐᒪᑦ ᖃᐅᔨᓇᓱᐊᕐᑎᒥᒃ ᐅᓪᓗᐃᓐᓇᐅᔮᕐᑐᒧᑦ. ᖃᐅᔨᒪᔭᑎᑦ 
ᖃᐅᔨᓇᓱᐊᕐᑎᐅᑉ ᐅᓂᒃᑳᓕᐊᕆᓯᒪᔭᖏᑦ, ᐅᑎᓕᕐᒥᒍᑦᑕ ᕿᑲᓚᐅᕐᓗᑕ ᐅᑭᐊᖅ, ᐅᑎᑐᐃᓐᓇᕆᐊᖃᕐᑐᒍᑦ 
ᓂᓐᖓᐅᒪᓂᖃᖅᓗᑕ ᐃᒍᑦᓴᕐᔪᐊᑎᑐᑦ ᐅᐱᓐᕋᓂ ᕿᐱᑕᓃᑦᑐᓂᒃ ᐊᓪᓛᓪᓘᓐᓃᑦ ᕿᐱᑕᕐᔪᐊᓃᑦᑐᓂᒃ 
ᐊᐅᓚᐅᑦᔮᕐᑎᑎᑐᐃᓐᓇᕆᐊᖃᕐᑐᒍᑦ ᕿᐊᕐᖒᔫᓂᒃ, ᖃᒧᑕᐅᔭᒃᑲᓂᕐᓂᓪᓗ ᐊᓯᖏᓐᓂᓪᓗ. 
 
ᐊᑦᓱᐊᓗᒃ ᓇᑯᓐᖏᑐᕐᔪᐊᒦᒍᑎᒋᓚᕿᑐᐃᓐᓇᕆᐊᓕᕗᑦ ᐅᕗᖓ ᒐᕙᒪᒧᑦ ᑕᐃᒫᒃ ᐋᓐᓂᕋᓱᐊᓐᖏᑕᒥᓂᒃ 
ᓱᑕᐃᖅᓯᓗᐊᕌᓗᓚᕿᒍᓐᓇᕐᒪᑦ ᐊᒻᒪ ᐅᖃᓕᒪᐅᑎᒋᕙᓪᓕᐊᒍᒪᓐᖏᑕᒃᑲ ᖃᓄᐃᑦᑑᒐᔭᑐᐃᓐᓇᕆᐊᖃᕐᓂᖏᑦ 
ᑕᒪᑐᒪ ᑕᓯᐅᕐᓂᖓᒍᑦ.  
 
ᒐᕙᒪ ᐃᓱᒪᕙ ᑲᑎᒻᒪᖃᑎᖃᕆᐊ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᖏᓐᓂᒃ ᖃᓄᑐᐃᓐᓇᖅ 
ᐸᕐᓈᖃᖃᑎᒋᔪᒪᓗᒋᑦ ᐊᖅᑭᒐᓱᐊᕐᓗᒍ ᑕᒪᓐᓇ ᐊᒻᒪ ᐊᑭᓕᕐᓗᒋᑦ ᐃᓄᐃᑦ ᐊᑦᑐᖅᑕᐅᓯᒪᔪᑦ ᑕᒪᑐᒧᖓ? 
ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ, ᒪᒃᓚᐃᓐ. ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᓴᑯᕐᒦᒃ, ᐃᑦᓯᕙᐅᑖᖅ. ᒫᓐᓇ ᐱᓕᕆᖃᑎᖃᕐᑐᒍᑦ ᐅᑭᐅᕐᑕᕐᑐᒥ 
ᐃᖏᕐᕋᔫᓕᕆᔩᑦ ᑲᒻᐸᓂᖓᓐᓂᒃ ᐱᓪᓗᒋᑦ ᑕᐅᖅᓯᖅᑕᐅᒍᑏᑦ ᒪᓕᒐᓕᐅᕐᑎᐅᑉ ᐅᖃᑲᐃᓐᓇᕐᑕᖏᑦ, ᐃᓛᖃᐃ 
ᒥᓂᔅᑕᖓ ᑮᓇᐅᔭᓕᕆᔩᑦ ᑭᐅᔪᓐᓇᕐᑕᖓ ᑕᒪᓐᓇ ᐊᐱᖅᑯᑦ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕᖓ ᑭᓇᐅᔭᓕᕆᔩᑦ, ᖃᓄᐃᑦᓴᖅᑭᑦ ᑭᐅᒋᐊᖓ ᑕᐃᓐᓇ ᐊᐱᖅᑯᑦ ᐱᓪᓗᒍ 
ᑕᐅᖅᓯᖅᑕᐅᓂᖅ? ᓇᑯᕐᒦᒃ. 

ᒥᓂᔅᑕ ᑭᐅᓪᕕᓐ ᐃᖕ: ᐃᑦᓯᕙᐅᑖᖅ, ᒐᕙᒪᕗᑦ ᖃᐅᔨᕗᖅ ᐱᓕᕆᐊᖃᕆᐊᖃᕆᐊᑦᑕ ᓇᓪᓕᐊᒍᑐᐃᓐᓇᖅ 
ᓴᓇᓚᕿᓗᑕ ᐱᓕᕆᐊᒥᒃ ᑕᐅᖅᓯᕋᓱᐊᕐᓂᐊᕐᓗᒋᑦ ᐃᓄᐃᑦ ᑕᐃᒫᖑᑦᓯᐊᖏᑦᑐᖅ ᐊᑦᑐᖅᑕᐅᒪᓚᕿᓂᓖᑦ 
ᐱᐅᓐᖏᓐᓂᖓᓄᑦ ᒑᓴᓖᑉ. 
 
ᑕᐃᒪ ᑕᐃᒪᐃᑉᐸᑦ ᑕᐃᒪᐃᓐᖏᒃᑲᓗᐊᕐᐸᓪᓘᓐᓃᑦ, ᓇᓪᓕᐊᑭᐊᖅ ᑭᖑᓪᓕᕐᐹᒥ ᐊᑭᓖᒋᐊᖃᕋᔭᕐᑐᖅ ᑕᐃᑰᓇ 
ᐱᓕᕆᐊᒃᑯᑦ, ᑕᐃᒪ ᓇᓗᓇᐃᖅᑕᐅᑦᓯᐊᕇᑐᐊᕐᐸᑦ ᐊᒻᒪ ᐊᑐᓕᕐᑎᑕᐅᓗᓂ ᑕᒪᓐᓇ ᐊᓯᒋᒻᒥᔭᖓ. ᑕᐃᒫᒃ 
ᒥᓂᔅᑕ ᑲᑦᑐᒃ ᐅᖃᖅᓯᒪᒻᒪᑦ ᓯᕗᓪᓕᕐᐸᐅᑦᓯᐅᑦᑐᒥᒃ ᐅᖃᖃᑎᒌᑦᓯᒪᔪᒍᑦ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ 
ᑲᒻᐸᓂᖏᓪᓗ ᐅᓪᓛᖑᖅᑲᐅᔪᖅ ᒐᕙᒪᒥᐅᑦ ᐅᖃᖃᑎᖃᕐᑎᓪᓗᒋᑦ ᑕᐃᒃᑯᓇᓐᖔᖅᓯᒪᔪᓂᒃ.  
ᑕᐃᒫᒃ ᑐᓴᖅᑎᑕᐅᒍᓐᓇᖅᓯᓚᐅᓐᖏᓇᑦᑕ ᑕᐃᒃᑯᐊ ᐃᓚᖏᓐᓂᒃ ᐅᖃᓕᒪᐅᑏᑦ ᑕᒪᒃᑯᓇᓐᖓᑦ 
ᐅᖃᐅᓯᐅᓚᐅᖅᑐᓂᒃ  
 
ᑭᓯᐊᓂ, ᐅᖃᐅᑎᔪᓐᓇᖅᐸᒋᑦ ᓄᓇᕗᒻᒥ ᐅᓯᑲᖅᑕᖅᑐᓕᕆᔨᒃᑯᑦ ᐱᓕᕆᖃᑎᖃᕈᒪᕗᑦ ᓄᓇᕗᒻᒥ ᒐᕙᒪᒃᑯᓐᓂᒃ 
ᕿᓂᖅᑎᓪᓗᒋᑦ ᐋᖅᑮᔾᔪᑎᔅᓴᓂᒃ, ᐊᖏᕈᑕᐅᔪᓐᓇᖅᑐᓂᒃ, ᓇᓗᓇᓐᖏᑦᑐᖅ ᐃᓘᓐᓇᖏᓐᓄᑦ ᐊᒻᒪᓗ 
ᐅᖃᐅᔾᔭᐅᑦᑎᐊᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐅᖃᐅᔾᔭᐅᓯᒪᕗᑦ 
ᐊᒻᒪᓗ ᖃᐅᔨᒪᑎᑕᐅᕗᑦ ᐅᖃᐅᓯᐅᔪᓂᑦ ᐊᒻᒪᓗ ᖃᐅᔨᑎᑕᐅᑦᑎᐊᖅᓯᒪᕗᑦ ᖃᓄᐃᓕᐅᕈᑎᐅᔪᓂᑦ ᐅᓪᓗᒥᒧᑦ 
ᑕᒪᔅᓱᒪ ᒥᔅᓵᓄᑦ. 
 
ᐅᖃᖅᓯᒪᓪᓚᕆᓐᖏᒃᑲᓗᐊᖅᑎᓪᓗᒋᑦ, ᓇᒦᓐᓂᖓᓂᑦ, ᐱᖃᑕᐅᓂᐊᕋᓗᐊᕐᒪᖔᑕ, ᓇᓪᓕᐅᒃᑯᒫᖃᕐᕕᕗᑦ 
ᑭᓯᐊᓂᓕ ᐱᖃᑕᐅᖃᑕᐅᕗᑦᑕᐅᖅ. ᑭᒃᑯᓕᒫᑦ ᐅᕙᓃᑦᑐᑦ ᐋᖅᑮᔾᔪᑎᔅᓴᒥᑦ ᕿᓂᖅᑎᓪᓗᒋᑦ ᑕᒪᔅᓱᒧᖓ 
ᐅᖃᐅᓯᐅᔪᒧᑦ, ᖃᓄᐃᓕᐅᕈᑕᐅᑎᓪᓗᒍ ᑲᒪᔪᑦ ᐊᑐᖅᑕᐅᓯᒪᔪᐃᓐᓇᐅᕗᑦ ᐊᒻᒪᓗ ᓴᓇᔪᓕᕆᔨᒃᑯᑦ, ᒥᓂᔅᑕ 
ᑲᑑᑉ ᑲᒪᓂᕆᔭᖕᓂ ᑕᒪᓐᓇ ᐋᖅᑭᑦᑕᐅᖁᓪᓗᒍ. ᐊᒻᒪᓗ ᐱᓗᐊᖅᑐᒥ, ᑕᒪᓐᓇ ᑕᐃᒪᐃᒃᑲᓂᕐᓂᐊᖏᒻᒪᑦ. 
ᖁᔭᓐᓇ.ᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᓱᓗ ᒪᑲᓚᐃᓐ. 
 
ᒪᑲᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓴᕈᒥᓇᒻᒪᕆᑉᐳᖅ ᐅᓯᑲᖅᑕᖅᑎᑦᑎᔩᑦ ᐅᑭᐅᖅᑕᖅᑐᒥ ᐊᒻᒪᓗ ᒐᕙᒪᒃᑯᑦ 
ᐅᖃᖃᑎᒌᑉᐳᑦ, ᐋᖅᑮᔾᔪᑎᔅᓴᓂ ᕿᓂᖅᑐᑎᑦ, ᑕᐃᒪᐃᑦᑐᒥ ᒫᓐᓇᐅᔪᖅ ᕿᓂᖅᑲᕗᑦ, ᒫᓐᓇᑦᑕᐅᑎᒋᐅᔪᖅ 
ᐅᕝᕙᓘᓐᓃᑦ ᖃᓄᐃᓕᐅᕈᑕᐅᓂᐊᖅᑐᒥᑦ. ᐊᒻᒪᓗᑦᑕᐅᖅ ᓄᓇᕗᒻᒥᐅᑦ ᖃᐅᔨᒪᓱᒋᕙᒃᑲ ᖃᓄᐃᓕᐅᕋᓱᒃᑲᑦᑕ 
ᐋᖅᑭᔾᔪᑕᐅᓂᐊᖅᑐᒥᑦ. 
 
ᓄᓇᕗᒻᒥ ᐃᖓᕐᕋᔪᓕᕆᔨᒃᑯᑦ ᑲᒻᐸᓂᒋᔭᖓᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᖃᐅᔨᓴᕐᖓᑕ ᐋᖅᑭᔾᔪᑎᔅᓴᒥᑦ 
ᑖᔅᓱᒥᖓ ᐊᑲᐅᓐᖏᓕᐅᕈᑎᒻᒪᕆᐅᔪᒥᑦ, ᓯᕗᒧᐊᑦᑎᐊᖅᑐᒋᕗᖓᓕ ᑕᒪᓐᓇ ᐱᔾᔪᑎᒋᓪᓗᒍ. ᐊᐱᖅᑯᓯᕆᔭᕋ 
ᓇᒻᒪᓐᖏᑐᐃᓐᓇᕆᐊᓕᐅᒐᓗᐊᖅ ᒥᓂᔅᑕᐅᔪᒧᑦ ᑭᓯᐊᓂᓕ ᒐᕙᒪᒃᑯᑦ ᐊᑭᖏᓐᓂ ᓇᓪᓕᐅᒃᑯᒫᒃᑯᑦ ᐊᑕᖏᕐᓗᒍ. 
ᖁᔭᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᐅᖃᖃᖅᑲᐅᒐᒪ, ᐅᖃᐅᔾᔭᐅᓯᒪᔪᕗᑦ 
ᖃᓄᐃᓐᓂᕆᔭᖓᓂ, ᐊᒻᒪᓗᑦᑕᐅ ᖃᐅᔨᒃᑲᖅᑕᐅᓯᒪᕗᑦ ᐊᒻᒪᓗ ᑲᑎᒪᖃᑎᒌᑉᐳᑦ ᒫᓐᓇᐅᔪᖅ, ᑭᓯᐊᓂᓕ 
ᐅᖃᐅᔾᔭᐅᓯᒪᓐᖏᓚᒍᑦ ᖃᓄᑐᐃᓐᓇᖅ ᐅᕝᕙᓘᓐᓃᑦ ᖃᓄᐃᓕᐅᕐᓂᐊᒪᖔᑕ ᒫᓐᓇᐅᔪᖅ ᖃᓄᑎᑎᒋ 
ᐱᖃᑕᐅᒋᐊᖃᕐᒪᖔᑕ, ᖃᓄᑎᒋ ᐊᑭᓖᒋᐊᖃᕐᒪᖔᑕ, ᐅᕝᕙᓘᓐᓃᑦ ᑕᒪᓐᓇ ᐅᖃᐅᓯ ᐊᑐᖅᑕᐅᕙᑦᑐᖅ 
ᑲᒪᓂᐅᓂᕋᕐᓗᑎᑦ. 

ᑕᒪᓐᓇ ᖃᐅᔨᓵᕆᕙᓪᓕᐊᓂᑦᑎᓐᓂ, ᖃᐅᔨᒪᓂᖅᓴᐅᓂᐊᖅᑯᓯ, ᐅᖃᖃᑎᒌᓐᓂᖅᓴᐅᓗᑎᑦ ᑲᒪᔨᐅᓚᐅᖅᑐᑦ 
ᑭᒃᑯᑐᐃᓐᓇᐃᑦ ᐊᒻᒪᓗ ᑕᒪᓐᓇ ᐱᑕᖃᖅᑎᑕᐅᔪ ᐊᑐᖅᑕᐅᔪᓐᓇᖅᑐᑦ ᐋᖅᑮᔾᔪᑎᐅᒐᔭᖅᑐᒥᑦ, ᐊᒻᒪᓗ ᑕᒪᓐᓇ 
ᐃᖅᑲᓇᐃᔮᕆᕙᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓲᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᑲᓚᐃᓐ. 
 
ᒪᑲᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᐃᑦᑐᖅ ᐊᐱᖅᑯᓯᔅᓴᕋ ᐊᒻᒪᓗᑦᑕᐅ ᐊᑕᐅᓯᒃᑲᓐᓂᐅᓂᐊᖅᑯ 
ᑭᖑᓂᐊᒍᑦ. ᑕᒪᓐᓇ ᖃᑦᑎᐸᓘᓂᐊᖅᑲ ᐊᑭᒋᓂᐊᖅᑕᖓ, ᐃᓄᓐᓄᑦ ᐅᕝᕙᓘᓐᓃᑦ 
ᓇᓪᓕᐅᒃᑯᒫᖃᖅᑎᑦᑎᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓲᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐃᔅᓯᕙᐅᑖᖅ ᑕᒪᓐᓇ ᑐᑭᓯᑎᑦᑎᒋᐊᕈᑎᐅᔪᖅ ᐱᒻᒪᕆᐅᕗᖅ ᐅᓪᓘᓂᐊᖅᑐᓂᑦ 
ᐅᕝᕙᓘᓐᓃᑦ ᐱᓇᓱᐊᕈᓯᐅᔪᓂᑦ ᐋᖅᑮᒋᐊᖅᐸᓪᓕᐊᒋᐊᖃᕐᓂᐊᖅᑯᒍᑦ ᖃᓄᖅ ᑕᑯᓐᓇᕐᓗᒍ. ᓯᕗᓪᓕᖅᐹᒥ, 
ᖃᐅᔨᔭᐅᑉᐸᑦ ᒥᓂᔅᑕᐅᔪᒧᑦ ᑲᒪᔪᒧᑦ ᑕᒪᓐᓇ ᐋᖅᑭᒋᐊᖅᑕᐅᒋᐊᕐᓂᐊᕐᒪᖔᖅ ᐅᖅᓱᐊᓗᒃ ᐊᑐᐃᓐᓇᐅᔪᖅ, 
ᑕᒪᓐᓇ ᐊᑐᐃᓐᓂᖃᕐᓂᐅᓴᑐᐃᓐᓇᓂᐊᖅᑯ ᐊᒻᒪᓗ ᐊᑐᖅᑕᐅᔾᔪᑎᒋᒻᒪᕆᑦᑕᖓ, ᖃᓄᐃᓕᔭᐅᓂᐊᕐᓂᖓᓂ 
ᐅᓪᓗᒥ ᐊᑐᐃᓐᓇᐅᔪᖅ ᐅᖅᓱᐋᓗᒃ, ᐊᓯᔾᔨᖅᑕᐃᓐᓇᐅᓂᐊᕐᒪᖔᖅ ᖃᐅᔨᒪᕗᑎᑦ ᐊᒻᒪᓗ ᖃᓄᖅ 
ᐸᕐᓇᐅᑕᐅᒻᒪᖔᖅ ᑕᒪᓐᓇ ᓴᓂᐊᒍᑦ ᐊᒻᒪᓗ ᖃᓄᖅ ᐱᔭᐅᓂᐊᕐᒪᖔᖅ. ᐅᕝᕙᓘᓐᓃᑦ ᓄᑖᖅ ᐅᖅᓱᐊᓘᔪᖅ 
ᑲᑎᑕᐅᓂᐊᖅᑳ ᑕᒪᔅᓱᒧᖓ ᐊᒥᐊᒃᑯᒋᔭᐅᔪᒧᑦ, ᐊᒻᒪᓗ ᐊᑭᒋᓂᐊᖅᑕᖏᓐᓂ ᐊᒻᒪᓗ ᑕᒪᓐᓇ ᐱᓇᓱᓪᓗᒍ 
ᖃᓄᖅ ᐊᑭᖃᕋᔭᕐᒪᖔᖅ. 
 
ᓄᐊᑦᑎᒐᓱᓐᓂᕐᒥᑦ ᑐᑭᓯᑎᑦᑎᒋᐊᕈᑎᓂᑦ ᓯᑭᑑᖑᔪᓂᑦ ᑕᖅᑳᓂ, ᓄᓇᓕᓕᒫᓂᑦ ᐊᑐᖅᑕᐅᓯᒪᔪᑦ ᐊᒻᒪᓗ 
ᖃᑦᑎᐅᓂᖏᓐᓂ ᓱᕋᑦᓯᒪᔪᑦ, ᓴᓇᔭᐅᓂᖏᑦ, ᓱᕈᔅᓯᒪᔪᓄᑦ ᐊᒻᒪᓗᑦᑕᐅᖅ ᑕᐃᒃᑯᐊᖑᒋᕗᑦ ᓱᕋᔅᓯᒪᓐᖏᑐᔅᓱᓕ 
ᖃᐅᔨᒪᔭᑦᑎᓂᓪᓕ ᓯᕗᓂᑦᑎᓐᓂ ᐊᑲᐅᓐᖏᓕᐅᕈᑎᖃᕐᓂᐊᒪᖔᑕ ᑕᒪᓐᓇ ᐅᖅᓱᐋᓘᔪᖅ ᐊᑐᖅᑕᐅᒋᐊᖃᖅᑲᑦ. 
 
ᑕᐃᒪᐃᒐᓱᓐᓂᕐᒥᑦ, ᑕᒪᓐᓇ ᓄᐊᑦᑎᒐᓱᓐᓂᕐᒥᑦ ᑐᑭᓯᑎᑦᑎᒋᐊᕈᑎᐅᔪᓂᑦ ᐱᒻᒪᕆᐅᑎᑕᐅᕗᖅ ᒫᓐᓇᐅᔪᖅ 
ᖃᓄᐃᓕᐅᖅᑕᐅᓂᐊᕐᓂᖏᓐᓄᑦ ᐊᒻᒪᓗᑦᑕᐅᖅ ᖃᑎᕌᕐᓂᐊᕐᓂᖏᓐᓄᑦ ᑕᐃᒃᑯᓄᖓᓕᒫᖅ ᑲᒪᔨᐅᔪᓄᑦ. 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑲᓚᐃᓐ. 
 
ᒪᑲᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐋᔩᑯᑖᖑᓛᖅᑯᑦ ᐅᑭᐊᔅᓵᖅ ᑲᑎᒪᓂᕆᓛᖅᑕᑎᓐᓂ, ᐸᓐᓂᖅᑑᒥ. 
 
ᑭᓯᐊᓂ ᐊᐱᖅᑯᑎᒐ ᒥᓂᔅᑕᒥᒃ ᐅᓇ, ᑕᒪᓐᓇ ᐱᒻᒪᕆᐅᓂᖓ ᑕᒪᑐᒪ ᐃᓱᒫᓘᑎᐅᑉ ᐱᑕᐃᕈᑦᔮᖏᒻᒪᑦ 
ᐱᓕᕆᐊᕆᓚᐅᓐᖏᓂᑦᑎᓐᓂ ᐃᒪᒃ, ᐅᖃᕈᒪᓐᖏᑦᑐᖓ ᑐᐊᕕᐊᕆᔪᒪᓗᒍ, ᑭᓯᐊᓂ ᑐᕌᑦᓯᐊᓪᓚᕆᓈᕐᓗᓂ 
ᑕᒪᒃᑯᐊ ᐃᓄᖏᓐᓄᑦ ᓄᓇᕗᑦ ᑕᐅᑐᑦᑕᐅᓗᓂ ᐱᓕᕆᐊᕆᒋᐊᑦᑎᒍ. 
 
ᑕᐃᒪ ᐃᖅᑲᓇᐃᔭᕐᑎᑦᓯᒐᕕᑦ ᖃᐅᔨᓇᓱᐊᕐᑎᒥᒃ ᐊᒻᒪ ᓂᕆᐅᒍᒪᕗᖓ, ᓂᕆᐅᒍᒪᕗᖓ ᑖᓐᓇ ᖃᐅᔨᓇᓱᐊᕐᑎ 
ᑕᐅᓇᓐᖔᕐᓯᒪᓐᖏᒃᑲᓗᐊᕆᐊᖓ ᓂᒡᒋᖓᓂᒃ ᐋᓐᑎᐅᕆᐅ ᐅᕝᕙᓗ ᐊᑐᕚᒥᒃ ᐅᕝᕙᓗ ᑕᐅᓇᓐᖓᒐᓚᒃ 
ᐅᑭᐅᕐᑕᕐᑐᒦᓚᐅᖅᓯᒪᓐᖏᓪᓗᓂ ᐊᒻᒪ ᓂᕆᐅᒍᒪᕗᖓ ᖃᐅᔨᓇᓱᐊᕐᑎ ᐃᖅᑲᓇᐃᔭᕐᑎᑕᐃᑦ 
ᖃᐅᔨᒪᔪᐹᓘᖁᓇᖅᑯᖅ ᐅᑭᐅᕐᑕᕐᑐᒦᓕᓂᐅᓗᓂ ᐱᓕᕆᐊᖃᓕᓂᐅᓗᓂ ᐅᑭᐅᕐᑕᕐᑐᒥ ᐃᓱᒫᓗᑎᒋᓯᒪᔪᓂᒃ 
ᐊᒻᒪ ᐃᓚᖃᕐᓂᐊᖁᓪᓗᒍ ᐃᑲᔪᕐᑎᑦᓴᖏᓐᓂᒃ ᐋᖅᑭᑦᓯᔪᓐᓇᕐᑐᓂᒃ ᑕᒪᑐᒥᖓ ᑲᐃᓪᓕᐅᕈᑎᑦᑎᓐᓂᒃ. 
 
ᐊᒻᒪ ᑕᐃᒫᒃ ᐅᖃᕐᐸᒃᑲᒪ ᐃᓛᓐᓂ ᐃᖅᑲᓇᐃᔭᕐᑎᖃᑲᐃᓐᓇᓲᖑᒐᑦᑕ ᖃᓪᓗᓈᓃᓐᖔᖅᓯᒪᔪᓂᒃ 
ᖃᐅᔨᒪᓂᖃᓐᖏᓯᐊᕐᑐᓂᒃ, ᑕᒪᐅᓐᖓᕆᐊᓐᖓᓪᓚᕆᑦᓱᑎᒃ ᐊᓱᐃᓪᓛᒃ ᐊᐅᓪᓚᑦᓴᐅᑎᒋᐊᐱᑦᓱᑎᒃ 
ᐅᓐᓄᐊᖏᓐᓇᖅ ᐅᕝᕙ ᑕᐃᒫᒐᓚᒃ ᑕᒪᑐᒧᖓ 449-ᒧᑦ. ᑕᐃᒪ ᓂᕆᐅᒍᒪᕗᖓ ᐊᒻᒪ ᑖᓐᓇ  

ᒥᓂᔅᑕᑐᓂᕐᕈᑎᒋᑦᓯᐊᕐᓯᒪᖁᔭᕋ ᐅᕗᖓ ᒪᓕᒐᓕᐅᕐᕕᒻᒧᑦ ᑕᐃᓇ ᖃᐅᔨᓴᕐᑎ ᐃᖅᑲᓇᐃᔭᕐᑎᑕᖓ 
ᐅᑭᐅᕐᑕᕐᑐᒦᓕᓂᐅᓗᓂ ᐊᒻᒪ ᖃᐅᔨᒪᓗᑎᒃ ᓱᓇᒥᒃ ᐱᓕᕆᐊᖃᕐᒪᖔᕐᒥᒃ ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᒪᒃᓚᐃᓐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖃᐅᔨᓇᓱᐊᕐᑎ ᐅᑭᐅᕐᑕᕐᑐᒦᓯᒪᔪᖅ ᐊᒻᒪ ᐃᑦᓯᕙᔪᖅ ᑐᓄᑦᓯᐊᓐᓂ, ᒪᒃᓚᐃᓐ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᒪᒃᓚᐃᓐ. ᐊᑎᕐᒥᒃ ᐊᓯᐊᓂᒃ ᐱᓯᒪᔪᖓ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᓇᑯᕐᒥᒃ, ᐃᑦᓯᕙᐅᑕᖅ. ᖃᐅᔨᒪᑦᓯᐊᖏᑦᑐᖓ ᓱᓇᒥᒃ ᐱᒋᐊᕈᑎᖃᕆᐊᖅ ᑭᓯᐊᓂ 
ᐊᐱᖅᑯᑎᑦᓴᖃᒃᑲᓐᓂᕐᑐᖓ ᐱᓪᓗᒍ ᒪᑐᐃᖅᓯᓂᒃᑯᑦ ᐅᖃᐅᓯᖏᑦ ᒥᓂᔅᑕᐅᑉ. ᒪᕐᕈᐃᓐᓇᐅᒻᒪᑎᒃ ᒪᑉᐱᒑᒃ 
ᖃᓪᓗᓇᐅᔭᕐᓱᑎᓪᓗ…(ᑐᓵᔨᒃᑰᕈᓐᓃᕐᑐᖅ)…ᑎᑎᖅᖃᐃ ᖃᐅᔨᒃᑲᐃᒍᑏᑦ ᐊᐅᓪᓚᕐᑎᑕᐅᓯᒪᔪᑦ ᐅᑭᐅᕐᑕᕐᑐᒥ 
ᐃᖏᕐᕋᔫᓕᕆᔩᑦ ᑲᒻᐸᓂᖓᓄᑦ. 
 
ᖃᓄᕈᓇ ᑐᑭᓕᒃ ᑎᑎᖅᑲᖅ ᖃᐅᔨᒃᑲᐃᒍᑦ? ᐅᖃᐅᑎᒋᐊᒃᑲᓐᓂᒐᓛᒍᓐᓇᕿᓐᖔ ᖃᓄᖅ ᑐᑭᖃᕐᒪᖔᖅ 
ᑎᑎᖅᑲᖅ ᖃᐅᔨᒃᑲᐃᒍᑎ? ᖃᓄᖅ ᐅᖃᐅᑎᓐᓂᖅᑭᒋᑦ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᖏᑦ ᑕᕝᕘᓇ 
ᖃᐅᔨᒃᑲᐃᒍᑎᒃᑯᑦ? ᓇᑯᕐᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᐊᕐᕚᓪᓘᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑕᖅ. ᑐᖓᓕᕋ ᑭᐅᑎᓐᓂᐊᕐᑕᕋ ᐅᐱᓐᓇᕋᓂ 
ᐱᓕᕆᐊᖃᖃᑎᖃᓗᐊᕐᓯᒪᒻᒪᑦ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᒃᑯᖏᓐᓂᒃ. ᑕᐃᒪᒃ 
ᐅᖃᓕᒪᖃᑎᒋᒋᐊᖅᓯᒪᓕᕋᑦᑎᒍ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᒃᑯᖏᑦ 
ᐅᖃᖃᑕᐅᓗᐊᓐᖑᐊᖃᑦᑕᖅᓯᒪᔪᖅ. ᑎᑎᖅᑲᖅ ᑲᐅᔨᒃᑲᐃᒍᑦ ᐅᓂᒃᑳᓕᒃ ᒥᑦᓵᓂᒃ ᒑᓴᓖᑉ ᐊᒻᒪ 
ᖃᓄᐃᓕᐅᕐᐸᓪᓕᐊᒋᐊᖃᕐᒪᖔᑦᑕ. ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐊᕐᕚᓪᓘᒃ. 
 
ᐊᕐᕚᓪᓗᒃ: ᑕᐃᒪ ᑎᑎᖅᑲᐅᓂᖅᑯᖅ ᐅᓂᒃᑲᐅᑕᐅᓗᓂ ᖃᐅᔨᒃᑲᐅᑕᐅᑐᐃᓐᓇᕋᓂ? ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᐊᕐᕚᓪᓘᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑕᖅ. ᑐᖓᓕᕋ ᑭᐅᑎᓐᓂᐊᕐᑕᕋ ᑕᒪᑐᒥᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᒧᕌᔨᒃ. 
 
ᒧᕌᔨᒃ: ᓇᑯᕐᒦᒃ ᐃᑦᓯᕙᐅᑖᖅ. ᑎᑎᕋᕐᕕᐅᓯᒪᔪᑦ ᐅᑭᐅᕐᑕᕐᑐᒥ ᐃᖏᕐᕋᔫᓕᕆᔩᑦ ᑲᒻᐸᓂᒃᑯᖏᑦ, 
ᑳᓐᑐᕌᒃᑕᐅᓯᒪᔪᑦ ᐅᑭᐅᕐᑕᕐᑐᒥ ᐅᓯᔨᐅᓗᑎᒃ ᐅᖃᐅᑎᓗᐊᓐᖑᐊᕐᓱᒋᑦ ᖃᐅᔨᓯᒪᒋᐊᑦᑕ ᐃᓱᒫᓘᑎᖃᖅᓱᑕᓗ 
ᐊᑲᐃᓪᓕᐅᕈᑎᑦᑎᓐᓂᒃ ᐃᐱᕈᕈᑕᐅᕙᑦᑐᓂᒃ ᐊᐅᓚᐅᑎᖏᓐᓄᑦ ᖃᒧᑕᐅᔭᐃᑦ. ᐊᒻᒪ ᖃᐅᔨᓴᕐᓂᒃᑯᑦ 
ᖃᐅᔨᔭᐅᒪᑦᓱᓂ ᐃᐱᕈᑦᔭᐃᒃᑯᑎᖃᓐᖏᒋᐊᖓ ᒑᓴᓖ. ᐊᐱᖅᓱᕐᑕᕗᑦ ᐃᑲᔪᕐᑎᒋᔪᒪᑦᓱᑎᒍ 
ᐋᖅᑭᑦᓯᒐᓱᐊᖃᑎᒋᔪᒪᑦᓱᒋᑦ ᑕᒪᑐᒥᖓ ᐊᑲᐃᓪᓕᐅᕈᑎᑦᑎᓐᓂᒃ ᐊᒻᒪ ᓂᕆᐅᑦᑐᒍ ᐅᕙᑦᑎᓐᓄᑦ 
ᖃᐅᔨᒋᐊᕐᓂᐊᕆᐊᖏᑦ ᒪᐃ 15-ᒥ, ᖃᐅᔨᓇᓱᐊᖃᑎᒋᓗᒋᑦ ᖃᓄᖅ ᑕᒪᓐᓇ ᐊᖅᑭᑦᓱᕈᓐᓇᕐᒪᖔᖅ. ᓇᑯᕐᒥᒃ, 
ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ: ᖁᐊᓇᖅᑯᑎᑦ. ᐊᕐᕚᓪᓘᒃ. 
 
ᐊᕐᕚᓪᓗᒃ: ᐅᑎᕐᓂᐊᕐᑐᖓ. ᐃ ᑕᓐᓇ ᖁᔭᓈᕐᓗᒍ ᑭᓯᐊᓂ ᐅᑎᕐᕕᒋᓂᐊᕐᑕᕋ ᑭᒃᑯᓕᒫᓄᑦ 
ᐅᖃᓕᒪᐅᑕᐅᔮᕐᑐᖅ ᐊᒻᒪ ᐅᖃᐅᓯᒃᑯᑦ ᒪᑐᐃᖅᓯᒍᑎᖏᑦ ᐱᖓᔪᐊᓐᓂ ᐅᓂᒃᑲᖅᑕᖏᓐᓂᑦᑐᑦ ᐊᐃᑉᐸᖓᓂ 
ᒪᑉᐱᒐᐅᑉ. 
 
ᑭᐅᔭᐅᒍᒪᓚᖓᕙᓪᓚᐃᔪᒍᑦ. ᐅᓇ ᐆᑦᑑᑎᒋᓗᒍ, ᒫᓐᓇ ᓂᐅᑯᕐᐸᑦᑐᑦ, ᓄᓇᕗᒻᒥᐅᑦ, ᐱᓗᐊᕐᑐᒥᒃ 
ᐊᓯᕙᕐᑎᖁᑎᕗᑦ ᓇᓪᓕᒋᔭᕗᑦ, ᓱᖏᖅᑑᑎᖃᓐᖏᑦᓯᐊᓕᕐᑐᑦ ᐱᔪᓐᓇᓂᑦᑎᓐᓂᒃ ᐱᐅᔪᒥᒃ ᒑᓴᓖᒥᒃ. ᐃᓱᒪᒋᒍᑦ 
ᑕᐃᒪᐃᑦᑐᖃᓯᑦᑕᓂᕐᐸᑦ ᐋᓐᓂᐊᖃᕐᓇᖏᑦᑐᓕᕆᔨᖁᑎᑦᑎᓐᓂᒃ ᐅᕝᕙᓗ ᐊᓯᖏᓐᓂᒃ ᐱᓕᕆᐊᑦᑎᓐᓂᒃ. 
 
ᐅᕙᑦᑎᓐᓂᒃ ᐃᓗᐃᒃᑲᐅᓈᕐᑐᒥᒃ ᓱᓕᔪᕐᓴᕐᓂᖃᕐᒪᑕ ᐃᓕᓐᓂᐊᕐᕕᑦᓯᐊᖁᑎᖃᕆᐊᖃᕆᐊᑦᑕ, 
ᐋᓐᓂᐊᖃᕐᓇᖏᑦᑐᓕᕆᔨᑦᓯᐊᖃᕆᐊᑦᑕ, ᒑᓴᓖᖃᕐᑎᓪᓗᒋᓪᓗ ᐱᐅᔪᒥᒃ. ᐃᒪᐃᓚᖓᕙᓪᓚᐃᖏᑦᑐᖅ, ᐃᓛᖃᐃ 
ᐃᒪᐃᓕᒋᐊᖃᖅᑯᖓ, ᖃᐅᔨᓯᒪᔪᖓ ᒪᓕᒐᓕᐅᕐᑎᐅᖃᑎᓐᓂᒃ ᑕᕝᕙᓂ ᑲᑎᒻᒪᐅᑎᖃᓐᖏᒋᐊᑦ 
…ᑐᑭᓯᑦᓴᐅᖏᑦᑐᖅ…ᐃᓛᓐᓂ ᕙᑦᑐᒍᑦ. 
 
ᐃᓱᒪᒋᔭᕋ ᑕᒪᓐᓇ ᐱᒻᒪᕆᐅᓂᖅᓴᐅᒋᐊᖓ ᑭᓐᖒᒪᒋᓂᐊᕐᑕᕗᓐ ᖃᐅᔨᑦᔪᑎᑦᓯᐊᑦ, ᓱᓕᔪᒥᒃ ᑭᐅᔭᕐᑕᐅᓗᑕ 
ᐊᒻᒪ ᐋᖅᑭᓐᓇᓱᐊᕐᓗᒍ ᒥᓂᔅᑕᐅᑉ ᑐᖓᓕᖓᑕᓗ ᐅᖃᐅᓯᖏᒍᑦ. ᓱᖅᑯᐃᑎᑦᓴᐅᑎᒋᒋᐊᖃᕐᓂᐊᕋᑦᑎᒍ ᑕᒪᓐᓇ 
ᑕᐃᒪᐃᒃᑲᓂᕐᓂᐊᕈᓐᓃᕆᐊᖓ ᐊᒻᒪ ᖃᓄᓕᒫᖅ ᐋᖅᑭᓐᓇᓱᐊᕐᓂᐊᕆᐊᖓ. ᐃᒪᐃᓲᖑᒻᒪᑦ, 
ᐱᔪᒐᕐᓴᐅᑦᔨᓕᕋᐃᒐᑦᑕ ᐃᖅᑲᓇᐃᔮᓂᒃ, ᐱᒍᒪᓲᖑᔪᒍᑦ ᐱᔪᓐᓇᕐᓂᖏᓐᓂᒃ, ᐱᓕᕆᓯᒪᓂᖏᓐᓂᓪᓗ. 
ᐃᑦᓯᕙᐅᑖᖅ, ᐊᐱᕆᔪᓐᓇᖅᑯᖓ, ᑕᒪᓐᓇ ᑕᐃᒪᐃᓚᐅᖅᓯᒪᕙ ᐃᓚᑰᑎᓪᓗᒍ ᐃᓚᐅᕈᑎᒋᒋᐊᓕᖓᓂᒃ ᑲᓇᑕᒥ 
ᐊᓪᓛᑦ ᓄᓇᕗᑦᓯᐊᒻᒪᕆᒻᒥ? 
 
ᐱᑕᖃᖅᑳ ᐊᓪᓚᔪᐊᕆᔭᖓᓂᒃ ᑲᓇᑕᒥ ᒪᓕᒐᓕᕆᔨᑦ ᑲᑎᒪᔨᖏᑕ ᐅᕝᕙᓗ ᑲᓇᑕᒥ ᕿᒥᕐᕈᔩᑦ ᑲᑎᒪᔨᖏᑕ 
ᐅᕝᕙᓗ ᐊᓯᖏᑦ ᐊᖓᔪᖅᑲᐅᕕᓖᑦ ᑎᒥᐅᔪᓪᓘᓐᓃᑦ ᖃᐅᔨᓴᓲᑦ ᑲᓇᑕᐅᑉ ᒪᓕᒐᖏᓐᓂᒃ, ᑲᓇᑕᒥ 
ᒪᓕᒐᐅᓗᐊᓐᖑᐊᕐᑐᓂᒃ ᑲᑎᒻᒪᔨᐅᕕᓖᑦ? ᑲᓇᑕ ᐊᑕᐅᑎᕙ ᓄᓇᕗᒻᒥ ᐃᓱᒫᓗᑎᑦᑎᓐᓄᑦ ᐱᓪᓗᒍ 
ᐱᐅᓐᖏᑦᑐᖅ ᒑᓴᓖᕗᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ. ᒥᓂᔅᑕ. ᐆᑮ, ᐅᐃᐱᓐᓯᑭ. 
 
ᐅᐃᐱᓐᓯᑭ: ᖃᐅᔨᒪᔪᖓ ᒐᕙᒪᖓ ᓄᓇᕗᑦ ᑭᒡᒐᑐᖅᑎᖃᕆᐊᖓ ᐅᐸᑉᐸᑦᑐᒥᒃ ᑲᓇᑕᒥ ᒪᓕᒐᐅᓗᐊᓐᖑᐊᕐᑐᑦ 
ᑲᑎᒻᒪᔨᖏᑕ ᑲᑎᒻᒪᓂᖏᓐᓄᑦ. ᐱᖃᓯᐅᑎᑦᓱᑎᒃ ᐋᓪᕘᑕᒥ ᕿᒥᕐᕈᔨᖏᑕ ᑲᑎᒪᔨᖏᑦ ᑲᑎᒪᔨᐅᖃᑕᐅᒻᒥᔪᑦ 
ᑖᒃᑯᓄᖓ. ᒥᓇᕆᓯᒪᔭᕗᒃ ᑕᒪᓐᓄᒃ ᐃᓱᒫᓘᑎᖏᑦ ᒐᕙᒪᖓᑕ ᓄᓇᕘᑉ ᑕᐃᑯᖓ ᑲᑎᒪᔨᕋᓚᖏᓐᓄᑦ ᐊᒻᒪ 
ᑕᐃᒃᑯᐊ ᑲᑎᒪᔨᕋᓛᖏᑦ ᑐᓵᔪᑦ ᑕᒪᑐᒥᖓ ᐃᓱᒫᓘᑎᒥᒃ ᐊᒻᒪ ᐱᓕᕆᒻᒥᔪᑦ ᐱᐅᓯᓇᓱᐊᕐᓱᒍ 
ᐱᐅᓂᕐᓴᕈᕐᓇᓱᐊᕐᓱᒍᓗ ᓯᕗᓂᐅᓂᐊᕐᑐᒧᑦ. ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒥᒃ. ᐊᕐᕚᓪᓘᒃ. 
 
ᐊᕐᕚᓪᓗᒃ: ᓇᑯᕐᒥᒃ, ᐃᑦᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒥᔪᖅ ᐃᓗᓕᖃᕆᐊᖓ ᒥᑦᓵᓐᓂᑦᑐᓂᒃ 770 
ᐃᓚᐅᕈᑎᖃᕆᐊᖓ ᒑᓴᓖ ᒐᓴᓖᓕᐅᕐᕕᒻᒥ ᐅᖅᓱᐊᓗᑐᐃᓐᓇᖅ ᒐᓴᓖᓕᐊᖑᓕᕋᐃᒻᒪ ᐊᒻᒪ ᐊᑦᓱᐊᓗᒃ ᐊᒥᓱᑦ 
ᐃᓚᐅᕈᑎᖏᑦ. ᑭᓯᐊᓂ ᐃᓚᐅᕈᑎᖓ ᐱᑕᖃᖏᒻᒪᑦ. 
 
ᑕᒪᓐᓇ ᓴᖅᑭᒐᔪᑉᐸ ᐅᖅᓱᓕᐅᕐᕕᓂ ᑲᓇᑕᒥ ᐅᕝᕙᓘᓐᓃᑦ ᑲᓇᑕᐅᑉ ᓯᓚᑖᓂ?  ᖃᓄᐃᑉᐸᓪᓕ?  
ᐅᖃᕋᓱᐊᖅᑐᖓ ᐅᖅᓱᓕᐅᕐᕕᓂ ᑕᒪᓐᓇ ᐊᑐᒐᑦᓴᓕᐊᖑᓯᒪᒻᒪᑦ; ᑯᑐᖅᑎᑦᓯᕙᖏᒻᒪᑕᓕ ᐅᖅᓱᐊᓗᓕᐅᕐᕕᓄᑦ.   

ᐊᖏᔪᐊᓗᒻᒥᓪᓕ ᐃᓚᐅᖅᑐᐃᓱᖑᒻᒪᑕ.  ᖃᓄᕐᓕ ᖃᐅᔾᔩᑐᒥᓂᕆᔭᐅᔪᕆᕕᐅᒃ ᐃᓚᑦᓴᔭᕆᔭᐅᒋᐊᓕᒃ 
ᐃᓚᓕᐅᑕᐅᒋᐊᓕᒃ ᐅᖅᓱᓕᐊᖑᕙᓪᓕᐊᔪᒧᑦ?  ᖁᔭᓐᓇᒥᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒥᒃ, ᐅᖃᖅᑏ.  ᐅᖅᓱᐊᓗᓕᐅᕐᕕᓕᒫᑦ ᐃᓚᐅᖅᑐᐃᓱᖑᒻᒪᑕ ᐃᓚᑦᓴᔭᖏᓐᓂᒃ 
ᒥᑭᔪᒐᓗᐊᓂᒃ ᐊᑕᐅᓯᕐᒧᑦ ᒥᓕᐊᓐᒧᑦ ᒑᓴᓖᒧᑦ ᒑᓴᓖᓗ ᐃᓚᐅᖅᑐᓯᒪᓱᖑᒻᒪᑦ ᐊᔾᔨᒌᖏᑦᑐᒐᓴᓂᒃ ᑭᓯᐊᓂᓕ 
ᑕᐃᓐᓇ ᐃᓚᑦᓴᔭᕆᔭᐅᒋᐊᓕᒃ ᐃᓚᐃᓐᓇᑲᓪᓚᒋᒻᒪᐅᒃ. 
 
ᐅᖅᓱᐊᓗᓕᐅᕐᕖᑦ ᓂᒻᒥᓂᖅ ᐃᓚᑦᓴᔭᒥᓂᒃ ᐃᓚᐅᖅᑐᐃᓱᖑᒻᒪᑕ ᑕᐃᒪᒃ ᐅᖃᐅᓯᕆᖅᑲᐅᒻᒥᒐᑦᑎᒍ ᑕᐃᓐᓇ 
ᐃᓚᑦᓴᔭᐅᔪᖅ, ᑕᐃᓐᓇ ᐅᖅᓱᓕᐅᖅᕕᐅᔪᖅ ᐆᑦᑐᖅᑳᖃᑦᑕᖏᒻᒪᑦ ᐃᓚᑦᓴᔭᒥᒃ.  ᒪᓕᑉᐸᒻᒪᑕ 
ᐊᑐᖅᓯᒪᔭᑐᖃᕐᒥᓂᒃ ᖃᓄᐃᓪᓗᐊᖅᑎᒋᔪᓂᒃ ᓂᐅᕕᐊᕆᕙᑦᑕᒥᓂᒃᒥᓂᒃ,  ᐆᑦᑐᖅᑕᐅᒪᓂᖏᑦ ᒦᑕᐃᑦ 
ᐃᓚᓕᐅᑕᐅᕙᑦᑐᑦ ᐅᖅᓱᐊᓗᒻᒧᑦ. 
 
ᑐᑭᓯᐅᒪᔭᒃᑯᓪᓕ, ᐃᓘᓐᓇᑎᒃ, ᐱᔭᕆᐊᖃᕐᓂᖏᓪᓗ ᑲᓇᑕᒥ ᐊᑐᒐᑦᓴᐃᑦ ᐋᖅᑭᑦᑕᐅᓯᒪᓂᖏᓐᓂᒃ 
ᐅᖅᓱᐊᓕᐅᕐᕕᓕᒫᑦ ᐃᓚᐅᖅᑐᐃᓲᖑᒻᒪᑕ ᐅᖅᓱᐅᓗᒻᒥᓄᑦ ᐊᒻᒪᓗ ᓱᒻᒪᑦ ᒫᓃᖏᒻᒪᖔᑦ ᐅᖃᕈᓐᓇᖏᑦᑐᖓ.  
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖃᔭᓐᓇᒦᒃ ᐊᕐᕚᓪᓗᒃ. 
 
ᐊᕐᕚᓪᓗᒃ: ᐅᕙᓂ ᑲᓇᑕᐅᑉ ᒪᓕᒐᓕᐅᕐᕕᖓᑕ ᑲᑎᒪᕕᖓᓂ ᐊᑐᖅᐸᑦᑕᑎᓐᓂᒃ, ᖃᐅᔨᒪᖏᓚᖓ.  
ᖃᐅᔨᒪᖏᓚᒍᑦ; ᐅᖃᕈᓐᓇᖏᓪᓚᖔᖑᖏᑐᖅ. 
 
ᐅᖃᖅᑏ, ᓄᓇᑦᓯᐊᕐᒥ ᐱᕙᓪᓕᐊᔪᑦ ᓴᖅᑭᑎᑦᓯᓚᐅᖅᑐᑦ ᑕᒪᑦᓱᒥᖓ, ᑕᓐᓇ ᑲᑦᑐᖅ, ᒫᓐᓇᒫᖑᔪᔪᖅ, 
ᐱᒋᐊᕐᓂᕆᓚᖓᔭᖓᓗ ᐄᐳᕈ 15 ᓇᓪᓕᐅᒃᑯᒫᑦᓴᐃᑦ ᐅᖅᓱᐊᓗᓕᐊᖑᓯᒪᔪᑦ ᓄᓇᕘᒥ. 
 
ᐅᕙᓂ ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐱᒍᒪᓂᖅᓴᖃᖅᐸᒻᒪᑕ ᐅᖅᓱᐊᓗᑦᑖᖑᒋᐊᖃᖅᑐᓕᒫᑦ 
ᐱᔭᐅᔭᕆᐊᖃᓲᖑᒋᐊᖏᓐᓂᒃ ᑲᓇᑕᐅᑉ ᐅᖅᓱᓕᕆᕕᖏᓐᓂ.  ᑕᐃᒪᐃᖏᓐᓇᖅᑭᓰ ᐊᕐᕌᒍᑕᒫᑦ, 
ᓴᖅᑭᑎᑦᓯᒋᐊᖃᓕᕋᐃᒐᑦᓯ ᐊᑭᑦᑐᕋᐅᑎᓂᒃ ᐱᒍᒪᓂᖅᓴᕆᓪᓗᒍ ᓄᓇᕗᑦ ᒐᕙᒪᒃᑯᖏᓐᓂᒃ, ᐅᖅᓱᐊᓗᓕᒫᑦ 
ᐱᔭᐅᔭᕆᐊᖃᕐᓗᑎᒃ ᑲᓇᑕᐅᑉ ᐅᖅᓱᐊᓗᓕᐅᕐᕕᖏᓐᓂᒃ.  ᑕᒪᓐᓇ ᐊᑐᒐᑐᖃᕆᕕᓯᐅᒃ 
ᓴᖅᑭᑎᑦᓯᓐᓂᐊᓕᕋᐃᒐᑦᓯ ᐊᒻᒪᓗ ᐊᕐᕌᒍᑕᒫᑦ?  ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓇᒦᒃ ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᑕᒫᒃ ᐊᑐᖅᑕᐅᓲᑐᖃᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᑕᐃᒪᓖ, ᐊᕐᕌᒍᑕᒫᑦ ᑕᐃᒫᑦᓴᐃᓐᓇᖅ ᐱᕙᑉᐸᑕ ᑕᒪᓐᓇ ᐅᖅᓱᐊᓪᓘᑎ ᐅᖃᐅᓯᕆᔭᕗᑦ ᑲᓇᑕᐅᑉ 
ᐅᖅᓱᐊᓗᓕᐅᖅᕕᖏᓐᓂ ᐱᔭᐅᕙᑉᐸᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ. 

ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᓗᒍ ᐊᐱᖅᑯᑎᒋᒋᐊᖓᖅᑲᐅᔭᐃᑦ, ᑕᒪᓐᓇᓕ 
ᐊᕐᕌᒎᓛᖅᑐᒧᑦ, ᑭᓯᐊᓂᓕ ᑭᐅᒍᓐᓇᖅᑕᕋ ᐊᐱᖅᑯᑎᒋᖅᑲᐅᔭᐃᑦ ᐱᔾᔪᑎᓕᒃ ᒐᓴᓖᒥᒃ ᑕᒪᓐᓇ ᑲᓇᑕᒥ 
ᐱᔭᐅᕙᖏᒻᒪᑦ.  ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᑎᒍᑦ): ᐊᐱᖅᑯᑎᑦᓴᖃᒃᑲᓂᖅᑮᑦ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ.  ᑐᑭᓯᓂᕐᓗᑦᑐᓴᐅᒐᓗᐊᕐᑐᖓ.  ᐊᐱᖅᑯᑎᒋᒋᐊᖓᖅᑲᐅᔭᕋ ᐅᓇ 
ᓴᖅᑭᑎᑦᓯᓚᖓᓕᕋᐃᒐᑦᓯ ᖃᐅᑕᒫᑦ, ᐊᕐᕌᒎᓚᐅᖅᑐᑦ, ᐊᕐᕌᒍᑦ ᖁᓖᑦ ᐅᕝᕙᓘᓐᓃᑦ ᐱᖓᓱᑦ ᐊᕐᕌᒍᐃᑦ, 
ᓯᕗᓂᐊᒍᑦ ᐅᖅᓱᖅᑑᕐᒥᐅᑦ ᐅᖅᓱᐅᓗᓪᓗᓕᓚᐅᖅᑎᓐᓇᒋᑦ. ᐊᑐᖔᖅᐸᑉᐱᓯᐅᒃ ᒐᕙᒪᒃᑯᓐᓄᑦ 
ᐱᔭᐅᖔᖃᑦᑕᖁᔭᑦ ᐅᖅᓱᐊᓗᐃᑦ ᓴᓗᒻᒪᓴᖅᑕᐅᓂᑯᐃᑦ ᑲᓇᑕᒥ? 
 
ᑖᓐᓇ ᓯᕗᓪᓕᐅᓪᓗᒍ ᐊᐱᖅᑯᑎᒋᔭᕋᓂ ᐊᖏᖅᑲᐅᔪᖅ, ᐊᒻᒪᓗ ᑐᖏᓕᖓ ᐊᐱᖅᑯᑎᒋᖅᑲᐅᔭᕋ, ᒫᓐᓇ 
ᐅᖅᓱᐊᓗᒃ ᐊᑲᐃᓪᓕᐅᕈᑎᒋᓕᖅᑕᕗᑦ ᐱᔭᐅᓐᓂᖅᑲ ᑲᓇᑕᒥ ᐅᖅᓱᐊᓗᒻᒥᒃ ᓴᓗᒻᒪᖅᓴᐃᔨᓂᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᕐᒧᑦ ᐊᐱᖅᑯᑎᒧᑦ, ᑖᓐᓇ ᓂᑦᓰᒐᓱᐊᕈᑦ 
ᐊᓚᒃᑲᓚᐅᖅᓯᒪᔪᑦ ᓄᓇᑦᓯᐊᖅ ᓂᐅᔅᑯᑦ ᕿᓂᕈᑕᐅᓚᐅᖅᓯᒪᔪᖅ ᓴᓗᒻᒪᓴᖅᓯᒪᑦᓯᐊᖅᑐᒥᒃ 
ᐅᖅᓱᐊᓗᖃᖅᑎᑦᓯᒍᓐᓇᕋᔭᖅᑐᓂᒃ ᐊᕐᕌᒎᓛᖅᑐᒥ. ᑕᐃᓐᓇ ᐅᖅᓱᐊᓗᑦᑖᕆᓂᑯᕗᑦ ᑲᓇᑕᒥᒃ ᐱᓯᒪᓐᖏᑦᑐᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐊᓱ, ᑐᑭᓯᓕᖅᑯᖅ ᐅᓇ ᐃᒻᒥᒃᑰᖓᔪᖅ ᐅᖃᖅᓯᒪᔪᖅ ᓄᓇᕗᒥ ᒐᕙᒪᒃᑯᓐᓂᒃ 
ᓂᐅᕕᖃᑦᑕᕆᐊᖃᕐᓂᕋᐃᓪᓗᓂ ᓄᓇᕗᒥ ᐅᖅᓱᐊᓗᑦᓴᒥᒃ ᑲᓇᑕᒥᒃ ᐱᓯᒪᔪᒥᒃ ᐊᓚᒃᑲᕆᐅᑕᐃᓐᓇᖅᑐᖅ 
ᓴᖅᑭᔮᖅᑎᑦᓯᔾᔪᑎᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᐄ, ᐊᓚᒃᑲᕆᐅᑕᐃᓐᓇᖅᑕᕗᑦ ᑕᒪᓐᓇ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᐊᐱᕆᒍᒪᔭᕋ ᒥᓂᔅᑕ ᓱᒻᒪᑦ ᑕᒪᓐᓇ ᑕᐃᒪᐃᑎᑕᐅᓐᓂᖏᒻᒪᖔᖅ ᐃᐳᕈᓪ 1, 1999 ᑐᖔᒍᑦ 
ᑭᖑᓂᐊᒍᓪᓗ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᐊᖅᑐᓚᐅᖅᑐᑦᒍᑦ ᐊᑐᖅᑕᐅᖃᑦᑕᖅᓯᒪᔪᒥᒃ ᒐᕙᒪᒋᓚᐅᖅᓯᒪᔭᑦᑎᓐᓄᑦ 
ᐊᒻᒪᓗ ᐊᖅᑯᑕᐅᖃᑦᑕᖅᓯᒪᔪᓂᒃ ᒐᕙᒪᒋᓚᐅᖅᓯᒪᔭᑦᑎᓐᓄᑦ ᐊᖅᑯᑎᖃᓚᐅᖅᓱᑕ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᐃᑦᓯᕙᐅᑖᖅ, ᑳᒃᑐᕌᒃᓯᓯᒪᒐᐃᒐᑦᑕ ᑭᓇᑐᐃᓐᓇᕐᒥᒃ ᐅᑭᐅᓄᑦ ᐱᖓᓱᓄᑦ ᑕᓪᓕᒪᓄᓪᓘᓐᓃᑦ 
ᖁᓕᓄᓪᓘᓐᓃᑦ, ᐃᓛᓐᓂᒃᑯᑦ ᐋᖅᑭᒋᐊᕆᐊᖃᓲᖑᒻᒥᔪᑦ, ᓈᒻᒪᒋᐅᑎᓪᓗᒋᑦ ᐋᖅᑭᒋᐊᕈᑕᐅᔪᑦ ᑳᓐᑐᕌᒃᒧᑦ. ᓱᒻᒪᑦ  

ᑕᐃᒫᒃ ᐱᔪᖃᕐᓂᓐᖏᓚᖅ 1999ᒥ, ᐃᐳᕈᓪ 1, 1999 ᑐᖔᒍᑦ? ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᕿᒥᕐᕈᓂᖃᓚᐅᖅᓯᒪᒐᓗᐊᖅᑐᒍᑦ ᓄᓇᕗᒥ 
ᒐᕙᒪᖃᓕᕋᑦᑕ ᑭᓯᐊᓂ ᐅᕙᓂ ᐊᕐᕌᒍᕐᒥ ᐊᓯᔾᔨᕈᓐᓇᖅᓯᑕᐃᓐᓇᕐᒪᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕ? ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᑐᑭᓯᓕᖅᐳᖓ ᑕᒪᓐᓇ ᐱᑕᖃᕆᐊᖃᕐᓂᐊᓕᕐᒪᑦ ᐅᕙᓂ ᐊᕐᕋᒍᑦᑕ ᐅᑭᐅᖓᓂ 
ᐅᖅᓱᐊᓗᓪᓗᖃᑦᑕᓚᐅᕐᓂᑯᑦᑎᓐᓄᑦ. ᐊᐱᖅᑯᑎᒋᓂᐊᓕᕐᒥᔭᕋ, ᐃᑦᓯᕙᐅᑖᖅ, ᒫᓐᓇ ᐊᖏᖃᑎᒌᒍᑎᓯ 
ᐃᓐᑏᓰᐃᐅᓪᑯᓪᓗ ᑳᓐᑐᕌᒃᑯᑦ, ᐊᑎᓕᐅᖅᑕᐅᓯᒪᓇᓱᒋᓪᓗᒍ ᑖᓐᓇ ᑳᓐᑐᕌᒃᑲ ᑕᒪᒃᑮᓐᓄᑦ ᐊᖏᖃᑎᒌᑦᑑᓐᓄᑦ, 
ᖃᓄᐃᑦᑐᒥᒃ ᐅᖅᓱᐊᓗᒻᒥᒃ ᐅᕝᕙᓘᓐᓃᑦ ᖃᓄᐃᑦᑐᒥᒃ ᐊᔾᔨᒋᓐᖏᑕᖓᓂᒃ ᐅᖅᓱᐊᓗᒻᒥᒃ ᐱᔭᐅᒋᓐᓇᐅᕙᑦ 
ᓲᕐᓗ ᐅᖅᑰᓴᐅᑎᓯᐅᑏᑦ ᐊᓯᖏᓪᓗᑦ. 
 
ᐃᓚᒋᔭᐅᖃᓯᐅᑎᓯᒪᔪᑦ 5.1.2 ᓇᓛᓂ ᐊᖏᖃᑎᒌᒍᑎᒋᓯᒪᔭᓯ ᓄᓇᕗᒥ ᐅᖅᓱᐊᓗᒃ ᐋᖅᑭᑦᓴᔭᑕᖃᖁᓇᒍᑦ, 
ᐅᖅᓱᐊᓗᒃ ᐃᒻᒥᓂᒃ ᐊᐅᓚᔫᓄᑦ, ᑲᓇᑕᒥ ᒐᕙᒃᑯᓐᓄᑦ ᒪᓕᑦᑕᐅᖃᑦᑕᕆᐊᓕᓐᓂᒃ ᐋᖅᑭᑦᓱᐃᔨᒃᑯᑦ 3.5 ᐊᒻᒪᓗ 
ᓇᓗᓇᐃᓪᓚᕆᓚᐅᖅᑕᐃᑦ 94 ᐅᑭᐅᖅᓯᐅᑦ ᐅᖅᓱᐊᓗᒃ 2 ᐊᑖᓃᑦᑐᖅ. ᑕᐃᒪᐃᑦᑐᖅ ᐅᖅᓱᐊᓗᒃ 
ᐊᑐᖅᑕᐅᓲᖑᕙ ᓲᕐᓗ ᐱᑦᕈᑳᓇᑕᒃᑯᓐᓄᑦ ᐃᓱᒃᑯᓄᓪᓘᓐᓃᑦ ᑲᓇᑕᒥᐅᓄᑦ ᐃᓚᒋᔭᐅᓂᕋᖅᑕᐅᕙᒻᒪᑕ, 
ᐅᖅᓱᐊᓗᒃ ᐅᑭᐅᖅᓯᐅᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑭᓇ? ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᒃᑯᑕᓕᒃ 2ᒥᒃ ᖃᓄᐃᑦᑑᓂᖓ ᐅᖅᓱᐊᓘᑉ ᐅᑭᐅᖅᓯᐅᑎᐅᑉ 
ᑖᓐᓇᓴᐃᓐᓇᖅ ᐊᑐᖅᑕᐅᖃᑦᑕᖅᑐᖅ ᐊᓯᓄᑦ ᑲᓇᑕᒥ ᐅᖅᓱᐊᓗᓂᒃ ᓴᓗᒻᒪᖅᓴᐃᔨᓄᑦ ᒪᑯᓄᖓ 
ᐃᒻᐱᐅᕆᐅᓪᑯᓐᓴᑦ ᐱᑦᕈᑳᓇᑕᒃᑯᓐᓄᓪᓘᓐᓃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓃᖅ ᐊᕐᕚᓪᓘᒃ? 
 
ᐊᕐᕚᓪᓗᒃ: ᖃᓄᕐᓕ ᐃᓐᑏᓰᐃᐅᓪᑯᑦ ᐅᕝᕙᓘᓐᓃᑦ ᐱᑦᕉᓕᐊᒻᑯᑦ ᓴᓇᐅᒐᖏᑦ ᓇᓗᓇᐃᖅᑕᐅᓂᖅᑲᑦ 
ᖃᐅᔨᓴᖅᑕᐅᒪᒋᐊᖏᑦ ᐊᒻᒪᓗ ᖃᓄᖅ ᓇᓗᓇᐃᖅᓯᓂᖅᑲᑦ ᒫᓐᓇ ᐅᖅᓱᐊᓗᕗᑦ ᑕᐃᒪᐃᑦᑑᒋᐊᖓ? 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ ᑲᓇᑕᒥ ᒐᕙᒪᑯᓐᓄᑦ ᒪᓕᑦᑕᐅᖃᑦᑕᕆᐊᓕᓐᓂᒃ ᐋᖅᑭᑦᓱᐃᔩᑦ 
ᒪᓕᑦᑕᐅᖁᔭᖏᓐᓂ ᖃᐅᔨᒋᐊᕐᕕᑦᓴᑕᓕᒃ ᓇᓗᓇᐃᔭᐃᓯᒪᔪᓂᒃ ᑭᓪᓕᒋᔭᐅᒋᐊᓕᓐᓂᒃ ᖃᐅᔨᓴᕐᓂᕐᒧᑦ 
ᓈᒻᒪᑦᑎᖅᓯᒪᒋᐊᓕᓐᓂᒃ ᑲᓇᑕᒥ ᓄᓇᕗᑦ ᐊᕕᑦᑐᖅᓯᒪᓂᖓᓄᑦ ᐊᒻᒪᓗ ᑖᒃᑯᐊ ᑐᓐᖓᕕᐅᓪᓗᑎᒃ 
ᖃᐅᔨᓴᕈᑕᐅᖃᑦᑕᖅᓱᑎᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐳᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓃᖅ ᐊᕐᕚᓪᓘᒃ? 
 
ᐊᕐᕚᓪᓗᒃ: ᒫᓐᓇ ᐅᖅᓱᐊᓗᒋᕙᑦᑕᕗᑦ ᑖᓐᓇᐅᕙ 94 ᐅᑭᐅᖅᓯᐅᑦ ᓇᓗᓇᐃᒃᑯᑕᓕᒃ 2ᒥᒃ. ᐃᓚᑦᓴᖓᓂᒃ 
ᐃᓚᐅᖅᑐᖅᓯᒪᑦᓴᐅᑎᒋᓂᑰᕙ ᒪᐅᓐᖓᐅᔾᔭᐅᓚᐅᖅᑎᓐᓇᒍ? ᖁᔭᓐᓇᒦᒃ. 
 
ᐃᑦᓯᕙᐳᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᔅᐱᓐᔅᑭ. 

ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᐃᑦᑑᓂᐊᕋᓱᒋᔭᕋ. ᓇᓗᓇᐃᖅᓯᑦᓯᐊᖅᑐᒥᒃ 
ᐱᓯᒪᓐᖏᒃᑲᓗᐊᖅᑐᖓ ᑕᐃᒪᐃᑦᑑᓂᐊᕋᓱᒋᔭᕋ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓛᒎᕋᔭᖅᐸᑦ ᐊᖏᖃᑎᒌᒍᑎᓯᒪᔭᖅᓯᒍᑦ ᐅᖅᓱᐊᓗᖃᕐᓂᐊᕐᓗᓂ 
ᐅᑭᐅᖅᓯᐅᑎᒥᒃ ᓇᓗᓇᐃᒃᑯᑕᓕᒻᒥᒃ 2ᒥᒃ ᐃᓚᐅᖅᑐᖅᓯᒪᔪᒥᒃ ᐃᓚᐅᕈᑎᒥᒃ, ᓱᒻᒪᑦ ᓂᐅᕕᐊᕆᒍᓐᓇᓐᖏᓚᕗᑦ 
ᐃᓚᐅᕈᑎᑦᓴᖓ ᐅᖅᓱᐊᓘᑎᓛᓃᑦᑎᓪᓗᒍ ᖃᑦᑕᐅᔭᒦᑦᑎᓪᓗᒍᓘᓐᓃᑦ, ᐅᖅᓱᐊᓗᒻᒧᑦ ᐃᓚᑦᓴᔭᐅᓂᐊᖅᑎᓪᓗᒍ? 
 
ᖁᓄᑎᒋ ᓂᓪᓚᓱᓐᓂᖃᕆᐊᖃᖅᑲ ᓂᕈᒥᓐᓂᖃᕆᐊᖃᖅᑲᓘᓐᓃᑦ ᑲᑎᑦᓯᓂᐊᕐᓗᓂ ᐅᖅᓱᐊᓗᒻᒥ 
ᐃᓚᑦᓴᖓᓂᓪᓗ. ᐃᖑᓚᑐᐃᓐᓇᕋᑦᓴᐅᖏᒻᒪᑦ ᐅᖅᓱᐊᓘᑦ ᐊᐅᓚᑎᑐᐃᓐᓇᕐᓗᒍ ᑕᐃᒪᐃᓲᖑᒐᑦᑕ 
ᐅᖅᓱᖅᑎᕈᑎᓕᖅᑐᐃᑦᓱᑕ ᐅᖅᓱᐊᓗᑦᑖᑎᓐᓂᒃ, ᐅᕙᑦᓯᐊᕈᕐᓂᑕᐅᓂᖅᓴᓄᑦ ᐅᕝᕙᓘᓐᓃᑦ ᓄᑖᖑᓂᖅᓴᓄᑦ 
ᑲᑉᐳᑕᐅᔭᐅᕙᓕᖅᑐᓄᑦ. ᖃᐃᓄᒻᒪᓪᓕ ᑕᐃᒪᐃᒍᓐᓇᔾᔭᖏᓪᓚᖅ ᐃᓚᑯᑐᐊᖑᑉᐸᑦ ᐅᖅᓱᐊᓘᑉ 
ᓇᓗᓇᐃᒃᑯᑕᖃᕈᑎᑦᓴᖓ 2ᒥᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓚᑦᓴᔭᖓ ᖃᐅᔨᓴᖅᑕᐅᓯᒪᔪᖅ ᖃᒧᑕᐅᔭᓄᑦ ᐊᒻᒪᓗ 
ᖃᐅᔨᔭᐅᓚᐅᖅᑐᖅ ᓱᕐᕋᐅᑎᓚᐅᓐᖏᓐᓂᖓ ᐃᓚᐅᖅᑐᖅᓯᒪᔫᑉ ᐊᔾᔨᖃᑐᐃᓐᓇᓚᐅᕐᒪᑦ ᐃᓚᓯᒪᓐᖏᑦᑐᒥᒃ 
ᐅᖅᓱᐊᓗᒻᒥᒃ.  
 
ᖃᐅᔨᒐᓱᐊᓚᖓᑦᓴᐅᑎᒋᓚᐅᖅᓯᒪᔪᒍᑦ ᐃᓚᐅᕈᑎᓕᕈᓐᓇᕐᒪᖔᑦᑎᒍ, ᐅᖅᓱᐊᓘᑎᓛᓅᓐᖏᑦᑐᖅ ᑕᐃᒃᑯᓄᐊ 
ᐅᖅᓱᖃᐅᑎᐊᓗᓐᓄᑦ ᓯᓈᓂᑎᑕᐅᕙᑦᑐᓄᑦ ᐊᒻᒪᓗ ᐃᓘᓐᓇᖓᓄᑦ ᐅᖅᓱᐊᓗᒻᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅᐹᖅ ᐊᐱᖅᑯᑎᑦ, ᐱᕕᕈᒃᑲᕕᑦ ᐊᒻᒪᓗ ᑲᒪᔭᕆᐊᖃᕐᒥᒐᑦᑕ 
ᐊᓯᖏᓐᓂᒃ ᐊᒻᒪᓗ ᐊᓯᖏᑦ ᐃᓄᐃᑦ ᐊᐱᖅᓱᕈᒪᒻᒪᑕ, ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓐᓂᖏᓐᓇᒪ ᖃᐅᔨᓴᕈᓐᓃᕐᓂᕋᒪ.. ᑕᐃᒪᓕ ᐅᖃᕋᓱᐊᖅᐱᑦ 
ᑕᐃᒃᑯᐊ ᐃᓚᔭᐅᓂᖏᓐᓄᑦ ᐃᓚᓯᒪᓂᖏᑦ ᐱᖃᓯᐅᑎᓯᒪᕙ ᑕᒪᓐᓇ ᐱᕙᓪᓕᐅᑎᓗᐊᖅᑐᔮᓐᖏᒃᑲᓗᐊᖅᐸᑦ 
ᑲᖏᖅᖠᓂᕐᒥ ᖃᐅᔨᓴᑕᐅᔪᒥ, ᑕᐃᒪᓕ ᐊᓯᐊᓂᖓ ᐊᑲᐅᓐᖏᓕᐅᕈᑎᑕᖃᖅᐳᖅ. 
 
ᐃᓚᑯᒻᒪᑦ, ᐅᕝᕙᓘᓐᓃᑦ ᑭᓱᒥᒃᑭᐊ ᐃᓚᓗᐊᓗᕐᓯᒪᔪᖅ ᑕᐃᒃᑯᑲᓂ ᐃᓚᒋᔭᐅᔭᕆᐊᖃᓐᖏᑦᑐᒥᒃ. 
ᖃᓄᐃᓕᐅᖅᐱᑦ ᐊᔾᔨᒋᓐᖏᓐᓂᖏᓂᒃ ᐳᔪᕐᓂᖓᓄᑦ ᐳᓪᓚᖓᓄᑦ, ᖃᑦᓯᓇᐅᑎᖅᐸᐅᒋᐊᓕᒃ 90, 
ᒪᓕᒃᑕᐅᔭᕆᐊᖃᖅᑐᓂᒃ, ᒥᑭᓂᖅᐸᐅᔭᕆᐊᓕᒃ 89. ᐅᖃᕋᓱᐊᖅᐱᑦ ᑕᒪᒃᑯᐊ ᐱᑕᖃᓚᐅᓐᖏᒻᒪᑕ 
ᐃᓗᐊᓂᒋᐊᖃᕋᓗᐊᖅᑐᑎᒃ ᑳᓐᑐᕌᖑᔪᑉ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓴᔨᑎᒍᑦ): ᖁᔭᓐᓇᒦᒃ, ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᓕᒪᑦ, ᐅᖃᐅᓯᕆᔭᑎᑦ ᒪᓕᒃᑕᐅᔭᕆᐊᖃᖅᑐᓂ ᐊᒻᒪᓗ 
ᑕᐃᒃᑯᐊ ᓇᓗᓇᐃᕐᓯᒪᔪᑦ ᐃᓱᓕᕝᕕᖃᖅᑎᑕᐅᓂᖏᑦ ᒪᓕᖃᑦᑕᕐᒪᑕ ᑲᓇᑕᒥ ᒪᓕᒃᑕᐅᔭᕆᐊᖃᖅᑐᓂᒃ 
ᑲᑎᒪᔨᖏᓐᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᐊᒻᒪᓗ ᑕᐃᓐᓇ ᐅᖅᓱᐊᓗᒃ ᓴᖅᑭᕐᓯᒪᔪᒃᓴᐅᒻᒪᑦ ᐊᒥᓱᓂᒃ 
ᐱᖁᑎᒋᔭᐅᔪᓂᒃ ᐅᖃᐅᓯᕆᔭᐅᖃᑦᑕᕐᓯᒪᔪᓂᒃ ᐃᒃᐱᒋᔭᐅᓯᒪᒻᒪᑦ, ᐊᐅᓚᑕᐅᔪᓄᑦ ᐃᓚᔭᐅᓂᖏᓐᓄᑦ 
ᐃᓚᓯᒪᓂᖓ, ᐅᓚᖏᑦ ᐊᒻᒪᓗ ᐊᓯᖏᑦ ᑕᕝᕗᖓ ᐃᓚᓕᐊᑦᔭᐅᓯᒪᑐᐃᓐᓇᕆᐊᖃᖅᑐᑦ ᐊᐅᓚᐅᑎᓕᓐᓄᑦ 
ᖃᐅᔨᓚᐅᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓱᓕ ᐊᑎᓕᐅᕐᓯᒪᔪᓂᒃ ᐱᑕᖃᕐᒪᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᓂᐊᖅᑐᖓ, ᓇᐃᑦᑐᑯᓗᒻᒥᒃ, 
ᓇᐃᑦᑐᐊᓗᒃ. ᒥᓂᔅᑕᐅᔪᖅ ᐊᐱᕆᔪᒪᔭᕋ, ᐅᑭᐊᒃᓴᖅ 2001, ᑎᓯᒻᐱᕆ 19, ᖃᐅᔨᓴᖅᑕᐅᓂᐅᓯᒪᓕᖅᑐᑦ 
ᑕᐃᒪᓐᖓᑦ ᐊᒻᒪᓗ ᓱᓕ ᖃᐅᔨᓚᐅᓐᖏᓐᓇᑦᑕ ᐋᖅᑭᒍᑎᒃᓴᓂᒃ ᐊᒻᒪᓗ ᑐᓴᕐᓯᒪᓪᓗᑕ ᓱᓕ ᒑᓴᓖᖑᔪᖅ 
ᐱᐅᓐᖏᒻᒪᑦ, ᑐᓴᖅᑲᓚᐅᖅᑐᑕ ᑕᒪᓐᓇ ᒐᓇᓕᖑᔪᖅ ᐱᐅᓐᖏᒋᐊᖓᓂᒃ ᐊᒻᒪᓗ ᖃᓄᐃᓐᖏᓐᓂᕋᖅᑕᐅᓪᓗᓂ 
ᐊᒻᒪᓗ ᐱᐅᓐᖏᓐᓂᕋᖅᑕᐅᓕᕆᓪᓗᓂ. 
 
ᐊᑯᓂᐊᓗᒃ ᑕᒪᓐᓇ ᖃᐅᔨᓴᖅᑕᐅᑦᑕᓯᓐᓇᓕᕋᓱᓕᓚᐅᕐᒪᑦ, ᖃᖓᓕ ᖃᐅᔨᓚᐅᖅᐱᓯ ᑕᒪᓐᓇ ᒑᓴᓖᖑᔪᖅ 
ᐱᐅᓐᖏᒋᐊᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᖅᑎᑦᑎᒐᑦᑕ ᑯᐃ ᓄᓇᖓᓐᓄᑦᒧ 
(ᐃᓐᒐᓚᒧᑦ), ᖃᐅᔨᓕᓚᐅᖅᑐᒍᑦ ᐃᓚᒃᓴᖓᓐᓂ ᐱᑕᖃᓐᖏᒋᐊᖓᓂᒃ ᒑᓴᓖᖑᔪᒥᒃ ᓄᓇᕗᒻᒥ ᑭᓯᐊᓂ 
ᖃᐅᔨᓚᐅᕐᓯᒪᓚᐅᓐᖏᑦᑕᕗᑦ, ᓇᒻᒥᓂᖅ ᖃᐅᔨᓴᑦᑎᐊᒻᒪᕆᓕᕋᑦᑎᒍᑦ; ᐄᐳᕈᓪ ᓄᓐᖑᐊᓂᒃ 
ᐱᓕᑕᐃᓐᓇᓚᐅᖅᑕᕗᑦ ᖃᐅᔨᔾᔪᑕᐅᓯᒪᔪᑦ ᒑᓴᓖᒧᑦ ᓄᓇᕗᒻᒥ ᐱᐅᓐᖏᓐᓂᕐᓴᐅᒋᐊᖓ. ᑕᐃᒃᓱᒪᓂᐅᑎᓪᓗᒍ, 
ᖃᐅᔨᓕᓚᐅᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᕕᑦ ᖃᐅᔨᓴᖅᑕᐅᓚᐅᕐᒪᑦ ᐃᓐᒐᓚᒥ, 
ᑕᐃᓐᓇ ᖃᐅᔨᓴᕐᓂᐅᓚᐅᖅᑐᖅ ᐃᓐᒐᓚᒥ ᑯᐃ ᓄᓇᖓᓂ, ᖃᓄᖅ ᐊᑭᑐᑎᒋᓚᐅᖅᑲ ᐊᐅᓪᓚᖅᑎᑦᓯᓗᓂ 
ᐆᑦᑐᕋᑦᑕᒥᒃ ᐃᖕᓚᓐᒧᑦ. ᖃᑦᓯᑐᓚᐅᖅᑲ ᐊᐅᓪᓚᖅᑎᓪᓗᒍ, ᑲᑎᑦᑕᐃᓐᓇᕆᓗᒋᑦ, ᖃᑦᓯᑐᓚᐅᖅᑲ 
ᐆᑦᑐᖅᑕᐅᒍᑎᖏᑦ ᐃᖕᓚᓐᒥ? ᖁᔭᓐᓇᒦᒃᒪ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ. 
 
ᒪᓕᒐᓕᐅᖅᑎ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. NTCLᑯᑦ ᐊᑭᓖᓚᐅᖅᑐᑦ. ᑐᑭᓯᒋᐊᕈᑎᓂᒃ 
ᐱᓯᒪᑦᓯᖏᓐᓇᒪ ᒫᓐᓇᐅᔪᖅ ᑭᓯᐊᓂᓕ NTCLᑯᑦ ᐊᑭᓖᓚᐅᖅᑐᑦ ᐅᑦᑑᑕᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓖ? ᐳᑭᕐᓇᒃ. 
 
ᐊᓚᑲᓐᓂᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᕕᑦ ᑐᑭᓯᒋᐊᕈᑎᒥᒃ ᐊᑐᐃᓐᓇᖃᖏᓐᓂᕋᖅᑐᑎᑦ 
ᒫᓐᓇᐅᔪᖅ. ᐊᑐᐃᓐᓇᕆᓕᕈᕕᐅᒃ, ᖃᐅᔨᒃᑲᕈᓐᓇᖅᑭᑎᒎᑦ ᑕᐃᑦᓱᒪ ᒥᑦᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑲᑦᑐᖅ.  
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᐅᖃᕈᓐᓇᖏᑦᑐᖓ ᖃᖓᒃᑯᑦ ᐊᑐᐃᓐᓇᕈᒐᔭᕐᒪᖔᖅ 
ᕿᒥᕐᕈᖅᑳᕆᐊᖃᖅᑐᑕᓗ ᖃᓄᐃᓕᖓᒻᒪᖔᑕ. ᖃᐅᔨᒍᑦᑎᒍ ᖃᓄᐃᓕᖓᓕᕐᒪᖔᑕ ᐆᑦᑐᖅᑕᒥᓃᑦ, ᐃᓕᓐᓂᒃ 
ᖃᐅᔨᒃᑲᐃᓛᖅᑐᒍᑦ, ᑭᓯᐊᓂᓕ ᒫᓐᓇᐅᔪᖅ ᐅᖃᐅᑎᒍᓐᓇᖏᓐᓇᒃᑭᑦ ᖃᖓᒃᑯᑦ ᐱᕙᓪᓕᐊᓂᖃᕋᔭᕐᒪᖔᖅ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓱᓖ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᓚᐅᖏᓐᓇᒪ ᓱᓕ ᖃᐅᔨᒪᔪᖓᓗ 
ᐅᖃᕈᓐᓇᖏᓐᓇᕕᑦ ᖃᖓᒃᑰᒐᔭᕐᒪᖔᖅ. ᖃᐅᔨᒍᕕᑦ ᖃᑦᓯᑐᕋᔭᕐᒪᖔᖅ, ᖃᐅᔨᒃᑲᓛᖅᑲᑎᒍᑦ 
ᖃᑦᓯᑐᕋᔭᕐᒪᖔᖅ ᐊᐅᓪᓚᖅᑎᓗᒍ ᑕᕆᐅᖅᔪᐊᑉ ᐅᖓᑖᓄᑦ? 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᐄ, ᐅᑦᑐᖅᑕᐅᓯᒪᓕᖅᐸᑕ, ᐃᓕᓐᓂᒃ ᖃᐅᔨᒃᑲᐃᓛᖅᑐᒍᑦ. ᑭᓯᐊᓂᓕ, 
ᐅᖃᕈᓐᓇᖏᓐᓇᒪ ᖃᖓᒃᑯᑦ ᐱᕙᓪᓕᐊᒐᔭᕐᒪᖔᖅ. ᖃᐅᔨᒋᐊᓛᖅᑐᒍᑦ ᖃᑦᓯᑐᓛᒪᖔᖅ ᐆᑦᑐᖅᑕᐅᒍᑎᖏᑦ 
ᐃᖕᓚᓐᒥ, ᖃᐅᔨᒍᑦᑕᓗ ᐅᖃᐅᑎᓛᐸᑎᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᓕᕐᒥᔭᕋ, ᑭᒡᒐᖅᑐᐃᒐᒪ ᖁᕐᓗᖅᑑᒥᒃ, 
ᐃᓄᐃᑦ ᖃᒧᑕᐅᔭᐃᓪᓕᖃᑦᑕᕐᒪᑕ, ᐊᒻᒪᓗ ᓱᓕ ᐊᒥᓱᓂᒃ ᓱᕋᒍᔾᔭᐅᔪᖃᖃᑦᑕᕐᖓᑦ ᐊᓯᖏᓐᓂ ᓄᓇᓕᓐᓂ 
ᐊᒻᒪᓗ ᑐᑭᓯᒍᒪᔪᒍᑦ ᑕᐃᒃᑯᐊ ᐃᑲᔪᖅᐸᓪᓕᐊᓂᐊᓕᕐᒪᖔᑦᓯᐅᒃ ᓄᓇᓕᓐᓃᑦᑐᑦ ᖃᒧᑕᐅᔭᐃᓪᓕᓯᒪᔪᑦ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᑎᓐᓂᐊᕋᒃᑯ ᑮᓇᐅᔭᓕᕆᓂᕐᒧᑦ ᒥᓂᔅᑕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪᐃᓛᒃ ᒐᕙᒪᒃᑯᑦ ᕿᒥᕐᕈᓂᐊᕆᐊᖏᓐᓂᒃ 
ᐱᓇᓱᐊᒐᑦᓴᓂᒃ ᐃᑲᔪᕈᑎᑦᓴᓂᒃ ᐃᓄᓐᓂᒃ ᐊᑦᑐᖅᑕᐅᓂᕐᓗᑦᓯᒪᔪᓂᒃ, ᑕᐃᒃᑯᐊ ᖃᒧᑕᐅᔭᐃᓪᓕᓯᒪᔪᐃᑦ, 
ᐋᖅᑭᒐᓱᐊᕐᓗᒍ ᑕᒪᓐᓇ ᐊᑲᐅᒋᔭᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᖃᕐᒥᔪᖓ ᓱᓕ, ᐅᐱᕐᖓᓕᕐᒪᑦ, 
ᒑᓴᓖᖃᕆᐊᖃᓪᓚᕆᓐᓂᐊᕋᑦᑕ ᓱᓕ ᐅᖅᓱᐊᓗᕐᓗᒥᒃ ᑭᓯᐊᓂ ᐅᖅᓱᐊᓗᑦᑖᕐᕖᑦ ᐃᒪᓖᑦ. ᑐᑭᓯᔭᒃᑯᑦ ᓇᐅᔮᓂ 
ᐊᑕᐅᓯᕐᒥᒃ ᐅᖅᓱᖃᐅᒻᒥᒃ ᐃᒪᖃᓐᖏᑦᑐᑕᓕᒃ ᐊᒻᒪᓗ 45ᓂᒃ ᖃᓪᓗᑎᓕᓐᓂᒃ ᖃᑦᑕᐅᔭᖅᑕᖃᖅᓱᓂ. 
ᐅᖅᓱᐊᓗᑦᑖᕆᐊᖃᕋᔭᕐᓂᖅᐸᑕ ᑐᐊᕕᕐᓇᖅᑐᒥᒃ, ᖃᓄᖅ ᑕᐃᒃᑯᐊ ᓄᓇᓖᑦ ᐅᖅᓱᐊᓗᕐᓗᑦᑐᑦ 
ᐃᑲᔪᕈᓐᓇᕋᔭᖅᐸᕗᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒥᓱᑦ ᓄᓇᓖᑦ ᐅᖅᓱᐊᓗᕐᓗᑦᑐᑦ ᐊᒻᒪᓗ 
ᐅᐱᕐᖓᓕᖅᑎᓪᓗᒍ ᐊᒥᓱᑦ ᓅᖃᑦᑕᐸᓪᓕᐊᓚᖓᓕᕐᒥᑦᓱᑎᒃ ᓄᓇᒧᑦ. ᓄᓇᓖᑦ ᓄᓇᕗᒥ, ᕿᑭᖅᑖᓗᒻᒥ ᐊᒻᒪᓗ 
ᑭᕙᓪᓕᕐᒥ, ᐅᖃᕈᓐᓇᖏᑦᑐᖓ ᒫᓐᓇᒃᑯᑦ ᖃᓄᖅ ᐸᕐᓇᓯᒪᓂᐊᕐᒪᖔᑦᑎᒍ ᐃᑲᔪᕈᑎᑦᓴᐃᑦ ᐃᓄᓐᓂᒃ 
ᓄᓇᓕᓐᓂ ᐅᖅᓱᐊᓗᕐᓗᑦᑐᓂ. ᐅᖃᕈᓐᓇᖏᑦᑐᖓ ᒫᓐᓇᒃᑯᑦ ᖃᓄᐃᓐᓂᐊᕐᒪᖔᑦᑕ ᐊᒻᒪᓗ ᖃᓄᑎᒋ ᑕᒪᓐᓇ 
ᑐᐊᕕᕐᓇᖅᑎᒋᒻᒪᖔᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒥᓱᓂᒃ ᓱᓕ ᐊᐱᖅᑯᑎᑦᓴᖃᖅᑐᖓ, ᑖᕗᖓᑐᐃᓐᓇᖅ 
ᐅᖃᓕᒪᒍᓐᓇᕋᓗᐊᖅᑐᖑ ᑭᓯᐊᓂ ᐊᑯᓂᐅᓗᐊᕋᔭᕐᒪᑦ. ᑕᒻᒪᕐᓂᕈᒪ ᐋᖅᑭᒋᐊᕐᓂᐊᖅᐸᓐᖓ ᑭᓯᐊᓂ ᑕᒪᓐᓇ 
ᐱᖁᔨᕗᖔᕈᑎᒃᑰᖅᐸᑦ ᑲᒪᒋᔭᐅᒍᓐᓇᖅᓯᒐᔭᖅᐸᓪᓚᐃᔪᖅ ᐅᖅᓱᐊᓗᕐᓗᒃ ᑖᕗᖓᑐᐃᓐᓇᖅ 
ᐅᖃᓯᕆᑐᐃᓐᓇᑦᑕᕈᐊᕋᑦᑎᒍ. ᖁᕕᐊᑉᐳᖓᑦᑕᐅᖅ ᐱᓕᕆᖃᑎᒋᔪᓐᓇᕋᑦᑎᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᑦᑎᒍᒪᔭᒃᑲ ᐅᖃᓕᒪᒋᐊᖅᑐᖅᓯᒪᔪᑦ ᑕᕝᕗᖓ 
ᒪᓕᒐᓕᐅᖅᑏᑦ ᑲᑎᒪᕕᐊᓗᐊᓐᓄᑦ. ᐊᐱᖅᑯᑎᑦᓴᖃᕈᓐᓃᖅᑐᖓ ᐊᐱᖅᑯᑎᑦᓴᐅᒐᔭᖅᑐᓕᒫᑦ 
ᐊᐱᖅᑯᑕᐅᒪᕙᓪᓚᐃᓕᕐᒪᑕ, ᑭᓯᐊᓂᓕ ᓯᕗᓪᓕᕐᒥ ᐅᖃᕈᒪᔪᖓ ᒪᒃᑯᐊ ᖃᒧᑕᐅᔭᐃᑦ ᐅᓪᓗᒥ ᐊᑐᖅᐸᑦᑕᕗᑦ 
ᓱᓕ ᓂᓪᓚᑦᓴᖃᑦᑕᓂᐊᖅᑕᕗᑦ ᐃᒥᑐᐃᓐᓇᕐᒥᒃ ᑯᕝᕕᕆᓗᒋᑦ ᐊᐅᓚᐅᑎᖏᑦ. ᐅᖅᓱᐊᓗᕐᓗᓪᓗᓂ, 
ᓴᓗᒻᒪᖅᓴᐃᒍᑕᐅᒍᓐᓇᑐᑦᓴᐅᔪᖅ ᐊᐅᓚᐅᑎᓕᓐᓂᒃ, ᑮᓇᐅᔭᓂᒃ ᓴᓗᒻᒪᖅᓴᐃᒍᑎᑦᓴᓂᒃ ᐊᐅᓚᐅᑎᓕᓐᓂᒃ 
ᓯᖃᓖᒍᑎᒋᓗᒍ ᑭᖑᓐᓇᑯᓂᒃ ᐅᖅᓱᐊᓗᕐᓗᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᒥᓂᔅᑕ ᐱᑕ ᑲᑦᑐᒃ(ᑐᓵᔨᑎᒍᑦ): ᖃᐅᔨᒪᓪᓕᑕᖁᑎᒐ ᑭᐅᑎᓐᓂᐊᕋᒃᑯ, ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑦ ᐅᖃᖅᑕᐅᑲᓐᓂᖁᔭᕋ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ, ᐅᖃᑦᓯᐊᕆᐊᕈᓐᓇᖅᑭᐅᒃ ᐊᐱᖅᑯᑏᑦ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓕ ᐅᖅᓱᐊᓗᕐᓗᒥ ᐱᖃᑦᑕᕋᑦᑕ ᐅᓪᓗᒥ, 
ᖃᓄᖅᑑᕈᑎᒋᒐᓗᐊᖅᓱᑎᒍ, ᐅᖃᖃᑦᑕᖅᓱᑕᓗ ᐱᐅᓐᖏᑦᑐᓂᕋᖅᓱᑎᒍ ᐊᓯᐊᓂᒃ ᐅᖅᓱᐊᓗᑦᓯᐊᕙᒻᒥᒃ 
ᐱᔭᑦᓴᖅᑕᖃᓐᖏᒻᒪᑦ. 
 
ᑮᓇᐅᔭᖃᖅᑎᑦᓯᒍᓐᓇᑐᑭᓴᐅᔪᓯ ᓴᓗᒻᒪᖅᓴᐃᒍᑎᑦᓴᓂᒃ ᑭᖑᓐᓇᒃᑯᓂᒃ ᐊᐅᓚᑕᐅᓄᑦ ᓂᐱᓐᖓᔪᓂᒃ ᐊᒻᒪᓗ 
ᑐᑭᓯᓇᕐᓂᖏᒃᑯᒪ ᐅᖃᕆᐊᒃᑲᓐᓂᕈᓐᓇᖅᑕᕋ ᐃᒫᒃ, ᒫᑦᓯᐅᑎᓪᓗᒍ ᐃᖃᓪᓕᐊᓚᐅᖅᓯᒪᔪᖓ ᐅᖅᓱᐊᓗᕐᓗᒥᒃ 
ᐅᖅᓱᖃᖅᓱᖓ. ᐅᓗᕆᐊᓱᓕᓚᐅᖅᓯᒪᒐᒪ ᐊᐅᓚᔾᔭᒍᓐᓇᐃᓪᓕᓂᐊᖅᑐᕆᓪᓗᒍ ᖃᒧᑕᐅᔭᕋ 
ᐊᑐᖔᓚᐅᖅᓯᒪᔪᖓ ᖁᐊᕇᒃᑯᒻᒥᒃ ᓈᑉᑕᒥᒃ ᓴᓗᒻᒪᐃᓂᐊᕋᓱᒋᓪᓗᒍ ᐊᐅᓚᐅᑎᓐᓂᒃ ᖃᐅᔨᓴᖅᓯᓐᓈᖅᓱᒍ 
ᓴᓗᒻᒪᐃᒍᓐᓇᕐᒪᖔᖅ ᐊᐅᓚᐅᑎᖏᓐᓂᒃ ᖃᒧᑕᐅᔭᒪ. ᖃᐅᔨᒍᒪᔪᖓ ᐱᑕᖃᕐᒪᖔᖅ ᓴᓗᒻᒪᖅᓴᐃᒍᑎᑦᓴᒥᒃ 
ᐊᐅᓚᐅᑎᓂᒃ ᑭᖑᓐᓇᑯᓄᑦ ᓂᐱᕝᕕᐅᒪᔪᓂᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᓐᖏᑦᑐᖓ ᐱᑕᖃᕐᒪᖔᖅ ᓴᓗᒻᒪᖅᓴᐅᒻᒥᒃ 
ᓴᓗᒻᒪᐃᑦᓯᐊᕈᓐᓇᖅᑐᒥᒃ ᐊᐅᓚᐅᑎᓄᑦ ᓂᐱᓐᓂᑯᓂᒃ ᑭᖑᓐᓇᑯᓂᒃ, ᐊᒻᒪᓗ ᑮᓇᐅᔭᖃᖅᑎᑦᓯᓂᖅ ᐱᓪᓗᒍ, 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᓚᐅᖅᐸᓪᓚᐃᔪᖅ ᒐᕙᒪᒃᑯᓐᓂᒃ ᐸᕐᓇᐃᓂᕋᐃᓪᓗᓂ ᑮᓇᐅᔭᖃᖅᑎᑦᓯᒍᑎᑦᓴᓂᒃ 
ᓴᓇᔭᐅᖃᑦᑕᕈᑎᑦᓴᓂᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᓚᐅᖅᑐᖅ ᑮᓇᐅᔭᓂᒃ 
ᐊᑐᐃᓐᓇᖅᑕᖃᕐᓂᕋᐃᓪᓗᓂ ᑲᒪᒋᐊᕈᑎᑦᓴᐅᒐᔭᖅᑐᓂᒃ ᐅᖅᓱᐊᓗᕐᓗᒥᒃ ᑖᕗᖓᑐᐃᓐᓇᖅ  

ᑐᑦᓯᕋᕈᓐᓇᖏᓐᓂᕋᖅᓱᑎᒍᑦ ᐊᕐᕌᒍᓂ ᐊᒡᒋᖅᑐᓂ. ᑮᓇᐅᔭᓂᒃ ᐱᑎᑕᐅᔪᓐᓇᖅᐱᑕ ᓴᓗᒻᒪᖅᓴᐃᒍᑎᑦᓴᓂᒃ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑕᐅᒐᓗᐊᓄᑦ ᑭᐅᔾᔪᑎᒍᓐᓇᖏᑦᑕᒃᑲ ᒐᕙᒪᒃᑯᑦ 
ᑮᓇᐅᔭᖁᑎᖏᑦᑕ ᒥᑦᓵᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᐅᓯᖃᓐᖏᑦᑐᖓ ᑮᓇᐅᔭᓂᒃ, ᐊᐱᖅᑯᑎᖃᓐᖏᑦᑐᖓ ᑮᓇᐅᔭᐃᑦ ᒥᑦᓵᓅᑦ, 
ᐅᖃᐅᓯᕆᑐᐃᓐᓇᑲᐃᓐᓇᖅᑕᒃᑲ ᒥᓂᔅᑕᐅᑉ ᑭᐅᔾᔪᑎᒋᓯᒪᔭᖏᑦ. ᐃᒫᓪᓕ ᐅᖃᕋᓱᐊᖅᑐᖓ, ᖃᐅᔨᒪᓐᖏᑦᑐᖓ 
ᑐᑭᓯᓇᓕᕋᓗᐊᕐᒪᖔᕐ, ᖃᐅᔨᒍᒪᑲᐃᓐᓇᖅᑐᖓ ᓴᓗᒻᒪᖅᓴᐃᒍᑎᑦᓴᖅᑕᖃᕐᒪᖔᖅ, ᐃᒻᒪᖄ ᐊᔾᔨᒋᓐᖏᑕᖓᓂᒃ 
ᐅᖅᓱᐊᓗᒻᒥᒃ ᐅᖅᓱᖅᑎᕈᑎᒥᓪᓘᓐᓃᑦ ᓴᓗᒻᒪᐃᒍᓐᓇᖅᑐᒥᒃ ᐊᐅᓚᐅᑎᓂᒃ. 
 
ᖃᐅᔨᒍᒪᔪᖓ, ᐅᓇ ᐊᐱᖅᑯᑎᒐ, ᐱᑕᖃᖅᑳ ᓴᓗᒻᒪᐃᒍᓐᓇᖅᑐᒥᒃ ᐊᐅᓚᐅᑎᓂ, ᐲᔭᐃᒍᑎᑦᓴᒥᒃ ᓂᐱᓐᓂᑯᓂᒃ 
ᑭᖑᓐᓇᓂᒃ ᐅᖅᓱᐊᓗᕐᓗᒻᒧᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᓯᕙᓪᓚᐃᔪᖅ. ᐅᐃᔅᐱᓐᔅᑭ. 
 
ᐅᐃᔅᐱᓐᔅᑭ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᓐᖏᑦᑐᖓ ᓴᓗᒻᒪᖅᓴᐅᑎᑦᓴᒥᒃ ᐱᑕᖃᕐᒪᖔᖅ 
ᓴᓗᒻᒪᐃᒐᔭᖅᑐᒥᒃ ᐊᐅᓚᐅᑎᓂᒃ ᐊᐅᓚᓂᑰᑎᓪᓗᒋᑦ ᐊᒻᒪᓗ ᑎᓕᓯᔾᔪᑎᓕᐅᕈᔾᔨᒍᓐᓇᕐᓇᖓ ᓇᓪᓕᐊᓂᒃ  
ᓴᓗᒻᒪᖅᓴᐅᑎᑦᓴᒥᒃ ᐊᑐᖅᑕᐅᖁᔨᓗᖓ ᓴᓗᒻᒪᐃᑦᓯᐊᕈᓐᓇᖅᑐᒥᒃ ᐊᐅᓚᐅᑎᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᖓ ᓇᒻᒥᓂᖅ ᕿᓂᕐᓂᐊᕋᒪ ᓴᓗᒻᒪᖅᓴᐃᒍᑎᑦᓴᓂᒃ 
ᐊᐅᓚᐅᑎᓂᒃ, ᑭᓯᐊᓂ ᑭᐅᒍᓐᓇᖏᑉᐹᖓ, ᐊᐱᖅᑯᑎᒋᒍᒪᔭᕋ ᐅᖃᐅᓯᕆᓯᒪᔭᕗᑦ ᐃᓐᑏᓰᐃᐅᓪᑯᓐᓂᒃ 
ᓂᐅᕕᖁᔨᓯᒪᓂᕗᑦ ᐊᖏᓂᖅᓴᖓᓂᒃ ᐅᖅᓱᐊᓘᑉ. 
 
ᖃᐅᔨᒪᓐᖏᑦᑐᒍᑦ ᖃᓄᖅ ᐅᖅᓱᐊᓗᑦᑖᓂᕐᒪᖔᑕ. ᐅᖃᕈᒪᑐᐃᓐᓇᑲᐃᓐᓇᖅᑐᖓ ᐅᖃᖅᓯᒪᒻᒪᑕ ᐅᖅᓱᓗᒻᒥᒃ 
ᓂᐅᕕᖅᑐᒥᓂᐅᓂᕋᖅᓱᑎᒃ ᒥᐊᓕᒃᑲᓂᒃ, ᓱᒻᒪᑦ ᑲᓇᑕᐅᑉ ᓯᓚᑖᓂᒃ ᐱᑦᑕᕐᓂᖅᑭᓯ? ᖃᐅᔨᒍᒪᑲᐃᓐᓇᖅᑐᖓ 
ᑕᒪᓐᓇ ᖃᐅᔨᒋᐊᕈᓐᓇᕐᒪᖔᑦᓯᐅᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᐅᓪᓗᒥ, ᑕᐃᒃᑯᐊ ᑲᒻᐸᓂᒃᑯᑦ ᓂᐅᕕᕐᓂᑯᐃᑦ ᐊᖏᓂᖅᓴᖓᓂᒃ ᐅᖅᓱᐊᓘᑉ, 
ᓱᒻᒪᑦ ᐅᖅᓱᐊᓗᑦᑖᓂᕐᒪᖔᑕ ᒥᐊᓕᒃᑲᓂᒃ. ᓱᓕ ᑐᑭᓯᓚᐅᓐᖏᑕᕗᑦ ᓱᒻᒪᐅᒻᒪᖔᖅ, ᑕᒪᓐᓇ ᐱᓪᓗᒍ 
ᕿᒥᕐᕈᔭᕗᑦ ᐊᒻᒪᓗ ᖃᐅᔨᓴᖅᐸᓪᓕᐊᓪᓗᑎᒍ. ᐃᓐᑏᓰᐃᐅᓪᑯᑦ ᐱᓕᕆᐊᖃᖃᑎᒋᔭᕗᑦ ᑖᑦᓱᒥᖓ 
ᐃᓱᒫᓗᓐᓇᖅᑐᒥᒃ. ᑖᒃᑯᐊ ᐅᔾᔨᕈᓱᖁᓪᓚᕆᓐᓂᐊᖅᑕᒃᑲ ᐊᐱᖅᑯᑎᒋᔭᕐᓃᕕᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᒃᑲᓐᓂᕈᒪᕖᑦ, ᐃᒃᑲᕐᕆᐊᓗᒃ? 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᐅᖃᖅᑐᖓ ᐃᓐᑏᓰᐃᐅᓪᑯᑦ, ᓄᓇᕗᒥᓗ ᒐᕙᒪᒃᑯᑦ, ᐊᒻᒪᓗ 
ᐱᓕᕆᔨᓯ, ᓂᐅᕕᕐᓂᑰᒐᑦᓯ ᐊᖏᓂᖅᓴᖓᓂᒃ ᑕᒪᑐᒪ ᐅᖅᓱᐊᓗᕐᓘᑉ ᑖᒃᑯᓇᓐᖓᑦ ᑲᑉᐸᓂᒋᔭᓂᒃ, 
ᖃᐅᔨᒍᒪᔪᖓ ᓱᒻᒪᑦ ᑖᒃᑯᓇᓐᖓᑦ ᑲᒻᐸᓂᒃᑯᓐᓂᒃ ᓂᐅᕕᕐᓂᕐᒪᖔᑦᓯ ᐅᖅᓱᐊᓗᖓᑦ ᐱᐅᑎᓐᓇᒍ. ᑕᒪᓐᓇ 
ᖃᐅᔨᓇᓱᐊᕐᓂᐊᖅᐱᓯᐅᒃ ᑐᑭᓯᓇᓱᐊᕐᓂᐊᖅᐱᓯᐅᓪᓘᓐᓃᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᐃᒃᑯᐊ ᑲᒻᐸᓂᒃᑯᑦ ᓂᐅᕕᕐᕕᒋᔪᔭᕗᑦ 
ᐱᓪᓗᒍ, ᓱᓕ ᒫᓐᓇᒧᑦ ᖃᐅᔨᒪᓐᖏᑦᑐᒍᑦ ᖃᓄᖅ ᐱᓂᐊᕐᒪᖔᑦᑕ. ᓱᓕ ᑐᑭᑖᖅᓯᒪᓐᖏᒃᑲᓗᐊᖅᓱᑕ 
ᐱᓕᕆᖃᑎᖃᖅᑐᒍᑦ ᐃᓐᑏᓰᐃᐅᓪᑯᓐᓂᒃ ᐱᔾᔪᑎᒋᓪᓗᒍ ᐅᖅᓱᐊᓗᕐᓗᒃ. ᒫᓐᓇᒧᑦ ᓱᓕ ᑐᑭᑖᖅᓯᒪᓐᖏᑦᑐᒍᑦ 
ᖃᓄᖅ ᐱᓂᐊᕐᒪᖔᑦᑎᒍ ᑲᒻᐸᓂᒃᑯᑦ ᓂᐅᕕᕐᕕᒋᓯᒪᔭᕗᑦ ᐅᖅᓱᐊᓗᕐᓗᒻᒥᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᓱᒻᒪᑦ ᑕᒪᓐᓇ ᐃᓱᒪᑦᓴᖅᓯᐅᕈᑎᒋᓯᒪᓐᖏᓚᓯᐅᒃ? ᑕᐃᒃᑯᐊ ᓂᐅᕕᕐᕕᒋᓯᒪᒻᒪᑕ 
ᐅᖅᓱᐊᓗᕐᓗᒻᒥᒃ. ᑕᐃᒃᑯᐊᖃᐃ ᐸᓯᔭᐅᒋᐊᓕᐅᒐᓗᐊᑦ. ᐃᓛᖃᐃᑦ ᑕᐃᒪᐃᒃᑲᐃᔪᑦ ᐃᓐᑏᓰᐃᐅᓪᑯᑦ, 
ᑖᒃᑯᓇᓐᖓᑦ ᓂᐅᕕᐊᖃᕐᓂᑰᒻᒪᑕ ᐅᖅᓱᐊᓗᕐᓗᒻᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖃᑦᑕᖅᑲᐅᔪᖓ ᖃᐅᔨᓴᖃᑦᑕᕐᓂᕋᐃᑦᓱᖓ 
ᐅᖅᓱᐊᓗᓂᒃ ᑯᕕᔭᐅᓚᐅᖅᑎᓐᓇᒋᑦ ᐅᖅᓱᖃᐅᑎᐊᓗᓐᓄᑦ ᐊᒻᒪᓗ ᓄᓇᓖᑦ ᐅᖅᓯᑐᖅᑕᐅᓚᐅᖅᑎᓐᓇᒋᑦ 
ᖃᐅᔨᓴᖅᑕᐅᑲᓐᓂᖃᑦᑕᖅᑐᑦ. ᑕᐃᓐᓇ ᑲᒻᐸᓂᒃᑯᑦ ᓂᐅᕕᕐᕕᒋᓂᑯᕗᑦ ᐅᖅᓱᐊᓗᕐᓗᒻᒥᒃ ᖃᐅᔨᒪᓐᖏᑦᑕᒃ 
ᖃᐅᔾᔩᑦᑐᖃᕐᓂᕐᒪᖔᑕ ᐱᐅᓐᖏᑦᑐᒥᒃ ᐅᖅᓱᐊᓗᑦᑖᑎᑦᓯᓂᕐᒥᓐᓂᒃ ᑯᕕᔭᐅᑎᓪᓗᒋᑦ ᐅᖅᓱᐊᓗᑦᑕᐅᑎᓄᑦ. 
ᑲᑎᖃᑎᒪᖃᑎᒋᓕᕈᑦᑎᒍ ᐃᓐᑏᓰᐃᐅᓪᑯᑦ, ᑕᒪᒃᑯᐊ ᐃᓗᓕᑯᓗᖏᑦ ᐅᖃᐅᓯᕆᓂᐅᓴᔭᕋᓗᐊᕗᑦ ᑭᓯᐊᓂᓕ 
ᑕᐃᒃᑯᐊ ᑲᒻᐸᓂᒃᑯᑦ ᓂᐅᕕᕐᕕᒋᓂᑯᕗᑦ ᐅᖅᓱᐊᓗᕐᓗᒻᒥᒃ ᑐᑭᓯᓂᐊᕐᕕᒋᓚᐅᓐᖏᑕᕗᑦ ᓱᓕ, ᓂᐅᔭᔭᕋᓗᐊᕗᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖃᐅᔨᒪᔪᒍᑦ ᐅᖅᓱᐊᓗᕐᓗᑲᑦᑕ. ᑕᒪᓐᓇ ᐱᓯᒪᒻᒪᑦ 
ᓂᐅᕕᕐᕕᒋᓂᑯᑦᑎᓐᓂᒃ. ᖃᐅᔨᒪᔪᐃᓐᓇᐅᔪᒍᑦ ᓂᐅᕕᕐᓂᕕᓂᑦᑎᓐᓂᒃ ᐅᖅᓱᐊᓗᕐᓗᒻᒥᒃ. ᖃᐅᔨᒪᔪᒍᑦ 
ᓂᐅᕐᕈᑎᖃᕐᕕᐅᓂᕕᓂᑦᑎᓐᓂᒃ ᐅᖅᓱᐊᓗᕐᓗᒻᒥᒃ. ᐅᓪᓗᒥ ᐱᒋᐊᕐᓗᒍ, ᐱᓕᕆᖃᑎᖃᑦᓯᐊᕈᓐᓇᓂᐊᖅᐱᓯ 
ᑲᒻᐸᓂᒃᑯᓐᓂᒃ ᓂᐅᕕᕐᕕᕕᓂᑦᑎᓐᓂᒃ ᐅᖅᓱᐊᓗᕐᓗᒻᒥᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᒥᓂᔅᑕ ᐱᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᒪᒋᕙᓪᓕᐊᓂᐊᕐᓗᒍ ᐅᖅᓱᐊᓗᕐᓗᒃ, 
ᐊᑐᐊᕆᐊᓕᓐᓂᒃ ᐊᑐᐊᑦᓯᐊᕋᓱᐊᕐᓂᐊᖅᑐᒍᑦ. ᑐᓴᐃᓐᓇᖃᑦᑕᖅᑕᕗᑦ ᖃᐅᔨᔭᐅᕙᓪᓕᐊᔪᑦ. ᑕᒪᓐᓇ 
ᖃᐅᔨᓴᓚᐅᕐᓗᑎᒍ ᐅᖃᐅᓯᕆᓂᐊᖅᑕᕗᑦ ᐃᖏᕐᕋᕙᓪᓕᐊᓂᖓ ᐊᒻᒪᓗ ᓇᑭᑦ ᐱᒋᐊᓯᓐᓂᕐᒪᖔᖅ.  

ᐃᓱᒪᒋᒋᐊᖅᓯᒪᓂᕐᐊᒥᔭᕗᑦ ᑕᒪᓐᓇ ᑲᑎᒪᖃᑎᖃᓚᐅᕐᓗᑕ ᑲᒪᓪᓗᐊᑕᖅᑐᓂᒃ, ᑲᑎᒪᖃᑎᒋᓕᕈᑦᑎᒍᑦ. ᐊᒻᒪᓗ 
ᐱᒋᐊᕐᓂᐊᖅᐳᒍ ᐱᒋᐊᕐᕕᖓᓂᒃ ᐃᓱᐊᓄᒃ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ,  ᑕᐃᒃᑯᐊᖃᐃ ᑲᒻᐸᓂᐅᔪᑦ ᓂᐅᕕᕐᕕᒋᓚᐅᖅᑕᕗᑦ ᒑᓴᓖᒥᒃ 
ᐱᐅᓐᖏᑦᑐᓂᒃ, ᑕᐃᒃᑯᐊᖃᐃ ᐃᓕᕋᓇᕐᒪᑕ. ᐃᓕᕋᓱᒃᐱᑕ ᑕᐃᒃᑯᓂᖓ ᓂᐅᑯᖅᑎᑦᑎᓚᐅᕐᒪᑕ ᐱᐅᓐᖏᑦᑐᒥᒃ 
ᒑᓴᓕᖑᔪᒥᒃ. ᑕᒪᒃᑯᐊ ᑲᒻᐸᓂᐅᔪᑦ ᓂᐅᕕᐊᒃᓴᖃᓱᒃ ᒑᓴᓕᒥᒃ ᓯᓚᕐᔪᐊᓕᒫᒧᑦ ᐱᐅᔪᓂᒃ 
ᓂᐅᕐᕈᑎᖃᖃᑦᑕᕆᐊᖃᕋᓗᐊᕐᒪᑕ ᐊᒻᒪᓗ ᑕᖅᑲᓂᓕᖅᑐᓂ. ᖃᐅᔨᒪᕙᒋᖅᑐᒍᑦ ᑕᒪᒃᑯᐊ ᐱᓕᕆᕕᖃᖅᑐᓄᑦ, 
ᓇᖕᒥᓂᖅ ᐱᓕᕆᕕᖃᖅᑐᖅ ᒪᓕᒃᑕᕆᐊᖃᕐᒥᒻᒪᑕ ᒪᓕᒋᐊᓕᖏᓐᓂᒃ. ᓂᐅᕕᕐᓂᕈᒪ ᑭᓱᑐᐃᓐᓇᕐᒥᒃ 
ᓂᐅᕕᕐᕕᒻᒥ, ᐆᒃᑐᑎᒋᓗᒍ, ᓂᕿᒥᒃ ᐱᐅᓐᖏᑦᑐᒥ, ᐅᑎᖅᑎᒋᐊᖃᕋᔭᕋᒃᑯᑦ ᐱᐅᖏᒻᒪᑦ. ᑕᐃᒪᒃᓴᐃᓐᓇᖅᑕᐅᖅ 
ᒑᓴᓕᒧᑦ, ᓂᐅᕕᕐᓯᒪᒐᑦ ᐱᐅᓐᖏᑦᑐᒥᒃ ᒑᓴᓖᒥᒃ ᑕᐃᒪᐃᒃᓴᐃᓐᓇᑐᐃᓐᓇᐅᔭᕆᐊᖃᖅᑐᑦ. ᑕᐃᒪᓕ 
ᓂᐅᕕᕐᓂᕋᑦᑕ ᒑᓴᓕᑲᒻᒪᐅᔪᓂᒃ ᐅᖃᖃᑎᒋᔭᕆᐊᖃᖅᑕᕗᑦ ᑕᐃᒃᑯᐊ ᑲᒻᐸᓂᐅᔪᑦ ᓂᐅᕕᕐᕕᒋᓚᐅᖅᑕᕗᑦ. 
ᑕᒪᓐᓇ ᐅᖃᐅᓯᒃᓴᑐᐃᓐᓇᖅ ᐊᒻᒪᓗ ᑐᑭᓯᔭᒃᓴᐅᑦᑎᐊᖅᐸᓪᓚᐃᔪᖅ. 
 
ᑕᐃᒪᓕ, ᐊᐱᖅᑯᑎᒋᔭᕋ, ᓄᓇᓕᐅᔪᓂ, ᓄᓇᓕᐅᔪᑦ ᐊᑭᓕᖅᑕᐅᔪᒪᓐᓂᖅᐸᑕ ᐃᑲᔪᖅᑐᕐᓂᐊᖅᐱᑎᒍᑦ 
ᐊᖏᖃᑎᒋᓪᓗᒋᑦ ᑐᒃᓯᕋᖅᑕᖏᓐᓂᒃ. ᖁᔭᓐᓇ.ᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑦᔭᐅᓯᒪᓐᖏᑦᑐᒍᑦ ᓄᓇᓕᐅᔪᓂᒃ ᑭᓯᐊᓂᓕ 
ᒐᕙᒪᐅᓪᓗᑕ ᐅᖃᕐᓯᒪᔪᒍᑦ ᐃᓚᖏᑦ ᐊᐅᓚᐅᑎᐅᔪᑦ ᓱᕋᒃᓯᒪᒻᒪᑕ ᑕᒪᓐᖓ ᒑᓴᓕᑲᒻᒪᐅᔪᒥᒃ ᐊᒻᒪᓗ 
ᒫᓐᓇᐅᔪᖅ ᑕᒪᓐᓇ ᑲᒪᒋᓇᓱᐊᖅᑕᕗᑦ ᐊᒻᒪᓗ ᐋᖅᑭᓐᓇᓱᐊᖅᑐᒍ ᑭᓯᐊᓂᓕ ᒫᓐᓇᐅᔪᖅ ᓄᓇᓕᐅᔪᓂᒃ ᓱᓕ 
ᑐᒃᓯᕋᕐᕕᐅᓯᒪᓐᖏᑦᑐᒍᑦ. ᑕᒪᓐᓇ ᑲᒪᒋᓇᓱᐊᕋᓗᐊᖅᑎᓪᓗᑎᒍᑦ ᐱᐅᓐᖏᑦᑐᒥᒃ ᒑᓴᓕᖃᕐᓂᖅ ᒫᓐᓇᒧᑦ 
ᖃᐅᔨᒪᓐᖏᑦᑐᒍᑦ ᖃᓄᖅ ᓄᓇᓕᐅᔪᑦ ᑐᒃᓯᕋᕐᓂᐊᕐᒪᖔᑕ ᑭᓯᐊᓂᓕ ᒪᓕᒃᑐᒋᑦ ᑕᒪᒃᑯᐊ ᑐᒃᓯᕋᕈᑕᐅᔪᑦ 
ᐊᖅᑭᒃᓯᔪᓐᓇᕐᓂᐊᖅᑐᒍ ᐊᑐᓂᑦ ᓄᓇᓕᐅᔪᑦ ᐱᔪᒪᓂᖏᑦ ᒪᓕᓪᓗᒋᑦ ᑭᓯᐊᓂᓕ ᒫᓐᓇᐅᔪᖅ ᐅᓪᓗᒥᒧᑦ 
ᑕᑯᓯᒪᓐᖏᑦᑐᒍᑦ ᑐᒃᓯᕋᕐᕕᐅᓯᒪᓐᖏᑦᑐᒍᑦ ᐊᑭᓕᖅᑕᐅᔪᒪᔾᔪᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ, 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᑭᐅᔪᓐᓇᕋᕕᑦ, ᖃᐅᔨᒪᓐᖏᑦᑐᖓ, ᐊᓪᓚᐳᑕᒥᐅᕙᓪᓚᐃᔪᖅ, ᐅᑭᐅᓄᑦ 
3 ᐅᕝᕙᓘᓐᓃᑦ 4, ᖃᐅᔨᖃᑦᑕᓚᐅᕐᒥᒻᒪᑕ ᐃᒪᖓᓂᒃ ᐱᐅᓐᖏᑦᑐᒥᒃ. ᑕᐃᓐᓇ ᐃᒪᖓ ᖁᐱᕐᕈᖃᖅᑐᓂᒃ. 
ᑕᐃᒪᐃᑐᐃᓐᓇᕐᒥᒻᒪᑦ ᒑᓴᓕᑦᑎᓐᓄᑦ ᐱᔾᔪᑎᒋᓪᓗᒍ ᒑᓴᓕᖑᔪᖅ ᐱᐅᓐᖏᓕᕙᓪᓕᐊᒻᓐᒪᑦ ᐊᒻᒪᓗ 
ᓱᕋᐃᕙᓪᓕᐊᓪᓗᓂ ᐊᐅᓚᐅᑎᓂᒃ. ᑕᐃᒪᓕ ᖃᐅᔨᓴᖃᑦᑕᕐᓯᒪᓕᕐᒪᑕ ᐊᒻᒪᓗ ᑕᐃᒃᑯᐊ ᐃᒪᖏᑦ ᐊᓪᐳᕐᑕᒥ 
ᐊᒻᒪᓗ ᑕᒪᓐᓇ ᐊᖅᑭᒃᑕᐅᓇᓱᐊᓕᓚᐅᕐᒪᑦ ᑕᐃᒪᓕᖃᐃ ᐱᓕᕆᕕᒋᐊᐃᑦ ᕿᒥᕐᕈᑲᓐᓂᕈᓐᓇᖅᑐᖅ ᖃᓄᖅ 
ᐋᖅᑭᒍᑎᒃᓴᐅᒐᔭᖅᑐᓂᒃ ᒑᓴᓕᑲᒻᒪᐅᔪᒥᒃ ᑕᐃᒪᓕᖃᐃ ᐱᓕᕆᕕᒋᔭᑎᒃ ᐃᖅᑲᓇᐃᔭᖃᑎᒋᓗᒋ 
ᐃᑲᔪᖅᑐᕈᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓴᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕ. ᐄ, ᑎᓕᓯᒋᕐᓯᒪᔪᒍ ᐃᓄᒻᒥ ᐱᓕᕆᓂᐊᖅᑐᒥᒃ 
ᑕᒪᓐᓇ ᐊᖅᑭᒐᓱᐊᕐᓗᒍ ᐊᒻᒪᓗ ᖃᐅᔨᒪᓪᓗᑕ ᑕᐃᓐᓇ ᐱᓕᕆᔪᒪᓂᖃᑦᑎᐊᖅᑐᖅ ᑭᓯᐊᓂ 
ᐱᓕᕆᔭᕆᐊᖃᕐᓂᐊᖅᑐᒍᑦ, ᓄᑖᓂ ᑐᑭᓯᒋᐊᕐᓯᒪᓕᕈᑦᑕ ᐊᑐᕋᔭᖅᑐᒍᑦ ᑐᓴᒐᒃᓴᐅᓕᕆᔨᐅᔪᓂᒃ ᓴᖅᑭᓂᐊᕐᓗᑕ  

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐅᔪᓂᒃ ᑕᒪᓐᓇ ᐱᕙᓪᓕᐊᑎᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᒪᕕᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᓐᓂᒃ ᐊᐱᖅᑯᑎᒃᓴᖃᖅᑐᖓ. 
ᓇᓗᓇᐃᕐᓯᕕᐅᒃᑲᓐᓂᕈᒪᓪᓗᖓ. ᐃᓚᖓᓂ ᒥᓂᔅᑕᐅᑉ ᐅᖃᐅᓯᖏᓐᓂᒃ, ᓯᕗᓪᓕᖅᐹᒥᒃ, ᒫᑦᓯ 26, 2002, 
ᑐᓴᒐᒃᓴᐅᔪᒥᒃ ᓴᖅᑭᓚᐅᕋᕕᑦ. ᐅᖃᓕᒫᕐᓂᐊᖅᐸᕋ. (ᑐᓵᔨᑎᒍᕈᓐᓃᖅᑐᖅ) ᐊᒻᒪᓗ ᓱᓕ, ᒐᓵᓕᒍᔪᖅ ᒪᕐᕈᓐᓂ 
ᐊᕕᒃᑐᕐᓯᒪᔪᓐᓂ ᐃᓚᖃᓐᖏᒻᒪᑦ ᓱᕐᕈᔾᔭᐃᑯᑎᒃᓴᐅᔪᒥᒃ ᐃᓚᒃᓴᖓᓂᒃ. ᑕᐃᓐᓇ ᐃᓚᔭᐅᕙᒃᑐᖅ ᓴᓗᒪᑎᑦᑎᒻᒪᑦ 
ᐊᐅᓚᐅᑎᓂᒃ ᐊᒻᒪᓗ ᐱᑕᖃᕆᐊᖃᖅᑐᓂᒃ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᑲᑎᒪᔨᓄᑦ. 
(ᑐᓵᔨᑎᒍᑦ) ᑐᑭᓯᐅᒪᔪᔭᕋᒪ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᑲᑎᒪᔨᐅᔪᑦ ᓇᓗᓇᐃᕐᓯᓯᒪᒻᒪᑕ 
ᑕᒪᒃᑯᐊ ᐃᓚᒃᓴᖏᑦ ᑕᕝᕙᓂᑦᑕᕆᐊᖃᕐᒪᑕ ᐊᐅᓚᐅᑎᐅᔪᑦ ᓱᕈᕐᓂᐅᓴᓂᐊᓐᖏᒻᒪᑕ. (ᑐᓴᔨᑎᒍᑦ ᐃᓱᓕᑦᑐᖅ). 
ᒑᓴᓕᖑᔪᖅ ᒪᓕᒋᐊᖃᕐᒪᑦ ᓇᓗᓇᐃᖅᑕᐅᓯᒪᔪᓂᒃ ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒃᑕᐅᔭᕆᐊᖃᖅᑐᓄᑦ 
ᑲᑎᒪᔨᓄᑦ ᑕᐃᓐᓇ ᑭᓯᐊᓂᓕ ᓱᕈᕐᔭᐃᑯᑎᒃᓴᐅᔪᖅᑦ ᐃᓚᒃᓴᖓ. 
 
(ᑐᓵᔨᑎᒍᑦ). ᑕᒪᓐᓇ ᑐᑭᓯᓕᖅᐸᕋ. ᒥᓂᔅᑕ ᓇᓗᓇᐃᕐᓯᒋᐊᕈᓐᓇᖅᐸᖅ ᐅᕙᓐᓄᑦ ᑕᐃᒃᑯᓄᖓ 
ᑐᓴᒐᒃᓴᐅᓯᒪᔪᓄᑦ ᐊᒻᒪᓗ ᑕᐃᒃᑯᓄᖓ ᐅᖃᐅᓯᕐᖓᐅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒥᒃ, ᐃᒃᓯᕙᐅᑖᖅ. ᑐᓴᒐᒃᓴᐅᔪᑦ ᓴᖅᑭᑕᐅᓚᐅᖅᑐᑦ ᒫᑦᓯ 26, 2002-ᒥ 
ᐱᔾᔪᑎᓖᑦ ᖃᐅᔨᓴᖅᑕᐅᓂᖓᓐᓄᑦ ᐱᐅᓐᖏᑦᑐᑉ ᒑᓴᓕᖑᔪᖅ. ᑕᐃᒃᑯᐊ ᓱᕈᕐᓇᖏᑦᔪᑎᖓᓄᑦ ᐃᓚᔭᐅᕙᒃᑐᖅ 
ᐱᑕᖃᓚᐅᓐᖏᑦᑐᖅ, ᐃᓚᓯᓯᒪᓚᐅᕋᓗᐊᖅᑎᓪᓗᒍ ᑭᓯᐊᓂᓕ ᑕᐃᒃᑯᐊ ᓱᕈᕐᓇᖏᑦᔪᑎᖏᓂᑦ 
ᐃᓚᔭᐅᓯᒪᓚᐅᓐᖏᒻᒪᑕ. ᑕᒪᓐᓇ ᑐᓴᒐᒃᓴᐅᓚᐅᖅᑐᖅ ᑕᐃᓐᓇ ᓱᕈᕐᓇᖏᔾᔪᑎᖓ ᐃᓚᔭᐅᓯᒪᓚᐅᓐᖏᒻᒪᑦ. 
 
ᓇᓗᓇᐃᕐᓯᒪᑦᓯᐊᖅᑐᓂ ᑐᑭᓯᒋᐊᕈᑎᒃᓴᐅᔪᓂᒃ ᐱᓯᒪᓐᖏᓇᒃᑭ. ᑕᐃᒪ, ᑭᖑᓂᐊᒍᑦ, ᖃᐅᔨᓴᖅᑎᐅᔪᑦ 
ᖃᐅᔨᓚᐅᖅᑐᑦ ᓱᕈᕐᓇᖏᑦᑐᖅ ᐃᓚᔭᐅᓱᑦ ᐱᑕᖃᓚᐅᓐᖏᒻᒪᑦ, ᑕᐃᒪᓕ ᓴᖅᑭᓕᓚᐅᖅᐳᒍ ᑐᓴᒐᒃᓴᐅᔪᒥᒃ 
ᑲᓇᑕᒥ ᑭᓱᑐᐃᓐᓇᕐᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᑲᑎᒪᔨᖏᓐᓂᒃ, ᒪᒥᐊᓇᖅ, ᑲᓇᑕᒥ ᑭᓱᑐᐃᓐᓇᕐᓄᑦ 
ᒪᓕᒃᑕᐅᔭᕆᐊᓕᓐᓄᑦ ᑲᑎᒪᔨᖏᑦ ᐅᖃᓚᐅᕐᒪᑕ ᐱᓯᒪᓂᕋᖅᑐᑎᒃ ᐃᓚᐅᖅᑕᐅᔭᕆᐊᖃᖅᑐᓂᒃ ᑭᓯᐊᓂᓕ 
ᑕᐃᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᐋᖅᑭᒃᑕᐅᓯᒪᔪᑦ ᑲᓇᑕᐅᒥ ᑭᓱᑐᐃᓐᓇᕐᓄᑦ ᒪᓕᒃᑕᐅᔭᕆᐊᖃᖅᑐᓄᑦ 
ᑲᑎᑭᒪᔨᐅᔪᑦ, ᐅᖃᓕᓚᐅᖅᑐᑦ ᑕᐃᒃᓱᒥᖓ ᐃᓚᖓᓂ ᐃᓚᒋᓕᐅᑦᔭᐅᓱᒥ ᑭᑭᑦᑎᓂᕐᒪᑕ. ᑕᐃᒪᐃᑦᑐᒧᑦ 
ᑐᓴᒐᒃᓴᐅᓚᐅᖅᑐᖅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒪ ᐊᐃᒃᐸᖓᓄᑦ. ᑐᑭᓯᕋᑕᓐᖏᑦᑐᖓ ᑭᐅᔭᐅᕙᓪᓚᐃᓇᖓᓗ. 
ᑭᓯᐊᓂᓕ ᐊᐃᒃᐸᖓᓄᕐᓂᐊᖅᐳᖓ ᐊᐱᖅᑯᑎᓄᑦ. ᒥᓂᔅᑕᐅᔪᖅ ᐊᒻᒪᓗ ᐱᓕᕆᕕᒋᔭᖓ ᐊᐱᕆᒻᒪᑕ ᐊᓪᐳᕐᑕᒥ 
ᖃᐅᔨᓴᖅᑎᑦ ᑲᑎᒪᔨᖏᓐᓂᒃ, ᖃᖓ ᐊᐱᕆᓐᓂᖅᐸᑦ, ᐊᐱᕆᓐᓂᖅᐸᑦ ᑕᐃᒃᑯᐊ ᒑᓴᓕᖑᔪᖅ ᐱᔭᐅᔪᖅ 
ᓄᓇᕗᒻᒥ, ᖃᐅᔨᓴᖅᑕᐅᖁᔭᐅᓐᓂᖅᐸ ᒪᓕᒃᑕᐅᔭᕆᐊᓕᓐᓂᒃ ᒪᓕᒃᑲᓗᐊᕐᒪᖔᑦ. 
 
ᐅᕝᕙᓘᓐᓃᑦ ᐊᐱᕆᓐᓂᖅᐸᑦ ᐅᕙ ᒐᓴᓕᑦ ᓄᓇᕗᒻᒥ. ᖃᐅᔨᒋᐊᕐᓗᒍ ᖃᓄᐃᒻᒪᖔᖅ. ᑕᒪᒃᑯᐊ ᒪᕐᕈᒃ 
ᐊᔾᔨᒋᓐᖏᒻᒪᑎᒃ. ᒥᓂᔅᑕᐅᔪᖅ ᐅᖃᐅᑦᔨᔪᓐᓇᖅᐸ ᒪᓕᒐᓕᐅᕐᕕᒻᒥ ᖃᓄᐃᑦᑐᓂᒃ ᐊᐱᖅᑯᑎᐅᔪᓂᒃ ᐊᒻᒪᓗ 
ᖃᓄᐃᑦᑐᓂ ᑐᒃᓯᕋᓚᐅᕐᒪᖔᖅ ᐊᓪᐳᑕᒥ ᖃᐅᔨᓴᕐᓂᕐᒧᑦ ᑲᑎᒪᔨᖏᓐᓂᒃ. ᐊᐱᕆᓐᓂᖅᐸᑦ ᓇᓂᓯᖁᔨᓪᓗᑎᒃ, 
ᒑᓴᓕᓗᕗᑦ ᐱᐅᓐᖏᒻᒪᑦ ᖃᐅᔨᒋᐊᖁᔨᓐᓂᖅᐱᓯ ᖃᓄᐃᒻᒪᖓᖅ. ᒥᓂᔅᑕᐅᔪᖅ ᐅᖃᕈᓐᓇᖅᐸ ᐅᕙᓄᑦ 
ᑕᒪᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᔪᖅ ᐅᖃᐅᓯᖃᖅᐸᓪᓕᐊᓕᖅᑎᓪᓗᒋᑦ 
ᒑᓴᓕᖑᔪᑉ ᐱᐅᓐᖏᓐᓂᖓᓂᒃ, ᖃᐅᔨᓴᖅᑕᐅᔪᒃᓴᐅᔪᒥᒃ ᐊᐅᓪᓚᖅᑎᑦᑎᔭᕆᐊᖃᓚᐅᕋᑦᑕ ᖃᐅᔨᓴᖅᑎᓄᑦ 
ᐊᒻᒪᓗ ᖃᐅᔨᓴᐃᕕᐅᔪᓄᑦ. ᑭᓯᐊᓂᓕ ᐊᐱᕆᓂᐊᖅᐸᕋ ᑐᖏᓕᕆᔭᕋ ᑭᐅᖁᓪᓗᒍ ᐊᐱᖅᑯᑎᓐᓄᑦ 
ᖃᓄᐃᑦᑐᓂ ᑐᒃᓯᕋᐅᑎᒋᔭᑦᑎᓐᓂᒃ ᖃᓄᐃᓕᐅᖅᑕᐅᖁᔨᓂᑦᑎᓐᓂᒃ. ᑕᐃᒪ ᑐᖏᓕᕆᔭᕋ ᑭᐅᖁᓂᐊᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒧᕌᓯᒃ. 
 
ᒧᕌᓯᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᑦᓯᐊᕈᒃᑯ ᐊᐱᖅᑯᑕᐅᔪᖅ ᒐᕙᒪᒃᑯᑦ ᐊᐱᕆᓚᐅᕐᒪᑕ ᐋᓪᕘᑕᒥ 
ᖃᐅᔨᓴᕐᓂᕐᒧᑦ ᑲᑎᔨᖏᓐᓂᒃ ᐆᑦᑐᖅᑕᐅᖁᓗᒋᑦ ᒑᓴᓖᑦ, ᑕᐃᒫᖑᕚ. 
 
ᐅᖃᖅᑎ ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐃᒫᒃ ᑕᐃᓐᓇ ᒥᓂᔅᑕ ᐱᓕᕆᕕᖓᓗ ᐊᐱᕆᓯᒪᓕᖅᑳᑦ 
ᐋᓪᕘᑕᒥ ᖃᐅᔨᓴᖅᑎᓂᒃ ᑕᐃᓐᓇ ᒑᓴᓖᖑᔪᖅ ᒪᓕᑦᓯᐊᕐᒪᖔᖅ ᐱᖁᔭᕐᓂᒃ. ᑖᓐᓇ ᐊᑕᐅᓯᐅᓪᓗᓂ 
ᐊᐱᖅᑯᑎᐅᔪᖅ. ᑕᐃᑦᓱᒪᖓᑦ ᐊᐱᖅᑯᑎᖃᓚᐅᖅᑲᑦ ᐅᕝᕙᓘᓐᓃᑦ ᐊᐱᕆᓚᐅᖅᑲᑦ ᐅᕝᕙ ᒪᓐᓇ ᒑᓴᓖ 
ᓄᓇᕘᒦᖔᖅᓯᒪᔪᖅ ᐱᐅᖏᑦᑐᖅᑕᓕᒃ, ᐅᖃᐅᑎᓚᐅᖓ ᓱᓇᒥᒃ ᐱᐅᖏᔾᔪᑎᖃᕐᒪᖔᖅ. ᑖᒃᑯᐊ ᐊᑐᓂ 
ᐊᐱᖅᑯᑎᐅᒻᒪᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒧᕌᓯᒃ 
 
ᒧᕌᓯᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓂᕐᓗᕝᕕᐅᖃᑦᑕᓕᕋᑦᑕ ᒪᓗᒍᓱᖃᑦᑕᓕᕋᑦᑕᓗ ᒑᓴᓖ ᐱᐅᖏᒋᐊᖓ, 
ᒐᕙᒪᒃᑯᓪᓗ ᖃᐅᔨᒃᑲᐃᔪᒥᓂᐅᓪᓗᑎᒃ ᐋᓪᕘᒥ ᖃᐅᔨᓴᖅᑎᓂᒃ ᑕᐃᓐᓇᓗ ᑭᐅᒍᑎᖓᑦ ᑐᑭᓯᓇᑦᓯᐊᖅᑐᓂ, 
ᐆᑦᑐᕋᑦᓴᐃᑦ ᐊᐅᓪᓚᖅᑎᑕᐅᓯᒪᓕᖅᑐᑦ ᐆᑐᖅᑕᐅᖁᔨᓯᒪᓪᓗᑕᓗ ᐃᓕᑦᓯᓐᓄᑦ, ᒑᓴᓖ ᓈᒻᒪᒋᔭᐅᓂᐊᕐᐸᑦ 
ᓈᒻᒪᒋᔭᐅᓂᐊᖏᒃᑯᓂᓘᓐᓃᑦ ᖃᐅᔨᓴᖅᑎᓄᑦ. ᐆᑦᑐᑲᓐᓂᓚᐅᕐᑐᑦ ᑭᖑᓂᐊᒍᑦ ᐆᑦᑐᖅᑕᐅᒋᐊᓪᓚᓛᕐᓗᓂ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ):ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ ᐲᓐᓇᓗᐊᓚᕿᔭᕗᑦ ᐊᑐᖅᑕᐅᔭᕆᐊᓕᓐᓂᒃ ᒪᓕᑦᑑᒐᓗᐊᑦ 
ᑭᓯᐊᓂ ᐱᐅᖏᑦᑐᑕᖃᕐᒪᑦ. ᐅᖃᕋᐃᒐᑦᑕᓗ ᒑᓴᓖᑦᓯᐊᕙᐅᒋᐊᖓᓂᒃ ᐊᑐᕈᓐᓇᖅᑕᐃᑦ ᑕᕝᕙᓴᐃᓐᓇᕐᓗ 
ᐊᓯᕙᖅᑏᑦ ᐅᖃᖅᐸᒃᑭᓪᓗᑎᒃ ᐱᐅᖏᑦᑐᑕᖃᕐᓂᕋᐃᓪᓗᑎᒃ ᐅᖃᐅᔾᔨᕙᑦᑐᑕᓗ ᓱᓕᔪᖅᓴᖏᓐᓂᕋᖅᑐᑕ. ᑕᐃᒫᒃ 
ᑕᒡᒐ ᐃᓄᓕᒫᑦ ᐅᖃᐅᑎᖃᑦᑕᕋᑦᑎᒍ. ᐊᐱᖅᑯᑎᒋᓂᐊᓕᕐᒥᔭᕋ ᑕᐃᓐᓇ ᒥᓂᔅᑕᐅᔪᖅ ᐅᓂᒃᑳᑦᓯᐊᕈᓐᓇᖅᑲ 
ᓱᒻᒪᑦ ᓄᓇᕘᒥᐅᑦ ᕿᑭᖅᑖᓗᒻᒥ ᑭᕙᓪᓕᕐᒥᓗ ᐊᑭᓕᖅᑐᐃᑎᑕᐅᒻᒪᖔᑕ ᑕᐃᒫᑦᓴᐃᓐᓇᖅ ᒑᕙᒪᒃᑯᑦ 
ᐅᖃᐅᓯᕆᒌᖅᓯᒪᓕᖅᑕᖓᓐᓂᒃ ᐊᐅᓚᐅᔾᔮᕈᑕᐅᖃᑦᑕᕆᐊᖏᓐᓂᒃ. ᖁᔭᓐᓇ.ᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓗᐊᓚᐅᖏᓪᓚᕆᒃᑲᑦᑎᒍ ᒥᓂᔅᑕᐅᔪᑎᒍᑦ 
ᑕᐃᒪᐃᒻᒪᑦ, ᒪᓕᒐᓕᐅᖅᑎᐅᖃᑕᐅᔫᑉ ᐊᐱᖅᑯᑎᖓᓄᑦ ᐅᖃᕈᓐᓇᖅᑐᖓ ᑕᐃᒫᖑᒻᒪᑦ, ᐅᕙᖓᓕ ᓇᒻᒥᓂᖅ  

ᐃᓱᒪᑦᓴᖅᓯᐅᕈᑎᒋᔭᑐᐊᕆᒍᓐᓇᖏᓐᓇᑭᑦ ᐊᑭᑭᓪᓕᒋᐊᕆᐊᖃᕐᓂᖏᑦ ᒑᓴᓖᑦ ᑖᒃᑯᓅᖓ ᓄᓇᓖᓐᓄᑦ 
ᐅᖃᖃᑎᒋᓚᐅᖅᑳᖏᓪᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓱᓖ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᓕᕐᒥᔭᕋ ᑕᐃᓐᓇ ᒥᓂᔅᑕ ᓄᓇᕘᒥᐅᓂᒃ 
ᐊᑦᑕᕐᓇᐃᒋᐊᖅᓯᒪᖃᑦᑕᖁᔨᓪᓗᓂ ᐊᓯᕙᕐᓂᐊᕈᑎᒃ ᐅᒥᐊᖅᑐᕐᓂᐊᕈᑎᓘᓐᓃᑦ. ᖃᓄᕐᓕ 
ᐊᑦᑕᕐᓇᐃᔭᖅᓯᒪᒍᓐᓇᖅᑲᑦ? ᐅᒥᐊᖅᑐᖃᑦᑕᖏᑦᓯᐊᒻᒪᕆᒋᐊᖃᓕᖅᑳᑦ, ᖃᒧᑕᐅᔭᖃᑦᑕᕆᐊᖃᕈᓐᓃᖅᑳᑦ 
ᒐᕙᒪᒃᑯᑦ ᒥᓂᔅᑕᓘᓐᓃᑦ ᐅᖃᕐᐸᓪᓕᐊᖏᒻᒪᑕ ᐃᓄᓐᓂᒃ ᐃᒪᒃ ᑕᒡᒐ ᐊᑦᑕᕐᓇᐃᔭᖅᓯᒪᒍᓐᓇᖅᑯᓯ 
ᐊᑦᑕᕐᓇᐃᔭᖁᔨᓯᒪᑐᐃᓐᓇᖅᑐᓯ ᑕᐃᑦᓱᒪᖓᓴᐃᓐᓇᖅ ᐊᑐᕐᓗᑎᒃ ᒑᓴᓖᒥᒃ. ᖃᓄᕆᓐᓇ ᓄᓇᕘᒥᐅᓂᒃ 
ᐊᑦᑕᕐᓇᐃᔭᖅᓯᒪᖁᔨᕙ ᐊᐅᓪᓚᕐᓂᐊᕈᑎᒃ ᐅᒥᐊᖅᑐᕐᓂᐊᕈᑎᓪᓘᓐᓃᑦ ᑭᖑᒧᖔᖅ ᖃᒧᑕᐅᔭᕐᓗᑎᒃ 
ᐅᕝᕙᓘᓐᓃᑦ ᖃᓄᖅ ᑕᐃᓐᓇ ᒥᑦᓯᖃᕐᑎᓯᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᓇᓱᐊᖅᑲᐅᔪᖓ ᑕᒪᒃᑯᐊ 
ᐊᖑᓇᓱᒃᑎᐅᔪᑦ ᖃᐅᔨᒪᑦᑎᐊᕆᐊᖃᕐᓂᓴᐅᓕᐊᓂᖅᐳᑦ ᓇᒃᓴᕐᓂᕐᓴᐅᓗᑎᒃ ᐃᓄᓇᓱᐊᕈᑎᒃᓴᓂᒃ 
ᐊᐅᓚᕋᐃᒍᑎᒃ. ᑕᐃᒪᓕᖃᐃ ᐃᒪᐃᓕᓇᓱᐊᓱᐊᖅᐳᖓ ᖃᐅᔨᒪᑦᑎᐊᕋᓱᐊᕐᓗᒋᑦ ᓇᒥᓐᓂᖏᓐᓂᒃ ᐊᒻᒪᓗ 
ᐆᒪᓇᓱᐊᕈᑎᒃᓴᐅᔪᓂᒃ ᓇᒃᓴᕐᓂᕐᓴᐅᓪᓗᑎᒃ ᐊᐅᓪᓚᖅᑎᓪᓗᒋᑦ. ᑕᐃᒪᓕᐅᕋᓱᐊᖅᑲᐅᔪᖓ 
ᖃᐅᔨᓴᑦᑎᐊᕐᓂᕐᓴᐅᖁᓪᓗᒋᑦ ᐅᐱᓐᓇᕋᓂ ᐊᖑᑎᐅᔪᑦ ᐊᐅᓪᓚᕋᐃᒐᒥᒃ ᐊᕐᓇᓂᒃ ᓇᒃᓴᓱᖑᒥᔪᑦ. 
 
ᑕᐃᒃᑯᐊ ᐅᒪᓇᓱᐊᕈᑎᒃᓴᒥᓂᒃ ᓇᒃᓴᓱᖑᔪᒐᓗᐊᑦ, ᑕᐃᒪᓕ ᖃᐅᔨᒪᑦᑎᐊᑲᓐᓂᖁᔨᑐᐃᓐᓇᖅᐳᖓ 
ᐅᔾᔨᑐᕐᓂᕐᓴᐅᓗᑎᒃ ᐊᐅᓚᕋᐃᒍᑎᒃ, ᓇᓪᓕᐅᒃᑯᒪᒡᒋᓂᕐᓴᐅᓗᑎᒃ ᑕᐃᒃᑯᐊ ᒑᓯᖏᑦ ᐱᐅᓐᖏᒻᒪᑕ, ᐊᒻᒪᓗ 
ᐊᔪᕐᓯᓯᒪᑐᐃᓐᓇᕆᐊᖃᖅᑐᑎᒃ ᐊᐅᓚᐅᔾᔭᕐᓯᒪᓗᑎᒃ. ᑕᐃᒪᓕ ᐊᑎ ᐊᒥᓱᒃᑲᓂᕐᓂᒃ ᓇᓪᓕᐅᒃᒪᒋᓂᕐᓴᐅᓗᑎᒃ 
ᐊᒻᒪᓗ ᐅᒻᒪᔾᔪᑎᑐᒃᓴᑎᓐᓄᑦ ᐊᑯᓂᐅᓂᕐᓴᐅᑐᐃᓐᓇᕆᐊᖃᕐᓂᓯᓐᓄᑦ ᑕᐃᒪᐃᓪᓚᕆᒋᐊᖓᓂᒃ ᐅᖃᓐᖏᑦᑐᖓ, 
ᐅᖃᓐᖏᑦᑐᖓ ᐅᑎᖁᓗᒋᑦ. ᐅᑎᖓᕐᓗᑎᒃ. ᐅᖃᕋᓱᐊᖅᐳᖓ ᐅᔾᔨᖅᑐᒃᑲᓐᓂᖁᓪᓗᒋᑦ ᓇᒃᓴᓂᕐᓴᐅᓗᑎᒃ 
ᓇᓪᓕᐅᒃᑯᒫᒡᒋᕐᓗᑎᒃ ᐊᒻᒪᓗ ᐊᑯᓂᐅᓂᕐᓴᒥᒃ ᐸᕐᓇᓯᒪᖃᑦᑕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᔭᕋ ᑐᑭᓯᔪᓐᓇᖅᑕᕗᑦ 
ᐅᓪᓗᒥᐅᔪᖅ ᐃᓚᖓᒍᑦ ᑕᖅᑲᒃᑯᐊ ᓄᓇᕗᒻᒥᐅᑦ, ᓄᓇᓕᐅᔪᑦ ᐊᒻᒪᓗ ᐃᓅᒐᓗᐊᖅᐸᑕ ᖃᓪᓗᓈᖑᒐᓗᐊᖅᐸᑕ 
ᐊᑐᕈᑎᒃ ᒑᓴᓕᒥᒃ, ᒐᕙᒪᒃᑯᑦ ᐅᖃᔾᔭᖏᒻᒪᑕ ᖃᓄᐃᑦᑐᓂ ᐸᕐᓇᓯᒪᒻᒪᖓᕐᒥᒃ ᓱᓕ ᐊᖅᑭᒃᓯᓯᒪᓐᖏᒻᒪᑕ, 
ᑕᒪᓐᓇ ᐋᖅᑭᒐᓱᐊᕐᓗᒍᑦ ᒑᓴᓕᓕᕐᓗᓐᓂ ᖃᓄᐃᑦᑐᓪᓚᕆᓐᓂᒃ ᐅᖃᕈᓐᓇᖏᒻᒪᑕ ᐅᖃᐅᑦᔨᓗᑎᒃ ᐃᓄᓐᓂᒃ 
ᐱᔾᔪᑎᖃᖅᑐᓂᒃ ᒑᓴᓕᑲᒻᒪᐅᔪᒧᑦ ᐊᒻᒪᓗ ᑕᒪᓐᓇ ᖃᓄᖅ ᐊᖅᑭᒃᑕᐅᓂᐊᕐᒪᖔᖅ. 
ᑕᐃᒪᐃᒃᓴᐃᓐᓇᑐᐃᓐᓇᐅᒻᒥᔪᒍ ᑕᖅᑲᒃᑯᓇᑎᑐᑦ ᑐᓴᖅᑎᑕᐅᓯᒪᓐᖏᓇᑦᑕ ᐋᖅᑭᒍᑎᒃᓴᐅᔪᓂᒃ 
ᑕᑯᓂᐊᖅᑕᑎᓐᓂᒃ. ᐃᓄᓐᓄᑦ ᑕᖅᑲᒃᑯᓐᓄᖓ ᐅᒃᐱᕆᔭᐅᕙᓪᓚᐃᒍᓐᓂᕋᑦᑕ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᐊᒃᓱᐊᓗᒃ ᐱᐅᔪᑦ; ᐊᐱᖅᑯᒻᒥ 
ᑐᓴᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᔭᐅᑖ. ᓱᓕᒃᑲᓐᓂᖅ ᒪᕐᕈᒃ ᐅᖃᐅᓯᕆᔪᒪᔭᒃᑲ. ᓯᕗᓪᓕᖅᐹᒥᒃ ᒥᓂᔅᑕᐅᑉ 
ᐅᖃᐅᓯᕐᖓᐅᑎᖏᓐᓂ, ᐅᖃᕐᓯᒪᒻᒪ ᑎᑎᖅᑲᐅᔪᖅ ᖃᐅᔨᒃᑲᐃᓂᕐᒧᑦ ᐊᐅᓪᓚᖅᑎᑕᐅᓚᐅᕐᒪᑦ ᐅᓯᔨᐅᕙᒃᑐᓄᑦ 
ᓄᓇᕗᒻᒥ ᐅᓯᒃᑲᖅᑕᖅᑎᐅᔪᓄᑦ. ᓇᓗᓇᐃᕐᓯᔪᓐᓇᖅᐸ, ᑕᒪᓐᓇ ᖃᓄᖅ ᑐᑭᖃᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᒐᓕᐅᖅᑎᒧᑦ ᐊᐱᖅᑯᑕᐅᖃᐅᒻᒥᔪᖅ 
ᐅᐊᑦᑎᐊᕈ ᐊᒻᒪᓗ ᐃᒪᐃᓕᖃᐅᔪᖓ ᑐᖏᓕᕆᔭᕋ ᑭᐅᖅᑲᐅᔪᖅ ᑎᑎᕋᕐᓯᒪᒐᒥ ᓄᓇᕗᒻᒥ 
ᐅᓯᑲᖅᑕᖅᑐᓕᕆᔨᒃᑯᓐᓄᑦ ᐊᒻᒪᓗ ᑖᓇ ᑭᐅᖁᓂᐊᕋᒃᑯᑦ ᐊᐱᖅᑯᑎᖓᓂᒃ. 
 
ᐃᒃᓯᕙᐅᑕᖅ: ᒧᕋᔾᔨᒃ. 
 
ᒧᕋᔾᔨᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᐅᔪᖅ ᐊᐅᓪᓚᖅᑎᑕᐅᓯᒪᔪᖅ ᓄᓇᕗᒻᒥ ᐅᓯᑲᑦᑕᖅᑎᐅᔪᑦ 
ᐅᖃᐅᔾᔨᒋᐊᖁᓪᓗᒋᑦ ᑕᒪᒃᑯᐊ ᖃᐅᔨᓴᖅᑕᐅᓂᖏᑦ ᒑᓴᓕᖑᔪᑦ ᑕᐃᒪᐃᓐᓂᖓᓂᒃ ᖃᐅᔨᔭᐅᓚᐅᕐᒪᑦ ᑕᐃᒃᑯᐊ 
ᓱᕈᔾᔭᐃᑯᑎᖓᓂᒃ ᐱᑕᖃᓐᖏᒻᒪᑦ. ᐅᖃᐅᑎᓚᐅᕐᒥᔭᕗᑦ ᖃᐅᔨᓴᖅᑎᑦᑎᒐᑦᑕ, ᖃᐅᔨᓴᕐᓂᕋᖅᑐᑕ ᑕᐃᒃᑯᓂᖓ 
ᖃᒧᑕᐅᔭᐅᔪᓂᒃ, ᐊᒻᒪᓗ ᑭᖑᓪᓕᖅᐹᒥᒃ ᐊᐱᕆᓚᐅᖅᑕᕗᑦ ᐃᑲᔪᖅᑕᐅᔪᒻᒪᓪᓗᑕ ᖃᐅᔨᓴᕐᓂᑎᓐᓄᑦ ᐊᒻᒪᓗ 
ᖃᓄᖅ ᑕᒪᓐᓇ ᐋᖅᑭᒐᓱᐊᕐᓂᐊᕐᒪᖔᖅ. ᖁᔭᓐᓇᒥᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᓪᓗᒥᒧᑦ ᖃᐅᔨᓴᖅᑎᓪᓗᑕ, ᑲᒪᒋᑐᓐᓇᕐᓗᒋ ᖃᒧᑕᐅᔭᐅᑦ, 
ᐅᖃᖅᑲᐅᒐᓗᐊᕐᒥᔪᖓ ᑕᒃᑯᓄᓐᖓᕆᕗᖅ ᐊᐅᓚᐅᑎᖃᖅᑐᐃᓐᓇᓕᒫᓄᑦ ᒑᓴᓖᓂᑦ ᐊᑐᖅᑐᓂᑦ. ᒥᓂᔅᑕᐅᔪᖅ 
ᖃᐅᔨᒐᓱᒍᓐᓇᖅᑲ ᐊᖅᑭᔅᓯᓇᓱᓪᓗᓂ ᐊᑐᕋᔅᓴᐅᒐᔭᖅᑎᓂᑦ ᐃᖏᕐᕋᓲᑦ, ᐃᒪᖅᓯᐅᑕᐅᒐᓗᐊᖅᑲᑕ, 
ᖃᒧᑕᐅᔭᐅᒐᓗᐊᖅᑲᑦ, ᑎᓴᒪᓕᐅᒐᓗᐊᖅᑲᑦ ᐅᕝᕙᓘᓐᓂᑦ ᓄᓇᓯᐅᑎᐅᑉᐸᑕ, ᑭᓱᑐᐃᓐᓇᖅ ᐊᑐᖅᐸᑦᑐᒥᑦ 
ᒑᓴᓖᓂᑦ, ᖃᐅᔨᓴᖅᑕᐅᒍᓐᓇᖅᑐ ᖃᐅᔨᒐᓱᓐᓂᐊᕐᓗᑎ ᓱᕋᑦᑕᐅᓯᒪᒻᒪᖓᑕ ᑕᔅᓱᒧᖓ ᐊᑐᖅᑕᐅᔪᒧᑦ ᒑᓴᓖᒧ? 
ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᒪᒋᑐᐃᓐᓇᖅᓯᒪᔭᕗ ᖃᒧᑕᐅᔭᐃᑦ. 
ᑕᓐᓇ ᐅᖃᐅᔾᔨᒋᐊᖅᑎ ᐃᖅᑲᓇᐃᔭᖅᑎᑕᕗ ᐅᕝᕙᓘᓐᓂ ᑕᓐᓇ ᐃᑲᔪᕆᐊᖅᑎᐅᔪᖅ ᐃᖃᓗᓐᓂᑦᑐᖅ ᐊᒻᒪᓗ 
ᑲᑎᖃᑎᒋᖅᑲᐅᔭᕋ ᐅᓪᓛᖅ ᐊᒻᒪᓗ ᐅᖃᐅᑎᒋᐊᖅᑐᓂᖓ ᓴᓇᔭᐅᕕᓐᓅᑦ ᐊᐅᓚᐅᑎᓂᑦ ᓴᓇᕙᑦᑐᓂᑦ 
ᖃᐅᔨᒋᐊᕐᓗᓂ ᖃᑦᑎᑦ ᐃᖏᕐᕋᓲᑦ ᓱᕋᑦᑕᐅᓯᒪᒻᒪᖓᑕ ᑕᔅᓱᒧᖓ ᒑᓯᑲᒻᒪᐅᔪᒧᑦ. ᐅᓪᓗᒥ 
ᐅᖃᓪᓚᕆᒍᓐᓇᖏᑦᑐᒍᑦ, ᖃᐅᔨᒪᔪᖓ ᑕᓐᓇ ᐃᖅᑲᓇᐃᔮᕆᓂᐊᖅᑕᕗᑦ, ᑭᓯᐊᓂ ᖃᐅᔨᒋᐊᕐᓗᑕ ᑕᓐᓇ 
ᒑᓯᑲᒻᒪᐅᔪᖅ ᐊᑦᑐᐃᓂᖃᕐᒪᖓᖅ ᐊᒥᓱᓂ ᐃᖏᕐᕋᓲᓂᑦ, ᑕᐃᒪᑦᑐᔅᓴᐅᔪᒐᓗᐊᖅ, ᑭᓯᐊᓂ ᐃᑲᔪᖅᑎᖃᖅᑐᒍᑦ 
ᐳᓚᕋᕐᓂᐊᖅᑐᒥᑦ ᓴᓇᕕᓐᓂᑦ ᐃᖃᓗᓐᓂᑦᑐᓂᑦ ᖃᑦᑎ ᐃᖏᕐᕋᓲᑦ ᓴᕋᑦᑕᐅᓯᒪᒻᒪᖓᑕ ᑕᔅᓱᒧᖓ 
ᒑᓯᑲᒻᒪᐅᔪᒧᑦ. ᑕᐃᒪᐃᓕᐅᕐᓂᐊᖅᑯ ᐃᑲᔪᕆᐊᖅᑎᐅᔪᖅ ᐅᐱᓐᓇᕋᓂ ᐅᖃᖃᑎᒋᖅᑲᐅᔭᕋ ᐅᓪᓛᖅ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑑᑑ. 

ᑑᑑ: ᖁᔭᓐᓇᒥᒃ, ᐅᖃᖅᑎ. ᐊᖏᖃᑎᒋᒐᓐᓇᐸᓪᓚᐃᔭᕋ ᒥᓂᔅᑕᐅᔪᖅ ᐅᖃᖅᑎᓪᓗᒍ 
ᐊᑲᐅᓐᖏᓕᐅᕈᑎᑐᓐᓇᕆᐊᖃᕐᓂᐊᐸᓪᓚᐃᔪᖅ ᑭᓯᐊᓂ ᑐᓴᕈᒪᔪᖓ ᒥᓂᔅᑕᐅᔪᒥᑦ ᐸᕐᓈᒥᑦ ᓴᖅᑮᓗᑎᒃ ᐊᒻᒪᓗ 
ᐊᑐᕋᔅᓴᒥᑦ ᖃᐅᔨᓴᕐᓂᐊᕐᓗᒍ ᐊᒻᒪᓗ ᖃᐅᔨᓴᕐᓗᒋ ᓄᓇᓯᐅᑏᑦ ᑕᖅᑳᓂᑦᑐᑦ. ᐅᕙᓂᑦᑐᒍᑦ 
ᓄᓇᓯᐅᑎᖃᖅᑐᒍᑦ, ᐊᖁᖃᑦᑕᖅᑯᒍᑦ ᐊᕐᕌᒍᓕᒪᖅ. ᓄᓇᓯᐅᑎᕗᑦ ᖃᓄᐃᓕᑐᐃᓐᓇᕆᐊᖃᓕᖅᑯᑦ 
ᐱᔾᔪᑎᒋᓪᓗᒍ ᐊᑐᕐᓂᐅᔪᖅ ᑕᔅᓱᒥᖓ ᒑᓴᓖᒥᑦ. 
 
ᖃᐅᔨᒪᓐᖏᑦᑐᒍᑦ. ᑭᓯᐊᓂ ᖃᐅᔨᓴᕈᑦᑎᒍ ᐃᖏᕐᕋᓲᑦ, ᐃᖏᕐᕋᓲᓕᒪᑦ ᖃᐅᔨᓴᖅᑕᐅᖃᑦᑲᓐᖓᑕ ᐊᒻᒪᓗ 
ᑲᔪᓯᓪᓗᑎᒃ, ᐅᕝᕙᓘᓐᓂ ᖃᓄᐃᓕᐅᕆᐊᖃᖅᑯᒍᑦ, ᓇᐅᒃᑯ ᓄᖅᑲᖅᑎᒍᓐᓇᖅᑲᕗᑦ ᐊᒻᒪᓗ ᐅᖃᕐᓗᑕ, 
ᐊᕐᕌᒎᓂᐊᖅᑐᒥ, ᐅᕝᕙᓘᓐᓂᑦ ᐅᖓᑖᓂ, ᑕᓐᓇ ᓱᕋᑦᑐᖅ ᑕᕝᕙᓐᖓᐅᓚᐅᖅᑯᖅ ᐱᓕᕆᐊᖑᔪᒥᑦ 
ᐱᒋᐊᖅᔪᑎᖃᖅᑐᓂ ᐊᑐᕐᓂᐅᔪᒥᑦ ᒑᓴᓖᒥᑦ. 
 
ᖃᐅᔨᓴᕐᓂᖅᑕᖃᕆᐊᖃᖅᑑᔭᖅᑯᖅ, ᓇᓕᐊ, ᐃᓱᒪᔪᖓ ᒐᕙᒪᒃᑯᑦ ᑕᐃᒪᐃᒋᐊᖃᖅᑯᑦ, ᑕᓐᓇ ᑎᒥᐅᔪᖅ 
ᐃᖅᑲᓇᐃᔮᖅᑕᖅᑕᖅᑎᑎᒋᐊᖃᖅᑯᖅ, ᐊᐅᓚᐅᓯᕆᔨᓂᑦ ᖃᐅᔨᓴᖅᑎᓂᑦ ᑕᒃᑯᓂᖓ ᐅᕝᕙᓘᓐᓂ 
ᑭᓱᑐᐃᓐᓇᕐᒥᑦ ᐊᒻᒪᓗ ᐳᓚᕋᖅᑐᓂ ᖃᐅᔨᓴᖅᑎᓂᑦ ᐊᒻᒪᓗ ᓄᓇᓕᓐᓄᑦ ᐊᓯᖏᓐᓄᑦ ᐊᒻᒪᓗᖃᐅᔨᓴᕐᓗᒋᑦ 
ᐃᖏᕐᕋᓲᑦ ᐊᒻᒪᓗ ᑭᓱᑕᖃᖅᑲᑕ ᐃᓗᐊᓂ ᐊᑲᐅᓐᖏᓕᐅᕈᑎᑦᑎᑐᐃᓐᓇᕆᐊᓕᒃ ᐃᖏᕐᕋᓲᒧᑦ ᐱᔾᔪᑎᒋᓪᓗᒍ 
ᐊᑐᖅᑕᐅᓂᖓᓄᑦ ᒑᓴᓖ,ᑕᐃᒪᐃᒃᑲᔭᖅᑐᖅ. ᕿᓂᖅᑐᖓ ᐱᔪᒪᓪᓚᕆᓐᓂᐊᖅᑕᖓᓂᑦ ᒥᓂᔅᑕᐅᔪᒥᑦ 
ᓴᖅᑮᓂᐊᕐᓗᓂ ᑕᐃᒪᐃᑦᑐᐸᓗᒻᒥᑦ ᐊᑲᐅᓐᖏᓕᐅᕈᑎᔪᒥᑦ, ᐅᐱᓐᓇᕋᓂ ᑕᐃᒪᐃᓐᖏᑯᑦᑕ ᐸᓯᔭᐅᓂᕐᒥᑦ 
ᐱᑕᖃᔾᔭᖏᓚᖅ ᓯᕗᓂᑦᑎᓐᓂ. 
 
ᑭᓇᑐᐃᓐᓇᖅ ᓯᕗᓂᑦᑎᓐᓂ ᐅᖃᕈᓐᓇᕋᔭᖅᑐᖅ ᒑᓴᓖᖑᓚᐅᖅᑐᒥᑦ ᐱᖓᓱᑦ ᐊᕐᕌᒍᑦ ᐊᓂᒍᓕᖅᑐᑦ ᐊᒻᒪᓗ 
ᓱᕋᐃᑦᑕᓯᓐᓇᓕᖅᑐᖅ ᐊᐅᓚᐅᑎᓐᓂᑦ. ᐊᐱᕆᒍᒪᔭᕋ ᒥᓂᔅᑕᐅᔪᖅ ᐱᓇᓱᐊᕐᓂᐊᖅᑲ ᑕᐃᒪᐃᑦᑐᒥᑦ, 
ᐅᕝᕙᓘᓐᓂ ᐊᖅᑭᔅᓯᓗᓂ ᑕᐃᒪᐃᑦᑐᐸᓗᒻᒥᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᑦ, ᑑᑑ. ᒥᓂᔅᑕ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ 
ᐱᐅᔪᒻᒪᕆᒻᒥᒃ ᐃᓱᒪᖃᖅᑐᓂ ᐱᔾᔪᑎᖃᖅᑐᒥᒃ ᒑᓴᓕᒥᒃ ᐱᐅᓐᖏᑦᑐᒥᒃ ᖃᓄᐃᓕᔭᐅᓯᒪᓂᖏᓐᓄᑦ 
ᓄᓇᓯᐅᑎᐃᐅᔪᑦ ᐊᒻᒪᓗ ᐃᓱᒪᒋᒋᐊᕐᓂᐊᖅᐸᕗᑦ ᒪᓕᒐᓕᐅᖅᑎᐅᔪᑉ ᑐᒃᓯᕋᖅᑕᖓ ᐊᒻᒪᓗ ᐊᐱᖅᑯᑎᖓ 
ᐊᒻᒪᓗ ᐋᖅᑭᒃᓯᓯᒪᓇᓱᐊᕐᓗᑕ ᐅᖃᐅᓯᕆᖅᑲᐅᔭᖓᓂ ᒪᓕᒐᓕᐅᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᑭᖑᓪᓕᖅᐸ ᐊᐱᖅᑯᑎᒃᓴᕐ. ᐊᖏᖃᑎᒋᑦᑎᐊᕋᒃᑯᑦ ᒪᓕᒐᓕᐅᖅᑎᐅᖃᑎᒐ 
ᐅᐃᐊᓕᒻᔅ ᐅᖃᖅᑕᐅᒻᒪᑦ ᓱᓕ ᐊᑭᓕᕐᓱᐃᒐᑦᑕ ᐊᑭᒋᕙᒃᑕᖏᓐᓂᒃ ᑕᒪᒃᓱᒧᖓ ᐱᐅᓗᐊᓐᖏᑦᑐᒧᑦ ᑕᐃᒪᓕᖃᐃ 
ᑕᒪᓐᓇ ᒥᓂᔅᑕᐅᔪᑦ ᒥᓂᔅᑕᐅᖃᑎᒥᓄᑦ ᑐᓂᔪᓐᓇᖅᑕᖓ ᐊᒻᒪᓗ ᕿᒥᕐᕈᒋᐊᕐᓗᑎᒃ 
ᐊᑭᑭᓪᓕᒋᐊᖅᑕᐅᔪᓐᓇᕐᒪᖔᑕ ᐊᑭᖏᑦ ᒑᓴᓕᑦ, ᐅᐱᓐᓇᕋᓂ ᒑᓴᓕᒧᑦ ᐱᐅᓐᖏᑦᑐᒧᑦ ᐊᑭᓕᖅᓱᐃᔪᒍᑦ. 
 
ᐊᓯᐊᓂᑉᐸᓪᓕ ᐃᒋᑕᐅᑐᐃᓐᓇᕋᔭᖅᑐᒃᓴᐅᔪᖅ ᐊᒻᒪ ᐊᓯᖏᓐᓂᓕ ᑕᐃᒪᐃᑦᑐᓂᒃ ᐃᓱᒪᐃᓐᓇᕿᔪᓐᓇᕐᒪᑕ. 
ᑭᓯᐊᓂᓕ ᑕᐃᒪᐃᑦᑐᓐᓇᖏᓐᓇᑦᑕ. ᑕᐃᒪᓕ ᐃᓱᒪᒋᔭᕋ, ᑕᒪᓐᓇ ᒐᕙᒪᒃᑯᓐᓂ ᕿᒥᕐᕈᔭᐅᔭᕆᐊᓕᒃ. 
ᐊᑭᑭᓪᓕᒋᐊᖅᑕᐅᓂᖏᑦ ᐊᑭᖏᑦ ᒑᓴᓕᖑᔪᑦ ᐃᒃᐱᓐᓇᕐᓂᖃᖅᑐᓂᒃ ᐊᕕᒃᑐᕐᓯᒪᔪᓂ ᐱᔾᔪᑎᒋᓪᓗᒍ 
ᐊᑭᓕᕐᓱᐃᒐᑦᑕᓕ ᐱᓐᖏᑕᕋᓗᐊᖅᑎᓐᓂᒃ. ᐊᐃᒃᐸᖓ ᐊᐱᖅᑯᑎᒃᓴᐅᔪᖅ, ᖃᐅᔨᒪᔪᖓ ᐅᕙᓂ ᐃᖃᓗᓐᓂ 
ᓇᒻᒥᓂᖅ ᐱᓕᕆᕕᖃᖅᑐᑦ ᒑᓯᑕᖅᑎᑦᑎᔨᐅᕙᒃᑐᑦ ᐊᒻᒪᓗ ᓄᓇᓕᐅᔪᓂ ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ  

ᐅᖅᓱᐊᓗᒃᑕᖅᑎᐅᔪᑦ. ᑳᓐᑐᕋᒃᑎᐅᔪᖅ ᓄᓇᓕᓐᓂ ᐊᑐᓂᑦ ᒑᓯᑕᖅᑎᑦᑎᔨᐅᕙᒃᑐᑦ, ᐊᒻᒪᓗ ᖃᐅᔨᒪᓪᓗᖓ 
ᕿᒥᕐᕈᓗᒍ, ᑲᔪᓯᒍᑦᑕ ᐊᒻᒪᓗ ᐊᖏᕐᓯᒪᓕᖅᑐᑕ, ᖃᐅᔨᒪᓕᖅᑐᑕ ᑕᒪᓐᓇ ᐱᐅᓂᖅᐸᐅᖏᒻᒪᑦ. 
ᐱᐅᓗᐊᓐᖏᒻᒪᑦ. ᐊᒻᒪᓗ ᑭᓯᐊᓂᓕ ᓂᐅᕕᐊᒃᓴᐅᑎᓐᓇᖅᑐᒍ ᓱᓕ. ᑕᐃᒪᓕᑭᐊᕐᖓᐃ ᐊᑭᓕᓂᕐᒧᑦ 
ᓱᒃᑯᑦᑎᐊᓂᑉᐱᑕ ᐃᓛᒃ ᓄᓇᓯᐅᑎᓂᒃ ᓂᐅᕕᖅᑎᑦᑎᔨᐅᖃᑦᑕᕈᒪ ᕗᐊᓂᒃ ᐊᒻᒪᓗ ᐅᑎᖅᑎᑦᑎᕙᒃᑐᑎᒃ 
ᓄᓇᓯᐅᑎᐅᔪᓂᒃ ᓴᓇᓯᒪᑦᑎᐊᓂᖏᑉᐸᑕ. ᑕᐃᒃᑯᐊᓕ ᐊᑭᓕᔭᕆᐊᖃᓱᖑᔪᑦ ᐊᒻᒪᓗ ᐋᖅᑭᒃᓯᒋᐊᖃᖅᑐᑎᒃ. 
 
ᑕᐃᒪᓕᑭᐊᕐᖓᐃ ᖃᓄᑎᒋ ᐊᑭᓕᔭᕆᐊᖃᕐᓂᐊᖅᐱᑕ. ᐃᒪᐃᑉᐸ, ᐃᓱᒪᓗᖃᑦᑕᕋᑦᑕ ᒥᑭᓂᕐᓴᐅᔪᓂᒃ 
ᐱᖃᖅᑎᑦᑎᕙᒃᑐᓂᒃ ᐊᒻᒪᓗ ᑳᓐᑐᕋᒃᑕᐅᓯᒪᔪᓂᒃ ᓄᓇᓕᐅᔪᑦ ᓂᐅᕐᕈᑎᖃᖅᑐᑦ ᒑᓯᒥᒃ 
ᐱᐅᓗᐊᓐᖏᒃᑲᓗᐊᖅᑎᓪᓗᒍ, ᑕᒪᓐᓇ ᐊᒃᑕᕐᓇᕿᓕᕈᓐᓇᕐᒪᑦ, ᐅᕝᕙᓘᓐᓃᑦ ᐊᑭᓕᑎᑕᐅᔭᕆᐊᖃᓕᕐᓗᑕ. 
ᐅᖃᐅᓯᖃᑐᐃᓐᓇᖏᑦᑐᖓ ᑕᐃᒃᓱᒧᖓ ᐊᑕᐅᓯᕐᒧᑦ ᑭᓯᐊᓂᓕ ᓂᐅᕐᕈᑎᖃᕋᑦᑕ ᒪᓕᒃᑕᐅᔭᕆᐊᓕᓐᓂᒃ 
ᒪᓕᓐᖏᑦᑐᓂᒃ. 
 
ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, ᑕᐃᒪᓕ ᐊᒥᓱᓂᕐᓴᐃᑦ ᓂᐅᕕᖅᑎᑦᑎᕙᒃᑐᑦ ᐃᓱᒪᔪᒃᓴᐅᒻᒪᑕ ᖃᓄᐃᑦᑐᓂᒃ 
ᓇᓪᓕᐅᒃᑯᒪᖃᕐᓂᕐᒧᑦ ᖃᐅᔨᒪᓕᖅᑐᑎᒃ ᓂᐅᕐᕈᑎᖃᖃᑦᑕᕋᒥᒃ ᐱᐅᓐᖏᑐᒥᒃ ᒪᓕᓐᖏᑦᑐᒥᒃ ᖃᓄᑎᒋ 
ᐊᑭᓕᔭᕆᐊᖃᕋᔭᕐᒪᖔᑕ. ᑕᐃᒪᓕ, ᒥᓂᔅᑕᐅᔪᖅ ᐊᐱᕆᔪᒪᔭᕋ ᑕᒪᓐᓇ ᑭᐅᔪᓐᓇᕐᒪᖔᒍ. ᖁᔭᓐᓇᒦᒃ, 
ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔭᕋ ᒧᕋᔾᔨᒃ ᑭᐅᖁᓗᒍ ᑖᒃᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕋᔾᔨᒃ. 
 
ᒧᕋᔾᔨᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᖃᑦᑕᖅᑎᓪᓗᑕ, ᖃᓄᖅ ᑕᒪᓐᓇ ᐋᖅᑭᓐᓂᐊᕐᒪᖔᑦᑎᒍᑦ 
ᒑᓴᓕᓄᑦ ᐊᒥᓱᑲᓪᓚᐅᒻᒪᑕ ᒪᓕᒐᑎᒍᑦ ᑲᒪᒋᔭᕆᐊᖃᖅᑐᑦ ᐱᔾᔪᑎᖃᖅᑐᑦ ᑭᓱᑐᐃᓐᓇᕐᓂᒃ ᐊᓯᖏᓐᓂᒃ 
ᐊᐱᖅᑯᑎᓂᒃ. ᐊᕕᒃᑐᖅᑕᐅᕙᓪᓕᐊᔪᑦ ᐊᒻᒪᓗ ᕿᒥᕐᕈᔭᐅᕙᓪᓕᐊᓪᓗᑎᒃ ᑭᓯᐊᓂᓕ ᑕᒪᓐᓇ ᓱᓕ 
ᐱᒋᐊᖅᑕᐅᕙᓪᓕᐊᑐᐃᓐᓇᕐᒪᑦ ᐊᒻᒪᓗ ᖃᓄᐃᓕᑲᓐᓂᕈᓐᓇᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖓ ᐅᖃᕈᓐᓇᖅᐸ ᐃᓱᒪᒋᓪᓗᒋᑦ ᑕᒪᒃᑯᐊ ᑳᓐᑐᕋᒃᑕᐅᓯᒪᔪᑦ 
ᓂᐅᕐᕈᑎᖃᖃᑦᑕᖅᑐᑦ ᒑᓴᓕᒥᒃ ᓄᓇᓕᐅᔪᑦ ᐊᒻᒪᓗ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖃᖅᑐᑦ ᖃᐅᔨᒪᓪᓗᑎᓪᓗ 
ᐊᒻᒪᓗ ᐊᓯᐊᒍᕐᕕᖃᓐᖏᑦᑐᑦ ᑭᓯᐊᓂᓕ ᓂᐅᕐᕈᑎᖃᕐᓗᑎᒃ ᒑᓯᐅᔪᒥᒃ ᖃᓄᕈᔪᑦ ᐸᓯᔭᒃᓴᐅᔾᔭᖏᒻᖑᒪᖅ 
ᖃᓄᐃᑦᑐᑐᐃᓐᓇᕐᓄᑦ ᐅᑎᖅᑎᑕᐅᓇᓱᐊᕐᓂᐊᖅᐸᑦ ᑕᐃᒃᓱᒧᖓ ᐸᓯᔭᐅᔪᒧᑦ. ᐊᒻᒪᓗᑦᑕᐅᖅ ᐅᖃᕈᒪᓐᖏᓚᖓ 
ᐅᑎᕋᔭᕐᒪᖔ ᑭᓯᐊᓂᓕ ᑕᐃᒃᑯᐊ ᐃᓄᐃᑦ ᐊᒻᒪᓗᑦᑕᐅ ᖃᐅᔨᒪᒋᐊᖃᖅᑯᓯ ᑕᐃᒃᑯᐊᑦᑕᐅᖅ ᒥᑭᔪᒥᑦ 
ᓇᒻᒥᓂᖁᑎᖃᖅᑐᑦ ᓄᓇᑎᓐᓂ ᐊᑭᓕᖅᑎᑕᐅᔭᕆᐊᖃᓐᖏᓛ ᖃᓄᐃᓕᐅᕈᑎᖏᓐᓄᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕌᓴᒃ: ᐃᔅᓯᕙᐅᑖᖅ ᐅᖃᖅᑲᐅᒐᒪ ᐊᒥᓱᒻᒪᕆᐅᕗᑦ ᒪᓕᒐᓕᕆᓂᒃᑰᕆᐊᓖᑦ ᐃᓱᒫᓘᑎᒋᔭᐅᔪᑦ ᑕᒪᔅᓱᒪ 
ᐱᖃᓯᐅᑎᓯᒪᔪᒧᑦ ᐃᖅᑲᓇᐃᔮᕆᔭᐅᔪᑦ ᐊᒻᒪᓗᑦᑕᐅ ᐅᖃᕈᓐᓇᓐᖏᓚᖓ ᓯᕗᓂᖓᒍᑦ ᖃᓄᐃᓐᓂᐅᔪᒥᑦ. 
ᖁᔭᓐᓇᒦᒃ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᕝᕕᓇᒻᒪᕆᑉᐳᖅ ᑭᐅᔭᐅᔪᓐᓇᕋᓂ ᐊᒻᒪᓗᑦᑕᐅ ᐃᓱᒪᕗᖓ ᐊᐱᖅᑯᓯᐅᔪᖅ 
ᓂᐅᕕᐊᔅᓴᖃᕐᓂᕈᒪ ᐅᖅᓱᐋᓗᒻᒥ ᓄᓇᓕᓐᓂ ᓇᓕᐊᓐᓂᑐᐃᓐᓇᖅ ᐊᑐᖅᑕᐅᓯᒪᔪᓂᑦ ᓄᓇᓕᓐᓂ 
ᑭᐅᔭᐅᔪᒪᒐᔭᖅᑯᖓ ᑐᐊᕕᖅᑐᒻᒪᕆᒻᒥ. ᐊᒻᒪᓗᑦᑕᐅ ᐱᓂᐊᕐᓂᕋᖅᑕᒥᑦ ᒥᓂᔅᑕᒥᑦ ᐱᓕᕆᕝᕕᒋᔭᖓᓂᑦ 
ᑕᐃᒃᑯᓂᖓ ᐅᖃᖃᑎᖃᕐᓗᓂ ᓂᐅᕕᔅᓴᖃᖅᑎᑦᑎᕙᑦᑐᓂᑦ ᐅᖅᓱᐊᓗᓐᓂ ᐊᑐᖅᑕᐅᓯᒪᔪᓂᑦ ᐊᒻᒪᓗ 
ᖃᓄᐃᓕᐅᕈᑕᑦᑕᐅᒋᓗᓂ ᒫᓐᓇᕋᑖᒃᑯᑦ. ᖃᐅᔨᒪᕗᑎᑦ, ᖃᓄᐃᓕᔪᖃᑐᐃᓐᓇᕆᐊᖃᕐᖓᑦ ᐊᒥᓱᐃᑦ ᐃᓅᔪᑦ 
ᓇᒻᒥᓂᕆᔭᖓᓂᑦ ᐱᓕᕆᐊᕇᓐᓇᖅᑕᖏᑦ, ᖃᐅᔨᒪᕗᑎᑦ, ᐃᓅᓯᓕᒪᖓᓂ ᐱᓕᕆᐊᕆᔭᖓ 
ᔭᒐᑦᑕᐅᑎᒋᔪᓐᓇᖅᑯ ᐃᖅᑲᖅᑐᐃᕕᒃᑰᖅᑎᑕᐅᒐᓱᓕᕐᓂᖅᑲᑦ. ᐃᓱᒪᕗᖓᓕ ᑕᒪᓐᓇ 
ᓯᕗᓪᓕᐅᑎᑕᐅᒋᐊᖃᖅᑐᒋᓪᓗᒍ ᐱᓕᕆᕕᒃᑯᓐᓂ ᑕᐃᒃᑯᐊ ᓇᒻᒥᓂᖃᖅᑑᔪᑦ ᓄᓇᓕᓐᓂ ᖃᐅᔨᒪᓂᐊᕐᖓᑕ 
ᑲᒪᔨᐅᑎᑕᐅᔾᔮᖏᒻᒪᑕ ᐱᐅᑦᑎᐊᖏᑦᑐᒥᑦ ᓂᐅᕕᐊᔅᓴᖃᕐᓂᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᐃᓱᒪᒋᓂᐊᖅᑲᕗᑦ ᑲᑎᒪᔨᐅᑉ ᑐᔅᓯᕋᐅᑎᒋᔭᖓ ᓂᐅᕕᐊᔅᓴᖃᕐᓂᖏᓐᓂ 
ᐱᐅᓐᖏᑦᑐᒥ ᐅᖅᓱᐋᓗᒻᒥ ᑐᓂᓯᓂᕆᓚᐅᖅᑕᑎᓐᓂ ᐊᒻᒪᓗ ᐅᐱᓐᓇᕋᓂ ᓂᐅᕕᐊᔅᓴᖃᕆᐊᖃᕐᖓᑕ 
ᐱᐅᓐᖏᑦᑐᓂ ᐅᖅᓱᐋᓗᒻᒥ ᓄᓇᖏᓐᓂ ᓇᒻᒥᓂᖅ ᑕᐃᒪᐃᑎᑕᐅᓐᖏᑦᑐᒥᑦ. ᐊᒻᒪᓗᑦᑕᐅ 
ᐃᓱᒪᒋᑦᑎᐊᓂᐊᖅᑲᕗᑦ ᑲᑎᒪᔨᐅᔫᑉ ᐊᐱᖅᑯᓯᖓᓂᑦ ᐊᒻᒪᓗ ᐅᖃᐅᓯᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᓗ. ᒪᑲᓚᐃᓐ. 
 
ᑲᑎᒪᔨᕋᓛᑦ ᐱᒋᐊᕈᑎᖓᑦ 01-1(6): ᖃᓄᐃᓕᐅᕈᑎᐅᖁᔨᓂᖅ ᐅᖅᓱᐋᓗᒻᒥ ᖃᓄᐃᓐᓂᐅᔪᖅ 
 
ᒪᑲᓚᐃᓐ: ᐅᓐᓇ ᐃᒪᐃᑦᑑᕗᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓇ ᐱᒋᐊᖅᑎᑎᔾᔪᑎᐅᔪᖅ 
ᑲᑎᒪᔨᕋᓛᓃᓐᖔᖅᑐᖅ. 
 
ᐃᒪᐃᒻᒪᑦ ᐱᐅᓂᖏᑦ ᐅᖅᓱᐊᓘᑉ ᓄᓇᓕᓐᓂ ᐱᒻᒪᕆᐅᑎᑕᐅᒻᒪᑦ ᑲᑎᒪᔨᐅᔪᓄᑦ ᒪᓕᒐᓕᐅᕐᕕᒻᒥ; 
 
ᐊᒻᒪᓗ ᐃᒪᐃᒻᒪᑦ ᐃᓄᓐᓄᑦ ᐱᔾᔪᑎᒋᓗᒍ ᐋᖅᑭᑦᑕᐅᓂᖅ ᓇᓂᔭᐅᓗᓂ ᑕᒪᓐᓇ ᐱᐅᖏᓐᓂᐅᔪᖅ ᐅᓪᓗᒥᐅᔪᖅ 
ᐅᖅᓱᐋᓗᒃ ᓄᓇᓕᓐᓂ, ᐊᒻᒪᓗᑦᑕᐅᖅ ᑕᐃᒪᐃᒃᑲᓐᓂᖁᔨᓐᓇᑎᑦ ᓯᕗᓂᑦᑎᓐᓂ; 
 
ᐊᒻᒪᓗ ᐃᒪᐃᒻᒪᑦ ᓱᕋᑎᖅᓯᒪᓂᖅᑕᖃᓕᕐᖓᑦ ᓱᓇᒃᑯᑖᕆᔭᐅᔪᓂᑦ ᓄᓇᕗᒻᒥᐅᑦ ᐱᖏᓐᓂ ᐱᔾᔪᑎᒋᓪᓗᒍ 
ᐱᐅᖏᓐᓂᖓᓄᑦ ᐅᖅᓱᐋᓘᑉ; 
 
ᐊᒻᒪᓗ ᐃᒪᐃᒻᒪᑦ ᓈᒻᒪᑦᑐᓂᑦ ᐊᑮᓖᓂᕐᒥᑦ ᐱᑕᖃᖅᑎᑦᑎᓗᑎᑦ ᓄᓇᕗᒻᒥᐅᓄᑦ ᓱᕋᖅᓯᒪᔪᓂᑦ 
ᓱᓇᒃᑯᑖᖃᓕᖅᑐᓂ ᐱᔾᔪᑎᒋᓪᓗᒍ ᐱᐅᖏᓐᓂᖓᓄᑦ ᐅᖅᓱᐋᓘᑉ; 
 
ᐊᒻᒪᓗ ᐃᒪᐃᒻᒪᑦ ᐊᑦᑕᓇᖅᑕᐃᓕᒪᑦᑎᑎᓂᕐᒥᑦ ᐃᓄᓐᓄᑦ ᓄᓇᒦᑦᑐᓂᑦ, ᓯᑯᒦᑦᑐᓂᑦ ᐊᒻᒪᓗ ᐃᒫᓃᑦᑐᓂ 
ᐃᓱᒫᓗᑎᒋᔭᐅᒻᒪᑕ; 
 
ᐊᒻᒪᓗ ᐃᒪᐃᒻᒪᑦ ᐃᒋᑦᑕᐅᓂᖓ ᐅᓪᓗᒥᐅᔪᖅ ᐅᖅᓱᐋᓘᔪᖅ ᐊᕙᑎᒧᑦ ᖃᓄᐃᒍᑕᐅᓂᐊᓐᖏᑎᓪᓗᒍ; 

ᐊᒻᒪᓗ ᐃᒪᐃᒻᒪᑦ ᐃᓄᓐᓄᑦ ᐅᑉᐱᕈᓱᓐᓂᖅ ᒐᕙᒪᒃᑯᓐᓂᑦ ᓴᓐᖏᔫᒍᓐᓇᖅᑯ ᑭᓯᐊᓂ ᖃᓄᐃᓐᓂᖏᑦ ᐊᒻᒪᓗ 
ᐃᓱᒪᖅᓴᖅᓯᐅᕐᓂᐅᔪᑦ ᐊᑐᖅᑕᐅᑉᐸᑕ ᑭᒡᒐᖅᑐᐃᓐᓂᕐᒧᑦ ᐃᓱᒪᖃᕐᓗᑎᑦ; 
 
ᐊᒻᒪᓗ ᐃᒪᐃᒻᒪᑦ ᖃᐅᔨᒪᓇᓐᖏᒻᒪᑦ ᓇᑭᑦ ᑲᒪᔨᐅᓂᕐᒥᑦ ᑕᒪᔅᓱᒪᓐᖓᑦ ᐋᖅᑭᑦᑕᐅᓯᒪᓐᖏᒻᒪᑦ; 
 
ᐊᓱᐃᓛᒃ ᑕᒪᐃᓐᓂᖓᓄᑦ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪ ᐅᖃᐅᔾᔨᒋᐊᖅᑯᑦ ᒐᕙᒪᒃᑯᓐᓄ ᓄᓇᕗᒻᒥ, 
ᐃᓚᖏᓪᓗ ᑲᒪᖃᑕᐅᔪᑦ, ᐃᖅᑲᓇᐃᔮᖃᖁᓗᒋᑦ ᑐᐊᕕᕈᑕᐅᓗᓂ ᐋᖅᑭᑦᑕᐅᓂᖓᓂ ᐱᐅᖏᓐᓂᐅᔪᒧᑦ 
ᐅᓪᓗᒥᐅᔪᖅ ᐅᖅᓱᐋᓘᔪᒧᑦ; 
 
ᐊᒻᒪᓗᑦᑕᐅᖅ, ᐱᒋᖅᑎᑦᑎᕗᖓ ᑲᑎᒪᔨᕋᓛᖑᔪᑦ ᐅᖃᐅᔾᔨᒋᐊᖅᖁᑦ ᒐᕙᒪᒃᑯᓐᓄ ᓄᓇᕗᒻᒥ, ᐱᒋᐊᕐᓗᒍ 
ᐱᓇᓱᐊᕈᓯᖅ ᔫᓐ 3, 2002, ᐅᖃᐅᓯᖃᖃᑦᑕᖁᓪᓗᒋᑦ ᐱᔾᔪᑎᖃᕐᓗᑎᑦ ᖃᓄᐃᓐᓂᖏᓐᓂᑦ 
ᖃᓄᐃᓕᐅᕈᑕᐅᖁᔭᐅᓯᒪᔪᓂᑦ ᑕᒪᓐᓇ ᐱᔾᔪᑎᒋᓪᓗᒍ; ᐱᖃᓯᐅᑎᓗᒍ ᐃᓱᒫᓘᑎᒋᔭᐅᔪᖅ ᐊᑭᓖᓂᕐᒥᑦ 
ᑮᓇᐅᔭᓂᑦ ᓄᓇᕗᒻᒥᐅᓄᑦ ᓱᕋᐅᑎᓯᒪᔪᓂᑦ ᓱᓇᒃᑯᑖᖏᓐᓂ ᐱᐅᓐᖏᓐᓂᑯᖓᓄᑦ ᐅᖅᓱᐋᓘᑉ; 
 
ᐊᒻᒪᓗᑕᐅᖅ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪᑦ ᐅᖃᐅᔾᔩᒋᐊᖅᑯᑦ ᒐᕙᒪᒃᑯᓐᓄᑦ ᓄᓇᕗᒻᒥ ᐋᖅᑮᖁᓪᓗᒋᑦ 
ᐅᓂᒃᑳᓕᐊᖑᒐᔭᖅᑐᒥᑦ ᒪᓕᒐᓕᕐᕕᑎᓐᓂ ᐅᖃᐅᓯᐅᒐᔭᖅᑐᒥ ᐅᑭᐊᔅᓵᖑᓕᖅᑲᑦ 2002 ᑲᑎᒪᓕᕐᒥᑉᐸᑕ 
ᑕᒪᔅᓱᒪ ᒥᔅᓵᓄᑦ ᖃᓄᐃᓐᓂᐅᔪᒧᑦ, ᐱᖃᓯᐅᑎᓗᒍ ᒐᕙᒪᒃᑯᑦ ᐋᖅᑮᔾᔪᑎᒋᔭᐅᓂᐊᖅᑐᑦ ᓇᓕᐊ 
ᑲᒪᔨᐅᒋᐊᖃᕐᒪᖔᑕ ᑕᒪᔅᓱᒥᖓ ᐊᑲᐅᓐᖏᓕᐅᕈᑎᐅᔪᑦ. 
 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᒧᑦ. ᓇᒻᒪᒃᓴᖅᑐᑦ ᐱᒋᐊᖅᑎᑕᐅᔪᑦ. ᐊᖏᓐᖏᑦᑐᑦ. ᑲᔪᓯᔪᖅ. 
ᖃᓄᐃᑦᑐᒪᕙᑦ ᑲᑎᒪᔨᕋᓛᖑᔪᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦ, ᐅᐃᓕᐊᒻᔅ. ᐅᐃᓕᐊᒻᔅ ᐅᖃᖅᑲᐅᒻᒪᑦ ᓴᓇᔪᓕᕆᔨᒃᑯᑦ 
ᑭᖑᓪᓕᐅᒋᐊᖃᓕᖅᑐᑦ ᐊᒻᒪᓗ ᑕᐃᒃᑯᐊ ᑲᒪᒋᔪᒪᓕᖅᑐᑎᒍᑦ ᓴᓇᔪᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐊᖏᖅᐱᑕᑲ ᑲᒪᓂᐊᓕᕋᑦᑕ ᓴᓇᔪᓕᕆᔨᒃᑯᓐᓂᑦ. ᐊᖏᖅᐱᓯ. 
ᖁᔭᓐᓇᒦᒃ, ᒥᓂᔅᑕ. ᑕᐃᒪᓕᖃᐃ ᒥᓂᔅᑕᐅᔪᖅ ᐱᒋᐊᕈᓐᓇᖅᑐᖅ ᐅᖃᐅᓯᕐᖓᐅᑎᒥᓂᒃ ᓴᓇᔪᓕᕆᔨᒃᑯᓐᓄᑦ. 
ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔪᒪᔭᒃᑲ ᐃᖅᑲᓇᐃᔭᖅᑎᒃᑲ ᐊᒻᒪᓗ 
ᖁᔭᒋᓪᓗᒋᑦ. ᖃᐅᔨᒪᔪᖓ ᒑᓴᓕᑲᒻᒪᐅᔪᖅ ᐃᕐᖏᓐᓇᖅ ᐊᖅᑭᒍᓐᓇᖏᑦᑐᖅ ᑭᓯᐊᓂᓕ ᐱᔪᓐᓇᓂᕐᕗᑦ 
ᒪᓕᓪᓗᒍ ᐋᖅᑭᒍᑎᒃᓴᐅᔪᒥᒃ ᑲᒪᓇᓱᐊᕐᓂᐊᖅᐳᒍ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐅᖃᐅᑎᐅᔪᒪᕙᒃᑲ ᑕᒪᓐᓇ 
ᐊᒃᓱᕈᐊᕆᓂᐊᕋᑦᑎᒍᑦ.  ᐃᓱᒪᒋᔭᐃᓐᓇᕆᒋᐊᕐᓂᐊᖅᑕᕗᑦ ᐅᖃᐅᓯᐅᔪᑦ ᐅᖃᐅᓯᕆᔭᐅᓯᒪᔪᑦ ᒪᓕᒐᓕᐅᕐᕕᒻᒥᓗ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ ᑐᑭᓯᔭᕗᑦ ᐅᖃᐅᓯᕆᔭᑎᑦ ᒑᓯᖃᑲᒻᒪᓂᕐᒧᑦ. ᖁᔭᓐᓇᒦᕆᐊᖃᖅᑲᐅᒐᓗᐊᕋᒪ 
ᐃᕝᕕᑦ ᐃᑲᔪᖅᑎᒋᔭᖏᓐᓄᑦ. ᓱᓕ ᐊᓯᐊᓂᒃ ᐃᖅᑲᓇᐃᔭᖅᑎᒋᔭᖓᓂᒃ ᖃᐃᔪᖃᒃᑲᓐᓂᕐᓂᐊᖅᐸᓪᓚᐃᒻᒪᑦ. 
ᐅᖃᐅᓯᕐᖓᐅᑎᓐᓂᒃ ᐅᖃᕈᓐᓇᕐᓯᒪᔪᑎᑦ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐱᓯᒪᓐᖏᓐᓇᒃᑭᑦ ᐅᖃᐅᓯᕐᖓᐅᑎᒃᑲ ᑎᑎᕋᕐᓯᒪᔪᑦ, ᑕᐃᒃᑯᐊ 
ᐊᐃᑲᐃᓐᓇᕐᓂᐊᕋᒃᑭ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑎᕗᑦ ᐊᔪᓐᖏᑦᑎᐊᓕᖅᑐᖅ ᑐᓂᓯᓂᕐᒧᑦ ᐅᖃᐅᓯᕐᖓᐅᑎᓂᒃ ᒥᓂᔅᑕᓄᑦ. 
ᑲᔪᓯᒋᑦ ᒥᓂᒡᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇ;ᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕈᒻᒪᑎᒃ ᒪᒃᐱᖅᑐᒐᐅᔪᑦ 
ᐅᖃᐅᓯᕆᓂᐊᖅᑕᒃᑲ. ᐅᖃᓕᒫᕐᓂᐊᖅᑕᒃᑲ ᖃᓪᓗᓈᑎᑐᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᖁᔭᓐᓇᒦᒃ ᐅᖃᕈᓐᓇᕐᓯᒪᒐᑦᓯ 2002-2003 ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ 
ᓴᓇᔪᓕᕆᔨᒃᑯᓐᓄᑦ. ᐊᕐᕋᒍᖓᓄᑦ 2002ᕕ2003, ᓴᓇᔪᓕᕆᔨᒃᑯᑦ ᐊᒻᒪᓕ ᐱᔨᑦᓯᖅᑎᐅᔪᑦ ᑲᑎᑦᑐᒋᑦ 
ᑮᓇᐅᔭᖁᑎᖃᖅᑐᑦ 65.2 ᒥᓕᐊᓐ ᐃᓗᓕᖃᖅᑐᑦ 58.9 ᒥᓕᐊᓐ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᖑᓄᑦ ᐊᒻᒪᓗ 
6.3 ᒥᓕᐊᓐ ᐊᑭᑐᔫᑎᓄᑦ ᐱᓕᕆᐊᒃᓴᐅᔪᓄᑦ. 
 
ᐅᓂᒃᑲᕆᔭᐃᓐᓇᕆᑲᐃᓐᓇᕐᓗᒍ ᑮᓇᐅᔭᐃᑦ ᓇᓗᓇᐃᕐᓯᒪᓂᖏᑦ. ᓇᓗᓇᐃᖅᑐᕐᓂᐊᖅᐸᒃᑲ 
ᖃᓄᐃᓪᓕᖓᓪᓚᕆᒻᓚᖔᑕ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. 
 
ᑲᑎᑦᑕᐅᓯᒪᔪᑦ ᑮᓇᐅᑦᔭᒃᓴᕆᔭᐅᔪᑦ ᐊᒻᒪᓗ ᐊᐅᓚᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐱᖃᓯᐅᑦᔨᔪᑦ 8.5 
ᐊᐅᓚᑦᓯᔨᐅᔪᓄᑦ. ᐊᐅᓚᑦᓯᔨᐅᔪᑦ, ᐱᖃᓯᐅᑦᔨᔪᑦ ᒥᓂᔅᑕᐅᑉ ᑐᖏᓕᖓᑕ ᐊᓪᓚᕝᕕᖓᓐᓂᒃ ᐊᒻᒪᓗ 
ᐊᐅᓚᑦᓯᔾᔪᑕᐅᔪᑦ ᒐᕙᒪᖃᕐᕕᐅᔪᒥᒃ ᑲᒪᒋᔭᖃᖅᑐᑦ ᐊᖓᔪᖅᑲᐅᑎᓄᑦ ᑲᒪᔨᐅᔪᓄᑦ ᐱᓕᕆᕕᐅᔪᒥᒃ ᐊᒻᒪᓗ ᓱᓕ 
ᐅᖃᐅᑦᔨᒋᐊᕐᓂᕐᒧᑦ, ᐸᕐᓇᓂᕐᒧᑦ ᐊᒻᒪᓗ ᐊᓪᓚᕕᒻᒥ ᑲᒪᒋᔭᐅᓂᖏᓐᓄᑦ ᐃᖅᑲᓇᐃᔭᖅᑎᖏᑕ, ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᐊᑐᐊᒐᑎᒍᑦ ᐊᐅᓚᓂᖓ ᑎᒥᐅᔫᑉ. ᐱᖃᓯᐅᑎᓪᓗᒍᓗ ᐱᑕᖃᖅᑎᑦᑎᕗᖅ ᒐᕙᒪᒃᑯᓐᓂᑦ ᐊᖏᔪᒥᑦ 
ᓯᕗᓕᐅᖅᑎᐅᓂᕐᒥᑦ ᑎᑎᕋᖅᓯᒪᔪᓂᑦ ᐊᐅᓚᑦᑎᓂᕐᒥ ᒪᓕᒐᐅᔪᓂᑦ ᐊᒻᒪᓗ ᐊᑐᖅᑕᐅᒋᐊᓕᓐᓂᑦ ᐱᕙᓪᓕᐊᓂᖏᓐᓂᑦ 
ᐊᒻᒪᓗ ᐊᑐᓕᖅᑎᑕᐅᓂᖏᓐᓂᑦ. 
 
ᐊᕕᑦᑐᖅᓯᒪᔪᓂ ᐊᐅᓚᑦᑎᔨᐅᔪᖅ ᐱᖃᓯᐅᔾᔨᕗᖅ ᐊᕕᑦᑐᖅᓯᒪᔪᓂ ᐊᐅᓚᑦᑎᔨᒥᑦ ᐊᒻᒪᓗ ᑮᓇᐅᔭᓕᕆᓂᕐᒥ 
ᐊᒻᒪᓗ ᐊᐅᓚᑦᑎᔩᑦ ᐱᔨᖅᑎᖅᑕᖏᑕ ᐃᓚᖓᓂ. 
 
5 ᒥᓕᐊᓐ 700 ᑕᐅᓴᓐ ᑮᓇᐅᔭᓐ ᑐᓂᔭᐅᓯᒪᕗᑦ ᓴᓇᕐᕈᓂᑦ ᐊᑐᕆᐊᖃᕐᓂᖅ ᐱᔨᖅᑎᕆᓂᕐᒧᑦ 
ᐃᒪᐃᓐᓂᐊᕐᓗᑎᒃ: 
 

• ᐸᕐᓇᑎᑦᑎᓂᐊᕐᓗᑎ, ᓴᓇᑎᑦᑎᓗᑎᒃ ᐊᒻᒪᓗ ᐊᐅᓚᑎᓂᕐᒥ ᐱᔨᖅᑎᕋᐅᑎᑦ ᒐᕙᒪᒃᑯᓂᑦ 
ᐱᓕᕆᐊᖑᔪᓂᑦ ᐊᑐᖅᑕᐅᔪᓂᑦ ᑕᕝᕙᖔᕐᓗᑎ ᐱᔨᔅᓴᕋᖅᑕᐅᕙᑦᑐ ᐱᓕᕆᕖᑦ; 

• ᐃᑲᔪᕐᓗᓂ ᐱᔨᖅᓯᖅᑕᐅᕙᑦᑐᓂ ᓇᓗᓇᐃᖅᓯᓗᓂ ᓯᕗᓂᑐᖃᖅᑐᓐᓄ ᐊᑭᑐᔫᑎᓂᑦ 
ᐱᑕᖃᕆᐊᖃᕐᓂᖏ ᐊᒻᒪᓗ ᐊᐅᓚᔾᔪᑎᖏᓐᓄ ᐊᑐᖅᑕᐅᒋᐊᓖᑦ; 

• ᓴᖅᑮᓗᓂ ᒐᕙᒪᓕᒫᓂ ᓴᓇᔭᕆᐊᓕᓐᓂᑦ ᒪᓕᑦᑕᐅᔭᕆᐊᓖᑦ ᓄᓇᓕᓐᓂ ᐊᑐᖅᑕᐅᔭᕆᐊᓖ 
ᐊᐅᓚᔪᓐᓇᖁᓪᓗᒋᑦ. 

 
30 ᒥᓕᐊᓐ 900 ᑕᐅᓴᓐ ᑮᓇᐅᔭᑦ ᓴᓂᕐᕙᖅᑕᐅᓯᒪᕗᑦ ᐊᐅᓚᓂᖏᓐᓄᑦ ᑲᑎᓐᓂᐊᕐᓗᒋᑦ ᑲᒪᒋᐊᖃᖅᑐᑦ 
ᐅᑯᓂᖓ: 
 

• ᐊᐅᓚᑦᑎᓗᓂ ᓄᓇᕗᑦ ᒐᕙᒪᖏᑦ ᓱᓇᒃᑯᑖᖏᑦ ᓇᒻᒥᓂᕆᔭᖏᑦ ᐊᒻᒪᓗ ᐊᑐᖅᑕᖏᑦ ᐊᓪᓚᕝᕖᑦ 
ᐱᓕᕆᐊᑦ ᐃᓪᓘᔪᑦ ᐊᒻᒪᓗ ᑐᓂᔭᐅᓯᒪᔪᑦ ᐃᓂᔅᓴᐃᑦ. 

• ᖃᐅᔨᓴᖃᑦᑕᕐᓗᑎᒃ ᐊᒻᒪᓗ ᖃᐅᔨᓴᕐᓗᑎ ᒪᓐᓇ ᐱᑕᖃᖅᑐᑦ ᐊᒻᒪᓗ ᐸᕐᓈᖑᓯᒪᔪᑦ ᐃᓪᓗᔅᓴᐃᑦ 
ᒪᓕᑦᑎᐊᖁᓪᓗᒋ ᐊᐅᓚᐅᑎᑦ/ᐅᐊᔭᐃᑦ ᒪᓕᒐᖏᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ; 

• ᓂᐅᕕᕐᓂᖅ ᓂᕿᓂᑦ ᐊᒻᒪᓗ ᐊᐅᓚᑦᑎᓗᓂ ᑲᓇᓐᓇᕐᒥ ᐅᒥᐊᕐᔪᐊᖅᑕᐅᓂᖅ ᑭᒡᒐᑐᕐᓗᒋᑦ ᒐᕙᒪᖓ 
ᓄᓇᕗᑦ; 

• ᐅᖃᐅᔾᔨᒋᐊᕐᓂᕐᒥ ᐱᔨᖅᑎᖅᑕᐅᕙᒃᑐᓂᑦ ᐱᕙᓪᓕᐊᓂᕐᒥᑦ, ᐊᑐᓕᖅᑎᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᖅ 
ᑲᓐᑐᕋᖅᓯᓂᕐᒥᑦ ᒪᓕᒐᖏ ᐊᒻᒪᓗ ᐊᑐᕆᐊᓕᖏᑦ, ᐱᖃᓯᐅᑎᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎ ᒪᓕᒐᖏᑦ;  

• ᓴᖅᑮᓂᖅ ᖃᓐᑐᕋᖅᑎᑦᑎᓂᕐᒧ ᒪᓕᒐᕐᓂᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂᑦ. 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

12 ᒥᓕᐊᓐ 600 ᑕᐅᓴᓐ ᑮᓇᐅᔭᑦ ᐅᑯᓇᓐᖓᑦ ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑏᓪᓗ ᑭᓇᐅᔭᑦ 
ᐊᑐᕋᔭᓐᖑᐊᑦᑐᑦ ᓴᓂᕐᕙᖅᑕᐅᓯᒪᕗ ᐅᕙᒍᑦ ᖃᕋᓴᐅᔭᑦ ᐊᐅᓚᓂᖏᑦ ᐊᕕᑦᑐᖅᓯᒪᓂᖓ ᐊᐅᓚᔾᔪᑎᑦ 
ᐋᖅᑭᐅᒪᐃᓐᓇᕈᑏᓪᓗ ᒐᕙᒪᖓᑕ ᓄᓇᕘᒥ ᖃᐅᔨᓴᖅᑕᐅᔪᒥᓂᕐᓄ ᐊᒻᒪᓗ ᓂᐱᓕᓐᓄ ᐊᐅᓚᔾᔪᑎᖏ. ᑕᓐᓇ 
ᐱᖃᓯᐅᔾᔨᔪᖅ ᖃᕆᑕᐅᔭᐃ ᑲᑎᓐᖓᔾᔪᑎᖏᑦ ᐊᐅᓚᓂᖏᑦ ᐃᖃᓗᓐᓂ, ᑲᖏᖦᖠᓂᕐᒥ ᐊᒻᒪᓗ 
ᐃᖃᓗᒃᑐᒃᑎᐊᖅ, ᐃᑲᔪᖅᑐᖅᑏ ᓇᔪᖅᑕᐅᔪᑦ ᐊᕐᕕᓂᓕᓐᓂ ᓄᓇᓕᐅᔪᓂᑦ ᐊᒻᒪᓗ ᐊᓪᓚᕕᒻᒥ ᐊᐅᓚᓂᖏᑦ 
ᐅᖓᑖᓂᑦᑐᓂ 50 ᐃᓪᓗᓂ ᓄᓇᕘᓕᒫᒥ. 
 
ᐃᑲᔪᖅᑐᓂᐊᕐᓗᓂ ᓄᓇᓕᓐᓅᖅᑕᐅᓯᒪᔪᓂᑦ, ᐱᓕᕆᕕᒐ ᓴᓂᕐᕙᐃᓚᐅᖅᑯᖅ 1.2 ᒥᓕᐊᓂᑦ ᐱᕙᓪᓕᐊᓂᖓᓂ 
3. ᑕᐃᒪᐃᖁᒥᓇᕐᓂᐊᓐᖓᑦ ᑕᒃᑯᐊ ᐱᑕᖃᕆᐊᓖᑦ ᐊᓪᓚᕕᓐᓂ ᓱᓇᒃᑯᑖᕆᔭᐅᓂᐊᖅᑐᓂᑦ ᐊᒻᒪᓗᑦᑕᐅᖅ 
ᖃᕋᓴᐅᔭᓄᑦ ᐊᐅᓚᑦᑎᕕᒃ ᐱᑕᖃᕐᓂᐊᕐᖓᑕ.  
 
ᐃᔅᓯᕙᐅᑕᖅ ᐅᖃᕈᒪᒻᒥᔪᖓ ᓴᓇᔪᓕᕆᔨᒃᑯᑦ ᐱᖃᑕᐅᓂᐊᓐᖓᑕ ᓄᑖᒥᑦ ᐊᕙᓗᒥᑦ ᖃᐅᔨᓴᕐᓂᕐᒥᑦ 
ᐊᑐᖅᑕᐅᓂᐊᖅᑐᒥᑦ ᓴᓗᒻᒪᖅᓴᐃᓂᐊᕐᓗᑎ ᐅᖅᓱᐊᓗᖃᐅᑎᒃᑯᕕᓐᓂᑦ. 2002-2003ᒥ, ᐅᖅᓱᐊᓗᓕᕆᔨᒃᑯᑦ 
ᑐᓂᔭᐅᓯᒪᕗᑦ 5.7 ᒥᓕᐊᓂᑦ ᐊᑭᑐᔪᓄᑦ ᑭᓇᐅᔭᐃᒃ ᓴᓂᕐᕙᖅᑕᐅᓯᒪᔪᑦ ᐊᖅᑭᐅᒪᔭᕆᐊᖃᕐᓂᖏᓐᓄᑦ ᐊᒻᒪᓗ 
ᐱᐅᓯᑎᒋᐊᕐᓗᒋ ᐅᖅᓱᐊᓗᖃᕐᕕᐅᔪᑦ ᓄᓇᕘᓕᒫᒥ. 
 
ᐃᓚᖓᑦᑕᐅᖅ ᒥᔅᑕ ᐃᔅᓯᕙᐅᑕᖅ, ᓴᓇᔪᓕᕆᔨᒃᑯᑦ ᑐᓂᔭᐅᓯᒪᕗᑦ ᐃᒪᐃᑦᑐᑲᓐᓂᕐᓂᑦ 580 ᑕᐅᓴᓂᑦ 
ᐊᑭᑐᔫᑎᓄ ᓴᓇᒋᐊᕐᓂᐊᕐᓗᒋᑦ ᓄᓇᕗᑦ ᒐᕙᒪᖓᑕ ᐃᓪᓗᖁᑎᖏᓐᓂᑦ.  ᖁᔭᓐᓇᒥᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ ᒥᔅᑕ. ᒥᓂᔅᑕ. ᑲᑎᒪᔩᒃ ᐃᔅᓯᕙᐅᑕᖓ ᐱᒋᐊᕐᓂᕐᒥ 
ᐅᖃᐅᓯᔅᓴᖃᖅᑭᑦ. 
 
ᒪᒃᓖᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᑉᓗᖓ ᐅᑯᓇᓂ ᑲᑎᒪᔨᕋᓛᑦ ᓄᓇᓖᑦ 
ᐱᔪᖕᓇᕐᓂᖅᑖᖅᑎᑕᐅᓂᖏᓄᑦ ᐊᒻᒪᓗ ᐃᑯᐱᒃᑐᓕᕆᓂᕐᒧᑦ, ᖁᕕᐊᓱᒃᐳᖓ ᐅᖃᕆᐊᖓᐅᑎᒋᔪᖕᓇᕋᑉᑯ 
ᕿᒥᕐᕈᐊᕐᓂᖅ 2002 -2003 ᑮᓇᐅᔭᑦ ᐊᑐᒐᒃᓴᐃᖏᑦ ᒐᕙᒪᒃᑯᑦ ᐱᖁᑎᓕᕆᔨᖏᓂᑦ 
ᑐᓴᖃᑦᑕᐅᑎᓕᕆᔨᖏᓂᓪᓗ. 
 
ᐃᒃᓯᕙᐅᑖᖅ, ᑕᕿᐅᓚᐅᖅᑐᒥ, ᑲᑎᒪᔨᕋᓛᑦ ᑲᑎᒪᖃᑎᖃᕈᖕᓇᖅᓯᓚᐅᕐᒪᑕ ᒐᕙᒪᒃᑯᑦ ᐱᖁᑎᓕᕆᓂᕐᒧᑦ 
ᑐᓴᖃᑦᑕᐅᑎᓕᕆᓂᕐᒧᓪᓗ ᒥᓂᔅᑕᖅᑖᓵᖓᓂᒃ ᓴᓇᔪᓕᕆᔨᒃᑯᑦ ᐊᒻᒪᓗ ᕿᒥᕐᕈᖃᑎᒋᑦᑎᐊᕐᖢᒍ ᑮᓇᐅᔭᓂᒃ 
ᐊᑐᖅᑐᒃᓴᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᐊᓛᒃᑯᑦ ᖁᕕᐊᒋᔭᖃᕐᒪᑕ ᐱᓕᕆᐊᖑᓯᒪᔪᓂᒃ ᐅᑉᓗᒥᒧᑦ ᑎᑭᖢᒍ. ᑭᓯᐊᓂᑉᑕᐅᖅ 
ᑐᑭᓯᒋᐊᒃᑲᓐᓂᕈᒪᔭᖃᕐᒪᑕ ᑮᓇᐅᔭᑦ ᐊᑐᖅᑐᒃᓴᑦ ᐱᑉᓗᒋᑦ. ᑭᓯᐊᓂᓕ ᓱᓕ ᓇᓚᐅᒃᓵᖅᑕᐅᔪᓄᐊᖓᔪᑦ 
ᓇᓗᓇᐃᕆᐊᖅᑕᐅᒃᑲᓐᓂᕆᐊᖃᖅᐳᑦ. 
 
ᐃᒃᓯᕙᐅᑖᖅ, ᐱᓕᕆᕝᕖᑦ ᓯᐊᒻᒪᖅᑎᑕᐅᕙᓪᓕᐊᓂᖏᓄᑦ ᑎᑎᕋᕐᕕᒃ ᓴᓂᕝᕋᐃᓚᐅᕐᒪᑦ ᑮᓇᐅᔭᓂᒃ $1,035,000 
ᖃᐅᔨᓴᕐᓂᕐᒧᑦ ᓄᓇᓕᖕᓂ ᐊᑐᖅᑕᐅᔭᕆᐊᖃᖅᑐᓂᒃ. ᑲᑎᒪᔨᐊᓛᒃᑯᑦ ᓴᖑᓐᓂᐊᕐᐳᑦ ᐃᖃᓇᐃᔭᖅᑐᓕᕆᔨᑦ 
ᐱᓕᕆᖃᑎᖃᑦᑎᐊᖁᑉᓗᒋᑦ ᐃᑯᐱᒡᕕᓕᕆᔨᒃᑯᓐᓂᒃ - ᓯᕗᓕᖅᑎᒻᒪᕆᐅᖕᒪᑕ ᓄᓇᕗᒥ ᐃᖃᓇᐃᔮᓂᒃ 
ᑎᒍᓯᑎᑦᑎᕙᓪᓕᐊᓂᕐᒧᑦ. ᐊᑑᑎᖃᒻᒪᕆᖕᓂᐊᕐᒪᑦ ᖃᐅᔨᓴᕐᓂᐅᔪᖅ ᒐᕙᒪᒃᑯᑦ ᐃᖃᓇᐃᔭᖅᑎᖏᑦ ᐊᔾᔨᒌᓐᖏᑦᑐᑦ 
ᑮᓇᐅᔭᓂᒃ ᐊᒥᒐᖅᓯᓕᖅᑐᖃᖁᓇᒍ ᑕᐃᒪ ᓴᓇᔪᓕᕆᔨᒃᑯᑦ ᑕᒪᑐᒥᖓ ᓯᕗᓕᖅᑎᐅᔪᒃᓴᐅᕗᑦ ᐊᐅᓚᑦᑎᓗᑎᒃ 
ᑮᓇᐅᔭᑦ ᐊᑐᒐᒃᓴᐃᑦ ᐊᒥᓲᔪᖕᓇᐃᖅᐸᓪᓕᐊᖁᓇᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᐊᓛᑦ  ᐃᓕᑕᖅᓯᓯᒪᒐᓗᐊᕐᐳᑦ ᑲᓇᑕᒥ ᒐᕙᒪᑐᖃᒃᑯᑦ ᓯᕗᓪᓕᐅᑎᑕᒃᓴᖏᑦ 
ᐱᓕᕆᐊᖑᔪᒃᓴᐃᑦ ᐊᓯᔾᔨᖅᓯᒪᓕᕐᒪᑕ ᖃᓄᐃᓕᐅᕐᓂᐅᓚᐅᕐᑐᖅ ᓯᑎᐱᕆ 11 ᐊᒃᑐᐃᓯᒪᖕᒪᑦ.  ᑭᓯᐊᓂᓕ 
ᓇᓗᓇᐃᖅᑕᐅᔭᕆᐊᓕᒃ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖓᑦ ᐊᖅᑯᑎᖓᓂᒃ ᑮᓇᐅᔭᖃᖅᑎᑦᑎᓂᐅᒻᒪᑦ 
ᐊᖏᔫᑎᓂᑦ. ᑲᑎᒪᔨᕋᓛ ᐅᓐᓂᖅᓯᐅᖅᐳᑦ ᒥᓂᔅᑕᐅᕝᕕᒃ ᑮᓇᐅᔭᒃᓴᓯᐅᖁᓪᓗᒋᑦ ᒐᕙᒪᑐᖃᒃᑯᓐᓂᑦ 
ᑕᒪᑐᒧᓐᖓ. 

ᐃᒃᓯᕙᐅᑖᖅ, ᐊᕐᕌᒍᒥ ᓯᕗᓪᓕᕐᒥ ᐱᒋᐊᕐᖢᒍ ᓄᓇᕗᑦ ᒐᕙᒪᖓ ᐊᐅᓚᓕᖅᑎᓪᓗᒍ ᐃᓱᒫᓗᒍᑎᒋᔭᐅᖏᓐᓇᕐᒪᑦ 
ᐊᑐᒐᒃᓴᐃᑦ ᑐᓴᐅᒪᔭᐅᑦᑎᐊᕈᒪᑉᓗᑎᒃ ᑐᓴᐅᒪᖃᑎᒌᒍᑎᓪᓗ ᐊᑐᐃᓐᓇᐅᓕᕐᐸᓪᓕᐊᓗᑎᒃ. ᑲᑎᒪᔨᐊᓛᑦ 
ᐅᖃᖃᑦᑕᕐᓯᒪᖕᒪᑕ ᐃᓱᒫᓗᒍᑎᒋᔭᒥᖕᓂᒃ ᑲᔪᓯᒋᐊᕈᑏᑦ ᖃᐃᑕᐅᕙᓪᓕᐊᔪᑦ  ᐱᑉᓗᒋᑦ. ᑲᑎᒪᔨᐊᓛᑦ 
ᐃᓱᒫᓘᑎᖃᕐᒪᑕ ᑕᐃᒪ ᐱᖁᔨᒐᓗᐊᕐᐳᑦ ᑮᓇᐅᔭᐃᑦ ᐊᑐᖅᑐᒃᓴᑦ ᐊᓯᐊᓄᑦ ᓅᑕᐅᖃᑦᑕᖁᓇᒋᑦ ᑐᑭᓯᒋᐊᕈᑎᒃᓴᓄᑦ 
ᑐᕌᖓᔪᑦ. 
 
ᐃᒃᓯᕙᐅᑖᖅ, ᑮᓇᐅᔭᓂᒃ ᖃᐅᔨᓴᖅᑎᓪᓚᕆᒃ ᑲᓇᑕᒥ , ᐅᓂᒃᑳᖅᑎᓪᓗᒍ ᑎᑎᖃᑎᒍᑦ 2001 
ᖃᓄᐃᓕᐅᕐᓂᑯᒋᔭᖏᓂᒃ ᓄᓇᕗᑦ ᒪᓕᒐᓕᐅᕐᕕᐊᓂ ᐃᓱᒫᓗᒍᑎᖃᕐᓂᕋᖅᓯᒪᖕᒪᑦ ᑮᓇᐅᔭᓕᕆᓐᓂᑯᓂᒃ 
ᑐᕌᖓᔪᓂᒃ ᐅᖅᓱᖅᑖᕐᕕᐅᕙᒃᑐᑦ ᐱᑉᓗᒋᑦ.  ᑕᒪᓐᓇ ᐃᓱᒫᓘᑎᒋᔭᐅᓚᐅᕐᑐᖅ ᓇᓗᓇᐃᖅᓯᒪᑦᑎᐊᓚᐅᕐᒪᑦ 
ᐃᑲᔫᑕᐅᔪᖕᓇᖅᑐᓂᒃ ᐱᑕᖃᕐᓂᖅᑎᓪᓗᒍ ᐃᔨᖅᓯᒪᔪᓂᒃ ᐅᓂᒃᑳᓕᐊᕆᓯᒪᔭᖏᓂ ᐃᑯᒪ I  ᐅᓂᒃᑳᑦ ᐃᓗᐊᓂ 
ᑲᑎᒪᔾᔪᑎᒃᓴᓄᑦ ᐃᓕᔭᐅᓚᐅᖅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᓂᖓᓄᑦ ᕕᑉᔪᐊᕆ 18, 2000. ᑖᒃᑯᐊ ᐃᑯᒪ 1 
ᖃᐅᔨᓴᕐᓂᕆᓚᐅᕐᑕᖓᓂ ᑲᑎᑕᐅᔪᖕᓇᕐᒪᖔᑕ ᐅᑯᐊ ᐅᖅᓱᐊᓗᖕᓂᐊᕐᑎᒃᑯᑦ ᐊᒻᒪᓗ ᓄᓇᕗᒥ ᐊᐅᒪᖁᑎᓕᕆᔨᑦ 
ᑯᐊᐳᕆᓴᖏᑦ ᐊᑭᑭᓐᓂᖅᓴᒥᒃ ᕿᓂᕋᓱᖕᓂᕐᒧᑦ. 
 
ᒫᓐᓇᒥᑦ ᐱᒋᐊᕐᓗᒍ ᐅᖃᖅᑏ, ᐊᑑᑎᖃᒻᒪᕆᖕᓂᐊᕐᐳᖅ ᑮᓇᐅᔭᖅᑐᕈᑏᑦ ᑎᑎᕋᖅᓯᒪᑦᑎᐊᕐᓗᑎᒃ ᐱᔭᕆᐊᖃᕐᒪᑕ 
ᐊᑭᓪᓚᕆᖏᑦ ᐅᖅᓱᐊᓗᖃᕐᕕᐅᔪᑦ ᐅᖅᓱᖃᕐᕕᐅᔪᓪᓗ , ᐊᑭᑐᔫᑎᑦ ᐊᑭᒃᓴᐃᑦ ᓄᓇᕗᑦ ᒐᕙᒪᒃᑯᖏᑕ 
ᓇᓪᓕᐅᒃᑯᒫᖃᕐᕕᒋᔭᖏᑦ, ᐅᑯᐊᓗᑉᑕᐅᖅ ᐃᖃᖅᑐᐃᓂᓕᕆᓂᕐᒧᑦ ᐃᑲᔪᖅᑕᐅᓂᕐᒧᓪᓗ ᐃᖃᖅᑐᐃᔨᑎᒍᑦ ᐊᒻᒪᓗ 
ᐃᑲᔫᑎᑦ ᐊᑐᖅᑕᐅᔪᑦ ᒐᕙᒪᒃᑯᑦ ᐊᐅᓚᑕᖏᑦ ᓇᓗᓇᐃᔭᖅᓯᒪᑦᑎᐊᕐᓗᑎᒃ. ᑮᓇᐅᔭᓕᕆᓂᐅᔪᑦ 
ᑎᑎᕋᕐᓯᒪᑦᑎᐊᕐᓗᑎᒃ ᓇᓗᓇᐃᖅᓯᓯᒪᓂᐊᕐᒪᑕ ᐅᖅᓱᐊᓗᒃᑕᕐᕕᐅᖃᑦᑕᖅᑐᑦ ᑲᓇᑕᓕᒫᒥ ᑲᑐᔾᔨᖃᑎᒌᓄᑦ 
ᐱᓕᕆᐊᖑᔪᒃᓴᐅᖕᒪᖔᑦ. 
 
ᐃᒃᓯᕙᐅᑖᖅ, ᑲᑎᒪᔨᐊᓛᑦ ᐃᓱᒫᓗᒍᑎᖃᕐᒥᖕᒪᑕ ᑕᒪᓐᓇ ᐅᖅᓱᐊᓗᖃᕐᕕᖕᒥ ᖃᐅᔨᓴᕐᓂᐅᔪᖅ ᖃᓄᖅ 
ᐊᒃᑐᐃᓂᖃᕐᑎᒋᓂᐊᕐᒪᖔᑦ ᑎᒥᐅᔪᓂᒃ ᐅᓇᑐᑦ, ᐃᑯᒪ 1. ᑕᐃᒪ ᐊᑑᑎᖃᒻᒪᕆᖕᓂᐊᕐᐳᖅ  
ᐱᓕᕆᐊᖑᑐᐃᓐᓇᕐᓗᓂ ᑕᒪᓐᓇ ᓄᓇᕗᒥᐅᑦ ᐊᐅᓪᓛᕈᑎᒃᓴᖃᑦᑎᐊᖏᓐᓇᖁᑉᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᐊᓛᑦ ᐃᓱᒫᓗᒍᑎᖃᕆᕗᑦ ᓂᐅᕕᖅᑕᐅᕙᓪᓕᐊᔪᑦ ᓄᓇᓯᐅᑎᑦ (Vehicles) ᑎᑭᓴᖅᑕᐅᔪᑦ 
ᑖᒃᑯᑎᒎᓇᖅ ᐅᖅᓱᐊᓗᓕᕆᔨᒃᑯᑎᒍᑦ  ᑮᓇᐅᔭᑦ ᐊᑐᒐᒃᓴᐃᑦ 2001-2002 ᐃᓗᐊᓂ ᐊᕐᕋᒍᑉ ᓄᓐᖑᐊᓄᑦ 
ᑎᑭᓯᒪᔪᑦ. ᑮᓇᐅᔭᐃᑦ ᐊᑐᖅᑕᐅᔪᑦ ᓇᓗᓇᐃᖅᓯᒪᑦᑎᐊᖁᑉᓗᒋᑦ ᐊᑭᓪᓚᕆᖏᑦ ᖃᐅᔨᒪᔭᐅᓗᑎᒃ 
ᑎᑭᓴᖅᑕᐅᕙᓪᓕᐊᔪᑦ ᓄᓇᓯᐅᑎᒐᓚᐃᑦ (Vehicles) ᑎᑭᑎᑕᐅᔭᕌᖓᑕ ᓄᓇᓕᖕᓄᑦ ᖃᑉᓯᑐᖅᐸᖕᓂᖏᑦ 
ᓇᓗᓇᐃᔭᓪᓚᕆᒃᓯᒪᖏᒻᒪᑦ. ᑲᑎᒪᔨᐊᓛᑦ ᐱᖁᔨᕗᑦ ᑖᒃᑯᐊ ᓄᓇᓖᑦ ᐱᔪᖕᓇᐅᑎᑖᖅᑎᑕᐅᓂᖏᓄᑦ 
ᐃᑯᐱᒡᕕᓕᕆᔨᓪᓗ ᓇᓗᓇᐃᖅᓯᕙᖁᑉᓗᒋᑦ ᓄᓇᓕᐅᒪᐃᑦ ᓄᓇᓯᐅᑎᓂᒃ ᐊᒃᓴᓗᐊᓕᒐᓚᖕᓂᒃ ᑎᑭᓴᐃᒃᐸᑕ 
ᖃᑉᓯᑐᖅᓯᒪᓂᖏᑦ ᑎᑎᕋᖅᑕᐅᓯᒪᔪᐃᓐᓇᐅᓗᑎᒃ ᓄᓇᓕᖕᓂ ᐊᔾᔨᒌᖏᑦᑐᓂ 2001-2002 ᖃᓄᕐᓗ 
ᐊᑭᑐᑎᒋᖕᒪᖔᑖ ᓄᓇᓕᖕᓄᑦ ᐊᐅᓪᓚᕐᑎᑕᐅᓂᖏᑦ. 
 
ᐃᒃᓯᕙᐅᑖᖅ, ᑲᑎᒪᔨᐊᓛᑦ ᐅᔾᔨᕈᓱᖕᒪᑕ ᒪᓕᒐᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ/ᓄᓇᕗᑦ ᑐᓐᖓᕕᒃ/ᓄᓇᕗᒥ 
ᓇᖕᒥᓂᖃᖅᑐᓄᑦ ᐃᑲᔫᑎᑦ ᒪᓕᒐᐃᑦ 2000 - 2001 ᐊᕐᕌᒍᑕᒫᖅᓯᐅᒻᒥᒃ ᖃᐅᔨᓴᕐᓂᖅ ᑲᑎᒪᔾᔪᑎᒃᓴᓄᑦ 
ᐃᓕᔭᐅᓚᐅᕐᓂᕐᒪᑦ ᑲᑎᒪᕝᕕᖕᒧᑦ ᒪᐃ 1-ᖑᑎᓪᓗᒍ. ᑲᑎᒪᔨᐊᓛᑦ ᑕᒪᑐᒥᖓ ᕿᒥᕐᕈᖃᑎᖃᕈᒪᑦᑎᐊᕐᐳᑦ 
ᑎᑎᕋᖅᓯᒪᓗᒋᑦ. ᑭᓯᐊᓂᑦᑕᐅᖅ, ᑲᑎᒪᔨᐊᓛᑦ ᐃᓱᒫᓗᒍᑎᖃᕐᐳᑦ ᑲᑎᒪᔨᑦ ᐊᑭᑦᑐᕋᐅᑎᓕᕆᓂᕐᒧᑦ ᓱᓕ ᓴᕿᑦᑕᐅᖏᒻᒪᑕ 
ᐃᖃᖅᑐᐃᔨᑎᒎᕈᒪᔪᖃᓕᕐᓂᕐᐸᑦ ᐱᓕᕆᐊᖃᖅᑐᒃᓴᐃᑦ. ᐊᑐᓕᖁᔭᐅᓯᒪᔪᖅ ᓇᓴᐅᑎᓕᒃ 14, ᐊᕌᒍᑕᒫᖅᓯᐅᑦ 
ᖃᐅᔨᓴᕐᓂᖅ ᑕᒪᓐᓇ ᐋᕿᐅᒪᑦᑎᐊᖏᒻᒪᑦ  ᑐᑭᓕᐅᖅᓯᒪᓂᖓ ᓇᓗᓇᐃᔭᖅᓯᒪᔭᕆᐊᓕᒃ. ᒪᓕᒐᖅ ᒪᑐᐃᓐᖓᕐᒪᑦ 
ᑐᑭᓕᐅᖅᑕᐅᓯᒪᔭᕆᐊᖃᖅᖢᓂ ᑕᒪᓐᓇ ᑕᑯᑉᓗᒍ ᓇᓗᓇᖏᒻᒪᑦ ᐃᓱᒪᓕᐅᕈᑕᐅᒃᑲᓐᓂᖁᔭᐅᓂᒃᓴᖓ.  
 
ᐃᒃᓯᕙᐅᑖᖅ, ᐊᕐᕌᒍᓕᒫᖅ ᐅᖓᑕᐅᓯᒪᓕᕐᐳᖅ ᑲᓇᑕᒥ ᐅᒥᐊᕐᔪᐊᓕᕆᔨᒃᑯᑦ ᐋᕿᒃᓯᓚᐅᕐᒪᑕ ᐅᑭᐅᖅᑕᖅᑑᑉ 
ᑲᓇᖕᓇᖓᓄᑦ ᐊᒡᔭᖅᑐᖅᑎᐅᓂᐊᕐᖢᑎᒃ ᓄᓇᓕᐅᔪᓄᑦ ᓄᓇᕗᒥ. ᐊᕐᕌᓂᐅᓚᐅᕐᑐᖅ, ᐃᑲᔪᖅᑎᒌᒃᑐᑦ ᑲᑎᒪᔨᐊᓛᑦ 
ᐅᓂᒃᑳᓕᐅᓚᐅᕐᐳᑦ ᑎᑎᕋᖅᓯᒪᔪᒥᒃ, ᑲᑎᒪᔨᐊᓛᑦ ᑎᓕᓯᓚᐅᕐᒪᑕ ᖃᐅᔨᓴᕐᓂᖅᑕᖃᖁᑉᓗᒍ ᐅᒥᐊᕐᔪᐊᒃᑯᑦ 
ᐊᒡᔭᖅᑐᐃᓂᐅᔪᑦ ᐊᑭᒋᕙᒃᑕᖏᓂᒃ ᐊᔪᕐᓇᕈᑕᐅᔪᓪᓗ ᓇᓗᓇᐃᕐᓗᒋᑦ ᐱᖁᔨᓚᐅᕐᒪᑕ.  ᑕᐃᒪ ᑲᑎᒪᔨᐊᓛᑦ 
ᓂᕆᐅᖕᓂᐊᕐᐳᑦ ᐅᑭᐊᒃᓵᖅ ᑕᒪᓐᓇ ᑲᑎᒪᔾᔪᑕᐅᔪᒫᖁᑉᓗᒍ ᑎᑎᕋᖅᓯᒪᑦᑎᐊᕐᓗᒋᑦ ᓇᓗᓇᐃᔭᐅᑎᑦ ᐊᑭᖏᑦ  

ᐊᒻᒪᓗ ᐃᑲᔫᑕᐅᔪᖕᓇᖅᑐᑦ ᐋᕿᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓄᑦ ᐊᐅᓚᑕᐅᔪᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ 
ᐅᒥᐊᕐᔪᐊᒃᑯᑦ ᐊᒡᔭᖅᑐᕐᓂᐅᕙᒃᑐᑦ ᐱᖁᑎᓂᒃ.  
 
ᐃᒃᓯᕙᐅᑖᖅ, ᑕᒡᕙ ᐅᖃᐅᓯᕆᔪᒪᓚᐅᕐᑕᒃᑲ ᑮᓇᐅᔭᑦ ᐊᑐᖅᑐᒃᓴᑦ ᒥᒃᓵᓄᑦ ᑖᒃᑯᐊ ᐱᓕᕆᐊᕆᔭᖏᑦ ᒐᕙᒪᒃᑯᑦ 
ᐱᖁᑎᓕᕆᔨᖏᑦ ᑐᓴᖃᑦᑕᐅᑎᓕᕆᓂᕐᓗ.  ᓇᓕᐊᑐᐃᓐᓇᖅ ᑲᑎᒪᔨᑦ ᐊᐱᖁᓯᖃᕈᒪᔪᒃᓴᐅᖕᒪᑕ 
ᐅᖃᐅᓯᒃᓴᖃᕈᒪᔪᒃᓴᐅᖕᒪᑕᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕆᒋᐊᖅᑐᓚᐅᓐᖏᓂᑦᑎᓐᓂ ᒥᓂᔅᑕ ᐊᐱᕆᔪᒪᔭᕋ ᐅᖃᖁᓪᓗᒍ 
ᐊᐱᖅᓱᖅᑕᐅᔪᖁᑎᒃᓴᒥᓂᑦ. ᖁᔭᓐᓇᒦᒃ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐳᐃᒍᕋᒃᑯ ᐊᑎᖓ ᐊᕙᖓ ᓴᐅᒥᐊᓃᑑᑉ, ᐹᑦᕆᒃ 
ᒑᓪᕗᕋᐃᔅ ᐊᒻᒪᓗ ᕌᔅ ᒧᕌᓯᒃ, ᒥᓂᔅᑕᐅᑉ ᑐᖏᓕᖓ. 
 
ᐅᖃᖅᑎ (ᑐᓵᔨᑎᒍᑦ): ᓂᕆᔭᑦᓴᐃᑦ ᐊᑎᐃᓐᓇᐅᕙᓪᓚᐃᓕᕐᒪᑕ ᖁᓛᓂ.  ᑖᑦᑎᐸᐃᒻᒪᓂᑦᓯᓂᒃ 
ᓄᖅᑲᖓᑲᐃᓐᓇᕐᓂᐊᕋᑦᑕ.  ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 5:55ᒥ ᐅᑎᕐᓗᑎᒃ 6:33ᒨᖅᑎᓪᓗᒍ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᒃᑲᓐᓂᕈᓐᓇᓕᕐᒥᔪᒍ. ᒪᓕᒐᓕᐅᖅᑎ 10 ᒥᓂᔅᖃᖅᑐᑦ 
ᐅᖃᕆᓐᓇᕐᓗᑎᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᖃᕈᒪᔪᖓ ᑐᓐᖓᓱᒃᑎᑦᑐᒪᓪᓗᒍ ᒥᓂᔅᑕᐅᔪᖅ 
ᓴᓇᔪᓕᕆᔨᒃᑯᓐᓄᑦ ᖃᐃᔪᓐᓇᕐᒪᑦ ᑲᑎᒪᓂᒃᑎᓐᓄᑦ. ᓴᓇᔪᓕᕆᔨᒃᑯᑦ ᐊᑐᖅᑐᒻᒪᕆᐅᒻᒪᑕ ᓄᓇᓕᐅᔪᓂ 
ᐱᔨᑦᓯᖅᐸᒃᑕᖏᓐᓂᒃ. 
 
ᑕᐃᒪᓕ ᐃᓱᒪᖃᑦᑕᕐᓯᒪᔪᒍ ᓴᓇᔪᓕᕆᔨᒃᑯᑦ ᐱᔨᑦᓯᑦᑎᐊᒃᑲᓐᓂᕆᐊᖃᕐᒪᑕ ᓄᓇᓕᐅᔪᓂᒃ ᓄᓇᕗᒻᒥ ᒪᑯᓄᖓ 
ᐃᒪᐃᑦᑐᓄᑦ ᓱᓇᒃᑯᑖᓄᑦ ᑕᐃᒃᑯᓄᖓ ᐱᕈᖅᐸᓪᓕᐊᖃᑕᐅᔪᓐᓇᕐᓗᑎᒃ ᐊᓯᖏᓐᓄᑦ ᓄᓇᓕᐅᔪᓄᑦ 
ᐃᖅᑲᓇᐃᔭᖅᑕᐃᕐᕕᐅᔪᓂᒃ. ᑕᐃᒃᑯᐊ ᐱᔪᒪᓂᕐᓴᐅᔭᕆᐊᖃᕐᒪᑕ ᐱᔪᒪᔭᐅᔪᓂᒃ ᓄᓇᓕᐅᔪᓂᒃ ᐊᒻᒪᓗ 
ᐱᓕᕆᖃᑎᖃᕐᓗᑎᒃ ᓄᓇᓕᐅᔪᓂᒃ. ᖃᐅᔨᒪᔪᖓ ᓴᓇᔪᓕᕆᔨᒃᑯᑦ ᐊᑯᓂᑲᓪᓚᐅᓕᖅᑐᖅ ᐊᓯᖏᑦᑎᑐᑦ 
ᐊᓯᖏᓐᓂᒃ ᐱᓕᕆᕕᐅᔪᒥᒃ ᒐᕙᒪᒃᑯᓐᓂᑦ ᐊᒥᓱᓂ ᐃᖅᑲᓇᐃᔭᖅᑎᖃᕐᒪᑕ ᐊᒻᒪᓗ ᐊᒥᓱ 
ᓄᓇᖃᖅᑳᖅᑐᒥᓂᐅᔪᑦ ᐊᒥᓱᒻᒪᑕ ᐊᒻᒪᓗ ᑕᒪᓐᓇ ᑕᑯᔪᒥᓇᖅᐳᖅ. 
 
ᐱᓕᕆᕕᐅᔪᖅ ᐃᖅᑲᓇᐃᔭᖅᑎᑦᑎᔪᑦ ᐃᓄᓐᓂᒃ ᐊᒥᓱᓂᒃ ᓄᓇᓕᐅᔪᓂ. ᑭᓯᐊᓂᓕ 
ᐃᖅᑲᓇᐃᔭᖅᑎᑦᑎᒐᓗᐊᖅᑎᓪᓗᒋᑦ ᐃᓄᓐᓂᒃ ᓄᓇᓕᐅᔪᓂᒃ ᐃᓛᓂᒃᑯᑦ ᐃᓄᐃᑦ ᐱᔪᒪᔭᕋᐃᒻᒪᑕ 
ᑭᓱᑐᐃᓐᓇᕐᒥᒃ ᑭᐅᔪᓐᓇᓗᐊᖅᐸᖏᒻᒪᑕ ᐱᔪᒪᔭᐅᔪᒐᓗᐊᓂᑦ ᐃᓄᓐᓂᒃ ᐊᒻᒪᓗ ᓄᓇᓕᐅᔪᓂᒃ. ᑕᐃᒪᓕ 
ᑎᓕᐅᒃᑲᓐᓂᕈᒪᕙᒃᑲ ᐱᓕᕆᕕᐅᔪᑦ ᐃᖅᑲᓇᐃᔭᕐᓂᐊᕐᓗᑎᒃ ᓄᓇᓕᐅᔪᓂᒃ ᑐᓐᖓᓇᑐᐃᓐᓇᖏᓪᓗᑎᒃ 
ᒪᓕᒐᓕᐅᕐᕕᒻᒧᑦ ᐃᑲᔪᕐᓂᕐᓴᐅᓗᑎᒃ ᓄᓇᓕᓐᓂ ᐱᔪᒪᔭᐅᔪᓂᒃ. ᑕᐃᒪᓕ ᓂᕆᐅᒃᑲᓗᐊᕆᕗᑦ 
ᐱᓕᕆᖃᑎᖃᕈᓐᓇᕐᓗᑕ ᓴᓇᔪᓕᕆᔨᒃᑯᓐᓄᑦ ᐊᖏᓂᕐᓴᐅᔪᒥᒃ ᒪᓕᒐᓕᐅᖅᑎᐅᓪᓗᑕ. 
 
ᑕᒪᓐᓇ ᐱᔾᔪᑎᒋᓗᒍ ᒥᓂᔅᑕᐅᔪᖅ ᐅᖃᐅᓯᕐᖓᐅᑎᒥᓂ, ᐱᑕᖃᒃᑲᓐᓂᕈᓐᓇᕐᒪᑕ ᐱᓕᕆᕕᐅᔪᒥᒃ 
ᓄᓇᓕᓐᓄᖅᑕᐅᓗᑎᒃ ᐃᑲᔪᕐᓂᐊᕐᓗᒋᑦ ᓄᓇᓕᐅᔪᑦ. 65.2 ᒥᓕᐊᓐ, ᑕᕝᕙᓂ 58 ᒥᓕᐊᓂ ᑐᓂᔭᐅᔪᓐᓇᖅᑐᑦ 
ᐃᓄᖏᓐᓄᑦ ᓄᓇᓕᐅᔪᓂ. ᖃᐅᔨᒪᓪᓚᕆᓐᖏᑦᑐᖓ ᖃᓄᐃᓕᐅᖃᑦᑕᕐᒪ̀ᖓᑕ ᓄᓇᓕᐅᔪᓂ 
ᐊᖏᔪᑕᐅᓂᕐᓴᐅᔪᓂᒃ ᐃᖅᑲᓇᐃᔭᖅᑕᕐᕕᐅᓯᒪᔪᓂᒃ ᑭᓯᐊᓂᓕ ᖃᐅᔨᒪᒐᓗᐊᖅᑐᖓ ᐃᖅᑲᓇᐃᔭᖅᑎᖃᕐᒪᑕ  

ᓄᓇᓕᐅᔪᓂᒃ. ᑕᐃᒪᓕ ᑎᓕᐅᕆᒃᑲᓐᓂᕈᒪᒐᓗᐊᖅᑐᖓ ᐱᓕᕆᕕᐅᔪᓂᒃ ᐃᖅᑲᓇᐃᔭᕈᓐᓇᕐᓗᑎᒃ 
ᓄᓇᓕᐅᔪᓂᒃ ᐊᒻᒪᓗ ᑭᐅᑦᑕᖃᑦᑕᕈᓐᓇᕐᓗᑎᒃ ᐱᔪᒪᔭᐅᔪᓄᑦ ᓄᓇᓕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᐅᖃᐅᓯᒃᓴᓕᑦᑕᖃᒃᑲᓂᓐᖏᑉᐸᑦ ᐅᑎᕐᓂᐊᖅᐳᒍ ᑮᓇᐅᔭᓄᑦ ᐊᑐᖅᑐᒃᓴᓄᑦ 
ᓴᓇᔪᓕᕆᔨᒃᑯᓐᓄᑦ. ᐱᓕᕆᐊᓄᑦ ᓇᐃᓪᓕᒋᐊᕐᓯᒪᔪᑦ. ᐊᐱᖅᑯᑎᒃᓴᓕᑦᑕᖃᖅᐸ ᒪᒃᐱᒐᕐᒥ 6-5. ᐱᑕᖃᓐᖏᑉᐸᑦ 
6-6. ᓴᓇᔪᓕᕆᔨᒃᑯᑦ. ᓇᐃᓪᓕᒋᐊᕐᓯᒪᔪᑦ. ᐊᐅᓚᑦᓯᔨᒃᑯᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ 
8 ᒥᓕᐊᓐ 467 ᑕᐅᓴᓐ. ᐊᐱᖅᑯᑎᒃᓴᐃᑦ. ᐊᖏᖅᐱᓯ. ᐊᖏᖅᐱᓯᐅᒃ ᑖᓐᓇ ᒪᒃᐱᒐᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐊᑕᓂ ᐊᑭᓕᕆᐊᖃᖅᑐᓂᒃ 98 ᑕᐅᓴᓐ 
ᐱᑕᖃᓚᐅᓐᖏᒻᒪᑦ ᐋᖅᑭᒋᐊᕐᓯᒪᔪᓂᒃ ᒥᒃᓴᐅᓴᒃᑕᐅᓯᒪᔪᓂ 2001-2002 ᒥᒃᓴᐅᓴᒃᓯᒪᔪᓂ ᑭᓯᐊᓂᓕ 
ᓴᖅᑭᔭᓐᖏᒻᒪᑕ 2002-2003. ᓇᓗᓇᐃᕐᓯᕕᐅᔪᓐᓇᕈᒪ ᑭᓱᒧᑦ ᐊᓯᖏᑦ ᐊᑐᐅᓚᐃᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐱᑕᖃᓚᐅᓐᖏᑦᑐᖅ ᐋᖅᑭᒋᐊᕐᓯᒪᔪᓂᒃ 2001-
2002ᒥ ᖃᓄᑎᒋ ᐊᑭᖃᕐᓂᐊᕐᒪᖔᑦ ᖃᐅᔨᓇᓱᐊᕈᑎᓂ, ᐱᔾᔪᑎᓖᑦ ᖃᕆᑕᐅᔭᓄᑦ ᓱᓇᒃᑯᑖᖏᓐᓂᓪᓗ 
ᐊᑐᕋᑦᓴᒫᓂᒃ ᐊᓪᓚᕕᒻᒥ ᑕᕝᕗᖓ ᐊᕐᕌᒎᕐᒧᑦ.  ᐱᔾᔪᑎᓕᒃ ᖃᕆᑕᐅᔭᐅᑉ ᐃᓚᑦᓴᖏᓐᓄᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᐱᕆᓂᐊᕋᒪ ᒥᑦᓵᓄᑦ ᑲᑎᑦᑕᐃᓐᓇᕆᓗᒋᑦ ᑮᓇᐅᔭᐃᑦ 
ᐊᑭᓕᐅᑏᑦ.  6.3ᖑᔪᒐᓗᐊᕐᒪᑕ ᒫᓐᓇᓕ 8.4ᖑᓕᕐᒪᑦ.  ᑲᑎᑦᑕᐃᓐᓇᕆᓗᒋᑦ ᑮᓇᐅᔭᑦ ᐊᑭᓕᐅᑎᒋᓯᒪᔪᑦ 
ᖃᑦᓯᐅᓕᖅᑲᑦ ᐊᕐᕌᒎᓚᐅᖅᑐᒧᑦ?  ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᑭᑦᑐᕆᐊᕐᔪᑎᒋᔭᖓ 6.3ᒥᒃ 8.4ᒧᑦ 
ᐱᔾᔪᑕᐅᓪᓗᓂ ᓂᐅᕕᖅᑕᐅᓂᑯᓄᑦ ᑮᓇᐅᔭᓕᐊᖑᓚᐅᖅᑐᓄᑦ ᐊᒻᒪᓗ ᒪᑉᐱᒐᕐᒥ ᐊᑖᓂ ᐊᖏᔪᖅᑳᖃᖅᕕᐅᑉ..  
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᓱ, ᒫᓐᓇᓕ ᑕᐃᒪ ᑭᓱᓕᕆᔪᖃᓕᖅᑲ ᑲᒪᒋᔭᐅᓯᒪᖓᑦᑐᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑮᓇᐅᔭᓕᕆᔨᒐ ᑖᑦᓱᒪᖓᑦ ᑭᐅᑎᓐᓂᐊᕋᒃᑯ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒑᓪᕗᕋᐃᔅ. 

ᒑᓪᕗᕋᐃᔅ: ᐊᒥᓱᕈᒋᐊᕐᓂᖏᑦ ᐊᖏᔪᖅᑳᒃᑯᕕᒻᒥ ᐱᔾᔪᑎᖃᓗᐊᕐᑐᖅ ᐊᑭᑦᑐᕆᐊᕐᑕᐅᓂᕆᓚᐅᖅᑕᖏᓐᓄᑦ 
ᑮᓐᓇᐅᔾᔭᑦᓵᖑᔪᑦ ᐊᖏᕈᑕᐅᓯᒪᔪᖅ ᐊᑎᓕᐅᖅᑕᐅᕋᑖᔪᒻᒪᑦ, ᐊᕐᕌᓂ, ᐊᑭᑦᑐᕆᐊᕆᓪᓗᑎᓪᓗ 
ᐅᖄᓚᐅᑎᓯᐅᑏᑦ.  ᓂᕆᐅᒋᓕᕐᒥᔭᕗᑦ ᐊᖏᓪᓕᒋᐊᖅᑕᐅᓂᐊᕆᐊᖏᑦ ᑮᓇᐅᔭᑦ ᐅᑐᖅᑐᑦᓴᒫᑦ 
ᐊᑭᑦᑐᕆᐊᓛᕐᓂᐊᕐᓂᖏᑦ ᐅᖄᓚᐅᑎᓯᐅᑏᑦ ᐱᓪᓗᒋᑦ.  ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒑᓪᕗᕋᐃᔅ. ᓱᓖ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᕈᒋᐊᖅᓯᒪᕚᑦ ᐃᖅᑲᓇᐃᔮᓯ?  ᐅᕝᕙᓗᑭᐊᖅ 
ᑕᐃᑦᓱᒧᖓᑐᐊᖅ ᐃᖏᕈᑕᐅᓯᒪᔪᒃᑯᑦ ᐊᒥᓱᕈᒋᐊᖅᑲᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓯ ᐊᒥᓲᓂᖅᓴᐅᓕᖅᑲᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᓯᑕᒪᓂᒃ ᐃᓚᒋᐊᖅᓯᒪᓕᖅᑐᒍᑦ ᐊᑖᒍᑦ 
ᐊᖏᔪᖅᑳᖃᖅᕕᐅᑉ ᒫᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓖ.  ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᑐᐃᓐᓇᕈᒪᖃᐃ ᑕᕝᕙᓂ.  ᐅᕙᓃᖏᑉᐸᑦ, ᑲᔪᓯᒐᔭᖅᑳᑦ 
ᐊᓯᖏᓐᓄᑦ ᐱᔨᑦᓯᕋᖅᑎᓄᑦ.  ᖃᐅᔨᒪᔭᖃᕋᒪ ᑕᐃᓐᓇ ᐱᓕᕆᕕᒃ ᐃᖅᑲᓇᐃᔭᖅᑐᑐᖃᕐᓂᒃ 
ᐃᖅᑲᓇᐃᔭᖅᑎᖃᕐᒪᑦ ᓄᓇᓕᓐᓂ.  ᐊᑕᐅᓯᖅ ᐆᑦᑑᑎᒋᓗᒍ ᐅᕙᖓ ᓄᓇᓕᖓᓃᑦᑐᖅ, ᖃᐅᔨᒪᔪᖓ 
ᑖᕙᓃᑯᑖᓐᓂᑰᒐᕕᑦ ᐊᒻᒪᓗ ᓇᓗᒐᓚᒃᑲᓗᐊᖅᑐᖓ ᖃᓄᑎᒋᒃᑲᓐᓂᖅ ᖃᖓᓘᓐᓃᑦ ᓄᖅᑲᕕᒐᔭᕐᒪᖔᖅ.  
ᐸᕐᓇᐃᔭᐅᕙᓪᓕᐊᓂᖓᓂᖅᑲᐃ, ᐃᖅᑲᓇᐃᔮᑦᓴᓂᑦᑎᑦᒥᓕᐊᕈᑦᑕ ᓄᓇᓕᒻᒥᐅᑕᓂᒃ, ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕈᑎᑦᓴᖃᕐᓂᐊᖅᑭᓯ ᑕᒪᑦᓱᒧᖓ ᑕᐃᑦᓱᒧᖓᓗ ᐅᕝᕙᓘᓪᓃᑦ ᐸᕐᓇᐃᓯᒪᕕᓯ 
ᐃᓕᓐᓂᐊᒐᓴᐅᒐᔭᖅᑐᓂᒃ ᐃᖅᑲᓇᐃᔭᖅᕕᒻᒥ.  ᑭᓇᑐᐃᓐᓇᖅ, ᐃᒫᒃ, ᓯᕗᒧᓗᐊᖅᐸᓪᓚᐃᓕᕋᓗᐊᖅᑐᖓ, 
ᑭᓯᐊᓂ ᖃᓄᐃᓗᐊᖏᒻᒥᔪᖅ ᐅᐱᓐᓇᕋᓂ ᑕᒪᒃᑯᓇᖓᑦ ᐃᓕᓐᓂᐊᒐᑦᓴᖅᑕᖃᕆᐊᖃᓛᕐᒪᑦ, 
ᐃᖅᑲᓇᐃᔮᑦᓴᓂᑦᑎᑦᓯᒍᓐᓇᕐᓂᐊᕋᑦᓯ ᓄᓇᓕᒻᒥᐅᑕᓂᒃ ᑎᓕᓯᖏᖔᕐᓗᓯ ᖃᓪᓗᓈᑦ ᓄᓇᖓᓐᓂᒃ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ.  ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑲ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑭᐅᔭᐅᑎᓐᓂᐊᕋᒃᑯ 
ᕌᔅ ᒧᕌᓯᒃᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒧᕌᓯᒃ, 
 
ᒧᕌᓯᒃ: ᖁᔭᓐᓇᒦᒃ, ᐅᖃᖅᑏ.  ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓖᓐᓇᓲᖑᒻᒪᑕ ᓄᓗᓇᖏᑦᑐᕈᓗᒻᒥᒃ 
ᐱᕙᓪᓕᐊᓂᐅᔪᒥᒃ ᐱᒍᓐᓇᑐᐊᕋᐃᒐᑦᑕ, ᐱᖃᓯᐅᔾᔨᓛᖅᑐᒍᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ, 
ᓯᕗᓪᓕᖅᐸᐅᔾᔭᐅᓗᑎᒃ. ᐊᐃᒃᐸᖓ, ᐃᓚᖏᓐᓂ ᐃᖅᑲᓇᐃᔭᓂ ᐊᔪᕐᓇᖏᑉᐸᑦ ᐃᓚᓕᐅᑦᔭᐅᓗᑎᒃ 
ᐃᓕᓐᓂᐊᖅᑎᐅᔪᑦ ᐊᔾᔨᒌᓐᖏᑦᑐᓂ ᐃᖅᑲᓇᐃᔭᖑᔪᓂᒃ ᐊᒻᒪᓗ ᑕᐃᒪᐃᓕᐅᓪᓗᐊᑕᒐᓱᑐᐃᓐᓇᖅᐸᒃᑐᒍᑦ 
ᐅᑭᐅᓄᑦ ᐊᒥᓱᑲᓪᓚᐅᔪᑦ. 
 
ᑭᐅᓪᓚᕆᒍᓐᓇᖏᑦᑐᖓ ᐱᔾᔪᑎᖃᖅᑐᓂᒃ ᓄᓇᓕᓐᓂ ᐃᖅᑲᓇᐃᔭᖑᔪᓂᒃ ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᖅᑐᖓ ᐊᒻᒪᓗ ᖃᐅᔨᑎᓛᕐᓗᑎᒃ ᖃᓄᖅ ᐸᕐᓇᓯᒪᒻᒪᖔᑕ. ᖁᔭᓐᓇᒦᒃ. 

ᐃᒃᓯᕙᐅᑕ (ᑐᓵᔨᑎᒍᑦ): ᓱᓕᒃᑲᓐᓂᖅ. ᓴᓇᔪᓕᕆᔨᒃᑯᑦ. ᓇᐃᓪᓕᒋᐊᕐᓯᒪᔪᖅ. ᐊᐅᓚᑦᓯᔨ.ᑦ ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ 8 ᒥᓕᐊᓐ 467 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐱᓯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᒪᒃᐱᒐᖅ 6-7. ᓴᓇᔪᓕᕆᔨᒃᑯᑦ, ᓇᐃᓪᓕᒋᐊᕐᓯᒪᔪᑦ. ᐱᔭᕆᐊᑐᓂᕐᓴᓄᑦ. 
ᑲᑎᑦᑐᒋᑦ ᐊᐅᓚᔾᔪᑎᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ 5 ᒥᓕᐊᓐ 724 ᑕᐅᓴᓐ. ᐊᐱᖅᑯᑎᒃᓴᐃᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑲᔪᓯᔪᖅ. ᒪᒃᐱᒐᖅ 6-7, ᐊᒥᓱᕈᕆᐊᕐᓯᒪᒻᒥᒪᑕ, ᐊᒥᓱᕈᕆᐊᓚᐅᕐᒥᔪᑦ ᒪᒃᐱᒐᐅᖅᑲᐅᔪᒥ 
ᑲᑐᑦᔨᖃᑎᒋᖑᔪᑦ ᐊᔨᖃᑎᒋᓚᐅᖅᑎᓪᓗᒋᑦ ᐊᑭᓕᖅᑕᐅᔾᔪᑎᖏᓄᑦ ᐊᒻᒪᓗ ᐃᑲᔪᖅᑕᐅᔾᔪᑎᖏᓐᓄᑦ ᓯᕗᕐᖓᓂ 
ᒪᒃᐱᒐᐅᔪᒥᒃ ᐱᔾᔪᑎᒋᓪᓗᒍ ᐊᔨᖃᑎᒋᓐᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᒃ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᓇᓗᓇᐃᕐᓯᒪᔪᑦ ᐊᑭᓕᕆᐊᖃᖅᑐᓂ, ᑭᓱᒧᑦ ᑕᐃᒃᑯᐊ ᐊᑐᖅᑕᐅᓂᐊᖅᐸᑦ, 
693 ᑕᐅᓴᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᖅᑐᖅ, ᓴᓗᒻᒪᓴᖅᑕᐅᓂᖏᓐᓄᑦ 
ᐅᖅᓱᐊᓗᖃᐅᑎᐅᔪᑦ ᐊᒻᒪᓗ ᐊᓯᖏᑦ ᖃᕋᓴᐅᔭᕐᓄᑦ ᐊᒻᒪᓗ ᐃᓗᓕᖏᓐᓄᑦ. ᐱᓗᐊᖅᑐᒥ ᖃᕋᓴᐅᔭᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᐃᒃᑲᕐᕆᐊᓗᒃ. ᖃᕋᓴᐅᔭᕐᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᖏᓐᓄᑦ 5 ᒥᓕᐊᓐ 724 ᑕᐅᓴ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒪᒃᐱᒐᖅ 6-8 ᓴᓇᔪᓕᕆᔨᒃᑯᑦ. ᓇᐃᓪᓕᒋᐊᕐᓯᒪᔪᑦ. 
ᑲᑎᑦᑐᒋᑦ ᐊᐅᓚᓂᖏᑦ ᐊᒻᒪᓗ ᒪᑭᒪᐃᓐᓇᕈᑎᖏᑦ 30 ᒥᓕᐊᓐ 959 ᑕᐅᓴᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᐊᐅᓚᓂᖏᓐᓄᑦ ᓇᓗᓇᐃᓗᕐᓯᓯᒪᒻᒪ 
ᐃᒪᐃᓕᖓᒻᒪ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕐᓂᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ ᓇᒻᒥᓂᖁᑎᖏᓐᓄᑦ 
ᐊᒻᒪᓗ ᐊᑐᖅᑐᐊᓂᕐᒧᑦ ᐊᒻᒪᓗ ᐱᕕᖃᖅᑎᑦᑎᓂᖏᓐᓄᑦ, ᖃᐅᔨᓴᖅᐸᒃᑐᑦ ᐊᑐᖅᑕᐅᑲᓐᓂᕐᓂᖏᓐᓄᑦ 
ᐸᕐᓇᒍᑕᐅᔪᑦ, ᑲᒪᒋᔭᐅᕙᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐱᓂᐊᖅᑐᒍ ᐃᓄᒻᒥ ᑮᓇᐅᔭᓕᕆᔨᒃᑯᓐᓂᑦ ᑭᐅᓂᐊᕐᒪᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒐᓪᐳᕋᐃᑦ. 
 
ᒐᓪᐳᕋᐃᑦ: ᐃᓚᖏᒍᑦ ᑳᓐᑐᕋᒃᓯᒪᑎᑦᑎᕙᒃᑐᒍᑦ ᑕᒪᒃᑯᓄᖓ ᐱᔨᑦᓯᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᒻᒪᑦ, ᒪᑐᐃᖅᓯᑎᓪᓗᖓ 
ᐃᖅᑲᓇᐃᔭᖅᑎᖃᕆᐊᖃᓐᖓ ᓴᓇᔪᓕᕆᓂᕐᒥ ᑲᒪᒃᑲᓂᕐᓂᐊᕐᓗᑎ ᒪᓐᓇᐅᔪᖅ ᑲᓐᑐᕋᖅᑎ ᑲᒪᒋᔭᖏᓐᓂᑦ. 
ᑕᐃᒪᐃᒻᒪᑦ, 2001-2002ᒥ 19 ᒥᓕᐊᖑᓚᐅᖅᑯᑦ ᑮᓇᐅᔭᑦ ᑲᓐᑐᕋᖅᑎᑦᑎᓂᕐᒧ ᑭᓯᐊᓂ ᒪᓐᓇᐅᔪᖅ 16 
ᒥᓕᐊᑐᐃᓐᓇᐅᓕᖅᑐᑦ ᑮᓇᐅᔭᑦ. ᐃᓱᒪᑐᐃᓐᓇᖅᑐᖓ ᖃᓄᐃᒻᒪ ᒥᑭᓪᓕᒋᐊᖅᑕᐅᓂᖅᑲ. ᖁᔭᓐᓇᒥᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᑮᓇᐅᔭᓕᕆᔨᒐ ᑕᔅᓱᒥᖓ ᑮᐅᓂᐊᕐᖓᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒐᐳᕋᐃᑦ. 
 
ᒐᐳᕋᐃᑦ: ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᑭᓪᓕᒋᐊᖅᓯᒪᔪᖅ ᑲᓐᑐᕋᖅᑖᑎᑦᑎᓂᕐᒥᑦ ᐱᔾᔪᑎᒋᓪᓗᒍ 
ᐊᑭᑦᑐᕋᐅᑎᐅᓚᐅᖅᑐᑦ ᒥᑭᓂᖅᓴᐅᓚᐅᓐᖓᑕ ᓂᕆᐅᒋᔭᑦᑎᓐᓂᑦ, ᐊᒻᒪᓗᑦᑕᐅᖅ, ᓄᑦᑎᑦᑎᓚᐅᕐᒥᒐᑦᑕ 
ᒪᓕᒐᓕᐅᕐᕕᒻᒧᒃ ᓴᓗᒻᒪᖅᓴᐃᔩᑦ ᐊᒻᒪᓗ ᐅᐊᑦᑎᔩ ᑲᓐᑐᕋᖏ ᐊᒻᒪᓗᑦᑕᐅᖅ ᐃᖅᑲᓇᐃᔮ ᐊᕐᕌᒍᒧᑦ. ᖁᔭᓐᓇᒥᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐱᑲᒻᒪᒃᑯᒪ ᐅᖃᐅᑎᓂᐊᖅᑲᓐᖓ. 
ᐅᖃᖅᑲᐅᒪᑦ ᐱᔪᑎᖃᖅᑐᓂ ᓴᓗᒻᒪᖅᓴᐃᓂᕐᒥᑦ. ᑭᓱ ᓴᓗᒻᒪᓴᖅᑕᐅᓚᐅᕐᖓᑦ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒐᐳᕋᐃᑦ. 
 
ᒐᐳᕋᐃᑦ: ᐅᖃᐅᓯᕆᒋᐊᖅᑲᐅᔭᕋ ᓴᓗᒻᒪᖅᓴᐃᓂᕐᒧ ᑲᓐᑐᕋᖑᔪᖅ ᐱᓯᒪᔭᕗ ᒪᓕᒐᓕᐅᕐᕕᒻᒧ. 
ᑲᒪᒋᖃᑦᑕᓚᐅᕋᑦᑎᒍ ᒪᓕᒐᓕᐅᕐᕕᒃ ᑭᖑᓂᑦᑎᓐᓂ ᑭᓯᐊᓂ ᓅᓚᐅᕋᑦᑎᒍ ᑲᒪᓂᐅᔪᖅ ᐊᓪᓚᕝᕕᖓᓄ 
ᒪᓕᒐᓕᐅᕐᕕᐅᒻ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᓄᓇᓕᐅᔪᓪᓕᑭᐊᖅ. ᓴᓗᒻᒪᖅᓴᐃᔨᖃᕆᕙᑦ 
ᓄᓇᓕᓐᓂ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒐᐳᕋᐃᑦ. 

ᒐᐳᕋᐃᑦ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᐃᖅᑲᓇᐃᔭᖅᑎᑕᖅᐸᑉᐳᒍ ᓴᓗᒻᒪᖅᓴᐃᔨᓂᑦ ᓄᓇᕗᑦ ᒐᕙᒪᖓᑕ 
ᐃᓪᓗᖁᑎᓕᒫᖏᓐᓂᑦ, ᐊᒻᒪᓗ ᐊᑐᖅᑐᐊᖅᑕᐅᔪᓂ ᓇᒻᒥᓂᕆᓂᐊᓕᕐᓗᒍ ᐃᓪᓗᔪᑦ. ᖁᔭᓐᓇᒥᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑕᓐᓇ ᖃᐅᔨᒍᒪᕋᑕᖅᑕᕋ ᐅᐱᓐᓇᕋᓂ 
ᑎᑎᖅᑲᐅᓯᐊᓚᐅᖅᑐᖓ ᐱᓕᕆᕕᐅᔪᓂᑦ ᓴᓗᒻᒪᖅᓴᐃᔩᑦ ᒥᔅᓵᓄᑦ. ᓄᓇᓕᓐᓂ, ᐃᓚᖏᓐᓂ ᓄᓇᓕᐅᔪᓂ 
ᐊᒥᓱᒻᒪᕆᓐᓂ ᐱᑕᕋᕐᖓᑦ, ᓴᓗᒻᒪᖅᓴᐃᔨᑕᖃᖅᑯᑦ ᐃᖅᑲᓇᐃᔭᖅᑎᑕᐅᔪᑦ ᓴᓇᔪᓕᕆᔨᒃᑯᓐᓂᑦ ᐊᒻᒪᓗ 
ᐃᖅᑲᓇᐃᔭᕐᓇᒻᒪᕆᑦᑐᖅ ᑕᒃᑯᓄᖓ ᓴᓗᒻᒪᖅᓴᐃᔨᓄᑦ. ᑐᑭᓯᑦᑎᐊᕈᒪ, ᐃᓱᒪᑐᐃᓐᓇᖅᑐᖓ ᐊᒥᓱᓂᑦ 
ᐱᔭᔅᓴᖃᕐᒪᖓᑕ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᓄᓇᕗᒻᒥᐅᓕᒫᓄᑦ. 16 ᒥᓕᐊᓐ 843 
ᑕᐅᓴᓐ ᑮᓇᐅᔭᐅᕗᑦ. ᐃᒪᐃᒃᑯᑦᑕ, ᑐᓂᓚᐅᖅᑕᕋ ᑲᓐᑐᕋᖑᔪᖅ, ᓴᓗᒻᒪᖅᓴᐃᒋᐊᖃᑦᑕᓕᖅᑯᑦ, 
ᓴᓗᒻᒪᖅᓴᐃᓂᕐᒥ ᐱᔨᖅᑎᕐᓂᖅ, ᐃᓪᓗᓄᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐊᑖᓂᑦᑐᖅ ᑲᓐᑐᕋᖅᑎᑦᑎᓂᕐᒥᑦ. 
ᑭᓇᐅᓲᖑᕙ ᑲᓐᑐᕋᖅᑕᖅᑐᖅ? ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᐃᒪᐃᓲᖑᕗᒍ ᑲᓐᑐᕋᖅ ᓴᓗᒻᒪᖅᓴᐃᔨᐅᔪᑦ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᓐᖏᐊᕐᓗᓂ ᐊᓐᓂᐊᕕᖃᕈᕕᑦ 
ᐅᕝᕙᓘᓐᓂᑦ ᐃᓕᓐᓂᐊᕐᕕᒃ ᓴᓗᒻᒪᓴᖅᑕᐅᒋᐊᓕᒃ ᐅᕝᕙᓘᓐᓂᑦ ᐃᓕᓐᓂᐊᕕᓐᓂᑦ ᐊᒻᒪᓗ ᐊᓐᓂᐊᕕᓐᓂ 
ᑲᒪᓲᖑᕙᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᕐᕖᑦ ᐊᒻᒪᓗ ᐃᓚᖏᑦ, ᑲᒪᕙᓐᖏᑦᑐᒍᑦ 
ᐃᓕᓐᓂᐊᕕᐅᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᐅᔪᖅ ᐊᕐᕌᒎᒥ 2001-2002 640-ᑕᐅᓴᓐ ᑮᓇᐅᔭᑦ 
ᒥᑭᓪᓕᕚᓪᓕᖅᓯᒪᒻᒪᑦ ᑕᐃᒪᓐᖓᓂᑦ ᐊᒻᒪᓗ 2002-2003 ᐊᕐᕌᒍᒨᑦᑕᓯᓐᓇᓕᕈᑦᑕ ᒥᑭᔪᒻᒪᕆᐅᕗᖅ, ᑕᒪᓐᓇ 
ᐊᑖᓂᑉᐸ ᖃᖓᑦᑕᐅᑎᓂᑦ ᐃᖏᕐᕋᔾᔪᑎᓄᑦ, ᑕᒪᓐᓇ ᒥᑭᓪᓕᕚᓪᓕᖅᓯᒪᒻᒪᕆᒻᒪᑦ, ᐱᓕᕆᕕᔅᓯᓐᓂ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᔅᓯᕙᐅᑖᖅ ᐊᖅᑯᑎᒋᖃᑦᑕᕐᓗᒍ ᐅᖃᕐᔪᑎᓂᑦ ᑲᒪᔪᑦ ᖃᒥᑦᑎᖃᑦᑕᓂᐊᕐᖓᑕ. 
ᑲᑦᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᑭᓪᓕᕚᓪᓕᖅᓯᒪᕗᖅ ᖃᖓᑦᑕᐅᑎᓄᑦ 
ᐃᖏᕐᕋᔾᔪᑏᑦ ᐊᐅᓪᓚᖏᓐᓂᖅᓴᐅᕙᓕᕐᖓᑕ ᐃᖅᑲᓇᐃᔭᖅᑎᖁᑎᒃᑲ. ᐱᓯᒪᓐᖏᓚᒃᑲᓕ 
ᑐᑭᓯᑎᑦᑎᒋᐊᕈᑎᐅᔪᑦ, ᑭᓯᐊᓂᓕ ᐊᐅᓪᓚᖏᓐᓂᖅᓴᐅᕙᓕᕐᖓᑕ ᐱᓕᕆᕕᑦᑎᓐᓂ. ᒪᕐᕉᓐᓂ ᐊᕐᕌᒎᓕᖅᑑᒃ 
ᐊᐅᓪᓚᖃᑦᑕᓐᖏᓂᖅᓴᐅᓕᖅᑐᑎᑦ, ᑕᐃᒫᒃ, ᒥᑭᓪᓕᕚᓪᓕᖅᓯᒪᕗᖅ ᑕᒪᓐᓇ ᑎᑎᖅᓯᒪᔪᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒥᓂᔅᑕ ᑭᐅᔾᔪᑎᒋᕋᑖᖅᑕᓐᓄᑦ. ᐊᑖᓂ 
ᑳᓐᑐᕌᖃᖅᑎᑦᑎᓂᕐᒥᑦ, 2001-2002 19-ᒥᓕᐊᓐ ᐊᒻᒪ ᐊᕐᕌᒎᒥ 2002-2003 16-ᒥᓕᐊᓐ-ᖑᕗᑦ, 
ᐊᒥᓱᒻᒪᕆᐅᕗᑦ ᑮᓇᐅᔭᐃᑦ ᓇᒻᒥᓂᕆᒍᒃᑭᓪᓕ ᑭᓯᐊᓂᓕ ᒥᑭᓪᓕᕚᓪᓕᖅᓯᒪᕗᑦ ᑲᑎᑕᐅᓂᖏᑦ ᐱᔾᔪᑎᖃᖅᑳᑦ 
ᖃᑦᑏᓐᓇᐅᓂᖅᓴᐅᓕᕐᖓᑕ ᑳᓐᑐᕌᖑᔪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐊᐱᖅᑯᓯᐅᖅᑲᐅᔪᖅ 
ᑲᑎᒪᔨᐅᖃᑎᑦᑎᓐᓄᑦ ᐊᒻᒪᓗ ᑭᐅᔭᐅᔾᔪᑎᒋᖅᑲᐅᔭᖓ ᖃᑦᑏᓐᓇᐅᓂᖅᓴᓂᑦ ᑳᓐᑐᕌᖃᓕᕋᑦᑕ. ᑕᒪᓐᓇ 
ᑭᐅᔾᔪᑎᐅᖅᑲᐅᔪᖅ ᐊᐱᖅᑯᓯᐅᒻᒪᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᑭᓂᖅᓴᓂᑦ ᓄᓇᓕᓐᓂᑦ ᐊᒻᒪᓗ ᐊᖏᓂᖅᓴᐅᒐᓗᐊᓂᑦ 
ᐱᑕᖃᕐᐸᓪᓕᐊᓕᕐᒪᑦ ᑯᐊᐳᕇᓴᐅᔪᓂᑦ ᐱᒋᐊᖅᑎᑦᑎᕙᓪᓕᐊᔪᓂᑦ ᑖᒃᑯᓄᖓ ᓄᓇᓕᓐᓂ ᐊᒻᒪᓗ 
ᒥᑭᓂᖅᓴᐅᔪᓂᑦ ᓇᒻᒥᓂᕆᔭᐅᔪᓂᑦ ᐊᒻᒪᓗ ᒥᑭᔫᑎᓂᑦ ᓇᒻᒥᓂᕆᔭᐅᔪᓂᑦ. 
 
ᐱᕆᓕᕆᕕᓯ ᑳᓐᑐᕌᖃᖅᑎᑦᑎᓲᖑᕙᑦ ᓇᒻᒥᓂᓕᓐᓄᑦ ᐅᕝᕙᓘᓐᓃᑦ ᒥᑭᔫᑎᓄᑦ ᓇᒻᒥᓂᖃᖅᑐᓄᑦ 
ᐱᒋᐊᖅᑎᑦᑎᕙᓪᓕᐊᔪᓄᑦ ᑯᐊᐳᕇᓴᓄᑦ ᓄᓇᓕᓐᓂ ᐆᑦᑑᑎᒋᓗᒍ ᐅᖅᓱᖅᑑᒥ? ᐱᒋᐊᖅᑎᑦᑎᕙᓪᓕᐊᔪᑦ 
ᑯᐊᐳᕇᓴᐅᔪᑦ ᐃᓪᓗᓕᐅᕈᒪᓐᓂᖅᑲᑕ ᐅᕝᕙᓘᓐᓃᑦ ᑯᐊᐸᒃᑯᑦ ᐱᔨᖅᑎᕋᑎᐅᓂᕐᒧᑦ ᒐᕙᒪᒃᑯᓐᓄᑦ, ᑕᒪᒃᑯᐊ 
ᑲᓐᑐᕌᖃᑎᐸᑉᐱᓯᐅᒃ ᐊᒻᒪᓗ ᐊᑭᓕᖅᓱᖅᑐᒋᑦ ᑲᓐᑐᕌᖃᖃᑎᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᒪᒋᕙᒃᑕᕗᑦ ᑳᓐᕌᖑᔪᑦ ᑭᓯᐊᓂᑦᑕᐅᖅ 
ᐃᓱᒪᓕᕝᕕᐊᕐᒥᒻᒪᑕ ᖃᓯᐅᓂᖏᑦ ᑐᓂᔪᓐᓇᖅᑕᕗᑦ ᑭᓯᐊᓂᓕ ᐅᖃᕈᓐᓇᖏᑦᑐᑦ ᓇᓕᐊᒃ ᑲᒻᐸᓂᐅᔪᖅ 
ᐱᓂᐊᕐᒪᖔᑦ. ᑐᓂᓯᓇᓱᐊᖅᐸᒃᑲᓗᐊᖅᑐᒍᑦ ᐊᑦᑎᓂᖅᐸᒧᑦ ᐱᓇᓱᐊᖅᑐᒧᑦ. ᑕᐃᒪᐃᓐᓇᓱᐊᖅᐸᒃᑐᒍᑦ. 
ᐊᒥᓱᐊᓗᒻᒪᑕ ᑲᒻᒪᓂᐅᔪᑦ ᑳᓐᑐᕋᒃᑕᕋᓱᐊᖅᐸᒃᑐᑦ, ᑭᓯᐊᓂᓕ ᑐᓂᓇᓱᐊᖅᐸᒃᑕᕗᑦ ᖃᑦᓯᓐᓇᐅᓛᓄᑦ 
ᐱᓇᓱᐊᖅᑐᓄᑦ. ᖁᔭᓐᓇᒦᒃ. ᐃᒃᓯᐅᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐳᑭᕐᓇᖅ. 
 

 



ᐊᐃᑉᐱᖅ, ᒪᐃ 14, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

990 

ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᑐᖅᑐᓯ ᐆᒃᑐᑎᒋᓗᒍ, ᐃᓪᓗᓕᐅᕐᓂᐊᕈᑦᓯ, ᒐᕙᒪᒃᑯᑦ 
ᐃᓪᓗᓕᐅᕐᓂᐊᖅᐸᑕ ᐆᒃᑐᑎᒋᓗᒍ ᑕᓗᕐᔪᐊᓂ, ᑳᓐᑐᕌᒃᑕᖅᑐᖃᕋᓱᐊᕐᓱᖑᒻᒪᑦ. ᑕᐃᒪᓕ ᐊᔪᕐᓇᖏᓪᓚ 
ᐱᓕᕆᕕᒋᔭᑦᓯᓐᓄᑦ ᐅᖃᐅᑦᔭᐅᔭᕆᐊᒃᓴᑦᑕ, ᐅᕝᕙᓘᓐᓃᑦ ᑐᓂᓯᔭᐅᓗᑕ ᑎᑎᕋᕐᓯᒪᔪᓂᒃ ᑳᓐᑐᕌᒃᑕᓚᐅᖅᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᐅᓯᕆᓇᓱᐊᕐᓂᐊᖅᐸᕗᑦ ᑲᒪᒋᔭᕗᑦ. ᒪᒃᐱᒐᕐᒥᑦᑐᒍᑦ 6-8. ᒥᓂᔅᑕ 
ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᒫᓐᓇᐅᔪᖅ ᑭᐅᔪᓐᓇᖏᑕᕋ ᑕᒪᓐᓇ ᐊᐱᖅᑯᑎᒋᔭᐃᑦ. ᑭᓯᐊᓂᓕ 
ᖃᐅᔨᒋᐊᓚᖅᐸᖃ ᐊᒻᒪᓗ ᑐᓴᖅᑎᑦᑐᒪᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᑕᐃᒪ. ᓱᓕᒃᑲᓐᓂᖅ. ᓱᓕ ᐊᐱᖅᑯᑎᒃᓴᐃᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᑕᓂ ᐊᐅᓚᓂᖏᓐᓄᑦ, ᑳᓐᑐᕋᓕᕆᓂᕐᑦ, ᖃᓄᐃᓕᖓᓕᖅᐱᑕ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔪᑕᐅᓂᖏᓐᓄᑦ ᒫᓐᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓕᕆᔭᕋ ᑭᐅᑎᓐᓂᐊᖅᐸᕋ ᐃᕝᕕᑦ 
ᐊᐱᖅᑯᑎᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕋᔾᔨᒃ. 
 
ᒧᕋᔾᔨᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᐊᕋᒪ, ᒪᓕᒐᓕᐅᖅᑎᐅᔪᖅ ᐊᐱᖅᑯᑎᒥᓂᒃ 
ᐅᖃᒃᑲᓐᓂᑲᐃᓐᓇᕐᓕ. ᐃᒃᓯᕙᐅᑖ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᒥᐊᓇᖅ. ᖃᐅᔨᒪᔪᖓ ᑕᒪᓐᓇ ᑎᑎᕋᖅᑕᐅᔪᓐᓇᖏᑦᑐ ᑲᑎᒪᔾᔪᑎᒃᓯᓐᓂ. 
ᐱᔾᔪᑎᒋᓪᓗᒍ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔪᓯᐊᖏᓐᓄᑦ, ᑕᒪᓐᓇ ᕿᒥᕐᕈᔭᐅᓂᐊᖅᐸᓪᓚᐃᓚᐅᕐᒪᑦ ᓄᓇᕗᒻᒥ 
ᓇᒻᓂᖃᖅᑐᑦ ᐃᑲᔪᓯᐊᖏᓐᓄᑦ ᑕᒪᒃᑯᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ. 
ᖃᓗᐃᓕᖓᓕᖅᑐᕐᖏᓐᓇ ᓄᓇᕗᒻ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᖅ ᐅᓪᓗᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᓐᓇ ᓄᑭᓪᓚᐅᓯᕆᔨᒋᔭᕗᑦ ᑕᖃᕙᓪᓚᐃᓕᕐᖓᑦ. ᒧᕋᔾᔨᒃ. 
 
ᒧᕋᔾᔨᒃ: ᓯᕗᓪᓕᖅᐸᐅᔪᒥ ᕿᒥᕐᕈᔭᐅᓂᖓ ᐊᑐᐊᒐᐅᔪ ᐱᔭᕆᖅᑕᐅᓯᒪᓕᖅᑐᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᐱᔭᕆᖅᑕᐅᓯᒪᓕᕐᖓᑦ, ᓴᖅᑭᑎᑦᑎᓂᐊᖅᑭᓯ ᐅᓂᒃᑳᒥᑦ ᐅᕝᕙᓘᓐᓂᑦ 
ᖃᐅᓄᐃᓐᓂᖓᓂ ᐅᓂᒃᑳᒥᑦ ᒪᓕᒐᓕᐅᕐᕕᒻᒧᑦ?  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᔅᓱᐃᕙᓪᓚᐃᔪᒥ ᓴᖅᑭᑎᑦᑎᔪᔪᒍ 
ᐅᓂᑳᕐᒥᑦ ᐅᕝᕙᓘᓐᓂᑦ ᖃᓄᐃᓐᓂᖓᓂᑦ ᐅᓂᒃᑳᒥᑦ. ᓴᖅᑭᖅᑎᑕᐅᒋᖅᓯᒪᔪᖅ ᒪᓕᒐᓕᐅᕐᕕᒻᒥ. ᖁᔭᓐᓇᒥᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᓯᖏᓪᓗ. ᕼᐊᕕᐊᔭᖅ 
 
Hᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᓕᑐᐃᓐᓇᕐᓗᒍ ᔫᐱᐅᒻ ᐊᐱᖅᑯᓯᕆᖅᑲᐅᔭᖓ ᓄᓇᕗᒻᒥ 
ᓇᒻᒥᓂᖃᖅᑐᓂᑦ ᐃᑲᔫᑎ ᒪᓕᒐᐅᔪᖅ ᑎᑎᖅᑲᐅᔭᕋ ᐅᓂᒃᑳᖑᔪᖅ ᓴᖅᑭᖅᑎᑕᐅᒋᕐᓂᓐᖓᑦ ᐊᒻᒪᓗ 
ᐊᑐᓕᖁᔭᐊᔪᓂᑦ ᐱᔭᕆᖅᑐᑎᒃ. ᑭᓯᐊᓂ ᐃᓚᖓ ᐱᓕᕆᕕᐅᔪᑉ ᐊᒻᒪᓗ ᑐᓐᖓᕕᒃᑯᑦ ᐊᖏᖃᑎᒋᒐᓱᒻᒪᑕ 
ᑕᔅᓱᒥᖓ ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎ, ᐱᓗᐊᖅᑐᒥ ᐃᓚᖓᓂ ᖁᑦᑎᓂᖅᓴᒧ ᐃᖅᑲᖅᑐᐃᕕ. 
ᐅᓪᓗᒥᐅᔪᖅ ᐱᑕᖃᖅᑲ ᖁᑦᑎᓂᖅᓴᒥ ᐃᖅᑲᖅᑐᐃᕕᒻᒥᑦ ᐅᕝᕙᓘᓐᓂᑦ ᓱᓕ ᐊᖏᖃᑎᒌᒐᓱᑉᐸᑦ 
ᐱᖃᑎᒋᓪᓗᒋᑦ ᑐᓐᖓᕕᒃᑯᑦ? ᖁᐊᓇᖅᑯᑎᑦ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᖏᓕᕗ ᒥᓂᔅᑕᐅᔪᖅ 
ᑲᑎᒪᖃᑎᖃᖅᓯᒪᕗᖅ ᑐᓐᖓᕕᒃᑯᓐᓂᑦ ᑕᒃᑯᓇᓂ ᓄᓇᕗᒻᒥ ᓇᒻᒥᓂᖃᖅᑐᓂ ᐃᑲᔫᑎ ᒪᓕᒐᖏᓐᓂ ᕿᒥᕐᕈᓂᕐᒥᑦ; 
ᖃᓄᐃᓕᖓᓕᕐᒪᖓᑕ ᐅᖃᕆᐊᒃᑲᓐᓂᕈᓐᓇᖅᑐᖅ ᓄᓇᕗᒻᒥ ᓇᒻᒥᓂᖃᖅᑐᓂ ᐃᑲᔫᑎ ᒪᓕᒐᖏᓐᓂ ᕿᒥᕐᕈᓂᕐᒥᑦ 
ᑕᐃᒪᐃᒍᒪᒍᕕᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒪᕐᓯᒃ. 
 
ᒪᕐᓯᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒡᒐᐃ, ᐱᓕᕆᐊᔅᓴᐃ ᓇᓗᓇᐃᖅᑕᐅᓯᒪᔪᑦ ᐊᐱᖅᓲᑎᖃᕐᓂᖅ ᐊᑐᖁᔭᐅᔪᒥᑦ 
ᑲᑎᒪᔨᖏᓐᓄ ᓱᓕ ᐱᔭᕆᖅᑕᐅᓚᐅᖅᓯᒪᓐᖏᑦᑐᖅ ᑕᕝᕙᓂ ᒐᕙᒪᖓᓂ ᓄᓇᕗᑦ ᐊᒻᒪᓗ ᑐᓐᖓᕕᒃᑯᑦ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕼᐊᕕᐅᔭᖅ. 
 
Hᐊᕕᐅᔭᖅ: ᑕᑯᔅᓴᐅᔪᖃᖅᑲ ᐊᖏᕈᑕᓂᐊᑐᔮᖅᑐᒥ ᑕᒃᑯᓇᓂ ᐊᐱᖅᑯᓯᑐᖃᕐᓂ ᐊᑐᖁᔭᐅᔪᓐ ᑲᑎᒪᔨᖏᑦ 
ᐅᐱᓐᓇᕋᓂ ᐅᖃᐅᑕᐅᓯᒪᒻᒪ ᐅᕙᖓ ᓄᓇᓕᖁᑎᖓᓂ ᐱᑕᖃᓐᖏᒋᐊᖓᓂ ᐊᐱᖅᑯᓯᑐᖃᕐᓂ ᐊᑐᖁᔭᐅᔪᓐ 
ᑲᑎᒪᔨᖏᑦ. ᑕᐃᒪᐃᒻᒪᑦ. ᑕᑯᔅᓴᐅᔪᒥ ᐱᑕᖃᖅᑲ ᐊᖏᖃᑎᒋᓐᓂᐊᕐᓗᓂ ᑕᕝᕙᓂ ᐱᓕᕆᐊᒥᑦ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒪᕐᓯᒃ. 
 
ᒪᕐᓯᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᑦᑎᐊᕈᒪᒐᓗᐊᖅᑐᖓ ᑭᓯᐊᓂ ᑕᐃᒪᐃᒍᓐᓇᖏᓐᓇᒪ ᐊᒻᒪᓗ ᐊᒥᓱᐊᖅᑎᖅᑐᑕ 
ᑲᑎᒪᖃᑎᖃᖅᓯᒪᔪᒍ ᑐᓐᖓᕕᒃᑲᓐᓂᑦ ᑭᓯᐊᓂ ᐊᑐᓕᖁᔭᐅᓯᒪᔪᖅ ᓱᓕ ᑲᒪᒋᔭᐅᓚᐅᖅᓯᒪᓐᖏᒻᒪᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᕼᐊᕕᐅᔭᖅ. ᐊᓯᐊᓂᓪᓗ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ(ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑕᔅᓱᒥᖓᔅᓴᐃᓐᓇᖅ ᐱᓕᕈᐊᒧᑦ ᐊᒻᒪᓗ 
ᐅᖃᕆᐊᒃᑲᓐᓂᑐᐃᓐᓇᕐᓗᖓ ᑲᖏᖅᑐᒑᐱᒻᒥ, ᑕᐃᓐᓇ ᑲᖏᖅᑐᒐᐱᒻᒥ ᐊᖏᕈᑕᐅᓚᐅᖅᓯᒪᔪᖅ, ᖃᓄᐃᓕᖓᓕᕐᒪᖓ 
ᐅᖃᕆᐊᕈᓐᓇᖅᑭᑦ. ᖁᔭᓐᓇᒥᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᐱᕆᒍᒪᔭᕋ ᒪᓕᒐᓕᐅᖅᑎ ᓇᓕᐊᓐᓂᓪᓚᕆ ᐱᓕᕆᐊᒥ 
ᐊᐱᖅᑯᓯᖃᕐᒪᖓᖅ. ᖁᔭᓐᓇᒥᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐅᖃᐅᓯᖃᖅᑐᖓ  ᓄᓇᕗᒻᒥ ᓇᒻᒥᓂᖃᖅᑐᓄ ᐃᑲᔫᑎ 
ᒪᓕᒐᖓ. 

ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒥᒃ, ᐃᔅᓯᕙᐅᑕᖅ. ᐅᖃᖅᑲᐅᒐᑦᑕ ᓯᕗᓂᐊᓂ ᑕᒃᑯᐊ 
ᑐᓵᔭᐅᒃᑲᓐᓂᕈᒪᓂᕐᒧ ᑲᑎᒪᔩ ᐱᓕᕆᐊᔅᓴᐃ ᓇᓗᓇᐃᖅᑕᐅᓯᒪᔪ ᐱᔭᕆᖅᓯᒪᓐᖏᒻᒪᑕ, ᑭᓯᐊᓂ ᐊᓯᖏ 
ᐱᔭᕆᖅᓯᒪᓕᖅᑐᑦ ᑭᓯᐊᓂ ᐱᓕᕆᐊᔅᓴᐃ ᓇᓗᓇᐃᖅᑕᐅᓯᒪᔪᑦ. ᑭᐅᓗᒍ ᐊᐱᖅᑯᓰᑦ ᐱᔭᕇᓕᖅᑐᒍ ᑭᓯᐊᓂ 
ᑕᒪᑐᒪᐅᑉ ᐃᓚᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑐᑭᓯᒋᐊᒃᑲᓐᓂᑐᐃᓐᓇᕐᓗᖓ ᐱᔾᔪᑎᖃᖅᑐᒧᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔪᕈᑕᐅᔪᑦ ᐊᑐᐊᒐᕐᒥ, ᐅᖃᖅᑲᐅᕕᑦ ᑕᒪᓐᓇ ᐊᑐᐊᒐᐅᔪᖅ ᕿᒥᕐᕈᔭᐅᒃᑲᓐᓂᓛᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐋᖅᑭᒃᓯᒪᔪᖅ. ᑭᓯᐊᓂ ᐱᑕᖃᖅᑐᖅ ᒥᑭᔪᓂᒃ ᓇᓗᓇᐃᕐᓯᒪᔭᕆᐊᖃᖅᑐᓂᒃ 
ᐊᒻᒪᓗ ᐱᓕᕆᐊᖑᔭᕆᐊᖃᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᕋᑖᕋᕕᑦ ᐋᖅᑭᒃᓯᒪᓂᕋᓕᖅᑐᒍ ᑭᓯᐊᓂ ᓇᓗᓇᐃᕐᓯᒪᑦᑎᐊᖅᑐᓂ 
ᐊᖅᑭᒃᓯᔪᖃᕆᐊᖃᕐᒪᑦ. ᓇᓪᓕᐊᓪᓚᕆᐅᕙᑦ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕋᒃᑕᐅᓯᒪᔪᑦ ᐊᒻᒪᓗ ᑕᐃᒃᑯᐊ 
ᒪᓕᒋᐊᖃᖅᑕᖏᑦ ᐊᑐᖅᑕᐅᕙᒃᑯᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓄᑦ ᐊᑐᐊᒐᕐᒧᑦ, ᓱᓕ ᑕᐃᒪ 
ᒥᑭᔪᑎᐅᒐᓗᐊᓂᒃ ᐱᔭᕆᔭᖅᑕᐅᒋᐊᖃᕐᒪᑕ. Hᐊᕕᐅᕙᖅ, ᑕᐃᒪᓐᓴᐃᓐᓇᖅ ᑭᐅᓚᐅᖅᑕᕋ Hᐊᕕᐅᕙᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓖ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᑕᖅᑭᑐᐃᓐᓇᖃᑖᖅᑐᖓ ᐃᑭᑦᑕᖅᑐᑯᓗᒻᒥᒃ. ᑕᖃᕈᔪᖅᑰᓕᕋᑦᑕ. ᖃᐅᔨᔪᒪᔪᖓ 
ᖃᓄᐃᑦᑐᑦ ᐋᖅᑭᒃᓯᒪᓚᐅᕐᒪᖔᑕ. ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᒃ ᐊᑐᐊᒐᖅ ᐊᑐᖅᑕᐅᕚ ᓄᓇᓕᓐᓂ 
ᒥᑭᓐᓂᖅᓴᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᑭᐅᖅᑲᐅᒐᒪ, ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᑦ ᐊᑐᐊᒐᖓ ᐊᑐᖅᑕᐅᕙᒃᑐᖅ ᑳᓐᑐᕋᒃᑕᕋᓱᐊᖅᑐᓄᑦ ᐊᒻᒪᓗ ᑕᒪᒃᑯᐊ ᒪᓕᒃᑐᒋᑦ 
ᑲᑎᒪᔨᐅᔪᓄᑦ ᐊᔪᐃᓐᓇᕆᐊᕈᑕᐅᓯᒪᔪᑦ, ᐊᑐᐃᓐᓇᖅᑐᖅ ᓱᓕ ᑲᒪᒋᔭᕆᐊᖃᖅᑕᕗᑦ ᑕᒪᒃᑯᐊ 
ᒪᓕᒋᐊᖃᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓄᑕᕋᖅ (ᑐᓴᔨᑎᒍᑦ): ᑕᒪᓐᓇ ᐊᑐᐊᒐᐅᔪᖅ ᐋᖅᑭᒃᓯᒪᔪᖅ ᒥᑭᓂᕐᓴᐅᔪᓂ ᓄᓇᓕᐅᔪᓂ ᐊᒻᒪᓗ ᐊᑐᖅᑕᐅᓇᓂ 
ᐊᖏᓂᕐᓴᐅᔪᓂ ᓄᓇᓕᐅᔪᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖅᑲᐅᒐᒪ, ᐋᖅᑭᒃᓯᒪᔪᖅ ᑭᓯᐊᓂᓕ ᑕᐃᓐᓇ 
Hᐊᕕᐅᔭᐅᑉ ᐅᖃᐅᓯᕆᓚᐅᖅᑕᖓ. ᐊᓯᖏᓐᓂᒃ ᐊᑐᖅᑕᐅᖃᑦᑕᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓂᖅ. ᒪᒃᓖᓐ. 
 
ᒪᒃᓖᓐ: ᑕᖃᓕᕋᒪ ᐊᒻᒪᓗ ᕿᓄᓐᖓᓕᖅᑐᖓ ᑭᓯᐊᓂᓕ ᐊᐱᖅᑯᑎᒃᓴᖃᖅᑐᖓ ᐊᒻᒪᓗ ᖃᐅᔨᒪᓐᖏᑦᑐᖓ 
ᑭᐅᔭᐅᔪᓐᓇᕐᒪᖔᖅ. ᒪᓕᒐᓕᐅᖅᑎᐅᔪᑦ ᑐᑭᓯᐅᒪᔪᐃᓐᓇᐅᔪᑦ ᑳᓐᑐᒧᕋᖑᕙᒃᑐᓂᒃ ᒐᕙᒪᒃᑯᓐᓄᑦ, ᓄᓇᕗᑦ 
ᒐᕙᒪᒃᑯᖏᐅᑉᐸᑕ, ᑲᓇᑕᒥ ᐊᕕᒃᑐᕐᓯᒪᔪᓂ ᒐᕙᒪᒃᑯᑉᐸᑕ ᐅᕝᕙᓘᓐᓃᑦ ᐳᕆᑎᔅ ᑲᓚᒻᐱᐊᖑᑉᐸᑦ. 
 
ᐄ, ᐅᖃᐅᓯᖃᖅᑐᖃᖅᐸᒃᑐ ᑳᓐᑐᕋᖑᔪᓄᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᖑᓄᑦ ᐊᒻᒪᓗ ᑯᒃᓴᓱᕈᔪᒃᑲᒪ 
ᑕᐃᒃᑯᐊ ᑭᓱᒧᑦ ᐱᔾᔪᑎᖃᓪᓚᕆᒻᒪᖔᑕ. ᐊᔪᐃᓐᓇᖅᑐᖃᖅᐸᑦ ᓯᕗᓪᓕᕐᒥ ᐱᓚᐅᓐᖏᑦᑐᒥᓂᕐᒥᒃ 
ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪᓄᑦ ᐊᒻᒪᓗ ᑭᓇᑐᐃᓐᓇᕐᒥᒃ ᐊᔪᐃᓐᓇᖅᑐᖃᖅᐸᑦ ᑳᓐᑐᕌᒥᒃ, ᐊᒻᒪᓗ 
ᑐᓂᐅᔭᓗᓂ. 
 
ᐆᒃᑐᑎᒋᓗᒍ, 6-ᖑᔪᓂ ᑲᒻᐸᓂᑕᖃᕐᒪᑦ, 6-ᖑᔪᑦ ᐃᓄᓐᓄᑦ ᑲᒻᐸᓂᒋᔭᐅᔪᑦ ᑳᓐᑐᕋᒃᑕᕋᓱᐊᖅᑐᑦ ᓄᓇᓕᒻᒥ 
ᐊᑕᐅᓯᕐᒥ. ᓱᕐᓗ ᐃᒪᐃᑦᑐᑉᐸᖅᑲᐃ 30 ᑕᐅᓴᓐ ᓴᓗᒻᒪᕐᓴᐃᓂᕐᒧᑦ. ᐊᒻᒪᓗ ᑖᒃᑯᐊ ᐃᓄᐃᑦ ᐱᖁᑎᖃᖅᑐ 
ᑳᓐᑐᕋᒃᑕᕋᓱᐊᖅᐸᑕ ᐊᒻᒪᓗ ᑕᐃᓐᓇ ᐊᑕᐅᓯᖅ ᑲᒻᐸᓂᖃᖅᑐᖅ ᐱᓗᓂ ᐊᒻᒪᓗ ᑕᐃᒃᑯᐊ ᑕᓪᓕᒪᐅᔪᑦ 
ᐊᔪᐃᓐᓇᕆᐊᑲᓐᓂᖅᐸᑕ. ᖃᓄᕐᓕ ᑕᐃᒪᐃᑦᑐᖅ ᐋᖅᑭᒃᑕᐅᒐᔭᖅᐸ. ᑕᐃᒪᐃᓕᐅᖃᑦᑕᕐᓂᐊᕈᑦᓯ ᐋᖅᑭᒃᓯᓗᑎᒃ 
ᐊᓯᒥᓂᒃ ᐃᓄᓐᓂ ᑳᓐᑐᕋᒃᑕᕋᓱᐊᖅᑐᓄᑦ ᐊᔪᐃᓐᓇᕆᐊᑲᓐᓂᕐᓂᕐᒧᑦ ᑲᑎᒪᔨᓄᑦ, ᑲᑐᑦᔨᖃᑎᒌᓄᑦ, 
ᑳᓐᑐᕋᒃᑕᓚᐅᕐᓯᒪᒐᔭᓐᖏᑦᑐᖅ ᑲᓇᑕᒥ. 
 
ᖃᐅᔨᒪᕗᖓ ᑕᐃᒪᐃᒋᐊᖃᕋᔅᓯ ᐅᖃᖅᓯᒪᓂᖓᒍᑦ ᓄᓇᑖᕋᓱᓂᕐᒥᑦ. ᐱᒡᒐᓇᓐᖏᓐᓂᖅᓴᒥᑦ ᐋᖅᑮᓯᔪᓐᓇᖅᑭᑕ 
ᐅᕝᕙᓘᓐᓃᑦ ᐅᕙᖓᖃᐃ ᐃᒪᐃᑦᑑᕗᖓᖃᐃ, ᐃᒪᐃᒻᒪᑦ ᖃᓄᖅ ᐋᖅᑭᔾᔪᑕᐅᔪᓐᓇᖅᑐᒥᑦ 
ᑮᓇᐅᔭᓕᐅᕋᓱᐊᕐᓂᕐᒥᑦ, ᐃᒫᒃ, ᑳᓐᑐᕌᖃᕐᓂᕐᒧᑦ ᐊᑲᐅᔅᓴᖏᑦᑐᓄᑦ ᑲᑎᒪᔨᐅᔪᓂᑦ ᑐᑭᖃᖅᑳ ᑳᓐᑐᕌᓕᒫᖑᔪᑦ, 
ᑭᓇᑐᐃᓐᓇᕐᒧᑦ ᐊᑲᐅᒋᔭᐅᓐᖏᑉᐸᑦ, ᑖᒃᑯᓄᖓ ᐅᖃᐅᓯᕆᔭᐅᓗᓂ ᑲᑎᒪᔨᐅᔪᓄᑦ, ᑕᒪᓐᓇ ᓱᔭᐅᔭᕆᐊᓕᒃ 
ᐱᔭᐅᓐᖏᑐᐃᓐᓇᓕᕋᔭᖅᑯ. ᐅᕝᕙᓘᓐᓃᑦ ᑐᓂᔭᐅᒐᓗᐊᖅᑲᑦ ᓇᓕᐊᓐᓄᑐᐃᓐᓇᖅ ᐊᒻᒪᓗ ᑳᓐᑐᕌᖃᕐᔪᑎᒋᔭᖏᑦ 
ᐃᓚᖏᑦ ᐱᔭᐅᓕᕋᓗᐊᕐᓗᑎᑦ, ᐊᓯᐊᓄᑦ ᑐᓂᔭᐅᖔᕐᓗᓂ, ᑕᐃᔅᓱᒧᖓ ᐊᑲᐅᔅᓴᖏᔅᓯᒪᔪᒧᑦ, 
ᖃᓄᐃᓕᖓᓂᐅᓴᓕᖅᑲᓪᓕ? 
 
ᑕᒪᓐᓇ ᑭᐅᔭᐅᔪᓐᓇᖅᑳ ᐅᕙᓐᓄᑦ? ᐃᒪᐃᓕᖓᕗᕐᓕ ᑐᓂᓯᓚᐅᕋᓗᐊᕐᓗᓂ ᑳᓐᑐᕌᒥᑦ ᑭᓇᑐᐃᓐᓇᕐᒧᑦ 
ᑭᓯᐊᓂᓕ ᖃᓄᐃᓕᐅᕈᑕᐅᔾᔭᓐᖏᓚᖅ. ᑕᒪᒃᑯᐊ ᐃᓪᓗᓕᐅᖅᑕᐅᔭᕆᐊᓖᑦ ᐱᒋᐊᖅᑎᑕᐅᓇᓵᕋᔭᖅᑯᑦ. 
ᐃᓕᓐᓂᐊᕕᓐᓄᑦ ᑳᓐᑐᕌᖑᔪᑦ ᐱᒋᐊᖅᑎᑕᐅᓇᓵᕋᔭᖅᑯᑦ. ᑭᓱᓕᒫᓂᑦ ᐱᒋᐊᖅᑎᑕᐅᓇᓵᖅᑎᑦᑎᒐᔭᖅᑯᑦ. 
ᑳᓐᑐᕌᑕᕐᓂᐅᔪᑦ ᐊᑲᐅᔅᓴᖏᑦᑐᓄᑦ ᑲᑎᒪᔨᑕᖃᖅᑲᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᐊᖏᖃᑎᒌᓪᓗᑎ, ᐊᑐᖅᑕᐅᔾᔪᑎᖃᕋᔭᖅᑳᑦ ᑳᓐᑐᕌᓂᑦ ᑐᓂᔭᐅᓐᖏᓐᓂᑯᖏᓐᓄᑦ ᑭᒃᑯᓕᒫᓄᑦ 
ᐊᑲᐅᒋᔭᐅᓐᖏᓐᓂᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ, ᐆ ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑐᓴᕐᓗᒍ ᐱᒡᒐᓇᑑᔮᕋᔭᖅᑐ ᑭᓯᐊᓂᓕ ᑕᐃᒪᐃᓐᖏᑦᑐᖅ. ᑕᒪᒃᑯᐊ 
ᐋᖅᑭᔪᓐᓇᖏᑕᕗᑦ ᓄᓇᕗᑦ ᑐᓐᖓᕕᒃᑯᓪᓗ ᑕᒪᒃᑯᐊ ᑳᓐᑐᕌᖅᑕᑎᑦᑎᓂᕐᒧᑦ ᐊᑲᐅᔅᓴᖏᑦᑐᓄᑦ ᑲᑎᒪᔨᐅᔪᑦ 
ᐋᖅᑭᑦᑕᐅᒐᔭᖅᑯ ᐊᒻᒪᓗ ᑐᓵᓗᑎᑦ ᓇᒻᒥᓂᖃᖅᑑᔪᖅ ᐊᑲᐅᓐᖏᓕᐅᕈᑎᒋᔭᐅᔪᑦ ᑐᓂᓯᕕᐅᓚᐅᓐᖏᓐᓂᖓᓄᑦ  

ᐊᒻᒪᓗ ᐱᔾᔪᑎᒋᓪᓗᒍ ᑖᒃᑯᐊ ᐋᖅᑭᑦᑕᐅᓂᖏᑦ ᑲᑎᒪᔨᐅᔪᑦ ᖃᐅᔨᓴᖅᑐᑎᑦ ᒐᕙᒪᒃᑯᑦ 
ᐊᑐᑦᑎᐊᕐᓂᕋᓗᐊᕐᒪᖔᑕ ᒪᓕᑦᑕᐅᔭᕆᐊᓕᓐᓂ ᑐᓂᓯᓂᐅᓴᑎᓪᓗᒋᑦ ᑳᓐᑐᕌᖑᔪᓂᑦ ᐊᒻᒪᓗ, 
ᐃᓱᒪᒋᔅᓯᓐᓈᖅᑐᒍ, ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᐅᔪᖅ ᐊᑐᖅᑕᐅᓚᐅᕐᓂᖓ ᐊᒻᒪᓗ ᑕᒪᒃᑯᐊᓕᒫᑦ 
ᐊᑐᕆᐊᖃᖅᑕᕗᑦ, ᑐᓂᓯᒐᓱᑦᑐᒋᑦ ᐃᑲᔫᑎᐅᔪᓐᓇᕋᔭᖅᑐᓂᑦ, ᐃᓄᓐᓄ ᓇᒻᒥᓂᕆᔭᐅᔪᑦ ᐊᒻᒪᓗ ᑭᓱᑐᐃᓐᓇᐃᑦ. 
ᑖᒃᑯᑑᕘᒃ ᒪᕐᕉᒃ. ᐊᒻᒪᓗ ᐊᑲᐅᓐᖏᓕᐅᕈᑎᐅᔪᖅ ᐋᖅᑭᒍᓐᓇᓚᐅᖅᓯᒪᓐᖏᓇᑦᑎᒍᓱᓕ. ᑕᒪᓐᓇ 
ᐃᓱᒪᒋᖅᑲᐅᔭᓐᓂᑦ ᑕᐃᒪᐃᑎᑦᑎᒐᔭᓐᖏᓚᕐᓕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᑲᓚᐃᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᖅᑲᓂᑦ ᖃᐃᑦᑎᐅᔭᐅᖃᑦᑕᕋᒪ ᖃᕋᓴᐅᔭᒃᑯᑦ ᓇᑭᑐᐃᓐᓇᖅ ᓄᓇᕗᒻᒥ 
ᐊᒻᒪᓗ ᑖᒃᑯᐊ ᑎᑎᖅᑲᐅᔪᑦ ᓇᑭᑐᐃᓐᓈᖅᓯᒪᔪᑦ ᓄᓇᕗᒻᒥ ᑎᑎᖅᓯᒪᓪᓗᑎᑦ ᐃᓚᖏᓐᓄᑦ ᑳᓐᑐᕌᖑᔪᓄᑦ, 
ᑕᒪᓐᓇ ᑐᑭᓯᓚᐅᖅᑕᕋ. ᑕᒪᓐᓇ ᐊᑲᐅᔅᓴᖏᓐᓂᐅᔪᒧᑦ ᐊᑐᖅᑕᐅᕙᑦᑐᖅ ᐱᒋᐊᖅᑎᑦᑎᑕᐅᑎᒋᒐᔭᓐᖏᓚᑦ 
ᑳᓐᑐᕌᖑᔪᓂᑦ ᑭᓇᑐᐃᓐᓇᕐᒧᑦ ᐊᒻᒪᓗ ᑖᒃᑯᐊ ᑎᑎᖅᑲᐅᔪᑦ ᐱᓚᐅᖅᑕᒃᑲ ᐊᒻᒪᓗ ᐊᒥᓱᑲᓪᓚᒻᒪᕆᓐᓂᑦ 
ᐱᓯᒪᓕᖅᑐᖓ ᑕᒪᒃᑯᐊ ᒥᔅᓵᓄᑦ. ᐅᖃᖅᑯᑎᓪᓕ ᑕᐃᒪᐃᑦᑑᖏᒻᒪᑦ ᑕᒪᓐᓇ ᑳᓐᑐᕌᓂᑦ ᐊᑲᐅᔅᓴᖏᑦᑐᓂᑦ 
ᑕᐃᒪᐃᓕᐅᕈᑕᐅᓐᖏᒻᒪᑦ. ᐊᒥᓱᒻᒪᕆᐅᕗᑦ ᐃᓄᐃᑦ ᑐᑭᓯᓂᕐᓗᔅᓯᒪᔪᑦ ᑕᒪᔅᓱᒪ ᒥᔅᓵᓄᑦ. ᑕᒪᓐᓇ 
ᐅᖃᐅᓯᑐᐃᓐᓇᐅᓂᖅᓴᐅᕗᖅ. ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐅᖃᐅᓯᕆᔭᖓᓄᑦ ᒪᑲᓚᐃᓐ, ᐅᖃᐅᓯᖃᑐᐃᓐᓇᖅᑯᑦ ᑕᒪᔅᓱᒪ 
ᑐᑭᓯᓂᕐᓗᑦᑕᐅᓯᒪᔪᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᓕᒫᕐᓂᖅ ᕿᑎᖓᓂᑦ, ᕿᑎᖓᓂᑦ 
ᐱᒋᐊᕐᓂᐅᓴᕗᖓ, ᐃᓄᑦᑎᑐᑦ. ᐱᓕᕆᕕᖓᑕ ᐊᕕᑦᑕᐅᓯᒪᓂᖓ ᖃᐅᔨᒃᑲᐃᓂᖅ ᐃᓄᓐᓄᑦ ᐱᕙᓪᓕᐊᔪᓂᑦ, 
ᐱᒋᐊᖅᐸᓪᓕᐊᔪᓂᑦ, ᐊᒻᒪᓗ ᖃᐅᔨᓴᕐᓂᖅ ᑳᓐᑐᕌᖃᖅᑎᑦᑎᓂᕐᒧᑦ ᒪᓕᑦᑕᐅᔭᕆᐊᓖᑦ ᐊᒻᒪᓗ ᐱᖃᓯᐅᑎᓪᓗᒋᑦ 
ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᐅᔪᖅ, ᐊᒻᒪᓗᑦᑕᐅᖅ ᐋᖅᑮᓂᖅ ᑳᓐᑐᕌᑖᑎᑦᑎᓂᕐᒧᑦ ᒪᓕᑦᑕᐅᔭᕆᐊᓖᑦ. 
ᑖᒃᑯᓂᖓ ᑐᑭᓯᑎᑦᑎᑲᓐᓂᕈᓐᓇᖅᑮᑦ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᓕᕆᔨᖁᑎᒐ ᑭᐅᑎᓐᓂᐅᓴᒐᒃᑯ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒐᐳᕋᐃᑦ. 
 
ᒐᐅᓪᐳᕋᐃᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ ᑐᑭᓯᑦᑎᐊᕋᓗᐊᕐᒪᖓᒃᑯ ᐅᖃᐅᓯᖃᖅᐸᓪᓕ 
ᑳᓐᑐᕋᒃᑎᑦᑎᖃᑦᑕᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ ᐃᓕᖅᑯᓯᕆᔭᐅᔪᓂᒃ ᓴᓇᔪᓕᕆᔨᒃᑯᑦ 
ᐊᐅᓚᑕᖏᓐᓄᑦ. ᑲᒪᒋᕙᒃᑕᕗᑦ ᑕᒪᒃᑯᐊ ᑳᓐᑐᕋᖑᔪ ᒪᓕᒐᖏᓐᓄᑦ ᐊᒻᒪᓗ ᐊᑐᕆᐊᓕᖏᓐᓄᑦ, 
ᐃᓕᓐᓂᐊᖅᑎᑦᑎᖃᑦᑕᕐᒥᔪᒍ ᑕᒪᒃᑯᓄᖓ ᒐᕙᒪᒃᑯᓐᓂᑦ ᐱᓕᕆᕕᐅᔪᓂᒃ ᐃᓚᐅᖃᑕᐅᖁᓪᓗᒋᑦ ᐊᒻᒪᓗ 
ᑐᑭᓯᒋᐊᒃᑲᓐᓂᕈᓐᓇᖁᓪᓗᒋᑦ ᒪᓕᒐᖏᓐᓂᒃ ᐊᒻᒪᓗ ᐊᑐᕆᐊᖃᖅᑕᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑕᒫᓂᑦᑐᖓ ᐃᒃᓯᕙᐅᑖᖅ ᐊᐱᕆᔪᓐᓇᖅᑕᕋᖃᐃ 
ᐃᓕᓐᓄ. ᐱᔾᔪᑎᒋᓪᓗᒍ ᐅᓇ ᐊᖏᕈᑦᑎᒍᑦ. ᐊᖅᑭᒋᐊᕆᔪᓐᓇᕋᔭᓐᖏᑦᑐᒍ, ᐊᒻᒪᓗ ᑳᓐᑐᕋᖑᔪᑦ 
ᐱᕙᓪᓕᐊᔭᕆᐊᖃᕋᑦᑎᒍᑦ, ᑕᐃᒪᓕ ᐊᔪᕐᓇᕋᔭᓐᖏᓚᖅ ᖃᐅᑉᐸᒧᕐᓗᒍ ᑕᒪᓐᓇ ᖃᐅᑉᐸ ᑲᒪᒋᓛᕐᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᓇᓚᑦᑎᐊᕆᑦᑎ, ᒪᓕᒐᓕᐅᖅᑎᐅᔪᑦ ᖃᓄᐃᑦᑐᒪᕙ. ᐃᒃᑲᕐᕆᐊᓗᒃ 
ᑖᒃᓱᒥᖓ ᓴᖅᑭᔪᒪᔪ ᖃᐅᑉᐸᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᑕᐃᒪᓕ ᐱᔾᔪᑎᒋᓪᓗᒍ ᑳᓐᑐᕋᒃᑎᓂᒃ ᐱᑕᖃᖅᐳᖅ ᐊᒻᒪᓗ ᑕᐃᒃᑯᐊ 
ᑳᓐᑐᕋᒃᓯᖃᑦᑕᕐᓂᐊᖅᑐᑦ. ᐊᐱᕆᓗᐊᖅᑲᐅᕗᖓ ᒪᓕᒐᓕᐅᖅᑎᓄᑦ, ᑕᑲᓐᓇᖃᐃ ᕿᒥᕐᕈᑲᓐᓂᕈᓐᓇᖅᑕᕗᑦ 
ᐊᒻᒪᓗ ᐃᓱᒪᑕᒃᑲᓂᕐᓂᐊᖅᐳᒍ ᕿᒥᕐᕈᓚᐅᕐᓗᒍ ᐅᓇ. ᑕᐃᒪᖑᓇ ᓴᖅᑭᕈᒪᖅᑲᐅᕙᕋ ᖃᐅᑉᐸᒧᑦ, ᐅᓇ 
ᒪᒃᐱᖅᑐᒐᖅ ᐅᑎᕐᕕᒋᔪᓐᓇᖅᑕᕗᑦ, ᑕᒪᓐᓇ ᐊᖏᕈᑦᑎᒍᑦ ᑲᔪᓯᓂᐊᖅᐳᒍ ᑕᐃᒪᐃᒃᑲᓗᐊᕈᑦᑕ, 
ᐋᖅᑭᒋᐊᕆᔪᓐᓇᔮᓐᖏᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᕐᒧᑦ ᒪᒃᐱᒐᕐᒧᕐᓗᒍ 6-9. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᐅᖃᐅᑎᓂᐊᖅᐸᓐᖓ ᑕᒻᒪᕈᒪ, ᐅᓇ ᐅᖃᐅᓯᕆᔭᕗᑦ 
ᐅᑎᕐᓂᐊᖅᐱᑕ ᐊᕐᕋᒍᓚᖅᑐᒧᑦ. ᒫᖓᓂᒃ, ᑲᔪᓯᔪᓐᓇᖅᑐᒍᑦ, ᐊᒻᒪᓗ ᖃᐅᑕᒪ ᑕᒪᓐᓇ ᑲᒪᒋᖃᑦᑕᕐᓂᐊᖅᑕᕗᑦ,  
ᐊᕐᕋᒍᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕋᒃᓯᓂᕐᒧᑦ ᐊᑐᐊᒐᕐᓂ ᖁᓚᓐᖏᑦᑐᖓ ᓴᖅᑭᔪᓐᓇᖅᑐᒍᑦ 
ᑳᓐᑐᕋᒃᑎᑦᑎᓂᕐᒧᑦ ᐊᑐᐊᒐᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑕᒪᓐᓇ ᑐᓂᓗᒍ 
ᑲᑎᒪᑐᐃᓐᓇᖅᑎᓪᓗᒋᑦ. ᑕᒪᓐᓇ ᐅᖃᐅᓯᕆᔪᒪᔭᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑲᔪᓯᓂᐊᕈᑦᑕ ᑕᒪᒃᑯᓄᖓ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᖏᓐᓄᑦ 
ᒥᒃᓴᐅᓴᒃᓯᒪᔪᓄᑦ, ᑕᐃᒃᑯᐊ ᑳᓐᑐᕋᒃᑎᑦᑎᓂᕐᒧᑦ, ᓱᓕ ᐊᕙᓂᑲᓪᓚᐅᒻᒪᑦ. ᑕᐃᒪᒃ ᑳᓐᑐᕌᒃᑕᐅᕙᒃᑐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᓂᖏᓐᓄᑦ ᑭᓯᐊᓂ ᒪᐃᒪᐃᓐᓇᕈᑎᖏᓐᓄᑦ ᑕᒪᓐᓇ ᑐᓂᒐᓗᐊᕈᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓐᖏᑦᑐᖅ, ᑕᐃᒪᐃᓐᖏᑦᑐᖅ ᑲᔪᓯᔪᓐᓇᕈᑦᑕ 
ᐊᒻᒪᓗ ᐊᖏᕈᑦᑎᒍᑦ ᑳᓐᑐᕋᖑᔪᖅ ᑲᔪᓯᓂᐊᖅᑐᖅ, ᐊᖏᕈᑦᑎᒍᑦ ᐅᓇ ᒪᒃᐱᒐᐅᔪᖅ, ᑳᓐᑐᕋᒃᓯᓂᕐᒧᑦ, 16 
ᒥᓕᐊᓐ, 
 
ᐊᑐᕐᓂᐊᖅᑐᑦ 16 ᒥᓕᐊᓐᓂᒃ ᑳᓐᑐᕋᒃᓯᓂᕐᒧᑦ ᐊᖏᕈᑦᑎᒍᑦ, ᑕᒪᓐᓇ ᑐᑭᖃᕐᓂᐊᖅᐸ. ᐅᖃᓕᒪᐅᑎᖃᓚᐅᖅᑐᑦ 
NNIᒃᑯᑦ ᐊᑐᐊᒐᖏᓐᓂᒃ. ᑲᖐᓱᒃᑲᒪ ᐃᑲᔪᕐᒪᖔᖅ ᐅᕝᕙᓘᓐᓃᑦ ᑐᑭᖃᕐᒪᖔᖅ ᑳᑐᕌᓄᑦ ᐱᔨᑦᓯᕋᐅᑎᓄᑦ, 
ᑐᑭᖃᓪᓚᕆᒻᒪᖔᖅ NNIᒃᑯᒃ ᐊᑐᐊᒐᕐᒥᒃ. 

ᐅᖃᖅᑎ (ᑐᓵᔨᑎᒍᑦ): ᐅᔾᔨᖅᑐᖁᔭᒃᑲ ᒪᓕᒐᓕᐅᖅᑏᑦ. ᑭᐅᒍᒪᔪᖃᖅᐸᓪᓚᐃᒻᒪᑦ. ᑭᐅᑎᓐᓂᐊᖅᑕᕋ ᒥᓂᔅᑕ 
ᑖᒻᓴᓐ. 
 
ᒥᓂᔅᑕ ᒪᓂᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᐃᒐᕕᑦ ᐃᓄᑦᑎᑐᑦ ᖃᓪᓗᓈᑎᑐᓪᓗ, 
ᑕᒪᒃᑮᓐᓂᒃ, ᐄ ᑐᑭᓯᒍᓐᓇᖅᑕᕗᑦ ᑕᒪᒃᑮᓐᓂᒃ ᑐᑭᓯᒍᓐᓇᖅᑐᑎᒍᑦ. ᑭᓯᐊᓂᓕ ᐃᒃᑲᕐᕆᐊᓘᑉ ᐃᓱᒫᓘᑎᒋᔭᖓ, 
ᐊᓯᖏᒍᑦ ᑲᒪᒋᔭᐅᒍᓐᓇᕐᒥᔪᖅ. NNIᒃᑯᑦ ᐊᑐᐊᒐᖏᑦ ᒫᓐᓇᐅᔪᖅ ᕿᒥᕐᕈᔭᐅᒻᒪᑕ ᓇᓗᖏᓚᖓ ᐃᒃᑲᕐᕆᐊᓘᑉ 
ᐱᐅᒋᖏᒻᒪᒍ ᑳᓐᑐᕌᓄᑦ ᐱᔨᑦᓯᕋᐅᑏᑦ. ᑲᒪᒋᔪᓐᓇᖅᑕᕗᓪᓕ ᑕᐃᓐᓇ ᓯᓚᑖᓂ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᑦ. 
 
ᐅᖃᖅᓯᒪᑐᐃᓐᓇᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᕙᒻᒪᑕ ᑳᓐᑐᕌᑦ ᐊᑐᐊᒐᖏᓐᓂᒃ. 
ᖃᓪᓗᓈᑎᑐᑦ ᐅᖃᖅᓯᒪᑐᐃᓐᓇᖅᑐᖅ, ᐃᓄᑦᑎᑐᑦ ᐊᔾᔨᑐᐃᓐᓇᖓ, ᑐᑭᓕᐊᕆᓯᒪᔪᑦ. ᑭᓯᐊᓂᓕ ᑕᐃᑦᓱᒪ 
ᒪᓕᒐᓕᐅᖅᑎᐅᖃᑕᐅᔫᑉ ᐃᓱᒫᓘᑎᖓ, ᖃᓄᖅ ᑳᓐᑐᕌᖑᔪᐃᑦ ᑐᓂᔭᐅᕙᒻᒪᖔᑕ, ᐃᓛᖃᐃ, ᓇᓗᖏᓚᖓ 
ᑖᓐᓇ ᐅᖃᐅᓯᕆᒍᒪᓂᐊᖅᑐᑦᓴᐅᒻᒪᒍ ᑐᓂᓯᖃᑦᑕᕐᓂᖅ ᑳᓐᑐᕌᓂᒃ. 
 
ᐅᕙᓂ ᒪᑉᐱᒐᕐᒦᖏᒻᒪᑕ. NNIᒃᑯᑦ ᐊᑐᐊᒐᖏᑦ ᐅᑐᐃᓐᓇᕈᕈᑦᑎᒍ ᑲᑎᒪᑐᐃᓐᓇᖅᑐᓄᑦ, ᑲᒪᒋᔭᐅᓕᕈᓐᓇᖅᑐᖅ. 
ᑕᐃᒪᐃᒻᒪᑦ, ᐅᖃᐅᓯᕆᑐᐃᓐᓇᖅᑕᕋ. ᐱᒻᒪᕆᐅᓂᐊᖅᑐᑦᓴᐅᔫᒐᓗᐊᖅ ᑭᓯᐊᓂᓕ ᐅᖃᓕᒪᐅᑎᖃᑐᐃᓐᓇᕐᒪᑕ 
ᑖᑦᓱᒪ ᐊᐅᓚᑕᐅᓂᕆᔭᖓᓂᒃ ᐱᓕᕆᕕᐅᑉ ᑲᒪᒋᔭᖃᖃᑦᑕᖅᑐᑎᓪᓗ ᑳᓐᑐᕌᓂᒃ ᑲᒪᒌᕋᐃᒻᒪᑕ RFP’sᓂᒃ. 
ᐃᑲᔪᖅᓱᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐃᒃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍᑦ): ᐊᓯᐊᓂᒃ ᑲᒪᒍᑎᖃᕐᓂᐊᕈᑦᑕ NNIᒃᑯᑦ ᐊᑐᐊᒐᖏᓐᓂᒃ, ᐊᖏᕐᓂᐊᖅᑐᖓ, 
ᐅᕝᕙᓘᓐᓃᑦ ᐃᓱᒪᑦᓴᖅᓯᐊᕆᒍᓐᓇᕐᓂᐊᕈᑦᑎᒍ ᑕᐃᓐᓇ ᐊᑐᐊᒐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐄ ᑕᐃᓐᓇ ᐊᑐᐊᒐᖅ ᓄᖅᑲᖓᓯᒪᒻᒪᑦ ᐅᖓᕝᕙᕆᐊᖅᑕᐅᓯᒪᓕᖅᑐᓂᓗ ᐊᑕᐅᓯᕐᒧᑦ 
ᐊᕐᕌᒍᕐᒧᑦ ᑕᐃᒃᑯᓄᖓ ᑲᒻᐸᓂᓄᑦ ᐃᓄᓪᓚᑖᖑᖏᑦᑐᓄᑦ. (ᑐᓵᔨᑎᒍᑦ ᓄᖅᑲᖅᑐᖅ) ᐃᔪᕐᓇᖅᑐᖅ 
ᐋᕼᐊᐃᓪᓛᒃ. (ᑐᓵᔨᑎᒍᑦ) ᑲᑎᑦᑕᐃᓐᓇᕆᓗᒋᑦ ᐊᐅᓚᑦᓯᔾᔪᑏᑦ ᐋᖅᑭᐅᒪᐃᓐᓇᑎᑦᓯᓂᕐᒧᓪᓗ 30 ᒥᓕᐊᓐ 959 
ᑕᐅᓴᓐ ᑮᓇᐅᔭᑦ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᔪᖅ. ᒪᑉᐱᒐᖅ 6-9. ᐃᖅᑲᓇᐃᔭᖅᑐᓕᕆᔨᒃᑯᑦ. Branch ᓇᐃᓪᓕᑎᖅᓯᒪᔪᖅ. 
ᖃᕆᑕᐅᔭᒃᑯᑦ ᑐᑭᓯᒋᐊᕈᑏᑦ. ᑲᑎᑦᑕᐃᓐᓇᕆᓗᒋᑦ ᐊᐅᓚᑦᓯᔾᔪᑏᑦ ᐋᖅᑭᐅᒪᐃᓐᓇᑎᑦᓯᓂᕐᒧᓪᓗ 12 ᒥᓕᐊᓐ 
570 ᑕᐅᓴᓐ ᑮᓇᐅᔭᐃᑦ. ᐊᐱᖅᑯᑦ? ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᐅᕕᐊᖑᓯᒪᔪᑦ ᐱᔨᑦᓯᕋᐅᑏᑦ 3 ᒥᓕᐊᓐ 208 ᑕᐅᓴᓐ 
ᑮᓇᐅᔭᐃᑦ ᓂᐅᕕᕈᑎᒋᓗᒋᑦ ᓄᓇᓕᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑲᖐᓱᕋᑖᕋᒪ ᓱᓇᒧᑦ 
ᐊᑐᕐᓂᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐅᖃᖅᑏ. ᐊᖏᓪᓕᒋᐊᖅᓯᒪᔪᖅ ᑕᐃᓐᓇ ᐱᔾᔪᑎᒋᓪᓗᒍ 
ᐊᒥᓱᖑᖅᓯᒪᓂᖏᑦ ᑳᓐᑐᕌᓄᑦ ᐱᔨᑦᓯᕋᐅᑏᑦ ᐊᒻᒪᓗᑦᑕᐅᖅ ᑐᑭᓯᒋᐊᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 

ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. ᑕᔅᓱᒧᖓᔅᓴᐃᓐᓴᖅ ᐅᖃᐅᓯᐅᔪᒧᑦ. ᖃᕆᓴᐃᔭᓂ 
ᐱᔨᖅᑎᕐᓂᖅ. ᑲᑎᑦᑐᒋᑦ ᐊᐅᓚᔾᔪᑏᑦ ᐊᒻᒪᓗ ᐊᖅᑭᐅᒪᐃᓐᓇᕈᑏᓪᓗ 12 ᒥᓕᐊᓐ 570 ᑕᐅᓴᓐ ᑮᓇᐅᔭᑦ. 
ᐊᖏᖃᑎᒋᑉᐱᓯ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑭᕋᖅᑐᖅᑐ. ᑲᔪᓯᔪᖅ. ᒪᑉᐱᖅᑐᒐᖅ 6-10. ᓄᓇᓕᓐᓄᖃᖅᑐᐅᔪᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐊᒻᒪᓗ ᐊᖅᑭᐅᒪᐃᓐᓇᕈᑏᓪᓗ, 1.2. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᑲᓐᑐᕋᓄ ᐱᔨᖅᑎᕐᓂᖅ. 1.35 ᑕᐅᓴᓐ, ᑕᓐᓇ ᑭᓱᒧ ᐊᑐᕐᓂᐊᖅᑲ? 
ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᔅᓯᕙᐅᑕᖅ. ᒐᕙᒪᐃ ᐊᓪᓚᕕᖏ ᖃᕆᓴᐅᔭᓕᕆᔨᒃᑯ 
ᐱᔨᖅᑎᖅᑎᖏ ᐊᒻᒪᓗ ᑐᑭᓯᒋᐊᕐᓂᖅ ᓴᓇᔭᐅᓯᒪᔪᓂᑦ ᐱᔨᖅᑎᕐᓂᖅ ᐊᖅᑭᑦᑕᐅᓯᒪᓕᖅᑐᑦ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑐᑭᓯᕕᑦ. ᓄᑕᕋᖅ 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᓄᓇᓕᓐᓂ ᓄᓇᓕᓐᓄᖅᑕᐅᓯᒪᔪᓂ, ᐊᖅᑭᔅᓯᒋᐊᖃᖅᑭᓯ ᖃᕆᓴᐅᔭᓄ 
ᐱᔨᖅᑎᖅᑎᓂᑦ ᐊᑕᖏᕐᓗᒋ ᓄᓇᓕᓐᓄᖅᑕᐅᓯᒪᔪᓂ? ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᐃᓚᖏᓐᓂ ᓄᓇᓕᐅᔪᓂ, ᐄ, ᓱᓕ ᐊᖅᑭᖅᓯᒋᐊᖃᖅᑐᒍ 
ᖃᕆᓴᐅᔭᓄ ᐱᔨᖅᑎᑦᑎᐅᔪᓂ ᐊᒻᒪᓗ ᐃᓚᖏ ᓄᑖᕈᖅᑎᑕᐅᒋᐊᖃᖅᑐᑦ ᑐᓴᖅᑕᐅᒋᐊᓕᑦ ᓄᑖᕈᖅᐸᓪᓕᐊᔪᓂ 
ᐊᑐᖅᑕᐅᓯᒪᔪᓐᓇᖅᑐᖅ ᓄᑖᕈᖅᑎᑕᐅᓯᒪᕗᖅ ᐊᒻᒪᓗ ᐃᓚᖏ ᓴᓇᔭᐅᒋᐊᓖᑦ ᐊᒻᒪᓗ ᐃᓚᖏ 
ᓄᑖᕈᖅᑎᑕᐅᒋᐊᓖᑦ. ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᓯᐊᓂᑦ. ᓴᓇᔪᓕᕆᔨᒃᑯᑦ. ᐊᑭᕈᖅ ᓇᐃᓕᒋᐊᖅᓯᒪᔪᖅ. 
ᓄᓇᓕᓐᓅᖃᖅᓯᒪᔪᑦ. ᑲᑎᑦᑐᒋ ᐊᐅᓚᔾᔪᑏᑦ ᐊᒻᒪᓗ ᐊᖅᑭᐅᒪᐃᓐᓇᕈᑏᓪᓗ 1.2 ᐊᖏᖃᑎᒋᕕᐅᒃ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑭᕋᖅᑐᖅᑐᑦ. ᑲᔪᓯᔪᖅ. ᐊᓯᐊᓄᑦ ᒪᑉᐱᖅᑐᒐᕐᒧᑦ, ᑐᓴᖅᑕᐅᔪᔅᓴᖅ 
ᒪᑉᐱᖅᑐᒐᖅ 6-11. ᐊᐱᖅᑯᓯᑦ? ᑕᕗᖓᕐᓗᑕ ᐊᐃᑉᐸᖓᓄ ᒪᑉᐱᖅᑐᒐᖅ 6-12, ᑐᓴᖅᑕᐅᔪᔅᓴ. 
ᐅᖅᓱᐊᓗᓕᕆᓂᖅ ᓅᖃᑦᑕᖅᑐ ᑮᓇᐅᔭᐃᒃ ᓴᓂᕐᕙᖅᑕᐅᓯᒪᔪᑦ. ᒪᑉᐱᖅᑐᒐ 6-13, ᓄᓇᓕᓐᓄ ᓯᕐᓗᐊᖅ, 
ᓅᖃᑦᑕᖅᑐ ᑮᓇᐅᔭᐃ ᓴᓂᕐᕙᖅᑕᐅᓯᒪᔪᑦ. ᐅᐃᔾᔭᕆᓐᓂᖅᑕ. ᑐᑭᓯᒋᐊᕈᑎᒃ. ᐊᐱᖅᑯᓯᔅᓴᖅᑕᖃᓐᖏ. 
ᒪᑉᐱᖅᑐᒐᖅ 6-14. ᐅᓂᒃᑲᖅᓯᒪᓂᖏ ᐃᖅᑲᓇᐃᔭᖑᓯᒪᔪᑦ ᑕᒃᑯᓇᓐᖓᑦ ᓯᓚᑖᓂᓐᖓᖅᑐᓂᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᒪᑉᐱᖅᑐᒐᕐᒥᑉᐱᑕ 16-14. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒪᑉᐱᖅᑐᒐᕐᒥᑦᑐᒍ 6-14. ᖃᓄᐃᓐᖏᒃᑲᓗᐊᖅᑮᑦ? 

ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᓯᓚᑦᑐᖅᓴᕐᕕᒃ ᑕᕝᕘᓇ ᑎᑎᕋᕐᓂᒃᑯ ᐊᖏᕈᑕᐅᓯᒪᔪᖅ, ᐄ, ᑕᓐᓇ 
ᐅᖃᐅᓯᕆᕕᐅᑎᓚᐅᖅᑕᕗᑦ ᐱᔾᔪᑎᖃᖅᑐᓂ ᐃᓕᓐᓂᐊᖅᑎᓂ, ᑕᓐᓇ 900ᑕᐃᓴᓐ ᑮᓇᐅᔭᐃᑦ 2001-2002ᒧ 
ᐊᓯᓂᓚᐅᖅᓯᒪᓐᖏᑦᑐᖅ. ᑐᑭᓯᑦᑎᐊᕈᒪᕗᖓ ᓯᓚᑦᑐᖅᓴᕐᕕᒃ, ᓇᓕᐊ ᓯᓚᑦᑐᖅᓴᕐᕕᒃ ᐅᖃᐅᓯᖃᖅᑭᑕ 
ᑕᔅᓱᒧᖓ ᑎᑎᕋᖅᓯᒪᔪᒥ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᔅᓯᕙᐅᑕᖅ. ᓄᓇᓕᓕᒫᓄ ᓄᓇᕗᒻᒥ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓄᓇᓕᓕᒫᓄᒃ ᓄᓇᕗᒻᒥ ᑭᓱᑯᑦᑎᖓ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᑭᓯᓇᓕᖅᑎᔅᓯᒪᔪᖅ): ᑐᑭᓯᒍᒃᑯ ᐊᐱᖅᑯᓯᖓ ᓯᓚᑦᑐᖅᓴᕐᕕᓐᓄ ᓄᓇᓕᓐᓂᑦᑐᓕᒫᓂ 
ᑲᒪᒋᓂᐊᕐᓗᒋᑦ ᐃᓪᓗᖁᑎᖏᑦ ᐊᒻᒪᓗ ᐃᒥᖅᑕᖅᑕᐅᓗᑎᒃ ᐊᒻᒪᓗ ᓴᓇᔭᔅᓴᓂᑦ ᐱᔨᖅᑎᕐᓂᖅ ᐊᒻᒪᓗ ᐃᓗᐃᑦ 
ᓱᓇᒃᑯᑖᖏᑦ. ᑕᒪᓐᓇ ᑐᑭᓯᒋᐊᕈᑎᒃᓴᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᕈᓐᓂᖅᐳᖅ. ᐃᒃᑲᕐᕆᐊᓗᒃ. ᐊᐃᒃᐸᓄᕐᓗᑕ. ᒪᒃᐱᒐᖅ 6-15, ᑐᓂᔭᐅᓂᖏᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐊᑐᖅᑐᒃᓴᐃᑦ. ᒐᕙᒪᖃᕐᕕᐅᔪᑦ, ᕿᑭᖅᑕᓗᒃ, ᑭᕙᓪᓕᖅ, ᕿᑎᕐᒥᐅᑦ, 
ᑕᒪᓐᓇ ᑐᑭᓯᒋᐊᕈᑎᒃᓴᐅᔪᖅ. ᐅᑎᕐᓗᑕ ᒪᒃᐱᒐᕐᒧᑦ 6-5, ᑕᐃᒃᑯᐊ ᒪᒃᐱᒐᐅᔪᑦ ᑎᑎᕋᐅᔭᕐᓯᒪᔪᑦ. 
ᐊᐱᖅᑯᑎᒃᓴᐃᑦ. ᒪᒃᐱᖅᑐᒐᖅ 6-5. ᑲᑎᑦᑐᒋᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ. ᓇᓗᓇᐃᖅᑕᐅᓂᖏᑦ 
ᐊᑭᓕᕆᐊᖃᖅᑐᑦ 58 ᒥᓕᐊᓐ 920 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᖁᔭᓐᓇ;ᒦᒃ. ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᓴᓇᔪᓕᕆᔨᒃᑯᓐᓄᑦ. ᑕᐃᒪᓕᖃᐃ, ᒥᓂᔅᑕ ᑲᑦᑐᒃ ᓄᖃᐅᑎᖏᓐᓂᒃ ᐅᖃᕈᒪᔪᖅ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐱᕈᑎᓕᕋᒪ ᐊᒻᒪᓗ 
ᖁᔭᓐᓇᒦᕈᒪᑐᐃᓐᓇᖅᑕᒃᑲᑦ ᒪᓕᒐᓕᐅᖅᑎᐅᔪᑦ ᐊᐱᕐᓱᕈᓐᓇᖃᐅᒻᒪᑕ ᐱᓕᕆᕕᒋᔭᕐᓄᑦ ᐅᓪᓗᒥᐅᔪᖅ. 
ᖁᔭᓐᓇᒦᒃ. ᖁᔭᓐᓇᒥᕈᒪᔭᒃᑲ ᐃᖅᑲᓇᐃᔭᖅᑎᒋᔭᒃᑲ ᐅᕙᓐᓂ ᐃᑲᔪᕈᓐᓇᖃᐅᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑦᑐᒃ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᖃᓄᐃᑦᑐᒪᕙᑦ 
ᑲᑎᒪᔨᕋᓛᖑᔪᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᓃᒃ, ᐃᒃᓯᕙᐅᑕᖅ. ᑲᒪᒋᔪᒪᔭᕋ ᒪᓕᒐᒃᓴᖅ 8. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᐅᖃᐅᓯᕐᖓᐅᑎᒃᓴᖃᖅᐱᑦ. ᐱᑕᖃᓐᖏ. ᒥᔅᑕ ᒪᒃᓖᒃ, 
ᐅᖃᐅᓯᕐᖓᐅᑎᒃᓴᖃᖅᐱᑦ ᑲᑎᒪᔨᕋᓛᓄᑦ. 

ᒪᓕᒐᒃᓴᖅ 8, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᖅᐸᒃᑐᓄᑦ ᑮᓇᐅᔭᓄᑦ ᒪᓕᒐᕐᒧᑦ - 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒋᔭᐅᓂᖓ 
 
ᒪᒃᓖᓐ: ᒥᓂᔅᑕᐅᔪᖅ ᐃᒃᓯᕙᕐᓯᒪᓕᕐᒪᑦ ᐃᑲᕐᕋᓂᒃ 8-ᖑᔪᓂᒃ. ᐅᖃᐅᓯᕐᖓᐅᑎᒃᑲ ᐅᖃᕐᓂᐊᖅᐸᒃᑲ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖ. ᑲᑎᒪᔨᕋᓚᖑᔪᑦ ᓄᓇᓕᓐᓂ ᐱᔪᓐᓇᕐᓯᕙᓪᓕᐊᓂᕐᒧᑦ ᐊᒻᒪᓗ 
ᐃᑯᐱᒡᕕᓕᕆᔨᒃᑯᓐᓄᑦ ᕿᒥᕐᕈᓚᐅᕐᒪᑕ ᐱᖁᔭᒃᓴᖅ 8 ᒪᓕᒐᖅ ᐋᖅᑭᒋᐊᕈᑕᐅᔪᖅ ᐅᑎᖅᑕᖅᐸᒃᑐᓄᑦ 
ᑮᓇᐅᔭᓄᑦ ᒪᓕᒐᕐᒧᑦ ᒥᓂᔅᑕ ᑲᑦᑐᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᒪᐃ 11, 2002. 
 
ᐃᒃᓯᕙᐅᑖᖅ, ᐅᓇ ᐱᖁᔭᒃᓴᐅᔪᖅ ᑐᑭᓯᔭᒃᓴᐅᑎᐊᖅᑐᖅ. ᑲᑎᒪᔨᕋᓛᖑᔪᑦ ᐃᓕᑕᕐᓯᔪᑦ ᑕᒪᓐᓇ ᐱᔾᔪᑎᒋᔭᖓ 
ᑕᒪᒃᑯᐊ ᑮᓇᐅᔭᐃᑦ ᓇᒻᒪᒃᑲᓗᐊᕐᒪᖓᑕ ᑮᓇᐅᔭᖃᖅᑎᑦᑎᓂᐊᕐᓗᑎᒃ ᐃᓗᐃᒃᑲᕐᓂᖅ ᓂᐅᕕᕐᓂᕐᒧᑦ ᐊᒻᒪᓗ 
ᐅᓯᔭᐅᓂᖏᓐᓄᑦ ᓄᓇᕗᒻᒧ ᓄᓇᓕᐅᔪᓄᑦ. 
 
ᑭᓯᐊᓂᓕ ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᕐᒪᑕ ᑕᒪᒃᑯᐊ ᐋᖅᑭᒋᐊᕈᑕᐅᔪᑦ ᑲᒪᓐᖏᒻᒪᑕ ᐃᓚᖏᓐᓂᒃ 
ᐊᖏᔪᑕᐅᓂᕐᓴᐅᔪᓂᒃ. ᐃᒃᓯᕙᐅᑖᖅ, ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᐅᔪᖅ ᐅᖃᐅᓯᖏᓐᓂ 2001 ᐅᓂᒃᑳᓂ 
ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᐅᖃᓚᐅᕐᒪᑕ ᐃᓱᒪᓗᒍᑎᒋᔭᒥᓐᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᐃᑦ 
ᐅᓂᒃᑲᐅᓯᕆᔭᐅᖃᑦᑕᕐᓂᖏᓐᓄᑦ ᐅᖅᓱᐊᓗᓕᕆᔨᒃᑯᓐᓂᒃ. ᑭᓱᑐᕐᖏᓐᓇ. 
 
ᑕᒪᓐᓇ ᓴᓐᖏᑎᑦᑎᑲᓐᓂᖅᐳᖅ ᐃᓱᒪᓗᒍᑕᐅᔪᓂᒃ ᐱᔾᔪᑎᖃᖅᑐᑦ ᑕᑯᒃᓴᐅᖏᑦᑐᓂᒃ ᐃᑲᔪᕈᑕᐅᔪᓂᒃ 
ᓇᓗᓇᐃᖅᑕᐅᓚᐅᖅᑐᑦ ᐃᑯᒪ I ᐅᓂᒃᑳᒥ ᓴᖅᑭᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᒻᒥ ᕕᕝᕗᐊᕆ 18, 2000. ᐃᑯᒪ 
I ᐅᓂᒃᑳᖑᔪᖅ ᖃᐅᔨᓴᐃᓯᒪᕗᖅ ᓄᑖᖑᔪᒥᒃ ᒐᕙᒪᒃᑯᓐᓄᑦ ᑯᐊᐳᕆᓴᒃᑯᓐᓄᑦ ᑭᒡᒐᖅᑐᐃᓂᐊᕐᓗᑎᒃ 
ᐅᖅᓱᐊᓗᓕᕆᓂᕐᒧᑦ ᐋᖅᑭᒃᓯᒪᓂᖏᓐᓄᑦ. 
 
ᒫᓐᓇᒧᑦ ᑎᑭᑦᑐᒍ, ᐃᒃᓯᕙᐅᑖᖅ, ᐱᒻᒪᕆᐅᓂᐊᕆᕗᖅ ᑕᒪᒃᑯᐊ ᑕᒻᒪᕐᓯᒪᓐᖏᑦᑐᓂᒃ ᑭᐅᑦᑕᖃᑦᑕᕈᓐᓇᕐᓂᕐᒧᑦ 
ᓇᓗᓇᐃᒃᑯᑕᐅᔪᓂᒃ ᐊᑭᓪᓚᕆᖏᓐᓄᑦ ᐊᕕᒃᑕᐅᓂᖏᓐᓄᑦ ᐱᖃᓯᐅᑦᔭᐅᓗᑎᒃ ᐊᑭᓕᖅᑕᐅᕙᓪᓕᐊᓂᖏᓐᓄᑦ 
ᐅᖅᓱᐊᓗᖃᐅᑎᐅᔪᑦᖅ, ᐱᖁᑎᒋᔭᐅᔪᓄᑦ, ᐊᑭᑐᔪᓄᑦ ᐊᑭᖏᓐᓄ, ᒐᕙᒪᒃᑯᓕᒫᓄᑦ ᓇᓪᓕᐅᒃᑯᒪᖑᔪᑦ ᐊᒻᒪᓗ 
ᒪᓕᒐᑎᒍᑦ ᐱᔨᑦᓯᓂᕐᒧᑦ ᐊᒻᒪᓗ ᐃᑲᔪᖅᑕᐅᓂᖏᓐᓄᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᒋᔭᖏᓐᓂ. 
 
ᑲᑎᒪᔨᕋᓛᖑᔪᓪᓕ ᑕᐃᒪ ᑎᓕᐅᕆᒃᑲᓐᓂᖅᐳᑦ ᐱᓕᕆᕕᐅᔪᓂᒃ ᐱᓕᕆᒃᑲᓐᓂᕐᓗᑎᒃ ᐋᖅᑭᒋᐊᕆᓂᕐᒧᑦ ᑲᒪᔪᓂ 
ᑕᒪᒃᑯᓂᖓ ᐊᒻᒪᓗ ᓂᕆᐅᓐᓂᐊᖅᐳᒍ ᒪᓕᒐᓕᐅᕐᓂᕐᒧᑦ ᑐᒃᓯᕋᐅᑕᐅᔪᒥᒃ ᓯᕗᓂᒃᓴᑎᓐᓂᒃ. ᑲᑎᒪᔨᕋᓛᖑᔪᑦ 
ᐃᑲᔪᖅᑕᐃᔪᑦ ᐱᖁᔭᒃᓴᒥᒃ ᐃᓚᒃᑯᑦ ᑲᒪᒋᔭᐅᓂᐊᕐᓗᑎᒃ ᑲᑎᒪᔨᕋᓛᖑᔪᓄᑦ ᕿᒥᕐᕈᔭᐅᓂᖏᓐᓄᑦ ᐊᒻᒪᓗ 
ᐊᑐᓕᖁᔭᐅᔪᓂᒃ ᐅᖃᓕᒪᖅᑕᐅᓗᑎᒃ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐊᐱᖅᑯᑎᒃᓴᓕᑦᑕᖃᓐᖏᑉᐸᑦ. ᐱᖁᔭᒃᓴᖅ 8, ᒪᓕᒐᖅ 
ᐋᖅᑭᒋᐊᕈᑕᐅᔪᖅ ᐅᑎᖅᑕᖅᐸᒃᑐᓄᑦ ᑮᓇᐅᔭᓄᑦ ᒪᓕᒐᕐᒧᑦ. ᐃᓚᖓ 1. ᐊᖏᖅᐱᓯ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᖅᑯᔭᔅᓴᖅ ᐊᑕᖏᕐᓗᒍ. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖑᔪᑦ ᐊᖏᖃᑎᒌᑉᐹᑦ ᐱᖁᔭᔅᓴᐅᔪᖅ 8 ᐊᑐᐃᓐᓇᐅᓕᓐᖓ 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖃᓄᐃᓕᐅᕈᒪᕙᑦ ᑲᑎᒪᔨᕋᓛᖑᔪᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᖅᑲᕆᐊᕈᒪᓕᖅᑯᖓ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᖅᓯᒪᕗᖅ ᓄᖅᑲᕆᐊᕈᒪᓕᕐᓂᕐᒧᑦ. ᐊᖏᖅᑐᑦ? ᐊᖏᖅᑐᑦ 
ᐱᒋᐊᖅᑎᑕᐅᔪᒧᑦ? ᐊᖏᖏᑦᑐᑦ. ᓂᕈᐊᖅᑐᑦ ᐊᔾᔨᒌᑦᑐᑦ. ᐃᔅᓯᕙᐅᑕᐅᓂᕐᓄᑦ ᑲᑎᒪᔨᕋᓛᖑᔪᓄᑦ, 
ᐱᒋᐊᖅᑯᕙᕋ ᐃᖕ ᑲᔪᓯᖁᓪᓗᒍ ᒪᑐᐃᕐᕈᑎᖏᓐᓂᑦ ᐅᖃᐅᓯᔅᓴᖏᓐᓂ. 
 
ᒪᓕᒐᒃᓴᖅ 6, ᑮᓇᐅᔭᓕᕆᓂᕐᒧᑦ ᒪᓕᒐᖅ 2002-2003ᒧᑦ - ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒋᔭᐅᓂᖓ 
 
ᒥᓂᔅᑕ ᑭᐅᓪᕕᓐ ᐃᖕ: ᐅᓄᒃᑯᑦ, ᐃᔅᓯᕙᐅᑖᖅ. ᖁᕕᐊᒋᔭᕋᖅᑯᖓ ᐅᖃᕈᓐᓇᖅᑎᑕᐅᑯᓪᓗᖓ ᓯᕗᓂᖏᓐᓂ 
ᑲᑎᒪᔨᕋᓛᓄᑦ ᐅᖃᐅᓯᖃᕐᓗᖓ 2002-2003 ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐱᓕᕆᕕᐅᔪᓄᑦ 
ᑮᓇᐅᔭᓕᕆᔨᒃᑯᓐᓄᑦ. ᐱᒋᐊᕐᓂᖃᕐᓂᐊᖅᑯᖓ ᓇᐃᑦᑐᒥᑦ ᖃᓄᐃᓐᓂᕆᕙᑦᑕᖏᓐᓂ ᐱᓕᕆᕕᑦᑕ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ 2002-2003-ᒥ. 
 
ᑮᓇᐅᔭᓕᕆᔨᒃᑯᑦ ᑐᓂᓯᔭᐅᓯᒪᕗᖓ 47.4-ᒥᓕᐊᓐᓂᑦ ᑮᓇᐅᔭᓂᑦ ᐊᐅᓚᓂᕆᔭᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᓴᓂᐊᓂ 38.9-ᒥᓕᐊᓐᓂᑦ ᐊᕐᕌᒎᒥ 2001-2002 ᑮᓇᐅᔭᓂᑦ. ᑕᒪᓐᓇ 
ᐋᖅᑭᑦᑕᐅᓯᒪᓂᖓ ᑕᕝᕙᓂ ᐃᒪᐃᑑᕗᑦ: 
 

• 17.3-ᒥᓕᐊᓐ ᑮᓇᐅᔭᑦ ᐊᑭᓕᖅᑕᐅᔾᔪᑎᓄᑦ ᐊᒻᒪᓗ ᐃᑲᔫᑎᓄᑦ; 
 

• 4.8 ᒥᓕᐊᓐ ᑮᓇᐅᔭᑦ ᐆᒻᒪᖅᑯᑎᓄᑦ ᐃᑲᔫᓂᕐᒧᑦ ᐱᓕᕆᐊᖑᔪᒧᑦ; 
 

• 9.3-ᒥᓕᐊᓐ ᑮᓇᐅᔭᑦ ᐊᑐᖅᑕᐅᔾᔪᑎᖓᓄᑦ ᒪᓕᒐᓕᐅᕕᐅᑉ ᐃᓪᓗᖁᑎᖃᓄᑦ ᐊᒻᒪᓗ ᐊᓯᖏᓐᓄᑦ 
ᐊᑐᖅᑕᐅᕙᑦᑐᑦ ᓴᓇᔭᐅᓯᒪᔪᓄᑦ ᓄᓇᕗᑦ ᐃᓪᓗᓕᐅᖅᑎᓄ ᑯᐊᐳᕇᓴᓐ, ᐊᐅᐳᕈᓪ 1, 1999-
ᕈᓚᐅᖅᑎᓐᓇᒍ; 

 
• 13.5-ᒥᓕᐊᓐ ᑮᓇᐅᔭᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᐃᑲᔫᑎᐅᔪᑦ, ᓱᕐᓗ 

ᑭᒍᑎᓕᕆᔭᐅᓂᕐᒧᑦ ᓇᓪᓕᐅᒃᑯᒫᖏᑦᑕ ᐊᑭᖏᓐᓄᑦ, ᐃᖅᑲᓇᐃᔭᖅᑐᓄ ᐋᓐᓂᖅᑐᖃᕐᓂᖅᑲᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᑭᖏᑦ, ᐊᒻᒪᓗ ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕈᑎᐅᕙᑦᑐᑦ ᐊᑭᖏᑦ; ᐊᒻᒪᓗ 

 
• 2.5-ᒥᓕᐊᓐ ᐊᓯᖏᓐᓄᑦ ᐊᐅᓚᔾᔪᑎᖏᓐᓄᑦ ᐊᒻᒪᓗ ᐋᖅᑭᐅᒪᑕᐅᓂᖏᓐᓄᑦ ᐊᑭᖏᑦ. 

 
ᕿᒥᕐᕈᓗᒋᑦ ᐊᕐᕌᒎᒧᑦ 2001-2002 ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, ᐊᓯᔾᔨᖅᓯᒪᒻᒪᕆᑦᑐᑦ ᐅᕝᕙᐅᕗᑦ: 
 

• 5.8-ᒥᓕᐊᓐ ᑮᓇᐅᔭᑦ ᐊᒥᓲᓂᖅᓴᐅᕗᑦ ᐃᖅᑲᓇᐃᔭᖅᑎᓄ ᐊᖏᕈᑕᐅᔪᖅ ᓄᓇᕗᑦ 
ᐃᖅᑲᓇᐃᔭᖅᑐᖁᑎᖏᓐᓄᑦ ᔪᓐᔨᐊᓐ-ᖑᔪ; 

 
• 1-ᒥᓕᐊᓐ ᑮᓇᐅᔭᑦ ᐋᖅᑭᑦᑕᐅᓂᖓᓄᑦ ᖁᓕᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪᓗ ᐋᖅᑭᔅᓯᓂᕐᒥᑦ 

ᐃᖅᑲᓇᐃᔮᔅᓴᓄᑦ ᐃᓄᓐᓄ ᓄᓇᖃᖅᑳᑐᒥᓂᕐᓄᑦ; 
 

• 800-ᑕᐅᓴᓐ ᑮᓇᐅᔭᑦ ᐊᒥᓲᓂᖅᓴᐅᕗᑦ ᐋᖅᑮᓂᖏᓐᓂ 6-ᓂᑦ ᐱᓕᕆᕕᐅᔫᑉ ᑮᓇᐅᔭᓄᑦ 
ᐅᖃᐅᕆᐊᖅᑎᐅᔪᑦ ᐃᖅᑲᓇᐃᔮᔅᓴᐃᑦ ᐱᐅᓯᕚᓪᓕᖁᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ ᐱᔪᓐᓇᕐᓂᖓ 
ᐱᓗᐊᖅᑐᒥ ᑮᓇᐅᔭᓂᑦ ᐊᐅᓚᑎᓂᕐᒥᑦ; 

• 500-ᑕᐅᓴᓐ ᑮᓇᐅᔭᑦ ᐊᒥᓲᓂᖅᓴᐅᕗᑦ ᐃᑲᔫᑎᖃᖅᑎᑦᑎᓂᕐᒥᑦ ᐊᐅᓚᓂᖓᓄᑦ ᒐᕙᒪᒃᑯᑦ ᓄᓇᕗᒻᒥ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᑦᑐᓄᑦ ᖃᕋᓴᐅᔭᒃᑯᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᑦ ᑮᓇᐅᔭᐃᑦ 
ᐊᑐᖅᑕᐅᑦᑎᐊᕐᓂᖏᑕ ᐱᔪᓐᓇᐅᑎᖏᓐᓂ ᐊᓪᓚᕕᒻᒥ ᑮᓇᐅᔭᓕᕆᔨᕐᔪᐊᖑᔪᖅ; 

 
• 200-ᑕᐅᓴᓐ ᑮᓇᐅᔭᑦ ᑲᔪᓯᑦᑎᐊᕐᓂᖓᓄᑦ ᐱᓕᕆᐊᕆᔭᐅᔪᑦ ᖃᐅᔨᓵᖏᓐᓄᑦ. 

 
ᐱᓕᕆᕕᐅᔪᖅ ᐊᕕᑦᑐᖅᓯᒪᔪᖃᖅᑯ ᑎᓴᒪᓂᑦ: ᐊᐅᓚᑦᑎᔨᖏᑦ, ᑮᓇᐅᔭᓕᕆᓂᕐᒥᑦ ᐊᖏᔪᖅᑳᖑᔪᑦ, 
ᖃᕋᓴᐅᔭᓕᕆᒃᑯᑦ ᒪᓕᑦᑕᐅᔭᕆᐊᓕᓐᓂ ᐊᒻᒪᓗ ᐸᕐᓇᐃᔩᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᒃᑯᑦ 
ᑮᓇᐅᔭᓕᕆᔨᒃᑯᑦ ᐱᓕᕆᔨᖏᑦ. 
 
ᑮᓇᐅᔭᓕᕆᔨᒃᑯᑦ ᒫᓐᓇᐅᔪᖅ ᐃᖅᑲᓇᐃᔮᖅᑎᖃᖅᑯᑦ 143-ᓂᑦ ᓯᐊᔅᓯᒪᓪᓗᑎᑦ 99 ᐊᖏᔪᖅᑳᖃᕐᕕᒻᒥ, 17 
ᕿᑭᖅᑖᓗᒻᒥ ᐊᓪᓚᕝᕕᒃ, 14 ᑭᕙᓪᓕᕐᒥ ᐊᓪᓚᕝᕕᒃ ᐊᒻᒪᓗ 13 ᕿᑎᕐᒥᐅᑦ ᐊᓪᓚᕝᕕᒃ. ᐊᒻᒪᓗᑦᑕᐅᖅ 7 
ᐃᖅᑲᓇᐃᔮᑦ ᑮᓇᐅᔭᖃᖅᑎᑕᐅᒋᕗᑦ ᐃᒥᐊᓗᓕᕆᔨᒃᑯ ᐊᐅᓚᑦᑎᓂᕐᒥᑦ ᑮᓇᐅᔭᖃᕕᖓᓂᑦ. 
 
ᑮᓇᐅᔭᓕᕆᔨᒃᑯᑦ ᐊᕐᕌᒎᒧᑦ 2002-2003-ᒥ ᐱᓇᓱᐊᕐᓂᕆᓂᐊᖅᑕᖓ ᑲᔪᓯᓗᑎᑦ ᑲᑎᓐᖓᓗᑎᑦ 
ᐊᑕᐅᓯᐅᓕᖓᔪᒥᑦ ᐊᐅᓚᑦᑎᕕᖃᕐᓗᑎᑦ ᐱᖃᓯᐅᑎᓗᒋᑦ ᐃᑲᔪᕐᓂᖅ ᑮᓇᐅᔭᓕᕆᔨᒃᑯ ᐊᐅᓚᑦᑎᔨᖏᑕ 
ᑲᑎᒪᔨᖏᑦ, ᐊᐅᓚᑦᑎᓗᑎᑦ ᒐᕙᒪᒃᑯᑦ ᑮᓇᐅᔭᖃᕐᓂᖏᓐᓂ ᖃᓄᐃᓕᖓᓕᕐᓂᖏᓐᓂ, ᑲᒪᓗᑎᑦ 
ᑮᓇᐅᔭᓕᕆᓂᕐᒥᑦ ᐋᖅᑭᑦᑕᐅᓂᖏᓐᓄ ᐊᒻᒪᓗ ᑎᑎᖃᖃᕐᓂᐅᔪᑦ ᐃᖏᕐᕋᓂᖏᓐᓂ ᐊᒻᒪᓗᑦᑕᐅ 
ᐋᖅᑭᓐᓂᖏᓐᓂ ᖃᕋᓴᐅᔭᒃᑯᑦ ᐊᑐᕐᓂᐅᔪᑦ ᐊᒻᒪᓗ ᐸᕐᓇᐅᑕᐅᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᔅᓯᕙᐅᑕᖅ ᑲᑎᒪᔨᕋᓛᕐᒥ ᐅᖃᐅᓯᔅᓴᖃᖅᑳ 
ᒪᑐᐃᖅᔪᑎᒋᓗᓂᒋᑦᕙ ᖃᓄᐃᓕᖓᒍᒪᕙᑦ ᑲᑎᒪᔨᕋᓛᖑᔪᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᒥᓂᔅᑕ ᑲᑐᒃ ᐊᖏᕐᕋᓛᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 
 
ᒪᒃᓚᐃᓐ: ᖃᐃᓄᑉᐸᓪᓕᐊᓂᖓ ᑐᓴᖅᑎᑦᑎᒍᑎᔅᓴᓕᐅᕐᓂᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᖓᑦ ᑐᓴᖅᑎᑦᑎᒍᑎᔅᓴᐅᑉ ᐱᕙᓪᓕᐊᓂᖓᓂᒃ. 
ᓈᒻᒪᓴᖅᑐᐃᓐᓇᐅᕕᓰ? ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᐅᖃᖅᑎ ᐅᑎᖁᒍᓐᓇᖅᓯᔭᕗᑦ ᑲᑎᒪᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᖅ 20. ᑐᓴᖅᑎᑦᑎᒍᑎᖏᑦ ᒪᓕᒐᓕᐅᖅᑏᑦ. ᐃᒃᓯᕙᐅᑕ. 
ᐃᖅᑭᑦᑐᖅ. 
 

ᑲᑎᒪᔾᔪᑎᔅᓴᖅ 20: ᑐᓴᖅᑎᑦᑎᒍᑎᖏᑦ ᒪᓕᒐᓕᐅᖅᑏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ 
ᐃᓱᒪᔅᓴᖅᓯᐅᕈᑎᖃᐃᓐᓇᖅᓯᒪᒻᒪᑕ ᒥᓂᔅᑕᐃᑦ ᐅᖃᐅᓯᔅᓴᖏᓐᓂᒃ 20 – 1(6) ᐱᖃᓯᐅᑎᓪᓗᒍ 
ᓴᖅᑭᖅᑕᐅᖅᑲᐅᔪᑦ ᑎᑎᖅᑲᐃᑦ 16-1(6). ᑐᓴᖅᑎᑦᑎᒍᒪᔪᖓ ᑕᒪᒃᑯᐊ ᐱᔾᔪᑕᐅᔪᑦ ᐱᔭᕇᖅᑕᐅᓯᒪᒻᒪᑕ 
ᐊᑐᖅᑕᐅᓪᓗᓂ ᑲᑎᒪᔨᕋᓛᕐᓄᑦ ᐱᒋᐊᖅᑎᑦᑎᒍᑎ 1-1(6). 
 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑎᑦᑎᓯᒪᒻᒪᑕ ᒪᓕᒐᔅᓴᕐᒥᒃ 6-ᒥᒃ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᓂᒃ 
ᐊᒻᒪᓗ ᑐᓴᖅᑎᑦᑎᒍᒪᓪᓗᑎᒃ ᐱᕙᓪᓕᐊᓂᖓᓂᒃ. ᑲᑎᒪᔨᕋᓛᖁᑎᑎᑦ ᕿᒥᕐᕈᓯᒪᒻᒪᑕ ᒪᓕᒐᔅᓴᖅ 8-ᒥᒃ ᐊᒻᒪᓗ 
ᖁᕕᐊᓱᑦᑐᑎᒃ ᑐᓴᖅᑎᑦᑎᔭᕆᐊᔅᓴᖅ ᐃᓕᔅᓯᓐᓂᒃ ᒪᓕᒐᔅᓴᖅ 8 ᒫᓐᓇ ᐊᑐᐃᓐᓇᐅᓕᕐᖓᑦ ᐱᖓᔪᐊᓂ 
ᐅᖃᓕᒫᖅᑕᐅᓂᐊᕐᓂᖓᓄᑦ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑐᓴᖅᑎᑦᑎᒍᑎᔅᓴᖓᑦ ᒪᓕᒐᓕᐅᖅᑏᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖ. ᐱᒋᐊᖅᑎᑦᑎᓯᒪᔪᖃᕐᖓᑦ. ᐊᐃᑉᐲᓯᒪᔪᖃᖅᑳ ᐱᒋᐊᖅᑎᑕᐅᓯᒪᔪᒧᑦ? 
ᓄᑕᕋᖅ. ᐱᒋᐊᖅᑎᑕᐅᓯᒪᔪᖅ ᓈᒻᒪᒻᒪᑦ. ᓈᒻᒪᓴᖅᑐᐃᓐᓇᐃᑦ? ᑕᐃᒃᑯᐊ ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᐅᓯᒪᔪᖅ 
ᑲᔪᓯᔪᖅ. ᓈᓴᐅᑖ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 
 
ᒪᓕᒐᔅᓴᖅ 10, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓄᑦ ᐱᔪᓐᓇᐅᑏᑦ ᒪᓕᒐᖓᑦ - ᐱᖓᔪᐊᓂ 
ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ 
ᐸᓐᓂᖅᑑᒧᑦ ᒪᓕᒐᔅᓴᖅ 10, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓄᑦ ᐱᔪᓐᓇᐅᑏᑦ ᒪᓕᒐᖓ, 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐱᒋᐊᖅᑎᑦᑎᓯᒪᔪᖃᖅᑐᖅ. ᑕᐃᒃᑯᐊ ᓈᒻᒪᓴᖅᑐᐃᓐᓇᐃᑦ? ᓈᒻᒪᓴᓐᖏᑦᑐᑦ? 
ᐱᒋᐊᖅᑎᑕᐅᓯᒪᔪᖅ ᑲᔪᓯᔪᖅ. ᒪᓕᒐᔅᓴᖅ 10 ᐱᖓᔪᐊᓂ ᐅᖃᓕᒫᖅᑕᐅᒌᖅᑐᖅ. ᓈᓴᐅᑖ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᐃᖕ. 
 
ᒪᓕᒐᔅᓴᖅ 11, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑕ 
ᒪᓕᒐᖓᑦ ᐱᖓᔪᐊᓂ ᐅᖃᓕᒫᖅᑕᐅᓂᖓ  
 
ᒪᓕᒐᓕᐅᖅᑎ ᑭᐅᓪᕕᓐ ᐃᖕ: ᐱᒋᐊᖅᑎᑦᑎᕗᖓ. ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ 
ᓂᒋᐊᓄᑦ, ᒪᓕᒐᔅᓴᖅ 11, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑕ 
ᒪᓕᒐᖓᑦ, ᐅᖃᓕᒫᖅᑕᐅᓗᓂ ᐱᖓᔪᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᐱᒋᐊᖅᑎᑕᐅᓯᒪᔪᖅ ᓈᒻᒪᒻᒪᑦ. ᑕᐃᒃᑯᐊ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ? ᐱᒋᐊᖅᑎᑕᐅᓯᒪᔪᖅ 
ᑲᔪᓯᔪᖅ. ᒪᓕᒐᔅᓴᖅ 11 ᐅᖃᓕᒫᖅᑕᐅᒌᖅᑐᖅ ᐱᖓᔪᐊᓂ. ᓈᓴᐅᑖ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 
ᒪᓕᒐᔅᓴᐃᑦ. ᓈᓴᐅᑖ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑰᒃ):  ᖁᔭᓐᓇᒦᒃ, ᐅᖃᖅᑏ.  ᖃᐅᑉᐸᑦ ᐅᓪᓛᒃᑯᑦ ᑲᑎᒪᓛᖅᑐᑦ ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ 8:45ᒥ ᑐᒃᑐ ᑲᑎᒪᕕᒻᒥ. 
 
ᑲᑎᒪᔾᔪᑎᔅᓴᐃᑦ ᐱᖓᑦᑎᕐᒧᑦ, ᒪᐃ 15ᒧᑦ; 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒪᓕᒐᒃᓴᖅ 9 

 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 8 
 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᑎᑎᕋᖅᑏ.  ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᐱᖓᑦᑎᕈᕋᓱᐊᕐᓂᖓᓂ, ᒪᐃ 15 7ᒥ 
ᐅᓪᓛᖅ. ᐃ 10ᒧᐊᖅᐸᑦ. 
 
>>ᐃᓪᓚᖅᑐᑦ 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᔪᖅ 7:51 ᐅᓐᓄᒃᑯᑦ 

